
 

 
 

 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 75 
 

ᐱᖓᑦᓯᖅ, ᓯᑎᐱᕆ 17, 2008 
 

ᖁᑉᐱᕐᓂᓖᑦ 4980ᒥᒃ 5081ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

 
ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; ᐃᒃᓯᕙᐅᑕᖅ,  
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 

 
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᐊᖓᔪᖅᑳᖅ ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 
ᑕᐅᖅᓯᖅᑕᐅᓂᖏᓐᓄᓪᓗ 

ᑲᒥᓴᓐᑯᓐᓂᑦ 
 

 
 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ 
(ᑲᖏᕐᖠᓂᐅᑉ ᓂᒋᐊ - ᑎᑭᕋᕐᔪᐊᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᓄᓇᓕᓐᓂᑦ  ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

 
ᑕᒑᖅ ᑰᓕ 

(ᑲᖏᕐᖠᓂᐅᑉ ᐅᐊᓐᓇᖓ)      
 

ᐲᑕ ᑲᑦᑐᒃ 
(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓄᑦ 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

 
ᐊᖓᔪᖅᑳᖅ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐱᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᒪᓕᒐᓕᕆᓂᕐᒧᑦ; 
ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ 
 

ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

 
ᐊᖓᔪᖅᑳᖅ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒧᑦ 

 
ᑕᐃᕕᑦ ᓯᒪᐃᓚᒃ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ, 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᒃᑯᓐᓄᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᐊ) 

 
 

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᔮᓐ ᐊᕚᓚ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᓯᑎᐱᕆ 17, 2008 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᐊᖓᔪᖅᑳᖅ ᓖᕙᐃ ᐹᓇᐸᔅ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ 
ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᑕᐃᕕᑎ ᓯᒪᐃᓚᒃ, ᐊᖓᔪᖅᑳᖅ 
ᓗᐃ ᑕᐹᖅᔪᒃ, ᕼᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐲᑕ ᕿᓚᕝᕙᖅ): ᐅᓪᓗᒃᑯᑦ. ᐊᐱᕆᔪᒪᓪᓗᒍ, ᒥᔅᑕ ᑰᓕ, ᑐᒃᓯᐊᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ? ᒥᔅᑕ ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓪᓗᒃᑯᑦ ᓯᕗᓕᖅᑎ, ᒥᓂᔅᑕᐃᑦ ᐊᒻᒪ ᒪᓕᒐᓕᐅᖅᑏᑦ. ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ 
ᐅᖃᐅᓯᔅᓴᖏᑦ. ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 221 - 2(4): ᐃᓱᒪᓕᕆᓂᕐᒧᑦ ᑲᑎᒪᓂᖅ (ᐊᑭᓱᒃ) 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ, ᑕᕝᕙᓂ ᑲᑎᒪᕕᒻᒦᑦᑐᑦ.  
 
(ᑐᓵᔨᑎᒍᑦ) ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ 19 ᖃᓂᒋᔮᓃᑦᑐᖅ ᐃᓱᒪᓕᕆᔨᒃᑯᓐᓄᑦ ᐊᒻᒪᓗ ᒪᓕᒐᓕᕆᓂᕐᒧᑦ 
ᐃᖅᑲᓇᐃᔭᖅᑐᑦ ᓄᓇᕗᒻᒥ ᐃᖃᓗᓐᓂ ᑲᑎᓚᐅᕐᒪᑕ, ᓄᓇᕗᒻᒥ ᐃᓱᒪᓕᕆᓂᕐᒧᑦ ᑲᑎᒪᕐᔪᐊᓂᕐᒧᑦ. ᑕᐃᒪᐃᑦᑐᒥᒃ 
ᓯᕗᓪᓕᐹᑦᑎᐊᒥ ᑲᑎᒪᕐᔪᐊᖅᑐᖃᕆᐅᓚᐅᖅᑐᖅ ᓄᓇᕗᒻᒥ.  
 
ᐅᖃᖅᑏ, ᖃᐅᔨᒪᔪᒍᑦ ᐃᓱᒪᖃᑦᑎᐊᕐᓂᖅ ᐱᑕᖃᕆᐊᖃᕐᒪᑦ ᐃᓅᑦᑎᐊᕋᓱᐊᕐᓂᐊᕈᑦᑕ. ᐊᒻᒪᓗ ᓇᓗᓇᐃᒃᑯᑕᐅᒻᒪᑦ 
ᑎᒥᐅᑦ ᖃᓄᐃᙱᑎᐊᕐᓂᖓᓂᒃ ᐊᒻᒪᓗ ᐃᓅᖃᑎᒌᑦ. ᐊᑦᑐᐊᓂᖅ ᑲᑐᔾᔨᖃᑎᒌᓐᓂᐅᔪᕐᓗ ᐱᒻᒪᕆᐅᖃᑕᐅᒻᒪᑕ 
ᐃᓅᓯᖃᑦᑎᐊᓂᕐᒧᑦ. ᑕᐃᒃᑯᐊ ᐃᓱᒪᒥᒍᑦ ᐊᔅᓱᕈᕈᑎᖃᖃᑦᑕᖅᑐᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᑕᒪᔾᔭ ᒪᐅᙵᖅᓯᒪᓚᐅᖅᑐᑦ ᓯᕗᓪᓖᑦ ᑕᒪᒃᑯᓇᙵᑦ ᐃᓱᒪᒥᒃ ᐋᓐᓂᐊᔪᓕᕆᓂᕐᒧᑦ 
ᐋᖅᑭᒋᐊᖅᑎᐅᕙᑦᑐᐃᑦ. ᑖᒃᑯᐊ ᐱᓕᕆᐊᖃᑦᓯᐊᓚᐅᖅᑐᐃᒃ ᐊᑦᑐᐊᓇᖅᓱᑎᒃ ᐊᒻᒪᓗ ᐅᐱᓐᓇᓯᐊᖅᓱᑎᒃ ᑕᒪᓐᓇ 
ᐱᑕᖃᓪᓚᕆᒋᐊᖃᕆᐊᖓ ᑕᒫᓂ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓱᒪᒧᑦ ᐊᑲᕐᕆᖏᑦᑐᓄᑦ ᐃᖅᑲᓇᐃᔭᖅᑎᓂ ᐊᒻᒪ 
ᐃᓄᐃᑦ ᖃᐅᔨᒪᔭᑐᖃᖏᑦ ᑖᒃᑯᐊ ᐊᑐᕈᓐᓇᖁᓪᓗᒋᑦ. 
 
ᐅᖃᖅᑏ, ᑖᒃᑯᐊ ᖁᕕᐊᓱᑉᐳᒍᑦ ᓯᕗᒧᐊᖅᐸᓪᓕᐊᓂᖃᕐᓂᐊᕐᒪᑕᐃᓛᒃ ᑲᑐᔾᔨᖃᑎᒌᖃᕐᓗᑎᒃ ᓄᓇᓕᓐᓂᒃ. ᐊᒻᒪᓗ 
ᑖᒃᑯᐊ ᐊᒡᒍᑐᖅᓯᒪᔪᐃᑦ ᓄᓇᕗᒻᒥᒃ ᐊᒻᒪ ᑕᒫᓂ ᓄᓇᕗᓕᒫᕐᒥᒃ. ᑕᒪᓐᓇ ᐱᐅᔪᓪᓚᕆᐅᒻᒪᑦ ᑲᔪᓯᓯᒪᑦᑎᐊᖅᑐᖅ 
ᑲᑐᔾᔨᖃᑎᒌᖑᓂᐅᔪᖅ ᑐᑭᓯᐅᒪᑎᑦᓯᖃᑎᒌᖑᓂᐅᔪᖅ ᐊᒻᒪᓗ ᖃᓄᐃᑦᑐᓂᒃ ᐊᔾᔨᒌᙱᑦᑐᓂᒃ ᑲᑎᑕᐹᕆᓗᑎᒃ 
ᐊᑐᕈᓐᓇᖅᑕᒥᓂᒃ ᐊᒻᒪᓗ ᑕᒪᓐᓇ ᐊᑐᖅᑕᐅᑦᓯᐊᖁᓇᕆᕗᖅ. ᑖᒃᑯᐊ ᐊᑦᓱᕉᑎᒋᑦᓯᐊᓂᐊᕐᒪᐅᒃ ᑖᒃᑯᓄᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᒋᔭᖓᓐᓄᑦ.  

ᑖᔅᓱᒥᖓ ᐅᖃᖅᑏ, ᓯᕗᓪᓕᖅᐹᒥ ᑖᒃᑯᐊ ᒪᓕᒐᓕᕆᔨᒃᑯᑦ ᐅᕝᕙ ᐃᖅᑲᖅᑐᐃᔨᓕᕆᔨᒃᑯᑦ ᑕᒪᑦᓱᒪᙵᑦᑕᐅᖅ 
ᐱᓕᕆᖃᑎᖃᑦᓯᐊᖅᓯᒪᒻᒪᑕ ᑕᒪᒃᑯᐊ ᐃᓱᒪᒧᑦ ᐃᖅᑲᓇᐃᔭᖅᑎᐅᔪᐃᑦ ᑕᒫᓂ ᑕᒪᓐᓇᓗ ᐊᑑᑎᖃᑦᓯᐊᖅᑐᖅ.  
 
ᖁᕕᐊᓱᑉᐳᖓ ᑖᓐᓇ ᑲᑎᒪᓂᐅᓚᐅᖅᑐᖅ ᓯᕗᓕᖅᑎᒋᔭᕗᑦ ᐊᒻᒪ ᐅᕙᖓ ᑕᐃᑲᓃᓚᐅᕋᑦᑕ ᑕᒪᓐᓇ 
ᐅᖃᐅᓯᕆᔭᖅᑐᖅᓯᒪᑦᓱᒍ ᑕᐃᑰᓇ. ᖁᔭᓐᓇᒦᕕᔾᔪᐊᐸᒃᑲ ᑕᐃᒃᑯᐊ ᑕᕝᕗᙵᕈᓐᓇᓚᐅᖅᑐᐃᑦ ᑲᑎᒪᕕᒻᒧᑦ 
ᐃᖃᓗᓐᓄᑦ ᑲᑎᒪᒋᐊᓚᐅᖅᑐᐃᑦ ᑕᒪᓐᓇ ᐃᖅᑲᓇᐃᔮᕆᔭᐅᖃᑦᑕᕐᒪᑦ ᐊᑦᓱᕉᑎᒋᔭᐅᑦᓱᓂ. ᑲᔪᓯᓂᖃᑦᓯᐊᓂᐊᖅᑐᖅ 
ᓇᓗᓇᙱᑦᑐᖅ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᙱᑉᐸᑦ. ᒥᓂᔅᑕᐃᑦ 
ᐅᖃᐅᓯᔅᓴᖏᑦ. ᐆᒻᒪᖅᑯᑎᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ.  
 
ᐊᖓᔪᖅᑳᑉ ᐅᖃᐅᓯᖓ 222 - 2(4): ᓄᓇᕗᒻᒥ ᒪᒃᑯᑦᑐᐃᑦ ᓯᕗᓕᖅᑎᒃᓴᐃᑦ ᓂᐅᕐᕈᐸᑦᑐᑦ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ. 
 
ᐅᖃᖅᑏ, ᒫᓐᓇ ᐅᖃᑲᐃᓐᓇᕈᒪᔪᖓ ᑐᓴᖅᑎᑦᑎᔪᒪᓪᓗᖓ ᓄᓇᕗᒻᒥ ᐅᕕᒃᑲᐅᔪᓄᑦ ᓯᕗᓕᖅᑎᐅᓂᕐᒧᑦ 
ᐊᐅᓪᓚᖅᓯᒪᓂᐅᓚᐅᖅᑐᒥᒃ. ᑕᒪᓐᓇ ᐊᔾᔨᐅᖏᒻᒪᑦ ᐊᐅᓪᓚᖃᑦᑕᓂᕐᒧᑦ ᐃᓕᓐᓂᐊᓂᐅᓪᓗᑎᒃ ᑐᕌᖅᑎᑦᑎᓇᓱᑦᑐᑦ 
ᐃᓕᓐᓂᐊᖅᑎᓂᒃ ᐃᓕᒍᓐᓇᖁᓪᓗᒋᑦ ᐱᕈᖅᐸᓪᓕᕈᓐᓇᖁᓪᓗᒋᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐅᐱᒍᓱᒻᒪᕆᐅᓚᐅᖅᑐᑦ ᑖᔅᓱᒥᖓ ᑲᒪᔭᕆᐊᔅᓴᖅ. ᖁᓕᐅᔪᑦ ᐅᑭᐅᓕᒃ 16ᒥ - 19ᒧᑦ 
ᑕᒫᙵᑦ ᓄᓇᕗᒻᒥ ᐃᓚᒋᔭᐅᖃᑕᐅᓚᐅᖅᑐᑦ ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᑲᓅᒃᑯᑦ ᕼᐅᐊᑕᓐ ᕆᕗᒥ ᓄᓇᑦᓯᐊᕐᒥ 
ᕿᒥᕐᕈᑎᑕᐅᓪᓗᑎᒃ ᓄᐊᑎᐅᕋᒥ ᐊᓪᓚᕝᕕᖏᓐᓂ ᐊᒻᒪᓗ ᓯᓚᑦᑐᓴᕐᕕᒻᒥ ᐃᑦᒪᑕᓐᒥ, ᕼᐊᐃ ᕆᕗᒥ.  
 
ᐅᖃᖅᑏ, ᐱᕕᖃᖅᑎᑦᑎᓚᐅᖅᑐᑦ ᑲᑎᑦᑎᒍᓐᓇᖅᑐᑎᒃ ᐃᖅᑲᓇᐃᔭᖅᑎᓂᓪᓗ ᖃᐅᔨᒪᔪᓄᑦ 
ᓯᕗᓂᔅᓴᖃᑦᑎᐊᕈᓐᓇᓂᕐᒥᒃ ᐃᖅᑲᓇᐃᔮᓄᓪᓗ.  
 
ᐅᖃᖅᑏ, ᐱᕕᖃᖅᑎᑦᑎᓚᐅᖅᑐᑦ ᐃᓕᓐᓂᐊᖅᑎᓂᒃ ᑐᑭᓯᔭᐅᔭᕆᐊᖃᖅᑐᓂᒃ ᐊᔪᙱᓐᓂᐅᔭᕆᐊᖃᖅᑐᓂᓪᓗ 
ᐱᓕᕆᖃᑎᒌᑦᑎᖃᑦᑕᓂᕐᒧᑦ ᐅᖃᖃᑎᒌᑦᑎᐊᖃᑦᑕᓂᕐᒧᑦ ᐊᕝᕕᐊᕈᑕᐅᔪᖁᑎᖃᕐᓂᐊᖏᒻᒪᑕ. ᐊᑦᓱᐊᓗᒃ ᑕᒪᓐᓇ 
ᖃᐅᔨᕚᓪᓕᕈᑕᐅᓚᐅᖅᑐᖅ ᐊᒻᒪᓗ ᓱᓕᔪᖅᓴᖅᐳᖓ ᐃᓕᓐᓂᐊᖅᑎᒋᔭᕗᑦ ᐊᔪᙱᓂᕐᒥᓂᒃ ᖃᐅᔨᒃᑲᓐᓂᓛᕐᒥᔪᑦ 
ᐃᓅᓯᕐᒥᓐᓂᒃ ᐸᕐᓇᐸᓪᓕᐊᑎᓪᓗᒋᑦ ᓯᕗᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐃᓪᓗᓕᕆᔨᕐᔪᐊᑯᓐᓄᑦ, 
ᐱᕙᓪᓕᐊᔪᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᔨᒃᑯᓐᓄᑦ, ᒥᓂᔅᑕ ᓇᑦᑎᖅ.  

ᐊᖓᔪᖅᑳᑉ ᐅᖃᐅᓯᖓ 223 - 2(4): ᐃᖃᓗᐃᑦ ᒥᑦᑕᕕᔾᔪᐊᖓᑕ ᐊᐅᓚᑕᐅᓂᖓᓄᑦ ᐸᕐᓇᐅᑏᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓴᖅᑮᓂᐊᖅᑐᖓ ᐃᖃᓗᐃᑦ 
ᓯᓚᕐᔪᐊᕐᒥ ᖃᖓᑕᓲᒃᑯᕕᖓᓄᑦ ᐸᕐᓇᑕᐅᓂᖓᓄᑦ. 
 
(ᑐᓵᔨᒃᑰᕈᓐᓃᖅᑐᖅ) ᓴᖅᑭᑎᑕᐅᓚᐅᖅᓯᒪᔪᖅ ᑖᔅᓱᒪ ᒥᑦᑕᕐᕕᑦᑕ ᐃᖃᓗᖕᓂᑦ ᐸᕐᓇᒍᑕᐅᓯᒪᓂᕆᔭᖓᑦ ᐅᓪᓗᒥ 
ᓴᖅᑭᑎᓚᖓᔭᕋ. ᓱᓕ ᑕᐃᑲᓂ ᑕᐅᑐᖅᑰᖅᑕᐅᓚᐅᖅᓯᒪᔪᖅ 1999-ᖑᑎᓪᓗᒍ ᑕᑯᕙᓪᓕᐊᑐᐃᓐᓇᕋᑦᑎᒍᑦ. ᑖᓐᓇ 
ᒥᑦᑕᕐᕕᕗᑦ ᐃᖃᓗᖕᓂᑦ ᓂᓐᓂᐅᖅᐸᓪᓕᐊᓪᓚᕆᖕᒪᑦ.  
 
(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐸᕐᓇᒍᑕᐅᔪᖅ ᓇᓗᓇᐃᖅᓯᓯᒪᔪᖅ ᐃᖃᓗᓐᓂᑦ ᖃᖓᑕᓲᒃᑯᕕᐅᔪᖅ ᖃᓄᑎᒋ 
ᐊᑑᑎᖃᕐᒪᖔᑦ ᑮᓇᐅᔭᓕᐅᕐᓂᕐᒧᑦ ᐊᒻᒪᓗ ᐅᑭᐅᖅᑕᖅᑐᒦᓐᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᓄᓇᕗᒻᒥᑦ, ᑲᓇᑕᒥᑦ, 
ᓯᓚᕐᔪᐊᕐᒥᓗ. 
 
ᐅᑭᐅᖅᑕᖅᑐᒥᑦ 1999-ᖑᑎᓪᓗᒍ ᑕᐃᒃᑯᐊ ᑎᑎᕋᓚᐅᖅᑐᖅ ᐸᕐᓇᒍᑕᐅᔪᒥᒃ ᓂᕆᐅᓐᓂᖃᓚᐅᕐᒪᑕ 
ᐃᓄᒋᐊᔅᓯᕙᓪᓕᐊᓂᖓ, ᐊᖏᓪᓕᒋᐊᕆᐊᖃᕐᓂᐊᕐᓂᖓ ᖃᖓᑕᓲᒃᑯᕕᐅᔪᖅ. ᑖᒃᑯᐊᓕ ᐅᖃᐅᓯᕆᓚᐅᖅᑕᖏᑦ 
ᑕᐃᒪᐃᓪᓚᕆᓕᖅᑯᑦ. 
 
ᐊᓪᓛᑦ, ᐃᓛᓐᓂᒃᑯᑦ ᑕᐃᒃᑯᐊ ᐊᒥᓱᕈᖅᐸᓪᓕᐊᓂᐊᖅᑐᒋᔭᐅᓚᐅᖅᑐᑦ ᐅᖓᑕᐅᔾᔨᓯᒪᓕᖅᑯᑦ, ᐅᖃᖅᑎᐅᔪᖅ 
ᐅᖃᐅᑎᒋᐊᖃᓐᖏᒻᒪᕆᒃᑭᔅᓯ ᑕᒪᒃᑯᐊᓗ ᐃᖃᓗᓐᓅᒐᔪᑉᐸᑦᑐᑦ ᒫᓐᓇᐅᔪᖅ ᒥᑭᓗᐊᓪᓚᕆᖃᑦᑕᓕᕐᖓᑦ ᑎᑭᑦᑐᑦ 
ᐊᐅᓪᓚᑦᑐᑦ ᐊᒥᓱᒻᒪᕆᐅᑎᓪᓗᒋᑦ.  
 
ᐊᕐᕌᓂᐅᓚᐅᖅᑐᖅ ᖃᖓᑕᓲᑦ ᑕᒪᐅᓐᖓᖃᑦᑕᖅᑐᑦ 20%-ᒥᑦ ᐊᒥᓱᕈᒃᑲᓐᓂᓚᐅᖅᑐᑦ ᐊᒻᒪᓗ 80 ᐅᖓᑖᓃᑦᑐᑎᒃ 
ᐅᓪᓗᖅ ᐊᑕᐅᓯᖅ.  
 
ᑕᒪᓐᓇ ᑐᓐᖓᓇᕆᐊᖃᖅᑐᒥᑦ ᐅᖃᖅᑏ, ᑮᓇᐅᔭᓕᐅᕈᑕᐅᕙᓪᓕᐊᒻᒪᑦ ᐃᖃᓗᓐᓂᑦ ᓄᓇᕗᒻᒥᓗ. ᑭᓯᐊᓂᓕ 
ᐊᒥᓱᕈᖅᐸᓪᓕᐊᑎᓪᓗᒋᑦ ᐃᓱᒫᓗᒍᑕᐅᓕᕈᓐᓇᕐᒪᑦ ᐊᑦᑕᕐᓇᖏᒃᑲᓗᐊᕐᒪᖔᑦ.  
 
ᖃᖓᑕᓲᖅᑏᑦ ᓄᓇᓯᐅᑏᓪᓗ ᐊᒥᓱᓂᒃ ᑕᐅᕙᓂ ᓂᓐᓂᐅᓗᐊᖃᑦᑕᓕᕐᖓᑕ ᖃᖓᑕᓲᒃᑯᕕᒻᒥᑦ.  
 
ᑕᐃᒪᓕ ᑖᒃᑯᐊ ᑭᐅᓇᓱᑦᑐᒋᑦ ᒐᕙᒪᒃᑯᑦ ᐊᓯᔾᔩᓂᐊᖅᑐᑦ ᐊᐅᓚᓂᕆᕙᑦᑕᖏᓐᓄᑦ ᐃᖃᓗᓐᓂᑦ 
ᖃᖓᑕᓲᒃᑯᕕᕐᔪᐊᖓᓐᓂᑦ.  
 
ᐅᑭᐅᒃᓵᖑᓂᐊᖅᑐᖅ ᐊᒥᓱᑦ ᖃᖓᑕᓲᑦ ᐊᐅᓪᓚᖃᑦᑕᕐᓂᐊᓕᖅᑐᑦ ᐊᖏᓂᖅᓴᐅᔪᒥᑦ ᐅᐊᖕᓇᕐᒥᑦ, 
ᖁᐊᖅᑕᖅᑎᑕᐅᓚᐅᖅᑐᑦ ᐊᐅᔭᖓᓂᑦ 2007 ᐊᒻᒪᓗ ᐅᖅᓴᒋᐊᖅᑐᖃᑦᑕᕐᓗᑎᒃ ᑕᐃᑲᓂ. ᐃᓚᖏᓪᓗ ᖃᖓᑕᓲᖑᔪᑦ 
ᐊᐅᓪᓚᓂᐊᖅᑐᑦ ᐃᑭᒪᑎᑕᐅᒋᐊᖃᖃᑦᑕᓛᖅᑐᑦ ᑕᕝᕙᓐᖔᕐᓗᑎᒃ.  
 
ᑖᒃᑯᐊ ᐊᓯᔾᔨᕈᑕᐅᔪᑦ ᐊᑦᑕᓇᓐᖏᒍᑕᐅᒃᑲᓐᓂᓂᐊᕐᖓᑕ ᑭᓯᐊᓂ ᐃᑉᐱᓐᓇᕐᓂᖃᓗᐊᖏᓪᓗᓂ ᐊᐅᓪᓚᐸᑦᑐᓄᑦ. 
 
ᑖᓐᓇ ᐃᓚᐃᓐᓇᕆᒻᒪᒍ ᓯᕗᓪᓕᖅᐹᖑᖃᑕᐅᒻᒪᓂᓛᒃ ᐊᓯᔾᔨᕈᑕᐅᓂᐊᖅᑐᖅ ᑕᕝᕙᓐᖓᑦ ᐸᕐᓇᒍᑕᐅᔪᒥᒃ. ᑖᓐᓇ 
ᐱᕈᖅᐸᓪᓕᐊᑐᐃᓐᓇᓐᖑᓱᒻᒪᑦ ᐃᖃᓗᓐᓂᑦ ᖃᖓᑕᓲᒃᑯᕕᐅᔪᖅ. ᖁᔭᓐᓇᒦᒃ ᐅᖃᖅᑏ. 

>>ᐸᑕᒃᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᓕᒃ, 
ᒥᓂᔅᑕ ᐹᓇᐸᔅ. 
 

ᐊᖓᔪᖅᑳᑉ ᐅᖃᐅᓯᖓ 224 - 2(4): ᓄᓇᕗᑦ ᒐᕙᒪᒃᑯᖏᓐᓂ ᐃᓄᐃᑦ ᐃᖅᑲᓴᐃᔭᖅᑎᑕᐅᒐᓱᐊᕐᓂᖏᓐᓄᑦ 
ᐸᕐᓇᐅᑦ ᑭᖑᓪᓕᐹᖅᓯᐅᑦ ᐅᓂᒃᑳᖅ 2004-2008 (ᐹᓇᐸᔅ) 

 

ᐊᖓᔪᖅᑳᖅ ᓖᕙᐃ ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᐅᖃᖅᑎᑦᑎᔩ, ᐅᓪᓗᒥ ᓴᖅᑭᑦᑎᔭᕆᐊᒃᓴᖅ 
ᖁᕕᐊᓱᒃᐳᖓ ᑖᒃᑯᐊ ᓴᖅᑭᓐᓂᐊᕐᒪᑕ ᑭᖑᓪᓕᖅᐹᖓᓂᑦ ᐅᓂᒃᑳᓕᐊᖑᓯᒪᔪᑦ 2004-2008-ᒧᑦ, ᒐᕙᒪᒃᑯᓐᓂᑦ 
ᓄᓇᕘᒥᑦ ᐃᓄᐃᑦ ᐃᖅᑲᓇᐃᔭᖅᐸᓪᓕᐊᓂᕐᒧᑦ ᐸᕐᓇᒍᑕᐅᓯᒪᔪᑦ. ᑖᓐᓇ ᐅᓂᒃᑳᓕᐊᖑᔪᖅ ᓴᖅᑭᔮᖅᑎᑦᑎᓂᐊᖅᐳᖅ 
ᑕᒪᒃᑯᐊ ᓲᕐᓗ ᓴᓐᖏᒃᑎᑉᐸᓪᓕᐊᓇᓱᐊᕐᓂᕐᒧᑦ ᐊᒻᒪᓗ ᐊᐅᓚᑦᑎᐊᕋᓱᐊᕐᓂᕐᒧᑦ ᐊᒻᒪ ᐃᓕᓯᒪᑦᑎᐊᖁᓪᓗᒋᑦ ᑕᒪᒃᑯᐊ 
ᐃᓄᖕᓄᑦ ᐱᔨᑦᑎᕋᖅᑎᐅᖃᑦᑕᖅᑐᑦ.  
 

ᐅᖃᖅᑎᑦᑎᔩ, ᐊᕐᕌᒍᑦ ᑎᓴᒪᑦ ᓈᓯᒪᓕᖅᑐᑦ ᑖᒃᑯᐊ ᐊᕕᒃᑐᖅᓯᒪᔪᖁᑎᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᖅᑲᓇᐃᔭᖃᑎᖃᖅᖢᑎᒃ ᑕᒪᒃᑯᓂᖓ ᓄᓇᕘᑉ ᒐᕙᒪᒃᑯᓐᓂᑦ ᐊᕕᒃᑐᖅᓯᒪᔪᖁᑎᒋᔭᖏᓐᓂᒃ ᐊᒻᒪᓗ ᑕᒪᒃᑯᓂᖓ 
ᑲᑎᒪᔨᖁᑎᒋᔭᖏᓐᓂᒃ. ᓴᖅᑭᑦᑎᓚᐅᖅᐳᑦ ᑖᒃᑯᓂᖓ 2004-2008 ᐃᓄᖕᓄᑦ ᐃᖅᑲᓇᐃᔭᖅᑖᖅᑎᑦᑎᕙᓪᓕᐊᓂᕐᒧᑦ 
ᐸᕐᓇᒍᑎᒥᒃ. ᑖᓐᓇ ᐅᓄᖅᓯᕚᓪᓕᖅᑎᑦᑎᓯᒪᕗᖅ ᐃᓄᖕᓂᒃ ᐃᖅᑲᓇᐃᔭᖅᑎᐅᔪᓂᒃ ᑕᒪᒃᑯᓄᖓ ᓄᓇᓕᖕᓄᑦ 
ᐱᔨᑦᑎᕋᖅᑎᐅᔪᓂᒃ. 
 

ᐅᖃᖅᑏ, ᑖᓐᓇ ᐱᒋᐊᕐᓂᖓᓂ ᓄᓇᕗᑦ ᒐᕙᒪᒃᑯᑦ ᐅᓄᖅᓯᒋᐊᖅᑎᑦᑎᓯᒪᕗᑦ ᐃᓄᖕᓂᒃ ᐃᖅᑲᓇᐃᔭᖅᑐᓂᒃ 44%-
ᒥᑦ 1999-ᖑᑎᓪᓗᒍ 51%-ᒧᑦ, ᑖᓐᓇ ᒫᔾᔨ 31, 2008 ᑎᑭᖦᖢᒍ. ᓄᓇᕗᑦ ᒐᕙᒪᒃᑯᑦ ᑐᕌᒐᖃᕋᓱᐊᕐᒪᑕ ᑕᒪᒃᑯᐊ 
ᑲᔪᓰᓐᓇᕆᐊᕐᓗᒍ ᐊᒻᒪᓗ ᑖᓐᓇ ᑎᑭᓐᓇᓱᐊᕐᓂᐊᖅᑕᖓᑦ 85% ᑎᑭᓐᓇᓱᐊᕐᓗᒍ ᐃᓄᐃᑦ 
ᐃᖅᑲᓇᐃᔭᕈᓐᓇᖁᓪᓗᒋᑦ 85%-ᓴᐅᔪᑦ 2020-ᖑᓕᖅᐸᑦ.  
 

ᐅᖃᖅᑎᑦᑎᔩ, ᐅᕙᒍᑦ ᑕᒪᑐᒥᖓ ᑲᔪᓯᑎᑦᑎᒋᐊᖃᕋᑦᑕ ᐊᒻᒪᓗ ᐃᓕᓯᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᕆᐊᖃᖅᖢᑕ 
ᑕᒫᓂ ᐃᖅᑲᓇᐃᔭᕐᕕᒋᔭᑦᑎᓐᓂᑦ. ᐊᒻᒪᓗ ᑕᒪᓐᓇ ᑲᔪᓯᑎᑦᑎᐊᕆᐊᖃᖅᑕᕗᑦ. ᑕᒪᒃᑯᐊ ᐸᕐᓇᒃᐸᓪᓕᐊᓗᑎᒍᑦ 
ᐃᖅᑲᓇᐃᔭᖅᑎᖁᑎᒋᔭᕗᑦ ᓯᕗᓂᒃᓴᑦᑎᓄᑦ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔭᖅᑏᑦ ᓴᓐᖏᓂᖃᕐᓗᑎᑦ 
ᐃᓕᓯᒪᑦᑎᐊᕐᓗᑎᒡᓗ ᐱᓕᕆᐊᒃᓴᒥᖕᓂ ᐱᓕᕆᐊᖃᖅᐸᓪᓕᐊᑎᓪᓗᒋᑦ. 
 

ᐅᖃᖅᑎᑦᑎᔩ, ᑕᒪᓐᓇ ᑕᑯᓐᓇᓐᖑᐊᖅᑕᐅᓚᐅᖅᑐᖅ ᓄᓇᕗᒻᒥ ᓴᖅᑭᑕᐅᓯᒪᔪᖅ ᐃᓐᓇᖁᑎᒋᔭᑦᑎᓐᓂᑦ. 
ᑲᔪᓯᑎᑕᐅᓂᐊᖅᐳᖅ, ᑲᔪᓯᑎᑦᑎᕙᓪᓕᐊᓂᐊᖅᐳᖅ ᑖᒃᑯᐊ ᒪᒃᑯᒃᑐᖁᑎᒋᔭᕗᑦ ᐊᒻᒪᓗ ᐃᓱᒪᕗᒍᑦ ᓯᕗᓂᒃᓴᑎᓐᓂ 
ᑕᒪᓐᓇ ᐃᓕᓐᓂᐊᖅᓯᒪᑦᑎᐊᖁᓪᓗᒋᑦ ᑕᒪᒃᑯᐊ ᐱᔾᔪᑎᒋᓗᐊᓐᖑᐊᖅᖢᑎᒍᑦ ᒪᒃᑯᑦᑐᖁᑎᕗᑦ ᐅᓄᖅᓯᕙᓪᓕᐊᖕᒪᑕ. 
 

ᐅᖃᖅᑎᑦᑎᔩ, ᑖᓐᓇ ᐅᓂᒃᑳᓕᐊᖑᓯᒪᔪᖅ ᓴᖅᑭᔮᕐᓂᖃᖅᐳᖅ ᑕᒪᒃᑯᐊ ᑐᕌᒐᕆᓇᓱᒃᑕᕗᑦ ᐱᕙᓪᓕᐊᖁᓪᓗᒋᑦ 
ᓄᓇᕗᒻᒥ ᓄᓇᓕᖕᓄᑦ ᐱᔨᑦᑎᕋᖅᑎᐅᔪᑦ, ᑕᒪᓐᓇ ᑲᔪᓯᑦᑎᐊᖁᓪᓗᒍ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐃᓕᖅᑯᓯᓕᕆᓂᕐᒧᑦ 
ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᑦ, ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 225 - 2(4): ᐃᓄᐃᑦ ᑭᒃᑯᑐᐃᓐᓇᐃᑦ-ᓇᒻᒥᓂᖁᑎᓖᑦ ᐱᓕᕆᖃᑎᒋᔭᐅᓂᖏᑕ 
ᐊᑐᐊᒐᖓ (ᑕᐹᕐᔪᒃ) 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᒪ ᓱᕗᓪᓕᕐᒥᑦ ᐃᓚᒃᑲ ᐃᒡᓗᓕᖕᒦᑦᑐᑦ ᐅᓐᓄᒃ 
ᐃᓚᓐᖓᓚᐅᕋᑦᑕ, ᑕᐃᒃᑯᐊ ᐃᖅᑲᐅᒪᑦᓯᐊᐸᒃᑲ ᐊᒻᒪ ᐱᓗᐊᖅᑐᒥᑦ ᐊᓈᓇᑯᓗᒐᓗ ᐊᒻᒪ ᐃᕚᓐ ᐊᓃᓚᐅᖅᒪᑎᒃ  



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᒻᒪᓗ ᑖᓐᓇ ᐊᐃᒐᓗ ᐊᒻᒪ ᕿᑐᕐᖓᓕᒫᖏᑦ ᐃᖅᑲᐅᒪᕙᒃᑲ ᑐᓴᐅᒪᓕᖅᑐᒍᑦ. 
 
ᐅᓇᓕ ᐅᖃᐅᓯᕆᔪᒪᔭᕋ ᐅᖃᖅᑎᑦᑎᔩ, ᐅᓪᓗᒥ ᓂᓪᓕᕈᑎᒋᔭᕋ ᑖᒃᑯᐊ ᒐᕙᒪᒃᑯᑦ ᐊᖏᖅᓯᒪᐅᕐᒪᑕ ᐃᓄᐃᑦ 
ᑭᒃᑯᑐᐃᓐᓇᕐᓄᑦ ᓇᖕᒪᓂᖁᑎᓖᑦ ᐱᓕᕆᖃᑎᖃᕈᓐᓇᖁᓪᓗᒋᑦ ᒐᕙᒪᒃᑯᓐᓂ ᐅᕝᕙᓘᓐᓃᑦ ᑕᐃᔭᐅᓲᖅ P3, Public 
Private Partnership.  
 
ᑖᒃᑯᐊ ᐊᑐᐊᒐᖅ ᐋᖅᑭᒃᓱᖅᑕᐅᓯᒪᔪᖅ ᑖᒃᑯᓄᖓ ᑮᓇᐅᔭᓕᕆᔨᒃᑯᓐᓂᑦ ᐊᒻᒪᓗ ᒐᕙᒪᓕᕆᔨᒃᑯᓐᓄᑦ. ᓲᖃᐃᒻᒪᓕ 
ᐃᑲᔪᖅᑐᖅᑕᐅᓯᒪᕕᒡᔪᐊᖅᖢᑕ ᑖᒃᑯᓄᖓ ᐃᖅᑲᖅᑐᐃᓂᓕᕆᔨᒃᑯᓄᓪᓗ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᑖᓐᓇ ᐊᑐᐊᒐᖅ ᐅᑯᓂᖓ ᐊᑐᐊᒐᖃᓗᐊᓐᖑᐊᕐᓂᐊᕐᒪᑦ, ᓲᕐᓗ ᑖᒃᑯᐊ ᒐᕙᒪᒃᑯᑦ ᐱᓕᕆᖃᑎᖃᕈᓐᓇᕐᓂᐊᕐᒪᑕ 
ᑕᒪᒃᑯᐊ ᐃᒻᒥᒎᖅᑐᓂᑦ: 
 
ᐃᒻᒥᓂᒃ ᐱᓕᕆᓇᓱᒃᑐᓂᑦ ᐃᒪᓐᓇᐃᓘᓕᕌᖓᑕ, ᑭᓱᒥᑦ ᐊᑐᐊᒐᖃᕋᔭᕐᒪᖔᑕ; 
ᖃᓄᖅ ᑕᒪᓐᓇ ᐊᑐᖅᑕᐅᑦᑎᐊᕈᓐᓇᕋᔭᖅᐸ ᐃᒻᒥᒎᖅᑐᓪᓗ, ᒐᕙᒪᒃᑯᓪᓗ ᓲᕐᓗ ᐱᓕᕆᖃᑎᒌᒡᓗᑎᑦ ᑕᒪᒃᑯᓂᖓ 
ᓴᖅᑭᑕᐅᕙᓪᓕᐊᔪᓂᑦ. 
 

• ᑖᓐᓇ ᑐᕌᖓᓂᐊᖅᑐᖅ ᐊᕕᒃᑐᖅᓯᒪᔪᓕᒫᓄᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᑐᓐᖓᕕᓖᑦ, ᑎᒥᖁᑎᒋᔭᐅᔪᑦ. 
ᓇᓗᓇᐃᖅᓯᓂᐊᕆᕗᕐᓗ ᑖᒃᑯᐊ ᒥᓂᔅᑕᐅᔪᑦ ᖃᓄᐃᓘᖅᑐᒃᓴᐅᑕᐅᖕᒪᖔᑕ ᑲᑎᒪᔨᖏᑦ.  

• ᒥᓂᔅᑕᐃᓪᓗ, ᑕᒪᒃᑯᐊ ᒥᓂᔅᑕᐃᑦ ᑐᖏᓕᖏᑦ, ᑕᒪᓐᓇ ᐱᓕᕆᐊᖑᓕᕌᖓᑦ P3-ᒥᑦ ᑕᐃᕙᒃᑕᕗᑦ.  
• ᑖᓐᓇ ᓲᕐᓗ ᑭᒃᑯᑐᐃᓐᓇᕐᓄᑦ ᓇᖕᒥᓂᓖᑦ ᐱᖃᑎᖃᕐᓂᐊᖅᑎᓪᓗᒋᑦ ᒐᕙᒪᒃᑯᓄᓪᓗ ᐊᓯᖏᓐᓄᓪᓗ 

ᑕᒪᑐᒥᖓ ᐃᖏᕐᕋᕙᓪᓕᐊᓂᐊᖅᑎᓪᓗᒋᑦ.  
• ᑕᒪᓐᓇ ᐊᑐᓕᖅᑎᑕᐅᔪᓐᓇᕐᓂᐊᖅᑐᖅ ᑭᓱᑐᐃᓐᓇᖅ ᐊᑭᖃᕐᓂᐊᑐᐊᖅᐸᑦ $1 ᒥᓕᐊᓐ ᐅᖓᑖᓂ. 

 

ᑖᓐᓇ ᐊᑐᐊᒐᖅ ᓇᓗᓇᐃᖅᓯᑲᓐᓂᕐᒥᔪᖅ ᐊᖏᕈᑎᒋᓯᒪᔭᑦᑎᓐᓂ ᖃᓄᖅ ᓄᓇᕗᒻᒥᐅᑦ 
ᑎᒍᓯᓂᖅᐹᖑᔪᓐᓇᕋᔭᕐᒪᖔᑕ. ᑕᒪᒃᑯᓄᖓ ᑮᓇᐅᔭᓕᐅᕈᑕᐅᑦᑎᐊᕈᓐᓇᖅᑐᓄᑦ ᐊᓯᐅᕙᓪᓕᐊᔾᔮᓐᖏᑦᑐᓄᑦ ᓲᕐᓗ 
ᑐᑭᓯᐅᒪᑦᑎᐊᕐᓗᑎ. ᐊᒻᒪᓗ ᐅᓇ ᑐᑭᓯᐅᒪᔭᐅᑦᑎᐊᕐᓗᓂ ᑳᓐᑐᕌᒃᑯᑦ ᑎᑎᖅᑲᑎᒍᑦ, ᓲᕐᓗ 
ᖁᐊᖅᓵᕐᓇᕈᓐᓃᖅᑎᓯᒪᔭᕆᐊᖃᕐᓂᖓᓂᑦ. ᑕᑯᒃᓴᐅᑎᑦᑎᓇᓱᒃᐳᒍᑦ ᐃᔨᖅᓯᓯᒪᔾᔮᓐᖏᑦᑎᐊᖅᑐᑦ ᑕᒪᒃᑯᐊ ᓲᕐᓗ P3 
ᐊᑐᖅᑕᐅᓕᖅᑎᓪᓗᒍ ᐊᒻᒪᓗ ᑕᒪᒃᑯᐊ ᑐᓴᕈᒪᔾᔪᑕᐅᓂᐊᖅᑐᑦ, ᓄᓇᕗᒻᒥᐅᑦ ᑐᓴᐅᒪᑎᑕᐅᓂᐊᖅᑐᑦ ᑖᓐᓇ 
ᐊᑐᖅᑕᐅᓂᐊᑐᐊᖅᐸᑦ. 
 

ᐅᖃᖅᑎᑦᑎᔩ, ᑕᒪᓐᓇ ᐊᑐᐊᒐᒃᓴᖅ ᐱᓕᕆᐊᖑᑎᓪᓗᒍ ᑕᒪᒃᑯᐊ ᐃᓱᒪᖕᓇᓚᐅᖅᐳᖅ ᒐᕙᒪᒃᑯᑦ ᐱᓕᕆᓂᐊᖅᐸᑕ 
ᑕᒪᒃᑯᓂᖓ ᐊᖏᔫᑎᓂᑦ ᓲᕐᓗ ᐃᓱᒪᒋᔭᕆᐊᖃᕐᒥᒐᑦᑎᒍᑦ ᐊᑦᑕᕐᓇᖅᑐᒦᔾᔮᖏᒃᑲᓗᐊᕐᒪᖔᑕ. ᑖᓐᓇ P3-ᒧᑦ 
ᑐᕌᖓᔪᖅ ᑕᐃᒪᓐᓇ ᐋᖅᑭᒃᓯᓯᒪᓂᐊᖅᑐᖅ ᐊᑦᑕᕐᓇᖏᓐᓂᖅᐹᓪᓕᕈᓐᓇᖁᓪᓗᒋᑦ ᑕᒪᒃᑯᐊ ᐱᓕᕆᐊᖑᔪᑦ ᑖᒃᑯᐊ 
ᑕᒪᕐᒥᒃ ᒐᕙᒪᒃᑯᓪᓗ ᐊᒻᒪᓗ ᐱᓕᕆᖃᑎᒋᔭᖏᓪᓗ ᑖᒃᑯᐊ ᓲᕐᓗ ᐊᑦᑕᕐᓇᖏᑦᑐᒦᓪᓗᑎᑦ ᐱᓕᕆᑦᑎᐊᕈᓐᓇᖁᓪᓗᒋᑦ.  
 

ᐅᓪᓘᑉ ᐃᓚᖓᓂ ᓴᖅᑭᓐᓂᐊᖅᑕᕋ ᑖᓐᓇ ᐊᑐᐊᒐᖅ ᓈᒻᒪᒃᓯᑐᐊᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᔅᓴᑦᑕ ᐊᐃᑉᐹ, ᒥᓂᔅᑕᐃᑦ ᐅᖃᐅᓯᔅᓴᖏᑦ. ᐱᑕᖃᖏᑉᐸᑦ ᑲᑎᒪᔾᔪᑎᔅᓴᑦᑕ 
ᐱᖓᔪᐊᑦ, ᒪᓕᒐᓕᐅᑦᑏᑦ ᐅᖃᐅᓯᒃᓴᖏᑦ. ᑭᒡᒐᑐᖅᑐᖅ ᑎᑭᕋᕐᔪᐊᕐᒧᑦ ᑲᖏᖅᓯᓂᐅᓪᓗ ᓂᒋᐊᓄᑦ, ᒥᓂᔅᑕ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 543 - 2(4): ᑎᑭᕌᖅᔪᐊᖅ ᓇᓪᓕᐅᓂᖅᓯᐅᖅᑐᑦ 50-ᓂᑦ ᓄᓇᓕᐅᓂᕐᒥᓂᑦ 

ᐋᒍᓯ 4-ᒥ (ᐸᕋᐅᓐ) 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪᓗ ᐃᓕᑉᓯ ᐃᓚᓯᕙᒃᑲ ᑲᖏᖅᖠᓂᕐᒥᐅᑦ 
ᑎᑭᕋᕐᔪᐊᕐᒥᑦ ᐅᐃᒐᓗ.  

ᐅᓇ ᑐᓴᐅᒪᖁᔭᐅᑐᐃᓐᓇᖅᓱᕈ ᐅᑉᓗᒥ. ᐃᓛᒃ ᐋᒡᒌᓯ 30-ᒥ ᐸᓂᒐ ᐸᓂᒃᑖᓚᐅᕐᒪᑦ 7 ᐸᐅᓐᔅ 2 ᐊᐅᓐᓴᔅᒥᒃ 
ᐅᖁᒪᐃᓐᓂᖃᓚᐅᖅᑐᖅ ᐊᒻᒪ ᐊᑎᖃᖅᓱᓂ ᓯᑦᓂ ᔫᓂ ᕿᓕᖅᑎ ᕼᐃᐊᓐᑐᓴᓐ, ᑕᐃᒫᒃ ᐊᑎᖃᕐᒪᑦ. ᖁᕕᐊᓇᖅ 
ᖃᓄᐃᙱᑦᑐᑦ ᐊᓂᒍᐊᓂᓚᐅᕐᒥᖕᒪᑦ. ᑕᒪᒃᑯᐊ ᓯᖓᐃᖃᑦᑕᖅᑐᑯᓗᐃᑦ ᐊᒃᓱᕈᖃᑦᑕᕐᒪᑕ ᖁᓕᐅᙱᓗᐊᖅᑐᓂᒃ 
ᑕᖅᑭᓂ ᓯᖓᐃᖃᑦᑕᖅᓱᑎᒃ. ᐊᓂᒍᖅᓴᕌᖓᑦ ᖁᕕᐊᓇᖃᑦᑕᕐᒪᑦ.  
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᓗᐊᖅᑐᖓ ᐆᒥᖓ ᐊᐅᔭᖅ ᐋᒡᒌᓯ 4-ᖑᑎᓪᓗᒍ ᑖᕙᓂ ᑎᑭᕋᕐᔪᐊᕐᒥ 
ᖁᕕᐊᓲᑎᖃᓚᐅᕐᒪᑕ ᐊᕐᕌᒍᓂ 50-ᓂᑦ ᓄᓇᓕᕋᓛᖑᓕᖅᓱᑎᒃ. ᖁᕕᐊᓇᑦᓯᐊᓚᐅᕐᒪᑦ ᓯᑕᒪᓂᒃ ᐅᑉᓗᓂᒃ 
ᖁᕕᐊᓱᕕᒡᔪᐊᓚᐅᖅᑐᑦ ᓂᕆᕕᔾᔪᐊᖅᐸᒃᓱᑎᒃ ᓯᓚᒃᑯᑦ ᐃᒐᕙᒃᓱᑎᒃ. ᑕᐃᒃᑯᐊᓗ ᐳᑭᖅᑕᓖᑦ ᖁᔭᓐᓇᒦᓚᐅᖅᐸᕗᑦ 
ᐊᒃᓱᐊᓗᒃ ᓯᓚᒃᑯᑦ ᐃᒐᑉᓗᑎᒃ ᓂᕿᖃᑦᑎᐊᖅᑐᑎᒃ ᓈᒻᒪᒃᑐᓂᒃ ᐱᓚᐅᕐᒪᑕ. ᐊᒻᒪ ᑕᐃᑲᓂ ᕿᑎᒡᕕᖓᓂ 
ᓂᕆᑎᑦᓯᓚᐅᕐᖓᑕ ᑎᑭᕋᕐᔪᐊᕐᒥᐅᑦ ᐊᒥᒐᙱᑦᑐᓂᒃ. ᒧᒥᖃᑦᑕᖅᑐᖅᓱᑎᒡᓗ ᕿᑎᒃᑎᑦᑎᕙᑉᓱᑎᒡᓗ ᐊᒻᒪ ᑕᐃᒃᑯᐊᓗ 
ᐃᓐᓇᑐᖃᐃᑦ ᐃᓕᑕᕆᔭᐅᔪᑦ ᐊᒥᓲᓚᐅᕐᒪᑕ. ᖁᔭᓐᓇᒦᕕᔾᔪᐊᕌᓗᐃᒃᑯᐊ ᑎᑭᕋᕐᔪᐊᕐᒧᑦ ᓅᓐᓂᕐᒪᑕ.  
 
ᑕᐃᒃᑯᐊ ᓯᖐᑦᑐᕋᐃᑦ ᐃᖅᑲᐅᒪᔭᐅᑦᓯᐊᓚᐅᖅᑐᑦ ᑭᖑᕚᓗᒃᑖᖏᑦ ᑖᕙᓂᑦᑕᐅᖅ ᓄᓇᖃᖅᑳᓚᐅᓐᓯᒪᒻᒪᑕ. ᐊᒻᒪᓗ 
ᔮᓐ ᑕᐅᑐᙱ ᑖᕙᓂ ᓯᕗᓪᓕᖅᐹᖑᓪᓗᓂ ᒐᕙᒪᒃᑯᓐᓂ ᓴᓇᔭᕆᐅᓚᐅᕐᓂᕐᒪᑦ ᐃᓕᑕᕆᔭᐅᖃᑕᐅᓚᐅᖅᑐᖅ. 
ᓄᑕᕋᑯᓗᑉᓗ ᑖᒥᓂᒃ ᓄᑕᕋᑯᓗᒃ. ᑕᒪᕐᒥᒃ ᑕᐃᒪ ᐊᒥᓲᓚᐅᖅᑑᒐᓗᐃᑦ ᐊᑎᖏᑦ ᐸᐹᓂᙱᓐᓇᑉᑭᑦ. ᑭᓯᐊᓂ ᐅᓇ 
ᐱᒻᒪᕆᐅᒍᑎᒋᕙᕋ ᓯᖐᑦᑐᖅ ᐃᓕᑕᕆᔭᐅᓚᐅᖅᑎᓪᓗᒍ ᑕᑯᒃᓴᐅᖃᑦᑕᕐᒪᑦ ᐊᔾᔨᓕᐅᕈᑎᒃᑯᑦ ᒪᐅᓇ National Film 
Board, ᑕᐃᓐᓇ ᐊᔾᔨᓕᐅᖅᑕᐅᓚᐅᖅᓯᒪᔪᖅ ᑕᐃᓐᓇ 1950-ᓂᖅᑲᐃ. ᐊᖑᑎᒥᒃ ᑕᐃᔭᐅᔪᒥᒃ ᑕᑯᓛᖅᑕᒃᓴᕆᕙᑦᓯ 
ᑕᐅᑐᓛᖅᑕᒃᓴᕆᒋᕙᓯ. ᐊᒻᒪ ᐃᓕᑕᕆᔭᐅᖃᑕᐅᓚᐅᖅᑐᖅ ᑕᐃᓐᓇ ᐃᑯᐊᓛᖅ, ᑖᕙᓂᑦᑕᐅᖅ ᑎᑭᕋᕐᔪᐊᕐᒥᐅᑕᕕᓂᖅ 
ᐊᒻᒪᓗ ᖃᓗᔾᔭᕆ ᑕᒪᕐᒥᒃ ᐅᓗᖅᓯᒌᑦ ᐃᓚᒌᑦ ᑕᒪᕐᒥᒃ.  
 
ᖁᕕᐊᓇᓪᓚᕆᓚᐅᕐᒪᑦ ᐃᓕᔅᓯᓐᓄᑦ ᐅᓂᒃᑲᐅᓯᕆᓗᐊᖅᑕᕋ. ᓗᐃᔅ ᕗᐃᓯᒃᑯᑦ ᐊᒻᒪ ᐃᓄᒡᓚᒃᑯᑦ ᑕᒪᕐᒥᒃ 
ᐃᓕᑕᕆᔭᐅᑦᓯᐊᓚᐅᕐᒪᑕ ᕗᐃᓯᒃᑯᑦ ᑕᒪᐃᑕ. ᐃᓛ ᖁᔭᓐᓇᒦᒃ, ᐅᖃᖅᑎᑦᑎᔩ ᓈᓚᒃᑲᑉᓯ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐳᕋᐅᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᐃᖃᓗᑦᑑᑦᑎᐊᒧᑦ. 
ᒪᓕᒐᓕᐅᖅᑎ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 544 - 2(4): ᒪᓕᒐᓕᕆᔨᓂᑦ ᐃᑲᔫᑎᑦ ᓄᓇᕘᒥ (ᐲᑕᓴᓐ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ 
ᐃᓱᒫᓗᒍᑕᐅᓗᐊᖃᑦᑕᕋᑖᖅᑐᒥᒃ ᕿᑎᕐᒥᐅᓂᑦ.  
 
ᐅᖃᖅᑏ, ᐱᓇᓱᐊᕈᓯᖅ ᐱᒋᐊᓕᖅᑎᓪᓗᒍ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐊᐱᕆᓚᐅᕋᒃᑯ 
ᑮᓇᐅᔭᖅᑕᖃᕆᐊᖃᕐᓂᖓᓂᒃ ᑕᒪᔅᓱᒥᖓ ᒪᓕᒐᓕᕆᓂᕐᒧᑦ ᓄᓇᕗᒻᒥ.  
 
ᑕᐃᒪᓕ ᐃᒃᓯᕙᐅᑕᕆᔭᐅᖃᑦᑕᓚᐅᖅᓯᒪᒐᒪ ᕿᑎᕐᒥᐅᓂᑦ ᒪᓕᒐᓕᕆᔨᐅᔪᓂᒃ. ᑕᑯᖃᑦᑕᓚᐅᖅᓯᒪᒐᒪ 
ᐃᑲᔪᖅᑕᐅᔭᕆᐊᖃᖅᑐᓂᒃ ᑮᓇᐅᔭᖃᖅᑎᑕᐅᑦᑎᐊᖏᑦᑐᑎᒃ ᐊᒻᒪᓗ ᐅᓪᓗᒥᐅᔪᖅ ᓱᓕ ᐊᒥᒐᖅᓯᓪᓗᑎᒃ.  

ᐅᖃᖅᑏ, ᒪᓕᒐᓕᓂᕆᔭᕗᑦ ᐱᔭᕆᐊᑐᔫᒻᒪᑦ ᐊᔅᓱᕈᕐᓇᖅᑐᓂ ᐊᒻᒪᓗ ᑭᓇᑐᐃᓐᓇᕐᒧᑦ ᐊᔪᕐᓇᕐᒪᑦ 
ᑐᑭᓯᓪᓚᕆᒋᐊᖏᓐᓂᒃ ᑕᒪᒃᑯᐊ ᐱᖁᔭᐅᔪᖅ ᒪᓕᒐᐅᔪᑦ ᖃᓄᐃᑦᑑᒻᒪᖔᑕ ᖃᓄᖅ ᐊᔪᙱᓐᓂᖃᕐᒪᖔᑕ 
ᕿᑐᕐᖓᓂᓪᓗ ᐱᓇᓱᑦᑎᓪᓗᒋᑦ ᐅᕝᕙᓘᓐᓃᑦ ᐃᒫᒃ ᑮᓇᐅᔭᖃᕈᓐᓃᓂᖅᑲᑕ ᖃᓄᖅ ᐅᖃᕈᓐᓇᕆᐊᔅᓴᖅ.  
 
ᐅᖃᖅᑏ, ᕿᑎᕐᒥᐅᑦ ᐊᒥᓲᓂᖅᓴᐅᔪᑦ ᐃᑲᔪᖅᑕᐅᕙᒻᒪᑕ ᒪᓕᒐᓕᕆᔨᒃᑯᓐᓄᑦ. ᑕᒪᒃᑯᐊ 
ᐊᑲᐅᙱᓕᐅᕈᑎᖃᖃᑦᑕᖅᑐᑦ ᑕᐃᒃᑯᐊᒎᖅ ᐃᑲᔪᖅᑎᐅᕙᑦᑐᑦ ᐃᑲᔪᖅᑎᐅᑦᑎᐊᕕᐅᑎᑉᐸᑦᑐᑦ.  
 
ᐅᖃᖅᑏ, ᑕᐃᒪᐃᓕᓚᐅᖅᑐᖓ ᖃᐅᔨᒪᔪᖓ ᑕᐃᒃᑯᐊ ᒪᓕᒐᕐᓂᒃ ᐃᑲᔪᖅᑎᐅᕙᑦᑐᑦ ᐊᒥᒐᖃᑦᑕᕐᖓᑕ. ᐊᒻᒪᓗ 
ᐱᔭᔅᓴᓪᓚᕆᒻᒪᕆᐊᓘᕙᑦᑐᑎᒃ ᐱᓇᓱᐊᕈᓰᑦ ᑕᑯᓯᒪᒐᒃᑭᑦ ᓄᓇᕗᒻᒥ ᐃᖅᑲᑐᖅᑕᐅᔭᕆᐊᖃᖅᑐᓄᑦ. ᐊᒻᒪ ᑲᒪᓇᕐᖓᑕ 
ᐊᒥᓱᒻᒪᕆᐊᓗᐃᑦ ᐃᑲᔪᖅᑕᐅᔭᕆᐊᖃᖅᐸᑦᑐᑦ ᒪᓕᒐᓕᕆᔨᓄᑦ.  
 
ᐅᖃᖅᑏ, ᑕᒪᒃᑯᐊ ᐱᓕᕆᐊᓪᓗᐊᑕᐅᕙᒻᒥᒻᒪᑦ ᐊᕕᑦᑐᖃᖅᑎᓪᓗᒍ ᕿᑐᕐᖓᖏᓐᓂᒃ ᑭᒃᑯᑦ ᐱᓯᒪᔭᐅᓂᐊᕐᓂᖏᓐᓂᒃ. 
ᒫᓐᓇᐅᔪᖅ ᓄᓇᕗᒻᒥ 300-500 ᖃᓂᒋᔭᖓᓃᒻᒪᑕ ᐊᕐᕌᒍᓂᒃ ᒪᕐᕉᓐᓂᒃ ᐱᖓᓱᓂᓪᓗ ᐅᑕᖅᑭᒋᐊᖃᖅᑐᑦ. 
ᐊᔅᓱᕈᓐᓇᐸᑦᑐᖅ ᑕᒪᓐᓇ ᕿᑐᕐᖓᕆᔭᐅᔪᓄᑦ ᐊᖏᔪᖅᑳᖏᓐᓄᓪᓗ ᐃᔅᓯᕙᐅᑕᕆᔭᐅᑎᓪᓗᖓ.  
 
ᑕᐃᒃᑯᐊᓕ ᒐᕙᒪᑐᖃᒃᑯᓪᓕ ᐊᔾᔨᐅᑎᑦᑐᒍ ᑕᐃᒃᑯᐊᓕ ᐱᔭᕆᐊᑭᓈᖅᓯᒪᓂᖅᓴᐅᖃᑦᑕᖅᑎᓪᓗᒋᑦ ᑕᒪᓐᓇ 
ᓇᓗᓇᖅᓯᕙᑦᑐᓂᒃ ᐃᑲᔪᖅᑕᐅᔭᕆᐊᖃᖅᑐᓄᑦ.  
 
ᐊᓪᓛᑦ, ᐃᒻᒥᓂᓪᓘᓐᓃᑦ ᓴᐳᒻᒥᓇᓱᒋᐊᖃᓲᑦ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᒐᕙᒪᑐᖃᒃᑯᓐᓂᑦ. 
 
ᐅᖃᖅᑏ, ᒪᓕᒐᓕᕆᔨᐅᔪᑦ ᐊᔅᓱᕈᖅᐸᒻᒥᔪᑦ ᐱᔭᔅᓴᖃᕕᔾᔪᐊᕋᓗᐊᖅᑎᓪᓗᒋᑦ ᑕᒪᒃᑯᐊ ᑮᓇᐅᔾᔭᔅᓵᖏᑦ 
ᐊᑉᐸᓯᓐᓂᖅᓴᒻᒪᕆᐊᓘᒻᒪᑕ ᑕᐃᒪᑦᑐᓕᕆᕕᐅᕙᑦᑐᓂᒃ. ᐊᒻᒪᓗ ᑕᒪᒃᑯᐊᕌᓘᑎᓪᓗᒋᑦ... 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐲᑕᓴᓐ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ.  
 
ᐲᑕᒪᓐ (ᑐᓵᔨᒃᑯᑦ): ᐅᖃᖅᑏ, ᐅᖃᐅᓯᒃᑲ ᐱᔭᕇᕈᒪᓪᓗᒋᑦ ᐊᖏᖅᑕᐅᔪᒪᒐᓗᐊᖅᑐᖓ. 
 
>>ᐃᓪᓚᖅᑐᑦ 
 
ᐅᖃᖅᑎ: ᓇᑯᕐᒦᒃ ᒥᔅᑕ ᐲᑕᓴ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ 
ᐅᖃᐅᓯᔅᓴᒥᓂᒃ. ᐋᒑᖅᑐᖃᕐᒪᖔᑦ. ᐋᒑᖅᑐᖃᖏᒻᒪᑦ, ᑲᔪᓯᒋᐊᕈᓐᓇᖅᐳᑎᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᓪᓗ ᒪᓕᒐᓕᐅᖅᑎᑦ. ᖃᒥᓐᓂᕋᑖᕐᖓᑦ.  

>>ᐃᓪᓚᖅᑐᑦ 
 
ᑕᐃᒪ ᐃᑲᔪᖅᑐᕋᑦᑎᒍᑦ ᒐᕙᒪᒃᑰᔪᑦ, ᐊᓯᖏᑦ ᐊᕕᑦᑐᖅᓯᒪᔪᑦ ᐅᑭᐅᖅᑕᖅᑐᒥᓗ ᐊᑐᕚᒧᑦ ᑐᔅᓯᕋᒃᑲᓐᓂᖁᓪᓗᒋᑦ 
ᐱᑕᖃᒃᑲᓐᓂᕆᐊᖃᕐᒪᑦ ᑕᒪᔅᓱᒧᖓ ᒪᓕᒐᓕᕆᓂᕐᒧᑦ. 
 
ᐅᖃᖅᑏ, ᒐᕙᒪᒃᑯᑦ ᒪᓕᒐᓕᐅᖅᐸᒻᒪᑕ ᐃᓄᖁᑎᑦᑎᓐᓂᑦ ᒪᓕᑦᑕᐅᒋᐊᖃᖅᑐᓂᑦ. ᑕᐃᒪᓕ ᑕᒪᒃᑯᐊ ᒐᕙᒪᒃᑯᑦ 
ᑮᓇᐅᔭᖃᖅᑎᑦᑎᑦᑎᐊᕆᐊᖃᖅᑐᑦ ᑕᒪᒃᑯᓄᖓ ᑲᒪᒋᔭᐅᒋᐊᖃᖅᑎᓪᓗᒋ ᐃᖅᑲᖅᑐᐃᕕᒃᑯᓪᓘᓐᓃᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᑭᒡᒐᑐᖅᑑᖅ ᑐᓄᓂᕐᒧᑦ, 
ᒪᓕᒐᓕᐅᖅᑏ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 545 - 2(4): ᓯᐴᔫᓂᑦ ᖃᖓᑕᓲᖃᓐᖏᓐᓂᖓ ᖁᑦᑎᑦᑐᓂ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᒃ ᓂᕆᖃᑎᖃᖅᖢᑕ ᕘᔅᑎᐊᒃᑯᓐᓂᑦ, ᓯᕗᓪᓕᕐᒥᖃᐃ ᖁᔭᓐᓇᒦᒃ 
ᕘᔅᑎᐊᒃᑯᑦ ᓂᕆᑎᑦᑎᓚᐅᕐᒪᑕ ᐅᕙᑦᑎᓐᓂᒃ. ᐅᖃᓪᓚᖃᑎᒌᒍᓐᓇᓚᐅᕋᑦᑕ ᑖᒃᑯᐊ ᐊᖓᔪᖅᑳᖏᑦ ᕘᔅᑎᐊᒃᑯᑦ 
ᐃᒃᓯᕚᖃᑎᒋᓪᓗᑎᒍᑦ ᐊᑲᐅᓐᖏᓕᐅᕈᑎᒋᖃᑦᑕᖅᑕᖏᓐᓂᒃ ᑕᒪᒃᑯᐊ ᖃᖓᑦᑕᐅᑎᓕᕆᔨᐅᕙᒃᑐᑦ ᐊᒻᒪᓗ ᓄᓇᓖᑦ 
ᐊᑲᐅᓐᖏᓕᐅᕈᑎᒋᕙᒃᑕᖏᓐᓂᒃ. 
 
ᐃᓛᒃ, ᐃᖅᑲᐃᑎᒃᑲᓐᓂᕈᒪᖏᒃᑲᓗᐊᖅᐸᒃᑲ ᒐᕙᒪᒃᑯᑦ ᐅᖃᐅᓯᕆᔅᓲᔭᖅᐸᓚᐅᖅᑕᓐᓂᑦ. ᖃᓄᖅ ᑕᑉᐹᓂ 
ᖁᑦᑎᑦᑐᕐᒥᐅᑦ ᐳᔪᓕᖕᒧᑦ ᑎᑭᑕᐅᕙᒍᓐᓃᕐᒪᑕ ᑕᒪᕐᒥᑦᑎᐊᖅ, ᑕᒪᕐᒥᑦᑎᐊᒻᒪᕆᒃ. ᐊᒻᒪᓗ 50%-ᖏᑦ ᓄᓇᓖᑦ 
ᕿᑭᖅᑖᓗᖕᒥᑦ ᓄᓇᖏᑦ 6-ᖑᖕᒪᑕ, ᓱᕐᓗ 50%-ᓗᐊᖏᓐᓂᒃ ᐱᖃᕐᒪᑕ ᐊᒻᒪᓗ ᐅᖓᓯᒃᑐᒻᒪᕆᐊᓗᖕᒧᑦ 
ᐃᖏᕐᕋᖃᑦᑕᕐᒪᑕ;  
 
ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ. 
 
ᐊᕐᕚᕐᓗᒃ: ᖃᐅᔨᒪᔪᒍᑦ ᒍᕇᔅᕕᐅᑦᒥᑦ ᐃᖃᓗᖕᓄᑦ ᑕᒪᐅᖓ ᖃᖓᑕᓲᕋᓛᕈᓗᒃᑯᑦ ᑕᒪᐅᓐᖓᐅᓇᓱᒋᐊᖃᓲᖑᖕᒪᑕ, 
ᐱᓗᐊᖅᑐᒥᒃ ᐃᓐᓇᐅᔪᑦ ᐋᓐᓂᐊᖅᑐᓪᓗ ᐊᑯᓂᒻᒪᕆᐊᓘᒃ ᖃᖓᑎᑕᐅᖃᑦᑕᕐᒪᑕ. ᑕᐃᒪ 
ᐃᖅᑲᐃᑎᒃᑲᓐᓂᐊᕆᐊᖃᖅᑰᓕᕋᒃᑭᑦ ᑕᒪᓐᓇ ᐳᔪᓕᒻᒥᒃ ᒥᑦᑕᕐᕕᒃᑖᕆᐊᖃᕐᓂᖅ ᑕᑉᐹᓂ ᖁᑦᑎᒃᑐᒥᑦ ᐅᖃᕇᓚᐅᕋᒪ 
ᐆᒃᑑᑎᒋᓪᓗᒍ ᒥᑦᑎᒪᑕᓕᒃ.  
 
ᒥᑦᑎᒪᑕᓕᖕᒥᑦ ᑕᒪᐅᖓ ᐊᕙᒻᒧᑦ ᐱᔨᑦᑎᕋᕈᓐᓇᖅᓯᒐᔭᕐᒪᑦ ᖃᓂᒋᔭᒥᓄᑦ 6-ᖑᒻᒪᑕᐃᓛᒃ. ᑕᒪᓐᓇ 
ᖃᐅᔨᓴᖅᑕᐅᑦᑎᐊᕆᐊᖃᖅᑰᕋᓗᐊᕐᒪᑦ ᐃᓛᒃ, ᖃᐅᔨᓴᖅᑕᐅᑦᑎᐊᕆᐊᖃᓪᓚᕆᖕᒪᑦ ᖃᓄᖅ ᐊᑭᑭᓐᓂᖅᓴᒃᑯᑦ 
ᑕᑉᐸᒃᑯᐊ ᐱᔨᑦᑎᕋᖅᑕᐅᔪᓐᓇᕋᔭᕐᒪᖔᑕ ᖁᑦᑎᒃᑐᕐᒥᐅᖑᔪᑦ ᐱᓗᐊᖅᑐᒥᒃ ᐋᓐᓂᐊᕕᓕᐊᕆᐊᖅᑐᖅᓯᒪᔪᑦ. 
 
ᓲᕐᓗ ᓄᓇᕗᒻᒥᐅᑎᑑᓐᖏᑦᑐᖅ, ᐋᓪᓚᑎᑐᑦ ᐱᔭᐅᕙᒃᑲᑦᑕ ᖃᖓᑕᓲᖃᕐᓂᐅᑉ ᒥᔅᓵᓄᑦ. ᖃᐅᔨᒪᑦᑎᐊᖅᖢᑕᓗ 
ᒍᕇᔅᕕᐅᑦᒨᖅᓯᒪᕙᒃᑐᒍᑦ, ᑕᑉᐸᐅᓐᖓᕋᓱᒃᖢᓂ ᐊᔅᓱᕈᖕᓇᒻᒪᕆᓲᖑᖕᒪᑦ, ᑕᐃᒪᓕᑭᐊᖅ ᐋᓐᓂᐊᕐᕕᓕᐊᖅᓯᒪᔪᐃᑦ 
ᐋᓐᓂᐊᕐᕕᓕᐊᕋᓱᒃᑐᓪᓗ ᐊᔅᓱᕈᖅᑎᑕᐅᓲᖑᕗᑦ. 

ᑕᒪᓐᓇ ᖃᐅᔨᓴᖅᑕᐅᑦᑎᐊᖁᓕᕋᓗᐊᖅᑕᕗᑦ ᒐᕙᒪᒃᑯᓐᓄᑦ ᐱᕕᖃᓕᑐᐊᖅᐸᑕ ᐃᓱᒫᓗᖕᓇᖅᓯᖕᒪᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᕐᕚᕐᓗᒃ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᑭᒡᒐᑐᖅᑑᖅ ᑲᖏᖅᓯᓂᐅᑉ 
ᐅᐊᖕᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 546 - 2(4): ᑲᖏᖅᖠᓂᕐᒥᐅᑦ ᐱᓱᖃᑎᒌᑦᑐᑦ ᑳᓐᓲᑉ ᒥᒃᓵᓄᑦ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᓂᑯᕕᔾᔪᑎᒋᔭᕋ ᑕᒪᑦᑕᓗᒃᑖᑦᑎᐊᖅ ᐅᖃᖅᑏ, ᐃᓚᐅᔭᕆᐊᖃᕋᑦᑕ ᑕᒪᓐᓇ cancer 
ᐅᓇᑕᕐᓂᐅᑉ ᒥᔅᓵᓄᑦ. ᑖᔅᓱᒧᖓ ᓂᓪᓕᕈᒪᖅᑲᐅᒐᒪ ᐅᖃᖅᑏ. 
 
ᐅᖃᖅᑏ, ᑖᒃᑯᐊ ᐱᓗᐊᖅᑐᒥᑦ ᑕᐃᑲᓂ ᑲᖏᖅᖠᓂᕐᒥᐅᑕᐃᑦ ᐃᓕᑕᕆᔪᒪᓪᓗᒋᑦ ᑕᒪᑐᒧᖓ ᐃᓚᐅᓂᐅᔭᕐᒪᑕ 
ᐅᓇᑕᕐᓂᐅᑉ cancer - ᒥᒃᓵᓄᑦ. ᐅᖃᖅᑏ, ᖁᕕᐊᓱᑉᐳᖓᓕ ᐅᖃᐅᑎᔪᒪᓪᓗᒋᑦ ᐅᑯᐊᓪᓚᕆᐅᒻᒪᑕ. ᕗᕌᓂᑲ 
ᑕᑦᑐᐃᓂᖅ, ᓕᓯ ᑕᑦᑐᐃᓂᖅ ᐊᒻᒪ ᓕᐅᓂ ᐱᐅᕆ. ᕗᐃᓂᐸᒡᒨᓐᖓᐅᓂᐊᕐᒪᑕᒎᖅ ᑕᒡᕙᓂ ᑕᖅᑭᐅᓂᐊᖅᑐᒥᑦ 
ᐃᓚᐅᔭᖅᑐᕐᓗᑎᒃ ᑕᐃᑲᓂ ᐱᕕᒡᔪᐊᖑᔪᒥᑦ ᐃᓅᓯᐅᑉ ᒥᔅᓵᓄᑦ ᐱᓱᓐᓂᕐᒥᑦ. ᑖᓐᓇ ᐃᒻᒪᖄ 18-ᒪᐃᓪᔅ 
ᑲᓴᖑᓂᐊᖅᑐᖅ, 20 ᑭᓛᒥᑕᓂᒃ ᐱᓱᓐᓂᐊᖅᑐᑦ ᑖᒃᑯᐊ ᑮᓇᐅᔭᓂᒃ ᓴᖅᑭᑦᑎᓇᓱᒡᓗᑎᒃ Cancer care Manitoba 
Foundation ᒥᒃᓵᓄᑦ.  
 
ᐅᖃᖅᑏ, ᑲᖏᖅᖠᓂᖅ ᑕᒡᕙᓂ ᐃᑲᔪᖅᑐᐃᓪᓚᕆᒻᒪᑦ ᐊᒥᓱᓪᓗ ᑕᐃᒃᑯᐊ ᑲᑎᒪᖃᑦᑕᕐᖢᑎᒃ ᑕᐃᑲᓂ. ᑖᒃᑯᐊ 
ᐃᓚᒌᑯᓗᐃᑦ ᐊᒥᓱᑦ ᐊᑦᑐᖅᑕᐅᓯᒪᖃᑦᑕᓕᕐᒪᑕ ᑕᒪᑐᒧᖓ ᐃᓚᖓᓪᓗ ᑖᓐᓇ ᐱᓱᓐᓂᐊᖅᑐᖅ ᒫᓐᓇᓵᖅ 
ᒪᒥᕋᑖᕐᖢᓂ ᑕᒪᑐᒪᙵᑦ. ᑕᐃᒫᒃ ᖁᕕᐊᓱᓪᓚᕆᑉᐳᖓ ᑖᒃᑯᐊ ᐃᓚᐅᔪᓐᓇᕐᒪᑕ ᐃᑲᔪᖅᑐᐃᓪᓗᑎᒃ ᕗᕌᓂᑲ, ᓕᓯ 
ᐊᒻᒪ ᓕᐅᓂ. ᑖᒃᑯᐊ ᒪᒃᑯᑦᑐᑦ ᐱᓱᖃᑕᐅᓂᐊᖅᑐᑦ.  
 
ᐅᖃᖅᑏ, ᐊᐱᕆᔪᒪᕗᖓ ᑕᒪᕐᒥᓗᑦᑖᓯ ᐅᕙᓃᑦᑐᑦ ᑖᒃᑯᐊ ᖁᔭᓕᔾᔪᑎᖃᖁᓪᓗᒋᑦ ᑖᒃᑯᓂᖓ ᐱᖓᓱᓂᒃ 
ᓄᓇᕗᑦᒥᐅᓂᒃ ᐃᓚᐅᓂᐅᔭᖅᑐᓂᒃ ᑕᐃᒃᑯᐊ ᑮᓇᐅᔭᑦ ᑕᐅᓄᖓᑐᐃᓐᓇᖅ ᑐᕌᙱᒻᒪᑕ ᑭᓯᐊᓂ ᑕᒫᓂ 
ᓄᓇᕗᑦᒥᓘᓐᓃᑦ ᑮᓇᐅᔭᓂᒃ ᓴᖅᑭᑎᑦᑎᓇᓱᒃᖢᑎᒃ ᐃᑲᔪᖅᑐᐃᒻᒪᑕ. ᖁᔭᓐᓇᒦᓚᐅᕐᓚᕗᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓖ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᕐᒧᑦ. ᒥᔅᑕ 
ᑲᑦᑐᒃ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 547 - 2(4): ᐃᓄᐃᑦ ᓄᑦᑎᖅᑕᐅᓂᒥᓂᖏᑦ ᓄᓇᓕᓐᓄᑦ (ᑲᑦᑐᒃ)  
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐅᖃᖅᑎᑦᓯᔩ, ᑖᓐᓇ ᓂᑯᕕᔾᔪᑎᒋᔭᕋ ᐅᖃᕐᓯᒪᖅᑰᕋᓗᐊᕐᒥᔪᒍᑦ ᑕᕝᕙᓂ ᐃᓪᓗᒥ 
ᑭᓯᐊᓂ ᐅᓐᓂᓗᒍᒪᒐᒫᓰᑦ ᑕᐃᒃᑯᐊ ᑕᐃᑦᓱᒪᓂ ᒐᕙᒪᒃᑯᑦ ᐃᓄᖕᓂᑦ ᐊᐅᓚᑦᓯᕙᓪᓕᐊᓕᖅᑎᓪᓗᒋᑦ 
ᐊᔅᓱᕈᕐᓇᑐᒃᑰᑲᐃᓯᒪᒻᒪᑕ.  
 
ᐅᐱᒋᔭᕋᓗᐊᒃᑲ ᒪᒥᐊᓚᐅᕐᒪᑦ ᑕᐃᓐᓇ Prime Minister. ᑭᓯᐊᓂ ᐅᕙᓐᓄᑦ ᓱᒥᓗᐊᕌᕐᔪᓚᐅᕐᒪᑦ ᑕᐃᒃᑯᐊ 
ᐊᖏᔪᖅᑳᕆᓚᐅᖅᑕᑲ ᑭᓇᑐᐃᓐᓇᑲ ᐊᔅᓱᕈᖅᑎᑕᐅᓚᐅᕐᒪᑕ ᓅᑦᑎᑕᐅᒋᐊᖃᓚᐅᕐᒪᑕ ᓄᓇᓕᒻᒥᓂᒃ. ᑕᐃᒪᐃᑎᓪᓗᒍ 
ᑕᐃᑦᓱᒨᓇ ᐊᔅᓱᕈᕐᓇᑑᓚᐅᕐᒪᑦ. ᑖᒃᑯᐊ ᐃᓚᒌᑦ ᐊᒥᓱᑦ ᐊᐅᓪᓛᑎᑕᐅᓚᐅᕐᒪᑕ ᓄᓇᓖᒎᖅ ᐊᑕᐅᓯᙳᕆᐊᖃᕐᒪᑦ. 
ᓄᓇᓖᒎᖅ ᒪᕐᕉᑐᐊᕈᑎᒃ ᐊᑭᑐᓗᐊᓚᖓᒻᒪᑕ. ᐊᔅᓱᕈᕐᓇᑐᒃᑰᑎᑕᐅᓯᒪᒐᑦᑕ ᑕᒪᓐᓇ ᐊᐅᓚᑕᐅᑎᓪᓗᒍ. ᐅᓇ 
ᐊᐅᓚᔨᓗᐊᙳᐊᑕᕋ ᑕᐃᔅᓱᒪᓂ ᑕᐃᒃᑯᐊ ᐃᓚᒌᑦ ᐊᐅᓪᓛᒋᐊᖃᕐᓯᒪᒻᑕ ᓅᒋᐊᖃᓯᒻᒪᑕ ᓱᓇᒥᒃ ᓅᒍᑎᑦᓴᒥᒃ  

ᐊᐃᑦᑐᑕᐅᙱᑦᑐᑦ ᐊᑐᖅᑎᑕᐅᙱᑐᑦ. ᑕᐃᓐᓇ ᐊᑖᑕᒐ ᐊᐅᓚᔨᔭᕋ ᐅᒥᐊᖃᓚᐅᙱᑐᖅ ᖃᔭᕆᐊᖃᓚᐅᙱᑐᖅ 
ᖃᔭᖃᑐᐃᓐᓇᓚᐅᖅᑐᖅ.  
 
ᑕᒐᓕ ᐊᒥᓲᕗᒍᑦ ᑕᐃᑦᓱᒪᓂ ᐊᓈᓇᑦᑎᐊᕋ ᐃᓅᓚᐅᕐᓯᒪᒻᒪᑦ ᐊᒻᒪᓗ ᐃᓚᒌᓕᒫᖑᑦᓱᑕ ᐊᒻᒪᓗ ᒪᑯᐊ ᕿᒻᒦᑦ. ᕿᒻᒦᑦ 
ᐊᒥᓲᒻᒥᔪᑦ ᑭᓯᐊᓂ ᐊᐅᓪᓛᕈᑎᑦᓴᒥ ᐊᐃᑦᑐᑕᐅᙱᑐᑦ. ᑕᐃᒪᐃᓐᓂᖓᓄᑦ ᐊᔅᓱᕈᖅᑎᑕᐅᓯᒪᒻᒪᑕ, ᑖᓐᓇ 
ᐅᓐᓂᓗᒍᑎᒋᔪᒪᔭᕋ ᐃᓪᓗᒧᑦ. ᐃᒃᑯᐊ ᐊᐅᓚᔨᓗᐊᙳᐊᑕᒃᑲ ᐃᓪᓗᐃᒎᖅ 15 ᑎᑭᓐᓂᐊᒻᒪᑕ ᓴᓇᔭᐅᓂᐊᕐᒪᑕᒎᖅ 
ᑕᐃᒃᑯᐊ ᐊᖑᑏᑦ ᓴᓇᒍᓐᓇᑐᑦ ᑕᐃᑯᖓ ᐃᓪᓗᓕᐅᕐᕕᐅᓂᐊᖅᑐᒧᑦ ᖃᐃᖁᔭᐅᓚᐅᕐᓯᒪᒻᒪᑕ.  
 
ᐊᓱᐃᓛᒃ ᑕᐃᒃᑯᐊ ᐊᖑᑎᓕᒫᑦᑎᐊᑦ ᑖᕗᖓ ᐃᓪᓗᓕᐅᕆᐊᖅᑐᓕᓚᐅᕐᓯᒪᔪᑦ ᐃᓪᓗᑖᕐᕕᐅᓂᐊᖅᑐᒧᑦ.  
 
ᐅᖃᖅᑎᑦᓯᔩ, ᐱᔭᕇᕈᒪᒐᒪ ᐊᖏᖅᑕᐅᔪᒪᒐᓗᐊᖅᑐᖓ. ᓇᑯᕐᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᒃ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᙱᒻᒪᑦ ᑲᔪᓯᒋᐊᕈᓐᓇᖅᑯᑎᑦ. ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ ᐊᒻᒪ ᓂᕈᐊᖅᑕᐅᓯᒪᖃᑎᒃᑲ.  
 
ᐊᓱᐃᓛ ᐊᐅᓪᓛᕈᑎᑦᓴᖃᙱᒪᑦ ᐊᒻᒪᓗ ᐃᓪᓗᓕᐅᕆᐊᖃᓕᕐᓱᑎᒃ ᑕᐃᑯᖓ ᓄᓇᓕᐅᔪᒥᓄᑦ ᐅᑎᓚᖓᒍᓐᓃᕆᐊᖅ 
ᖃᐅᔨᒪᒐᒥᒃ ᑕᐃᒃᑯᐊ ᓱᓇᒐᓚᓕᒫᖏᑦ ᕿᒪᓚᐅᕐᓯᒪᔭᖏᑦ. 
 
ᑕᐃᓐᓇ ᐊᖓᒋᓚᐅᖅᑕᕋ ᒪᕐᕈᐃᓂᒃ ᕿᒻᒥᖃᓚᐅᕐᒪᑦ. ᕿᒻᒥᖏᑦ ᑕᐃᒃᑯᐊ ᐅᓪᓗᒥᑐᐃᓐᓇᖅ ᒪᖃᐃᓐᓂᐊᕈᓂ 
ᑕᐃᒃᑯᐊ ᕿᒻᒥᖏᑦ ᐊᐃᑉᐸᐃᖏᑦ ᐊᑐᖅᓱᒋᑦ ᐊᒻᒪ ᐅᓪᓗ ᐅᖓᑖᓄᑦ ᒪᖃᐃᓐᓂᐊᕈᓂ ᐅᖓᓯᑦᑐᒧᓪᓘᓐᓃᑦ ᑕᐃᒃᑯᐊ 
ᕿᒻᒥᓕᒫᖏᑦ ᐊᑐᕐᓱᒋᑦ ᑕᐃᒪᐃᓕᐅᖅᐸᓚᐅᖅᑐᖅ. ᑭᓯᐊᓂ ᑕᐃᑦᓱᒪᓂ ᐅᒡᒍᐊᓇᖅᑐᖅ ᐊᐅᓪᓛᒋᐊᖃᓯᒐᒥᒃ 
ᑕᐃᒃᑯᐊ ᕿᒻᒥᖏᑦ ᐃᐱᕐᓯᒪᓚᐅᕐᓯᒪᒻᒪᑕ ᐃᓐᓈᕉᑉ ᓴᓂᐊᓂ, ᐃᓐᓈᕉᑉ ᖄᖓᓂ. ᐊᓱᐃᓪᓛᒃ ᐊᐅᓪᓛᓯᒐᒥ ᑕᐃᒃᑯᐊ 
ᕿᒻᒥᖏᑦ ᕿᖁᑭᐊᓚᐅᖅᓯᒪᔭᖏᑦ ᑕᑲᓄᖓ ᐃᓐᓈᕈᕐᒧᑦ ᑲᑕᖃᑦᑕᑎᓪᓗᒋᑦ. ᑖᓐᓇ ᐊᒻᒪ ᐊᑖᑕᒐ ᑕᐃᒫᑦᓯᐊᖅ 
ᑕᐃᒪᐃᖃᑕᐅᓚᐅᖅᓯᒪᔪᖅ. ᑖᓐᓇ ᐊᒃᓱᕈᓐᓇᑐᖅ. ᓱᓕᔪᒥᑦ ᐅᖃᖅᐳᖓ-ᓚᒍᓐᓇᐳᖓ ᑕᐃᒃᑯᐊ ᕿᒻᒦᑦ, ᕿᒻᒥᕕᓃᑦ 
ᐅᔭᕋᓐᓄᑦ ᐱᕉᖅᑐᓚᐅᖅᓯᒪᒐᑦᑎᒋᑦ ᕿᒪᓯᒐᑦᑎᒋᑦ. 
 
ᐅᓪᓗᒥᒧᑦ ᑕᑯᕙᑦᑕᑲ ᑕᐃᒃᑯᐊ ᕿᒻᒦᑦ ᓴᐅᓂᕕᓂᖏᑦ. ᑕᐃᒪᐃᒻᒪᑦ ᒫᓐᓇ ᐅᓪᓗᒥ ᐱᐅᓯᕆᔭᐅᕙᓕᖅᑐᖅ 
ᓈᒻᒪᒋᓗᐊᖅᐸᓐᖏᑕᕋ. ᒐᕙᒪᒃᑯᑦ ᓚᓚᐅᖅᓯᒪᒻᒪᑕ ᐊᑭᓕᖅᑐᐃᓚᐅᓐᖏᑐᓯ ᓱᓇᓕᒫᑦ ᐊᑭᖃᕐᓂᐊᖏᑦᑐᑦ ᑭᓯᐊᓂ 
ᐃᓪᓗ ᑕᖅᑭᑕᒪᑦ $32 ᑖᓐᓇᐅᓂᐊᖅᑑᒍᓗᐊᖅ, ᑖᓐᓇ-ᓚᕆᓂᕋᓚᐅᖅᓯᒪᔭᖓ.  
 
ᐃᒻᒪᖃ ᑕᐃᓐᓇ ᑲᓇᑕᒥ ᐊᖏᔪᖅᑳᕐᔪᐊᖅ ᒪᒥᐊᒋᐊᓪᓚᕆᐊᓕᒃ ᑕᐃᒃᑯᐊ ᐃᓚᕗᑦ ᐊᒃᓱᕈᖅᓯᒪᓕᖅᑐᐃᑦ 
ᐃᓄᒃᑳᕈᓐᓇᐃᑑᒐᓗᐊᑦ ᐅᕙᖓ ᓱᓕ ᐅᕙᖔᖃᑕᐅᒐᒪ ᐊᒻᒪ ᐃᓚᒃᑲ ᐊᒥᓱᑦ ᑕᑲᓇᓂ ᐅᐱᓐᓇᕋᓂ  
ᓄᓇᓕᓪᓚᕆᐅᓕᓚᐅᖅᓯᒪᒐᑦᑕ, ᐃᓕᓴᕐᕕᖃᖅᓱᓂ, ᐊᐅᓚᐅᑎᐊᓗᖃᖅᓱᓂ ᒐᕙᒪᒃᑯᑦ ᐃᓪᓗᖁᑎᖏᑦ, 
ᓱᓇᓕᒫᑦᓯᐊᖃᓕᓚᐅᖅᓯᒪᒻᒪᑦ. ᐊᒻᒪ ᑕᐃᒃᑯᐊ ᑐᐱᕐᒥᓂᒃ ᕿᒪᐃᑐᐃᓐᓇᓚᐅᖅᓯᒪᔪᑦ ᐅᑎᑦᓵᕋᑎᓪᓗ ᑭᓯᐊᓂ 
ᐃᑯᐊᓪᓚᑐᕕᓂᐅᓚᐅᖅᓯᒪᒻᒥᒻᒪᑕ, ᖃᓄᑭᐊᖅ ᐃᑯᐊᓪᓚᑕᐅᓂᕕᓂᕆᓚᐅᖅᓯᒪᔭᖏᑦ ᖃᐅᔨᓚᐅᖅᓯᒪᓐᖏᑕᕗᑦ. 
ᑕᒪᓐᓇ ᐅᖃᕈᒪᓯᒪᒐᒃᑯ. ᐅᖃᖅᑎᑦᓯᔩ ᓇᖁᕐᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒥᒃ, ᒥᔅᑕ ᑲᑦᑐᒃ. ᐊᑎᖁᑎᖃᕈᓐᓃᕋᒪ ᑕᕝᕙᓃᑦᑐᒍᑦ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂ. 
ᐱᑕᖃᕈᓐᓃᖅᑲᑦ. ᑲᑎᒪᔾᔪᑎᔅᓴᕗᑦ 4, ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 
ᑕᓪᓕᒪᒋᔭᖓᑦ, ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒥ. ᑭᒡᒐᑐᖅᑐᖅ ᐃᖃᓗᐃᑦ ᐱᖓᓐᓇᖓᓄᑦ, ᒥᔅᑕ 
ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᑭᒡᒐᑐᖅᑕᑯᓗᒐ ᑕᒫᓃᒻᒪᑦ ᑐᓐᖓᓱᑦᑎᕕᔾᔪᐊᕈᒪᓪᓗᒍ 
ᑖᓐᓇ ᐃᓚᒻᒪ ᐊᐃᑉᐸᑯᓗᐊ ᑕᐅᕙᓃᑦᑐᖅ, ᑐᓐᖓᓱᖁᕕᔾᔪᐊᖅᑕᕋ ᓴᒥ ᐲᑕ, ᖁᔭᓐᓇᒦᒃ ᖃᐃᔪᓐᓇᕋᕕᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ ᑕᓪᓕᒪᒋᔭᖓᑦ, 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒥ. ᐱᑕᖃᕈᓐᓃᖅᑲᑦ ᑐᓐᖓᓱᒋᑦᓯ. ᒪᓕᒐᓕᐅᕐᕕᒻᒧᑦ. 
ᑲᑎᒪᔾᔪᑎᔅᓴᑦᑕ 6-ᒋᔭᖓ, ᐅᖃᐅᓯᒃᑯᑦ ᐊᐱᖅᑯᑏᑦ. ᐱᑕᖃᖏᑉᐸᑦ ᑲᑎᒪᔾᔪᑎᔅᓴᑦᑕ 7-ᒋᔭᖓ, ᑎᑎᖅᑲᒃᑯᑦ 
ᐊᐱᖅᑯᑏᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᖅᑲᐅᔪᖓ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. ᑕᐃᒪ ᐊᐱᕆᒍᒪᖅᑲᐅᒐᕕᑦ ᐊᐱᖅᓱᕈᓐᓇᖅᑎᓐᓂᐊᖅᐸᒋᑦ. 
ᐅᑎᕈᒪᑐᐊᕈᕕᑦ ᑕᒡᕗᖓ ᓈᓴᐅᑎᓕᒻᒧᑦ 6. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑎᑎᕋᖅᑲᐅᒐᒪᐃᓛᒃ ᐅᑯᓂᖓ ᐳᐃᒍᖅᑲᐅᒐᒪ ᑖᓐᓇ ᐊᐱᖅᑯᑎᒋᒍᒪᔭᕋ. 
ᖁᓪᓕᖅ ᑲᑎᒪᔨᖏᓐᓄᑦ ᐊᕐᓇᐃᑦ. 
 
ᑕᐃᔅᓱᒪᓂ ᑲᑎᒪᑎᓪᓗᑕ ᑭᖑᓪᓕᖅᐹᒥ.... 
 
ᐅᖃᖅᑎ (ᑐᓵᔨᒃᑯᑦ): ᒥᔅᑕ ᐲᑕᓴᓐ. ᐅᐊᑦᑎᐊᕈᐊᐃ, ᑕᐃᒪ ᐅᑎᕈᒪᒍᕕᑦ ᓈᓴᐅᑎᖃᖅᑐᒧᑦ 6-ᒧᑦ 
ᐊᖏᖅᑕᐅᒍᒪᖅᑳᕐᓗᑎᑦ ᑭᓯᐊᓂ ᐅᑎᕈᒪᒋᐊᖃᖅᑐᑎᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᖏᖅᑕᐅᒍᒪᒐᓗᐊᕋᒪ ᐅᑎᕈᒪᓪᓗᖓ ᓈᓴᐅᑎ 6-ᖃᖅᑐᒧᑦ 
ᑲᑎᒪᔾᔪᑎᑦᑎᓐᓂᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓂ ᐅᑎᕈᓐᓇᕈᒪᓪᓗᓂ 
ᑲᑎᒪᔾᔪᑎᔅᓴᑦᑕ 6-ᒋᔭᖓᓄᑦ, ᐋᒡᒑᖅᑐᖃᕐᒪᖔᖅ? ᐋᒡᒑᖅᑐᖃᖏᒻᒪᑦ ᑲᔪᓯᒋᐊᕈᓐᓇᖅᑐᑎᑦ, ᒥᔅᑕ ᐲᑕᓴᓐ. 
 
>>ᐃᓪᓚᖅᑐᑦ 
  

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 675 - 2(4): ᖁᓪᓕᖅ ᐊᕐᓇᐃᑦ ᑲᑎᒪᔨᖏᑦ - ᐊᖓᔪᖅᑳᖓᑕ ᓄᖅᑲᕐᓂᒥᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᓐᓇ ᓯᕗᓪᓕᖅᐹᒥᑦ ᑕᐃᒪᐃᑦᑑᖕᒪᑦ 
ᐊᖏᖅᑕᐅᒋᐊᖃᖃᑦᑕᖅᓱᑕ ᐱᒐᑦᑕ ᓈᓴᐅᑎᒧᑦ 6-ᒧᑦ. ᖁᔭᓐᓇᒦᖅᐸᒃᑲ ᐃᓚᒃᑲ. 
 
ᐊᐱᖅᑯᑎᒋᔭᕋ ᑖᓐᓇ ᖁᓪᓕᕐᒥᑦ ᑲᑎᒪᔨᓂᑦ ᐱᔾᔪᑎᖃᖅᑐᒥᑦ ᒪᐃ, ᔫᓂᒥᑦ ᑲᑎᒪᑎᓪᓗᑕ ᐊᐱᕆᓚᐅᖅᓯᒪᒐᒪ 
ᖁᓪᓕᖅ ᑲᑎᒪᔨᖏᓐᓄᑦ ᐊᕐᓇᐃᑦ, ᒥᓂᔅᑕᒧᑦ ᑕᐃᔅᓱᒪᓂ ᐊᐱᕆᓚᐅᖅᓯᒪᓪᓗᒍ, ᓱᒻᒪᑦ ᑕᐃᒃᑯᐊ ᖁᓪᓕᖅ ᐊᕐᓇᐃᑦ 
ᑲᑎᒪᔨᖏᑦ ᑲᒪᓇᖅᑎᑕᐅᓚᐅᖅᓯᒪᒻᒪᖔᑕ ᓄᓇᕗᑦ ᒐᕙᒪᒃᑯᖏᓐᓄᑦ. ᐅᖃᐅᓯᕆᓚᐅᖅᑕᖏᓐᓂᑦ 
ᑲᓐᖑᓱᒃᑎᑕᐅᓪᓗᑎᑦ ᒐᕙᒪᒃᑯᑦ. 
 
ᑕᐃᓐᓇ ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᑦ, “ᑖᓐᓇ ᖃᐅᔨᒋᐊᕆᐊᖃᕐᓂᐊᖅᑕᕋ ᓱᒻᒪᑦ ᐊᖓᔪᖅᑳᕆᔭᖅ 
ᑲᓐᖑᓱᒃᑎᑕᐅᓚᐅᕐᒪᖔᖅ.” ᑕᐃᓐᓇ ᒥᓂᔅᑕ ᑕᕝᕙᓃᒍᓐᓃᕐᒪᑦ ᐊᒻᒪᓗᑦᑕᐅᖅ ᒥᓂᔅᑕᐃ ᐊᓯᔾᔨᑲᑕᒃᖢᑎᒃ.  
 
ᑖᓐᓇ ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᐅᓪᓗᒥ ᑕᒪᓐᓇ ᒥᓂᔅᑕᒥᓂᐅᓚᐅᖅᑑᑉ ᐱᓕᕆᐊᕆᓂᐊᕐᓇᕋᓚᐅᖅᓯᒪᔭᖏᓐᓂᑦ 
ᐊᖓᔪᖅᑳᖓᑦ ᑕᐃᓐᓇ ᖁᓪᓗᒃᑯᑦ ᐊᕐᓇᐃᑦ ᑲᑎᒪᔨᖏᓐᓄᑦ ᑲᒪᒋᔭᐅᕈᓘᔭᓚᐅᕐᓂᖓᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᒃ ᐊᐱᖅᓱᖅᑐᖅ ᑲᑎᒪᔨᐅᖃᑎᒐ. 
ᑕᒪᓐᓇ ᖃᐅᔨᒋᐊᓚᐅᖅᓯᒪᔭᕋ, ᑕᐃᓐᓇ ᓄᖅᑲᓚᐅᖅᑐᖅ ᐃᓱᒪᒥᓂᒃ ᐃᒻᒥᓂᒃ ᓄᖅᑲᓚᐅᖅᓯᒪᒻᒪᑦ. ᖁᔭᓐᓇᒦᒃ 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ. ᖃᐅᔨᒪᒐᓗᐊᖅᑐᖓ ᑕᐃᓐᓇ 
ᐊᖓᔪᖅᑳᕆᔭᐅᓚᐅᖅᑐᖅ ᐃᒻᒥᓂᒃ ᓄᖅᑲᓚᐅᖅᓯᒪᒻᒪᑦ, ᑭᓯᐊᓂ ᐊᒃᓱᕈᖅᑎᑕᐅᔪᒥᓂᐅᓇᓱᒋᓚᐅᕐᒪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᖁᓪᓕᒃᑯᓐᓄᑦ ᐊᖓᔪᖅᑳᖑᓪᓗᓂ ᐅᖃᐅᓯᕆᓚᐅᖅᑕᖏᑦ ᐱᔾᔪᑎᒋᔭᐅᓪᓗᑎᒃ ᓄᖅᑲᓕᓚᐅᖅᓯᒪᒻᒪᑦ.  
 
ᐊᐱᖅᓱᕈᑎᒋᓚᐅᖅᓯᒪᒐᒃᑯ ᑖᓐᓇ ᒥᓂᔅᑕᐅᓚᐅᖅᓯᒪᔪᒧᑦ ᑖᒃᑯᐊ ᒐᕙᒪᒃᑯᑦ ᐊᑐᐊᒐᖃᕐᒪᖔᑖ ᖁᓪᓕᒃᑯᑦ ᐊᕐᓇᐃᑦ 
ᑲᑎᒪᔨᖏᑦ ᐅᖃᓪᓚᖃᑦᑕᖅᑎᑕᐃᓕᒪᖃᑦᑕᕐᒪᖔᑖ ᖃᓄᑐᐃᓐᓇᖅ ᐃᓱᒪᒋᔭᒥᓂᑦ.  
 
ᑖᓐᓇ ᑭᐅᓚᐅᖅᓯᒪᒻᒪᑦ, “ᖃᐅᔨᒋᐊᕐᓂᐊᖅᐸᕋ ᑖᓐᓇ.” ᑖᓐᓇᖃᐃ ᖃᐅᔨᒋᐊᖅᑕᐅᓯᒪᓕᖅᐸ, ᖃᓄᕐᓗ 
ᖃᐅᔨᓯᒪᓕᖅᐸᒃᑭᐊᖅ? ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᐱᓕᕆᐊᓕᒃ ᓄᓇᕗᑦ ᐊᕐᓇᐃᑦ ᑲᑎᒪᔨᖏᓐᓂᑦ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᑕᒪᓐᓇᑦᑕᐅᖅ ᑐᓴᕆᐊᓚᐅᖅᓯᒪᒐᒃᑯ 
ᑐᓴᖅᑎᑕᐅᓚᐅᖅᓯᒪᔪᖓ ᐃᒪᓐᓇᐃᑦᒥᒃ, ᑕᐃᒃᑯᐊ ᐊᕐᓇᓂᑦ ᓄᓇᕗᑦ ᐃᓗᐊᓂ ᑲᑎᒪᔩᑦ ᐅᖃᓪᓚᒍᒪᒍᑎᑦ 
ᐅᖃᓪᓚᒍᓐᓇᑦᑎᐊᖅᑐᑦ, ᐅᖃᓪᓚᒍᓐᓇᖅᑎᑕᐅᑦᑎᐊᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᑦ. 100 ᐳᓴᓐᑦ ᖃᐅᔨᒪᓪᓚᕆᓐᖏᑦᑐᖓ 
ᑭᐅᔾᔪᑎᒋᔭᖏᓐᓂᑦ. ᑕᐃᒃᑯᐊ ᖁᓪᓕᒃᑯᑦ ᐊᕐᓇᐃᑦ ᑲᑎᒪᔨᖏᑦ ᐊᐱᕆᓂᐊᖅᑐᒃᓴᐅᒻᒪᑕ ᐃᓚᖏᓐᓂᑦ 
ᓂᕈᐊᖅᑕᐅᓇᓱᐊᖃᑕᐅᓂᐊᖅᑐᓂᑦ ᐊᕐᓇᐃᑦ ᒥᒃᓵᓄᑦ ᐱᔾᔪᑎᖃᖅᑐᓂᑦ, ᑕᐃᒃᑯᐊ ᐅᖃᓪᓚᖃᑎᖃᕈᓐᓇᖅᑐᑎᓪᓗ 
ᓂᕈᐊᖅᑕᐅᓇᓱᐊᖅᑐᓂᑦ. 
 
ᒥᓂᔅᑕ ᐅᖃᕈᓐᓇᖅᐹ ᑲᑎᒪᕕᐅᑉ ᐃᓗᐊᓄᑦ ᑕᐃᒃᑯᓄᖓᓗ ᐊᕐᓇᐃᑦ ᑲᑎᒪᔨᖏᓐᓄᑦ ᖁᓪᓕᒃᑯᓐᓂ ᐅᖃᕈᒪᒍᑎᑦ 
ᖃᓄᑐᐃᓐᓇᖅ ᐅᖃᕈᓐᓇᕐᓇᕋᖅᑎᑕᐅᔪᓐᓇᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. (ᑐᓵᔨᒃᑯᑦ) ᒥᓂᔅᑕ ᐱᓕᕆᐊᓕᒃ ᖁᓪᓕᒃ ᐊᕐᓇᐃᑦ ᑲᑎᒪᔨᖏᓐᓄᑦ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑕᐃᓐᓇ ᐊᐱᖅᓱᖅᑐᖅ 
ᑲᑎᒪᔨᐅᖃᑎᒐ. ᐃᓛᒃ ᑕᐃᒃᑯᐊ ᑲᑎᒪᔩᑦ ᐊᕐᓇᐃᑦ ᖁᓪᓕᖅ ᑲᑎᒪᔨᖏᓐᓄᑦ ᑭᒡᒐᖅᑐᐃᒻᒪᑕ ᐊᕐᓇᓗᒃᑖᓂᑦ ᓄᓇᕗᑦ 
ᐃᓗᐊᓂ. 
 
ᐅᖃᕐᕕᒃᓴᖃᑦᑎᐊᕆᐊᖃᖅᑐᑦ ᑐᓐᖓᓱᒃᓯᐊᕐᓗᑎᑦ ᑲᑉᐱᐊᓱᓐᖏᓪᓗᑎᑦ, ᑲᑉᐱᐊᓱᒃᑎᑕᐅᔭᕆᐊᖃᓐᖏᒻᒪᑕ ᐊᕐᓇᐅᔪᑦ. 
 
ᐊᔾᔨᒌᒃᑐᒥᒃ ᐃᓅᓯᖃᖁᑉᓗᕆᑉᑕᐅᖅ ᐅᖃᕈᓐᓇᖁᑦᑎᐊᖅᖢᒋᑦ ᑕᐃᒪᐃᑦᑐᒥᒃ ᑕᑯᔪᒪᓯᒪᒐᑦᑕ ᒐᕙᒪᐅᑎᓪᓗᑕ 
ᑕᐃᒪᓐᓇᐃᑦᑐᒥᒃ ᐊᔭᐅᕆᔪᖓ. ᖁᔭᓐᓇᒦᒃ ᐅᖃᖅᑎᑉᑎᔩ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐃᓛᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᓐᓂᒃ ᐊᒻᒪ ᑭᖑᓪᓕᖅᐹᒥᒃ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ ᐊᕐᓇᐃᑦ ᑎᓕᐅᖅᑕᐅᑦᑎᐊᖅᓯᒪᒻᒪᑕ ᒥᓂᔅᑕ ᐃᑲᔪᖅᑐᐃᒻᒪᑦ 
ᐊᕐᓇᐃᑦ ᖃᓄᑐᐃᓐᓇᖅ ᓂᓪᓕᐊᒍᓐᓇᖃᑦᑕᖁᓪᓗᒋᑦ. ᐊᐱᕆᒍᒪᔭᕋ ᒥᓂᔅᑕ ᑲᑎᒪᔨᓄᑦ 
ᐃᓱᒪᒃᓴᖅᓯᐅᕈᑎᒃᓴᖃᖅᓯᒪᒻᒪᖔᑦ ᓇᒻᒥᓂᖅ ᑖᒃᑯᐊ ᖁᓪᓕᒃᑯᑦ ᑲᑎᒪᔨᖏᑦ ᓲᕐᓗ ᓄᓇᓕᕆᓂᕐᒧᑦ 
ᑲᑐᔾᔨᖃᑎᒌᖑᔪᓐᓇᖅᑑᔮᖁᓪᓗᒋᑦ ᑕᐃᒫᑎᑐᑦ ᓄᓇᓕᕆᔨᒃᑯᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ ᒥᔅᑕ ᐲᑕᓴᓐ. (ᑐᓵᔨᒃᑯᑦ) ᒥᓂᔅᑕ ᐱᓕᕆᐊᓕᒃ ᖁᓪᓕᒃ ᐊᕐᓇᐃᑦ ᑲᑎᒪᔨᖏᓐᓂᑦ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᖁᓪᓕᖅ ᓄᓇᕗᑦ ᐃᓗᐊᓂ ᑲᑎᒪᔨᐅᔪᑦ 
ᐊᕐᓇᓄᑦ, ᓴᕆᒪᒋᔮᓗᒃᑲ. ᓄᓇᕗᑦ ᒐᕙᒪᖏᑕ ᓴᕆᒪᒋᔮᓗᖏᑦ ᐊᒥᓱᓄᑦ ᓴᕆᒪᒋᔭᐅᑦᓯᐊᖅᑐᑦ 
ᐊᖅᑯᑎᒋᔭᐅᑦᓯᐊᖃᑦᑕᕐᒪᑕ ᐊᒻᒪᓗ ᑭᒡᒐᖅᑐᐃᑦᓯᐊᕋᓱᖕᒪᑕ. ᐅᑉᐱᕆᑦᓯᐊᕐᓱᕆᓪᓗ ᐅᕙᖓ ᑭᒡᒐᖅᑐᐃᓂᖏᑦ ᐱᒐᒃᑭᑦ. 
ᒫᓐᓇ ᓈᒻᒪᖅᑰᔨᒐᓗᐊᕐᒪᑕ ᖃᓄᒃᑲᓐᓂᖅ ᐱᔭᕆᐊᖃᕐᒪᖔᑕ. 
 
ᐃᒻᒪᖄ ᑕᐃᒃᑯᐊ ᒐᕙᒪᒧᑦ ᐃᓕᓐᓂᐊᖅᑐᑦ ᑕᐃᒃᑯᐊ ᐃᓱᒪᖅᓲᑎᒋᓛᓕᖅᐹ ᐅᕙᖓ ᖃᓄᐃᓕᒃᑲᓐᓂᖅ ᐊᔪᕋᒪ 
ᑭᓯᐊᓂ ᖁᔭᓐᓇᒦᖅᓯᒪᑦᓯᐊᖅᑕᒃᑲ ᐊᒻᒪ ᑖᓐᓇ ᐃᒡᓗ ᑕᐃᒃᑯᓂᖓ ᐃᑲᔪᖅᓰᓯᒪᑦᓯᐊᕐᒪᑕ ᐊᕐᓇᐃᑦ ᑲᑎᒪᔨᖏᓐᓂᒃ 
ᖁᔭᓐᓇᒦᖅᓱᓯ ᑕᒪᑉᓯ. ᐊᖑᑎᑦ ᓇᖏᖅᓯᖃᑕᐅᖃᑦᑕᖅᑐᐊᓘᓕᕐᒪᑕ ᐃᓕᑕᖅᓯᑉᓗᑎᒃ ᑕᒪᒃᑯᓂᖓ ᐊᕐᓇᐃᑦ 
ᐱᔪᒪᔭᖏᓐᓂᒃ ᐊᒻᒪ ᑭᒡᒐᖅᑐᖅᑕᐅᓂᕐᒥᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᑲᑦᑐᒃ.  
 
ᐊᐱᖅᑯᑦ 676 - 2(4): ᓂᕿᑖᕈᑎᓄᑦ ᐃᑲᔫᑎᑦ ᓴᓂᑭᓗᐊᕐᒥ (ᑲᑦᑐᒃ) 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑖᔅᓱᒧᖓ ᒥᓂᔅᑕᒧᑦ ᓂᖃᐃᑐᖅᑐᓕᕆᓂᕐᒧᑦ 
ᒥᓂᔅᑕᒧᑦ ᑐᕌᖅᑐᖅ. 
 
ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᖃᑕᐅᓯᒪᓪᓗᖓ ᐅᖃᐅᓯᖃᖃᑦᑕᖅᓯᒪᒐᒪ ᐊᒥᓱᐃᖅᑎᖅᖢᖓ ᐊᑭᑐᔪᐊᓘᓂᖓᓄᑦ 
ᓱᓇᑐᐃᓐᓇᐃᑦ ᓴᓂᑭᓗᐊᒥ. ᑕᒪᒃᑯᐊ ᓂᖃᐃᑐᖃᑦᑕᖅᑐᑦ ᐊᑭᑐᒃᓴᖃᑦᑕᕐᒪᑕ ᓂᕿᓂᒃ. ᐊᒃᓱᕈᖃᑦᑕᖅᖢᑎᒡᓗ 
ᓂᕿᖃᑦᓯᐊᖏᓐᓂᕐᒧᑦ ᐃᓚᒥᖕᓄᑦ. ᑕᒪᒃᑯᐊ ᓂᕿᑖᕈᑏᑦ ᓂᖃᐃᑐᖅᑎᑦᓯᔨᓂᒃ ᐅᓄᖅᓯᒋᐊᖅᑕᐅᓚᐅᖅᓯᒪᒻᒪᑕ 
2005-ᒥ ᑕᒪᓐᓇ ᖁᕕᐊᓇᓚᐅᖅᓯᒪᕗᖅ. ᑕᐃᒪ ᐅᔾᔨᕆᓯᒪᒐᒃᑯᑦᑕᐅᖅ ᑭᓯᐊᓂ ᑕᒪᒃᑯᐊ ᓂᕿᑖᕈᑏᑦ 
ᓂᖃᐃᑐᖅᑕᐅᖃᑦᑕᖅᑐᑦ ᓴᓂᑭᓗᐊᒧᑦ ᓱᓕ ᒥᑭᔪᒍᓘᒻᒪᑕ ᓄᓇᓕᖕᓂᑦ ᐊᓯᖏᓐᓂ ᓄᓇᕗᒥ ᑕᑯᓐᓇᕐᓗᒋᑦ 
ᐊᑭᓕᐅᑕᐅᖃᑦᑕᖅᑐᑦ.  
 
ᔫᓂ 2007-ᖑᑎᓪᓗᒍ ᐊᐱᕆᓚᐅᕋᒃᑯ ᒥᓂᔅᑕ ᑕᒪᓐᓇ ᕿᒥᕐᕈᔭᐅᒍᓐᓇᕋᔭᕐᒪᖔᑦ ᓂᖃᐃᑑᑎᐅᖃᑦᑕᖅᑐᑦ 
ᓴᓂᑭᓗᐊᒥ. ᑕᐃᒪᓐᓇ ᐊᓯᖏᓐᓄᑦ ᓄᓇᓕᖕᓄᑦ ᐊᑭᑐᑎᒋᓂᖏᑦ ᒪᓕᒃᑕᐅᓪᓗᑎᒃ ᐊᑭᓕᖅᑕᐅᖃᑦᑕᕈᓐᓇᖁᓪᓗᒋᑦ. 
ᑕᐃᒪᓐᓇ ᐅᖃᓚᐅᕐᒪᑦ ᐱᓂᐊᕐᓂᕋᖅᖢᓂ. ᒥᓂᔅᑕᖃᐃ ᑐᓴᖅᑎᑦᑎᒍᓐᓇᖅᐸ ᑲᑎᒪᕕᐅᑉ ᐃᓗᐊᓄᑦ ᓴᓂᑭᓗᐊᕐᒥᐅᑦ 
ᑕᒪᓐᓇ ᕿᒥᕐᕈᔭᐅᓚᐅᖅᓯᒪᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐱᓕᕆᐊᓕᒃ ᐃᑲᔫᓯᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᐄ, ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪ ᑲᑎᒪᕕᐅᑉ ᐃᓗᐊᓂ 
ᐊᐱᖅᓱᖅᑎᓪᓗᒍ ᐅᖃᓚᐅᖅᓯᒪᒐᒪ ᑖᓐᓇ ᓂᖃᐃᑐᕐᓂᖅ ᐊᑭᑦᑐᕆᐊᖅᓯᒪᓕᕐᒪᑦ 15%-ᒧᑦ ᐊᕐᕌᒍᓂᑦ 
ᓯᑕᒪᐅᓯᒪᓕᖅᑐᓂ ᐊᑲᐅᓯᕚᓪᓕᖅᓯᒪᓕᖅᖢᓂᓗ.  
 
ᑖᒃᑯᐊ ᑮᓇᐅᔭᑦ ᓄᓇᓕᖕᓅᙵᐅᕙᓪᓕᐊᖃᑦᑕᖅᑐᑦ ᐋᖅᑭᒃᓱᖅᑕᐅᖃᑦᑕᕐᒪᑕ ᓂᖀᑦ ᑖᒃᑯᐊ ᐊᑭᒋᔭᖏᑦ 
ᒪᓕᒃᑕᐅᓪᓗᑎᒃ ᓂᐅᕕᕐᕕᒻᒦᑦᑐᑦ ᐊᒻᒪᓗ ᐋᖅᑭᒃᓱᖃᑦᑕᕋᑦᑎᒍ ᐊᒡᒍᖅᑐᖅᑕᐅᓯᒪᑎᓪᓗᒋᑦ ᓄᓇᓖᑦ.  

ᑕᐃᒪ ᕿᒥᕐᕈᔪᓐᓇᓚᐅᕋᑦᑎᒍ ᑕᒪᒃᑯᐊ ᓴᓂᑭᓗᐊᕐᒥᐅᓄᑦ. ᑖᓐᓇ ᐱᐊᓂᒃᓯᒪᓚᐅᕐᒪᑦ ᑕᒪᓐᓇ ᑕᒡᕙ ᑭᐅᔾᔪᑎᒋᔭᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑲᑦᑐᒃ.  
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗᑦᑕᐅᖅ ᒥᔅᑕ ᒥᓂᔅᑕ ᖁᔭᓐᓇᒦᖅᐸᕋ ᑭᐅᖕᒪᑦ. ᑕᐃᒪ 
ᑐᓴᕐᓇᖅᑐᓂᒃ ᐊᖏᕐᕋᐅᔾᔨᒍᒪᒐᓗᐊᕋᒪ ᓴᓂᑭᓗᐊᕐᒥᐅᓄᑦ ᑲᑎᒪᓂᖅ ᑖᓐᓇ ᐃᓱᓕᒃᐸᑦ. ᒥᓂᔅᑕ ᐅᖃᕈᓐᓇᖅᐹ 
ᓴᓂᑭᓗᐊᕐᒥᐅᑦ ᖃᖓ ᐅᓄᖅᓯᒋᐊᖅᑕᐅᓂᐊᕐᒪᖔᑕ ᓂᕿᑖᕈᑎᒃᓴᖏᑦ ᓂᖃᐃᑐᕈᑎᒋᖃᑦᑕᖅᑕᖏᑦ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐱᓕᕆᐊᓕᒃ ᐃᑲᔫᓯᐊᖅᑐᓕᕆᓂᕐᒧᑦ, ᒥᓂᔅᑕ ᐲᑯ.  
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᓂᑭᓗᐊᕐᒥᐅᑦ ᓄᓇᓕᓕᒫᓪᓗ ᓄᓇᕗᒥ 
ᑕᐃᒪᓐᓇ 15% ᐊᑭᑦᑐᕆᐊᖅᑕᐅᖃᑦᑕᓚᐅᖅᓯᒪᔫᒐᓗᐊᑦ 10 ᐊᒻᒪᓗ 5%-ᒥᒃ.  
 
ᑖᒃᑯᐊ ᓂᖃᐃᑐᖃᑦᑕᖅᑐᑦ, ᑕᐃᒪ ᐆᒃᑑᑎᒋᔪᓐᓇᖅᑕᕋ ᐊᓯᔾᔨᕈᑕᐅᓚᐅᖅᑐᑦ ᑖᒃᑯᐊ ᑯᐊᐸᒃᑯᓐᓂ 
ᐅᑎᖅᑐᒃᓴᒫᖑᖃᑦᑕᖅᑐᑦ ᑮᓇᐅᔭᑦ. ᑕᒪᒃᑯᐊ ᐸᐸᑕᐅᓯᒪᐃᓐᓇᕈᓐᓇᕐᓂᐊᓕᕐᒪᑕ ᐃᓚᒋᔭᐅᙱᒡᓗᑎᒡᓗ 
ᓂᖃᐃᑐᕈᑕᐅᖃᑦᑕᖅᑐᓂᒃ. ᑕᐃᒪᓐᓇᐃᑦᑑᓕᕐᒪᑦ ᒫᓐᓇ ᑮᓇᐅᔭᖃᖅᑎᑕᐅᓂᖅᓴᐅᓂᐊᓕᕐᒪᑕ ᓂᖃᐃᑐᖃᑦᑕᖅᑐᑦ.  
 
ᐊᒻᒪᓗ ᐊᐱᖅᑯᑎᒋᔭᖓ ᑖᓐᓇ ᑐᓴᕐᓂᖅᑐᒥᒃ ᑐᓴᕈᒪᖅᑲᐅᖕᒪᑦ ᑕᐃᒪ ᖃᑯᑎᒃᑯᑦ ᑕᒪᒃᑯᐊ ᓂᕿᑖᕈᑕᐅᔪᑦ 
ᖃᐅᔨᓴᖃᑦᑕᖅᑕᕗᑦ ᑭᓯᐊᓂ ᐅᓄᖅᓯᒋᐊᕈᓐᓇᖅᓯᒪᙱᓇᑦᑎᒍᑦ ᑕᒪᓐᓇ ᕿᒥᕐᕈᔭᐅᑦᑎᐊᑲᓐᓂᕈᓐᓇᕐᓂᐊᕆᓪᓗᓂ.  
 
ᓇᓪᓕᑭᑖᖃᑦᑕᖅᖢᒋᑦ ᓄᓇᓖᑦ ᑕᐃᒪᓐᓇ ᕿᒥᕐᕈᖃᑦᑕᕋᑦᑎᒍ ᐊᑭᑦᑐᕆᐊᕆᐊᖃᖅᑐᑦ ᖃᐅᒻᒪᖅᑯᑎᓄᓪᓗ 
ᐊᑭᓕᐅᑎᒃᓴᖏᑦ ᐱᔾᔪᑎᒋᓪᓗᒋᑦ. ᑕᐃᒪᓐᓇᓴᐃᓐᓇᑦᑕᐅᖅ ᑖᒃᑯᐊ ᐊᑭᑦᑐᕆᐊᖅᑕᐅᓯᒪᔪᑦ ᓴᓂᑭᓗᐊᕐᒥᐅᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑭᐅᔭᐅᑦᑎᐊᖅᐳᖓ ᒥᓂᔅᑕᒧᑦ. ᐄ, ᖃᐅᔨᒪᔪᖓ ᑖᒃᑯᐊ 
ᓂᖃᐃᑐᕈᑎᒃᓴᐅᖃᑦᑕᖅᑐᑦ ᐅᓄᖅᓯᒋᐊᖅᓯᒪᒻᒪᑕ 15%-ᓄᑦ ᒪᓕᒐᓕᐅᖅᑎᐅᓚᐅᖅᓯᒪᑎᓪᓗᑕ. ᑭᓯᐊᓂ 
ᑭᖑᓪᓕᖅᐹᒥ ᐅᓄᖅᓯᒋᐊᓚᐅᕐᒪᑕ ᐊᕐᕌᒍᑦ ᐱᖓᓲᓚᐅᖅᑐᓂ. ᒥᓂᔅᑕ, ᐅᖃᕈᓐᓇᖅᐹ ᐸᕐᓇᒃᓯᒪᒍᑎᖃᕐᒪᖔᑕ 
ᕿᒥᕐᕈᔭᐅᓂᐊᕐᓂᖏᓐᓄᑦ ᑕᒪᒃᑯᐊ ᓂᖃᐃᑐᕈᑎᒋᔭᐅᖃᑦᑕᖅᑐᑦ ᐱᖁᔭᖏᑦ ᓄᓇᕗᒥ? ᖁᔭᓐᓇᒥᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐃᑲᔫᓯᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐲᑯ.  

ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ ᖁᔭᓐᓇᒦᖅᐸᕋ ᑕᐃᒪᓐᓇ 
ᖃᓄᐃᓕᐅᖃᑦᑕᕐᒪᖔᑕ ᓂᖃᐃᑐᖅᑐᓕᕆᔨᐅᓪᓗᑕ ᐱᔾᔪᑎᒋᓪᓗᒍ ᖃᐅᔨᒪᓂᖅᓴᐅᔪᒃᓴᐅᖕᒪᑦ 
ᖃᓄᐃᓕᐅᕈᑕᐅᖃᑦᑕᖅᑐᓂᒃᑕᐅᖅ ᓄᓇᕗᒻᒥᐅᑕᐅᔪᓂᒃ 50, 60% ᐃᒪᓐᓇ ᐊᑭᑦᑐᕆᐊᖅᑕᐅᖃᑦᑕᕐᒪᑕ 
ᓂᖃᐃᑐᖃᑦᑕᖅᑐᑦ.  
 
ᕿᒥᕐᕈᐃᓐᓇᖃᑦᑕᖅᑕᕗᑦ ᐊᑭᓕᖅᑐᕈᑕᐅᖃᑦᑕᖅᑐᑦ ᓂᖃᐃᑐᖅᐸᒃᑐᓄᑦ ᐃᑲᔪᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ 
ᓂᖃᐃᑐᕈᑎᑖᖃᑦᑕᖅᑐᑦ. ᑕᐃᒪ ᑕᒪᓐᓇ ᑭᖑᓪᓕᖅᐹᖑᑎᑕᐅᖃᑦᑕᕐᒪᑦ ᐃᑲᔪᖅᑕᐅᒋᐊᖃᖅᑐᓄᒃ 
ᐃᖅᑲᓇᐃᔮᒃᓴᖃᙱᒃᑳᖓᑕ ᓲᕐᓗ ᐃᖅᑲᓇᐃᔭᙱᑦᑐᖅᓯᐅᑎᑖᕈᓐᓇᖏᒃᑳᖓᑕᓘᓐᓃᑦ.  
 
ᐄ, ᑕᐃᒪ ᖁᕕᐊᓱᑉᐳᒍᑦ ᐃᑲᔪᕈᑎᖃᑦᑕᕈᓇᕋᑦᑎᒍ ᐊᒻᒪᓗ ᐱᓕᕆᑦᓯᐊᖃᑦᑕᕐᓂᖏᑦ ᑕᒪᒃᑯᐊ ᐊᔾᔨᒌᙱᑦᑐᑦ 
ᐃᓄᓕᕆᔨᒃᑯᓐᓂ ᐃᓛᒃ ᐃᖅᑲᓇᐃᔭᖅᑎᐅᔪᑦ ᓂᖃᐃᑐᖅᑐᓕᕆᓂᕐᒧᑦ.  
 
ᑕᐃᒪ ᐅᓄᖅᓯᒋᐊᕆᐊᖃᕐᒪᖔᑦ ᖃᐅᔨᒋᐊᕐᓂᐊᕆᕙᕗᑦ ᓂᐅᕕᐊᒃᓴᐃᑦ ᒪᓕᒡᓗᒋᑦ ᓴᓂᑭᓗᐊᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒪᓕᒐᓕᐅᖅᑎ 
ᑰᓕ.  
 
ᐊᐱᖅᑯᑦ 677 - 2(4): ᓄᓇᕗᑦ ᒐᕙᒪᒃᑯᑦ ᖃᓄᐃᓕᖓᓂᖓᑦ ᑲᓇᑕᐅᑉ ᓯᓚᑖᓃᓐᖔᖅᑐᓂᒃ ᐅᒥᐊᖅᔪᐊᓂᒃ 

(ᑰᓕ) 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔭᕋ ᑖᔅᓱᒪ ᒥᓂᔅᑐᖑᔪᒧᑦ ᒐᕙᒪᓕᕆᔨᕋᓛᓄᑦ ᐊᒻᒪ ᐱᔨᑦᑎᕋᖅᑎᓄᑦ.  
 
ᐱᓇᓱᐊᕈᓯᐅᓚᐅᖅᑐᒥ ᒥᓂᔅᑕ ᐊᐱᖅᓱᓚᐅᖅᓯᒪᒐᒃᑯ ᑕᐃᒃᑯᐊ ᐅᒥᐊᕐᔪᐊᑦ ᐊᑐᖅᑕᐅᖃᑦᑕᓕᖅᐸᓪᓕᐊᔪᑦ ᑕᒫᓂ 
ᐊᐅᓚᖅᑯᓯᖅᓯᒪᙱᑦᑐᑦ ᓴᐃᒻᒪᑎᖃᙱᑦᑐᑦ ᑲᓇᑕᒥ. ᐊᒻᒪᓗ ᐃᓄᐃᑦ ᓄᓇᖓᓂ ᑕᒪᒃᑯᐊ ᐅᒥᐊᕐᔪᐊᖁᑎᕗᑦ 
ᑳᓐᑐᕌᖃᖅᑐᑦ ᐊᑭᑦᑐᕋᐅᑎᖃᑕᐅᒍᓐᓇᖏᖦᖢᑎᒃ ᑕᐃᒃᑯᓂᖓ. ᑖᓐᓇ ᑭᐅᒃᑲᓐᓂᕐᓂᐊᕐᓂᕋᓚᐅᖅᖢᓂ ᑭᓯᐊᓂ ᑖᖕᓇ 
ᐃᑉᐸᒃᓴᖅ ᐃᑉᐸᒃᓵᓂ ᓴᖅᑭᓚᐅᖅᑕᐃᑦ ᐅᖃᓕᒫᕌᓂᒃᓯᒪᓕᖅᖢᒍ.  
 
ᑕᐃᒃᑯᐊᓕ ᐅᒥᐊᕐᔪᐊᕆᔭᐅᔪᖅ ᓇᖕᒥᓂᖅ NEAS, ᑖᒃᑯᐊ ᑕᒫᓂ ᓇᖕᒥᓂᕆᔭᐅᔪᑦ ᐃᓄᖕᓄᑦ ᒐᕙᒪᑐᖃᒃᑯᓐᓄᑦ 
ᐅᖃᖅᓯᒪᓕᕐᒪᑕ ᑖᓐᓇ ᐊᑐᖅᑕᐅᖃᑦᑕᖅᑐᖅ Coastal Trade Act, ᓄᖅᑲᖅᑎᑕᐅᖁᓪᓗᒍ ᑕᒫᓂ 
ᐊᑐᖅᑕᐅᓇᔭᕐᓂᖓ ᐅᑭᐅᖅᑕᖅᑐᒥ ᐃᒪᖁᑎᑦᑎᓐᓂ. ᒥᓂᔅᑕᖃᐃ ᑭᐅᔪᓐᓇᖅᐳᖅ ᑕᒡᕙᓂ ᑖᓐᓇ 
ᐊᑐᖅᑕᐅᖃᑦᑕᖁᔪᓐᓃᖅᖢᒍ ᑕᐃᒃᑯᐊ ᐅᒥᐊᕐᔪᐊᑦ ᐊᑭᑦᑐᕋᐅᑎᓂᖅ ᐊᔪᕋᑦᑕ ᑕᐃᒃᑯᓂᖓ ᑕᒫᓂ ᐃᒪᖁᑎᑦᑎᓐᓂ 
NEAS-ᑯᖅᑲᐃ ᐃᑲᔪᖅᑐᕈᓐᓇᖅᐳᑎᑦ, ᐸᑎᑦ ᑕᒪᑐᒥᖓ ᐊᑭᕋᖅᑐᖅᑎᓪᓗᒋᑦ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᖔᖅ, ᐅᖃᖅᑎᑦᓯᔩ ᐊᒻᒪᓗ ᖁᔭᓐᓇᒦᖔᖅ ᑲᑎᒪᔩ ᐊᐱᖅᓱᖅᑐᑎᑦ 
ᑕᒪᑐᒪ ᒥᒃᓵᓄᑦ. ᑭᓯᐊᓂ ᑖᒃᑯᐊᓕ CGS-ᑯᑦ ᑳᓐᑐᕌᒃᑐᓕᕆᔨᑐᐃᓐᓇᐅᖕᒪᑕ ᑕᐃᒃᑯᓂᖓ ᐅᒥᐊᕐᔪᐊᓂᑦ. 
ᑳᓐᑐᕌᒃᑎᑦᓯᖕᒪᑕ ᐊᔾᔨᒌᙱᑦᑐᓂᒃ. NTCL-ᑯᑦ, NSSI, NEAS ᑖᒃᑯᐊᓗᖀᑦ. ᑕᐃᒃᑯᐊᓗ ᐃᒻᒥᓂᒡᓕ 
ᐱᓕᕆᓕᖃᑦᑕᕐᒪᑕ ᓯᓚᑖᒍᑦ. 

ᑕᒪᓐᓇ ᐊᐱᖅᑯᑕᐅᔪᖅ ᐃᒻᒪᖄ ᐊᖅᑯᓯᓕᕆᓂᕐᒧᑦ ᑲᒪᒋᔭᐅᓂᖅᓴᐅᖅᑰᕐᒪᑦ ᑕᐃᒪᓐᓇ ᐃᓱᒪᖦᖤᕋᒪ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑰᓕ.  
 
ᑰᓕ: ᖁᔭᓐᓇᒦᒃ. ᐅᖃᖅᑏ, ᑖᓐᓇ ᑐᑭᓯᓇᑦᑎᐊᖅᑐᖅ ᐅᒥᐊᕐᔪᐊᓂ ᐊᑐᕐᓂᐊᖅᐸᑦ ᑭᓇᑐᐃᓐᓇᖅ ᑳᓐᑐᕌᖑᔪᖅ 
ᐃᑲᔪᖅᑕᐅᔪᒪᓕᕐᓗᓂ ᑳᓐᑐᕌᖃᕋᓗᐊᖅᖢᓂ ᒐᕙᒪᒃᑯᓐᓄᑦ, ᓲᕐᓗ ᑕᐃᒪᐃᓚᐅᕐᒪᑦ NSSI ᐅᒥᐊᕐᔪᐊᖓ 
ᐊᖕᒪᖅᑐᐊᓘᖕᒪᑦ ᒫᓂ ᐅᒥᐊᕐᔪᐊᕐᒥᒃ ᐊᑐᒃᑲᓐᓂᕆᐊᖃᓕᓚᐅᕐᒪᑕ ᐃᑲᔪᖅᑕᐅᔪᓐᓇᓚᐅᖅᑐᖅ ᒫᓂ ᑳᓐᑐᕌᖃᑎᒥᓄᑦ 
ᐅᒥᐊᕐᔪᐊᓂᑦ ᒫᓂ ᐃᖏᕐᕋᖃᑦᑕᖅᑐᓄᑦ. 
 
ᑭᓯᐊᓂ ᓯᓚᑖᓅᖅᖢᑎᒃ ᑲᓇᑕ, ᖃᐃᓚᐅᕆᑦᑎ ᐅᒥᐊᕐᔪᐊᕗᑦ ᐊᔪᓕᐅᖅᑲᖕᒪᑦ ᐃᑲᔪᕐᓚᕗᑦ. ᐅᖃᐅᓯᕆᖅᑲᐅᔭᕋ 
ᑕᐃᓐᓇ ᐊᑐᖅᑕᐅᖃᑦᑕᖅᑐᖅ Coastal Trade Act applied-ᕕᐅᒍᓐᓇᕐᒪᑦ, ᒐᕙᒪᑐᖃᒃᑯᓐᓄᑦ ᐅᑯᐊ 
ᐊᔪᓕᐅᖅᑲᖕᒪᑕ ᐱᔪᒪᒐᓗᐊᖅᑐᑦ. ᑭᓯᐊᓂ ᐃᒪᓐᓇᐃᓕᖓᖕᒥᔪᖅ, ᓄᓇᕗᑦ ᒐᕙᒪ ᓱᖁᑎᒃᓴᓐᖏᓛᑦ? ᓄᓇᕗᑦ 
ᒐᕙᒪᑦ ᑭᐅᓚᐅᓐᖏᑦᑐᒡᒎᖅ ᑖᒃᓱᒥᓐᖓ.  
 
ᑕᐃᒪ ᑖᓐᓇ ᐱᓪᓗᒍ NEAS-ᑯᑦ ᐃᑲᔪᖅᑐᖅᐱᓯᐅᒃ? ᐊᑭᕋᖅᑐᖅᑎᓪᓗᒍ ᓴᐃᒻᒪᑎᖃᖅᑐᑦ ᑕᕆᐅᑉ ᐊᑭᐊᓂ 
ᑕᒪᐅᓐᖓᖃᑦᑕᖁᓐᖏᖦᖢᒋᑦ ᑮᓇᐅᔭᓂᑦ ᑎᒍᓯᑐᐃᓐᓇᕐᓗᑎᑦ ᐊᐅᓪᓚᕐᓂᐅᔭᕐᒪᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᐱᔨᑦᑎᕋᖅᑐᓕᕆᓂᕐᒧᓪᓗ, ᒥᓂᔅᑕ 
ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᒃ ᑲᑎᒪᔨᐅᖃᑎᒐ. ᑖᒃᑯᐊ 
ᑳᓐᑐᕌᒋᔭᐅᔪᑦ ᐱᔾᔪᑎᒋᓪᓗᒋᑦ ᑕᐃᒪᓐᓇ ᐊᐱᕆᖕᒪᑦ. ᐊᑭᐊᓂᒥᐅᑕᐅᔪᑦ, ᐄ, ᑕᒫᓃᒍᓐᓇᖅᑐᑦ. ᑕᐃᒃᑯᐊ 
ᐃᑲᔪᖅᑐᕈᓐᓇᕋᔭᖅᑕᒃᑲ ᑕᐃᒪᓐᓇ ᐊᐱᕆᒃᐸᑕ ᐅᔾᔨᖅᑐᑦᑎᐊᕆᐊᖃᖅᑐᒍᑦ ᑖᒃᑯᐊ ᓄᓇᕗᒥ ᓯᑯᑲᐅᑎᒋᓲᖑᖕᒪᑦ 
ᐅᒥᐊᕐᔪᐊᖅᑕᖃᓐᖏᑉᐸᓪᓗ ᑲᓇᑕᒥᐅᑕᓂᑦ ᐃᑲᔪᖅᑕᐅᒍᓐᓇᖃᑦᑕᕐᓂᐊᕐᒪᑕ ᑕᒫᓃᑦᑐᑦ ᐊᔪᖅᓯᓯᒪᔪᑦ. 
ᑳᓐᑐᕌᒃᑖᖅᑎᑕᐅᔪᓐᓇᖁᓪᓗᒋᑦ ᑲᓇᑕᐅᑉ ᓯᓚᑖᓂᒥᐅᑕᐅᔪᑦ. 
 
ᑕᐃᒪᓐᓇᐃᑦᑑᓚᐅᕐᒪᑦ ᑕᐃᒪᐃᒍᓐᓇᖅᖢᑎᒃᓗ ᑖᒃᑯᐊ ᒪᓕᒐᑦ ᒪᓕᒡᓗᒋᑦ ᑕᐅᖅᓰᖃᑦᑕᐅᑎᓂᕐᒧᑦ ᐱᖁᔭᕐᔪᐊᑦ ᑖᒃᑯᐊ 
ᒐᕙᒪᑐᖃᒃᑯᓐᓄᑦ ᑲᒪᒋᔭᐅᓚᐅᕐᒪᑕ ᑖᒃᑯᐊ ᐱᓕᕆᐊᕆᓐᖏᓇᑦᑎᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᖅ ᐅᐃᒍᒋᐊᕈᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐅᖃᖅᑏ. ᑐᑭᓯᐊᑦᑎᐊᖅᑕᕋ ᑖᓐᓇ ᒐᕙᒪᑐᖃᒃᑯᓐᓄᑦ ᐱᓕᕆᐊᖓ. ᓚᐃᓴᓐᓯᓂᑦ 
ᑐᓂᓯᓚᐅᐱᓪᓚᒍᓐᓇᕐᒪᑕ. ᐄ, ᐃᓯᕈᓐᓇᖅᐳᓯ ᑕᐃᒪᐃᓕᖓᔪᑦ. ᑭᓯᐊᓂ ᐱᔪᓐᓇᕐᓂᕋᐃᒐᕕᒃ ᐅᓇ 
ᖃᐅᔨᒪᓂᐊᖅᐸᐃᑦ ᒥᓂᔅᑕᐅᖃᑎᑎᑉᓗ. ᐄᓘᕝᕙ ᐋᒡᒐᓘᕝᕚᕈᓐᓇᖅᑐᒍᑦ ᐊᐱᕆᔭᐅᒍᑦᑕ. ᑕᒡᒐ 
ᑕᐃᒪᐃᓕᔭᐅᓚᐅᕋᓗᐊᕋᑦᓯ ᐊᐅᔭᖅ, ᓂᓪᓕᓚᐅᓐᖏᑦᑐᓯ ᐱᓇᓱᐊᖅᑎᓪᓗᒋᑦ ᑕᐃᒃᑯᐊ ᐅᒥᐊᕐᔪᐊᖃᖅᑐᑦ.  
 
ᑖᓐᓇ ᐱᔾᔪᑎᒋᓪᓗᒍ ᐅᓇ ᓇᐃᑦᑐᑯᓘᖕᒪᑦ ᑕᒫᓂ ᐅᒥᐊᕐᔪᐊᖅ, ᑮᓇᐅᔭᐃᓪᓗ ᒫᓃᒋᐊᖃᖅᖢᑎᑦ, ᑕᒪᒃᑯᐊᓗ ᓴᓇᔪᑦ 
ᐃᓄᐃᑦ ᓄᓇᖓᓐᓃᖔᖅᑐᑦ ᐅᒥᐊᕐᔪᐊᓂᑦ ᐊᑭᓕᖅᑕᐅᒋᐊᖃᖅᖢᑎᒃ, ᑮᓇᐅᔭᐃᑦ ᐅᒥᐊᕐᔪᐊᓄᓪᓗ ᓂᐅᕕᖅᓯᒪᔪᑦ 
ᐃᖏᕐᕋᒋᐊᖃᖅᖢᑎᒃ ᐊᑭᓕᖅᑐᒋᐊᖃᕐᒥᖕᒪᑕ. ᑕᒪᓐᓇ ᐱᔾᔪᑎᒋᓪᓗᒍ ᐱᓕᕆᖃᑎᒌᒃᑲᓐᓂᕋᓱᒍᓐᓇᖅᐱᒋᖅᑲᐃ  



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

4997

ᐅᒥᐊᕐᔪᐊᓕᕆᔨᐅᔪᑦ ᒫᓂ, ᖃᓄᖅᑐᖅ ᓴᓐᖏᑦᑎᒋᐊᒃᑲᓐᓂᓚᐅᕐᓚᕗᑦ ᐅᒥᐊᕐᔪᐊᑦ ᑕᒪᒃᑯᐊ ᐊᔾᔭᖅᑐᖅᐸᒃᑐᑦ. 
ᑳᓐᑐᕌᒃᑎᑦᑎᐊᓂᒃᑲᔅᓯ ᑖᓐᓇ ᐱᔾᔪᑎᒋᓪᓗᒍ ᐅᖃᕈᓐᓇᖅᐳᑎᖅᑲᐃ ᑐᑭᓯᒋᐊᒃᑲᓐᓂᕐᕕᒋᖃᑦᑕᕈᒪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑰᓕ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ ᐱᔨᑦᑎᕋᖅᑐᓕᕆᓂᕐᒧᓪᓗ, 
ᒥᓂᔅᑕ ᐸᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᐊᐱᖅᓱᕐᒪᑦ. ᑖᒃᑯᐊ 
ᐅᓂᒃᑲᐅᓰᑦ ᓴᖅᑭᓛᕐᒥᔪᐃᑦ ᐊᕐᕌᒍᑕᒫᑦ ᐅᕗᖓ ᐊᔾᔭᖅᑕᐅᓗᑎᑦ ᐆᕗᖓ ᓴᖅᑭᑕᐅᖃᑦᑕᕐᒪᑕ. ᐃᓗᓕᓗᒃᑖᖏᑦ 
ᑕᐃᒪ ᖃᐅᔨᔾᔪᑎᒋᓂᐊᕐᒥᒐᑦᑎᒍ, ᐊᒻᒪ ᑎᓕᔭᐅᔫᔭᕋᒪ ᐅᖃᖃᑎᖃᕆᐊᒃᓴᖅ ᑖᒃᑯᓂᓐᖓ ᑳᓐᑐᕌᒃᓕᕆᔨᒃᑯᓐᓂᑦ.  
 
ᑕᐃᑯᐊ ᓴᓇᔨᒃᑲ ᖁᑦᓯᒃᑐᕐᓃᑦᑐᑦ ᒥᓂᔅᑕᐅᕐ ᑐᒡᓕᒃᑯᖏᑦ ᐅᖃᖃᑎᒋᓂᐊᕆᕙᒃᑲ, ᑕᒪᑐᒥᖓᓪᓗ ᑎᓕᓗᒋᑦ 
ᐅᖃᐅᓯᐅᔪᒥᒃ ᑕᕝᕙᓐᖓᑦ ᐃᒡᓗᒥᒃ. ᑎᑎᕋᖅᓯᒪᓂᐊᕐᒥᖕᒪᑕ ᓇᓗᓇᐃᖅᓯᒪᑦᑎᐊᕐᓗᑎᑦ ᑎᑎᖅᑲᒃᑯᑦ. ᑕᐃᒫᒃ 
ᐅᖃᓕᒫᓐᓂᐊᕐᒥᖕᒪᑕ. ᑕᒪᓐᓇ ᐊᐱᖅᑯᑕᐅᔫᑉ ᒥᒃᓵᓄᑦ ᐊᖏᕈᓐᓇᑦᑎᐊᖅᑐᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 
ᐊᐱᖅᑯᑦ 678 - 2(4): ᐊᑲᐅᓐᖏᓕᐅᕐᓂᕐᒧᑦ ᒪᓕᒋᐊᓖᑦ ᓯᕗᓕᖅᑎᐅᔪᓄᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᐊᐱᖅᑯᑎᒋᔭᕋ ᑐᕌᕐᓂᐊᖅᑐᖅ ᓯᕗᓕᖅᑎᒧᑦ. 
 
 ᐅᓪᓘᓯᒪᓕᖅᑐᓂᑦ ᖃᐅᔨᒋᐊᖅᑎᑦᓯᒍᒪᒐᒪ ᑲᑎᒪᔾᔪᑎᓂᑦ ᓴᖅᑭᔮᖅᑐᓂᑦ ᓯᑎᐱᕆ 9-ᖑᔪᒥ ᐊᐱᖅᑯᑎᒋᔭᕋ 
ᐱᔾᔪᑎᒋᓪᓗᒍ ᒪᑭᑉᐹᓪᓕᕋᓱᐊᑐᐃᓐᓇᕆᐊᖃᕐᓂᖏᑦ ᒥᓂᔅᑕᐃᑦ ᒥᒃᓵᓄᑦ.  
 
ᑕᐃᒪ ᑭᐅᓚᐅᕐᒪᑦ ᑕᐃᒪᓐᓇ ᒪᑭᑉᐹᓪᓕᖅᑕᐃᓕᒪᓂᐊᕐᒪᑕ ᖃᐅᔨᒪᖕᒪᑕ ᐊᒻᒪᓗ ᐊᐃᑉᐸᖏᑦ ᐃᖅᑲᓇᐃᔭᖅᐸ ᓲᕐᓗ 
ᒪᑭᑉᐹᓪᓕᕋᓱᐊᕈᑎᖃᖅᑐᕕᓂᐅᓐᓂᖅᐸᑕ ᐃᖅᑲᓇᐃᔮᒥᒃ ᐱᔾᔪᑎᖃᖅᖢᑎᒃ. ᖃᐅᔨᒪᖏᑦᑐᖓ ᓱᒻᒪᑦ ᑖᒃᑯᐊ ᓱᕈᓯᖏᑦ 
ᐊᐃᑉᐸᖏᓪᓗ ᐃᖅᑲᓇᐃᔭᕈᓐᓇᖏᒻᒪᖔᑕ ᒥᓂᔅᑕᐅᑉ ᐃᖅᑲᓇᐃᔭᕐᕕᖓᓂᑦ. 
 
ᑖᓐᓇ ᓯᕗᓕᖅᑎᑲᐃ ᐅᖃᕈᓐᓇᖅᐸ ᖃᐅᔨᒪᒻᒪᖔᕐᒥ ᓲᕐᓗ ᒥᓂᔅᑕᐃᑦ ᐱᓕᕆᐊᕆᔭᖏᓐᓂᑦ ᐅᖃᖅᓯᒪᔪᓂᑦ. ᒥᓂᔅᑕ 
ᐅᔾᔨᖅᑐᑦᑎᐊᕆᐊᖃᖅᐳᖅ ᐊᒻᒪ ᐊᐃᑉᐸᕆᔭᐅᔪᖅ ᐊᒻᒪᓗᑦᑕᐅᑦ ᓱᕈᓯᖏᑦ ᑳᓐᑐᕌᖅᑕᐅᓯᒪᒋᐊᖃᕐᓂᖏᑦ, ᒐᕙᒪᒃᑯᑦ 
ᐊᒡᒍᑐᖅᓯᒪᔪᑦ ᐃᖅᑲᓇᐃᔭᕐᕕᒋᔭᖓᓂ. ᐃᖅᑲᓇᐃᔭᕐᕕᒋᔭᖓᓂᓗ ᒥᓂᔅᑕᖑᔫᑉ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᒥᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᑕᐃᒪ ᒥᓂᔅᑕᐃᑦ ᐃᖅᑲᓇᐃᔮᒥᓐᓂᒃ, 
ᓄᑖᓐᖑᕌᖓᑕᓗ ᒥᓂᔅᑕᐃᑦ ᕿᒥᕐᕈᒋᐊᖃᑦᑕᕋᑦᑕ ᐊᑲᐅᓐᖏᓕᐅᕈᑎᒋᔭᐅᒋᐊᕈᓐᓇᖅᑐᓂ.  

ᐊᑲᐅᖏᓕᐅᕈᑎᖃᓕᕐᓂᖅᐸᑕ ᒪᓕᒐᒃᓴᖅᑕᖃᖅᑐᖅ ᑖᓐᓇ ᐊᐃᑉᐸᕆᔭᐅᔪᖅ ᒥᓂᔅᑕᒧᑦ, ᐃᖅᑲᓇᐃᔭᖅᑐᖅ 
ᐊᒡᒍᑐᖅᓯᒪᔪᓂᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂᑦ ᑕᐃᒪᓐᓇᐃᑦᑐᓂᑦ ᐱᓕᕆᐊᖃᕆᐊᖃᖏᑦᑐᖅ ᐊᓯᖓᓄᑦ ᒥᓂᔅᑕᒧᑦ 
ᑐᓂᓗᒋᑦ ᐱᓕᕆᑎᑦᑎᒋᐊᖃᖅᑐᖅ ᑕᐃᒪᓐᓇ ᒪᑭᑉᐹᓕᖅᑕᐃᒍᑎᖃᕆᐊᖃᕐᓂᖓᓄᑦ. 
 
ᑕᐃᒪ ᐊᑲᐅᓐᖏᓕᐅᕈᑎᖃᖅᐸᑦ, ᐃᓱᐃᓪᓕᐅᒍᑎᖃᖅᐸᑦ ᑖᓐᓇ, ᑕᐃᓐᓇ ᑲᑎᒪᔨᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᐃᒪ ᑐᑭᓯᑎᒃᑲᓐᓂᕈᒪᑐᐃᓐᓇᖅᑕᕋ ᐃᖅᑲᓇᐃᖅᑎᓇᓱᓪᓗᒍ 
ᑖᓐᓇ ᓯᕗᓕᖅᑎ ᐊᑐᐊᒐᖏᑦ ᑕᐃᒪᓐᓇ ᕿᒥᕐᕈᓕᖃᑦᑕᕐᒪᑦ ᑕᒪᒃᑯᓂᖓ ᒪᑭᑉᐹᓕᖅᑕᐃᓕᒪᓂᕐᒧᑦ, ᑲᒥᓴᓇᐅᑉ 
ᐱᓕᕆᐊᕆᒋᐊᖃᖅᑕᖏᓐᓂ. 
 
ᐊᑐᐊᒐᖃᖅᐹᑦ ᑎᑎᕋᖅᓯᒪᔪᓂᑦ, ᐅᖃᖅᓯᒪᔪᒥᑦ ᒥᓂᔅᑕᐃᑦ ᐊᐃᑉᐸᒻᒥᓐᓂ ᐃᖅᑲᓇᐃᔭᖃᑎᖃᕆᐊᖃᓐᖏᓐᓂᖏᓐᓄᑦ, 
ᑳᓐᑐᕌᖅᑎᑦᑎᒋᐊᖃᓐᖏᓐᓂᖏᓐᓄᓪᓗ ᐊᒡᒍᑐᖅᓯᒪᔪᓄᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ. ᑖᓐᓇ ᐊᐱᕆᖅᑲᐅᒐᒃᑯ 
ᑕᐃᒪᓐᓇ ᐊᑐᐊᒐᖃᕐᒪᖔᑦ ᑎᑎᕋᖅᓯᒪᔪᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᖁᑦᑎᓂᖅᐹᖅ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᒥᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᓂᕈᐊᕐᓇᐅᕙᓪᓕᐊᓂᐊᖅᑰᕐᒪᑦ ᑕᐃᒪᓐᓇ 
ᓂᕈᐊᕐᓇᐅᓂᐊᓕᕌᖓᑦ ᐊᐱᖅᓱᒃᑳᓘᒻᒪᑦ. ᐊᐃᑦᑖᖑᒐᓗᐊᖅᐳᖅ. ᑭᓯᐊᓂ ᒐᕙᒪᒃᑯᓐᓂᑦ ᓯᑕᒪᓂᑦ ᐊᕐᕌᒍᓂᑦ... 
 
ᐅᖃᖅᑎ (ᑐᓵᔨᒃᑯᑦ): ᓯᕗᓕᖅᑎ, ᐃᓂᖅᑎᑦᑕᐅᒐᕕᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᐃᓂᖅᑎᕈᑎᒃ 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᒪᓐᓇ ᐃᓂᖅᑎᖅᑕᕋ ᑖᓐᓇ ᓯᕗᓕᖅᑎ ᐅᖃᕋᓱᒻᒪᑦ ᓲᕐᓗ 
ᓂᕈᐊᕐᓇᐅᓂᐊᓕᖅᑎᓪᓗᒍ ᐅᐃᕆᓵᕆᓂᕋᕐᓂᖓᓄᑦ ᓂᕈᐊᕐᓇᐅᓂᐊᓕᕐᒪᑦ. ᑕᒪᓐᓇ, ᑖᓐᓇ ᓈᒻᒪᖏᒻᒪᑦ. 
ᑕᐃᒪᓐᓇᐃᓘᕆᐊᖃᓐᖏᒃᑲᓗᐊᕐᒫᖓ ᓲᕐᓗ ᓂᕈᐊᖅᑕᐅᔪᒪᓪᓗᖓ ᑕᐃᒪᓐᓇᐃᓘᕋᓱᒋᒻᒫᖓ ᐃᖅᑲᓇᐃᔮᕋᓂᑦ 
ᐱᓕᕆᐊᖃᑐᐃᓐᓇᑎᓪᓗᖓ ᑖᓐᓇ ᐅᑎᖅᑎᖁᔭᕋ ᐅᖃᐅᓯᕆᕋᑖᖅᑕᖓ ᑕᐃᒫᒃ, ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᓯᕗᓕᖅᑎ, ᑕᕝᕙᖓ ᑐᑭᓕᐊᖅᓯᑎᑦᑎᔪᑕᐅᔪᒪᓪᓗᓂ ᓂᓪᓕᐅᑎᒃᓴᖃᕐᒪᖔᖅ, 
ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᑕᐃᒪ ᐅᖃᖅᑲᐅᒐᒪ ᐊᕐᕌᒍᓄᑦ ᓯᑕᒪᓄᑦ ᓲᕐᓗ  

ᒪᓕᒐᓕᐅᖅᑎᐅᓯᒪᓕᕋᑦᑕ ᑕᒪᓐᓇ ᓴᖅᑭᓚᐅᖅᓯᒪᖏᒻᒪᑦ ᑕᐃᒫᒃ ᓴᖅᑭᑎᑦᑎᕙᓪᓕᐊᑐᐃᓐᓇᕐᒪᑦ ᓲᕐᓗ 
ᓇᓗᓇᖅᑑᔮᕈᓐᓃᕐᒪᑦ ᓂᕈᐊᖅᑕᐅᓇᓱᒃᑲᓐᓂᕈᒪᓂᖓᓄᑦ. 
 
ᑕᐃᒪ ᒪᓕᒐᖃᑦᓯᐊᕋᑦᑕ ᒪᓕᒐᐃᑦ ᐊᓯᖏᑦᑕ ᓴᓂᐊᒍᑦ ᑖᒃᑯᐊ ᐃᖅᑲᓇᐃᔭᖅᑎᖃᖅᐸᑦ ᐊᐃᑉᐸᖏᓐᓂ, 
ᓱᕈᓯᖏᓐᓂᓪᓗ. ᐊᑯᓂᑲᓪᓛᓗᒃ ᑕᒪᓐᓇ ᒪᓕᒐᖃᖅᐸᒌᕋᑦᑕ ᓯᖁᒥᑕᐅᓚᐅᖅᓯᒪᒐᓂᓗ ᑕᐃᒪᓐᓇ ᐊᓯᐊᒍᑦ ᖄᖓᒍᑦ 
ᑕᐃᒪᓐᓇ ᒪᓕᒐᖃᕋᑦᑕ ᒪᑭᑉᐹᓕᖅᑕᐃᓕᒪᖁᓪᓗᒋᑦ ᑖᒃᑯᐊ.  
 
ᑕᐃᒪ ᑭᖑᓪᓕᐹᖅᓯᐅᓕᖅᑎᓪᓗᑕ ᑖᒃᑯᓂᖓ ᐊᐱᖅᓱᖅᐸᓪᓕᐊᑐᐃᓐᓇᕐᒪᑦ ᐅᑭᐅᑕᖅᑐᒥᐅᑕᐅᔪᑦ, ᓄᓇᕗᒻᒥᐅᑕᐅᔪᑦ 
ᓲᕐᓗ ᓂᕈᐊᒃᑲᓐᓂᖁᓪᓗᒋᑦ ᑖᔅᓱᒥᖓ ᐱᔫᔮᕐᒪᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᒪᓕᒐᓕᐅᖅᑏᑦ ᓇᓗᓇᐃᖅᓯᕕᒋᓂᐊᖅᑲᒃᓯ ᑖᔅᓱᒪ ᑐᑭᓕᐊᖅᓯᔾᔪᑕᐅᕋᑖᖅᑑᑉ 
ᒥᒃᓵᓄᑦ, ᑕᕝᕙ ᑖᔅᓱᒪ ᐅᓪᓘᑉ ᐃᓱᓕᙱᓐᓂᖓᓂ ᐅᕙᖓ ᐃᓱᒪᓕᐅᕈᑎᒋᔭᖓᓂ ᓇᓗᓇᐃᕐᓯᕕᒋᓂᐊᖅᑲᔅᓯ.  
 
ᐊᐃᑉᐹᓂ ᐅᐃᒍᕆᐊᕈᑦ. ᐊᐱᕐᓱᕐᓇᖅ. ᐃᖃᓗᐃᑦ ᕿᑎᐊᓄᑦ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓕᖅᑎᐅᔪᖅ ᑖᒃᑯᐊ ᐅᖃᐅᓯᕆᕋᑖᖅᑕᕋᐃᓛᒃ ᑕᕝᕙᓂ 
ᐃᓚᒋᒻᒪᖔᒍ ᒪᓕᑦᑕᐅᒋᐊᖃᖅᑎᑕᖏᓐᓂ? ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᐅᓕᖅᑎ ᑐᑐ. ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᕈᓐᓇᖅᑰᖅᑐᖓ ᐅᖃᖅᑲᐅᒐᒪ, ᑕᒪᒃᑯᐊ 
ᓇᓗᓇᐃᑦᑎᐊᐸᑦᑕᕗᑦ ᒥᓂᔅᑕᐅᔪᑦ ᐱᔭᔅᓴᑖᖅᑎᑕᐅᒐᐃᒻᒪᑕ ᐊᒻᒪᓗ ᑐᖏᓕᕆᔭᖏᓐᓅᖓᓪᓗᑎᒃ.  
 
ᐄ, ᑖᒃᑯᐊ ᐋᖅᑭᓯᒃᑲᓂᖅᐸᑦᑐᒍᑦ ᐊᑦᑕᓇᐃᕐᓯᒪᖁᓪᓗᒋᑦ ᑕᖅᑲᒃᑯᐊ ᐱᓕᕆᐊᖓᓄᑦ 
ᐊᑲᐅᙱᓕᐅᕈᑎᖃᕐᓂᐊᖏᒃᑲᓗᐊᕐᒪᖔ. ᑖᒃᑯᐊ ᒥᓂᔅᑕᐅᔪᑦ ᐊᑐᓂᑦ ᐃᑲᔪᖅᑕᐅᖏᒃᑲᓗᐊᕐᒪᖔᑕ ᑕᖅᑲᒃᑯᓄᖓ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐱᖓᔪᐊᑦ ᐊᒻᒪ ᑭᖑᓪᓕᖅᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓕᖅᑎ ᐅᖃᖅᑲᐅᒻᒪᑦ ᑕᐃᒃᑯᐊ ᒪᓕᑦᑕᐅᔭᕆᐊᖃᖅᑐᑦ 
ᐋᖅᑭᔅᓯᒪᒻᒪᑕ ᒪᓕᒋᐊᓖᓂᓛᒃ ᐊᒻᒪᓗᑦᑕᐅᖅ ᐅᖃᙱᑦᑐᖓ ᐅᖃᖅᑏ ᐊᓯᖏᓐᓂᒃ ᐱᕕᑦᓴᐅᖏᓐᓂᕋᕐᓗ ᑭᓯᐊᓂ 
ᐃᒫ ᓯᕗᓕᖅᑎ ᐅᖃᕋᑖᕐᖓᑦ. 
 
ᑭᓯᐊᓂᓕ ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᐊᐱᕆᒐᒪ ᑖᔅᓱᒧᖓ ᑕᐃᒪᐃᓐᓂᖅᑲᑦ? ᑕᐃᒪᐃᓕᖓᓂᕋᖅᑐᓂᐅᒃ. 
ᒪᓕᒐᕐᒥᒃ ᐱᑕᖃᕐᒪᖔᖅ, ᑕᐃᒪᐃᓐᓂᖅᐸᑦ ᒥᓂᔅᑕ ᐊᐃᑉᐸᕆᔭᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᒥᓂᔅᑕᐅᓚᐅᖅᑐᖅ ᐊᐃᑉᐸᕆᔭᖓ ᐃᖅᑲᓇᐃᔭᓚᐅᕐᒥᒻᒪᑦ ᑕᕝᕗᖓ.  

ᑭᓯᐊᓂᓕ ᐊᐱᕐᓱᕋᒃᑯ ᐱᓇᓱᐊᕈᓯᐅᓚᐅᖅᑐᒥ ᐊᔾᔨᒌᓂᒃ ᑲᒪᒋᔭᐅᖃᑦᑕᕐᖓᑕ ᒪᓕᒐᐅᔪᑦ ᑖᓐᓇ ᑕᐃᒪᐃᑉᐸᑦ, ᐄ 
ᑕᐃᒪ ᐊᑐᖅᑎᑕᐅᙱᑦᑐᒥᒃ ᐱᑕᖃᕐᓯᒪᕗᖅ. ᑖᓐᓇ ᒪᓕᒐᐅᔪᖅ ᐅᖃᐅᓯᕆᕋᑖᖅᑕᕋ ᑕᕝᕙᓃᒻᒪᑦ. ᐅᖃᕋᑖᖅᑐᓂᓗ 
ᑕᐃᒪᐃᑦᑐᖃᓕᕐ ᐃᒫᒃ ᑭᑭᑕᐅᙱᑦᑐᖃᖃᑦᑕᓚᐅᙱᒪᒡᒎᖅ ᑕᕝᕙᙵᑦ ᒪᓕᒐᐅᔪᒥᒃ. ᐊᐱᕆᔪᒪᔭᕋᓕ 
ᓇᓗᓇᐃᕆᐊᕐᓯᒍᓐᓇᕐᒪᖔᖅ ᑖᔅᓱᒥᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᑐ. ᖁᑦᑎᓂᖅᐸᑦ ᑲᑎᒪᔨᖏᓐᓄᑦ ᐱᓕᕆᐊᓕᒃ. ᓯᕗᓕᖅᑎ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᓇᓗᓇᐃᑦᑎᐊᑲᓐᓂᕋᓱᓐᓂᐊᖅᑲᕋᐃ. 
ᑎᓕᓯᒐᐃᒐᒪ ᐃᓕᓐᓂᐊᖅᑐᓕᕆᔨᒃᑯ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᕝᕙᓂ ᐃᖅᑲᓇᐃᔭᖅᑐᖃᖅᑲᑕ ᐱᓕᕆᕕᒻᒥ 
ᑲᒪᒋᖁᔭᐅᕙᙱᑦᑐᑦ ᒥᓂᔅᑕᒧᑦ ᐊᓯᐊᓄᖔᖅ ᑲᒪᒋᔭᐅᓂᐊᖅᑐᖅ ᐃᓱᒪᓕᐅᕆᓂᐊᖅᑐᓂᓗ ᐃᒫ ᑎᑎᖅᑲᒥᒃ 
ᑎᑎᖅᑲᐅᓯᐊᕈᕕᑦ.  
 
ᑕᕝᕙᓂ ᐱᓕᕆᕕᐅᔪᒥ ᒥᓂᔅᑕᐅᔪᖅ ᑲᒪᒋᔭᖃᖅᑐᖅ ᐊᑲᐅᙱᓕᐅᕈᑎᖃᖅᐸᑦ ᑕᑯᕙᙱᑦᑐᖅ ᑎᑎᖅᑲᐅᔪᒥᒃ 
ᑕᐃᔅᓱᒧᖓᓕ ᐊᓯᐊᓄᖔᖅ ᑐᓂᔭᐅᕙᑦᑐᖅ ᒥᓂᔅᑕᐅᔪᒧᑦ. ᑕᐃᒪᐃᑦᑐᖃᖅᑎᓪᓗᒍ ᑕᒪᒃᑯᓂᖓ ᑲᒪᓲᖑᔪᒍᑦ 
ᑕᐃᒪᐃᖃᑦᑕᕐᓯᒪᔪᒍᑦ. ᐊᒻᒪᓗ ᒫᓐᓇᒧᑦ ᑕᐃᒪᐃᑦᑐᒍᑦ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑲᑎᒪᔾᔪᑎᑦᑕ 6ᒋᔭᖓ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᖃᒪᓂᖅᑐᐊᒧᑦ, 
ᒪᓕᒐᓕᐅᖅᑎ ᓯᒪᐃᓚᒃ.  
 
ᐊᐱᖅᑯᑦ 679 - 2(4): ᐅᖅᓱᐊᓗᐃᑦ ᓈᒻᒪᓐᓂᖏᑦ ᖃᒪᓂᑦᑐᐊᕐᒥ (ᓯᒪᐃᓚᒃ) 
 
ᓯᒪᐃᓚᒃ: ᒪ'ᓇ ᐅᖃᖅᑏ. ᖃᒪᓂ'ᑐᐊᕐᒥᐅᓪᓗ ᕼᐊᓘᖅᐸᑉᓯ. ᐃᓐᓂᐊᓛᕋᓗ ᐋᓐᓂᐊᖅᑐᕉᖏᕐᓇ ᓱᓕ 
ᓇᓪᓕᓐᓇᕋᓗᐊᑯᓂ.  
 
ᐅᖃᖅᑏ, ᐊᐱᕆᒃᑲᓐᓂᕈᒪᔭᕋ ᑖᓐᓇ ᒥᓂᔅᑕ ᓄᓇᓕᖕᓂ ᒐᕙᒪᓕᕆᔨᓂᒃ. 
 
ᑐᑭᓯᒋᐊᕐᕕᒋᒃᑲᓐᓂᕈᒪᑐᐃᓐᓇᕐᖢᒍ ᐱᓕᕆᐊᖑᐊᓂᕕᔾᔪᐊᖅᑐᖅ ᓇᓗᓇᙱᒻᒪᑦ ᑕᒪᓐᓇ. ᐅᑭᐅᖅ ᕕᕗᐊᕆᒥ 
ᐊᐱᕆᑦᑕᓚᐅᕐᓯᒪᒐᒃᑯ ᐅᐱᕐᖓᕐᓵᕐᓗ ᒪᐃᒥ, ᑕᒪᒃᑯᐊ ᐅᖅᓱᐊᓘᑉ ᒥᔅᓵᓄᑦ ᖃᒪᓂ'ᑐᐊᕐᒥ 
ᐊᒥᒐᓗᐊᓕᓚᐅᕐᓂᖏᓐᓂᒃ.  
 
ᑖᓐᓇᓗ ᓄᓇᓕᒃ ᐱᕈᖅᐸᓪᓕᐊᓗᐊᖅᑐᖅ ᐱᕙᓪᓕᐊᓗᐊᖅᑎᓪᓗᒍ. ᒥᓂᔅᑕᖃᐃ ᒫᓐᓇ ᓇᓗᓇᐃᕐᓯᔪᓐᓇᖅᐸ 
ᐊᐅᔭᐅᓚᐅᖅᑐ ᐊᐅᔭ ᖃᓄᖅ ᑕᒪᓐᓇ ᐅᖅᓱᐊᓗᓂᒃ ᑎᑭᓴᐃᓂᖅ ᖃᒪᓂ'ᑐᐊᕐᒧᑦ ᖃᓂᒪ'ᑐᐊᕐᒥ ᐊᑐᒐᐅᔪᒃᓴᓂᒃ 
ᖃᓄᐃᓕᐅᓚᐅᕐᒪᖔᑦ ᖃᓄᕐᓗ ᖃᓄᑎᒋ ᐅᖅᓱᐊᓗᒻᒥᒃ ᑎᑭᑎᑦᓯᓚᐅᕐᒪᖔᑖ ᖃᒪᓂ'ᑐᐊᕐᒧᑦ. ᒪ'ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᓄᓇᓕᓐᓂᑦ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ 
ᐱᓕᕆᐊᓕᒃ, ᒥᓂᔅᑕ ᐸᕋᐅᓐ. 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ ᐅᓂᒃᑳᕈᓐᓇᖅᑕᕋ, ᐊᒻᒪᓗ ᑭᓯᐊᓂ 
ᐅᖃᕈᓐᓇᖅᑐᖓ ᒫᓐᓇ ᓱᓕ ᐱᐊᓂᓐᖏᒻᒪᑕ ᓂᐅᕋᐃᔪᑦ, ᑎᑭᓴᐃᔪᑦ ᐅᖅᓱᐊᓗᒻᒥᑦ. ᑎᑭᑉᐸᓪᓕᐊᓱᖓᖅᑎᑦᑎᒻᒪᑕ 
ᓄᓇᓕᓐᓄᑦ. ᐃᓗᐃᒃᑲᐅᓗᒍ ᐅᓂᒃᑳᕈᓐᓇᖏᓐᓇᒃᑯ ᐅᓪᓗᒥᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᒪ’ᓇ, ᒥᓂᔅᑕ. ᐅᐱᕐᖓᔅᓵᖅ ᒪᐃᒥ ᑲᑎᒪᑎᓪᓗᑕ ᒥᓂᔅᑕ ᐅᖃᓚᐅᖅᓯᒪᒻᒪᑦ ᑖᒃᑯᐊ 
ᐅᖅᓱᐊᓗᖃᕐᕖᑦ, ᐅᖅᓱᐃᓕᕕᔾᔪᐃᑦ ᖃᒪᓂᑦᑐᐊᕐᒥ ᒥᑭᓗᐊᓕᖅᐸᓪᓕᐊᓕᕐᓂᖏᓐᓂᑦ. ᒥᓂᔅᑕᖃᐃ 
ᓇᓗᓇᐃᖅᓯᒍᓐᓇᖅᐸ ᐅᓪᓗᒥ ᖃᓄᖅ ᑕᒪᓐᓇ ᐱᓕᕆᐊᖑᕙᓪᓕᐊᒻᒪᖔᑦ ᐅᖅᓱᐊᓗᖃᕐᕕᐅᔪᑦ, ᐅᖅᓱᐃᓕᕕᔾᔪᐃᑦ 
ᐊᖏᓕᒋᐊᕋᔭᓂᐊᖅᐹᑦ, ᐃᓚᔭᐅᓂᐊᖅᐹᑦ ᑕᒪᑐᒥᓇ ᓇᓗᓇᐃᖅᓯᒍᓐᓇᖅᐹ? ᒪ’ᓇ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐳᕋᐅᓐ. 
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᑕᒪᒃᑯᐊ ᐴᖑᕙᑦᑐᑦ ᐅᖅᓱᐊᓗᓐᓄᑦ 
ᓄᓇᓕᓐᓂᑦ ᐃᓛᓐᓂᒃ ᑕᑕᑕᐅᑦᑎᐊᒻᒪᕆᑦᑐᑎᒃ ᑕᑕᑕᐅᓲᖑᒻᒪᑕ. ᐅᑭᐅᓗᑦᑖᖅ ᓲᖃᐃ ᐅᖅᓱᐊᓗᖃᕆᐊᖃᕐᓂᐊᕋᒥᒃ. 
ᐃᓚᖏᓪᓗ ᑕᑕᑕᐅᓐᖏᐊᕐᔪᑦᑐᑎᒃ ᐱᖃᑦᑕᕐᒪᑕ, ᑕᐃᒃᑯᐊ ᐊᑐᕐᓂᑰᓚᐅᖅᑐᑦ ᐊᕐᕌᒍᒥ ᖃᐅᔨᓴᖅᑕᐅᖏᓐᓇᖃᑦᑕᕐᒪᑕ 
ᑕᑕᑕᐅᓚᐅᕐᓇᑎᒃ ᐃᓚᖏᑦ ᓇᓗᓇᓐᖏᑦᑐᖅ, ᐅᖅᓱᖃᓚᐅᕐᓂᖓᓂᑦ ᐱᔾᔪᑎᒋᓪᓗᒍ ᐊᕐᕌᓂ. 
 
ᑭᓯᐊᓂ ᖃᐅᔨᓚᐅᖅᑎᓪᓗᑕ ᖃᒪᓂᑦᑐᐊᖅ ᐅᖅᓱᐃᕈᑎᓕᓚᐅᕐᒪᑦ, ᐅᖅᓱᐃᕈᑎᓗᐊᕕᑦᑐᓂ ᐊᓪᓛᑦ ᐃᓚᖏᓐᓂᑦ 
ᐅᖅᓱᐊᓗᓐᓂᒃ ᐱᓚᐅᕐᒪᑕ. ᑕᐃᒪᓕ ᑕᐃᒃᑯᐊ ᐅᖃᖃᑎᒋᓚᐅᖅᑕᒃᑲ ᑐᒡᓕᕋᓗ ᐊᒻᒪᓗ ᑐᒡᓕᕐᒪ ᑐᒡᓕᒃᑲᓐᓂᐊ. 
ᐅᖃᓚᐅᖅᑐᑦ ᑕᒪᑐᒪᓂᒎᖅ ᐅᑭᐅᒥᑦ ᒫᓐᓇ 2008-09 ᖃᐃᑎᓪᓗᒍ ᐅᖅᓱᐊᓗᒻᒥᑦ ᐊᖏᓂᖅᓴᕐᒥᑦ ᑎᑭᓴᐃᓂᐊᕐᒪᑕ, 
ᐊᕐᕌᓂ ᓈᒻᒪᓚᐅᓐᖏᑦᑐᖅ ᖃᐅᔨᐊᓂᒃᑲᒥᔾᔪᒃ. ᑕᐃᒃᑯᐊᓕ ᐅᖅᓱᐊᓗᕕᓃᑦ ᐴᕌᓗᐃᑦ ᖃᒪᓂᑦᑐᐊᕐᒥ 
ᑕᑕᑕᐅᓪᓚᕆᓚᐅᓐᖏᑦᑐᑦ ᑭᓯᐊᓂ ᐃᓂᔅᓴᖄᕐᔪᑦᑐᖃᓚᐅᕐᒪᑦ. 
 
ᖃᐅᔨᓇᖅᓯᔪᖅ ᐸᕐᓇᐅᑎᒃᑯᑦ ᐸᕐᓇᑦᑕᐅᔭᕆᐊᓖᑦ ᑕᒪᒃᑯᐊ ᐃᓚᖏᑦ ᐊᖏᓂᖅᓴᓂᓪᓗ ᐱᑖᕆᐊᓖᑦ ᓄᑖᓂᓪᓗ 
ᐱᑖᕆᐊᓖᑦ, ᖃᐅᔨᒪᓐᓇᖅᓯᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ’ᓇ, ᐅᖃᖅᑏ. ᐊᒻᒪ ᒪ’ᓇ, ᒥᓂᔅᑕ. ᑕᒪᓐᓇ ᑐᑭᓯᓇᑦᓯᐊᕐᒪᑦ. ᖃᐅᔨᒪᒐᑦᑕ ᑎᒻᒥᓲᒃᑯᑦ ᐅᖅᓱᐊᓗᒃ 
ᓄᓇᓕᓐᓄᑦ ᐊᑭᑐᓗᐊᕆᔭᐅᒻᒪᑦ, ᑮᓇᐅᔭᖅᑐᕆᔭᐅᓗᐊᖃᑦᑕᕐᒪᑦ. ᑕᐃᒪᓐᓇᖃᐃ ᐱᒃᑲᓐᓂᕆᐊᖃᕆᐊᔅᓴᖅ 
ᓂᕆᐅᓇᖅᑑᔭᖅᐹ ᖃᒪᓂᑦᑐᐊᕐᒧᑦ ᐅᑭᐅᕐᓘᓐᓃᑦ, ᐅᐱᕐᖓᔅᓵᖑᔪᒫᖅᑐᕐᓘᓐᓃᑦ? ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᓄᓇᓕᓐᓂ ᒐᕙᒪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐳᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒪᓐᓇᐃᓪᓗᐊᕕᓐᓂᕋᕐᓗᒍ 
ᐅᖃᕈᒪᓐᖏᒃᑲᓗᐊᖅᑐᖓ, ᐃᒪᓐᓇᐃᓐᓂᐊᖅᑐᐊᓗᒃ ᐊᒥᒐᖅᓯᓗᓂ. ᖃᐅᔨᒪᓇᓐᖏᓗᐊᕕᒻᒪᑦ, ᑭᐊᓯᓂ ᖃᐅᔨᒪᔪᖓ 
ᐸᕐᓇᑕᐅᑦᑎᐊᕋᓱᑦᑐᖅ ᖃᒪᓂᑦᑐᐊᖅ ᑕᐃᒪᓐᓇ ᐊᕐᕌᒍᑐᑦ ᐱᖁᔭᐅᓐᖏᑦᑐᓂ. 

ᑎᒻᒥᔫᒃᑯᑦ, ᖃᖓᑕᔫᒃᑯᓂᓛᒃ ᐱᓂᐊᕌᖓᑕ, ᐃᓛᒃ ᓇᓚᐅᑦᑐᖅ ᑖᓐᓇ ᑲᑎᒪᔨᐅᔪᖅ ᐊᑭᑐᔪᕐᔪᐊᕌᓗᒃ. 
ᐊᑭᑐᐊᓗᒃᑲᓗᐊᖅᑎᓪᓗᒍ ᓱᓕ ᓈᒻᒪᑦᑐᒥᒃ ᐱᓇᓱᖃᑦᑕᖅᑐᑦ ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐱᔨᑦᓯᖅᑎᖏᑦ ᑕᐃᒪᓐᓇ ᐅᖅᓱᐊᓗᐃᕈᑎᖁᓐᖏᑦᑐᒋᑦ ᓈᒻᒪᒋᐊᖅᑐᒥᑦ ᐅᒥᐊᕐᔪᐅᖅ 
ᑎᑭᓐᓂᐊᕐᓂᖓᓂ ᑎᑭᑎᑦᑎᓇᓱᖃᑦᑕᕐᒪᑕ. 
 
ᑭᓯᐊᓂ ᑕᐃᒃᑯᐊ ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐱᔨᑦᓯᖅᑎᒃᑯᓪᓗ ᐅᖃᖃᑎᒋᓚᐅᖅᑐᒋᑦ 
ᐊᕐᕌᒍᒧᑦ ᓈᒻᒪᓂᐊᖅᑰᖅᑐᖅ ᖃᒪᓂᑦᑐᐊᖅ ᐊᒻᒪᓗ ᐊᔾᔨᐅᓐᖏᑦᑎᐊᖅᑐᒥᑦ ᐊᑐᕐᓂᖃᓚᐅᕐᒪᑦ ᖃᒪᓂᑦᑐᐊᖅ. 
ᑕᑉᐹᓂᓗ ᑕᐃᒃᑯᐊ ᐅᔭᕋᑦᑕᕆᐊᖅᑐᓕᕆᔩᑦ ᑕᐃᒪᐅᒻᒪᑕ, ᐅᒥᐊᕐᔪᐊᖓᓂᓐᓇ ᐃᓚᖓᑦ ᑎᑭᓚᐅᓐᖏᒻᒪᑦ 
ᐅᖅᓱᐊᓗᒻᒥᑦ ᐅᓯᔪᖅ ᐅᑎᕆᐊᖃᓚᐅᖅᓯᒪᒻᒪᑦ ᑲᖏᖅᖠᓂᕐᒧᑦ ᑕᐃᒪ ᐊᒥᒐᕈᑕᐅᓚᐅᖅᑰᖅᑐᖅ, ᓇᓗᓇᓐᖏᑦᑐᖅ 
ᐅᖃᕈᓐᓇᖅᑰᖅᑐᖓ ᑕᐃᒪᓐᓇ. 
 
ᑭᓯᐊᓂ ᖃᐅᔨᓴᖅᑕᐅᑦᑎᐊᕐᓂᐊᕆᕗᖅ ᖃᐅᔨᓴᐃᔪᐊᓘᒻᒪᑕ ᐅᖅᓱᐊᓗᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐱᔨᑦᓯᖅᑎᒃᑯᓪᓗᑦ ᑕᒪᐃᑕ ᖃᐅᔨᓴᐃᓂᐊᕆᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᑭᖑᓪᓕᖅᐹᖅ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᓯᒪᐃᓚᒃ. 
 
ᓯᒪᐃᓚᒃ: ᒪ'ᓇ ᐅᖃᖅᑏ. ᒪ'ᓇ ᒥᓂᔅᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᑖᒃᑯᐊ ᐃᖅᑲᓇᐃᔭᖅᑎᖏᓐᓄᑦ 
Department-ᖓᐃᓛᒃ ᑖᒃᑯᐊᓗ ᕼᐊᒪᓚᒃᑯᑦ ᐊᓯᖏᓪᓗ ᐃᒻᒪᖃ ᐅᔭᕋᑦᑕᕆᐊᑉᓘᓐᓃᑦ ᐊᓯᖏᓪᓘᓐᓃᑦ ᐅᖅᓱᐊᓗᒻᒥ 
ᐊᑐᓗᐊᖅᑕᖅᑐᑦ ᖃᒪᓂ'ᑐᐊᕐᒥ. ᑕᒪᒃᑯᐊ ᖃᓄᖅ ᐱᓕᕆᖃᑎᒌᒻᒪᖔᑕ ᑕᒪᓐᓇ ᐅᐃᒪᔮᑉᑕᐅᑦᓯᐊᖁᑉᓗᒍ. ᒪ'ᓇ 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᓄᓇᓕᓐᓂᒃ ᒐᕙᒪᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄᓛᒃ ᑕᒪᒃᑯᐊ ᐃᑲᔫᑎᑦᓯᐊᖅᓯᒪᓇᓱᐊᖅᑐᑦ 
ᐅᖅᓱᐊᓗᒻᒧᑦ ᐊᑐᖅᑕᐅᓂᐊᖅᑐᑦ ᐊᒻᒪ ᕼᐊᒪᓚᒃᑯᓐᓄᑦ ᐊᐱᖅᓲᑕᐅᔪᖅ ᑕᒪᒃᑯᓄᖓᓗ ᐅᔭᕋᒃᑕᕆᐊᓄᑦ. 
ᑐᑭᓯᐅᒪᔭᒃᑯᑦ, ᑕᐃᒪᒎᖅ ᓯᕗᓪᓕᐅᖃᑦᑕᕐᓂᐊᖅᑐᑦ ᑕᒪᒃᑯᐊ ᐊᑐᕆᐊᓖᑦ ᐃᒡᓗᖃᖅᑎᐅᔪᑦ. ᓯᕗᓪᓕᖅᐹᒥᒃ 
ᐅᖅᓱᐊᓗᒻᒥᒃ ᐊᑐᖅᑎᑕᐅᖃᑦᑕᕐᓂᐊᖅᑐᑦ, ᑭᖑᓪᓕᐅᔾᔭᐅᖃᑦᑕᕐᓂᐊᖅᑐ ᐅᑯᐊ ᐅᔭᕋᒃᑕᕆᐊᓕᕆᔨᑦ ᐊᒻᒪᓗ ᑕᒪᒃᑯᐊ 
ᐊᑐᕆᐊᖃᓗᐊᖅᑐᑦ ᓯᕗᓪᓕᐅᑎᑕᐅᖃᑦᑕᕐᓂᐊᕐᒪᑕ. ᑕᐃᒪᓐᓇ ᐱᖁᔭᓃᒻᒪᑦ ᑕᒪᓐᓇ ᒪᓕᑦᑕᐅᑦᓯᐊᕐᓂᐊᖅᑐᖅ 
ᓇᓗᓇᙱᑦᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᑐᓄᓂᕐᒧᑦ, 
ᒪᓕᒐᓕᐅᖅᑎ ᐊᕐᕚᕐᓗᒃ.  
 
ᐊᐱᖅᑯᑦ 680 - 2(4): ᐃᓗᐊᓐᖏᓕᐅᕈᑕᐅᔪᑦ ᐋᓐᓂᐊᕕᓐᓄᑦ ᐊᐅᓪᓚᐅᔾᔨᔨᒃᑯᓐᓂ ᐸᓐᓂᖅᑑᒥ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦ. ᐅᖃᖅᑏ, ᑐᓴᖅᑎᑕᐅᖅᑲᐅᒐᒪ ᐅᖄᓚᖃᑦᑕᐅᑎᔾᔪᑎᒡᒎᖅ, ᐊᒡᓛᑦ ᖃᕋᓴᐅᔭᐃᑦ ᓱᒃᑲᑦᑐᒃᑯᓪᓗ 
ᑕᒪᒃᑯᐊᓕᒫᑦ ᐊᔪᓕᕐᒪᑕ ᑕᐃᑲᓂ ᐃᖏᕐᕋᔾᔪᑎᓕᕆᔨᓂ ᐋᓐᓂᐊᖃᙱᑦᑐᓕᕆᔨᒃᑯᓐᓄᑦ, ᐸᖕᓂᖅᑑᒥ ᑖᓐᓇ 
ᑎᑎᕋᕐᕕᒃ.  
 
ᐊᒡᓛᑦ ᑐᓴᖅᑎᑕᐅᖅᑲᐅᔪᖓ ᑎᑎᕋᕐᕕᖓᒡᒎᖅ ᓄᒃᑎᖅᑕᐅᑲᐃᓐᓇᖅᓯᒪᔪᖅ ᐊᓯᐊᓄᑦ. ᐊᒻᒪᓗ ᑖᓐᓇ 
ᓄᒃᑎᕐᕕᒋᔭᖓᑦ ᑕᓚᕘᕐᕕᐅᔭᕌᖓᒥ ᓱᕈᓯᓕᕆᔨᐅᓂᕋᖃᑦᑕᖅᐸᓕᑦᑎᖅᑲᐅᔪᒡᒎᖅ. ᐊᐱᕆᔪᒪᓪᓗᖓ ᒥᓂᔅᑕ ᖃᓄᖅ 
ᑕᒪᓐᓇ ᒫᓐᓇ ᐋᖅᑭᒃᑕᐅᑲᐃᓐᓇᖅᓯᒪᕙ? ᑕᒪᒃᑯᐊ ᐋᓐᓂᐊᕕᖕᒥ ᐊᖏᕐᕋᐅᓇᓱᒃᑐᑦ 
ᖃᖓᑦᑕᐅᓯᖅᑕᐅᔾᔪᑎᒃᓴᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᐅᒐᓗᐊᖅ ᑖᓐᓇ ᒫᓐᓇ ᐱᓯᒪᙱᓇᒃᑯ. ᑖᒃᑯᐊ 
ᐅᓪᓗᖅ ᓈᙱᓐᓂᖓᓂ ᑲᑎᒪᔨᐅᖃᑎᒃᑲ ᖃᓄᐃᓕᖓᒻᒪᖔᖅ ᑕᒪᓐᓇ ᑐᑭᓯᑎᑦᓯᒋᐊᕈᑎᒋᓂᐊᖅᑲᕗᑦ. ᑖᓐᓇ 
ᐱᒻᒪᕆᐅᒻᒪᑦ ᑕᒪᒃᑯᐊ ᐊᐅᓪᓚᖃᑦᑕᖅᑐᐃᑦ ᐊᐅᓪᓚᖃᑦᑕᕆᐊᓖᑦ ᑕᒪᐅᖓ ᐊᖏᕐᕋᒥᓐᓄᑦ 
ᑕᐃᒪᐃᓕᖓᑐᐃᓐᓇᖁᓇᒋᑦ. ᑕᐃᒃᑯᐊ ᐃᖅᑲᓇᐃᔭᖅᑐᑦ ᐃᒻᒪᖄ ᐱᔪᓐᓇᕐᓂᓕᒫᒥᓐᓂᒃ ᑕᒪᑦᓱᒥᖓ 
ᐱᓕᕆᐊᖃᖅᑐᑦᓴᐅᔫᒐᓗᐊᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᕆᐊᕈᑦ. ᒪᓕᒐᓕᐅᖅᑎ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᒪᔭᐅᕌᓂᖕᒪᑦ ᑕᒪᓐᓇ ᖃᓄᐃᒻᒪᒃᑭᐊᖅ ᖃᐅᔨᒋᐊᒃᑲᓐᓂᕆᐊᖃᕆᕙ? 
ᐅᕙᖓᓘᓐᓃᑦ ᒥᓂᔅᑕᐅᐱᓪᓚᖏᑦᑐᖓ ᑐᓴᐅᒪᓕᖅᑎᑕᐅᖅᑲᐅᒐᒪ. ᐃᓛᒃ ᐅᓇ ᖃᓄᖅ ᐃᓚᖏᑦ ᐅᓪᓛᖅ 
ᐊᖏᕐᕋᕈᓐᓇᖅᑲᐅᖏᑦᑐᑦ ᖃᖓᑦᑕᐅᑎᑖᖅᓯᒪᙱᓐᓇᒥᒃ ᑕᐃᑯᖓ ᐅᖄᓚᔪᓐᓇᖏᓐᓇᒥᒃ ᓱᑲᑦᑐᒃᑯᓪᓗ 
ᓇᒃᓯᐅᔾᔨᕕᐅᔪᓐᓇᖏᒻᒪᑕᓘᓐᓃᑦ.  
 
ᐋᖅᑭᒋᐊᑲᐅᑎᒋᓪᓗᐊᙳᐊᕈᒥᓇᖅᑲᐅᒐᓗᐊᕐᒪᑦ ᐊᒡᓛᑦ ᓂᕆᐅᖅᑲᐅᔪᖓ ᐅᓪᓛᖅ ᒥᓂᔅᑕ ᑖᓐᓇ ᑖᔅᓱᒥᖓ 
ᐅᖃᕐᓂᐊᕋᓱᒋᓪᓗᒍ ᓯᕗᓪᓕᖅᐹᒥᒃ. ᓯᕗᓕᖅᑎᓘᓐᓃᑦ ᐃᒪᐃᑦᑐᖃᖅᑐᐊᓘᖕᒪᑦ ᖃᐅᔨᒪᓂᐊᖅᐳᓯ ᐃᒪᓐᓇ 
ᐋᖅᑭᒃᓱᐃᔪᓐᓇᖅᐳᓯ.  
 
ᐊᒻᒪ ᖃᓄᖅ ᑕᒪᒃᑯᐊ ᐸᕐᓇᒃᓯᒪᕚᑦ? ᐸᕐᓇᒃᓯᒪᕙᑦ ᑖᒃᑯᐊ ᐊᖏᕐᕋᕋᓱᒃᑐᑦ ᐃᒪᓐᓇ ᐋᖅᑭᒃᓯᒪᑲᐃᓐᓇᕐᓂᐊᖅᐳᑦ 
ᐅᖃᖅᑐᖃᖅᑲᐅᖕᒪᑦ ᑕᑉᐱᑲᓂᒎᖅ ᑐᔪᕐᒥᕕᐅᖃᑦᑕᖅᑐᒥ, ᑕᐃᑯᖓᒎᖅ ᐅᖄᓚᖃᑦᑕᖁᔭᐅᔪᖅ ᐃᖃᓗᖕᓃᑦᑐᑦ. 
ᖃᓄᖅ ᑕᒪᓐᓇ ᐋᖅᑭᒃᓯᒪᓇᔭᕐᒪᖔᑦ ᐊᖏᕐᕋᕆᐊᖃᖅᑐᓄᑦ ᑖᒃᑯᓄᖓ. ᐊᐱᕆᕙᕋ, ᑕᐃᒪᓐᓇ ᐋᖅᑭᒃᓯᒪᕙ, 
ᐅᖄᓚᐅᑖ ᖃᐅᔨᒪᔭᐅᕚ, ᑭᓇᒧᑦ ᐅᖃᓪᓚᒋᐊᖃᖅᐸᑦ, ᑕᒪᒃᑯᐊ ᐸᕐᓈᓂᒃᓯᒪᕚ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐃᒃᓯᕙᐅᑕᐅᖏᑦᑑᖅ, ᐅᖃᖅᑎᑦᓯᔩ. ᒪᒥᐊᓇᖅ. ᑖᒃᑯᐊ ᓇᓗᓇᓐᖏᑦᑐᖅ 
ᐅᖃᕇᕋᑖᕋᒪ ᐃᖅᑲᓇᐃᔭᖅᑎᕗᑦ ᐱᔪᓐᓇᕐᓂᓕᒫᒥᓂᒃ ᐱᓕᕆᐊᖃᖅᑐᑦ ᑖᒃᑯᓇᓐᖓᑦ. ᐊᒻᒪᓗ ᑕᒪᒃᑯᐊ 
ᑕᒪᐅᓐᖓᖅᓯᒪᔪᐃᑦ ᐅᕙᓘᓐᓃᑦ ᑕᐅᓄᖓ ᖃᖓᑦᑕᐅᓯᕆᐊᓖᑦ ᐱᓕᕆᐊᕆᔭᐅᑦᓯᐊᕋᓱᐊᕐᓂᖏᑦ ᓇᓗᓇᓐᖏᑦᑐᑦ 
ᐱᓕᕆᐊᕆᔭᐅᔪᑦ ᐅᕙᑦᑎᓐᓄᑦ. 
 
ᐊᒻᒪ ᐅᕙᒍᑦ ᑕᒪᑦᓱᒪᓐᖓᑦ ᐊᑦᓱᕉᑎᖃᑦᓯᐊᕆᐊᖃᕋᑦᑕ. ᑕᒪᒃᑯᐊ ᓇᓗᓇᕐᒪᑦ ᖃᓄᐃᓕᖓᓂᐊᕐᒪᖔᑦ 
ᓯᕗᓂᕆᓂᐊᖅᑕᕗᑦ. ᑖᓐᓇ ᐋᖅᑭᒋᐊᕈᑎᒋᒃᑲᓐᓂᕆᐊᖃᕐᓂᐊᕐᒥᔭᕗᑦ ᖃᓄᐃᓕᖓᒃᑲᓐᓂᖃᑦᑕᕆᐊᖃᕐᓂᐊᖅᐱᑕᓕ 
ᑕᒪᒃᑯᐊ ᑕᐃᒪᓕᒃᑲᓂᕋᔭᕐᓂᖅᐸᑖᓚᒍᑎᓂᒃ ᐊᓚᒃᑲᐃᑦᓯᐊᕆᐊᖃᕐᓂᐊᖅᑐᒍᑦ ᒐᕙᒪᐅᔪᒍᑦ ᑕᒪᑦᓱᒪ ᒥᔅᓵᓄᑦ. 
ᑕᐃᒃᑯᐊ ᐅᖄᓚᐅᑏᑦ ᑐᓂᔭᐅᖃᑦᑕᑐᑦᓴᐅᕗᑦ ᑕᒪᒃᑯᓄᖓ ᐋᓐᓂᐊᕐᕕᓕᐊᖅᓯᒪᔪᒧᑦ ᓇᒧᑦ ᐅᖄᓚᖃᑦᑕᕈᓐᓇᕐᒪᖔᑕ. 
ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐊᐃᑉᐹᓂᑦ ᐅᐃᒍᒋᐊᕈᑦ, ᒪᓕᒐᓕᐅᖅᑏ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᐃᖅᑲᓇᐃᔭᖅᑎᑎᑦ ᐱᓕᕆᑦᑎᐊᖅᑐᐊᓗᐃᑦ, ᓂᕋᖅᑕᑎᑦ, 
ᐱᓕᕆᑦᑎᐊᖅᑐᐋᓗᐃᓂᓛᒃ. ᑭᓇᐅᒻᒪᖔᑕ ᖃᐅᔨᒪᔭᐅᓐᖏᒻᒪᑕ ᑕᓚᕘᖏᑦ ᖃᐅᔨᒪᔭᐅᓐᖏᒻᒪᑕ. ᑕᐃᓐᓇ 
ᖃᐅᔨᒪᔭᐅᔪᑐᐊᖅ ᓱᕋᒃᑕᐅᒻᒪᒡᒎᖅ. ᑕᐃᒪ ᐅᖃᕈᓐᓇᕋᑖᕋᓗᐊᖅᐳᑎᑦ ᑐᓵᔪᓄᑦ ᒫᓐᓇ ᑕᖅᑲᐅᖓ ᑐᓵᑲᐅᑎᒋᔪᓄᑦ 
ᐅᕝᕙ ᐃᓄᒃ ᑕᓚᕘᖃᑦᑕᕆᐊᖃᖅᑕᓯ ᐅᕝᕙ ᑕᓚᕘᖓ ᐃᒪᓐᓇᐃᑦᑑᔪᖅ. ᐅᖃᕈᓐᓇᕆᐊᖃᕋᓗᐊᕐᒪᑦ.  

ᒥᓂᔅᑕ ᑖᓐᓇ ᐅᖃᕈᓐᓇᖅᐹ ᖃᓄᖅ ᐸᕐᓇᒃᓯᒪᕙᒌᕈᓐᓇᕐᓂᐊᖅᐱᓰ? ᑕᒪᓐᓇ ᐋᖅᑭᒃᑕᐅᕌᓂᒃᐸᑦ 
ᑕᐃᒪᐃᓕᑳᓪᓚᒃᑐᕕᓂᐊᑉᐸᑦ ᐃᒪᓐᓇ ᐸᕐᓇᒃᓯᒪᔭᕆᐊᖃᕋᔭᖅᐳᒍᑦ ᐃᒪᐃᑦᑐᒥᒃ ᑕᓚᕘᖃᕋᔭᖅᐳᖅ, ᐃᓄᐃᑦ 
ᑐᓴᐅᒪᑦᑎᑦᑎᐊᕋᓱᕐᓗᒋᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᐄ, ᑖᒃᑯᐊ ᐃᖅᑲᓇᐃᔭᖅᑎᕗᑦ ᑕᐃᒪᐃᓕᖓᔪᒥᒃ 
ᑎᓕᐅᕆᐊᑦᓯᐊᓂᐊᖅᑲᕗᑦ. ᑕᒪᓐᓇ ᓯᕗᓂᑦᓴᑦᑎᓐᓂᒃ ᖃᓄᖅ ᐋᖅᑭᒋᐊᖅᓯᒪᒃᑲᓐᓂᕈᓐᓇᕋᔭᕐᒪᖔᑦ 
ᑕᐃᒪᐃᑦᑐᖃᒃᑲᓐᓂᕋᔭᕐᓂᖅᐸᑦ ᐱᐅᓐᖏᒻᒪᑦ. ᑖᓐᓇ ᐊᔅᓱᕉᑎᒋᑦᓯᐊᕐᓂᐊᖅᑲᕗᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑏᑦ 
ᑐᓵᔪᑦᓴᐅᒻᒪᑦ ᑕᒪᑦᓱᒥᓐᖓᑦ ᐱᓕᕆᐊᖃᖅᑐᑦᓴᐅᕗᑦ ᒫᓐᓇ ᐊᒡᓛᑦ. ᖁᔭᓐᓇᒦᒃ ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᔅᓴᑕ 6-ᒋᔭᖓᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᒃᑑᑦᑎᐊᒧᑦ, 
ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 681 - 2(4): ᐃᑲᔪᖅᑕᐅᖏᓐᓇᕐᓂᖏᑦ ᑐᓵᓐᖏᑦᑐᑦ ᑐᓵᑦᑎᐊᓐᖏᑦᑐᓪᓗ ᓄᓇᕘᒥ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᕋ ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ.  
 
ᐅᖃᖅᑏ, ᐃᑉᐸᔅᓴᖅ ᖁᕕᐊᓱᓚᐅᕋᒪ ᒥᓂᔅᑕ ᐅᖃᐅᓯᖃᖅᑎᓪᓗᒍ ᐆᑦᑐᕋᓐᓂᒃᑯᑦ ᐃᓄᒃᑎᑐᑦ ᐅᖃᕐᓂᕐᒥᒃ, ᒥᔅᑕ 
ᒪᒃᑑᒍᓪ ᐅᐱᒋᓪᓗᒍᓗ ᑕᑯᔅᓴᐅᑎᑦᑎᓚᐅᖅᖢᑎᓪᓗ ᐊᕙᓂ. ᑕᐃᒃᑯᐊᓕ ᑐᓵᓐᖏᑦᑐᓂᓛᒃ ᒥᓂᔅᑕ ᐅᖃᓚᐅᕐᒪᑦ 
ᐊᔅᓱᐊᓗᒃ ᑕᒪᓐᓇ ᐃᓛᒃ, ᓯᕗᓪᓕᖅᐹᒥᒃ ᑕᐃᒪᐃᒐᐃᓗᐊᕈᑎᒃ ᐃᑉᐸᓴᖅ ᐅᖃᖅᑐᖃᓚᐅᖅᑎᓪᓗᒍ. 
 
ᒥᓂᔅᑕᐅᔪᖅ ᐅᖃᕈᓐᓇᖅᐹ ᒪᓕᒐᓕᐅᕐᕕᒻᒥᑦ ᖃᓄᐃᓕᐅᖃᑦᑕᓐᓂᐊᕐᖓᑕ, ᑲᔪᓰᓐᓇᓂᐊᖅᑐᒥᒃ 
ᖃᐅᔨᒪᕚᓪᓕᕈᑕᐅᓂᐊᖅᑐᓂᒃ ᐱᓕᕆᐊᖑᔪᓂᒃ. ᑕᖅᑲᒃᑯᓄᖓ ᓄᓇᖅᑲᑎᑦᑎᓐᓄᑦ ᓄᓇᕘᒥᑦᑐᓂᒃ ᑐᓵᓐᖏᑦᑐᓄᑦ 
ᐱᓕᕆᐊᖑᓂᐊᖅᑐᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᒃᑯᐊ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᒃᑲ ᑕᒪᑐᒪᓂ 
ᐱᓇᓱᐊᕈᓯᑦᑎᓐᓂᑦ ᑕᐃᒪ ᑕᒫᓃᒻᒪᑕ. ᑖᒃᑯᐊ ᐃᓕᓐᓂᐊᕈᑎᔅᓴᒃᑲᓐᓃᑦ ᐅᕝᕙᓘᓐᓃᑦ ᐱᓕᒻᒪᔅᓴᐅᑎᒃᑲᓐᓃᑦ. 
ᓴᓇᔭᐅᓯᒪᔪᑦ ᕿᓪᓕᖅᑐᓂᖏᒃᑯᐊ ᑕᐃᔭᐅᖃᑦᑕᖅᑰᖅᑐᑦ. 
 
ᑕᒪᒃᑯᓄᖓ ᐃᑲᔫᑎᔅᓴᐅᓂᐊᖅᑐᑦ ᐊᒻᒪᓗ ᐃᓛ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᒪᑐᒥᖓ ᐊᔅᓱᕉᑎᖃᕐᒪᑕ ᓱᖃᐃᒻᒪ 
ᑐᓵᔨᐅᔪᑦ ᐃᓄᒃᑎᑑᓕᕆᓂᕐᒥᑦ ᖃᓪᓗᓈᑑᓕᕆᓂᕐᒥᒃ ᑐᓵᔨᑦ ᑲᒪᖃᑦᑕᕐᒪᑕ. ᑕᒪᓐᓇᑦᑕᐅᖅ ᑕᒪᒃᑯᐊ ᑐᓵᓐᖏᑦᑐᑦ 
ᑕᐃᒪᓐᓇ ᐱᔨᑦᑎᕋᕆᐊᖃᕐᓂᖅᐳᑦ ᐱᔾᔪᑎᒋᓪᓗᒍ, ᒫᓐᓇ ᑕᐃᒪ ᐱᓇᓱᐊᕈᓯᕆᔭᑦᑎᓐᓂᑦ ᑕᕝᕙᓂ ᑖᒃᑯᐊ 
ᐱᓕᕆᔪᒻᒪᕆᐅᒻᒪᑕ. ᑕᒪᓐᓇ ᐱᒋᐊᓪᓚᒃᑕᐅᒃᑲᓐᓂᕈᓐᓇᖁᓪᓗᒍ ᐃᓕᓐᓂᐊᖅᑕᐅᕙᓪᓕᐊᔪᓐᓇᖁᓪᓗᒋᑦ ᐃᒃᓯᕙᐅᑖ, 
ᐋᒃ - ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᑭᐅᒻᒪᖓ ᒥᓂᔅᑑᑉ. ᐄ, ᑕᒪᓐᓇ ᕿᓚᓈᕆᕙᕋ 
ᑐᓴᒃᑲᓐᓂᕐᕕᒋᒋᐊᖓᑦ.  
 
ᐃᖃᓗᒃᑑᑦᑎᐊᒥᑦ ᐊᒥᓱᑲᓪᓚᐅᒻᒪᑕ ᑐᓵᓐᖏᑦᑐᑦ, ᐅᖃᖃᑎᖃᑦᑎᐊᕈᓐᓇᖅᑑᒐᓗᐊᑦ ᐆᑦᑐᕋᓐᓂᒃᑯᑦ 
ᐊᖏᕐᕋᖏᓐᓂᓪᓗ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᖅᐊᓪᓕᐊᓂᐊᕐᒪᖔᑕ ᑖᒃᑯᐊ ᐃᓕᕆᕕᒋᔭᖏᑦ ᑕᒪᒃᑯᐊ ᓄᓇᓕᓐᓂᑦ 
ᐃᖅᑲᓇᐃᕐᔭᖅᑐᓄᑦ ᓲᕐᓗ ᐋᓐᓂᐊᕐᕕᒻᒥ ᐃᖅᑲᓇᐃᔭᕐᕕᐅᔪᓂᒃ ᑲᒪᒋᔭᐅᒍᓐᓇᕐᒪᖔᑕ, ᑕᐃᒫᑦᑕᐅᖅ 
ᐊᑐᐃᓐᓇᐅᔪᓐᓇᓂᐊᕐᒪᑕ ᑕᐃᒃᑯᓄᖓ ᑐᓵᓐᖏᑦᑐᓄᑦ ᐅᕝᕙᓘᓐᓃᑦ ᑐᓯᓚᓗᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑕᓴᓐ. ᐱᓕᕆᐊᓕᒃ ᐃᓕᖅᑯᓯᓕᕆᓂᕐᒧᑦ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᒃᑯᐊ ᓲᕐᓗ ᔪᓚᐃ 2006-ᖑᑎᓪᓗᒍ ᑕᐃᒪ 
ᖃᐅᔨᓇᓱᒻᒪᕆᓚᐅᕋᑦᑕ ᓄᓇᕗᒻᒥᐅᓂᑦ ᐊᒻᒪᓗ ᐃᓚᖏᑦ ᖃᓄᖅ ᑕᒪᒃᑯᐊ ᓲᕐᓗ ᑐᓵᓐᖏᑦᑐᑦ ᐱᓗᐊᖅᑐᒥᒃ 
ᑐᓴᐅᒪᑎᑕᐅᒃᑲᓐᓂᕈᓐᓇᕋᔭᕆᐊᒃᓴᖏᓐᓂᑦ ᑕᒪᒃᑯᓂᖓ ᒐᕙᒪᒃᑯᑦ ᐱᓇᓱᐊᕐᓂᕆᔭᖏᓐᓄᑦ. 
 
ᑕᒪᓐᓇ ᓱᓕ ᑲᔪᓰᓐᓇᖅᑐᖅ, ᑕᒪᓐᓇ ᒐᕙᒪᒃᑯᑦ ᖃᓄᖅᑑᕈᑎᒋᓇᓱᐊᖅᑕᖏᓐᓄᑦ ᑕᒪᓐᓇ ᑲᔪᓰᓐᓇᖅᑐᖅ ᑕᒪᒃᑯᐊ 
ᑐᓴᐅᒪᑦᑎᐊᕆᐊᖃᕐᒪᑕᑦᑕᐅᖅ ᑐᑭᓯᐅᒪᑦᑎᐊᕆᐊᖃᖅᑐᑎᒃ ᒐᕙᒪᒃᑯᑦ ᖃᓄᖅ ᐱᔨᑦᑎᕋᕐᓂᕆᕙᑦᑕᖏᓐᓂᑦ.  
 
ᐊᒻᒪ ᑖᒃᑯᐊ ᐃᓕᖅᑯᓯᓕᕆᔨᒃᑯᓂᓛᒃ ᑖᒃᓱᒥᖓ ᐊᖏᕈᑎᖃᑦᑎᐊᖅᓯᒪᒻᒪᑕ, ᑕᒪᒃᑯᐊ. ᑮᓇᐅᔭᓂᒃ ᓴᖅᑮᓯᒪᕗᒍᑦ 
ᐅᖃᖅᑎᑦᑎᔩ, ᑕᒪᒃᑯᓄᖓ ᑐᒃᓯᕋᖅᑕᐅᔪᓐᓇᕐᓂᐊᖅᑐᓄᑦ ᑕᐃᒪᓐᓇᐃᑦᑐᓕᕆᔪᒪᔪᓂᒃ ᑖᒃᓱᒪ ᒪᓕᒐᓕᐅᖅᑎᐅᖃᑎᑦᑕ 
ᐅᖃᐅᓯᕆᓵᖅᑕᖏᓐᓂᑦ. ᑐᒃᓯᕋᐅᑎᒃᑯᑦ ᑕᒪᒃᑯᓂᖓ ᐱᓕᕆᔪᒪᔪᖃᖅᑐᒥᓂᐅᓐᓂᖅᐸᑦ ᐃᓄᐃᑦ ᐅᖃᐅᓯᖏᑦ, ᐃᓛᒃ 
ᐆᑦᑐᕋᕐᓂᖅ ᓄᓇᕗᒻᒥᐅᓄᑦ ᑕᐃᒪᓐᓇ ᐃᑲᔫᕚᓪᓕᕈᓐᓇᕋᔭᖅᑐᒥᒃ ᓄᓇᒥᓐᓄᑦ. ᑮᓇᐅᔭᓂᒃ ᒪᓂᒪᓯᒪᔪᒍᑦ 
ᑐᒃᓯᕋᐅᑎᒃᑯᑦ ᐱᔭᐅᓇᓱᒍᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᐊᐃᑉᐹᓂ ᐅᐃᒍᒋᐊᕈᑦ, ᒪᓕᒐᓕᐅᖅᑎ  ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑐᓴᖅᑎᑦᑎᒋᐊᒃᑲᓂᕐᒪᑦ. ᑕᐃᒃᑯᐊᓗ 
ᑐᓵᓐᖏᑦᑐᑦ ᖁᕕᐊᓐᓂᐊᖅᑐᑦ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᖓᑦ.  
 
ᐃᑉᐸᔅᓴᖅ ᐆᑦᑐᖅᑐᖓ ᑏᕖ ᐃᑭᒃᑲᒃᑯ ᓂᐱᖃᕈᓐᓃᑎᑦᑐᒍ ᑕᐃᒫᒃ ᑐᑭᓯᓇᓱᓚᐅᕋᓗᐊᕋᒃᑯ ᐆᑦᑐᕋᖅᑐᓂ, 
ᐊᔪᕐᓇᑐᒻᒪᕆᐊᓘᓚᐅᖅᑐᖅ ᑐᓵᓐᖏᓪᓗᓂᓕᑭᐊᖅ ᑕᕝᕙᐅᕗᖅ ᐃᓅᖃᑕᐅᓇᓱᓪᓗᓂ ᑕᐃᒫᒃ ᑐᓵᓐᖏᓪᓗᓂ.  
 
ᐅᖃᖅᑏ, ᑐᓵᓐᖏᓪᓗᓂ ᐊᒃᓱᕈᕈᑕᐅᒃᑲᓐᓂᖃᑦᑕᑐᔅᓴᐅᔪᖅ ᖁᓚᕐᓇᖏᑦᑐᑦ, ᐊᒥᓱᓪᓗ ᑐᓵᓐᖏᑦᑐᑦ 
ᐊᔪᓐᖏᑦᑎᐊᕐᖓᑕ ᐃᖅᑲᓇᐃᔭᕈᓐᓇᑦᑎᐊᖅᑐᑦ ᐃᒻᒥᓂᓪᓗ ᑲᒪᒋᔪᓐᓇᕐᖓᑕ ᐱᕕᖃᖅᑎᑕᐅᑐᐊᕈᑎᒃ 
ᑕᐃᒪᐃᖃᑦᑕᒥᒻᒪᑕ ᓄᓇᑦᑎᓐᓂ.  

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐊᓯᖏᓐᓂᑦ ᐱᓕᕆᖃᑎᖃᖅᐸᒻᒪᖔᑕ 
ᐱᓕᕆᕕᐅᔪᓂᒃ ᖃᐅᔨᕚᓪᓕᑎᑦᑎᓇᓱᐊᕐᓂᕐᒧᑦ ᑕᒪᒃᑯᐊ ᐊᑐᐃᓐᓇᐅᓂᖏᓐᓂᑦ ᐃᑲᔪᕈᑕᐅᔪᓐᓇᓂᐊᖅᑐᑦ 
ᐃᓅᓯᕐᓘᑎᖃᖅᑐᓄᑦ? ᐃᖅᑲᓇᐃᔭᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐃᓅᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᑖᒃᑯᐊ ᓲᕐᓗ ᐱᓕᕆᖃᑎᒋᕙᒃᑲᑦᑎᒍ, ᑕᒪᓐᓇ 
ᐅᖃᐅᓯᕆᖅᑲᐅᔭᕋ ᑕᒪᑐᒪᓂ ᐱᓇᓱᐊᕈᓯᑦᑎᓐᓂᑦ ᑕᐃᒪ ᑖᒃᑯᐊ ᖃᓄᖅᑑᒃᑲᓐᓂᕋᓱᐊᕐᒪᑕ ᐊᒻᒪᓗ ᖃᓄᖅ ᑕᒪᒃᑯᐊ 
ᑐᓵᓐᖏᑦᑐᑦ ᑐᑭᓯᐅᒪᑎᑕᐅᔪᓐᓇᕐᒪᖔᑕ ᑕᒪᑐᒪᓂ. ᑖᓐᓇ CD ᐊᑐᖅᑐᒍ ᐊᒻᒪᓗ ᐆᑦᑐᕋᖅᑐᑎᒃ ᐅᖃᓪᓚᓲᑦ, ᐃᓛᒃ 
ᐃᓕᓐᓂᐊᖅᑲᑕᐅᒃᑲᓐᓂᖅᑐᑎᓪᓗ. ᑕᒪᑐᒪᓂ ᐱᓇᓱᐊᕈᓯᑦᑎᓐᓂᑦ ᑕᐃᒪ ᑖᒃᑯᐊ ᑲᑎᒫᓂᔅᓯᒪᓕᖅᐸᑕ 
ᑐᑭᓯᓇᖅᓯᕚᓪᓕᕐᓂᐊᖅᑐᖅ ᖃᓄᐃᓕᐅᒃᑲᓐᓂᕆᐊᖃᕐᒪᖔᖏᑕ ᑖᒃᑯᐊ ᒐᕙᒪᒃᑯᑦ ᑕᒪᒃᑯᓂᖓ ᓲᕐᓗ 
ᐊᑲᐃᓪᓕᐅᕈᑎᖃᖅᑐᓄᑦ, ᑐᓵᓐᖏᑦᑐᓂᒃ ᑐᑭᓯᐅᒪᔭᕆᐊᓕᐅᒐᓗᐊᓂᑦ. 
 
ᐅᖃᕈᓐᓇᖅᓯᓂᐊᖅᐳᖓ ᑖᒃᑯᐊ ᑲᑎᒫᓪᓚᓚᐅᖅᑎᓪᓗᒋᑦ ᓇᒧᑦ ᐃᖏᕐᕋᓯᓇᔭᕐᒪᖔᑦᑎᓐᓂᒃ, ᓇᓗᓇᓐᖏᑦᑐᖅ 
ᒪᓕᒐᓕᐅᖅᑎᐅᖃᑎᒪ ᐃᓱᒫᓗᒋᔭᖓ ᑕᒪᓐᓇ ᐃᓱᒪᒋᔭᐅᖃᓯᐅᔾᔭᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᑭᖑᓪᓕᖅᐹᖅᒥᑦ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᒻᒪᖓ ᒥᓂᔅᑕᐅᔫᑉ. ᐊᒻᒪᓗ ᐅᐱᒋᔪᒪᑦᑎᐊᖅᐸᕗᑦ ᑕᒪᔅᓱᒥᖓ 
ᓴᖅᑮᔪᓐᓇᓐᖑᐊᑕᖅᓯᓐᓇᓚᐅᕐᒪᑦ.  
 
ᑕᐃᒪ ᐃᓚᒋᔭᐅᔪᒥᑦ ᑕᕝᕙᓂ ᐃᖃᓗᑦᑑᑦᑎᐊᕐᒥ ᐃᓕᓐᓂᐊᖅᑎᑦᑎᐊᕙᐅᓂᖅᐹᖑᓪᓗᓂᓗ ᑕᐃᓐᓇᓗ 
ᐃᓕᓐᓂᐊᓚᐅᖅᑐᓂᒃ. ᐃᖅᑲᓇᐃᔮᖅᑖᕋᓱᓕᕋᓗᐊᕐᖓᑦ ᐃᖅᑲᓇᐃᔮᖅᑖᕈᓐᓇᖅᑑᔮᓐᖏᒻᒪᑦ, ᐊᒻᒪᓗ ᑕᒪᓐᓇ 
ᖁᕕᐊᓇᓗᐊᕋᓂ ᑕᐃᔅᓱᒧᖓ. ᑕᐃᒪᓕᖃᐃ, ᐃᒫᖅᑲᐃ ᐊᔪᖅᑐᒋᔭᐅᒻᒪᑦ, ᑕᒃᑰᓕ ᑐᓵᓐᖏᑦᑐᐃᓐᓇᕐᖓᑦ.  
 
ᑕᐃᒫᒃ ᐱᐅᔪᓇᖏᒻᒪᑦ ᒥᓂᔅᑕᐅᔪᖅ ᐅᖃᕈᓐᓇᖃ ᒪᓕᒐᓕᐅᕐᕕᒻᒧᑦ ᖃᓄᖅᑑᒃᑲᓐᓂᕈᓐᓇᖁᖃᐃ ᑕᒪᒃᑯᐊ ᑐᓵᖏᑦᑐᑦ 
ᐃᒫᒃ ᐃᓚᐃᓐᓈᖅᑕᐅᓲᒋᓕᕈᑎᒃ ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ ᒐᕙᒪᒃᑯᓐᓂᑦ ᑕᖅᑳᖓᓪᓘᓐᓃᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐲᑕᓴᓐ. ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᓐᓇ ᐊᐱᖅᑯᑎᒋᓵᖅᑕᖓ ᐃᖅᑲᓇᐃᔭᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑖᓐᓇ ᑐᕌᖓᔭᕆᐊᖃᖅᑰᕐᒪᑦ ᑖᒃᑯᐊ ᑎᒍᒥᐊᕐᒪᑕ ᐊᑐᐊᒐᕐᓂᑦ ᑕᐃᒪᓐᓇᐃᑦᑐᒥᒃ 
ᐃᖅᑲᓇᐃᔭᖅᑐᖅᓯᐅᑎᓂᒃ ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᔅᓴᑦᑕ 6-ᒋᔭᖓᑦ ᐅᖃᐅᓯᒃᑯᑦ ᐊᐱᖅᑯᑏᑦ ᒫᓐᓇ ᑭᒡᒐᑐᖅᑐᖅ 
ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎᑦ ᑲᑦᑐᒃ. 
 
ᐊᐱᖅᑯᑦ 682 - 2(4): ᐃᒡᓗᓄᑦ ᐊᑐᖅᑐᐊᕈᑎᓄᑦ ᐊᑭᖏᓐᓄᑦ ᐋᖅᑭᒃᑕᐅᔪᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ, ᐅᖃᖅᑎᑦᓯᔨ ᐅᓇ ᐊᐱᕆᒍᒪᔭᕋ ᒥᓂᔅᑕᐅᔪᖅ ᐃᓪᓗᓕᕆᔨᕐᔪᐊᒃᑯᓐᓄᑦ. ᑕᒻᒪᓂᕈᒪ 
ᐋᖅᑭᒋᐊᔅᓯᐊᓂᐊᖅᐸᖓ.  

ᑕᐃᔅᓱᒪᓂ ᐊᐅᓚᔨᓇᕐᒪᑦ ᑕᐃᒃᑯᐊ ᐃᓪᓗᓕᕆᔨᒃᑯᑦ ᓄᓇᓕᓐᓂ ᐃᑦᓯᕙᐅᑕᖏᑦ ᑲᖏᖅᓯᓂᕐᒥ ᑲᑎᒪᓚᐅᖅᓯᒪᒻᒪᑕ 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓂ ᐊᑐᖅᑐᐃᑦ ᑖᒃᑯᐊ ᐊᑭᓕᖅᓱᐸᑦᑕᖏᑦ ᖃᓄᖅ 
ᐋᖅᑭᒋᐊᕆᐊᖃᕐᒪᖔᑕ ᖁᑉᐸᕆᐊᕐᓗᑎᒃ ᐅᕝᕙᓘᓐᓃᑦ ᐊᑭᑭᓪᓕᒋᐊᕐᓗᑎᒃ ᑕᐃᒃᑯᐊ ᑐᓴᖅᑎᑦᓯᔪᑎᒋᓚᐅᖅᓯᒪᔭᖏᑦ 
ᐊᒻᒪᓗ ᐱᖁᔨᒍᑎᒋᓚᐅᖅᓯᒪᔭᖏᑦ ᑕᐃᑲᓂ ᑲᖏᖅᓯᓂᕐᒥ ᑲᑎᒪᑦᓱᑎᒃ ᑖᓐᓇᖃᐃ ᒥᓂᔅᑕ ᐅᖃᕈᓐᓇᐸ ᑕᐃᒃᑯᐊ 
ᐃᑦᓯᕙᐅᑕᐅᔪᐃᑦ ᐊᒻᒪ ᐊᓪᓚᑎᖏᑕ ᑕᑯᓐᓇᖅᑕᐅᖁᓚᐅᖅᓯᒪᔭᖏᑦ ᖃᓄᑭᐊᖅ ᐋᖅᑭᒋᐊᖅᓯᒪᓕᖅᐸᑦ? ᓇᑯᕐᒦᒃ 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑲᑦᑐᒃ. ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑎ, ᑕᐃᒃᑯᐊᖃᐃ ᐃᓐᓇᓂᖃᐃ ᐅᖃᐅᓯᖃᖅᐸᓪᓚᐃᕙ 
ᐃᖅᑲᓇᐃᔭᖅᑎᓂᓪᓗ ᐅᕝᕙ, ᑖᒃᑯᐊ ᐃᓐᓇᓂᒃ ᐃᓐᓇᐃᑦ ᐃᓐᓇᕗᑦ ᐊᑐᖅᑐᐊᖅᑎᐅᔪᑦ ᑕᒪᒃᑯᓂᖓ 
ᐃᒡᓗᓕᑎᑦᑎᓐᓂ $90,000 ᑐᖔᓂᑐᐊᖅᐸᑕ ᐊᑭᓕᖅᑐᐃᖃᑦᑕᖏᑦᑐᑦ ᐊᑐᖅᑐᐊᖅᑕᒥᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ ᐅᐃᒍᒋᐊᕈᑦ ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ, ᑐᑭᖃᖏᓗᐊᕐᓂᕋᒪᖃᐃ ᑭᓇᑐᐃᓐᓇᒃᑯᑦ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓂ 
ᐊᑐᖅᑐᐊᓲᑦ ᐊᑐᖅᑐᑦ. ᓇᑯᕐᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑲᑦᑐᒃ. ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑎ, ᒪᒥᐊᓇ ᑐᑭᓯᓐᓂᖏᓐᓇᒪ, ᐄᐳᕈᓪ 2000-ᖑᑎᓪᓗᒍ ᑕᐃᒃᑯᐊ 
ᑲᖏᖅᖠᓂᕐᒥ ᑲᑎᒪᓚᐅᖅᑐᑦ ᑕᒪᔅᓱᒥᖓ ᐱᔾᔪᑎᖃᖅᖢᑎᒃ ᑖᓐᓇ ᑲᑎᒪᔾᔪᑕᐅᓚᐅᖅᓯᒪᔪᖅ ᑲᖏᖅᖠᓂᕐᒥ 
ᑖᒃᑯᓄᖓ ᖁᑦᑎᒃᑐᓄᑦ ᑲᑎᒪᔨᐅᖃᑎᒃᑲᓄᑦ ᑐᓂᓯᒪᓕᖅᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᑦ ᒥᓂᔅᑕ. ᐊᐃᑉᐹᓂᑦ ᐅᐃᒍᒋᐊᕈᑦ. ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ, ᑖᓐᓇ ᒥᓂᔅᑕ ᐅᖃᕋᑖᕐᒪᑦ ᑲᑎᒪᔨᐅᖃᑎᒥᓄᒎᖅ ᑐᓂᓯᒪᓕᕐᒪᑕ ᑐᓴᕐᓂᑐᒥ ᑕᐃᑲᓂ 
ᑐᓴᕐᓂᐊᕿᑕ ᑕᐃᑲᙵᑦ ᑖᒃᑯᐊ ᑲᑎᒪᔾᔪᑕᐅᑉᐸᑕ ᑖᒃᑯᓄᖓ ᑲᑎᒪᔨᐅᖃᑎᖏᓐᓄᑦ ᓱᓇᒥ ᓂᕆᐅᓐᓂᐊᖅᐱᑕᑭᐊᖅ? 
good news or bad news? ᐅᖃᕈᓐᓇᐸ ᑖᓐᓇ ᒥᓂᔅᑕ? ᓇᑯᕐᒦ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦ ᒪᓕᒐᓕᐅᖅᑎ ᑲᑦᑐᒃ. ᓄᓇᕘᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ ᐅᖃᖅᑎ, (ᐃᒡᓚᖅᑐᖅ) ᑖᒃᑯᐊᖏᓛᒃ cabinet-ᑯᓐᓄᑦ ᑐᓂᓯᒪᔭᕗᑦ 
ᐅᕙᒍᑦ ᐃᒡᓗᓕᕆᔨᕐᔪᐊᒃᑯᓐᓂᖔᖅᑐᑦ ᐃᓱᒪᒃᓴᖅᓯᐅᕈᑎᐅᖄᓚᐅᕐᓗᑎᒃ ᑕᐃᑲᓂ ᑲᖏᖅᖠᓂᕐᒥ 
ᑲᑎᒪᔾᔪᑕᐅᓚᐅᖅᓯᒪᔪᑦ ᐄᐳᕈᑎᓪᓗᒍ 2007-ᒥ ᑭᐅᔪᓐᓇᖅᓯᑕᐃᓐᓇᕐᓂᐊᖅᑕᕗᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᐊᒻᒪᓗ ᑭᖑᓪᓕᖅᐹ ᐅᐃᒍᒋᐊᕈᑦ ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ ᐅᖃᖅᑎᑦᓯᔨ, ᐃᓛᒃ ᑖᓐᓇ ᐊᒻᒪ ᓇᑯᕐᒦᑕᕋ ᑖᓐᓇ ᒥᓂᔅᑕ. ᑭᓯᐊᓂ ᐅᖅᓱᐊᓗᐃᓪᓗ 
ᐊᑭᑐᔪᒻᒪᕆᐅᓕᖅᑐᑦ ᐊᒻᒪ ᑕᒪᒃᑯᐊ ᐃᓪᓗᓂ ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᓐᓂ ᐊᑐᖅᑐᐃᑦ 
ᐊᑭᑐᔪᒻᒪᕆᐊᓗᓐᓂ ᐊᑭᓕᖅᑐᐃᒻᒪᑕ ᓲᕐᓗ ᑮᓇᐅᔭᒥᑦ ᒑᓯᑖᕐᓗᑎᑦ ᑭᓯᐊᓂ ᑕᐃᒪᐃᑦᑑᒋᐊᖃᕐᒪᑕ. ᑕᐃᒃᑯᐊᖃᐃ 
ᐋᖅᑭᒋᐊᕐᓂᐊᕈᑎᒃ ᓱᓕ ᒐᕙᒪᖓᑦ ᓄᑖᖅ ᐱᒋᐊᓚᐅᖅᑎᓐᓇ ᒍ ᐋᖅᑭᒋᐊᓂᐊᑐᖅ? ᓇᑯᕐᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ ᐱᓕᕿᐊᓕᒃ, ᒥᔅᑕ ᓇᑦᑎᖅ. 
 
ᐊᖓᔪᖅᑳᖅ ᓇᑦᑎᖅ ᐸᑎᖅ: ᖁᔭᓐᓇᒦᒃ ᐅᖃᖅᑏ. ᐃᓱᒫᓗᒋᓪᓚᕆᑦᑕᕗᑦ ᑕᒪᓐᓇ ᐅᖅᓱᐊᓗᐊᓗᒃ 
ᐊᑭᑦᑐᐊᓪᓕᐊᓚᕆᑦᑎᓪᓗᒍ. ᑕᒪᒃᑯᐊᓕ ᐊᑐᖅᑐᐊᖅᑎᖁᑎᕗᑦ ᐃᓪᓗᓕᕆᔨᒃᑯᓐᓂᑦ ᐊᑐᖅᑐᐊᓲᑦ ᐅᖅᓱᐊᓗᒻᒥᑦ 
ᐊᑭᓖᖃᑦᑕᖏᒻᒪᑕ. ᑕᒪᒃᑯᐊ ᓇᒻᒥᓂᖃᖅᑐᐃᑦ ᖃᓄᖅ ᐅᖅᓱᐊᓗᒻᒥᑦ ᐃᑲᔪᕈᓐᓇᕋᔭᕐᒪᖔᑦᑎᒍᑦ ᑕᒪᓐᓇ 
ᐃᓱᒪᖅᓴᖅᓯᐅᕈᑎᒋᒋᐊᖃᓚᖓᔭᕗᑦ. ᖁᔭᓐᓇᒦᑦ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 
ᐊᐱᖅᑯᑦ 683 - 2(4): ᕿᒥᕐᕈᔭᐅᓂᖏᑦ ᐊᖓᔪᖅᑳᓐᖑᐊᕆᔭᐅᔪᓄᑦ ᐊᑭᓕᐅᑕᐅᕙᒃᑐᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕ ᐋᓐᓂᐊᖃᕐᓇᖏᑦᑐᑎᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ. ᖃᐅᔨᒪᔪᖓ ᐊᐱᖅᓱᖃᑦᑕᖅᓯᒪᒻᒥᒐᒪ ᑕᒪᒃᑯᓄᖓ ᐊᖏᔪᖅᑳᓐᖑᐊᕆᔭᐅᑲᐃᓐᓇᖃᑦᑕᖅᑐᓄᑦ 
ᐱᓯᒪᑦᑎᖃᑦᑕᖅᑐᓂᓛᒃ. 
 
ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᖅᑏ, ᖃᐅᔨᒪᒐᑦᑕ ᔫᓂᖑᑎᓪᓗᒍ 2005-ᒥ ᒐᕙᒪᒃᑯᑦ ᓇᓗᓇᐃᖅᓯᒪᐅᕐᖓᑕ $1 
ᒥᓕᐊᓂᑦ ᐊᒥᓱᕈᕆᐊᖅᑎᑦᑎᓂᐊᕐᖓᑕ ᑕᕝᕗᖓ ᐃᓅᓯᓕᕆᔾᔪᑎᓄᑦ. ᐃᓚᖏᓪᓗ ᐊᑭᓕᖅᑕᐅᔾᔪᑎᐅᔪᑦ 
ᐋᖅᑭᒃᓯᒪᓂᕆᔭᖏᑦ ᓇᓕᒨᒋᐊᕐᔫᒥᓂᐊᕐᖓᑕ ᓂᕆᔾᔪᑕᐅᒍᓐᓇᐸᑦᑐᓄᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᐃᑲᔪᖅᑐᐃᓪᓗᑎᑦ ᖃᓄᐃᖏᑦᑎᐅᖁᔨᓪᓗᑎᑦ ᓱᕈᓯᕐᓂᑦ, ᐅᕕᒃᑲᐅᔪᓂᓪᓗ. 
 
ᑕᐃᒃᑯᐊ ᐊᑭᑦᑐᕆᐊᕈᑕᐅᓚᐅᖅᑐᑦ 2005-ᒥᑦ, ᒪᓕᒃᑲᓗᐊᖅᐳᖅᑲᐃ ᐊᑭᑦᑐᕆᐊᕈᑕᐅᖃᑦᑕᖅᓯᒪᓕᖅᑐᓂᑦ 
ᐃᓅᓇᓱᐊᓂᕐᒧᑦ. ᒥᓂᔅᑕᐅᔪᖃᐃ ᓇᓗᓇᐃᖅᓯᒍᓐᓇᖅᑯᖅ, ᑕᐃᓐᓇ ᒥᓂᔅᑕᐅᓚᐅᖅᑐᖅ ᓯᕗᓂᐊᒍᑦ 
ᕿᒥᕈᑲᓐᓂᓂᐊᕐᓂᕋᒪᐅᕐᖓᑦ ᑖᒃᑯᓂᖓ ᐊᑭᓕᖅᑕᐅᔾᔪᓯᐅᖃᑦᑕᖅᑐᓂᑦ ᐱᓯᒪᑦᑎᖃᑦᑕᖅᑐᓄᑦ ᓯᕈᓯᕐᓂᑦ. 
ᑕᐃᒪᓐᖓᓂᖅᑲᐃ ᕿᒥᕈᔭᐅᒋᐊᓪᓚᑲᓐᓂᖅᓯᒪᕙᑦ ᑕᐃᒃᑯᐊ ᐊᑭᓕᖅᓱᐃᔾᔪᑕᐅᕙᑦᑐᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᑖᒃᑯᐊ ᖃᐅᔨᓴᖅᑕᐅᕙᓪᓕᐊᔪᒃᓴᐅᒻᒪ ᒫᓐᓇᒧᓄᑦ ᖃᓄᖅ 
ᐋᖅᑭᒋᐊᒃᑲᓂᖅᓯᒪᒍᓐᓇᓂᐊᕐᒃᒪᖔᑦ ᑖᓐᓇ ᐅᖃᐅᓯᕆᕋᑖᖅᑕᖓ ᓱᓕᒻᒪᑦ ᔫᓂ 27, 2005-ᖑᑎᓪᓗᒍ ᑖᒃᑯᐊ 
ᐊᓚᐅᒃᑲᐃᓚᐅᖅᓯᒪᒻᒪᑕ ᖃᓄᐃᓕᖓᓂᐊᕐᒪᖔᑕ ᐱᓯᒪᑦᑎᑲᐃᓐᓇᖃᑦᑕᖅᑐᐃᑦ ᑕᒪᒃᑯᓂᖓ ᕿᑐᓐᖓᕆᔭᐅᔪᓂᑦ. 
ᑕᐃᒃᑯᐊ ᕿᒥᕈᔭᐅᕙᓪᓕᐊᔪᒃᓴᐅᒻᒪᑕ ᒫᓐᓇᒧᓄᑦ ᑕᐃᒪᐃᓕᖓᔪᖅ. ᑭᓯᐊᓂ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ 
ᐱᓕᕆᑦᑎᐊᖁᓇᕐᒪᑕ ᑕᒪᒃᓱᒪᓐᖓᑦᑕᐅᖅ ᑐᑭᓯᐅᒪᑎᑦᑎᑦᓯᐊᖁᒃᓱᒋᑦ ᖃᓄᖅ ᑕᒪᓐᓇ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ.  

ᑖᒃᑯᐊᓕ ᖃᑦᓯᕈᑦᑕᕋᔭᕐᒪᖔᑕ ᓱᓕ ᑕᐃᒪᐃᓕᖓᒃᓴᐃᓇᖅᑐᐃᑦ ᖃᐅᑕᒫᖅᓯᐅᑎᓂᑦ ᐸᐸᑕᐅᔪᐃᑦ ᕿᑐᓐᖓᕆᔭᐅᔪᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᔭᓐᓇᒦᑦᑕᕋ ᑭᐅᒻᒪᖓ ᕿᒥᕈᔭᐅᕙᓪᓕᐊᓂᕋᖅᑐᒍ ᑕᒪᓐᓇ. 
ᒫᓐᓇᐅᔪᖅ ᑕᐃᒪ ᒥᔅᑕ ᑲᑦᑐᒃ ᐅᖃᖅᑲᐅᒥᒻᒪᑦ ᑕᐃᒃᑯᓄᖓ ᓂᖃᐃᓱᖅᐸᑦᑐᓂ. ᑕᒪᒃᑯᐊ ᑭᓱᑐᐃᓐᓇᐃᑦ 
ᐊᑭᑦᑐᐸᓪᓕᐊᔪᒻᒪᕆᐊᓘᑎᓪᓗᒋᑦ ᐊᕐᕌᒎᓐᓂ ᒪᕐᕉᓐᓂ ᐊᓂᕉᖅᑑᓐᓂ ᐱᓗᐊᖅᑐᒥᑦ, ᑕᒪᒃᑯᐊ ᐃᓚᖏᑦ 
ᐊᖑᒻᒪᑎᒍᓐᓇᐃᓕᒻᒪᑕ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᖃᐅᔨᒪᒻᒪᖔᖅ ᖃᖓ ᑕᐃᒃᑯᐊ ᕿᒥᕈᔭᐅᔭᕇᓛᕐᒪᖔᑕ ᐊᒻᒪᓗ ᕿᒥᕈᒻᒪᖔᑕ 
ᐊᑭᓕᖅᓱᐃᔾᔪᑕᐅᕙᑦᑐᑦ ᓈᒻᒪᒃᑲᓗᐊᕐᒪᖔᑕ ᒪᓕᒃᑲᓗᐊᕐᒪᖔᑕ ᐅᓪᓗᒥ ᐊᑭᐅᔪᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᒃᑯᐊ ᐅᓪᓗᓚᕆᖓ ᐱᓯᒪᖏᓇᒃᑯ 
ᒥᔅᓴᐅᓴᑦᑕᐅᓯᒪᒧᕐᓘᓐᓃᑦ ᖃᖓ ᐱᔭᕇᖅᑕᐅᓂᐊᖅᑐᒋᔭᐅᒻᒪᖔᑕ ᑭᓯᐊᓂ ᐱᓯᒪᓕᑐᐊᕈᒃᑯ ᑖᓐᓇ 
ᑐᓴᖅᑕᐅᑎᑦᑐᒫᖅᑕᕋ ᒪᓕᒐᓕᐅᖅᑎᑯᓐᓄᑦ, ᖃᐅᑉᐸᓘᓐᓃᖅᑲᐃ ᖃᐅᔨᒪᓂᖅᓴᐅᓕᕈᓐᓇᓛᖅᑐᖓ. ᖃᓄᑎᒋ 
ᐱᔭᕇᕆᐊᑭᓪᓕᒻᒪᖔᑕᓘᓐᓃᑦ ᕿᒥᕈᓂᐅᔪᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐅᐃᒍᒋᐊᕈᑦ, ᒪᓕᒐᓕᐅᖅᑎ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᖁᕕᐊᒋᔭᕋ ᑖᓐᓇ ᑎᒍᕋᑖᑦᑎᐊᕐᓂᑭᒍᒻᒪᒍ ᑖᓐᓇ 
ᐱᓕᕆᕕᐅᔪᖅ ᕿᒥᕐᕈᑎᓪᓗᒍ ᑕᕝᕗᖓ ᐅᕙᑦᑎᓐᓂ ᖁᓚᕐᓂᐊᖅᓯᔪᓐᓇᖅᐳᖅ ᑕᒪᒃᑯᐊ ᐊᓈᓇᓐᖑᐊᕆᔭᐅᔪᑦ, 
ᐱᓯᒪᑦᑎᑲᐃᓐᓇᖃᑦᑕᖅᑐᓂᓛᑦ, ᔫᓐᒥ 2005 ᓴᖅᑮᔪᖃᓚᐅᕐᒪᑦ ᓄᑖᖑᔪᓂᑦ ᐊᑭᓕᖅᓱᐃᔾᔪᑕᐅᖃᑦᑕᓂᐊᖅᑐᓂᑦ 
ᑕᒪᒃᑯᐊ ᐸᖅᑮᕙᑦᑐᑦ ᐊᑭᓕᖅᓱᖅᑕᐅᒐᓗᐊᕐᒪᖔᑕ ᓈᒻᒪᑦᑐᓂᑦ ᖃᐅᑕᒫᖅᓯᐅᑎᖏᓐᓂ.  
 
ᑖᒃᑯᐊ ᐊᑭᓕᖅᓲᑕᐅᔾᔪᑎᒋᔭᖏᑦ ᕿᒥᕐᕈᔭᐅᑉᐸᑕ, ᐊᖏᕈᓐᓇᖅᐹ ᒪᓕᒃᑲᓗᐊᕐᒪᖔᑕ ᐅᓪᓗᒥᒧᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ.  
 
ᐊᖓᔪᖅᑳᖅ ᐅᓛᔪ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᖅᑯᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ, ᓇᓗᓇᐃᕈᒪᓪᓗᒍ ᑖᓐᓇ ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖑᓯᒪᓕᕐᒥᒻᒪᑦ. 
ᑭᓯᐊᓂ ᒫᓐᓇ ᑲᔪᓯᒃᑲᓐᓂᓚᐅᓐᖏᓂᑦᑎᓐᓂ ᓄᖅᑲᖓᑲᐃᓐᓇᓂᐊᖅᑐᒍᑦ 20-ᒥᓂᔅᓯᒥᑦ.  
 
ᐃᖅᓱᒃᑎ.  
 
>>ᓄᖅᑲᑲᐃᓐᓇᖅᑐᑦ 15:16-ᒥᑦ ᐱᒋᐊᒃᑲᓐᓂᖅᖢᑎᒃ ᑲᑎᒪᑐᐃᓐᓇᕐᓂᒥᒃ 15:38-ᒥᑦ  

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᑦ ᐅᑎᑦᑎᐊᕐᒥᒐᔅᓯ. ᑲᑎᒪᔾᔪᑎᔅᓴᑦᑕ 7-ᒋᔭᖓᑦ. ᑎᑎᖅᑲᒃᑯᑦ ᐊᐱᖅᑯᑏᑦ. 
ᐱᑕᖃᓐᖏᑉᐸᑦ. ᑲᑎᒪᔾᔪᑎᔅᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ 
ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ. ᑭᒡᒐᑐᖅᑐᖅ ᐃᖃᓗᐃᑦ ᑲᓇᓐᓇᖓᓄᑦ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 002 - 2(3): ᐃᐊᑦ ᐲᑯ (ᐲᑯ) 
 
ᐊᖓᔪᖅᑳᖅ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᖅᐳᖓ. ᐅᖃᖅᑏ, ᑕᐃᒪ ᑲᑎᒪᔩᑦ 
ᖃᐅᔨᒪᔪᓕᒫᖑᒻᒪᑕ ᐃᓐᖏᕈᒪᓯᑎᐅᒐᒪ ᐊᒻᒪᓗ ᒥᑖᕈᓘᔭᖃᑦᑕᖅᖢᖓ, ᑕᐃᒪ ᐅᓪᓗᒥᓕ ᐅᖃᐅᓯᖄᕐᔪᓐᓂᐊᖅᑐᖓ 
ᐱᒻᒪᕆᐅᔪᓂᑦ.  
 
ᐱᒋᐊᖅᑳᕈᒪᓪᓗᖓ, ᑖᒃᑯᐊ ᐃᖅᑲᓇᐃᔭᖅᑎᒃᑲ, ᒥᔅᑕ ᐅᑲᓕᖅ ᐱᓗᐊᖅᑐᒥ, ᐊᒃᓱᕈᖅᓯᑎᐅᒐᒪ. 
ᐃᖅᑲᓇᐃᔭᖅᓯᑎᐅᓪᓗᖓᓗ ᐃᓛᓐᓂᒃᑯᑦ ᐅᐃᒪᔮᕈᓘᔭᖃᑦᑕᕋᓗᐊᖅᖢᖓ. ᑕᐃᒪᐃᓐᓇᐃᑦᑑᒐᒪᐃᓛᒃ.  
 
ᐅᖃᖅᑏ, ᑕᐃᒪ ᑐᖏᓕᖓᓂ ᐊᕐᕌᒍᓂᑦ 13-ᖑᓯᒪᓕᖅᑐᓂᑦ ᑭᐅᓕᕋᒪ ᐅᖃᐅᓯᕐᖓᐅᑎᓂᑦ. ᑕᐃᒪ ᐅᖃᕈᒪᓪᓗᖓᓗ 
ᑕᒪᒃᑯᓂᖓ ᐱᒻᒪᕆᐅᓇᓱᒋᔭᓐᓂ ᓄᓇᕗᒻᒥᐅᑕᐅᔪᓄᑦ ᒪᓕᒐᓕᐅᖅᑎᓄᓪᓗ.  
 
1995-ᒥ ᓄᓇᕗᒥ ᓯᓐᓇᒃᑑᒪᑐᐃᓐᓇᕆᓚᐅᖅᓯᒪᕙᕗᑦ ᓄᓇᕗᑦ ᓴᐃᒻᒪᐅᑎᖃᕋᑕᓗ ᐊᓯᖏᓐᓂᒡᓗ ᐱᑕᖃᖏᖢᑕ 
ᐃᒪᓐᓇᓗ ᐸᕐᓇᒃᐸᓪᓕᐊᓪᓗᑕ ᓇᓂᓗ ᐊᖓᔪᖅᑳᖃᕐᕕᖃᕐᓂᐊᕐᒪᖔᑦᑕ ᖃᐅᔨᒪᖏᖢᑕ ᑮᓇᐅᔭᖁᑎᖃᖏᖢᑕᓗ 
ᑖᒃᑯᐊᓗ ᒪᓕᒐᓕᐅᖅᑎᑦ ᖃᑦᓯᐅᒐᔭᕐᒪᖔᑕ ᖃᐅᔨᒪᓇᑕ ᐃᖅᑲᓇᐃᔭᖅᑎᒋᔭᐅᓂᐊᖅᑐᓂᒡᓗ ᖃᐅᔨᒪᓇᑕ. 
 
ᑕᒪᓐᓇ ᐱᔾᔪᑎᒋᓪᓗᒍ ᐅᖃᖅᑎ ᑕᐃᒪᓐᓇ ᓈᒻᒪᒃᑐᓂᒃ ᑮᓇᐅᔭᖃᖅᑎᑕᐅᒋᐊᖃᓚᐅᕋᑦᑕ ᓄᓇᕗᑖᕐᓂᐊᓕᖅᖢᑕ 
ᑲᑕᒃᓯᒪᔪᐊᓘᓚᐅᖅᓯᒪᖕᒪᑕ ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖏᑦ ᐃᓚᕗᓪᓘᓐᓃᑦ ᐃᖅᑲᐅᒪᔪᒃᓴᐅᖏᑦᑐᒍᑦ 
ᐃᓚᐅᓚᐅᖏᒻᒪᑕᐃᓛᒃ ᐃᓚᖏᑦ ᓄᓇᕗᒥᐅᑕᐅᔪᑦ ᑲᑕᒃᓯᒪᔪᒻᒪᕆᐊᓘᓚᐅᖅᓯᒪᖕᒪᑕ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ 
ᑮᓇᐅᔭᑎᒍᑦ. 
 
ᓯᕗᓪᓕᖅᐹᑦᓯᐊᕐᒥ ᐱᒻᒪᕆᐅᔪᒃᑯᑦ ᐅᖃᐅᓯᕆᔭᕋ, ᑕᐃᔅᓱᒪᓂᑐᖃᐅᓕᖅᑐᖅ ᒐᕙᒪᒃᑯᑦ ᑕᐃᒪᓐᓇ 
ᓄᖃᖅᑎᑦᑎᖃᑦᑕᓚᐅᖅᓯᒪᖕᒪᑕ ᑕᒪᒃᑯᐊ ᕼᐊᓕᑕᐃᕆᐊᕈᑎᖏᑦ ᐊᓯᖏᓪᓗ ᐃᑲᔫᓯᐊᕆᔭᖏᑦ ᓇᑲᑎᖅᑕᐅᓪᓗᑎᒃ 
ᓄᓇᑦᓯᐊᑉ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᑦ ᑲᑕᒃᓯᒪᓂᖏᑦᑕ ᐱᔾᔪᑎᒋᓪᓗᒋᑦ ᑕᐃᒪ ᐱᒻᒪᕆᐅᕗᖅ ᑕᐃᒪᓐᓇ 
ᐊᒃᓱᕈᖅᑎᓪᓗᑕ ᑮᓇᐅᔭᓂᒃ. 
 
ᓄᓇᕗᑦ ᓴᖅᑭᓕᓚᐅᖅᓯᒪᖕᒪᑦ ᐱᓕᕆᕐᔪᐊᓚᐅᖅᓯᒪᕗᒍᑦ ᓂᕈᐊᕐᓗᑕᓗ ᐊᖓᔪᖅᑳᖃᕐᕕᒃᓴᒥᑦ ᒪᓕᒐᒃᓴᓂᒡᓗ 
ᑲᒪᒋᔭᖃᕐᓗᑕ ᑖᒃᑯᐊ ᐊᓯᖏᑦ ᐅᖃᐅᓯᕆᒍᓐᓇᖅᑕᕋᓗᐊᒃᑲ ᑭᓯᐊᓂ ᐃᖃᓗᖕᓂ ᑕᒫᓂ ᐊᒥᓱᑦ 
ᐃᖅᑲᓇᐃᔭᐃᓐᓇᖅᓯᒪᔪᑦ ᓄᖅᑲᖅᑎᑕᐅᒋᐊᖃᓚᐅᖅᓯᒪᖕᒪᑕ.  

ᑖᒃᑯᐊᓗ ᕼᐊᓕᑕᐃᕆᐊᕈᑎᒃᓴᐃᑦ ᓇᑲᑎᖅᑕᐅᓪᓗᑎᒃ ᑮᓇᐅᔭᓕᐊᕆᔭᖏᓪᓗ ᐊᑭᑭᓪᓕᒋᐊᖅᑕᐅᓪᓗᑎᒃ ᐊᒻᒪᓗ 
ᐃᒡᓗᖏᑦ ᐊᖅᓵᖅᑕᐅᓪᓗᑎᒃ ᐃᓚᖏᑦ ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪᒐᒪ ᑕᐃᔅᓱᒪᓂ ᔭᓗᓇᐃᒥ 
ᐊᒃᓱᕈᕐᓇᖅᑐᒻᒪᕆᐊᓘᓚᐅᖅᓯᒪᔪᖅ ᐃᓚᑦᑎᓐᓄᑦ ᑕᐃᒪᐃᓐᓇᐃᑑᔪᖃᓚᐅᖅᓯᒪᖏᒻᒪᑕᓕ ᑕᒫᓂᒥᐅᑕᐅᔪᑦ ᓲᕐᓗ 
ᐃᕆᐊᓛᖅᑐᑦ ᐃᓄᐃᑦ ᔭᒐᐃᔪᑦ ᕼᐊᓚᑕᐃᕈᑎᒃᓴᒥᓐᓂᒃ ᑮᓇᐅᔭᑭᒃᓴᖅᑎᑕᐅᓕᖅᑐᓪᓗ ᑕᐃᒪᓐᓇ 
ᑲᒪᒋᒋᐊᖃᓚᐅᖅᓯᒪᒐᒃᑭᑦ. 
 
ᑐᒃᓯᐊᖃᑦᑕᓚᐅᖅᓯᒪᔪᖓᓘᓐᓃᑦ ᑕᐃᒪᓐᓇᐃᓕᐅᖅᑕᐅᓚᐅᖅᓯᒪᖏᓐᓇᔅᓯ ᐊᒻᒪᓗᑦᑕᐅᖅ ᒪᓐᓂᖕᓄᑦ 
ᒥᓪᓗᖅᑕᐅᕙᒃᖢᓂ ᓄᓇᓯᐅᑎᒐ ᒥᔅᑕ ᐹᓇᐸᔅ ᐃᖅᑲᐅᒪᓂᐊᖅᑐᒃᓴᐅᔪᖅ ᑕᐃᒪ ᑕᐃᒃᑯᐊ ᓄᓇᓯᐅᑎᒪ ᐃᒐᓛᖏᑦ 
ᓯᖁᑦᑎᖅᑕᐅᓯᒪᓚᐅᖅᓯᒪᖕᒪᑕ ᑕᐃᒪᓐᓇᐃᓕᐅᖅᑕᐅᓚᐅᖅᓯᒪᖏᓐᓇᔅᓯ ᖃᐅᔨᒪᓂᐊᖅᐳᓯ 
ᑕᐃᒪᓐᓇᐃᓕᐅᖅᑕᐅᓚᐅᖅᓯᒪᒐᒪ. 
 
ᐊᒃᓱᕈᖅᑐᒻᒪᕆᐊᓘᓚᐅᖅᓯᒪᓪᓗᖓᓗ ᐅᖃᕈᓐᓇᖅᖢᖓ ᐊᒃᓱᕈᕐᓇᕐᓂᖅᓴᐅᓚᐅᖅᖢᓂ ᐃᓚᓐᓄᑦ, ᑖᒃᑯᐊ 
ᓂᕈᐊᖅᑎᒋᔭᖅᐳᑦ ᖁᕕᐊᓱᖏᑦᑐᐊᓘᓚᐅᖅᓯᒪᖕᒪᑕ ᑕᐃᒪᓘᓐᓃᑦ ᓄᓇᕗᒥᐅᑕᐅᔪᑦ ᖁᕕᐊᓱᖏᑦᑐᐊᓘᓪᓗᑎᒃ. 
ᐅᖃᖅᑎ, ᐊᒥᓱᑦ ᐃᓄᐃᑦ ᓄᓇᕗᑖᕐᓂᐊᕐᓂᒧᑦ ᓂᕆᐅᒋᔭᖃᓚᐅᖏᑉᐳᑦ. 
 
ᑭᓯᐊᓂ ᓄᓇᕗᑖᓚᐅᖅᐳᒍᑦ ᑭᓯᐊᓂ ᑮᓇᐅᔭᑭᒃᓴᖅᑎᑕᐅᓚᐅᖅᓱᑕ ᓯᕗᓪᓕᖅᐹᑦᓯᐊᕐᒥ 
ᖃᐅᔨᓴᖅᑐᖃᓚᐅᖅᓯᒪᖏᒻᒪᓪᓘᓐᓃᑦ ᖃᑦᓯᕌᕐᓂᐊᕐᒪᖔᑦ ᒪᕐᕉᖕᓂᑦ ᓄᓇᑦᓯᐊᒥᓪᓗ ᓄᓇᕗᒥᒡᓗ ᑲᒪᒋᐊᖃᕐᓂᕐᒥᑦ 
ᑕᐃᓐᓇ ᒐᕙᒪᑐᖃᒃᑯᓐᓂ ᑕᐃᓐᓇ ᐃᓄᓕᕆᔨ ᑕᐃᔅᓱᒪᓂ ᑲᑎᒪᔪᓃᓚᐅᖅᓯᒪᖕᒪᑦ. 
 
ᑖᒃᑯᐊᒎᖅ ᒪᕐᕉᒎ ᓄᓇᑖᕆᔭᐅᔫᒃ ᓈᒻᒪᒃᓴᕐᓂᐊᕐᒪᑕ ᑮᓇᐅᔭᓂᒃ ᐅᕙᒍᑦ ᓄᓇᕗᒥᐅᑕᐅᓪᓗᑕ ᓲᕐᓗ 
ᐸᕐᓇᒍᑎᒃᓴᑦᑎᓐᓂᒃ ᑮᓇᐅᔭᖅᑖᖅᑎᑕᐅᒃᑲᓐᓂᓚᐅᖅᐳᒍᑦ $180 ᒥᓕᐊᓐᓂᒃ ᑕᐃᔅᓱᒪᓂ ᒥᔅᑕ ᑯᐊᒃ 
ᖃᐅᔨᒪᔪᒃᓴᐅᕗᖅ ᒪᓕᒐᓕᐅᖅᑎᒃᑯᓐᓄᑦ ᑮᓇᐅᔭᖃᖅᑎᑕᐅᓚᐅᖅᓯᒪᖏᓐᓇᑦᑕ ᑖᓐᓇ ᒐᕙᒪᒃᑯᓐᓄᑦ 
ᓴᓇᔭᐅᓚᐅᖅᓯᒪᖕᒪᑦ ᑲᑎᒪᕕᒋᔭᖅᐳᑦ.  
 
ᐅᖃᖅᑎ, $180 ᒥᓕᐊᓐᓂ 1995-ᒥᑦ 1999-ᒧᑦ ᑐᓂᔭᐅᓚᐅᖅᓯᒪᖕᒪᑕ ᐅᕙᑦᑎᓐᓄᑦ  



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5012

ᐱᖁᑎᕐᔪᐊᖅᑖᕈᑎᒋᓂᐊᖅᑎᓪᓗᑎᒍ ᑐᑭᓯᑎᑦᓯᐊᖅᑎᑦᑎᒐᓱᒋᐊᖃᖅᑐᖓ ᑖᒃᑯᐊ ᑮᓇᐅᔭᑦ ᓴᕝᕙᖅᑎᑕᐅᓯᒪᓚᐅᖅᑐᑦ 
ᓄᓇᕗᑦ ᐱᒋᐊᓕᓵᖅᑎᓪᓗᒍ ᒥᑭᑦᑐᒃᓴᐅᓚᐅᖅᓯᒪᖕᒪᑕ. 
 
ᐃᕐᓂᕋ ᐸᑲ ᐃᓅᓵᖅᓯᒪᑎᓪᓗᒍ ᑖᒃᑯᐊ 7 ᐊᒻᒪ 5 ᐊᕐᕌᒍᖃᖅᖢᓂ Wally 20-ᓂᐊᓕᖅᑐᖅ ᑐᕋ 18-
ᖑᓂᐊᓕᖅᖢᓂ 1995ᒥ 1999ᒧᑦ ᑎᑭᓪᓗᒍ ᒪᓕᒐᑦ ᐱᔾᔪᑎᒋᓪᓗᒋᑦ. 
 
ᑮᓇᐅᔭᑭᒃᓴᕐᓂᖅᐳᑦ ᐱᔾᔪᑎᒋᓪᓗᒋᑦ ᑕᐃᒪᓐᓇ ᐊᓯᖏᓪᓗ ᐱᔾᔪᑎᒋᓪᓗᒋᑦ ᐅᕙᖓ ᐊᒻᒪᓗ 13-ᒋᔭᐅᔪᓂᒃ 
ᑲᑎᒪᔨᐅᖃᑕᐅᔪᑦ ᔭᓗᓇᐃᕝᒦᖃᑦᑕᓚᐅᖅᓯᒪᕗᒍᑦ. 
 
ᒥᔅᑕ ᐹᓇᐸᔅ, ᐅᕙᖓᓗ, ᐊᕐᕌᒍᒥ ᐊᑕᐅᓯᕐᒥ 137-ᓂᑦ ᐅᓪᓗᓂ ᓲᕐᓗ ᐊᐅᓪᓚᖅᓯᒪᖃᑦᑕᓚᐅᖅᐳᒍᑦ. ᐃᓛᓐᓂᒃᑯᑦ 
ᑖᒃᑯᐊ ᐊᐅᓪᓚᖅᓯᒪᓕᑐᐊᕌᖓᒥ ᐊᖏᕐᕋᖅᓯᓕᑲᐅᑎᒋᖃᑦᑕᕐᒪᑕ. ᒥᔅᑕ ᐹᓇᐸᔅ ᖃᐅᔨᒪᓪᓗᒍᓗ, 
ᐊᐅᓪᓚᖅᓯᒪᓚᐅᖅᓯᒪᖕᒪᑦ ᑕᖅᑭᓄᑦ 8-ᓄᑦ 12-ᖑᑎᓪᓗᒋᑦ ᐊᕐᕌᒍᒥ ᑖᒃᑯᐊ ᑕᖅᑮᑦ.  
 
ᐅᖃᖅᑏ, ᑕᐃᒪᓐᓇ ᐅᖃᖅᐳᖓ ᐃᒪᓐᓇ ᐅᖃᕈᒪᓪᓗᖓ: ᓄᑕᕋᓛᖃᖅᖢᑕ ᖃᔅᓰᓐᓇᑯᓗᖕᓂ ᑕᖅᑭᓂ 
ᐊᕐᕌᒍᖃᖅᖢᓂ, ᐆᐸ ᐱᓕᕆᔪᒻᒪᕆᐊᓘᖃᑦᑕᓚᐅᖅᓯᒪᖕᒪᑦ. ᖃᓄᖅ ᐱᒻᒪᖔᑦ ᖃᐅᔨᒪᓐᖏᑕᕋ.  
 
ᑕᐃᒪ ᐅᓂᒃᑳᖅᑲᐅᒐᒪ ᐊᒃᓱᕈᓐᓇᖅᑐᒻᒪᕆᐊᓘᓚᐅᖅᓯᒪᖕᒪᑦ. ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᓲᕐᓗ 
ᐃᖅᑲᓇᐃᔮᖃᕈᓐᓃᖅᖢᑎᑦ ᐃᒐᓛᕗᓪᓗ ᓯᖁᖅᑎᖅᑕᐅᑲᑕᐃᓐᓇᖅᖢᑎᑦ.  
 
ᓲᕐᓗ ᑲᑎᒪᔨᐅᖃᑕᐅᓪᓗᓂ ᑕᒪᓐᓇ ᐊᒃᓱᕈᖕᓇᕐᒪᑦ. ᐊᕐᕌᒍᑦ 13-ᖑᓕᖅᐳᑦ ᑲᑎᒪᔨᐅᖃᑕᐅᓯᒪᓕᖅᖢᖓ 
ᐊᒃᓱᕈᖅᓴᖅᓯᒪᓪᓗᑎᒡᓗ ᐃᓚᒃᑲ. ᖃᐅᔨᒪᔪᒃᓴᐅᓪᓗᓯᓗ ᐊᒃᓱᕈᕐᓇᖅᑐᐊᓘᖕᒪᑦ ᑎᒥᒃᑯᑦ ᑕᒪᓐᓇ 
ᑲᑎᒪᔨᐅᖃᑕᐅᓪᓗᓂ.  
 
ᐊᕐᕌᒍᑦ ᑎᓴᒪᑦ ᓄᓇᑦᓯᐊᖅ ᒐᕙᒪᒃᑯᖏᓐᓂ ᑲᑎᒪᔨᐅᑎᓪᓗᖓ, ᑖᓂ ᒧᐊᕆᓐ, ᑖᓐᓇ ᓯᕗᓕᖅᑎᒋᔭᐅᓪᓗᓂ, 
ᒪᓕᒐᓕᐅᖅᑎᖃᑦᑕᓚᐅᖅᓯᒪᖕᒪᑕ ᓄᓇᕗᒻᒥᐅᓄᑦ ᐊᑐᖅᑕᐅᓂᐊᖅᑐᓂᑦ.  
 
ᐅᖃᖅᑏ, ᒪᓕᒐᓕᐅᖅᑎᖃᓚᐅᓐᖏᑉᐳᒍᑦ ᑕᒫᓂ ᓄᓇᕗᒻᒥ, ᑕᐃᑲᓂ ᐊᓪᓚᓐᖒᔭᕐᕕᒻᒥ ᑲᑎᒪᖃᑦᑕᖅᖢᑕᓗ 
ᐊᒻᒪᓗᑦᑕᐅᖅ ᐊᓪᓚᕝᕕᖃᖅᖢᑕ ᓅᓪᐳ ᐃᒡᓗᒥ ᐊᒻᒪᓗᑦᑕᐅᖅ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᑕᐃᒪᓐᓇ 
ᐋᖅᑭᓱᕆᐊᖃᓚᐅᖅᓯᒪᕙᕗᑦ ᐃᓂᓪᓚᒃᓴᖅᓱᒋᑦ. ᑕᐃᒪᓐᓇ ᓴᐃᒻᒪᑎᑖᖅᖢᑕᓗ ᓇᓗᓇᐃᒃᑯᑕᖅᑖᖅᖢᑕᓗ.  
 
ᑖᒃᑯᐊ ᓄᑖᑦ ᓄᓇᕗᒦᑦᑐᑦ ᐊᑯᓂᓗ ᑕᒫᓂᒥᐅᑕᐅᓯᒪᔪᑦ ᐊᒻᒪᓗ ᒪᒃᑯᑦᑐᑦ ᑕᒪᒃᑯᐊ ᐃᓐᓇᐅᓕᒐᓚᒃᑐᑦ 18-20-ᓂᑦ 
ᐊᕐᕌᒍᓖᑦ, ᐃᕐᓂᕋᓘᓐᓃᑦ ᐸᓂᒐᓘᓐᓃᑦ ᐃᖃᓗᖕᓂ ᐊᖏᔪᖅᑳᖃᕐᕕᐅᓂᕆᔭᖓ ᖃᐅᔨᒪᓚᐅᕐᒪᑕ ᐃᒪᓐᓇ 
ᓴᐃᒻᒪᑎᑖᖅᑎᓪᓗᑕ. ᑕᐃᒪᓐᓇ ᐱᓕᕆᔪᒻᒪᕆᐊᓘᓚᐅᖅᓯᒪᖕᒪᑕ ᐃᓚᖏᑦ ᑕᒪᒃᑯᐊ ᐃᖅᑲᓇᐃᔭᖅᑎᒋᔭᖅᐳᑦ. 
 
ᑕᓪᓕᒪᐃᓐᓇᐃᑦ ᑖᒃᑯᐊ ᑲᑎᒪᕕᐅᑉ ᐃᓗᐊᓃᑦᑐᑦ ᔭᓗᓇᐃᕝ-ᒥ ᑲᑎᒪᔨᐅᖃᑕᐅᓚᐅᖅᓯᒪᖕᒪᑕ. ᐅᕙᖓ, ᒥᔅᑕ 
ᐋᕆᐊᒃ, ᒥᔅᑕ ᑰᓕ, ᒥᔅᑕ ᐹᓇᐸᔅ, ᐊᒻᒪᓗ ᒥᔅᑕ ᐊᕐᕚᕐᓗᒃ. ᐅᕙᒍᑦ ᐅᑎᒧᑦ ᑕᑯᓐᓇᕈᓐᓇᖅᑐᒍᑦ  

ᐊᓯᔾᔨᕈᑕᐅᓯᒪᓕᖅᑐᓂᑦ ᐊᔾᔨᒌᒍᑕᐅᔪᓂᒡᓗ, ᐱᐅᔪᓂᑦ ᐱᐅᓐᖏᑦᑑᑎᓂᓪᓗ ᓄᓇᑦᓯᐊᖅ ᒐᕙᒪᒃᑯᖏᓐᓂ ᐅᕙᓂᓗ 
ᒐᕙᒪᒃᑰᓕᖅᑐᓂ.  
 
ᓄᓇᕗᖃᓕᕋᑦᑕ ᑖᒃᑯᐊ ᐋᓐᓂᐊᓯᐅᖅᑏᑦ ᐃᓕᓐᓂᐊᕌᓂᒃᓯᒪᖃᑦᑕᖅᓯᒪᓕᖅᖢᑎᒡᓗ, ᐋᓐᓂᐊᕕᒃᑖᖅᓯᒪᓕᖅᖢᑕ 
ᐊᓯᖏᓐᓂᓪᓗ, ᑕᒪᒃᑯᓂᖓᓗ ᓯᒡᒐᓕᐊᖅᑐᑦᑕᐃᓕᒪᓂᕐᒧᑦ ᐋᖅᑭᓯᓯᒪᓕᖅᖢᑕ. 
 
ᓂᐊᖁᓕᕆᔨᓂᒡᓗ ᐋᖅᑭᒃᓯᓯᒪᓕᖅᖢᑕ, ᐊᒻᒪᓗᑦᑕᐅᖅ ᐱᓕᒻᒪᒃᓴᕐᓂᕐᒧᑦ ᐃᓕᓐᓂᐊᕐᕕᒃᑖᕐᓂᐊᓕᖅᖢᑕ, 
ᐃᓕᖅᑯᓯᓕᕆᓂᕐᒧᓪᓗ ᐃᓕᓐᓂᐊᕐᕕᒃᑖᕐᓂᐊᓕᖅᖢᑕ.  
 
ᐃᓕᓐᓂᐊᕌᓂᖃᑦᑕᖅᐸᓪᓕᐊᔪᓪᓗ, ᐆᒃᑑᑎᒋᔪᓐᓇᐸᒃᑲ, 41 ᐃᓕᓐᓂᐊᕌᓂᓚᐅᕐᒪᑕ ᐃᓕᓐᓂᐊᕕᒡᔪᐊᕐᒥ ᐅᕙᓂ 
ᐃᖃᓗᓐᓂ. ᐊᕐᕌᒍᑦ ᐊᕙᑎᐅᓯᒪᓕᖅᑐᓂ ᓄᓇᕗᒻᒥᓕᒫᖅ 1997, 1998 ᐊᕙᑎᑐᐃᓐᓇᐅᓚᐅᖅᓯᒪᖕᒪᑕ 
ᐃᓕᓐᓂᐊᕌᓂᒃᑐᑦ ᐃᓕᓐᓂᐊᕕᔾᔪᐊᕐᒥ. ᐊᑕᐅᓯᕐᒥ ᐃᓕᓐᓂᐊᕕᔾᔪᐊᕐᒥ 41-ᖑᖅᓯᒪᓕᖅᐳᑦ.  
 
ᐅᖃᖅᑏ, ᑕᐃᒪᓐᓇ ᐃᓅᓯᓕᕆᓂᕐᒧᑦ ᐊᑲᐃᓪᓕᐅᕈᑎᖃᖅᐳᒍᑦ. ᐋᓐᓂᖅᑎᕆᖃᑦᑕᖅᑐᑦ, ᐊᓯᖏᓐᓂᓪᓗ 
ᐱᕋᔭᒍᑎᖃᖃᑦᑕᖅᑐᑦ ᐊᒻᒪᓗᑦᑕᐅᖅ ᐃᓂᖃᑦᑎᐊᖏᑦᑐᑦ ᐃᒡᓗᓂᑦ. $800,000 ᓲᕐᓗ ᑕᒪᒃᑯᓂᖓ 
ᓱᐴᖅᑐᒐᕐᓗᓐᓂᑦ ᐱᑕᖃᖃᑦᑕᖅᐸᑦ ᑕᐃᒪᓐᓇᐃᒻᒪᑦ ᐃᖃᓗᖕᓂ, ᐃᖢᐃᓪᓕᐅᕈᑎᖃᕐᓂᐊᖅᐳᒍᑦ, ᓱᕐᕈᓰᓪᓗ ᑖᒃᑯᐊ, 
ᐊᒻᒪᓗᑦᑕᐅᖅ ᑐᐱᓖᑦ ᑕᐅᓇᓂ ᓯᒡᔭᒥ.  
 
ᑕᒪᒃᑯᐊ ᐱᓕᕆᐊᕆᒐᓱᒃᑕᕗᑦ ᑕᐃᒃᑯᐊ ᓯᒡᔭᒥᐅᑕᐃᑦ ᓄᓇᑦᓯᐊᖅ ᓂᐅᔅ-ᒥ ᑐᓴᕈᑕᐅᖃᑦᑕᖅᐳᑦ 
ᐃᒡᓗᑖᖅᑎᑕᐅᓯᒪᓕᖅᖢᑎᒡᓗ ᐃᒡᓗᖃᓕᖅᖢᑎᑦ. ᑖᒃᑯᐊ ᐅᓂᒃᑳᖃᑦᑕᕆᐊᖃᕋᑦᑎᒍ ᑐᓴᕐᓂᖅᑐᑦ.  
 
ᐅᖃᖅᑏ, ᐱᔾᔪᑎᖃᕐᒥᒐᑦᑕᑦᑕᐅᖅ ᐊᑲᐃᓪᓕᐅᕈᑎᓂᑦ, ᓇᖕᒥᓂᖅ ᑕᒪᓐᓇ ᓄᓇᑦᑎᓐᓂ ᑲᒪᑦᑎᐊᕆᐊᖃᖅᐳᒍᑦ 
ᒐᕙᒪᒃᑰᓪᓗᑕ ᑕᒫᓂᒥᐅᑕᐅᓕᕐᒪᑕ ᓄᓇᕗᒻᒥ ᔭᓗᓇᐃᕝ-ᒦᒍᓐᓃᕋᑦᑕ. ᑮᓇᐅᔾᔭᒃᓴᐅᑎᕗᑦ ᐅᔭᕋᓐᓂᐊᖅᑎᒃᑯᓪᓗ, 
ᐅᖅᓱᐊᓗᖁᑎᕗᑦ, ᒑᓯᕗᓪᓗ, ᐊᕐᕌᒍᓂᑦ ᖁᓕᐅᓂᐊᖅᑐᓂᑦ, ᓄᓇᕗᒻᒥ ᑮᓇᐅᔭᓂᑎᒍᑦ ᒪᑭᑕᕙᓪᓕᐊᒍᓐᓇᕐᓂᐊᕐᒪᑦ 
ᑕᒪᓐᓇ ᐅᒃᐱᕆᓪᓚᕆᒃᑲᒃᑯ. ᑕᐃᒪ ᐱᔪᓐᓇᕐᓂᖃᖅᑎᑕᐅᕙᓪᓕᐊᓂᐊᖅᑐᒍᑦ ᐊᒃᓱᕈᕐᓗᑕ.  
 
ᑭᓯᐊᓂ, ᐅᓪᓛᖅ ᒥᓂᔅᑕ ᐹᓇᐸᔅ ᐊᐱᕆᖅᑲᐅᒻᒫᖓ: ᑲᔪᓯᑦᑎᐊᕈᑎᖃᖅᓯᒪᕕᑦ ᖃᓄᐃᑦᑐᓂᒃ 
ᒪᓕᒐᓕᐅᖅᑎᐅᓪᓗᑎᑦ? ᐅᖃᐅᓚᐅᖅᐸᕋ: ᐊᒃᓱᕈᓚᐅᖅᓯᒪᕗᖓ ᑖᒃᑯᐊ ᑐᐹᑭᑐᖅᑕᐃᓕᒪᓂᖅ ᒥᒃᓵᓄᑦ. ᐊᒻᒪᓗ 
ᐋᓐᓂᐊᓯᐅᖅᑏᑦ ᐃᓕᓐᓂᐊᕆᐊᖃᕐᓂᖏᓐᓄᑦ, ᔫᒥ ᐊᖅᓴᕐᓂᖅ ᐃᓕᓐᓂᐊᕐᕕᖓ ᓴᓇᔭᐅᒃᑲᓂᖅᑎᑕᐅᓯᒪᓪᓗᒍ, 
ᑮᓇᐅᔭᓂᓪᓗ ᕿᓂᖅᓯᒪᓪᓗᑕ ᓲᕐᓗ ᐊᕐᕕᐊᓂᑦ ᐋᓐᓂᐊᕐᕕᔅᓴᐅᒐᔭᖅᑐᒥᑦ ᐊᓯᖏᓐᓂᓪᓗ, 
ᒪᑐᔭᐅᓂᐊᓚᐅᖅᓯᒪᑎᓪᓗᒋᑦ. ᒥᔅᑕ ᐊᕐᕚᕐᓗᒃ ᒪᓕᒐᓕᐅᖅᑎᐅᑎᓪᓗᒍ ᐃᓕᓯᒍᓐᓇᓚᐅᖅᐳᒍᑦ ᑮᓇᐅᔭᓂᒃ ᑕᒪᑐᒧᖓ.  

ᑲᑎᒪᔨᐅᖃᑕᐅᓪᓗᖓ ᐅᖃᓗᕝᕕᐅᒑᖓᒪ ᐅᖃᓪᓚᕝᕕᐅᒍᒪᖃᑦᑕᖅᐳᖓ ᐅᖃᓪᓚᕝᕕᖃᖃᑦᑕᕈᒪᓐᖏᒻᒪᑕ 
ᐃᖅᑲᓇᐃᔭᖅᑎᓐᓄᑦ ᐅᕝᕙᓘᓐᓃᑦ ᐃᑲᔪᖅᑎᑦᑎᓐᓄᑦ. ᕗᕋᐅᔭᓐ ᐱᐅᓴᓐ ᑖᓐᓇ ᐊᔪᓐᖏᑦᑐᒻᒪᕆᐅᓚᐅᖅᓯᒪᒋᓪᓗᓂ, 
70 ᐅᖓᑖᓄᑦ ᐊᕐᕌᒍᖃᓕᖅᑐᓂ ᓯᕗᓪᓕᖅᐹᖑᖃᑕᐅᓪᓗᓂ ᑲᑎᒪᔨᐅᓚᐅᖅᓯᒪᓪᓗᓂ ᓄᓇᑦᓯᐊᒥ, 
ᐅᖃᐅᑎᓚᐅᖅᓯᒪᒻᒫᖓ ᑐᓴᕐᓂᖅᑐᒥᒃ ᑲᑎᒪᔨᓐᖑᖅᐸᓪᓕᐊᓕᓵᖅᑎᓪᓗᖓ.  
 
ᒥᔅᑕ ᐱᐅᓴᓐ ᐅᖃᓚᐅᖅᑐᖅ: ᐃᐊᑦ, ᐹᓪ ᒫᑎᓐ, ᔮᓐ ᑯᕆᑎᐊᓐᓗ ᐅᖃᓗᑉᐸᑕ ᑕᒪᕐᒥᒃ ᐊᒻᒪᓗ ᕼᐋᐱ ᕚᓕᒥ 
ᐅᖃᓗᕝᕕᐅᔪᕕᓂᐅᒍᕕᑦ ᑕᐃᒪᓐᓇ ᐅᖃᓗᕝᕕᒋᒋᐊᖃᖅᐸᐃᑦ ᓂᕈᐊᖅᑎᒋᔭᕕᓃᑦ, ᑖᒃᑯᐊ ᐃᓕᓗᒋᑦ ᑕᒪᕐᒥᒃ 
ᐊᖏᔪᖅᑲᐅᑏᑦ. ᑖᓐᓇ ᐳᐃᒍᓚᐅᖅᓯᒪᓐᖏᓇᒃᑯᑦ ᐅᖃᐅᓯᑦᑎᐊᕙᓚᐅᖅᓯᒪᒻᒫᖓ. 
 
ᑕᐃᒪ ᐊᐃᕙᐅᑎᖃᖃᑦᑕᖅᓯᒪᕗᖓ ᐊᒻᒪᓗ ᑭᖑᓪᓕᖅᐹᒥ ᒪᓕᒐᓕᐅᖅᑎᓄᑦ, ᑕᐃᒪ ᐊᖏᖃᑎᒋᖃᑦᑕᖏᑦᑐᒋᓪᓗ 
ᐃᓚᖏᑦ ᒪᓕᒐᓕᐅᖅᑏᑦ ᐊᒻᒪᓗᑦᑕᐅᖅ ᒥᓂᔅᑕᐃᑦ ᐊᒻᒪᓗ ᓯᕗᓕᖅᑎᓘᓐᓃᑦ. ᑕᐃᒪ ᑭᓯᐊᓂ ᐅᖃᕈᓐᓇᖅᐳᖓ 
ᑭᒃᑯᓕᒫᓄᑦ ᐊᓪᓚᕝᕕᖓᓐᓄᑦ ᐃᓯᕈᓐᓇᖅᑐᖓ ᐊᐃᕙᖃᑎᒋᓗᒋᓪᓗ. ᑕᐃᒪᓐᓇ ᐃᓕᓐᓂᐊᖅᓯᒪᒐᒪ ᓲᕐᓗ 
ᐋᓐᓂᖅᑕᐅᒐᓗᐊᕐᓂᕈᒪ, ᐅᖃᕐᓂᓗᕝᕕᐅᒐᓗᐊᕐᓗᖓ ᐋᓐᓂᕆᐊᖃᓐᖏᓐᓇᒪ. 
 
ᑕᐃᒪᓐᓇ ᐊᐃᕙᕈᓘᔭᖃᑦᑕᕋᓗᐊᖅᑎᓪᓗᑕ, ᐅᖃᐅᓯᕆᒍᒪᓐᖏᑕᑦᑎᓐᓂᓪᓗ ᓂᓪᓕᐅᑎᖃᖅᐸᑦᑐᑕ 
ᑭᒡᒐᖅᑐᐃᒋᐊᖃᕋᑦᑕ ᐃᓄᖁᑎᑦᑎᓐᓂᑦ, ᑭᒡᒐᖅᑐᐃᒋᐊᖃᓐᖏᑦᑐᒍᑦ ᐃᒻᒥᓂᒃ.  
 
ᐅᖃᖅᑏ, ᑕᒪᓐᓇ ᑲᑎᒪᔨᐅᓂᖅ ᐊᒃᓱᕈᕐᓇᖅᐳᖅ, ᐃᓛᓐᓂᒃᑯᓪᓗ ᖁᔭᓐᓇᒦᖅᑕᐅᒍᓐᓇᕐᓇᑕ, ᐊᒻᒪᓗᑦᑕᐅᖅ 
ᐃᓛᓐᓂᒃᑰᒐᓗᐊᖅ ᖁᔭᓐᓇᒦᖅᑕᐅᒑᖓᑦᑕ ᐊᒻᒪᓗ ᖃᓄᐃᓕᐅᖅᑕᕗᑦ ᐅᕙᑦᑎᓐᓄᑦ ᐅᑎᖅᑎᑦᑎᒑᖓᑕ 
ᖁᕕᐊᓇᖅᐸᑉᐳᖅ.  
 
ᐊᕐᕌᒍᓂᑦ 13-ᖑᓯᒪᓕᖅᑎᓪᓗᒍ ᓲᕐᓗ ᐃᖃᓗᐃᑦ, ᓄᓇᕗᑦ ᐊᒻᒪᓗ ᐃᓚᒃᑲ ᐱᒻᒪᕆᐅᓂᖅᐹᖑᒻᒪᑕ ᐃᓚᒃᑲ 
ᐅᐱᖃᑦᑕᕐᒪᑕ ᐅᕙᓐᓂᒃ. ᐅᓪᓗᑕᒫᓪᓗ ᐊᓪᓚᕝᕕᑦᑎᓐᓃᖃᑦᑕᖅᑐᖓ, ᓱᕈᓯᒃᑲᓗ ᓲᕐᓗ ᑕᐃᒪᓐᓇᑦᑕᐅᖅ ᐱᖁᔭᒃᑲ. 
ᓲᕐᓗ ᐊᓪᓚᕝᕕᖓᓃᓐᖏᒃᑲᒪ ᐊᓯᐊᓂᑦ ᐊᓪᓚᕝᕕᒐᓃᕋᔭᖅᑐᖓ. ᓱᕈᓯᒃᑲ ᐊᒻᒪᓗ ᐊᓯᖏᑦ ᓱᕈᓰᑦ ᓄᓇᕗᒻᒥ ᐃᒪᓐᓇ 
ᐱᓕᕆᑦᑎᐊᕆᐊᖃᕐᒪᑕ.  
 
ᓂᕈᐊᖅᑕᐅᓯᒪᓪᓗᖓ ᐃᖃᓗᓐᓂ ᑕᐃᒫᒃ ᐊᒃᓱᕈᖅᓯᒪᕗᖓ ᐃᖃᓗᓐᓂᒥᐅᑕᓕᒫᓄᑦ, ᓄᓇᕗᒻᒥᐅᓄᓪᓗ 
ᐃᓛᓐᓂᒃᑯᓪᓗ ᐃᒪᓐᓇ ᐅᐱᒋᔭᐅᓂᕐᒥᒃ ᒥᓂᔅᑕᐅᓪᓗᖓ ᑲᑎᒪᔨᐅᓪᓗᖓᓗ ᒪᕐᕉᓕᖓᔪᒃᑯᑦ ᐊᑐᖅᑕᐅᒍᓐᓇᕐᒪᑦ.  
 
ᐱᓇᓱᐊᕈᓯᐅᓯᒪᓕᖅᑐᓂᒃ ᑕᐃᒪ ᐅᖃᕈᓐᓇᖅᐳᖓ ᐅᓪᓗᒥ ᐅᖃᓗᕝᕕᐅᖃᑦᑕᕋᒪ, ᖃᕆᑕᐅᔭᒃᑯᑦ 
ᑎᑎᕋᕐᕕᐅᕙᑦᑐᖓᓗ, ᐳᓛᕆᐊᖅᑕᐅᕙᑦᑐᖓᓗ ᐊᖏᕐᕋᕋᓄᑦ ᓇᑭᑐᐃᓐᓇᖅ ᓄᓇᕗᒻᒥᐅᓕᒫᓂᑦ.  

ᖃᓪᓗᓈᑦ ᓄᓇᖓᓐᓂᓘᓐᓃᑦ ᐅᖃᓪᓚᕝᕕᒋᓚᐅᕋᒃᑯᑦ ᑲᓇᑕᒥ ᐊᖏᔪᖅᑳᖅ ᐹᓪ ᒫᑎᓐᖑᓚᐅᖅᓯᒪᔪᖅ ᐊᒻᒪᓗᑦᑕᐅᖅ 
ᐅᖃᓪᓚᖃᑎᒋᓪᓗᒍ ᑲᑎᒪᔨᐅᓂᕐᒧᑦ ᖃᓄᐃᓕᐅᕈᓐᓇᕐᓂᐊᕐᒪᖔᕐᒪᓗ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᒫᑎᓐ 
ᐅᖃᐅᑎᑦᑎᐊᓚᐅᖅᓯᒪᒻᒫᖓ ᒥᔅᑕ ᑰᓕ ᑕᐃᓐᓇ ᓕᐳᕈᓐᖑᒐᒥ ᖁᕕᐊᒋᔭᔅᓴᕆᒻᒪᒍ.  
 
ᐅᖃᖅᑏ, ᑕᒪᒃᑯᐊ ᐊᒥᓱᑦ ᓂᕈᐊᖅᑎᒃᑲ ᑲᑎᒪᔨᐅᔪᓪᓗ ᑕᕝᕙᓂ ᓂᕈᐊᖅᑕᐅᖁᔭᐅᒃᑲᓐᓂᖁᔭᐅᓯᒪᒐᒪ, ᑕᐃᒪᓐᓇ 
ᑕᐃᒪᓐᖓᓂᑦ 1984-ᒥᑦ ᐃᑲᔪᖅᓯᒪᓪᓗᖓ ᑲᓇᑕᐅᑉ ᒐᕙᒪᒃᑯᖏᓐᓄᓪᓘᓐᓃᑦ ᕌᐳᑦ ᑯᑉᑖᓇ ᑖᓐᓇ ᓲᕐᓗ 
ᑲᑎᒪᔨᓐᖑᕋᓱᑦᑎᓪᓗᒍ.  
 
ᐊᒻᒪᓗᑦᑕᐅᖅ ᓄᓇᕗᒻᒥ ᓲᕐᓗ ᓂᕈᐊᖅᑕᐅᓇᓱᐊᖃᑦᑕᖅᓯᒪᓪᓗᖓ ᓲᕐᓗ ᐊᐅᓚᑦᑎᔨᐅᓯᒪᓪᓗᖓᓘᓐᓃᑦ 
ᓂᕈᐊᖅᑕᐅᓇᓱᑦᑐᒧᑦ ᑕᐃᑑᓯ ᐋᓗᓘ ᐊᑭᕋᕆᓚᐅᖅᑕᖓᓗ ᐃᑲᔪᖅᓯᒪᓪᓗᒍ ᑲᑎᒪᔨᓐᖑᕋᓱᐊᖅᑎᓪᓗᒍ. 
 
ᐃᖃᓗᓐᓂ ᑕᐃᒪᓐᓇ ᐊᖏᔪᖅᑳᖃᕐᕕᐅᓂᐊᕐᓂᖓᓄᑦ ᐊᒃᓱᕉᓴᕈᑎᒋᓚᐅᖅᓯᒪᒐᒃᑯ ᑕᐃᔅᓱᒪᓂ ᐃᖃᓗᓐᓂ 
ᐃᑲᔪᖅᑐᐃᓪᓗᖓ, ᑲᖏᖅᖠᓂᕐᒧᐊᕋᑦᑕ ᑕᐃᒪᓐᓇ ᐃᖃᓗᓐᓂ ᐊᖏᔪᖅᑳᖃᕐᕕᐅᖁᓪᓗᒍ ᐅᖃᖃᑦᑕᖅᑐᖓ.  
 
ᐊᒻᒪᓗᑦᑕᐅᖅ ᑖᒃᑯᐊ ᐊᕐᓇᐃᓐᓇᐃᑦ ᑲᑎᒪᔨᐅᒋᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᐃᓚᐅᓚᐅᖅᓯᒪᓪᓗᖓ ᔪᓂᐊᓐᑯᓪᓗ 
ᑕᐃᒪᓐᓇ ᐊᖓᔪᖅᑳᕆᔭᐅᓯᒪᓪᓗᖓ ᐋᔩᖃᑎᒋᔭᐅᓯᒪᓪᓗᖓᓗ ᑕᐃᔅᓱᒪᓂᑐᖃᖅ ᐃᓛᓐᓂ ᑲᑎᒪᔨᒋᔭᖅᐳᑦ 
ᐱᖃᓐᓇᕆᖅᐳᓪᓗ ᐃᖅᑲᐅᒪᖏᒻᒪᑕ ᑕᐃᒪᓐᓇ. 
 
ᐅᖃᖅᑎ, ᐅᒃᐱᕈᓱᓪᓚᕆᒃᑲᒪ ᑭᒃᑯᓕᒫᑦᓯᐊᑦ ᑕᐃᒪᓐᓇ ᑲᑎᒪᔨᖑᕋᓱᖃᑦᑕᕆᐊᖃᕐᒪᑕ ᐊᑕᐅᓰᕐᓗᑎᒡᓘᓐᓃᑦ 
ᑕᐃᒪᓐᓇ ᖁᕕᐊᓇᕈᓐᓇᕐᒪᑦ ᐊᓕᐊᓇᐃᒍᓐᓇᖅᖢᓂᓗ ᖁᕕᐊᓇᕈᓐᓃᕈᓐᓇᕋᓗᐊᖅᖢᓂᓗ ᑭᓯᐊᓂ ᑭᒃᑯᓕᒫᓄᑦ 
ᑕᑯᓐᓇᖅᑕᐅᒐᑦᑕ ᒫᓐᓇᓵᖑᓚᐅᖅᑐᒥ ᐅᖃᖅᑐᖃᓚᐅᕐᒪᑦ ᐊᒥᐊᓕᒐᐃᑦ ᓄᓇᖓᓂ ᓂᕈᐊᖅᑕᐅᒑᖓᕕᑦ ᐃᓚᓗᒃᑖᓯ 
ᓂᕈᐊᖅᑕᐅᔫᔮᖅᐳᑦ ᓱᕈᓯᓯ, ᓄᑲᓯ, ᐃᓚᓕᒫᓯ, ᓄᓕᐊᓪᓗ, ᐅᐃᓪᓗ, ᑖᓐᓇ ᒥᓂᔅᑕᐅᓚᐅᖅᓯᒪᔪᖅ 
ᐃᓕᓐᓂᐊᖅᑐᓕᕆᓂᕐᒧᑦ ᓄᓕᐊᖓ ᐃᒪᓐᓇᐃᓕᐅᖃᑦᑕᖅᑐᖅ ᑕᐃᒪᓐᓇ ᐅᑭᐅᕋᓵᓘᓕᕋᓗᐊᖅᐸᑕ ᑕᐃᒪᓐᓇ 
ᐃᖅᑲᐃᓲᖑᖕᒪᑕ ᒥᑭᔫᑎᐅᔪᓂ ᓄᓇᖃᖅᖢᓂ ᐊᒃᓱᕈᕐᓇᖅᑐᒻᒪᕆᐅᖃᑦᑕᕐᒪᑦ. 
 
ᐅᖃᖅᑎ ᐅᖃᕈᒪᔪᖓᑦᑕᐅᖅ ᐃᖅᑲᓇᐃᔭᖅᑎᖓᓄᑦ ᐃᖅᑲᓇᐃᔭᖅᑎᒐᓄᑦ ᐃᒪᓐᓇ ᖃᐅᔨᓯᒪᖕᒪᑕ ᐊᔪᕈᑎᒋᔭᓐᓂᒃ 
ᐊᔪᕈᑎᒋᖏᑕᓐᓂᓪᓗ ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲ ᐊᒥᓱᑦ ᒥᔅᑕ ᐋᕆᐊᒃ ᖃᐅᔨᒪᓪᓗᒍ ᒥᔅᑕ ᐊᕐᕚᕐᓗᒃ 
ᑕᑯᓕᓵᖅᖢᒍ ᐊᕐᕌᒍᑦ 25-ᖑᓚᐅᖅᑐᓂ ᓴᓂᕋᔭᖕᒥᐅᑕᐅᑎᓪᓗᒍ ᖁᕕᐊᓱᖃᑎᒌᑦᓯᐊᓚᐅᖅᓯᒪᒐᓐᓄᒃ. 
 
ᖁᔭᓐᓇᒦᒃ ᑖᒃᑯᐊ ᖁᔭᓐᓇᒦᕈᒪᔭᒃᑲ ᐅᖓ ᕼᓐᑕᓴᓐ, ᓯᐊᕋ ᐸᐸᔅᓯ, ᐊᒻᒪᓗ ᑕᐃᓐᓇ ᐃᑲᔪᖅᑎᒋᖃᑦᑕᖅᑕᕋ 
ᐊᓪᓚᕝᕕᒐᓂ ᐊᕐᕌᒍᓂ 13-ᖑᓯᒪᔪᓂ ᑖᒃᑯᐊᓕᒫᑦ ᒥᐊᕆᔮᓐ ᑎᐊᒧ, ᓗᐊᕆᐋᓐ ᐅᐃᑦ, ᐊᓯᖏᓪᓗ  

ᐃᖅᑲᓇᐃᔭᖅᑎᒋᔭᒃᑲ ᐃᖅᑲᓇᐃᔭᑦᓯᐊᖃᑦᑕᕐᒪᑕ ᖁᔭᓐᓇᒦᖅᐸᒃᑲ. ᐃᒪᓐᓇᑦᑕᐅᖅ ᐅᖃᑦᓯᐊᖃᑦᑕᖅᖢᑎᒃ ᐅᕙᓐᓄᑦ 
ᐅᖃᐅᔾᔪᐃᑦᑎᐊᖃᑦᑕᖅᖢᑎᒡᓗ ᐊᐃᕙᖃᑎᒌᑦᓯᐊᖅᐸᒃᖢᑕᓗ.  
 
ᐅᖃᖅᑎ, ᔭᓗᓇᐃᒥ ᑲᑎᒪᔨᐅᖃᑕᐅᓚᐅᖅᓯᒪᓪᓗᖓ ᐃᒪᓐᓇ sir-ᓚᒐᒃᑭᑦ ᑕᐃᒪᓐᓇ ᐅᖃᑦᓯᐊᕋᓱᒃᐳᖓ 
ᑭᓇᑐᐃᓐᓇᖅ ᓂᕈᐊᖅᑕᐅᓇᓱᖕᓂᐊᖅᑐᖅ ᑕᐃᒪᓐᓇ ᑭᒡᒐᖅᑐᐃᑦᓯᐊᕆᐊᖃᖅᐳᖅ ᐃᓄᖁᑎᒋᔭᒥᓂᒃ ᓇᒻᒥᓂᖅ 
ᐃᓱᒪᒋᒋᐊᖃᖏᓚᖅ. 
 
ᑕᐃᒪᓐᓇ ᓂᕈᐊᖅᑎᒋᔭᓐᓄᑦ ᐃᑲᔪᕆᐊᖃᖅᐳᖓ ᐃᒡᓗᑦᑎᓐᓅᖅᑐᖃᖅᐸᑦ ᑕᐃᒪᓐᓇ ᐊᑐᐃᓐᓇᐅᒋᐊᖅᐳᑎᑦ. 
ᐃᖃᓗᓐᓂᒥᐅᑦ ᖃᐅᔨᒪᓗᒃᑖᕐᒪᑕ ᓇᓂ ᐃᒡᓗᖃᕐᒪᖔᕐᒪ ᑕᐃᒪ ᐅᖄᓚᐅᑎᓕᕆᔨᒃᑯᓐᓄᑦ ᐅᖃᓪᓚᖃᑎᖃᓚᐅᕋᒪ 
ᑐᒃᓯᕋᐃᓐᓇᖃᑦᑕᕐᒪᑕᒎᖅ ᐃᐊᑦ ᐲᑯ ᐅᖄᓚᐅᑎᖓᑕ ᓈᓴᐅᑖᓂᒃ. ᐅᖃᓗᖃᑦᑕᕈᓐᓇᖅᓗᑎᒡᓗ ᐊᒻᒪᓗ ᐅᖃᖅᑎ, 
ᐊᒻᒪᓗᒃᑕᐅᖅ ᐱᐊᓂᒍᒪᓕᖅᑐᖓ ᐅᖃᕐᓂᐊᕐᓗᖓ ᑖᒃᑯᓂᖓ ᑕᐃᒍᒪᓪᓗᖓ ᑖᒃᑯᐊ ᐃᖅᑲᓇᐃᔭᖃᑎᒋᔭᒃᑲ 
ᐃᖅᑲᓇᐃᔭᖃᑎᒋᔭᑎᓪᓗ.  
 
ᑕᒡᕙᓃᒍᓐᓃᕐᒪᑕ ᐊᒻᒪᑦᑕᐅᖅ ᒎ ᐋᕐᓗᖅᑐᖅ ᐃᓅᔪᓐᓃᓚᐅᖅᓯᒪᔪᖅ ᒎ ᐋᕐᓗᖅᑐᕐᓗ 13-ᒋᔭᖓᓐᓂ ᒪᓕᒐᓕᐅᖅᑎᓂ 
ᒪᓕᒐᓕᐅᖅᑎᐅᖃᑕᐅᓚᐅᖅᓯᒪᒐᒪ ᐅᐱᒋᑦᓯᐊᕋᒃᑯ. 
 
ᒥᔅᑕ ᐋᕐᓗᖅᑐᖅ ᐊᒃᓱᕈᒃᑳᓘᓚᐅᖅᓯᒪᖕᒪᑦ ᓲᕐᓗ ᑭᒡᒐᖅᑐᖅᑕᒥᓂᒃ ᐊᖏᖃᑎᒋᖃᑦᑕᓚᐅᖅᓯᒪᒐᒃᑯ ᒎᓗ ᐅᕙᖓᓗ 
ᐃᖅᑲᓇᐃᔭᖃᑎᒌᓚᐅᖅᓯᒪᒐᓐᓄᒃ. 
 
ᒥᔅᑕ ᕖᓐᔅ ᓯᑏᓐ, ᒥᔅᑕ ᑰᓕ, ᒥᔅᑕ ᐊᕐᕚᕐᓗᒃ, ᒥᔅᑕ ᐹᓇᐸᔅᓗ ᑕᒡᕙᓃᒍᓐᓃᖅᑐᖅ ᐊᔪᖏᑦᑐᐊᓘᓚᐅᖅᓯᒪᓪᓗᓂᓗ 
ᑕᐃᒪ ᓲᕐᓗ ᓇᒡᓕᒋᕙᒃᑲ ᒫᒃ ᐃᕙᓗᐊᕐᔪᒃᑯᑦ ᐃᓚᓗᒃᑖᖏᑦ ᐃᒡᓗᓕᖕᒥᐅᑕᐃᑦ. ᑕᐃᓐᓇ ᑲᑎᒪᔨᑦᑎᓐᓂ 
ᐃᒃᓯᕙᐅᑕᕆᔭᐅᓚᐅᖅᓯᒪᖕᒪᑦ ᔭᓗᓇᐃᒥ ᑲᑎᒪᔨᐅᑎᓪᓗᑕ ᓯᕗᓕᖅᑎᑦᑎᐊᕙᐅᓚᐅᖅᓯᒪᓪᓗᓂᓗ 
ᐃᓕᓐᓂᐊᕐᕕᒋᑦᑎᐊᖃᑦᑕᖅᖢᑎᒍᓗ ᐊᒻᒪᓗᑦᑕᐅᖅ ᔫᐱ ᓄᑕᕋᖅ ᑖᓐᓇ 1999ᒥ ᑕᐃᒪᖓᓂᑦ ᑲᑎᒪᔨᖑᓚᐅᖅᓯᒪᔪᖅ 
ᐃᓅᔪᓐᓃᖅᓯᒪᓕᖅᖢᓂᓗ ᐃᖅᑲᐅᒪᑦᓯᐊᖅᐸᕋ ᐃᖅᑲᐅᒪᑦᓯᐊᐸᕗᓪᓗ ᐃᓚᓗᒃᑖᖏᑦ. 
 
>>ᐸᑦᑕᑐᖅᑐᑦ 
 
ᑕᒪᒃᑯᐊ ᑕᒡᕙ ᑕᐃᔭᒃᑲ ᐃᓛᓐᓂᒃᑯᑦ ᐳᐃᒍᖃᑦᑕᕋᑦᑎᒍᑦ ᐃᖅᑲᐅᒪᐃᓐᓇᕆᐊᖃᖅᑕᕗᑦ. ᐅᖃᖅᑎ, ᑕᐃᒪᓐᓇ 
ᖁᔭᓐᓇᒦᑦᓯᐊᖅᐸᒃᑲ ᑖᒃᑯᐊ ᑭᒡᒐᖅᑐᖅᑕᒃᑲ. ᓂᐊᖁᖒᕐᒥ ᐃᖃᓗᖕᓂ, ᐊᒻᒪᓗᑦᑕᐅᖅ ᐆᐸ, ᐅᐊᓕ, ᐊᒻᒪᓗ ᐸᑲ 
ᐃᒪᓐᓇ ᐅᕙᖓ ᐱᑦᓯᐊᕐᓂᕋᖅᑕᐅᖃᑦᑕᕋᒪ ᐊᒻᒪᑦᑕᐅᖅ ᑲᖏᖅᓱᕌᐱᖕᒥᐅᑕᐃᑦ  
 
(ᑐᓵᔨᒃᑰᕈᓐᓃᖅᑐᖅ) ᓂᖏᐅᕌᐱᒐ ᐊᕐᑲᔅᓱᐊᓗ ᖁᔭᓐᓇᒦᒃ ᑕᑉᐹᓂ ᑲᖏᖅᓱᒑᐱᒻᒥ, ᓴᑭᒐ ᐊᕐᓇᑲᖅ ᐊᕐᓇᑲᒃᑯᓐᓂ, 
ᑕᒪᕐᒥᒃ ᐊᒃᓱᐊᓗᒃ. 

(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᓄᓇᕗᒻᒥ ᐃᓅᓚᐅᖅᓯᒪᓐᖏᑦᑐᖓ ᓄᓇᕗᒻᒥ ᐊᖏᕐᕋᖃᖅᑐᖓ, ᐅᐱᒋᑦᑎᐊᖅᑐᒍᓗ. 
ᐊᕐᕌᒍᓂᑦ 9-ᖑᓯᒪᓕᖅᑐᓂᒃ ᐅᕙᒍᑦ ᑲᑎᒪᔨᐅᔪᒍᑦ, ᑲᑎᒪᔨᐅᖃᑎᒃᑲᓗ ᑕᒻᒪᖃᑦᑕᖅᓯᒪᔪᒍᑦ. ᐅᖃᖅᑏ, 
ᐆᑦᑑᑎᒋᒍᓐᓇᖅᑕᕋ ᑖᓐᓇ ᓯᕿᓐᖑᔭᐅᑉ ᒥᒃᓵᓄᑦ ᐱᔾᔪᑎᖃᖅᑐᒍ ᐅᖃᐅᓯᕆᒃᑲᓂᔾᔮᓐᖏᑕᕋ. 
 
ᐅᖃᖅᑏ, ᑕᐃᒪ ᑕᒪᒃᑯᐊ ᐃᓱᐃᓪᓕᕈᑏᓐᓇᕐᓂᒃ ᐅᖃᖃᑦᑕᖅᑐᖃᕐᒪᑦ ᐃᓛᓐᓂᒃᑯᑦ, ᖃᓪᓗᓈᑦ ᓄᓇᖓᓐᓂᒥᐅᑦ 
ᐅᖃᖃᑦᑕᕐᒪᑕ ᓄᓇᕗᒡᒎᖅ 1999-ᖑᓂᐊᖅᑐᒥᑦ, ᐅᑲᓕᕐᓗ ᐃᖅᑲᐅᒪᒐᑦᑎᒍ ᐊᐃᕙᖃᑎᒋᓚᐅᖅᓯᒪᓪᓗᑎᒍᓗ 
ᐊᕐᕌᒍᑦ ᐱᖓᓱᒡᒎᖅ ᐊᓂᒍᑐᐊᖅᐸᑕ ᓄᓇᕗᑦ ᑲᑕᓐᓂᐊᖅᑐᖅ. ᐱᖁᑎᖃᓐᖏᓇᑦᑕ, ᑮᓇᐅᔭᖃᓐᖏᓇᑦᑕ, 
ᐱᓕᕆᒍᓐᓇᖏᓐᓇᑦᑕ. 
 
2008-ᖑᓕᖅᑎᓪᓗᑕ 1999-ᖑᓚᐅᖅᑐᒥ ᐱᒋᐊᖅᓯᒪᔪᒍᑦ, ᑲᑕᒃᓯᒪᓐᖏᑦᑐᒍᓪᓗ ᓱᓕ. ᑲᓇᑕᐅᑉ ᒐᕙᒪᒃᑯᖏᓐᓄᓪᓗ 
ᐊᐅᓚᑕᐅᒍᓐᓃᖅᑐᒍᑦ, ᑮᓇᐅᔭᕗᓪᓗ ᒪᑭᑉᐸᓪᓕᐊᓪᓗᑎᒃ ᐊᒻᒪᓗ ᐃᓕᖅᑯᓯᕗᑦ ᒪᑭᑉᐸᓪᓕᐊᓪᓗᑎᒃ ᐊᒻᒪᓗᑦᑕᐅᖅ 
ᒪᕐᕉᓐᓂᒃ ᒪᓕᒐᖅᑖᕐᓂᐊᓕᕆᓪᓗᑕ, ᐱᖁᔭᒃᓴᖅ 7 ᐊᒻᒪ 21 ᐃᓄᑦᑎᑐᑦ ᐅᖃᐅᓯᖅ ᓴᐳᔾᔭᐅᒋᐊᖃᕐᓂᖏᓐᓄᑦ 
ᒪᓕᒐᖅ ᐊᒻᒪᓗᑦᑕᐅᖅ ᐊᓯᖓᑦᑕᐅᖅ. 
 
ᐅᖃᖅᑏ, ᓄᓇᕗᑦ ᑖᓐᓇ ᓄᓇᑦᑎᐊᕙᐅᕗᖅ ᐅᐱᒋᒋᐊᖃᖅᐸᕗᑦ ᑖᒃᑯᐊ ᐱᓕᕆᐊᕆᓯᒪᔭᖅᐳᑦ ᐊᒻᒪᓗᑦᑕᐅᖅ 
ᓂᕈᐊᖅᑎᕗᑦ ᐅᐱᑦᑎᐊᖅᑐᑎᒃ ᑕᒪᑐᒥᖓ. ᐅᖃᖅᑏ, ᑖᒃᑯᐊ ᐃᖅᑲᓇᐃᔭᖃᑎᒃᑲ ᒥᔅᑕ ᑯᐊᒃ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᐊᒻᒪᓗ ᑐᓵᔨᕗᑦ, ᑖᒃᑯᐊ ᑐᐊᕕᖅᑐᐊᓘᓪᓗᖓ ᐅᖃᓪᓚᖃᑦᑕᕋᓗᐊᖅᑎᓪᓗᖓ ᐃᒪᓐᓇ 
ᐅᖃᓪᓚᑦᑎᐊᖅᑎᑕᐅᖃᑦᑕᕋᒪ ᑐᓵᔨᑦᑎᓐᓄᑦ, ᐅᖃᓪᓚᖃᑎᒌᖃᑦᑕᖅᑐᑕᓗ ᐃᐊᑦ ᓲᕐᓗ ᐃᖅᑲᓇᐃᔭᕈᓐᓃᕌᖓᒥᒃ.  
 
ᐅᖃᖅᑏ, ᑳᑎ ᐅᑉᐱᒃ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᓗ ᐃᖅᑲᓇᐃᔭᖅᑎ 
ᑖᒃᑯᐊᓗᑦᑖᑦᑎᐊᑦ ᑕᐃᒪᓐᓇ ᑕᐃᒪᓐᓇ ᐃᖅᑲᓇᐃᔭᖃᑎᒋᑦᑎᐊᖃᑦᑕᕋᒃᑯᑦ ᐃᑲᕐᕋᓂᒃ ᐊᒥᓱᐊᓗᓐᓂᒃ. 
ᐃᒪᓐᓇᒻᒪᕆᐊᓗᒃ ᐃᖅᑲᓇᐃᔭᓲᖑᒻᒪᑕ. 
 
ᐃᖅᑲᓇᐃᔭᖅᑐᐊᓘᔮᖃᑦᑕᕋᓗᐊᖅᑐᒍᑦ ᑭᓯᐊᓂ ᑳᑎ ᐅᑉᐱᒃ 11-ᒦᓐᖔᓕᕌᖓᑦ ᑭᓯᐊᓂ ᐅᓐᓄᐊᒃᑯᑦ 
ᐊᖏᕐᕋᑕᐃᓐᓇᓲᖑᒻᒪᑦ, ᐊᓪᓚᕕᒻᒦᖏᓐᓇᖅᑐᖅ. ᐲᑕ ᒫ, ᑖᓐᓇ ᑮᓇᐅᔭᓕᕆᓂᕐᒧᑦ ᒥᓂᔅᑕᐅᑉ ᑐᒡᓕᖓ 10:30 ᓱᓕ 
ᐃᖅᑲᓇᐃᔭᖅᑐᖅ. ᐃᒪᓐᓇ ᐃᓕᓴᕆᔭᐅᖃᑦᑕᖏᒻᒪᑕ ᐃᑲᔪᖅᓱᖅᑕᐅᖃᑦᑕᖏᑦᑐᑎᓪᓗ. 
ᐅᖃᕈᓐᓇᖅᑐᐊᓘᒐᓗᐊᖅᑐᒍᓪᓗ ᑕᕝᕙᓂ ᓱᒻᒪᑦ ᐃᒪᓐᓇ ᓱᒻᒪᑦ ᐃᒪᓐᓇᐃᓕᐅᖅᐸᓪᓕᐊᓐᖏᓚ.  
 
ᓲᕐᓗ ᒥᔅᑕ ᑯᐊᒃ ᑖᓐᓇ ᐃᖅᑲᓇᐃᔭᐃᓐᓇᖃᑦᑕᕐᒪᑦ ᑕᐃᒪᓐᓇ ᑕᕝᕙᓃᓗᑦᑖᒍᓐᓇᖁᓪᓗᒋᑦ ᒪᓕᒐᓕᐅᖅᑏᑦ. ᐃᒪᓐᓇ 
ᖃᐅᔨᒪᓐᖏᒃᑲᓗᐊᖅᑐᖓ ᒐᕙᒪᒃᑯᓐᓄᑦ ᐃᒪᓐᓇ ᓯᕗᓕᖅᑎᐅᓪᓗᖓ, ᐃᒪᓐᓇ ᐱᓕᕆᔪᒻᒪᕆᐊᓘᖃᑦᑕᕋᒪ ᑕᐃᒪᓐᓇ 
ᖃᐅᔨᓂᐊᖅᑐᒃᓴᐅᕗᑦ. ᒥᔅᑕ ᑯᐊᒃᒧᑦ ᐃᖅᑲᓇᐃᔭᖅᑎᖏᓐᓄᓪᓗ ᐅᖃᕈᓐᓇᖅᑐᖓ ᐊᒃᓱᕈᖅᑐᐊᓘᖃᑦᑕᕐᒪᑕ ᑕᒪᒃᑯᐊ 
ᑭᓱᑐᐃᓐᓇᐃᑦ ᐸᕐᓇᑉᐸᓪᓕᐊᓪᓗᒋᑦ, ᒐᕙᒪᒃᑯᓪᓗ ᐸᕐᓇᐸᓪᓕᐊᓪᓗᒋᑦ ᐅᑲᑕᖅᑭᑦᑎᐊᕆᐊᖃᖅᑐᒍᑦ. 

>>ᐸᑦᑕᑐᖅᑐᑦ 
  
ᑕᐃᒪ ᐅᖃᕐᕕᒋᔪᒪᔭᒃᑲ ᓄᓇᕗᒻᒥᐅᑦ ᐃᖃᓄᓐᓂᓗ ᑲᓇᓐᓇᖓᓂ, ᓂᐊᖁᓐᖒᒥᓗ, ᖁᔭᒋᑦᑎᐊᖅᑕᒃᑲ 
ᐃᑲᔪᖅᑐᐃᖃᑦᑕᖅᓯᒪᒻᒪᑕ ᐊᕐᕌᒍᓂᒃ ᐊᒥᓱᓂᒃ ᐊᒻᒪᓗ ᖁᔭᓐᓇᒦᕈᒪᔭᒃᑲ ᖃᕿᐊᖅᓴᖃᑦᑕᕐᓂᖏᓐᓄᑦ, 
ᖁᔭᓐᓇᒦᖃᑦᑕᕐᓂᖏᓐᓄᑦ ᔨᐅᕆ ᐃᐅᓪ, ᑕᐃᕕᑦ ᐃᐅᓪ, ᐱᐊᓐ ᖁᕕᒃ ᑕᐃᒃᑯᐊ ᐅᕙᑦᑎᓐᓂᑦ ᐃᑲᔪᖅᑐᐃᓚᐅᖅᑐᑦ 
ᐋᓐᓄᓘ ᑕᒑᖅ, ᑕᐃᕕᑦ ᓯᖅᑯᐊᖅ ᐊᒥᓱᐊᓘᒻᒪᑕᐃᓛᒃ ᑕᖅᑳᓃᑦᑐᑦ ᐅᖃᐅᔾᔨᒋᐊᖃᑦᑕᓚᐅᖅᑐᑦ ᐅᕙᓐᓂᒃ. 
 
ᐅᖃᖅᑏ, ᑕᐃᒪ ᓯᑎᐱᕆ 22-ᖑᓕᖅᑲᑦ ᑐᓴᖅᑎᑦᑎᓛᕋᒪ. ᓯᑎᐱᕆ 22-ᒥ ᑐᓴᖅᑎᑦᑎᓛᖅᑐᖓ. ᓯᑎᐱᕆ 22-
ᖑᓕᖅᑲᑦ ᑐᓴᖅᑎᑦᑎᓛᖅᑐᖓ. 
 
>>ᐃᓪᓚᖅᑐᑦ 
  
ᐅᖃᖅᑏ, ᑐᓴᖅᑎᑦᑎᓛᖅᑐᖓ ᖃᓄᐃᓕᖓᓛᕐᒪᖔᕐᒪ ᓂᕈᐊᕐᓇᐅᓛᖅᑐᒥᑦ. ᐅᖃᖅᑏ, ᐋᓂ ᕗᐊᑦ ᓰᐲᓰᒥ 
ᐱᕙᓪᓕᐊᔪᓕᕆᔨᐅᔪᖅ ᖃᐅᔨᒪᔭᐅᑦᑎᐊᖅᑐᖅ, ᐋᓂ ᕗᐊᑦ, ᓚᓄᑦ ᑯᐊᓐ ᓯᓚᕐᔪᐊᓕᒫᒥ ᖃᐅᔨᒪᔭᐅᔪᖅ 
ᐃᓐᖏᖅᑎᐅᔪᖅ.  
 
>>ᐃᓪᓚᖅᑐᑦ 
  
ᐋᓂ ᕗᐊᑦ ᐅᕙᖓᓗ ᐃᐊᑦᕗᑦ ᐲᑯ ᖃᐅᔨᒪᔭᐅᑦᑎᐊᖅᑐᖓᑦᑕᐅᖅ ᐃᓐᖏᖅᑎ. ᓇᓪᓕᐅᑎᓛᕋᓐᓄᒃ ᓯᑎᐱᕆ 21-
ᖑᓕᖅᑲᑦ, ᖃᐅᑉᐸᓪᓗ ᓯᑎᐱᕆ 22-ᕈᖅᑲᑦ ᑐᓴᖅᑎᑦᑎᓛᖅᑐᖓ ᓇᓪᓕᐅᑎᓚᐅᖅᑎᓪᓗᖓ ᐋᓂ ᕗᐊᑦ ᐊᒻᒪᓗ 
ᓕᐊᓄᑦ ᑯᕼᐊᓐ. ᑐᓴᖅᑎᑦᑎᓛᖅᑐᖓ ᑕᐃᔅᓱᒪᓂ ᖃᓄᐃᓕᖓᓛᕐᓂᓐᓂᒃ ᑕᒫᓂ ᓂᕈᐊᕋᒃᓴᐅᓛᕐᒪᖔᕐᒪ 
ᓂᕈᐊᕋᔅᓴᐅᓛᓐᖏᒻᒪᖔᕐᒪ. ᖁᔭᓐᓇᒦᒃ, ᐅᖃᖅᑏ.  
 
ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᑦ, ᐃᖃᓗᐃᑦ, ᐃᖃᓗᐃᑦ ᑲᓇᓐᓇᖓᓄᑦ. ᖁᔭᓐᓇᒦᒃ ᐃᑲᔪᖃᑦᑕᕋᔅᓯ 
ᐊᒻᒪᓗ ᐱᔨᑦᑎᕈᓐᓇᕋᒪ ᐊᕐᕌᒍᓂᑦ 13-ᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᐲᑯ. ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᑦᑕ 9-ᒋᔭᖓᑦ. ᑭᐅᔾᔪᑏᑦ 
ᒪᑐᐃᖅᓯᒋᐊᓐᖓᐅᑕᐅᓚᐅᖅᑐᓄᑦ. ᐱᑕᖃᕈᓐᓃᖅᑲᑦ. ᑲᑎᒪᔾᔪᑎᔅᓴᕗᑦ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᔅᓴᕗᑦ 11. 
ᑐᓴᖅᑎᑎᔾᔪᑏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑎᔾᔪᑎᖏᑦ ᑲᑎᒪᔩᑦ 
ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᒃᓴᐃᑦ. ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 022 - 2(4): ᒪᓕᒐᒃᓴᖅ 43, ᓂᐅᕐᕈᑕᐅᔪᓐᓇᐃᓕᔪᓂᑦ ᐱᖁᑎᑦ 

ᐊᑭᓕᒃᓴᐃᓪᓗ ᐲᔭᐃᓂᕐᒧᑦ ᒪᓕᒐᖅ, 2008-2009 (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᕈᒪᔪᖓ ᐱᖁᔭᒃᓴᖅ 43, ᖁᔭᓈᖅᑕᐅᓂᖏᓐᓄᑦ 
ᐱᖁᑎᒋᔭᐅᔪᑦ ᐊᑭᓕᔅᓴᐅᔪᓪᓗ ᒪᓕᒐᖅ, 2008-09, ᕿᒥᕐᕈᔭᐅᓯᒪᓕᕐᖓᑕ ᑲᑎᒪᔨᕋᓛᓂᑦ ᒐᕙᒪᒃᑯᑦ  

ᐊᐅᓚᓂᖏᓐᓄᑦ ᓵᑕᔅᓴᐅᓂᖏᓐᓄᑦ ᐊᒻᒪᓗ ᐃᓱᒪᔅᓴᖅᓯᐅᕈᑕᐅᒍᓐᓇᓯᒻᒪᑦ ᑲᑎᒪᑐᐃᓐᓇᑎᓪᓗᒋᑦ.  
 
ᐅᖃᖅᑏ, ᐊᖏᖅᑕᐅᔪᒪᕗᖓ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 68(6) ᐊᒻᒪ ᐱᖁᔭᒃᓴᖅ 43, ᐋᖅᑭᒋᐊᖅᑕᐅᓯᒪᓕᓄ, 
ᑲᑎᒪᑐᐃᓐᓇᖅᑐᓅᑦᑕᐅᑎᒋᓗᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐊᐱᕆᔪᒪᕙᒃᑲ ᐊᖏᕐᒪᖔᑕ ᑖᓐᓇ ᐱᖁᔭᒃᓴᖅ 43 
ᑐᓐᓂᖅᑯᑕᐅᑦᑕᐅᑎᒋᔪᓐᓇᓂᐊᕐᖓᑦ ᑐᓐᓂᖅᑯᑕᐅᑦᑕᐅᑎᒋᖁᔭᐅᒻᒪᖔᖅ ᑲᑎᒪᑐᐃᓐᓇᓕᖅᑲᑕ. ᐊᖏᖅᑑᑦ? 
ᐊᖏᖃᑎᒌᑦᑐᖃᕐᖓᑦ ᑖᓐᓇ ᐱᖁᔭᒃᓴᖅ 43 ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᓕᖅᑲᑕ.  
 
ᑲᑎᒪᔾᔪᑎᔅᓴᕗᑦ 12. ᑐᓴᖅᑎᑎᔾᔪᑏᑦ ᑲᑎᒪᔩᑦ ᕿᒥᕐᕈᔭᐅᓂᒥᓂᖏᓐᓄᑦ ᐱᖁᔭᒃᓴᐃᑦ. ᐱᑕᖃᒃᑲᓂᓐᖏᑉᐸᑦ. 
ᑲᑎᒪᔾᔪᑎᔅᓴᕗᑦ 13. ᓴᖅᑭᑦᑕᐅᓂᖏᑦ ᑎᑎᖅᑲᐃᑦ. ᑭᒡᒐᑐᖅᑐᖅ ᑮᓇᐅᔭᓕᕆᔨᒃᑯᓐᓄᑦ ᐃᓕᖅᑯᓯᓕᕆᓂᕐᒧᓪᓗ, 
ᒥᓂᔅᑕ ᑕᐹᕐᔪᒃ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 288 - 2(4): ᒐᕙᒪᒃᑯᑦ ᓇᒻᒥᓂᖃᖅᑐᓪᓗ ᑲᑐᔾᔨᓂᖏᓐᓄᑦ ᐊᑐᐊᒐᖅ (ᑕᐹᕐᔪᒃ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 289 - 2(4): ᑎᑎᖅᑲᐃᑦ ᓂᕆᐅᔾᔪᑎᑦ 2008-2009 ᓄᓇᕗᒻᒥ 

ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᓐᓄᑦ ᐊᒻᒪ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᓂᕐᒧᑦ 
ᑯᐊᐳᕇᓴᒃᑯᓐᓄᑦ (ᑕᐹᕐᔪᒃ) 

 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᓐᓂᒃ ᓴᖅᑮᔪᒪᓪᓗᖓ. ᑖᓐᓇ ᓯᕗᓪᓕᖅ ᑖᓐᓇ 
ᐊᑐᐊᒐᖅ Public Private Partnership Policy ᑖᓐᓇ ᓴᖅᑭᑦᑐᒪᓪᓗᒍ ᒪᓕᒐᓕᐅᕐᕕᐅᑉ ᐃᓗᐊᓄᑦ. 
 
ᐊᒻᒪᓗ ᐅᖃᖅᑎᑦᑎᔩ, ᓴᖅᑭᓂᐊᕐᒥᔭᕋ ᑖᒃᑯᐊ Nunavut Development Corporation-ᑯᑦ ᐊᒻᒪ Nunavut 
Business Credit Corporation’s ᐊᖏᔪᖅᑳᖏᑕ ᑎᑎᖅᑲᖅᑖᕈᑎᕕᓂᖏᑦ ᖃᓄᐃᑦᑐᒥᑦ ᓂᕆᐅᒋᔭᒻᒪᖔᑕ 
ᑕᒪᑐᒪᓂ ᐊᕐᕌᒍᕆᔭᑦᑎᓐᓂ ᐱᓕᕆᓂᐊᖅᑎᓪᓗᒋᑦ. ᖁᔭᓐᓇᒦ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᖏᑦ ᒪᐅᓐᖓᖅᑕᐅᑲᐃᓐᓇᓂᐊᕐᖓᑕ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᖁᑦᑎᓂᖅᐹ ᑲᑎᒪᔨᖏᓐᓄᑦ ᐱᓕᕆᐊᓕᒃ, ᓯᕗᓕᖅᑎ ᐅᑲᓕᖅ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 290 - 2(4): ᓄᓇᕗᒻᒥ ᐃᓄᓕᒫᓄᑦ ᐱᔪᓐᓇᐅᑎᓄᑦ ᐋᖅᑭᒃᓱᐃᔩᑦ ᐊᕐᕌᒍᑕᒫᒧᑦ 

ᐅᓂᒃᑳᖓᑦ ᐄᐳᕈ 1, 2007ᒥᒃ ᒫᔾᔨ 31, 2008ᒧᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐅᓂᒃᑳᓕᐊᑦ ᐊᓚᒃᑲᖅᑎᒍᒪᓕᕐᒥᔭᒃᑲ ᑖᒃᑯᐊ:  
 

• Nunavut Human Rights Tribunal-ᑯᓐᓄᑦ ᐅᓂᒃᑳᖅᑕᒥᓃᑦ, ᐊᐃᐳᕈᓪᔾ 1, 2007-ᒥᑦ ᒫᑦᓯ 31, 
2008-ᒧᑦ.  

 
ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑖᒃᑯᐊ ᓴᖅᑭᖅᑕᖏᑦ ᒪᐅᓐᖓᖅᑕᐅᓚᐅᕐᓕᑦ.  
 
ᑲᑎᒪᔾᔪᑎᔅᓴᕗᑦ 13. ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᐱᓕᕆᐊᓕᒃ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ, 
ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ, ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 291 - 2(3): ᐃᖃᓗᐃᑦ ᒥᑦᑕᕐᕕᖓᓐᓄᑦ ᐸᕐᓇᐅᑎᖅᔪᐊᖅ (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 292 - 2(3): ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔫᑎᒧᑦ ᑳᓐᑐᕌᓂᑦ 

ᐅᓐᓂᕐᓕᐅᖅᑐᓄᑦ ᑲᑎᒪᔩᑦ ᐊᕐᕌᒍᑕᒫᑦ ᐅᓂᒃᑳᖓᑦ 2004-2005 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 293 - 2(3): ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔫᑎᒧᑦ ᑳᓐᑐᕌᓂᑦ 

ᐅᓐᓂᕐᓕᐅᖅᑐᓄᑦ ᑲᑎᒪᔩᑦ ᐊᕐᕌᒍᑕᒫᑦ ᐅᓂᒃᑳᖓᑦ 2005-2006 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 294 - 2(3): ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔫᑎᒧᑦ ᑳᓐᑐᕌᓂᑦ 

ᐅᓐᓂᕐᓕᐅᖅᑐᓄᑦ ᑲᑎᒪᔩᑦ ᐊᕐᕌᒍᑕᒫᑦ ᐅᓂᒃᑳᖓᑦ 2006-2007 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 295 - 2(3): ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔫᑎᒧᑦ ᑳᓐᑐᕌᓂᑦ 

ᐅᓐᓂᕐᓕᐅᖅᑐᓄᑦ ᑲᑎᒪᔩᑦ ᐊᕐᕌᒍᑕᒫᑦ ᐅᓂᒃᑳᖓᑦ 2007-2008 (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 296 - 2(3): ᐃᓱᒪᓕᐅᕈᑎᒃ ᓇᒻᒥᓂᖃᖅᑐᓂᑦ ᐱᕙᓪᓕᐊᔭᐃᕝᕕᓐᓂᑦ 

ᕿᑎᕐᒥᐅᓂ, ᑭᕙᓪᓕᕐᒥ ᐊᒻᒪ ᕿᑭᖅᑖᓗᒻᒥ (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 297 - 2(3): ᒐᕙᒪᑐᖃᒃᑯᑦ ᐳᕌᕕᓐᓯᓂ ᐊᒻᒪ ᑎᐅᕆᑐᐊᕆᐊᓂ ᒥᓂᔅᑕᐅᔪᑦ 

ᐅᓂᒃᑳᖓᑦ (ᓇᑦᑎᖅ) 
 
ᐊᖓᔪᖅᑳᖅ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑎᓴᒪᓂᑦ ᐅᓄᖅᑎᒋᔪᓂᑦ ᓴᖅᑭᑎᑦᑎᔪᒪᒐᒪ ᐅᓇ ᐃᖃᓗᐃᑦ 
ᐅᖃᐅᓯᕆᖅᑲᐅᔭᕋ ᒥᑦᑕᕐᕕᐊᑕ ᒥᔅᓵᓄᑦ ᐸᕐᓇᒍᑕᐅᓯᒪᔪᖅ; ᐊᒻᒪᓗ ᑖᓐᓇ NNI Contracting Appeals Board 
Annual Report for 2004-05, 2005-06, 2006-07 ᐊᒻᒪᓗ 2007-08; ᐊᒻᒪ ᑖᓐᓇᑦᑕᐅᖅ ᑖᓐᓇ ᑕᒪᒃᑯᓄᖓ 
Business Devleopment Centres-ᓄᑦ ᕿᒥᕐᕈᐊᕈᑎᒋᓚᐅᖅᓯᒪᔭᑦᑎᓐᓂ ᑖᒃᑯᐊ ᑭᕙᓪᓕᕐᒥᓗ, ᕿᑎᕐᒥᐅᓂᓪᓗ 
ᐊᒻᒪ ᕿᑭᖅᑖᓗᒻᒥ; ᐊᒻᒪ ᑖᓐᓇ ᑭᖑᓪᓕᖅᐹᖓ ᑕᐃᑲᓂ ᑲᖏᖅᓯᓂᕐᒥᐅᖏᑦᑐᖅ, ᔭᓗᓇᐃᕝ-ᒥ 
ᑲᑎᒪᔾᔪᑎᒋᓚᐅᖅᑕᕗᑦ ᐋᒌᓯ 27, 28, 2008. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᓴᖅᑭᖅᑕᖏᑦ ᒪᐅᓐᖓᖅᑕᐅᓚᐅᕐᒥᓕᑦ. 
 
ᑲᑎᒪᔾᔪᑎᔅᓴᕗᑦ 13 ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᕋᖅᑐᓕᕆᓂᕐᒧᑦ 
ᐱᓕᕆᐊᓕᒃ ᒥᓂᔅᑕ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 298 - 2(3): ᑲᓇᑕᒥ ᓄᓇᖃᖅᑳᖅᑐᑦ ᐊᕐᓇᐃᑦ ᑲᑎᒪᓂᖓᑦ ᐊᐃᑉᐹ (ᐸᕋᐅᓐ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 299 - 2(3): ᐊᕐᕌᒍᑕᒫᑦ ᐅᓂᒃᑳᖅ 2007-2008 ᖁᓪᓕᒃ ᐊᕐᓇᐃᑦ 

ᑲᑎᒪᔨᖏᓐᓄᑦ (ᐸᕋᐅᓐ) 

ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ ᐅᖃᖅᑎᑦᓯᔨ, ᐅᖃᖅᑎᑦᓯᔨ ᒪᕐᕉᖕᓂᑦᑕᐅᖅ ᓴᖅᑭᑦᓯᔪᒪᔪᖓ 
ᖁᕕᐊᓱᒃᓱᖓᓗ ᑖᒃᑯᐊ ᓴᖅᑭᑕᐅᓂᖏᓐᓂ. ᑖᓐᓇ ᓯᕗᓪᓕᖅᐹᖅ ᓴᖅᑭᔪᒪᔭᕋ ᑲᓇᑕᓗᒃᑖᒥ ᓄᓇᖃᖅᑐᑐᖃᐃᑦ 
ᐊᕐᓇᐃᑦ ᑲᑎᒪᕕᒡᔪᐊᕐᓂᖓ ᐱᖃᑖᓂ, ᔭᓗᓇᐃᕝᖑᓚᐅᖅᑐᒥ ᐊᐅᔭᖅ ᔪᓚᐃ 2008-ᒥ ᐊᒻᒪᓗ ᐱᖃᑖᑦᑕᐅᖅ 
ᑖᓐᓇᑦᑕᐅᖅ ᖁᕕᐊᒋᔭᕋ ᓴᖅᑭᒋᐊᒃᓴᖅ ᖁᓪᓕᖅ ᓄᓇᕗᑦᒥ ᐊᕐᓇᐃᑦ ᑲᑎᒪᔨᖏᑦ ᐊᕐᕌᒍᑕᒫᖅᓯᐅᑎᑦ 2007-ᒥ 
2008-ᒧᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. (ᑐᓵᔨᒃᑯᑦ) ᑖᒃᑯᐊ ᑎᑎᖅᑲᐃ ᓴᖅᑭᖅᑕᖏᑦ ᒪᐅᖓᖅᑕᐅᓚᐅᕐᒥᓕᑦ. ᑲᑎᒪᔾᔪᑎᔅᓴᕗᑦ 
13 ᓴᖅᑭᖅᑕᐅᓂᖏᑦ ᑎᑎᖅᑲᐃᑦ, ᐱᑕᖃᕈᓐᓃᖃᑦ, ᑲᑎᒪᔾᔪᑎᔅᓴᕗᑦ 14 ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᒪᓕᒐᓕᐅᖅᑎ ᑰᓕ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 046 - 2(4): ᐊᑕᖏᖅᑐᒥᒃ ᑕᒻᒪᖅᓯᒪᔪᖅᓯᐅᖅᑕᐅᓂᖓ ᓄᓇᕗᑦ ᒐᕙᒪᒃᑯᑦ 

ᐃᓱᒪᓕᐅᕆᑎᒥᓂᖓᓂᒃ ᐊᒻᒪ ᑐᓂᓯᓯᒪᓂᖓᓂᑦ ᑐᒃᓯᕋᐅᑎᓕᐅᖁᔨᔾᔪᑦ 2007-52: ᑕᐃᒪᓐᓇᑦᓴᐃᓐᓇᖅ 
ᐋᖅᑭᒃᓯᒪᓂᐊᕐᓗᓂ ᐋᓐᓂᐊᕕᓕᐊᖅᑐᓄᑦ ᖃᖓᑦᑕᐅᓯᖅᑕᐅᖃᑦᑕᕐᓂᐊᕐᓂᖏᓐᓄᑦ ᐊᖏᕈᑎᒃ - 
ᖃᐅᔨᒃᑲᐃᒍᑦ (ᑰᓕ) 

 
ᑰᓕ: ᖁᔭᓐᓇᒦᒃ ᐅᖃᖅᑎ, (ᑐᓵᔨᑎᒍᑦ) ᐅᖃᖅᑎ, ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᑲᑦ, ᓴᑉᑕᒻᒪ 19, 2008 ᐆᒥᖓ 
ᐱᖁᔨᕗᖔᓛᕋᒪ: 
 
ᑕᐃᒪᐃᒻᒪᑦ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎᐅᔪᑦ 
ᐊᑐᓕᖁᔨᖁᓪᓗᒋᑦ ᐊᐅᓚᑦᑎᔨᑦ ᑲᑎᒪᔨᖏᓐᓄᑦ ᓄᓇᕗᒥ ᒪᓕᓪᓗᒍ ᐃᓚᖓ 47 ᓄᓇᕗᒥ ᐱᖁᔭᕐᔪᐊᖓᓂ 
ᐅᖃᐅᔾᔨᖁᓪᓗᒋᑦ ᓄᓇᕗᑦ ᑲᒥᓴᓇᖓᓐᓂ. ᑕᐃᓐᓇ ᑕᒻᒪᖅᓯᒪᔪᖅᓯᐅᖅᑕᐅᔪᖅ ᖃᐅᔨᓴᖁᓪᓗᒍ ᓄᓇᕗᑦ 
ᒐᕙᒪᒃᑯᖏᑕ ᖃᐅᔨᓴᖅᑕᐅᓂᖓᓄᑦ ᐊᒻᒪᓗ ᑐᓂᓯᖃᑦᑕᓂᕐᒧᑦ ᐃᓕᖅᑯᓯᐅᕙᑦᑐᓂᒃ ᑲᓐᑐᕌᒃᑖᖅᑎᑦᑎᓂᐅᓯᒪᔪᒧᑦ 
RFP 2007-2 ᑕᒃᑯᐊ ᐋᓐᓂᐊᕕᓕᐊᖅᑐᓄᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᖃᖓᑕᓲᖑᔪᓄᑦ ᐊᒻᒪᓗ ᐅᕙᓂ 
ᐅᓂᒃᑳᕈᓐᓇᖅᓯᓛᕐᓗᓂ ᐱᔪᓐᓇᖅᓯᑐᐊᕈᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑰᓕ, ᑲᑎᒪᔾᔪᑎᔅᓴᕗᑦ 14 ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ. 
ᐱᑕᖃᒃᑲᓐᓂᖏᑉᐸᑦ ᑲᑎᒪᔾᔪᑎᔅᓴᕗᑦ 15 ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᒧᑦ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᔅᓴᖏᓐᓄᑦ ᐱᖁᔭᔅᓴᐃᑦ. ᐱᑕᖃᖏᑉᐸᑦ, ᑲᑎᒪᔾᔪᑎᔅᓴᕗᑦ 16 ᐱᖁᔨᕗᖔᕈᑏᑦ. ᑭᒡᒐᑐᖅᑐᖅ 
ᐃᖃᓗᐃᑦ ᕿᑎᐊᓄᑦ, ᒪᓕᒐᓕᐅᖅᑎ ᑐᑐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 045 - 2(4): ᐊᖏᖅᑕᐅᓂᖓ ᓱᓕᑦᑎᐊᕐᓂᕐᒧᑦ ᑲᒥᓇᓴᐅᑲᐃᓐᓇᖅᑑᑉ ᐅᓂᒃᑳᖓᓂᒃ 

ᒪᓕᒐᓕᐅᖅᑎᒃᑯᓐᓄᑦ ᐱᔾᔪᑎᖃᖅᑐᒥᒃ ᑕᐃᕕᑦ ᓯᒪᐃᓚᒃᒥᒃ, ᒪᓕᒐᓕᐅᖅᑎ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. 
 

ᐃᒪᐃᒻᒪᑦ ᒪᓕᒐᓕᐅᕐᕕᖕᒧᑦ ᐅᖃᖅᑎ ᓴᖅᑭᑦᑎᓯᒪᓕᖅᑐᖅ ᓄᓇᕗᒻᒥ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑲᐃᓐᓇᖅᑑᑉ 
ᐅᓂᒃᑲᖏᓐᓂᒃ, ᐱᔾᔪᑎᓕᖕᓂᒃ ᑕᐃᕕᑦ ᓯᒪᐃᓚᖕᒥᒃ, ᒪᓕᒐᓕᐅᕐᕕᖕᒥ ᒪᓕᒐᓕᐅᖅᑎᐅᖃᑕᐅᔪᖅ ᑭᒡᒐᖅᑐᐃᓪᓗᓂ 
ᖃᒪᓂᑦᑐᐊᕐᒥᒃ; 

ᐊᒻᒪᓗ ᐃᒪᐃᒻᒪᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐅᖃᖅᓯᒪᖕᒪᑦ ᒪᓕᒐᓕᐅᕐᕕᒃ ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᓂ 
ᐅᓂᒃᑳᓂᒃ ᑲᑎᒪᕐᔪᐊᕐᓂᖏᓐᓂ ᐅᓪᓗᑦ ᖁᓕᑦ ᐊᓂᒍᓚᐅᓐᖏᑎᓪᓗᒋᑦ ᓴᖅᑭᑕᐅᓚᐅᖅᑎᓪᓗᒍ, ᐊᒻᒪᓗ ᐅᓂᒃᑳᓄᑦ 
ᑭᐅᓂᐊᕐᓗᑎᒃ ᑲᑎᒪᕐᔪᐊᕐᓂᒃ ᐃᓱᒪᓚᐅᖅᑎᓐᓇᒍ ᐅᓂᒃᑳᑦ ᓴᖅᑭᑕᐅᓯᒪᓕᖅᑎᓪᓗᒋᑦ; 
 

ᐊᒻᒪᓗ ᐃᒪᐃᒻᒪᑦ ᓱᓕᑦᑎᐊᕐᓂᕐᒧᑦ ᑲᒥᓇᓴᐅᑲᐃᓐᓇᖅᑐᖅ ᐊᑐᓕᖁᔭᓕᐅᖅᓯᒪᖕᒪᑦ ᐅᓂᒃᑳᖏᑦᑕ ᐃᓗᐊᒍᑦ 
ᐅᓪᓗᓕᖅᓯᒪᔪᒥᒃ ᓯᑎᐱᕆ 8, 2008; 
 
ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᕐᕕᒃ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑲᐃᓐᓇᖅᑑᑉ ᐊᑐᓕᖁᔭᓕᐊᖏᓐᓂᒃ ᐊᖏᖅᓯᔪᓐᓇᖅᑐᑦ 
ᐋᒃᑳᖅᓯᔪᓐᓇᖅᖢᑎᒡᓘᓐᓃᑦ ᐃᓘᓐᓇᖏᓐᓂᒃ; 
 
ᑕᐃᒪᐃᒻᒪᑦ ᐱᖁᔨᕗᖓ, ᐊᐃᑉᐱᖅᑕᐅᓪᓗᓂ ᐃᖃᓗᒃᑑᑦᑎᐊᕐᒥᐅᑦ ᒪᓕᒐᓕᐅᖅᑎᖓᓐᓄᑦ, ᑕᐃᒃᑯᐊ ᓱᓕᑦᑎᐊᕐᓂᕐᒧᑦ 
ᑲᒥᓴᓇᐅᑲᐃᓐᓇᖅᑑᑉ ᐅᓂᒃᑳᖏᑦᑕ ᐃᓗᐊᓃᑦᑐᑦ ᓱᒋᐊᕈᑏᑦ ᐊᑐᓕᖁᔭᓪᓗ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᑦ. (ᑐᓵᔨᑎᒍᑦ) ᐱᖁᔨᕗᖔᕈᑦ ᓈᒪᒻᒪᑦ. ᑕᐃᒪ ᒪᓕᒐᓕᐅᖅᑎᐅᔪᑦ ᑕᕝᕗᖓ ᐅᖃᐅᔾᔨᖅᑳᕈᒪᔪᖓ 
ᑖᒃᑯᐊ ᑕᕝᕙᓂ ᐱᔾᔪᑎᖃᖅᑐᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ ᑕᐃᒪᐃᑦᑑᑎᓪᓗᒍ ᑖᒃᑯᐊ ᑕᑯᒋᐊᕈᓐᓇᕐᓂᐊᕋᔅᓯᐅᒃ. 
 
ᐃᖅᑲᐃᑎᑦᑐᒪᓪᓗᑎᑦ 48 ᐃᓚᖓ ᒪᓕᒐᓕᐅᕐᕕᒻᒥᑦ ᑖᒃᑯᐊ ᒪᓕᒐᓕᐅᖅᑎᐅᔪᑦ ᐊᖏᕐᓗᑎᒃ ᕿᐱᓗᓪᓗᑎᓪᓘᓐᓃᑦ 
ᐊᑐᓕᖁᔭᐅᔪᓕᒫᓂᑦ ᑕᕝᕙᓃᑦᑐᓂ. ᑕᐃᒫᒃ ᐱᖁᔨᕗᖔᕈᑦ ᐋᖅᑭᒋᐊᖅᑕᐅᔪᓐᓇᔾᔮᓐᖏᓚᖅ ᐊᖏᖅᑕᐅᖏᓪᓗᓂ 
ᕿᐱᓗᑦᑕᐅᖏᓪᓗᓂ ᑭᓯᐊᓂ ᐃᓚᐃᓐᓇᖏᓐᓂ ᐱᔪᓐᓇᔮᖏᑦᑐᖅ ᓂᕈᐊᕈᑕᐅᔭᕆᐊᖃᕐᓂᐊᖅᑐᖅ ᑕᐃᒪᐃᓕᖓᓗᒍ. 
 
ᐊᒻᒪᓗ ᐃᖅᑲᐃᑎᑦᑎᒋᐊᕐᓗᖓ: 
 

1. ᒪᓕᒐᓕᐅᖅᑎᐅᔪᖅ ᓂᓪᓕᕐᕕᖃᕈᓐᓇᖅᑐᖅ 20-ᒥᓂᔅᒥᑦ ᐱᖁᔨᕗᖔᕈᒻᒧᑦ 
2. ᐱᖁᔨᕗᖔᖅᑎᑦᑎᔪᖅ ᐱᒋᐊᖅᑳᕐᓗᓂ ᐊᐃᑉᐲᔪᖅ ᑭᖑᓪᓕᐅᓗᓂ 
3. ᑖᓐᓇ ᐱᖁᔨᕗᖔᖅᑐᖅ ᑭᖑᓪᓕᖅᐹᒥᑦ ᐅᖃᕐᕕᖃᖅᑎᑕᐅᔪᓐᓇᕐᒥᔪᖅ.  

 
ᐱᖁᔨᕗᖔᕈᒻᒧᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᖁᔨᕗᖔᕐᓗᖓ ᑖᔅᓱᒥᖓ ᐅᖃᐅᓯᖃᕈᒪᒐᒪ ᑕᕝᕗᖓ 
ᖁᔭᓐᓇᒦᖅᑳᕈᒪᓪᓗᒍ ᑖᓐᓇ ᖃᒪᓂᑦᑐᐊᕐᒥᐅᑕᐅᔪᖅ ᐊᐃᑉᐲᓚᐅᕐᒪᑦ ᑖᔅᓱᒥᖓ. ᑖᓐᓇ ᐅᖃᐅᓯᕆᔭᕗᑦ 
ᑲᒪᒋᔭᐅᔭᕆᐊᖃᕐᒪᑦ ᒪᓕᒐᓕᐅᕐᕕᒻᒥ. ᐊᒻᒪᓗ ᓂᕆᐅᑉᐳᖓ ᐊᖏᖅᑐᐃᓐᓇᐅᓂᐊᖅᑐᒃᓴᐅᒐᓗᐊᖅᐳᑦ. 
 
ᐅᖃᖅᑏ, ᓱᖅᑯᐃᓱᒃᑯᔅᓯ ᕕᕗᐊᕆ 28-ᒥ ᑕᒫᓂ ᐊᕐᕌᒍᒥᑦ, ᒪᓕᒐᓕᐅᕐᕕᒻᒥ ᐃᓱᒪᖅᓴᖅᓯᐅᓚᐅᕐᒪᑕ 
ᐱᖁᔨᕗᖔᖁᓪᓗᑎᑦ ᐊᖏᕈᒪᓪᓗᑎᑦ ᒪᑐᐃᖓᑦᑎᐊᓂᕐᒧᑦ ᑲᒥᓴᓇᒧᑦ. ᑕᐃᔅᓱᒪᓂᐅᑎᓪᓗᒍ ᐅᖃᐅᓯᒃᓴᖃᓚᐅᕋᒪ 
ᑕᕝᕗᖓ ᐊᑦᑐᐊᓇᓱᒋᔭᓐᓂᑦ. 
 
ᒪᓕᒐᓕᐅᖅᑎᐅᔪᑦ, ᓯᕗᓪᓕᕐᒥᑦ ᒪᓕᒐᓕᐅᖅᑎᓂᑦ ᓄᓇᕗᒻᒥ ᐊᖏᓚᐅᖅᓯᒪᒻᒪᑕ ᒪᑐᐃᖓᑦᑎᐊᓂᕐᒧᑦ 2001 
ᐃᖃᓗᑦᑑᑦᑎᐊᕐᒥᑦ ᓂᕆᐅᓐᓂᖃᒻᒪᕆᓚᐅᐃᕋᑦᑕ  

ᑖᓐᓇ ᓴᓐᖏᓂᖅᐸᐅᓂᐊᖅᑐᒋᓪᓗᒍ. ᐊᕐᕌᒍᑦ 7-ᖑᔪᑦ ᐊᓂᒍᖅᑎᓪᓗᒋᑦ ᑕᐃᒫᒃᓴᐃᓐᓇᖅ ᒪᓕᒐᖃᑦᑎᐊᖅᑑᑎᒋᒐᒪ. 
 
ᑖᓐᓇ ᓴᖅᑭᕋᑦᑎᒍᑦ ᒪᑐᐃᖓᑦᑎᐊᓂᕐᒧᑦ ᐃᓱᒫᓗᒍᑎᒋᓚᐅᖅᑕᕗᑦ ᑕᒪᒃᑯᐊ ᓂᕈᐊᖅᑕᐅᓯᒪᔪᑦ ᐃᒫᒃ ᐃᓂᒋᔭᒥᓂᒃ 
ᐊᑐᑲᒻᒪᖃᑦᑕᖏᓪᓗᑎᑦ, ᖃᑭᔾᔪᑎᒋᓇᓱᓪᓗᒍ ᐅᕝᕙᓘᓐᓃᑦ ᒥᔅᓯᖃᖏᑦᑐᓂᑦ ᐱᑲᒻᒪᒍᑎᒋᓂᐊᕐᓗᒋᑦ  
ᐊᓪᓚᕕᒻᒦᑎᓪᓗᒋᑦ. ᑕᒪᒃᑯᓄᖓ ᐱᓕᕆᔪᒪᔪᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ ᓴᖅᑭᑕᐅᔪᓐᓇᖅᑐᓂᑦ ᑖᓐᓇ 
ᒪᑐᐃᖓᑦᑎᐊᓂᕐᒧᑦ ᐱᖁᔭᐅᔪᖅ ᓴᖅᑮᓚᐅᖅᓯᒪᒻᒪᑦ ᑭᓪᓕᒋᔪᓐᓇᖅᑕᖏᓐᓂ ᒪᓕᒐᓕᐅᖅᑏᑦ ᐊᒻᒪ ᒥᓂᔅᑕᐅᔪ 
ᓴᓐᖏᓂᕆᔭᐅᔪᑦ ᐱᔭᕆᐊᖃᖅᑕᖏᑦ ᑐᓂᔭᐅᓯᒪᔪᑦ ᑖᒃᑯᓄᖓ ᐅᕙᒍᓪᓕ ᑲᒪᒋᔭᖃᖅᑐᒍᑦ ᑕᒪᒃᑯᐊ 
ᒪᓕᑦᑕᕆᐊᖃᕋᑦᑎᒍᑦ. 
 
ᒪᕐᕉᔪᒃ ᐱᓪᓗᐊᑕᐅᔪᒃ ᒪᓕᒐᐅᔪᒥ ᐅᑯᐊᖑᒻᒪᑎ 8 ᐊᒻᒪ 10. ᐃᓚᒋᔭᖓ ᐃᒪᐃᓕᖓᒻᒪᓐ, ᒪᓕᒐᓕᐅᖅᑎᐅᔪᑦ 
ᐃᓱᒪᓕᐅᕆᐊᖃᓐᖏᑦᑐᑦ, ᐃᓚᐅᔭᕆᐊᖃᓐᖏᑦᑐᖅ ᐃᓱᒪᓕᐅᖅᑐᓂᑦ ᖃᓄᐃᓘᕐᓂᐊᕐᓂᖏᓐᓂ ᐱᓕᕆᐊᕆᔭᖏᓐᓂ 
ᐅᕝᕙᓘᓐᓃᑦ ᐱᓕᕆᓇᓱᓪᓗᓂ ᓴᓐᖏᓂᕆᔭᒥᓂᒃ ᐊᑐᕐᓗᓂ. ᑕᐃᓐᓇ ᒪᓕᒐᓕᐅᖅᑎᐅᔪᖅ ᖃᐅᔨᒪᒍᓂ 
ᖃᐅᔨᒪᒋᐊᖅᑑᔮᕈᓂᓘᓐᓃᑦ ᐃᒫᒃ ᐃᒻᒥᓄᒃ ᖃᑭᔾᔪᑎᒋᓇᓱᓐᓂᐊᕐᓗᒍ ᐅᕝᕙᓘᓐᓃᑦ ᐊᓯᐊᑕ ᐱᕚᓪᓕᕈᑎᔅᓴᖏᓐᓄᑦ 
ᐱᔾᔪᑎᖃᖅᑎᓪᓗᒍ. ᐃᓚᖓ 10 ᐃᒪᐃᓕᖓᒻᒥᔪᖅ, ᒪᓕᒐᓕᐅᖅᑎᐅᔪᖅ ᐊᑐᕈᓐᓇᖏᒻᒥᔪᖅ ᐃᓂᒋᔭᒥᓂᒃ 
ᐃᓱᒪᓕᐅᖅᑎᑦᑎᓇᓱᓪᓗᓂ ᐊᓯᖏᓐᓂ ᑖᔅᓱᒪ ᒪᓕᒐᓕᐅᖅᑎᐅᔫᑉ ᐃᓂᒋᔭᖓ ᐊᑐᑲᒻᒪᒐᓱᓐᓂᐊᕐᓗᒍ. 
 
ᐅᖃᖅᑏ, ᔪᓚᐃᒥ ᑖᓐᓇ ᐊᑐᓚᐅᕋᒃᑯ ᐱᔪᓐᓇᐅᑎᒐ ᐃᓚᖓᓂ 36, ᒪᑐᐃᖓᑦᑎᐊᓂᕐᒧᑦ. ᑕᐃᓐᓇ ᐊᐱᕆᓪᓗᒍ 
ᕿᒥᕈᖁᓪᓗᒍ ᑕᐃᒃᑯᐊ ᒪᓕᒐᐅᔪᑦ ᓯᖁᒥᑕᐅᓐᓂᕐᒪᖔᖅ. ᑕᒪᐃᑦᑕᕆᐊᖃᕐᒪᑦ ᒪᓕᒐᕐᒥᑦ, ᐊᓂᓚᐅᕋᒪ ᑖᒃᑯᐊ 
ᐅᑉᐱᕆᔭᒃᑲ ᓯᖁᒥᑕᐅᓯᒪᓱᒋᓪᓗᒋᑦ ᑖᓐᓇᓗ ᓱᓕᔾᔪᑎᒋᔭᕋ ᐅᑉᐱᕈᓱᑎᒋᔭᓐᓂᑦ ᑎᑎᕋᓚᐅᖅᑐᖅ.  
 
ᐃᑲᔪᖅᑐᖅᑕᐅᑦᑎᐊᓚᐅᕋᒪ ᑲᑎᒪᔨᕋᓛᖑᔪᓂᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᑦ. ᑖᒃᑯᐊ 
ᑐᒃᓯᕋᕈᑎᒋᒪᐅᖅᑕᒃᑲ ᐃᓚᖓᓂᑦ 36 ᐱᖁᔭᒥᑦ ᑖᒃᑯᐊ ᐃᓗᓕᕆᔭᖏᑦ ᐱᔭᐅᓚᐅᖅᓯᒪᒻᒪᑕ ᑎᑎᕋᖅᓯᒪᔪᑦ 2007-
08 ᑲᑎᒪᔨᕋᓛᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᓵᑕᒃᓴᐅᓂᖏᓐᓄᑦ ᓈᓚᖃᑦᑕᕐᓂᖏᓐᓄᑦ ᐅᓂᒃᑳᕆᓚᐅᖅᑕᖓᓂᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᒻᒥ ᓄᓇᕗᒻᒥ ᐱᓕᕆᓂᕐᒧᑦ ᐊᑐᖅᑐᐊᓂᕐᒧᑦ ᑯᐊᐳᕇᓴᒃᑯᓐᓄᑦ. 
 
ᐅᖃᖅᑏ, ᑖᓐᓇ ᐊᒃᓱᕈᓐᓇᓚᐅᖅᑑᒐᓗᐊᖅ ᑭᓯᐊᓂᓕ ᐊᑐᓂ ᐊᑕᖏᖅᑐᑕ ᐱᓕᕆᔭᕆᐊᖃᕋᑦᑕ ᐊᒻᒪᓗ 
ᑲᒪᒋᔭᕆᐊᖃᖅᑕᒃᑲ ᐱᓪᓗᒋᑦ ᐱᓇᓱᑉᐸᒃᑲᒪ ᐱᔭᕆᐊᑐᒐᓗᐊᖅᐸᑕ ᖁᕕᐊᓇᓐᖏᒃᑲᓗᐊᖅᐸᑕᓘᓐᓃᑦ. 
ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᓯᕗᓪᓕᐹᑦᑎᐊᒥᑦ ᑕᐃᒪᐃᑦᑐᒥᑦ ᐅᓂᒃᑳᖑᔪᒥᑦ ᓴᓇᖁᔨᓯᒪᔪᖃᕐᖓᑦ ᒪᓕᒐᓕᐅᕐᕕᒻᒥ. 
ᖃᓄᐃᓘᕐᓂᐅᔪᑦ ᑖᒃᑯᐊ ᐱᓕᕆᐊᕆᓯᒪᔭᖏᑦ ᕿᒥᕐᕈᔭᐅᑦᑎᐊᖅᑐᑎᑦ. ᑭᓱᐊᓂᓕ ᑕᒪᓐᓇ 
ᑕᐃᒪᐃᑦᑕᕆᐊᖃᖅᑐᒋᓚᐅᕋᒪ.  
 
ᒫᓐᓇᐅᔪᕐᓕ ᖁᔭᓕᔪᒪᔪᖓ ᐊᑕᖐᑦᑎᐊᖅᑐᒥᑦ ᐊᒻᒪᓗ ᖃᐅᔨᒪᑦᑎᐊᕐᓂᕐᒥᓪᓗ ᑐᑭᓯᐅᒪᑦᑎᐊᕐᓂᖏᓐᓂᑦ ᑖᓐᓇ ᒥᔅᑕ 
ᐱᑳᓪ ᑲᒪᒋᓚᐅᕐᒪᒍ ᕿᒥᕐᕈᓪᓗᓂ ᐅᓂᒃᑳᓕᐅᖅᑐᓂ. ᐅᓂᒃᑳᖑᔪᖅ ᑐᑭᓯᓇᖅᑐᖅ ᐊᒻᒪᓗ ᑖᒃᑯᐊ ᑲᑎᒪᔨᕋᓛᖑᔪᑦ 
ᐊᔭᐅᖅᑏᑦ ᑲᒪᒋᔭᐅᓪᓗᑎᒃ ᐃᒃᓯᕙᐅᑕᕐᒧᑦ, ᓯᑏᕝ ᒪᑉᓴᓚᒃᒧᑦ  

ᐃᓱᒪᓕᐅᑦᑎᐊᓚᐅᕐᒪᑦ ᒥᔅᑕ ᐱᑭᐅᓪ ᑖᔅᓱᒧᖓ ᐊᓪᓚᕝᕕᒻᒨᖁᔭᐅᓪᓗᓂ. ᐊᑕᖏᖅᑐᑕ ᐊᖏᓚᐅᕋᑦᑕ 
ᑎᒃᑯᐊᖅᑕᐅᖁᓪᓗᒍ ᐃᓱᒪᓕᐅᑦᑎᐅᒃᑲᐅᓂᖓᓄᓪᓗ. 
 
ᐅᖃᖅᑏ, ᕿᒥᕐᕈᓯᒪᒐᒃᑭᑦ ᐅᓂᒃᑳᖑᔪᑦ ᐊᒻᒪᓗ ᒫᓐᓇᐅᔪᖅ ᐅᓪᓗᒥ ᐅᖃᕈᒪᔪᖓ ᒪᓕᒐᓕᐅᕐᕕᒻᒧᑦ ᖃᐅᔨᓯᒪᔭᓐᓂᑦ.  
 
ᐅᖃᖅᑏ, ᑖᒃᑯᓄᖓ ᖃᐅᔨᔭᐅᓗᐊᖅᑐᓄᑦ ᐅᓂᒃᑳᖑᔪᒥᑦ ᐱᔾᔪᑎᖃᖅᑐᖅ ᒥᓂᔅᑕᐅᓚᐅᖅᑐᖅ ᑕᐃᒃᑯᓂᖓ 
ᐱᓕᕆᕝᕕᒋᓚᐅᖅᑕᖏᓐᓄᑦ ᑖᓐᓇ ᒪᑐᐃᖓᑦᑎᐊᕐᓂᕐᒧᑦ ᑲᒪᔨᓄᑦ ᐅᖃᖅᓯᒪᔪᖅ: ᒥᔅᑕ ᓯᒪᐃᓚᒃ ᐅᕙᓐᓄᑦ 
ᐅᖃᓚᐅᖅᑐᖅ ᖃᐅᔨᓂᐊᖅᑐᒋᑦᑎᓚᐅᓐᖏᒻᒪᑦ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᒃ ᑖᒃᑯᓇᓐᖓᑦ ᒥᔅᑕ ᕕᐅᑭᓐᓴᓐᑯᓐᓂᑦ, 
ᐅᑉᐱᕆᓚᐅᖅᑕᕋ. ᑭᓯᐊᓂᓕ ᒥᔅᑕ ᓯᒪᐃᓚᒃ ᑐᓴᖅᑎᑕᐅᖃᑦᑕᓕᕋᒥ ᑕᒪᒃᑯᓂᖓ ᐱᒐᔭᓚᐅᓐᖏᑕᖏᓐᓂᑦ ᑕᒪᓐᓇ 
ᓈᒻᒪᒋᓚᐅᓐᖏᓇᒃᑯ.  
 
ᐊᒻᒪᓗᑦᑕᐅᖅ ᐅᑯᓂᖓᓗ ᕿᓂᓚᐅᕆᓪᓗᖓ ᐅᖃᐅᓯᐅᓚᐅᖅᑐᓂᒃ ᐃᓱᒫᓗᒍᑎᒋᔭᐅᔪᓂᒃ ᐅᖃᐅᔾᔭᐅᓂᖓᓄᑦ 
ᑖᔅᓱᒧᖓ ᑲᒥᓴᓇᐅᓚᐅᖅᑐᒧᑦ ᒥᔅᑕ ᓯᒪᐃᓚᒃ ᐃᑲᔪᖅᑎᒋᓚᐅᖅᑕᖓᓄᑦ ᒥᔅᑕ ᓚᓛᓐ. ᑕᐃᓐᓇ ᑕᕝᕙᓂ 
ᐱᓕᕆᖃᑕᐅᓚᐅᕐᒥᔪᖅ ᒥᓂᔅᑕᐅᓚᐅᖅᑐᒧᑦ ᑭᐊᕙᓐ ᐃᖕᒧᑦ ᐊᓪᓚᕝᕕᐊᓚᐅᕐᒥᔪᖅ 1999-ᒥ 2004-ᒧᑦ. 
ᐃᒪᐃᓕᖓᓚᐅᕆᓪᓗᓂ ᑎᑎᕋᖅᓯᒪᔪᖅ, ᑎᑎᖅᑲᑎᒍᑦ ᑭᐅᔾᔪᑎᖓᓄᑦ ᒥᔅᑕ ᑐᑐ ᓱᓕᔾᔪᑎᖓᓄᑦ ᐸᓯᑦᑎᕈᑕᐅᔪᖅ 
ᒥᔅᑕ ᓯᒪᐃᓚᒃ ᐅᖃᓚᐅᖅᑐᖅ:  
 

‘ᑐᓴᖅᑎᑕᐅᓚᐅᖅᑐᖓ ᑭᖑᓂᐊᒍᑦ ᓄᖅᑲᖓᓕᖅᑎᓪᓗᖓ 2007-ᒥ, ᒥᔅᑕ ᓚᓛᓐᒧᑦ 
ᐅᖄᓚᖃᑎᖃᓚᐅᕐᒪᑦ ᑕᐃᔅᓱᒧᖓ ᒪᑐᐃᖓᑦᑎᐊᕐᓂᕐᒧᑦ ᑲᒥᓴᓇᐅᓚᐅᖅᑐᒧᑦ ᑕᒪᔅᓱᒧᖓ ᖃᕋᓴᐅᔭᒃᑯᑦ 
ᑎᑎᕋᕐᓂᐅᕙᑦᑐᕕᓂᐅᔪᓂᒃ ᑲᑎᒪᖃᑎᒌᓐᓂᐊᕐᓂᕐᒧᑦᑲᒥᓴᓇᐅᓚᐅᖅᑐᖅ ᑐᓂᓯᕕᐅᒍᒪᓚᐅᕐᖓᑦ 
ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᒃ. ᒥᔅᑕ ᓚᓛᓐ ᑕᐃᒫᔅᓴᐃᓐᓇᖅ ᐅᖃᖃᑦᑕᖅᑐᒥᓂᖅ ᑲᒥᓴᓇᐅᓚᐅᖅᓯᒪᔪᒧᑦ 
ᑕᐃᔅᓱᒪᓂ ᓄᓇᕗᑦ ᒐᕙᒪᒃᑯᖏᓐᓂᑦ ᑕᐃᒫᔅᓴᐃᓐᓇᖅ ᑎᓕᔭᐅᓚᐅᕐᒥᔪᖅ.’  

 
ᑖᓐᓇ ᐃᒫᒃ ᑭᓪᓕᖃᑦᑎᐊᕆᐊᖃᕐᓂᖏᑦ ᒥᓂᔅᑕᐅᑉ ᐊᓪᓚᕝᕕᖓᑦ ᐊᒻᒪᓗ ᓇᒻᒥᓂᖅ ᐱᓕᕆᕝᕕᖁᑎᖃᖅᑐᑦ.  
 
ᐅᖃᖅᑏ, ᐅᕙᓐᓄᑦ ᐊᔪᕐᓇᖅᑑᒐᓗᐊᖅ ᖃᓄᖅ ᖃᐅᔨᒋᐊᔅᓴ ᑕᒪᒃᑯᐊ ᖃᓄᐃᓕᐅᕐᓂᐅᔪᑦ ᐅᓂᒃᑳᖑᔪᓂᑦ 
ᑕᐃᒪᐃᓚᐅᖅᓯᒪᒻᒪᑕ ᓯᕗᓪᓕᖅᐹᒥ ᒪᓕᒐᓕᐅᖅᑎᓂᒃ ᐊᒻᒪ ᓯᕗᓪᓕᖅᐹᒥ ᒐᕙᒪᐅᓚᐅᖅᑐᓂᒃ. ᑕᐃᒪᓕ 
ᓇᓗᓕᕈᑎᒋᕙᒃᑲ ᒪᑐᐃᖓᑦᑎᐊᕐᓂᖏᓐᓄᑦ ᑕᒪᒃᑯᐊ ᑐᓂᓯᓂᕐᒧᑦ ᑳᓐᑐᕌᕐᔪᐊᒻᒪᕆᐅᔪᓂᒃ ᐊᖏᔫᑕᐅᔪᓄᑦ 
ᐊᑐᖅᑐᐊᕐᓂᕐᒧᓪᓗ.  
 
ᐅᖃᖅᑏ, ᒐᕙᒪᒃᑯᑦ ᑕᒪᒃᑯᓂᖓ ᓴᖅᑮᒍᓐᓇᖅᑐᑦ ᓴᖅᑮᑎᑦᑎᓂᕐᒧᑦ ᑕᕝᕙᓂ ᒪᓕᒐᐅᔪᒥᑦ ᓴᖅᑭᑕᐅᓯᒪᔪᓂᒃ. 
ᑕᒪᒃᑯᐊᖃᐃ ᐃᑲᔪᖅᐹᓪᓕᕈᓐᓇᕋᔭᖅᐳᑦ ᐃᓱᒪᔅᓴᖅᓯᐅᕈᑕᐅᓗᑎᒃ ᐋᖅᑭᒋᐊᕈᑕᐅᔪᓂᒃ ᑭᖑᓪᓕᕐᒥᑦ ᒪᓕᒐᓕᐅᖅᑎᓂᑦ. 
 
ᐅᖃᖅᑏ, ᑖᒃᑯᐊ ᐅᓂᒃᑳᓕᐅᖅᓯᒪᔪᑦ ᖃᐅᔨᓐᓇᕈᑕᐅᓚᐅᕐᒪᑕ ᐃᒪᖓᓂᑦ 10 ᒪᓕᒐᑦᑎᓐᓃᑦᑐᖅ ᐱᖁᔭᔾᔪᐊᖅᑎᓐᓂᑦ 
ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᐊᓪᓚᕝᕕᑦᑎᓐᓂᑦ ᐊᑐᖃᑦᑕᕆᐊᖃᓐᖏᓐᓇᑦᑕ ᑖᑯᓂᖓ ᐊᓯᑦᑎᓐᓄᑦ 
ᐱᔾᔪᑎᒋᔭᐅᔪᓂᒃ,  

ᓯᖁᒥᑦᑎᓚᐅᖅᑎᓪᓗᒍ ᑖᓐᓇ ᒥᓂᔅᑕ ᐊᖏᔪᖅᑳᕐᔪᐊᕆᔭᐅᓪᓗᓂ ᑳᓐᑐᕌᑦᑖᖅᑎᑦᑎᓚᐅᖅᓯᒪᒻᒪᑦ ᒥᔅᑕ ᔮᓐ ᑖᑦᒧᑦ, 
ᑮᓇᐅᔭᓕᕆᓂᕐᒧᑦ ᒥᓂᔅᑕᐅᓚᐅᖅᓯᒪᔪᖅ ᓄᓇᑦᓯᐊᑉ ᒐᕙᒪᒃᑯᖏᓐᓂᑦ, ᐊᒻᒪᓗ ᒥᓂᔅᑕᐅᓚᐅᖅᓯᒪᓪᓗᓂ ᒥᔅᑕ ᐃᖕᒧᑦ.  
 
ᑕᐃᒪ ᐅᖃᖅᑏ, ᖃᐅᔨᒪᓐᖏᑦᑐᖓ ᖃᓄᓪᓚᑦᑖᖅ ᐱᓕᕆᓚᐅᕐᒪᖔᑦ ᒥᔅᑕ ᑖᑦ ᑭᓯᐊᓂ ᖃᐅᔨᒪᔪᖓ ᑕᐃᒪᓐᓇ 
ᒐᕙᒪᒃᑯᑦ ᓴᖅᑭᑎᑦᑎᒋᐊᖃᕐᒪᑕ ᑲᑎᒪᕕᐅᑉ ᐃᓗᐊᓄᑦ ᖃᓄᑎᒋ ᐊᑭᓕᖅᓱᖅᑕᐅᒻᒪᖔᑕ.  
 
ᐅᖃᖅᑏ, ᑖᓐᓇ ᐅᓂᒃᑳᒥᑦ ᐅᖃᖅᓯᒪᔪᖅᑕᖃᕆᕗᖅ ᑖᒃᑯᓂᖓ ᐱᖁᔨᕗᖔᕈᑎᒋᔭᐅᔪᓂᒃ ᐃᑲᔪᕈᓐᓇᖁᓪᓗᒋᑦ 
ᒪᓕᒐᓕᐅᖅᑏᑦ ᐱᖓᔪᖓᓐᓂᑦ ᒪᓕᒐᓕᐅᖅᑎᒃᑯᓐᓂᑦ ᐱᓕᕆᑦᑎᐊᕈᓐᓇᖁᓪᓗᒋᑦ.  
 
ᐱᖁᔨᕗᒍᑦ ᐅᓂᒃᑳᓂᒃ ᑖᒃᑯᐊ ᒪᑭᖅᐹᓕᖅᓯᒪᓂᕐᒧᑦ ᑲᒥᓴᓇᐅᔪᖅ ᐃᒪᓐᓇ ᐅᖃᖅᓯᒪᒻᒪᑦ: ᑕᒪᒃᑯᐊ ᒪᓕᒐᓕᐅᖅᑎᑦ 
ᖃᐅᔨᒪᓗᑎᒃ ᐱᔮᖅᑯᑎᖃᕐᓗᑎᒡᓗ ᑐᑭᓯᒋᐊᕈᑎᒃᓴᓂᒃ ᐃᑲᔪᕆᐊᖃᖏᑉᐳᑦ ᒥᓂᔅᑕᐅᔪᓂᒃ ᑖᒃᑯᐊ ᒪᓕᒐᑦ ᒪᓕᒡᓗᒋᑦ 
ᐅᓂᒃᑳᓪᓗ ᐅᖃᖅᓯᒪᓪᓗᑎᒃ ᑕᒪᒃᑯᐊ ᐊᖏᕈᑎᒋᔭᐅᔪᑦ ᑖᓐᓇ ᓂᕈᐊᖅᑕᐅᓯᒪᔪᖅ ᖃᓄᑐᐃᓐᓇᖅ 
ᐱᓇᓱᐊᕆᐊᖃᖏᑉᐳᖅ ᐊᒻᒪᓗᑦᑕᐅᖅ ᓈᒻᒪᖏᑦᑐᓂᒡᓗ ᐱᓇᓱᐊᕋᓱᒋᐊᖃᖏᑉᐳᖅ ᑐᑭᓯᒋᐊᕈᑎᒃᓴᓂᒃ ᐱᓕᕆᐊᒥᖕᓂ 
ᐱᔾᔪᑎᖃᕐᓗᓂ. 
 
ᐱᖁᔨᕗᒍᓪᓗ ᑕᒡᕙᓂ ᐅᓂᒃᑳᓂ, ᐱᖁᔭᐅᕗᖅ ᑖᒃᑯᐊ ᐊᖓᔪᖅᑲᐅᑎᒋᔭᐅᔪᑦ ᒥᓂᔅᑕᐃᓪᓗ ᐃᖅᑲᓇᐃᔭᖅᑎᖏᓪᓗ 
ᒪᑭᑉᐹᓪᓕᖅᑕᐃᓕᒪᓂᕐᒧᑦ ᑲᒥᓴᓇᒧᑦ ᐅᓂᒃᑳᕐᕕᐅᒋᐊᖃᖅᐳᑦ ᒪᓕᒐᖅ ᐱᔾᔪᑎᒋᓪᓗᒋᑦ.  
 
ᐊᒻᒪᓗ ᐅᒃᐱᕈᓱᐃᓐᓇᖅᖢᖓ ᑕᐃᒪᓐᓇ ᓇᓗᓇᐃᔭᖅᑕᐅᓯᒪᑦᑎᐊᕆᐊᖃᕐᒪᑕ ᑕᒪᒃᑯᐊ ᐊᑭᓕᖅᓱᖅᑕᐅᔪᑦ 
ᐊᔭᐅᖅᓯᔪᑦ.  
 
ᐃᓚᖓᑦ ᒪᓕᒐᓕᐅᖅᑎ: ᐋᕼᐊᐃᓪᓛᒃ. 
 
ᑐᑐ (ᑐᓵᔨᑎᒍᑦ): ᑕᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᔭᐅᖃᑦᑕᖅᓯᒪᕗᖅ ᐅᓂᒃᑳᕆᔭᐅᔪᓂ ᒪᓕᒐᓕᐅᖅᑎᒃᑯᓐᓄᑦ 
ᑖᓐᓇ ᒪᑭᑉᐹᓪᓕᖅᑕᐃᓕᓂᕐᒧᑦ ᑲᒥᓴᓇᐅᔪᒧᑦ ᑕᒪᓐᓇ ᑖᒃᑯᐊᓗ ᒪᑭᑉᐹᓪᓕᖅᑕᐃᓕᕈᑎᒋᔭᐅᔪᑦ ᒥᓂᔅᑕᐃᑦ 
ᐃᑲᔪᖅᑎᖏᓐᓄᑦ.  
 
ᐅᖃᖅᑎ, ᐅᒃᐱᕈᓱᒃᐳᖓ ᑖᒃᑯᐊ ᐱᖁᔨᕗᖔᕈᑎᑦ ᖃᓄᐃᓕᐅᖁᔭᐅᔪᓪᓗ ᐅᓂᒃᑳᖅᓯᒪᑦᓯᐊᕐᒪᑕ 
ᑐᑭᓯᓇᑦᓯᐊᖅᓱᑎᒡᓗ ᑕᒪᑐᒪ ᒥᒃᓵᓄᑦ ᐱᔾᔪᑎᖃᖅᑐᑦ ᑕᐃᒪᓐᓇ ᑕᒡᕙ ᐱᖁᔨᕗᖔᓕᐅᖃᐅᕗᖓ ᐅᓪᓗᒥ. 
 
ᐅᖃᖅᑎ, ᖃᐅᔨᒪᔪᖓ ᑕᒪᓐᓇ ᐊᒃᓱᕉᑕᐅᓯᒪᖕᒪᑦ ᖃᒪᓂᑦᑐᐊᕐᒥᐅᑕᐅᔪᒧᑦ ᒪᓕᒐᓕᐅᖅᑎᒧᑦ ᑭᓯᐊᓂ 
ᖃᐅᔨᕚᓪᓕᖅᓯᒪᓕᕋᓱᐊᖅᑎᓪᓗᒍ ᒥᔅᑕ ᓯᒪᐃᓚᒃ ᑕᒪᒃᑯᓂᖓ ᐱᖁᔨᕗᖔᕈᑎᒋᔭᐅᔪᓂᒃ ᐅᓂᒃᑳᓂ ᒪᓕᖕᓂᐊᕐᒪᑦ 
ᑕᐃᒪ ᐅᒃᐱᕈᓱᓪᓚᕆᒃᐳᖓ ᑖᓐᓇ ᒥᔅᑕ ᓯᒪᐃᓚᒃ ᐊᑲᐅᖏᓕᐅᖅᑎᑕᐅᓯᒪᖕᒪᑦ ᑕᒪᑐᒪ ᒥᒃᓵᓄᑦ ᐅᒃᐱᕈᓱᒃᓯᒪᓪᓗᓂ 
ᑭᒃᑯᑐᐃᓐᓇᕐᓂᒃ ᑕᐃᒪᓐᓇ ᐅᒃᐱᕆᓯᒪᓪᓗᓂᒋᓪᓗ ᑕᐃᒃᑯᐊ ᐱᑎᑦᑎᓯᒪᔪᑦ.  

ᑕᒪᓐᓇ ᐱᔾᔪᑎᒋᓪᓗᒍ ᐅᖃᐅᓯᒃᑲ ᐱᐊᓂᖕᓂᐊᖅᐸᒃᑲ ᐊᒻᒪᓗᑦᑕᐅᖅ ᓂᑯᕕᖃᑦᑕᕐᓗᑕ ᓂᕈᐊᖁᔨᓂᐊᖅᐳᖓ ᑕᒪᑐᒪ 
ᒥᒃᓵᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑐᑐ. (ᑐᓵᔨ) ᐱᒋᐊᖅᑎᑕᐅᔪᒧᑦ. (ᑐᓵᔨᑎᒎᕈᓐᓃᖅᑐᖅ) ᖁᑦᑎᓂᖅᐹᑦ 
ᑲᑎᒪᔨᖏᓐᓄᑦ ᐱᓕᕆᐊᓕᒃ ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᖃᕐᓂᐊᖃᐅᖏᒃᑲᓗᐊᖅᑐᖓ ᑭᓯᐊᓂ, ᒥᔅᑕ 
ᓯᒪᐃᓚᒃ ᖃᓄᐃᓕᐅᕈᑎᒋᓚᐅᖅᑕᖓᓂ ᐃᒪᓐᓇ ᐅᒃᐱᕆᒍᓐᓃᓚᐅᕋᒃᑭᑦ ᑖᒃᑯᐊ ᖃᕆᑕᐅᔭᒃᑯᑦ ᑎᑎᕋᖅᑕᐅᓯᒪᔪᑦ 
ᑕᑯᒐᒃᑭᑦ ᐃᑲᔪᖅᑐᕈᓐᓇᓚᐅᖏᓐᓇᒃᑯ ᒥᓂᔅᑕᐅᓂᖓᓄᑦ ᐃᑲᔪᑦᓯᐊᓚᐅᖅᓯᒪᖕᒪᓪᓗ ᐅᕙᓐᓂᒃ. 
 
ᐃᓛᒃ ᒐᕙᒪᕆᔭᖅᐳᑦ ᐋᓐᓂᖅᑎᓚᐅᖏᒻᒪᒋᑦ ᑕᐃᒪ, ᐃᓛᒃ, ᐱᑦᓯᐊᖅᓱᓂ ᑕᐃᒪᓐᓇ ᓄᖃᓚᐅᖅᓯᒪᖕᒪᑦ. 
ᓄᖃᑦᑎᐊᕈᒪᓪᓗᓂ ᐅᐱᒋᓚᐅᕋᒃᑯᓗ ᑕᒪᓐᓇ ᐱᔾᔪᑎᒋᓪᓗᒍ ᓄᖃᖅᑎᓪᓗᒍ ᐊᒻᒪᓗᑦᑕᐅᖅ ᐊᐃᑦᑖᖑᓚᐅᕋᓗᐊᖅᐳᖅ 
ᑖᒃᑯᐊ ᖃᕆᑕᐅᔭᒃᑯᑦ ᑎᑎᕋᖅᑕᖏᑦ ᑕᑯᓚᐅᕋᒃᑭᑦ ᒥᔅᑕ ᓯᒪᐃᓚᒃᓗ ᐅᖃᐅᑎᓚᐅᖅᖢᒍ ᑕᐃᒪᓐᓇ 
ᓈᒻᒪᖏᓐᓂᕋᖅᖢᒋᑦ ᐅᖃᐅᑎᓪᓗᒍ ᓄᖃᕆᐊᖃᕐᓂᕋᖅᖢᒍᓗ ᒥᓂᔅᑕᐅᓂᕐᒧᑦ, ᑕᐃᒪᓐᓇ ᓄᖃᓚᐅᖅᓯᒪᕗᖅ. 
 
ᑕᐃᒪᑦᑕᐅᖅ ᐅᖃᕈᓐᓇᖅᑐᖓ ᐅᖃᓪᓚᖃᑎᒋᓪᓗᒍ ᑖᓐᓇ ᒪᑭᑉᐹᓪᓕᖅᑕᐅᓕᒪᓂᕐᒧᑦ ᒥᓂᔅᑕᐅᔪᖅ 
ᐃᓱᒪᒃᓴᖅᓯᐅᕈᑎᖃᓕᓚᐅᖅᓯᒪᖕᒥᒐᒪ ᑕᒪᒃᑯᐊ ᐱᔅᓂᔅᒋᔭᖏᑦ ᐱᔾᔪᑎᒋᓪᓗᒋᑦ ᐃᖃᓗᒃᑑᑦᑎᐊᕐᒥ ᒪᓕᒐᓕᐅᖅᑎᐅᔪᖅ  
ᐅᖃᓚᐅᕐᒪᑦ ᒥᑭᔪᑯᓗᖕᒥ ᓄᓇᖃᖅᑎᓪᓗᑕ ᓄᓇᕗᒥ ᑕᐃᒪᓐᓇ ᑭᒃᑯᓕᒫᑦ ᖃᐅᔨᓲᖑᒻᒪᑕ 
ᖃᓄᐃᓕᐅᕈᑎᒋᔭᑦᑎᓐᓂᒃ. ᒪᑐᐃᖔᑦᓯᐊᕆᐊᖃᕋᑦᑕ ᐊᒻᒪᓗᑦᑕᐅᖅ ᑕᒪᒃᑯᐊ ᐱᔅᓂᔅᒋᔭᓯ ᐊᒻᒪᓗᑦᑕᐅᖅ 
ᒪᓕᒐᓕᐅᖅᑎᐅᓂᕐᒧᑦ ᐱᓕᕆᐊᓯ ᐊᕕᒃᓯᒪᒋᐊᖃᕐᒪᑕ. 
 
ᑕᒪᓐᓇ ᐅᖃᐅᓯᕆᓯᒪᒐᑦᑎᒍᑦ ᒥᓂᔅᑕᐅᓪᓗᑕ ᐊᒻᒪᓗᑦᑕᐅᖅ ᐃᑲᔪᖅᑐᐃᓂᐊᖅᑐᒍᑦ ᐱᖁᔨᕗᖔᕈᑎᒋᔭᒥ, ᔭᐅᔪᒧᑦ. 
ᑕᐃᒪᑦᑕᐅᖅ ᑕᐃᒪᐃᓐᓇᐃᓕᐅᒃᑲᓐᓂᖁᔨᖏᒃᑲᓗᐊᖅᐳᖓ ᒐᕙᒪᐅᓂᐊᖅᑐᓄᑦ ᑕᒪᓐᓇ ᐊᒃᓱᕈᕐᓇᖅᑐᒻᒪᕆᐊᓘᖕᒪᑦ 
ᐊᒻᒪ ᐊᐃᑦᑖᖑᒐᓗᐊᖅᐳᖅ ᑕᐃᒪᐃᓐᓇᑦᑐᖃᓲᖑᖕᒪᑦ. 
 
ᐊᒻᒪᓗ ᐱᓕᕆᐊᕆᑲᐅᑎᒋᒋᐊᖃᕋᑦᑎᒍ ᐊᒻᒪᓗ ᐅᖃᕈᓐᓇᖅᑐᖓ ᐊᓯᖏᑦ ᑖᒃᑯᐊ ᐅᖃᐅᓯᕆᔭᐅᖃᐅᔪᑦ 
ᐅᔾᔨᖅᑐᑦᓯᐊᕆᐊᖃᕋᑦᑕ ᐅᖃᐅᓯᖃᕋᑦᑕ ᒥᔅᑕ ᓯᒪᐃᓚᒃᒥ ᐅᖃᐅᓯᖃᕋᑦᑕ ᑖᒃᑯᐊ ᑕᐃᔅᓱᒪᓂᑐᖃᖅ 
ᐱᓕᕆᐊᕆᔭᐅᓯᒪᔪᑦ ᑖᒃᑯᐊ ᐱᓕᕆᐊᕆᒍᓐᓇᖏᓐᓇᑦᑎᒍᑦ ᐃᓚᖏᑦ ᐅᔾᔨᖅᑐᑦᓯᐊᕆᐊᖃᖅᑐᒍᑦ 
ᑕᐃᒪᓐᓇᐃᓕᐅᕈᑎᒋᔭᐅᔪᓂᒃ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ ᐅᑲᓕᖅ. To the Motion. ᑭᒡᒐᑐᖅᑐᖅ ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐅᖃᖅᑎᓯᔩ, ᑖᓐᓇ Motion ᐃᑲᔪᖅᑐᓐᖏᑲᐃᓐᓇᕐᓂᐊᕋᒃᑯ ᑖᓐᓇ ᓯᕗᓪᓕᕐᒥ 
ᐅᖃᕈᒪᔭᕋ. ᐆᒥᖓᐱᔾᔪᑎᖃᖅᓱᖓ ᐅᓇᖃᐃ ᐅᖃᖅᑳᕐᓗᒍ, ᑕᐃᔅᓱᒪᓂ ᓄᓇᕗᑦᑖᕋᑦᑕ ᑖᒃᑯᐊ ᐃᓄᐃᑦ ᐱᐅᓯᖏᑦ 
ᐃᓱᒪᖏᑦ ᐊᑐᕈᒪᔭᖏᑦ ᐆᒻᒪᑎᒥᐅᑕᖏᑦ, ᑕᒪᓐᓇ ᐃᓱᒪᒋᔭᐅᓯᒪᒻᒪᑦ ᑭᓯᐊᓂ ᑕᕝᕙᓂ ᒪᓕᒐᓕᐅᕐᕕᒻᒥ ᐅᖃᕈᒪᔪᖓ 
ᖃᐅᔨᒪᔪᓯ, ᑕᒪᒃᑯᐊ ᐃᓄᐃᑦ ᐱᐅᓯᖏᑦ ᖃᐅᔨᒪᓂᖏᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐃᓱᒪᒋᕙᑦᑕᒃᑲ. ᑖᓐᓇ ᖃᐅᔨᒪᔭᓯ.  

ᑭᓯᐊᓂ, ᑖᓐᓇ Report- ᐊᒻᒪᓗ ᐱᖁᔨᕗᖔᖅ ᐅᕙᓐᓂ ᐃᓅᓂᕋᖅ ᐆᒻᒪᑎᒐ ᐃᓱᒪᒐᖅ ᑖᒃᑯᓄᖓ 
ᐊᑦᑐᐊᔭᐅᓐᖏᓗᐊᕐᖓᑦ. ᑖᓐᓇ ᐃᓄᐃᑦ ᖃᐅᔨᒪᔭᖏᑦ ᑕᕝᕙᓃᒋᐊᓕᕆᓂᖅ ᐃᓱᒪᒋᒐᒃᑯ. ᑕᐃᒃᑯᐊᓗ 
ᐱᖁᔨᕗᖔᕈᑎᐅᕙᓐᓂᐊᖅᑐᐃᑦ ᑭᓇᑐᐃᓐᓇᒥᑦ ᐃᓄᒻᒥ ᐅᖃᕐᓂᐊᕈᑦᑕ ᐅᕝᕙᓘᓐᓃᑦ ᐱᖁᔨᕗᖔᕈᑎᖃᕐᓂᐊᕈᑦᑕ 
ᐃᓄᐃᑦ ᐱᖅᑯᓯᖓ ᐱᐅᓯᖓ ᐊᑐᖅᑕᐅᒋᐊᓕᒃ.  
 
ᐅᓪᓗᒥ ᑖᔅᓱᒧᖓ ᐱᖁᔨᕗᖔᕈᑎᒧᑦ ᐃᓅᖃᑎᑦᑎᓐᓂ ᑎᒃᑯᑐᖅᐳᒍᑦ. ᑖᓐᓇ ᑕᐃᒪᐃᖁᔭᐅᓯᒪᓐᖏᓚᖓ 
ᐃᓄᑐᖃᕆᓚᐅᖅᑕᑎᓐᓄᑦ ᐊᖏᔪᖅᑳᕆᓚᐅᖅᑕᑎᓐᓄᑦ. ᐃᓄᓐᓂᑦ ᐃᓕᓐᓂᒃ ᒥᑭᓂᖅᓴᐅᑲᐃᒋᐊᖃᓐᖏᓚᑎᑦ. 
ᐃᓄᒻᒥᑦ ᓇᒻᒥᓂᖅ ᐊᖏᓂᖅᓴᐅᑎᒋᐊᖃᓐᖏᓚᑦ. ᑖᓐᓇ ᑕᐃᒪᐃᑕᐅᓯᒪᓂᕋ ᑕᐃᒪᐃᓕᔭᐅᓯᒪᓂᕋ ᐱᓪᓗᒍ ᑖᓐᓇ 
ᐱᖁᔨᕗᖔᕈᑎᒃ ᐊᖏᖅᑳᓂᐊᓐᖏᓇᒃᑯ ᑭᓯᐊᓂ ᑐᑭᓯᒪᔭᕋ ᑖᒃᑯᐊ. ᐅᖃᓐᖏᑦᑐᖓ ᒥᓂᔅᓴᐃᑦ ᐅᕝᕙᓘᓐᓃᑦ 
ᒪᓕᒐᓕᐅᖅᑏᑦ ᑕᐃᒫᑐᐃᓐᓇᐸᓐᓂᐊᓕᖅᑯᑦ-ᓚᖓᓐᖏᑦᑐᖓ ᑭᓯᐊᓂ ᑖᓐᓇ ᐃᓅᓂᕋ ᐊᑐᖅᓱᕈ ᑕᕝᕙᓂ 
ᒪᓕᒐᓕᐅᕐᕕᒻᒥ ᐅᖃᖅᑕᕋ.  
 
ᐊᒻᒪᓗ, ᑖᒃᑯᐊ Report-ᑕᑯᔅᓱᒋᑦ, ᑕᐃᔅᓱᒪ Canadian ᓱᓇᐃᓐᓇ, ᑲᓇᑕᒥ ᐱᖁᔭᕐᔪᐊᖅ ᐃᓚᖓᒍᑦ 
ᓯᓚᖅᑰᑎᒐᓚᑦᑑᔮᕐᒪᑕ. ᑖᒃᑯᐊ ᐃᓄᐃᑦ ᑲᓇᑕᒥᐅᑦ ᑭᓇᑐᐃᓐᓇᒃᑯᑦ ᐃᓱᒪᖅᓱᒋᐊᓖᑦ.  
 
ᑖᓐᓇ ᐊᖏᖅᑕᐅᓂᖅᐸᑦ ᑖᓐᓇ ᒥᔅᑕ ᓯᒪᐃᓚᒃ ᐊᒻᒪ ᑕᐃᒃᑯᐊ ᖃᒪᓂᕐᔪᐊᒻᒥ ᓂᕈᐊᖅᑏᑦ ᑖᔅᓱᒥᖓ 
ᐃᓱᒪᖅᓱᓐᖏᓗᐊᓚᖓᔪᑦ ᐃᓱᒪᒋᒐᒃᑭᑦ ᐊᒻᒪᓗ, ᑖᓐᓇ ᐊᑭᓕᕋᔅᓴᖅ ᑕᕝᕙᓂ ᑐᓴᕈᑎᓃᑦᑎᑕᐅᔪᖅ ᐊᖏᓗᐊᖅᓱᓂ.  
 
ᑕᐃᒪᐃᒻᒪᑦ ᑖᒃᑯᐊ ᐱᔾᔪᑎᒋᓪᓗᒋᑦ ᒪᕐᕉᒃ ᑖᔅᓱᒥᖓ ᐱᖁᔨᕗᖔᒥᑦ ᐃᑲᔪᖅᑑᑎᒋᓚᖓᓐᖏᑕᒃᑲ. ᓇᑯᕐᒦᒃ, 
ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑲᑦᑐᒃ. ᐱᖁᔨᕗᖔᒧᑦ. ᑭᒡᒐᑐᖅᑐᖅ ᑲᖏᖅᓯᓂᐅᑉ ᐅᐊᓐᓇᖓᓄᑦ, 
ᒪᓕᒐᓕᐅᖅᑎ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋᑦᑕᐅᖅ ᑖᓐᓇ Motion ᐱᔾᔪᑎᒋᓪᓗᒍ ᐅᓇ. ᓯᕗᓪᓕᖅᐹᒥ ᐅᖃᕈᒪᓪᓗᒍ 
ᓇᓗᓇᐃᕈᒪᓪᓗᒍ. ᑕᐃᒪ ᐃᒃᐸᔅᓵᓂ ᑎᑎᕋᖅᓯᒪᔪᓄᑦ ᐅᓂᒃᑳᖅᑕᐅᓯᒪᔪᑦ ᑐᓴᖃᑦᑕᕐᓂᐅᑉ ᒥᔅᓵᓄᑦ ᐅᖃᓚᐅᕋᒪ 
ᑖᓐᓇ ᐊᒃᓱᕈᕐᓇᖅᑑᓚᖓᔪᖅ ᐅᖁᒪᐃᑦᑑᓪᓗᓂᓗ ᐱᔾᔪᑎᒋᓪᓗᒍ ᑖᓐᓇ ᑲᑎᒪᔨᐅᖃᑎᕗᑦ ᒫᓐᓇ ᑕᐃᒪᐃᓕᕈᑦᑎᒍ. 
ᑭᓯᐊᓂ, ᓯᕗᓪᓕᖅᐹᒥ ᐅᖃᕈᒪᔪᖓ ᒪᓕᒐᖅᑕᖃᕐᒪᑦ ᑖᒃᑯᐊ ᒪᓕᒋᐊᖃᕋᑦᑎᒍ.  
 

ᐅᓇᓕ ᐃᓱᒫᓗᒋᔭᕋ, ᑕᐃᒪᓐᖓᓗᑦᑖᖅ Business-ᑕᖃᓕᖅᑎᓪᓗᒍ ᐃᖢᐊᓐᖏᑦᑐᒃᑰᖅᑐᖃᖃᑦᑕᓲᖅ ᐱᔾᔪᑎᒋᓪᓗᒍ 
ᖃᓄᖅ ᑮᓇᐅᔭᓕᐅᒃᑲᓐᓂᕈᓐᓇᖅᐳᖓ, ᖃᓄᖅ ᐃᓱᖃᓐᖏᑦᑐᖅ ᑕᒪᓐᓇ ᖃᖓ ᐃᓱᓕᓛᕐᒪᖔᓪᓗ ᓇᓗᓇᖅᖢᓂ 
ᑕᐃᒃᑯᐊ business-ᖑᔪᑦ. ᑭᓯᐊᓂ, ᑕᒪᓐᓇ ᐱᔾᔪᑎᒋᓪᓗᒍ ᑖᒃᑯᐊ Integrity Commissioner Report -ᖓ 
ᓇᓗᓇᐃᖅᑰᖅᑐᖅ ᐃᑲᔪᖅᑕᐅᒋᐊᒃᑲᓐᓂᕆᐊᖃᖅᑐᒍᑦ ᒐᕙᒪᒃᑯᓐᓄᑦ, ᒥᓂᔅᑕᖑᔪᓄᑦ ᐊᒻᒪᓗ Our Government 
Leader. ᐅᖃᕈᓐᓇᖅᑐᖓᓕ.  
 

ᑖᓐᓇ ᑲᑎᒪᔨᐅᖃᑎᕗᑦ ᐃᒻᒥᓂᑐᐃᓐᓇᐅᓂᖏᑦᑐᖅ ᓱᕐᓗ ᑕᕝᕗᖓ ᑐᖓᐅᑦᑎᓚᐅᕐᒪᑦ ᑕᐃᒃᑯᐊ ᒪᓕᒋᐊᓖᑦ 
ᐱᓪᓗᒋᑦ, ᒐᕙᒪᒃᑯᑦᑕᐅᖅ ᑐᖓᐅᑦᑎᖅᑰᖅᑐᑦ ᒪᓕᒐᖃᒃᑲᓐᓂᕈᓐᓇᖅᐳᑦ ᖃᐅᔨᒪᔭᒃᑲ. Executive Council, ᑖᒃᑯᐊ 
ᒥᓂᔅᑕ ᑲᑎᓪᓗᑎᑦ ᒪᓕᒐᓕᐅᕈᓐᓇᖅᑐᑦ Policy ᒪᓕᒐᓪᓚᕆᐋᓘᓪᓗᓂ. Regulation-ᖑᓕᕐᓗᒋᓪᓘᓐᓃᑦ.  
ᒥᓂᔅᑕᐅᒍᕕᑦ ᐃᒪᐃᓕᐅᕆᐊᖃᓐᖏᓚᑎᑦ. ᑕᐃᒪᐃᓕᖓᔪᒥᑦ ᐱᑕᖃᕆᐊᖃᕋᓗᐊᕐᒪᑦ ᓯᕗᓕᖅᑎᐅᓂᐊᕈᕕᑦ. 
ᐅᖃᖅᑐᖓ ᑕᐃᒃᑯᐊ ᒐᕙᒪᐅᓂᐊᖅᑐᑦ ᑭᖑᓂᑦᑎᓐᓂᑦ ᑭᓇᒃᑯᑐᓐᓇᐅᒃᐸᑕ ᒐᕙᒪᑦ ᒥᓂᔅᑕᐅᑲᑎᒌᓄᑦ 
ᒪᓕᒐᖃᕆᐊᖃᕐᓂᐊᓕᖅᑐᖅ ᐊᑦᑐᖏᖅᓯᒪᑦᑎᐊᖅᑐᒥᑦ ᒥᓂᔅᑕ lobbyist-ᓂᓪᓗ ᑕᒪᒃᑯᓂᖓ ᖃᓄᑐᐃᓐᓇᖅ 
ᐱᓕᕆᖃᑎᖃᕆᐊᖃᓐᖏᓚᖅ.  
 

ᑖᔅᓱᒧᖓ ᑖᖕᓇ ᑲᑎᒪᕝᕕᐅᑉ ᐃᓗᐊᓂ ᐅᖃᐅᓯᕆᖃᑦᑕᖅᓯᒪᔭᕗᑦ ᓯᕗᓪᓕᖅᐹᒥ lobbyist 
ᐊᑎᓕᐅᖅᑕᐅᒋᐊᖃᖅᑰᖅᓯᒪᔪᓂᒃ ᐊᐱᖅᑯᑎᖃᖃᑦᑕᓚᐅᖅᑐᖓ. ᑕᒪᒃᑯᐊ ᑕᐃᒪᐃᓕᖓᓚᐅᖅᐸᑕ 
ᑕᐃᒪᐃᒐᔭᓐᖏᑦᑐᒍᑦ. 

ᑖᓐᓇ ᐱᔾᔪᑎᒋᓪᓗᒍ ᐅᖃᖅᑏ, ᐅᖃᕈᒪᔪᖓ ᐊᒃᓱᕈᖃᑕᐅᔪᖓᑦᑕᐅᖅ ᑖᓐᓇ ᖃᐅᔨᒪᒐᒃᑯ ᑲᑎᒪᔨᐅᖃᑎᕗᑦ. 
ᐅᖃᕈᓐᓇᖅᑐᖓ ᐃᒪᓐᓇ ᐃᓄᑦᑎᐊᕙᐅᖕᒪᑦ, ᐃᓄᑦᑎᐊᕙᖕᓄᓪᓗ ᐱᕈᖅᓴᔭᐅᓯᒪᖕᒪᑦ ᑭᓯᐊᓂ ᐅᕙᒍᑦ ᑕᒪᑦᑕᓗᒃᑖᖅ 
ᐱᔅᓂᓯᐅᔪᓄᑦ ᐱᔭᐅᓗᐊᓕᕋᑦᑕ ᑕᒻᒪᕈᓐᓇᖅᑐᐃᓐᓇᐅᔪᒍᑦ. 
 

ᑕᐃᒪᐃᒻᒪᑦ ᐊᑐᕆᐊᖃᖅᐳᑦ ᑲᒥᓯᓇᒦᓐᖔᖅᑐᒥᒃ ᐅᓂᒃᑳᖏᓐᓂᒃ ᐊᑐᓕᖁᔭᖏᓐᓂᓪᓗ ᑖᒃᑯᐊᑑᓐᖏᑦᑐᑦ, 
ᒥᓂᔅᑕᐅᖃᑎᒌᑦ ᐃᑲᔪᕆᐊᖃᖅᑕᖏᑦ. ᖃᕗᒃᑎᒋᐊᖃᓐᖏᑕᕗᑦ ᒪᓕᒐᓕᐅᖅᑎᑐᐃᓐᓇᑦᑎᐊᖅ ᒥᓂᔅᑕᐅᒃᐸᑦ 
ᒪᓕᒐᖃᑦᑎᐊᕆᐊᖃᖅᑐᒍᑦ ᐅᖃᐅᑎᑐᐃᓐᓇᖏᓪᓗᒋᑦ ᒥᓂᔅᑕᐅᑉ ᑐᖏᓕᖓ ᐃᒪᐃᓕᐅᕆᐊᖃᓐᖏᓚᑎᑦ. ᑖᓐᓇ 
ᓈᒻᒪᖏᑦᑐᖅ, ᑎᑎᕋᖅᓯᒪᓗᓂ ᑭᓯᐊᓂ ᓴᖅᑭᒋᐊᓕᒃ. ᐊᒃᓱᕈᕐᓇᕋᓗᐊᖅᑎᓪᓗᒍ, ᐅᖃᖅᑏ, ᑖᒃᑯᐊ ᐊᑐᓕᖁᔭᐅᓯᒪᔪᑦ 
ᐃᑲᔪᖅᑐᓪᓗᒋᑦ ᑭᓯᐊᓂᐅᔪᒍᑦ ᐅᑉᓗᒥ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑰᓕ. ᐱᖁᔨᕗᖔᕈᒻᒧᑦ. ᑭᒡᒐᑐᖅᑐᖅ ᐊᕐᕕᐊᓄᑦ. ᒪᓕᒐᓕᐅᖅᑎ, ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᖑᒐᓗᐊᖅ ᓇᒡᓕᖕᓇᖅᑑᒐᓗᐊᖅ, ᓇᒡᓕᖕᓇᓪᓚᕆᒃᑐᖅ ᐊᒻᒪᓗ 
ᐃᒃᐱᒋᖃᑎᒋᑦᑎᐊᕋᒃᑯ ᑖᓐᓇ ᑕᐃᒪᐃᑕᐅᔪᖅ. ᑭᓯᐊᓂ ᐃᒻᒥᓂᒃ ᑐᓂᔾᔪᑎᒋᓯᒪᔫᔭᕆᒐᒃᑯᓕ ᑕᒪᑐᒥᖓ, ᓲᕐᓗ ᖃᓪᓗᓈᑎᑐᑦ 
ᐅᖃᕋᔭᕋᒪ, (ᑐᓵᔨᒃᑯᑦ) ᐊᑭᓕᖅᓱᖅᑕᐅᓐᖏᓪᓗᖓ ᐃᑲᔪᖃᑕᐅᓗᖓ 
 
(ᑐᓵᔨᒃᑰᕈᓐᓃᖅᐳᖅ) ᓲᕐᓗ ᑕᐃᒪᓐᓇ ᑖᔅᓱᒧᖓ ᐃᒻᒥᓂᒃ ᑐᓂᓯᔾᔪᑎᒋᓯᒪᓪᓗᓂ ᑐᑭᓯᓇᖅᓯᓇᓚᖓᖕᒪᑦ 
ᒪᓕᒋᐊᖃᖅᐸᓪᓕᐊᓚᖓᔪᓂᒃ ᑭᖑᓂᑦᑎᓐᓂᑦ. ᒪᒃᑯᑦᑐᐃᑦ ᒐᕙᒪᓕᕆᔨᓐᖑᖅᐸᓪᓕᐊᓂᐊᖅᑐᑦ ᓇᓗᓇᓐᖏᑦᑎᐊᕐᒪᑕ, 
ᑭᖑᓂᑦᑎᓐᓂᑦ. ᐊᒻᒪᓗ ᖃᓄᖅ ᐃᑎᔪᐊᓗᖕᓂᒃ ᒪᓕᒐᕐᓂᒃ ᐊᑐᕆᐊᖃᕐᓂᐊᕐᒪᖔᑕ 
ᐃᓕᓐᓂᐊᖅᑎᑉᐸᓪᓕᐊᔭᕆᐊᖃᓕᕋᑦᑎᒍ ᑖᓐᓇ ᑕᐃᒪᓐᓇᐃᑕᐅᔪᖅ ᓲᕐᓗ ᑕᑯᑎᑦᑎᒋᐊᕈᑎᒋᒐᑦᑎᒍ ᐊᒻᒪᓗ ᐃᒻᒥᓂᒃ 
ᐊᖏᖅᓯᒪᓪᓗᓂ ᑕᒪᑐᒧᖓ ᑕᒪᐅᓈᕋᓗᐊᕈᓂ ᒪᓂᒻᒥᑐᐃᓐᓇᓚᖓᔪᖅ. ᐊᔭᒃᑐᕐᓂᐊᓐᖏᑦᑐᖅ 
ᖃᓄᐃᓕᐅᖅᑕᐅᔾᔪᑎᒋᓚᖓᔭᒥᓂᒃ. 
 
ᓇᒡᓕᖕᓇᖅᑑᒐᓗᐊᖅ, ᑭᓯᐊᓂ ᐃᓕᖅᑯᓯᑐᖃᖅᑎᒍᑦ, ᐃᓄᒃᑎᒍᑦ ᑕᐃᒪᓐᓇᐃᑦᑑᓚᐅᓐᖏᒃᑲᓗᐊᖅᑐᒍᑦ ᐅᖃᖃᑎᒌᖕᓂᒃᑯᑦ 
ᐋᖅᑭᖃᑎᒌᓲᖑᓚᐅᕋᑦᑕ ᐃᓱᒪᒋᔪᓐᓇᐃᖃᑎᒌᒃᖢᑕᓗ. ᑭᓯᐊᓂ ᑕᐃᒪᓐᓇᐃᑐᐃᓐᓇᖅᑎᓪᓗᒍ ᐅᓪᓗᒥ ᐃᓅᓂᖅ 
ᐊᔪᕐᓇᖅᓯᑦᑎᐊᒻᒪᕆᖕᒪᑦ. ᑕᕝᕙᓂ ᐃᓄᐃᑦ ᓄᓇᖓᓐᓂᑦ ᒐᕙᒪᒋᔭᑦᑎᓐᓂᑦ ᓲᕐᓗ ᐱᒋᐊᕈᓯᖅᖢᑕ ᐱᖁᔭᐃᑦ 
ᐅᕿᑦᑐᑯᓘᖕᒪᑕ ᐊᓂᒍᐃᔪᓐᓇᖃᑦᑕᖅᖢᑕᓗ ᑕᐃᒃᑯᑎᒎᓈᓚᐅᕋᓗᐊᖅᖢᑕ. ᑭᓯᐊᓂ ᐃᑎᓂᖅᓴᒃᑲᓐᓂᕐᓄᑦ 
ᐃᓕᕙᓪᓕᐊᑐᐃᓐᓇᕐᓂᐊᕋᑦᑕ ᒪᓕᒐᐃᑦ ᐊᓪᓚᓐᖑᖅᐸᓪᓕᐊᖏᓐᓇᕐᒪᑕ ᐊᒥᓱᓐᖑᖅᐸᓪᓕᐊᖏᓐᓇᖅᖢᑎᒡᓗ. 
 
ᖃᐅᔨᒪᓚᐅᓐᖏᑖᓗᕗᑦ ᐅᕙᓂ ᐅᑭᐅᑦ 20-ᐅᓐᖏᑦᑐᓪᓘᓐᓃᑦ ᐃᓗᐊᓂ ᐃᓯᕐᕕᒋᖃᑦᑕᓕᖅᑲᐅᒐᑦᑎᒍ ᐊᒻᒪᓗ 
ᖃᐅᔨᒪᔭᐅᓐᖏᓐᓂᑯᖏᓐᓄᑦ ᐃᖅᑲᖅᑐᖅᑕᐅᔭᕆᐊᖃᖅᑐᖃᖃᑦᑕᐃᓐᓇᖅᑐᖅ, ᓇᖕᒥᓃᖅᑐᖃᖃᑦᑕᖅᑐᑦ ᐊᒡᓛᑦ 
ᒪᒃᑯᑦᑐᓂᒃ ᖃᐅᔨᒪᓐᖏᓐᓂᕐᒧᑦ ᐱᖁᔭᕐᓂᒃ ᑐᓴᐅᒪᓐᖏᓐᓂᕐᒧᑦ. 
 
ᑕᐃᒪᓐᓇᐃᑦᑑᑎᓪᓗᒍ ᑖᓐᓇ ᐃᑲᔪᖅᑐᕈᒪᓐᖏᑕᕋ ᐆᒻᒪᑎᒐᓂᑦ. ᑕᐃᒪᓐᓇᐃᑕᐅᑎᓪᓗᒍ ᐱᖃᓐᓈᕗᑦ ᑖᓐᓇ, 
ᐊᖓᔪᖅᑳᖏᓪᓗ ᖃᐅᔨᒪᑦᑎᐊᖅᖢᒋᑦ ᐃᓚᖏᓪᓗ ᐅᕙᖓ ᖃᐅᔨᒪᑦᑎᐊᖅᖢᒋᑦ ᐃᓅᓯᐊᓗ ᖃᐅᔨᒪᑦᑎᐊᖅᖢᒍ. 
ᑭᓯᐊᓂ ᐊᓂᒍᕐᕕᒃᓴᖅᑕᖃᕐᒪᑦ, ᐊᓂᒍᕐᕕᒃᓴᖅᑕᓕᒃ.  
 
ᐅᓇ ᖁᔭᓕᔾᔪᑎᒋᔫᔭᑐᐃᓐᓇᓕᕋᒃᑯ ᑕᑯᑎᑦᑎᓚᖓᔪᖅ ᒪᒃᑯᑦᑐᓂᒃ ᐊᒥᓱᕐᔪᐊᕌᓗᖕᓂᒃ ᑕᒫᓂ ᐅᑭᐅᖅᑕᖅᑐᒥ ᖃᓄᖅ 
ᐱᖁᔭᖅ ᒪᓕᒋᐊᖃᖅᑎᒋᖕᒪᖔᑦ. ᐃᓄᑦᑎᐊᕙᐅᔭᕆᐊᖃᕐᓇᕐᒪᖔᑦ ᓄᓇᕗᒻᒥ ᑕᑯᑎᑦᑎᓚᖓᔪᖅ. 
ᕿᒥᕐᕈᐊᖅᑎᑦᑎᓚᖓᔪᖅ ᐊᖏᔪᐊᓗᖕᒥᒃ. ᑖᔅᓱᒥᖓ ᐊᓕᐊᓇᐃᒋᔭᕋ, ᖁᔭᒋᔭᕋᓗ ᐊᖏᔪᐊᓗᖕᒥᒃ 
ᑕᐃᒪᓐᓇᐃᑦᑐᒃᑰᕐᔫᒥᔭᖃᑦᑕᓚᖓᔪᐊᓘᓕᕋᑦᑕ ᑕᒪᒃᑯᓂᖓ ᒪᓕᒐᓂᒃ ᑐᓗᖅᑕᐅᑎᒃᓴᓂᒃ ᐊᒥᓱᐊᓗᖕᓂᒃ 
ᓯᕗᓂᑦᑎᓐᓂᑦ ᐱᑕᖃᕐᒪᑦ. ᑕᐃᒪᓐᓇ ᐅᖄᕐᔪᒍᒪᖅᑲᐅᒐᒪ ᐊᓂᒍᕐᕕᒃᓴᖅᑕᖃᕐᒪᑦ, ᐊᓂᒡᒎᑎᓂᐊᕐᒥᔪᖅ 
ᐱᕕᒃᓴᖅᑕᖃᒃᑲᓐᓂᕐᓂᐊᕐᒥᔪᖅ ᓱᓕ ᐱᔪᓕᕆᐊᖓᑕ ᐊᔾᔨᖓᓂ ᐅᑭᐅᓂᒃ ᖃᐃᔪᓂᒃ. ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ 
ᐅᖃᓪᓚᒃᑐᖓ ᑖᑦᓱᒥᖓ.  
 
ᐃᓛᒃ ᖁᔭᓐᓇᒦᕈᒪᓗᐊᖅᖢᒍ ᒪᒃᑯᒃᑐᕗᑦ ᐱᕈᖅᐸᓪᓕᐊᔪᑦ, ᐃᓕᓐᓂᐊᖅᐸᓪᓕᐊᔪᑦ, ᓱᓇᓕᕆᔨᖅᖑᖅᐸᓪᓕᐊᓂᐊᖅᑐᑦ. 
ᑭᖑᕝᕕᖅᑕᐅᓗᑕ ᑭᓯᐊᓂᐅᓂᐊᕐᒥᖕᒪᑦ  



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᒐᕙᒪᕆᓕᖅᑕᕗᑦ ᑖᓐᓇ ᐊᕗᖔᓗᒃ ᐃᖏᕐᕋᖁᓯᒪᒐᑦᑎᒍ ᐃᓄᖕᓂᒡᓗ ᐅᐱᒍᓱᓕᖅᐸᓪᓕᐊᓪᓗᓂ ᐃᓄᐃᓪᓗ 
ᐱᖅᑯᓯᖏᓐᓂ ᐅᐱᒍᓱᓕᖅᐸᓪᓕᐊᓪᓗᓂ ᐅᖃᐅᓯᖏᓐᓂᒡᓘᓐᓃᑦ ᐅᐱᒍᓱᖅᐸᓪᓕᐊᓪᓗᓂ 
ᑕᑯᒃᓴᕈᖅᑎᑦᑎᒃᑲᓐᓂᕈᒪᓪᓗᓂᓗ. ᐊᒻᒪᓗ ᓂᕐᔪᑎᓂᒃ ᖃᓄᕆᑦᑐᑐᐃᓐᓇᕐᓂᑦ ᓄᓇᐅᓪᓗ ᖃᓄᐃᓐᓂᓯᖓᓂᒃ 
ᐱᑖᒃᓴᐅᓂᖓᓂᒡᓗ ᓱᓇᒃᓴᐅᓂᖓᓂᒡᓗ ᐃᓄᐃᑦ ᐱᓕᕆᖃᑕᐅᓕᖅᑎᓪᓗᒋᑦ ᒪᓕᒑᓗᖕᓄᑦ ᑭᓯᐊᓂ ᑐᓗᖃᑦᑕᕐᓗᑕ 
ᐊᑐᐊᕆᐊᖃᑦᑕᕐᓗᒋᓪᓗ ᐱᕙᓪᓕᐊᔭᕆᐊᖃᕐᓂᐊᓕᕋᑦᑕ. 
 
ᑕᒪᓐᓇ ᐅᖃᐅᓯᕆᔪᒪᖃᐅᒐᒃᑯ ᓈᓚᒃᑲᔅᓯ ᖁᔭᓐᓇᒦᒃ ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᐊᓚᕋᓚᒃ. (ᑐᓵᔨ) ᐱᖁᔨᕗᖔᕈᒻᒧᑦ. (ᑐᓵᔨᒃᑰᕈᓐᓃᖅᑐᖅ) ᑖᓐᓇ 
ᐱᖁᔨᕗᖔᕈᑎᒧᑦ ᓅᑎᑦᑎᖃᐅᔪᖅ ᒥᔅᑕ ᑐᑐ, ᐊᐱᕆᔪᒪᓪᓗᒍ ᐅᖃᐅᓯᔅᓴᖃᕐᒪᖔᑦ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᑕᐃᒪ ᐅᖃᖅᑲᐅᒐᒪ ᒪᑐᐃᕈᑎᓐᓂ ᓂᕈᐊᖅᑕᐅᓯᒪᔪᑦ ᓂᕈᐊᖅᑕᐅᓯᒪᕙᖕᒪᑕ 
ᓂᕈᐊᖅᑎᒋᔭᒥᓐᓂᑦ ᒥᔅᑕ ᐲᑯ ᐅᖃᖅᑲᐅᖕᒪᑦ ᖁᕕᐊᓇᐃᓐᓇᖃᑦᑕᖏᒻᒪᑦ. ᖁᕕᐊᓇᐃᓐᓇᖃᑦᑕᖅᐸᑦ 
ᐊᒃᓱᕈᕐᓇᖏᓐᓂᖅᓴᐅᒐᔭᖅᑑᒐᓗᐊᖅ.  
 
ᑕᐃᒪᓐᓇ ᐱᓕᕆᒋᐊᖃᕋᑦᑕ, ᐱᓕᕆᐊᕆᒋᐊᖃᖅᑕᑦᑎᓐᓂ ᐱᓕᕆᐊᖃᕆᐊᖃᖃᑦᑕᖅᖢᑕ ᖁᕕᐊᒋᒐᑦᑎᒍ 
ᖁᕕᐊᒋᒍᑦᑎᒍᓘᓐᓃᑦ ᖁᕕᐊᒋᓐᖏᒃᑯᑦᑎᒍᓘᓐᓃᑦ ᑕᐃᒪ ᐃᐊᑦ ᐅᖃᖅᑲᐅᖕᒪᑦ ᐊᖏᖃᑎᒋᓗᒃᑖᕈᓐᓇᖃᑦᑕᖏᓐᓇᑦᑕ 
ᐱᔪᓐᓇᕐᓂᕆᔭᖏᑦ ᑭᒃᑯᓕᒫᑦ ᓈᓚᑦᓯᐊᕆᐊᖃᕋᑦᑎᒍ ᑐᓵᔭᐅᒋᐊᖃᕐᒪᑕ ᑕᒡᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ.  
 
ᑕᐃᒪᑦᑕᐅᖅ ᐅᖃᒃᑲᓐᓂᕈᒪᓪᓗᖓ ᓯᕗᓕᖅᑎᐅᑉ ᐅᖃᐅᓯᕆᔭᖓᓂᒃ ᒥᔅᑕ ᓯᒪᐃᓚᒃ ᑕᐃᒪᓐᖓᓂ 
ᖃᓄᐃᓕᐅᕈᑎᒋᓯᒪᓕᖅᑕᖏᓐᓂᒃ, ᐃᒪᓐᓇ ᐅᕙᑦᑎᓐᓅᖅᓯᒪᓕᕐᓂᖓᓄᑦ ᒪᓕᒐᓕᐅᖅᑎᑐᐃᓐᓇᐅᓪᓗᓂ ᒥᔅᑕ 
ᓯᒪᐃᓚᒃ ᐃᒪᓐᓇ ᐱᓕᕆᐊᒃᓴᒥᓂᒃ ᐱᓕᕆᐊᖃᑦᓯᐊᖅᓯᒪᓕᖅᐳᖅ ᐅᕙᓂ, ᐊᕙᓃᖔᓕᖅᖢᓂ. 
ᑭᒡᒐᖅᑐᐃᑦᓯᐊᖅᓱᓂᓗ ᓂᕈᐊᖅᑎᒋᔭᒥᓄᑦ, ᑲᑎᒪᔨᕋᓛᓄᓪᓗ ᑲᑎᒪᔨᐅᖃᑕᐅᓪᓗᓂ.  
 
ᐊᒻᒪᓗ ᑖᓐᓇ ᐅᖃᓪᓚᖃᑎᒋᓚᐅᕋᒃᑯ ᑕᒪᑐᒪ ᒥᒃᓵᓄᑦ ᑕᐃᒪᓐᓇ ᐅᕙᖓ ᐱᔾᔪᑎᒋᓐᖏᑕᕋ. ᓂᕈᐊᖅᑕᐅᓚᐅᖅᓯᒪᒐᒪ 
ᐃᒪᓐᓇ ᐱᓕᕆᖁᔭᐅᓪᓗᖓ ᐱᓕᕆᐊᒃᓴᕆᔭᕋᓂ ᐱᓕᕆᑐᐃᓐᓇᕋᒪ, ᐊᒻᒪᓗ ᑕᐃᒪᓐᓇ ᑕᒡᕙ ᑕᐃᒪᓐᓇᐃᑉᐳᖓ. 
ᐃᓛᒃ ᐊᖏᓂᖅᓴᐅᓂᓐᓄᑦ ᐅᖃᕋᓱᖏᑦᑐᖓ ᑎᒃᑯᐊᖅᓯᒐᓱᖏᑦᑐᖓᓗ ᐱᓕᕆᐊᕆᔭᓐᓂ ᐱᓕᕆᐊᖃᑐᐃᓐᓇᖅᑐᖓ.  
 
ᑕᐃᒪᓐᓇ ᐅᖃᐅᓯᖃᖅᑐᖃᖅᑲᐅᖕᒥᖕᒪᑦᑕᐅᖅ ᒪᑭᑉᐹᓪᓕᖅᑕᐅᓕᒪᓂᕐᒧᑦ ᑖᓐᓇ ᒪᓕᒐᖅᐳᑦ ᐃᒪᓐᓇ 
ᐋᖅᑭᒃᑕᐅᓚᐅᖅᓯᒪᖕᒪᑦ ᒪᓕᒃᑕᐅᖁᔭᐅᓪᓗᓂ. ᐃᓱᒪᒃᓴᖅᓯᐅᕈᑎᒋᑦᑎᐊᓚᐅᖅᓯᒪᒐᑦᑎᒍᑦ 
ᑎᑎᕋᖅᑕᐅᕙᓕᐊᓕᖅᑎᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᓪᓗ ᐃᓕᔭᐅᖃᓯᐅᑎᓪᓗᑎᒃ ᐊᔾᔨᐅᖏᑦᑑᓪᓗᒍ 
ᓴᖅᑭᓚᐅᖅᓯᒪᒐᑦᑎᒍᑦ ᑕᒡᕙᓂ ᒪᓕᒐᑦᑎᓐᓂ.  
 
ᑭᓯᐊᓂ ᑖᓐᓇ ᒪᓕᒐᖅᑕᖃᕐᓂᖓ ᐱᔾᔪᑎᒋᓪᓗᒍ ᑕᒪᓐᓇ ᒪᓕᒋᐊᖃᕋᑦᑎᒍ. ᑕᐃᒪ ᑖᒃᑯᐊ 
ᐃᑲᔪᖅᓱᖅᑕᐅᒍᒪᒐᓗᐊᖅᐳᖓ ᐱᖁᔨᕗᖔᓕᐅᕈᑎᒋᔭᓐᓂᒃ ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑎ ᑐᑐ. ᑖᓐᓇ ᒫᓐᓇ ᐅᖃᕈᑕᐅᓂᖓ ᒪᑐᔪᖅ. ᐊᒻᒪ ᓇᓗᓇᐃᕐᓂᒃᑯᑦ 
ᓂᕈᐊᕐᓂᖅᑕᖃᕈᒪᖅᑲᐅᒻᒪᑦ. (ᑐᓵᔨᒃᑯᑦ) ᑕᐃᒪ ᐃᒪᓐᓇᐃᓕᐅᕐᓂᐊᖅᐳᒍᑦ,  

ᑖᒃᑯᐊ ᐊᖏᖅᑐᓗᒃᑖᑦ ᐱᖁᔨᕗᖔᕐᒥ ᓂᑯᕕᓐᓂᐊᖅᐳᑦ. ᐊᑎᖏᑦ ᐅᖃᐅᓯᕆᒌᕈᒃᑭᑦ ᐃᖏᓐᓂᐊᖅᐳᓐ.  
 
ᓈᒻᒪᒃᓴᖅᑐᓗᒃᑖᑦ ᑖᒃᑯᐊ ᓂᑯᕕᓚᐅᕐᓕᑦ: 
 
ᒥᔅᑕ ᑐᑐ. 
 
ᒥᔅᑕ ᑰᓕ. 
 
ᒥᔅᑕ ᐊᕐᕚᕐᓗᒃ. 
 
ᒥᔅᑕ ᐹᓇᐸᔅ. 
 
ᒥᔅᑕ ᐲᑯ. 
 
ᒥᔅᑕ ᑕᐹᖅᔪᒃ. 
 
ᒥᔅᑕ ᓯᕗᓕᖅᑎ. 
 
ᒪᑕᒻ ᐸᕋᐅᓐ. 
 
ᒥᔅᑕ ᓇᑦᑎᖅ. 
 
ᒥᔅᑕ ᐊᑭᓱᒃ. 
 
ᒥᔅᑕ ᐋᕆᐊᒃ. 
 
ᒥᔅᑕ ᒪᑉᓴᓛᒃ. 
 
ᒥᔅᑕ ᐊᓚᕋᓚᒃ. 
 
ᒥᔅᑕ ᐲᑕᓴᓐ. 
 
(ᑐᓵᔨᑎᒍᑦ) ᓈᒻᒪᓴᓐᖏᑦᑐᑦ, ᓂᑯᕕᓚᐅᕐᓕᑦ ᐊᑎᖏᑦ ᑕᐃᒍᒃᑭᑦ ᐃᖏᓐᓂᐊᖅᐳᑦ.  
 
ᒥᔅᑕ ᑲᑦᑐᒃ.  
 
ᓂᕈᐊᓐᖏᑦᑐᑦ, ᓂᑯᕕᓚᐅᕐᓕᑦ ᐊᑎᖏᑦ ᑕᐃᒍᒃᑭᑦ ᐃᖏᓐᓂᐊᖅᐳᑦ.  
 
ᐱᑕᖃᓐᖏᒻᒪᑦ.  
 
ᐃᒪᓐᓇᐃᑦᑑᕗᖅ ᓂᕈᐊᕈᑎᒋᔭᐅᔪᑦ. ᐱᒋᐊᖅᑎᑕᐅᔪᒧᑦ ᐊᖏᖅᑐᑦ 14, ᐊᑭᕋᖅᑐᖅᑐᑦ ᐊᑕᐅᓯᖅ, ᓂᕈᐊᓐᖏᑦᑐᑦ 
ᐱᑕᖃᓐᖏᑦᑐᖅ. ᑖᓐᓇ ᑲᔪᓯᕗᖅ.  
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᔅᓴᕗᑦ 16. ᒪᒥᐊᓇᖅ, ᒪᓕᒐᓕᐅᖅᑎ 
ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

ᓯᒪᐃᓚᒃ: ᒪ’ᓇ, ᐅᖃᖅᑏ. ᐊᐱᕆᔪᒪᓐᓇᐅᒐᓗᐊᖅ ᐅᖃᖅᑏ, ᐅᑎᓚᐅᔮᕈᓐᓇᖏᒻᒪᖔᑦᑕ ᑲᑎᒪᔾᔪᑎᔅᓴᑦᑎᖕᓄᑦ 3-
ᒧᑦ? ᒪ’ᓇ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐅᑎᕈᓐᓇᕈᒪᓪᓗᓂ ᑲᑎᒪᔾᔪᑎᔅᓴᑦᑕ ᐱᖓᔪᐊᓄᑦ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᓐᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, 
ᒥᔅᑕ ᓯᒪᐃᓚᒃ.  
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 3ᒧᑦ: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 548 - 2(4): ᒪᒥᐊᓪᓚᑦᑖᕐᓂᖅ ᐅᓂᒃᑳᖅ ᐊᑕᖏᐅᒪᓂᕐᒧᑦ ᑲᒥᓴᓇᐅᓚᐅᑲᒃᑑᑉ 

ᑭᖑᓂᐊᒍᑦ (ᓯᒪᐃᓚᒃ) 
 
ᓯᒪᐃᓚᒃ: ᒪ’ᓇ, ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ. ᐅᖃᖅᑏ, ᒫᓐᓇ ᓂᑯᕕᑦᓱᒪᓗᐊᖅᑐᖓ ᐃᓕᖕᓄᑦ 
ᐅᖃᓗᒍᒪᑉᓗᖓ ᒪᓕᒐᓕᐅᖅᑎᐅᖃᑎᓐᓄᓪᓗ, ᖃᒪᓂᑦᑐᐊᕐᒥᐅᓄᑦ, ᓄᓇᕗᒻᒥᐅᓗᒃᑖᓄᓪᓗ. ᑖᓐᓇ 
ᐅᖃᐅᓯᕆᔪᒪᑉᓗᒍ ᐅᐊᑦᓯᐊᖅ ᑕᐃᒫᑦᓯᐊᖅ ᖃᐅᔨᓴᖅᑎᑎᑕᐅᓚᐅᖁᔨᑉᓗᓂ ᐃᒃᐸᒃᓵᓂᐅᓚᐅᖅᑐᖅ.  
 
ᐅᐊᑦᓯᐊᖅ ᑐᓵᑦᓯᐊᓚᐅᖅᐳᖓ ᐅᖃᐅᓯᕆᔭᑉᓯᖕᓂᒃ ᑖᓐᓇ ᐱᒋᐊᕈᑎᒋᔭᐅᔪᖅ ᐱᔾᔪᑎᒋᑉᓗᒍ. ᐅᐱᒍᓱᒃᐳᖓᓗ 
ᐅᖃᐅᓯᕆᔭᓯ ᑐᑭᓯᓐᓇᑦᓯᐊᖅᓱᑎᒃ ᐃᑲᔪᖅᑐᐃᓂᖃᖅᖢᑎᒃ ᐊᒡᓛᑦ ᐅᖃᐅᓯᕆᔭᔅᓯ ᐱᓚᐅᕐᒪᑕ.  
 
(ᑐᓵᔨᑎᒍᑦ) ᐅᖃᖅᑏ, ᐅᓂᒃᑳᕆᔭᐅᔪᑦ ᑖᒃᑯᐊ ᒪᒃᑭᐹᓪᓕᖅᑕᐃᓕᒪᓂᕐᒧᑦ ᑲᒥᓴᓇᒧᑦ ᐱᖁᔨᕗᖔᕈᑎᖃᕐᒪᑕ. 
ᐅᖃᐅᑎᑦᑎᐊᕈᒪᔭᒋᑦ ᐅᖃᖅᑏ, ᑖᒃᑯᐊ ᑲᑎᒪᔩᑦ ᓄᓇᕗᒻᒥᐅᑕᓗᒃᑖᓪᓗ. ᑕᐃᒪᓐᓇ, ᒫᓐᓇᓗ ᖃᐅᔨᖁᔨᓪᓗᖓ 
ᖃᓄᐃᓕᐅᕈᑎᒋᓚᐅᖅᑕᓐᓂ ᒪᒥᐊᒍᒪᑉᓗᖓᓗ ᐃᓕᖕᓄᑦ, ᑲᑎᒪᔨᐅᖃᑎᒻᓄᑉᓗ, ᖃᒪᓂᑦᑐᐊᕐᒥᐅᓄᑦ ᐊᒻᒪᓗ 
ᓄᓇᕗᒻᒥᐅᑕᓗᒃᑖᓄᑦ.  
 
(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐅᖃᖅᑏ, ᐅᖃᕈᒪᔪᖓ ᐄᑯᓘᕈᒪᑉᓗᖓ, ᒪᒥᐊᑉᓱᒪᑉᓗᖓ ᐃᓕᖕᓄᑦ, 
ᒪᓕᒐᓕᐅᖅᑎᐅᖃᑎᒻᓄᑦ, ᖃᒪᓂᑦᑐᐊᕐᒥᐅᓄᑦ ᓄᓇᕗᒻᒥᐅᓗᒃᑖᓄᓪᓗ ᑕᒻᒫᔭᓚᐅᕋᒪ, ᑕᒻᒪᓚᐅᕋᒪ 
ᐱᔭᕆᐊᖃᓐᖏᑕᒻᓂ ᐱᓕᕆᓂᖃᓕᓚᐅᕋᒪ.  
 
(ᑐᓵᔨᑎᒍᑦ) ᐊᒻᒪᓗᑦᑕᐅᖅ ᑕᐃᒪ ᐅᖃᕈᒪᑉᓗᖓ, ᐅᖃᖅᑏ, ᑖᓐᓇ ᐃᓕᖅᐹᓪᓕᕈᑎᒋᓯᒪᒐᒃᑯ ᐊᒻᒪᓗ 
ᐅᖃᑦᑎᐊᕋᓱᑦᑐᖓ ᑕᐃᒪᓐᓇ ᐱᓕᕆᐊᕆᓂᐊᖅᑕᒃᑲ ᐱᓕᕆᐊᕆᑦᑎᐊᕐᓂᐊᕋᒃᑭᑦ ᑖᒃᑯᐊ ᒪᓕᒐᑦ ᒪᓕᒡᓗᒋᑦ 
ᓯᕗᓂᒃᓴᐅᓂᐊᖅᑐᒥ. ᑖᒃᑯᐊᓗ ᐅᖃᐅᓯᕆᔭᐅᖅᑲᐅᔪᑦ ᐊᑐᒃᑲᓂᕐᓂᐊᕈᓐᓃᕋᒃᑭᑦ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᖃᕈᒪᔪᖓ ᐆᒥᖓ ᐱᐊᓂᒍᑎᖃᑉᓗᖓ. ᑖᒃᑯᐊ ᓇᖕᒥᓂᒃᑲ, ᐃᓚᒃᑲ 
ᐃᑲᔪᖅᑎᒋᕕᑉᔪᐊᖅᓯᒪᒐᒃᑭᑦ ᑕᒪᑐᒨᓈᖅᑎᑉᓗᖓ ᐊᒻᒪᓗ ᖃᒪᓂᑦᑐᐊᕐᒥᐅᑦ, ᐃᑲᔪᖅᑐᐃᓂᖃᕕᒡᔪᐊᖅᓯᒪᖕᒪᑕ 
ᑕᕝᕙᓂ ᑕᖅᑭᓂᑦ ᐱᐊᓂᒃᑐᓂᑦ. ᑕᒪᒃᑯᐊ ᖃᒪᓂᑦᑐᐊᕐᒥᐅᑦ ᓴᓐᖏᓂᖓᑦ ᑐᓐᖓᕕᒋᕕᒡᔪᐊᖅᐸᕋ.  
 
(ᑐᓵᔨᑎᒍᑦ) ᐅᖃᖅᑏ, ᐱᐊᓂᒍᒪᑉᓗᖓ ᑖᒃᑯᐊ ᐃᓚᒻᓄᑦ ᖁᔭᓐᓇᒦᕐᓗᖓ ᖃᒪᓂᑦᑐᐊᕐᒥᐅᑕᓄᑉᓗ, 
ᐃᑲᔪᖅᑐᖅᑕᐅᑦᑎᐊᖃᑦᑕᓚᐅᕋᒪ ᑕᐃᒪᓐᓇ ᑕᖅᑭᓂᑦ ᖄᖏᖅᓯᒪᓕᖅᑐᓂᑦ ᑕᐃᒪᓐᓇᐃᓕᐅᖅᑕᐅᑎᓪᓗᖓ. ᒪ’ᓇ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᓯᒪᐃᓚᒃ. ᖁᔭᒋᑦᑎᐊᖅᑲᒋᑦ ᑖᔅᓱᒧᖓ ᐃᕝᕕᑦ ᒪᒥᐊᒍᑎᒋᔭᖓᓄᓪᓗ ᐊᒻᒪ 
ᑐᑭᓯᑦᑎᐊᖅᑐᒍ ᑖᓐᓇ ᒪᒥᐊᒍᑎᒋᔭᐃᑦ ᐊᑕᖏᑦᑎᐊᖅᑐᒍ. ᖁᔭᓐᓇᒦᒃ.  

ᑲᑎᒪᔾᔪᑎᔅᓴᑎᓐᓄᑦ. ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 18. 
ᐊᐃᑉᐹᓄᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᔅᓴᕗᑦ 19. ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᑎᓪᓗᒋᑦ 
ᐃᓗᐃᑦᑑᓈᕐᓗᒋᑦ ᐱᖁᔭᔅᓴᐃᑦ ᐊᒻᒪᓗ ᐊᓯᖏᑦ. ᑖᒃᑯᐊ ᐱᖁᔭᔅᓴᐃᑦ 7, 20, 21, 40, ᐊᒻᒪᓗ 41, 
ᑭᖑᓪᓕᖅᐹᕆᓗᒍ 43 ᐃᒃᓯᕙᐅᑕᕆᓂᐊᖅᑐᓯ ᒥᔅᑕ ᐋᕆᐊᒃ.  
 
ᐊᒻᒪᑦᑕᐅᖅ ᐊᑐᕐᓗᒍ ᐱᔪᓐᓇᕐᓂᖅ ᑖᓐᓇ ᖃᐃᑕᐅᓯᒪᔪᖅ ᐅᕙᓐᓄᑦ ᐱᖁᔨᕗᖔᕈᑎᒃᑯᑦ 4-2(4), ᑖᒃᑯᐊ 
ᑲᑎᒪᑐᐃᓐᓇᖅᑐᑦ ᑕᕝᕙᓃᖏᓐᓇᕐᓂᐊᖅᑐᑦ ᑭᓯᐊᓂ ᐃᒻᒥᓂᒃ ᓄᖅᑲᖅᑎᒃᑯᑎᒃ. ᐊᐱᕆᔪᒪᕙᒃᑲ ᒪᓕᒐᓕᐅᖅᑏᑦ 
ᑕᕝᕙᓂ ᐃᒃᓯᕙᐅᑕᖏᓐᓂᑦ ᓅᓐᖏᑲᐃᓐᓇᕐᓗᑎᒃ ᑲᑎᒪᑐᐃᓐᓇᕐᓂᕐᒧᑦ ᐊᐅᓪᓛᑦᑕᐅᑎᒋᓂᐊᕐᖓᑕ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 16:50ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:53ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᐅᑎᕐᒥᒐᑦᑕ. ᑕᐃᒪ ᒥᓂᔅᑕ ᒫᓐᓇ ᐊᐱᕆᔪᒪᓪᓗᒍ ᐃᖅᑲᓇᐃᔭᖅᑎᖏᓐᓂᑦ ᑕᐅᕙᓂ 
ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᑦ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᕕᒡᔪᐊᖅ, ᐃᖅᑲᓇᐃᔭᖅᑎᓐᓂᒃ ᑕᐅᕙᓃᖃᑎᖃᕈᒪᔪᖓ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔩᑦ ᐊᖏᖅᐱᓰ ᑖᓐᓇ ᑕᐅᕙᓃᖃᑎᖃᕈᓐᓇᖁᓪᓗᒍ ᐃᖅᑲᓇᐃᔭᖅᑎᒥᓂᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ: ᐊᖏᖅᑕᐅᖕᒪᑦ. ᐃᖅᓱᖅᑏ ᑖᒃᑯᐊ ᐃᑲᔪᑲᐃᓐᓇᒃᑭᑦ ᐃᓯᕋᓱᒃᑎᓪᓗᒋᑦ. 
 
ᖁᔭᓐᓇᒦᒃ, ᑐᓐᖓᓱᒋᔅᓯ. ᒥᓂᔅᑕ, ᑖᒃᑯᐊ ᖃᐅᔨᒪᓂᐊᕋᑦᑎᒍ ᑭᒃᑰᖕᒪᖔᑕ ᑕᒫᓃᖃᑎᑎᑦ ᐅᖃᐅᓯᕆᑲᐃᓐᓇᒃᑭᑦ. 
ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᓯᑕᕚᓐ ᑯᓘᑎᐊᐃ, ᑖᓐᓇ ᑕᕝᕙᓂ 
ᐃᓕᖅᑯᓯᓕᕆᔨᒃᑯᓃᓐᖔᖅᓯᒪᔪᖅ ᐅᖃᐅᓯᓕᕆᓂᕐᒧᑦ ᑖᓐᓇ ᑲᒪᔨᒋᔭᕗᑦ, ᐊᒻᒪᓗ ᑖᔅᓱᒧᖓ ᒪᓕᒐᐅᓯᕐᒧᑦ 
ᐸᕐᓇᒃᑎᒋᓚᐅᖅᖢᑎᒍ. ᐊᒻᒪᓗ ᑖᓐᓇ ᑕᓕᖅᐱᓐᓃᑦᑐᖅ ᓲᓴᓐ ᕼᐋᑎ ᑖᒃᑯᐊ ᐃᖅᑲᖅᑐᐃᓂᕆᔨᒃᑯᓐᓃᓐᖔᖅᑐᑦ 
ᑖᓐᓇ ᐃᑲᔪᖅᑎᒋᖃᑦᑕᖅᓯᒪᔭᕗᑦ ᑕᒪᓐᓇ ᒪᓕᒐᓐᖑᖅᑎᑕᐅᕙᓪᓕᐊᓂᖏᓐᓂᑦ ᑎᑎᖅᑲᖏᓐᓂᑦ. ᑖᒃᑯᐊᖑᕗᒍᑦ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒫᓐᓇ ᑕᐃᒪ ᐱᒋᐊᓪᓚᐅᓐᖏᓐᓂᑦᑎᓐᓂᑦ ᑐᓐᖓᓱᒃᑎᑦᑎᑲᐃᓐᓇᕈᒪᒐᒪ 
ᑖᒃᑯᓂᖓ ᐳᓛᕆᐊᖅᓯᒪᔪᓂᒃ. ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔨᐅᔪᑦ ᒫᓐᓇ ᑕᐅᕙᓂ ᐃᒃᓯᕚᖅᑐᑦ ᑖᔅᓱᒥᖓ 
ᑕᑯᓐᓇᕆᐊᖅᑐᖅᓯᒪᔪᑦ ᐱᓕᕆᑎᓪᓗᑕ. 
 
ᒪᓕᒐᒃᓴᖅ 07 - ᐃᓄᐃᑦ ᐅᖃᐅᓯᖓ ᓴᐳᑎᔭᐅᓯᒪᓂᖓᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 
 
ᑕᕝᕙᓂ ᐱᖁᔭᒃᓴᓂᑦ ᒪᑉᐱᒐᑦᑎᓐᓂᑦ ᑕᑯᒍᔅᓯᐅᒃ ᐱᖁᔭᒃᓴᖅ ᓈᓴᐅᑎᓕᒃ 7-ᒥᑦ, ᑎᑎᕋᒃᑲᓐᓂᖅᓯᒪᔪᖅ ᐃᓄᐃᑦ 
ᐅᖃᐅᓯᖏᓐᓂᑦ ᓴᐳᒻᒥᔾᔪᑎᒃᓴᓄᑦ ᐱᖁᔭᒃᓴᒥᒃ, ᑖᔅᓱᒥᖓ ᒫᓐᓇ ᓱᓕ ᐱᓕᕆᓂᐊᖅᑐᒍᑦ. ᒫᓐᓇ 
ᑕᕝᕗᓐᖓᑲᐅᑎᒋᓗᑕ ᓈᓴᐅᑎᓕᖕᒧᑦ 24-ᒧᑦ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᔅᓯ ᐅᑎᕋᔅᓯ. ᐃᒃᓯᕙᐅᑖᖅ, ᐊᐱᖅᑯᑎᒋᔪᒪᔭᕋ ᑕᕝᕙᓂ 
ᐃᓄᑦᑎᑐᑦ ᐅᖃᐅᓯᖓᑕ ᓴᖅᑭᔮᖅᑎᑕᐅᓂᖓ, ᑕᕝᕙᓂ ᒥᓂᔅᑕᐅᔪᖅ ᐋᖅᑮᓂᐊᖅᑐᖅ ᑕᒪᒃᑯᓄᖓ 
ᓴᖅᑭᔮᖅᑎᑦᑎᓂᕐᒧᑦ ᐃᓄᐃᑦ ᐅᖃᐅᓯᖏᓐᓂᑦ ᓄᓇᓕᓐᓂᑦ.  
 
ᐊᒻᒪᓗ ᐱᒋᐊᕈᑦ ᐅᕕᒃᑲᐅᔪᓄᑦ ᐱᒋᐊᕈᑕᐅᕙᓪᓕᐊᓂᐊᖅᑐᓄᑦ. ᑕᐃᒪᓕ ᖃᐅᔨᒍᒪᔪᖓ ᑕᒪᓐᓇ 
ᐱᒋᐊᖅᑕᐅᓯᒪᓕᕐᒪᖔᖅ ᐅᕝᕙᓗ ᖃᖓ ᓂᕆᐅᑉᐸᑦ ᐱᒋᐊᖅᑕᐅᓛᕆᐊᖓᓂᑦ? ᖃᐅᔨᒪᕈᔪᑉᐱᓰ 
ᖃᖓᐸᓘᒐᔭᕐᒪᖔᖅ ᑖᒃᑯᓄᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᓇᖅᓯᑎᓐᓂᐊᕐᒪᒍ ᑎᓴᕚᓐ ᑯᓘᑎᐊᐃ, ᑖᓐᓇ 
ᐊᐱᖅᑯᑕᐅᓵᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑯᓘᑎᐊᐃ. 
 
ᑯᓘᑎᐊᐃ: ᖁᔭᓐᓇᒦᒃ, ᒥᓂᔅᑕ, ᖁᔭᓐᓇᒦᒃ, ᐃᒃᓯᕙᐅᑕᖅ.  ᐄ, ᑭᐅᓇᓱᖕᓂᐊᖅᐳᖓ ᑖᓐᓇ, ᑭᓯᐊᓂ ᓯᕗᓪᓕᖅᐹᒥ 
ᐅᖃᕈᒪᕗᖓ ᐃᓄᐃᑦ ᐅᖃᐅᓯᖓ ᐊᒃᓱᐊᓗᒃ ᐱᒻᒪᕆᐊᓘᖕᒪᑦ. ᖃᓪᓗᓈᑎᑐᑦ ᑭᐅᓂᐊᖅᐳᖓ ᒫᓐᓇ. 
 
(ᑐᓵᔨᑎᒍᑦ) ᑭᐅᓗᑎᑦ, ᒥᔅᑕ ᑐᑐ. ᑖᒃᑯᐊ ᐱᓕᕆᐊᖑᓯᒪᔪᑦ ᐱᓕᕆᕙᓪᓕᐊᓯᒪᓕᕐᒪᖔᑕ ᑖᔅᓱᒧᖓ. ᓯᕕᑭᑦᑐᒧᑦ 
ᐸᕐᓇᒍᑎᔅᓴᖃᖅᑐᖅ ᐊᕐᕌᒎᓛᖅᑐᒧᑦ, ᐊᕐᕌᒍᒥᓪᓘᓐᓃᑦ ᐊᑕᖐᑦᑎᐊᖅᑐᒥᑦ ᐊᑐᓕᖅᑎᑦᑎᕙᓪᓕᐊᒍᑕᐅᒐᔭᖅᑐᖅ 
ᑖᔅᓱᒧᖓ ᒪᓕᒐᐅᔪᒥᒃ ᐊᒻᒪᓗ ᐅᖃᖃᑎᖃᖃᑦᑕᕐᓗᑕ, ᑲᑎᒪᖃᑎᖃᖃᑦᑕᕐᓗᑕ ᓄᓇᓕᓐᓂᑦ ᓄᓇᕗᒻᒥ ᑕᒪᒃᑯᓄᖓ 
ᐱᓕᕆᓂᖃᖅᑐᓂᒃ ᐋᖅᑭᒃᓱᐃᓂᐊᖅᑎᓪᓗᑕ ᓯᕕᑐᔪᒧᑦ ᐊᑐᓕᖅᑎᑕᐅᕙᓪᓕᐊᓂᖓᓂᒃ. 
 
ᒫᓐᓇ ᐅᐸᓗᖓᐃᖅᐸᓪᓕᐊᔪᒍᑦ, ᐊᕐᕌᒎᓂᐊᖅᑐᒥᖅᑲᐃ ᓄᓇᕗᒻᒥ ᐅᖃᖃᑎᒌᒃᑲᓐᓂᖅᓯᒪᓗᒋᑦ 
ᓇᓗᓇᐃᖅᓯᑲᓐᓂᕈᓐᓇᖅᓯᓛᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓗᑎᐊᐃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᑐᐊᒐᕐᓄᑦ ᐱᓕᕆᐊᖑᔪᓄᓪᓗ ᓴᖅᑭᑕᐅᕙᓪᓕᐊᓂᖏᓐᓄᑦ 
ᓄᓇᓕᓐᓂᑦ ᖃᐅᔨᒪᕈᔪᑉᐱᓰ ᑭᓱᒃᒥ ᑖᒃᑯᓂᖓ ᐅᖃᐅᓯᖃᖅᑭᓯ ᓄᓇᓖᓂᒃᑯᐊ ᑭᓱᓂᒃ, ᖃᓄᐃᑦᑐᓂᒃ 
ᓂᕆᐅᒋᐊᖃᖅᑲᑦ ᑕᕝᕙᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᐃᓛᒃ, ᐱᓕᕆᕙᓪᓕᐊᓇᓱᒃᑲᑦᑎᒍ ᐃᓄᐃᑦ 
ᐅᖃᐅᓯᖏᓐᓄᑦ ᑕᒪᒃᑯᐊ ᑐᓴᐅᒪᑎᑦᑎᓇᓱᐊᕐᓂᖅ, ᓈᓚᐅᑎᓂᓪᓗ ᓲᖃᐃᒻᒪ ᐊᑐᕕᒡᔪᐊᕐᓂᐊᖅᖢᑕ ᑕᓚᕖᓴᒃᑯᓪᓗ.  

ᑕᒪᒃᑯᐊ ᖃᓄᖅ ᐃᓄᐃᑦ ᐅᖃᐅᓯᖏᑦ ᐊᑐᓕᖅᑕᐅᔾᔫᒥᔪᓐᓇᕐᒪᖔᑕ ᐅᕝᕙᓘᓐᓃᑦ ᓴᓐᖏᔪᓐᓃᖅᐸᓪᓕᐊᓂᖓ 
ᑕᒪᓐᓇ ᓄᖅᑲᖅᑎᑕᐅᔪᓐᓇᕐᒪᖔᖅ ᓲᕐᓗ ᐊᑐᓕᖅᑕᐅᕙᓪᓕᐊᒃᑲᓐᓂᕈᓐᓇᕐᓗᓂ. ᑕᒪᑯᐊ ᐱᓕᕆᔾᔪᑎᒋᓂᐊᕋᑦᑎᒍᑦ  
ᑕᒪᒃᑯᓄᖓᐃᓛᒃ ᑕᓚᕖᓴᒃᑯᓪᓗ ᐊᓯᖏᓪᓗ ᑐᓴᐅᒪᔭᐅᔭᕆᐊᓖᑦ ᑖᒃᑯᐊ ᐊᑐᕐᓗᑎᒍᑦ. 
 
ᑕᒪᓐᓇ ᐱᒋᐊᓪᓚᒃᑲᓐᓂᕐᓂᐊᖅᑐᖅ ᑭᓯᐊᓂ ᐊᑐᐊᓂᒃᓯᒪᔭᕗᑦ ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ 
ᐃᓕᓐᓂᐊᕆᐅᖅᓴᖅᐸᓪᓕᐊᔪᓄᑦ ᑕᐃᒪ ᐊᕐᕌᒍ ᒪᕐᕈᐃᖅᓱᖂᖅᖢᑎᖓᐃᑦ ᓴᖅᑮᓯᒪᓕᕋᑦᑕ ᑕᐃᒃᑯᓂᖓ 
ᐸᑦᑕᐅᔮᖅᑐᓂᒃ ᐸᑦᑕᑯᓘᖅᑯᐃᔨᔪᓂᒃ ᐊᔾᔨᙳᐊᖃᖅᖢᑎᒡᓗ ᐊᒻᒪᓗ ᖃᓄᖅ ᑕᐃᒎᓯᖃᕐᒪᖔᑕ ᐃᓄᒃᑐᑦ 
ᐊᔾᔨᙳᐊᖏᑦ ᐃᓕᓴᖅᐸᓪᓕᐊᔪᓄᑦ ᑕᒪᒃᑯᐊ ᑐᓂᖅᑯᑎᒋᖃᑦᑕᖅᓯᒪᔭᕗᑦ ᐃᓕᓐᓂᐊᕐᕕᖕᓄᑦ. ᑕᒃᒪᑯᐊ ᐃᓄᐃᑦ 
ᐅᖃᐅᓯᖏᑦ ᑕᒪᒃᑯᐊ ᓴᓐᖏᒃᑎᕙᓪᓕᐊᔾᔪᑎᒃᓴᖏᓐᓂ ᐊᔾᔨᒌᖏᑦᑐᓄᑦ ᑕᒪᓐᓇ ᐸᕐᓇᐅᑎᒋᓯᒪᓂᐊᖅᑕᕗᑦ ᐊᒻᒪᓗ 
ᐊᑐᐊᓂᒃᓯᒪᓪᓗᑎᒍᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ ᐸᑦᑕᓐᖑᐊᑦ ᐊᔾᔨᙳᐊᖃᖅᖢᑎᒃ ᑕᐃᒎᓯᖏᓪᓗ 
ᑎᑎᖃᖅᓯᒪᓪᓗᑎᒃ ᑕᐃᒪᐃᑦᑐᒧᑦ ᐱᓕᕆᕗᒍᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᒻᒪᖓ. ᓄᓇᓕᐅᔪᑦ ᓂᕆᐅᒍᓐᓇᓂᐊᖓᑕ 
ᖃᐅᔨᒪᕈᔪᓐᓂᐊᖓᑕ ᖃᓄᐃᑦᑐᓂ ᓂᕆᐅᑦᑕᕆᐊᔅᓴᖅ.  
 
ᐊᐱᖅᑯᑎᒋᔪᒪᒻᒥᔭᕋ 24-ᒦᖅᑐᓂ ᕼ-ᒦᑦᑐᖅ ᐃᒪᐃᓕᖓᒻᒪᑦ ᒥᓂᔅᑕᐅᔪᖅ ᐋᖅᑮᒋᐊᖃᖅᑐᖅ ᓴᖅᑭᔮᖅᑎᑦᑎᓂᕐᒧᑦ 
ᑕᖅᑲᒃᑯᐊ ᑐᑭᓯᐅᒪᖁᓪᓗᒋᑦ ᒪᓕᒐᓕᐅᔪᓂᒃ. 
 
ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᐅᖃᖃᑦᑕᖃᐅᒻᒪᑦ ᑲᑎᒪᖃᑎᖃᖃᑦᑕᕐᓗᑎᒃ ᑎᒥᐅᔪᓂᒃ 
ᓄᓇᓕᓐᓅᖃᑦᑕᕐᓗᑎᒃ ᓴᖅᑮᕙᓪᓕᐊᓂᐊᕐᖓᑕ ᖃᓄᖅ ᐊᑐᓕᖅᑎᑕᐅᕙᓪᓕᐊᓂᐊᕐᒪᖔᑦ ᑖᓐᓇ ᐱᖁᔭᖅ. 
ᑖᓐᓇ ᑭᓱᒃᑲᓐᓂᕐᒥ ᕿᓂᓚᐅᖅᑲᑦ? ᑖᒃᑯᐊ ᐊᓯᐊᒍᑦ ᐃᓚᒋᔭᐅᔾᔪᑎᒋᓂᐊᖅᑕᖓᓂᒃ ᑕᒪᒃᑯᐊ ᐃᒫᒃ 
ᑐᑭᓯᔭᐅᔫᒥᒍᓐᓇᓂᐊᕐᖓᑕ ᐃᓗᐊᓂ ᑎᑎᕋᖅᓯᒪᔪᑦ ᐱᔭᕆᐊᑐᔪᑦ ᑐᑭᓯᔭᕐᓂᖏᑦᑐᑦ ᑕᖅᑲᒃᑯᐊ ᐃᓄᐃᑦ 
ᑐᑭᓯᑦᑎᐊᓂᐊᕐᖓᑕ ᑭᓱᓪᓚᑦᑖᒥᑦ ᓂᕆᐅᓐᓂᖃᕐᓂᐊᕐᒪᖔᑕ ᑕᕝᕙᖓᑦ ᐱᖁᔭᐅᔪᒥᑦ.  
 
ᓇᓗᓇᐃᖅᓯᓯᒪᕈᔪᑉᐸ ᐅᕝᕙᓗ ᐱᓕᕆᕙᑦ ᖃᖓᕈᔪᑭᐊᖓᐃᑦ ᑕᐃᒃᑯᐊ ᑐᑭᓯᒋᐊᒃᑲᓐᓂᕈᑎᔅᓴᐅᒐᔭᖅᑐᑦ 
ᑐᓴᖅᑕᐅᔪᒫᕐᓂᐊᖅᑐᒋᔭᐅᕙᑦ ᓄᓇᕗᒻᒥᐅᑕᐅᔪᑦ ᑭᓱᒥᒃ ᖃᐅᔨᒪᓗᑎᒃ ᓂᕆᐅᓪᓚᑖᕐᓂᐊᖓᑕ ᑖᒃᑯᐊ ᐃᓗᓕᖏᓐᓂᒃ 
ᒪᓕᒐᐅᑉ ᐱᖁᔭᐅᑉ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᒪᓕᒐᖅ ᐊᑐᓕᖅᑐᕕᓂᐅᓐᓂᖅᐸᑦ ᐃᓛᒃ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ ᐊᖏᖅᑕᐅᒃᐸᑦ ᑕᐃᒪᑐᖅ ᖃᐅᒃᐸᑦ, ᐃᓛᒃ ᐊᖏᖅᑕᐅᓐᓂᖅᐸᑦ, ᓴᖅᑮᔭᕆᐊᖃᕐᓂᐊᕋᑦᑕ 
ᒥᓂᔅᑑᔪᒥᒃ ᐅᖃᐅᓯᓕᕆᓂᕐᒧᑦ ᑕᕝᕙᓂ 24-ᒥ ᓇᓗᓇᐃᖅᓯᒪᑦᑎᐊᖅᑐᖅ.  
 
ᑖᓐᓇ ᐱᔭᒃᓴᖃᓪᓚᕆᖕᓂᐊᕐᒪᑦ ᐃᓛᒃ ᖃᐅᔨᒪᖅᑰᕋᑦᑕ ᑖᓐᓇ ᒪᓕᒐᖑᑐᐊᖅᐸᑦ ᓄᓇᕗᒻᒥᐅᑦ ᐊᓯᔾᔨᓪᓚᕆᖕᓂᐊᕐᒪᑕ 
ᑕᒪᓐᓇ ᐃᓄᒃᑐᑦ ᐅᖃᐅᓯᖅ ᓲᕐᓗ ᐃᓕᑕᕆᔭᐅᓯᒪᒻᒪᕆᓕᕐᓗᓂ ᐱᔭᐅᓇᓱᒻᒪᕆᓕᕐᓗᓂᓗ ᑕᐃᒪᐃᑦᑑᓂᖓᓄᑦ ᑖᓐᓇ 
ᒥᓂᔅᑑᔪᖅ ᑕᐃᒪ ᑐᓴᐅᒪᑎᑦᑎᓇᓱᓪᓚᕆᖕᓂᐊᕐᒪᑦ ᖃᓄᐃᑦᑐᒥᒃ ᒪᓕᒐᖃᓕᕐᒪᖔᑦᑎᓐᓂᒃ ᖃᓄᕐᓗ 
ᑲᒪᒋᔭᐅᔪᓐᓇᕐᒪᖔᑦ. 
 



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᒻᒪᓗ ᐸᕐᓇᒃᓯᒪᔭᕗᑦ ᐃᓱᒪᒐᓗᐊᖅᐳᒍᑦ ᐅᑭᐅᖅ 2009-ᖑᓕᖅᐸᑦ ᑕᒪᐅᖓ ᐃᖃᓗᖕᓄᑦ 
ᑲᑎᒪᔭᖅᑐᖅᑎᑦᑎᔪᒪᒐᑦᑕ ᓄᓇᕗᒥᐅᓕᒫᑦ ᐃᓛᒃ ᑕᒪᒃᑯᐊ ᓲᕐᓗ ᑎᒥᖁᑎᒋᔭᐅᔪᓪᓗ ᐅᕝᕙᓘᓐᓃᑦ ᐅᖃᐅᓯᕐᓂ 
ᐊᒃᓱᕉᑎᓖᑦ ᑕᒫᓂ ᑲᑎᖁᓪᓗᑎᒍ ᑖᓐᓇ ᒪᓕᒐᖅᑖᓵᖅ ᖃᓄᐃᑦᑑᖕᒪᖔᑦ ᐊᒻᒪᓗ ᖃᓄᖅ ᑲᔪᓯᔪᓐᓇᕋᔭᕐᒪᖔᑦ 
ᑭᒡᓕᓯᐅᕐᓂᐊᕋᑦᑕ ᑖᒃᑯᓄᖓ ᑲᑎᒪᔭᖅᑐᖁᔭᑦᑎᓐᓄᑦ ᑖᒃᑯᐊ ᑕᕝᕙ ᑐᓴᐅᒪᑎᑦᑎᔾᔪᑕᐅᓇᓱᖕᓂᐊᖅᑐᑦ ᑕᒪᓐᓇ 
ᒪᓕᒐᖅ, ᒪᓕᒐᓐᖑᖅᑎᑕᐅᓂᖅᐸᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᖅᑕᕋ ᒥᓂᔅᑕᐅᔪᖅ ᑭᐅᒻᒪᖓ. 
 
ᖃᐅᔨᒪᔪᖓ ᒥᓂᔅᑕᐅᔪᕐᖏᓚᒃ ᐄ, ᐱᓕᕆᑦᑎᐊᕋᓱᐊᖃᑦᑕᖓᑦ ᑕᒪᒃᑯᐊ ᓄᓇᕗᒻᒥᐅᑦ ᐃᓄᑦᑎᑐᑦ 
ᐅᖃᕈᓐᓇᑦᑎᐊᖁᓪᓗᒋᑦ ᑕᒪᒃᑯᐊ ᓄᓇᖃᖅᑐᑦ ᐃᒫᒃ ᑐᑭᖃᓪᓚᕆᓐᓂᐊᕐᒪᖔᑦ ᖃᓄᖅ ᑖᓐᓇ ᒪᓕᒐᖅ ᑕᐃᒃᑯᐊ 
ᓴᖅᑭᔮᖃᑦᑕᖅᓯᒪᔪᑦ ᐊᓪᓛᑦ ᑕᔅᓱᒧᖓ ᐃᓱᒪᒋᔭᖏᑦ ᐃᓗᓕᒋᔭᖏᑦ ᐄ, ᐊᒃᓱᐊᓗᒃ ᐱᐅᔪᖅ ᒪᓕᒐᔅᓴᐅᔪᖅ ᑭᓯᐊᓂ, 
ᕿᒥᕐᕈᓪᓚᕆᑦᑐᒋᑦ ᐃᓗᓕᖏᑦ ᖃᐅᔨᒪᔭᐅᔭᕆᐊᖃᓪᓚᕆᒻᒪᑕ ᑕᖅᑲᒃᑯᓄᖓ ᖃᓄᖅ ᐱᔪᓐᓇᐅᑎᖃᕐᓂᐊᕐᒪᖔᑕ.  
 
ᑐᓴᖅᑕᐅᔭᕆᐊᖃᓪᓚᕆᑦᑐᓂᓗ ᓇᓗᓇᐃᖅᓯᒪᑦᑎᐊᖅᑐᒥᑦ ᑐᑭᓯᓇᑦᑎᐊᖅᑐᒥᓪᓗ ᑎᑎᕋᖅᓯᒪᓗᓂ 
ᑐᑭᓯᔭᐅᑦᑎᐊᓂᐊᕐᖓᑦ ᖃᓄᖅ ᑐᑭᖃᕐᒪᖔᖅ.  
 
ᑕᕝᕙᓂᓕ ᐊᐃᑉᐸᖓᓂ, ᑖᒃᑯᐊ ᐃᓗᐊᓃᑦᑐᑦ ᒪᓕᒐᐅᖃᑦᑕᓂᐊᖅᑐᑦ ᓱᓕ ᓴᓇᓯᒪᕙᓪᓚᐃᖏᑦᑑᒐᓗᐊᑦ ᐃᓗᐊᓂ 
ᒪᓕᒐᐅᒐᔭᖅᑐᓂᑦ. ᑕᐃᒃᑯᐊᖃᐃ ᓴᓇᕙᓪᓕᐊᕙ ᐃᓗᐊᓃᑦᑐᓂᑦ ᒪᓕᒐᐅᒐᔭᖅᑐᓂᑦ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᓐᓇ ᒪᓕᒐᖅ ᒪᓕᒐᓐᖑᕐᓂᐊᕋᓱᒋᕈᔪᒃᑖᓗᒋᒐᒃᑯ ᑖᓐᓇ. 
ᒪᓕᒐᓐᖑᖅᑐᐊᓘᓐᓂᖅᐸᑦ ᑕᐃᒪ ᓄᓇᓕᖕᓄᑦ ᓄᓇᓕᖕᓄᑐᐃᓐᓇᐅᓐᖏᑦᑐᑦ ᓄᓇᕗᒻᒥᐅᓄᑦ ᐊᒻᒪᓗ ᑕᒪᒃᑯᐊ 
ᐊᒃᑐᖅᑕᐅᓂᖃᓪᓚᕆᖕᓂᐊᖅᑐᓄᑦ ᖃᐅᔨᓴᒃᑲᓐᓂᕆᐊᓪᓚᕆᖕᓂᐊᕋᑦᑕ ᑕᒪᓐᓇ ᐱᕙᓪᓕᐊᓕᖅᑎᓪᓗᒍ. 
ᐊᑐᐊᒐᒃᓴᐃᓪᓗ ᒪᑯᐊ ᐱᐊᓂᒃᓯᒪᓐᖏᑦᑐᑦ ᐃᓱᒪᒃᓴᖅᓯᐅᕈᑕᐅᓗᑎᑦ. ᑕᐃᒫᒃ ᐃᓱᒪᒐᓗᐊᖅᑐᖓ ᐊᑐᐊᒐᕐᒧᑦ 
ᒪᓕᒐᐃᑦ ᑕᐃᒃᑯᐊ ᐋᖅᑭᓱᖅᑕᐅᕙᓪᓕᐊᓕᕋᔭᖅᖢᑎᑦ. ᑭᓯᐊᓂ ᐃᓱᒪᒐᓗᐊᖅᐳᖓ ᑕᒪᑐᒪᓂ ᐊᕐᕌᒍᒋᓂᐊᖅᑕᑦᑎᓐᓂ 
ᑖᓐᓇ ᑕᕝᕙ ᐸᕐᓇᒃᑕᐅᓇᓱᓪᓚᕆᖕᓂᖓ ᐊᑐᐊᒐᒃᓴᓪᓗ ᒪᓕᒐᒃᓴᐃᓪᓗ ᐋᖅᑭᒃᓱᖅᑕᐅᕙᓪᓕᐊᓕᕐᓂᖓ ᑖᓐᓇ 
ᒪᓕᒐᓐᖑᓚᐅᓱᖓᖅᑎᓪᓗᒍ ᑕᐃᒪᓐᓇ ᐃᓱᒪᒋᔭᕗᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᑭᐅᑦᑎᐊᕐᒪᖓ ᒥᓂᔅᑕᐅᑉ. ᐊᐱᕆᔪᒪᒃᑲᓂᕆᓪᓗᒍ ᑐᓴᖅᑕᐅᔪᒪᓪᓗᖓ. 
ᑖᓐᓇ ᐱᖁᔭᕐᔪᐊᖅ ᐃᒃᐱᒍᓱᒍᑕᐅᓂᐊᕐᒪᑦ ᑭᑐᑐᐃᓐᓇᕐᒧᑦ ᓇᖕᒥᓂᖅ ᐱᓕᕆᕝᕕᖃᖅᑐᒧᓪᓘᓐᓃᑦ ᕼᐊᒻᒪᓚᒃᑯᓄᓪᓗ 
ᓄᓇᓕᓐᓂ ᑲᑎᒪᔨᓄᓪᓗ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᒪᒃᑯᐊ ᑎᒥᖁᑎᖏᓐᓄᓪᓗ ᒐᕙᒪᑐᖃᒃᑯᑦ ᑕᒫᓂ 
ᓄᓇᕗᒻᒦᑦᑐᓂᑦ.  
 
ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᓂᔅᑕᑖᕆᔭᐅᓯᒪᓕᖅᐸᑦ ᐱᖁᔭᕋᓛᖏᓐᓂ ᐃᓗᓕᔅᓴᖏᓐᓂ ᐱᓕᕆᐊᖃᓕᖅᐸᑦ 
ᑕᐃᒪᖃᐃ ᑭᑐᑐᐃᓐᓇᐃᖅᑲᐃ ᐃᓚᐅᔪᓐᓇᕋᔭᖅᐸᑦ ᑕᒪᒃᑯᐊ ᑎᒥᖁᑎᒋᔭᐅᔪᒐᓚᐃᑦ ᓇᒻᒥᓂᕐᓗ ᐱᓕᕆᕝᕕᖃᖅᑐᑦ 
ᐃᓚᐅᑎᑕᐅᔪᓐᓇᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ.  

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᑖᓐᓇ ᐊᐱᖅᓱᖅᑐᖅ, ᖁᔭᓐᓇᒦᒃ ᐊᒻᒪᓗ ᐅᖃᐅᑎᔪᓐᓇᑦᑎᐊᖅᑕᕋ 
ᑕᕝᕙᓂ 44-ᒥ ᓇᓗᓇᐃᖅᓯᒪᖕᒪᑦ ᐋᖅᑭᒃᓱᐃᓇᓱᐊᕐᓂᕆᔭᕗᑦ ᐊᑐᐊᒐᒃᓴᓂᑦ ᒪᓕᒐᒃᓴᓂᑦ ᐃᓄᐃᑦ ᑕᖅᑲᒃᑯᐊ 
ᖃᓄᕐᓕ ᐃᓱᒪᓇᔭᕐᒪᖔᑕ ᖃᐅᔨᓇᓱᒃᑐᒃᓴᐅᑕᐅᒐᑦᑕ. ᑖᓐᓇ 44 ᒪᓕᒡᓗᑎᒍ ᒪᓕᒐᒃᓴᓂ. ᑕᕝᕘᓇ ᑕᕝᕙ ᐃᓄᐃᑦ 
ᒥᓂᑕᐅᓇᔭᓐᖏᑦᑐᑦ ᐊᑐᐊᒐᕐᓂᑦ ᐋᖅᑭᒃᓯᕙᓪᓕᐊᓕᕈᑦᑕ ᑖᒃᑯᐊᓗ ᓈᒻᒪᒃᑲᓗᐊᕐᒪᖔᑕ ᐊᑐᖅᑕᐅᔪᓐᓇᕋᓗᐊᕐᒪᖔᑕ 
ᐃᓄᖕᓄᑦ ᖃᐅᔨᒋᐊᕋᔭᖅᑐᒍᑦ. ᑕᒪᒃᑯᐊ ᐊᑐᐊᒐᕐᒧᑦ ᒪᓕᒐᒃᓴᓂᑦ ᐋᖅᑭᒃᓯᕙᓪᓕᐊᓕᕈᑦᑕ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑭᐅᒻᒫᖓ. ᑖᓐᓇ ᐱᒻᒪᕆᐅᒻᒪᑦ ᑐᓴᖅᑕᐅᒋᐊᖃᕐᒪᓪᓗ.  
 
ᐊᒻᒪᓗᑦᑕᐅᖅ ᑖᓐᓇ ᐊᐱᖅᑯᑎᒋᔭᕋ ᑖᓐᓇ ᐱᔾᔪᑎᒋᓪᓗᒍ ᐊᑐᖅᑕᐅᔪᖅ ᐅᕙᓂ ᐅᖃᐅᓯᖅᑕᖅ ᑖᒃᑯᓂᖓ 
ᐱᕙᓪᓕᐊᔪᓂ ᐅᖃᐅᓯᖃᕐᒪᑦ ᑕᓚᕖᓴᓕᕆᔨᒃᑯᓐᓂᓪᓗ, ᓈᓚᐅᑎᓕᕆᔨᒃᑯᓐᓂᓪᓗ, ᖃᕋᑕᐅᔭᓕᕆᔨᒃᑯᓐᓂᓪᓗ, 
ᐊᓯᖏᓐᓂᓪᓗ ᑐᓴᕈᑎᓂᑦ.  
 
ᑕᐃᒪ ᐊᐱᖅᑯᑎᒋᓂᐊᖅᑕᕋ, ᐊᔾᔨᒋᔫᔮᕐᒪᒍ ᑕᕝᕙᓂ ᑖᒃᑯᐊ ᑕᕐᕆᔭᐅᑎᓕᕆᔨᐅᔪᑦ ᐱᕈᖅᐸᓪᓕᐊᑐᐃᓐᓇᕐᒪᑕ 
ᓄᓇᕗᒻᒥ. ᒥᓂᔅᑕᐅᓘᓐᓃᑦ ᓄᓇᖓᓐᓂᒥᐅᑕᐅᒻᒪᑕ. ᐃᓛᒃ ᓄᓇᖓᓂ ᑕᐃᑲᓂ ᑕᕐᕆᔭᓕᐅᖅᑎᑕᖃᕐᒪᑦ. 
ᐅᖃᓪᓚᖃᑎᒋᔭᐅᓚᐅᖅᐹᑦ ᑕᐃᒪᓐᓇ ᑕᐃᒃᑯᐊ ᓰᐲᓰᒃᑯᓪᓗ ᑎᓕᐅᖅᑕᐅᓯᒪᕚᑦ ᒪᑐᐃᓐᖔᑦᑎᐊᕈᓐᓇᖁᓪᓗᒋᑦ 
ᑕᓚᕖᓴᒃᑯᑦ ᑕᑯᔅᓴᐅᔪᒃᓴᐅᒐᔭᖅᑐᓂᒃ ᓴᖅᑭᔮᖅᑎᑦᑎᔪᓐᓇᖁᓪᓗᒋᑦ ᓄᓇᕗᒻᒥ, ᓲᕐᓗ ᔭᓗᓇᐃᒦᓐᖔᖅᑐᓪᓗ ᑕᐃᒪᓐᓇ 
ᐃᔾᔪᑎᒋᓪᓗᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑖᓐᓇ ᓱᓕᔪᖅ. ᑖᓐᓇ ᐃᓱᒪᒃᓴᖅᓯᐅᕈᑎᒃᓴᑦᑎᐊᕙᒃ 
ᐊᒻᒪᓗ ᑖᓐᓇ ᐅᖃᐅᓯᕆᓵᖅᑕᖓ ᐊᑲᐅᑦᑎᐊᒻᒪᕆᒃᑲᔭᖅᑐᖅ. ᐊᒻᒪᓗ ᐅᓇᑦᑕᐅᖅ ᓰᐲᓰᒃᑯᑐᐃᓐᓇᐅᒐᔭᓐᖏᑦᑐᖅ 
ᐃᓱᒪᒋᓇᔭᕋᑦᑎᒍ ᑖᒃᑯᐊᓗ ᐃᓄᐃᑦ ᑕᑯᓐᓇᕋᒃᓴᓕᕆᔨᒃᑯᑦ.  
 
ᖃᓄᑭᐊᖅ ᐃᑲᔪᖅᑎᒋᓇᓱᒍᓐᓇᕋᔭᖅᑕᕗᑦ ᐊᒻᒪᓗ ᐊᓯᖏᑦ ᑕᒪᒃᑯᐊ ᐊᑐᐊᒐᕐᓄᑦ ᐅᕝᕙᓘᓐᓃᑦ 
ᐱᓕᕆᕙᓪᓕᐊᓂᐊᓕᕈᑦᑕ ᑖᓐᓇ ᒥᓂᔅᑕᐅᓂᐊᖅᑐᖅ ᐅᖃᐅᓯᓕᕆᓂᕐᒧᑦ ᑕᒪᒃᑯᓄᖓ ᐱᕕᖃᑦᑎᐊᕈᓐᓇᕐᓂᐊᕐᒪᑦ 
ᖃᓄᖅᑑᖃᑎᖃᕈᓐᓇᕐᓗᓂ ᑕᒪᒃᑯᓄᖓ ᑐᓴᐅᒪᔾᔪᑎᓂᒃ ᑕᒪᓐᓇ ᖃᓄᖅ ᑐᓴᖅᑕᐅᕙᓪᓕᐊᔪᓐᓇᕋᔭᕐᒪᖔᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᓈᓴᐅᑎᓕᒃ 24-ᒥᒃ ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: 25. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: 26. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᓈᓴᐅᑎᖓ 27. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᒻᒪ 27.1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: 28. ᐊᖏᖅᐱᓯᐅᒃ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᐊᒃᓴᖏᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐱᔾᔪᑎᒋᓪᓗᒋᑦ 
ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᑦᑎᒍ, ᐅᕙᖓᐃᓛᒃ ᐅᖃᐅᓯᕆᖃᑦᑕᖅᓯᒪᒐᒃᑯ ᑲᑎᒪᔨᕋᓛᑦ ᑲᑎᒪᑎᓪᓗᒋᑦ, ᐊᒻᒪᓗ 
ᐅᒃᑯᐃᖅᓯᓪᓗᖓ ᑐᓴᖅᑎᑦᑎᔾᔪᑎᒋᖅᑲᐅᒻᒥᒐᒃᑯ. 
 
ᑖᒃᑯᐊ ᐱᓕᕆᐊᒃᓴᓄᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᓲᕐᓗ ᖃᓄᑐᐃᓐᓇᖅ ᐱᓕᕆᐊᖃᖃᑦᑕᕐᓂᐊᕐᒪᒡᒎᖅ 
ᐱᔪᓐᓇᕐᓂᓕᒫᒥᓂᒃ ᐊᑐᕐᓗᓂᒃ ᐱᔪᓐᓇᐅᑎᖏᑦ, ᖃᓄᐃᓐᓂᖏᑦ, ᐱᔪᓐᓇᕐᓂᖏᑦ ᐋᖅᑭᑦᑕᐅᓯᒪᔪᐃᑦ ᑖᒃᑯᑎᒎᓇ 
ᐱᖁᔭᕐᔪᐊᒃᑯᑦ ᐱᔾᔪᑎᒋᓪᓗᒋᑦ ᐃᓄᐃᑦ ᐅᖃᐅᓯᖏᑦ ᐃᓕᑕᕆᔭᐅᖁᓪᓗᒋᑦ. ᐊᒻᒪᓗᑦᑕᐅᖅ ᐅᕙᓂ ᐊᑖᓂᒃᑲᓐᓂᖅ 
ᐅᖃᖅᓯᒪᓪᓗᓂ 31-ᒥ ᖃᓄᖅ ᖃᐅᔨᓴᖃᑦᑕᕋᔭᕐᒪᖔᑦ.  
 
ᐅᖃᖅᓯᒪᓪᓗᓂᓗ ᑭᓇᑐᐃᓐᓇᖅ ᖃᐅᔨᓴᖁᔨᔪᓐᓇᕐᒪᒡᒎᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᖃᓄᖅ ᑕᒪᒃᑯᐊ 
ᑐᑭᓕᐅᖅᑕᐅᓯᒪᓂᕆᔭᖏᑦ ᐱᖁᔭᓖᑦ ᐱᔾᔪᑎᒋᓪᓗᒋᑦ. ᑕᕝᕙᓃᑉᐸᑦ ᑕᕝᕙ ᐅᖃᐅᓯᖅᑕᖅ, ᑕᐃᒪᓐᓇ 
ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᓱᒻᒪᒃᑭᐊᖅ ᐱᓕᕆᐊᕆᔭᐅᔪᑦ ᐃᓕᑕᕆᔭᐅᓯᒪᒋᐊᖃᕐᒪᑕ, ᐱᖁᔭᕐᔪᐊᖅ 
ᖃᓄᐃᓕᐅᖁᔨᓂᖓ ᒪᓕᒃᖢᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ ᓲᓴᓐ ᕼᐋᑎᐅᑉ ᑖᓐᓇ ᑭᐅᓂᐊᖅᑕᖓ, 
ᐃᖅᑲᖅᑐᐃᓂᓕᕆᔨᒃᑯᓐᓃᓐᖔᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᕼᐋᑎ. 
 
Hᐋᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᑕᐃᒪ ᓯᕗᓪᓕᖅᐹᒥ ᐅᖃᕈᓐᓇᖅᐳᖓ ᑖᒃᑯᐊ 
ᐱᖁᔭᕐᔪᐊᕐᒥᑦ ᑎᑎᕋᖅᓯᒪᔪᓗᑦᑖᑦ ᑲᑎᓐᖓᒻᒪᑕ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᑖᒃᑯᓂᖓ 
ᐱᓕᕆᐊᖃᕆᐊᖃᕐᓂᖓᓄᓪᓗ ᐅᖃᖅᓯᒪᓪᓗᓂ ᐃᒪᓐᓇ ᐅᓪᓗᑕᒫᕐᓚᐅᔪᒃᑯᑦ ᐱᓕᕆᐊᕆᖃᑦᑕᕐᓂᐊᕐᒪᒋᑦ. 
 
ᑖᒃᑯᓂᖓ ᐋᖅᑭᒃᑕᐅᒋᐊᖃᓐᖏᒃᑳᖓᑦ ᓱᓇᑐᐃᓐᓇᖅ ᐱᖁᔭᐅᔪᖅ ᖃᐅᔨᓴᕆᐊᖃᖃᑦᑕᕐᓂᐊᕐᒪᑦ, ᐊᒻᒪᓗᑦᑕᐅᖅ 
ᐊᔾᔨᒌᓐᖏᑦᑑᑎᐅᒻᒪᑕ ᑕᕝᕙᓂ ᑎᑎᕋᖅᓯᒪᔪᑦ ᖃᓄᐃᓕᐅᕆᐊᖃᕈᑎᒋᓂᐊᖅᑕᖏᑦ. ᐄ, ᐅᖃᐅᓯᖅᑕᖏᑦ ᑖᒃᑯᐊ 
ᐱᖁᔭᒃᓴᖅ 6-ᒦᖅᑰᖅᑐᑎᓪᓗ ᐱᒻᒪᑕ ᐅᔾᔨᕆᔭᐅᓯᒪᖅᑰᓐᖏᑦᑐᖅ ᑖᓐᓇ.  

ᐅᖃᐅᓯᖃᓕᕌᖓᑦᑕ ᑕᒪᒃᑯᓂᖓ ᖃᓄᐃᓕᐅᕈᑕᐅᓂᐊᖅᑐᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᒧᑦ 
ᖃᓄᐃᓕᐅᕆᐊᖃᕐᓂᕆᔭᖏᑦ, ᐅᓂᒃᑳᖃᑦᑕᕆᐊᖃᕐᒪᑦ ᓱᓇᓂᒃ ᐱᓕᕆᐊᒃᓴᖃᕐᒪᑦ ᐱᔪᓐᓇᕐᓂᖃᕐᒪᑦ ᑕᐃᒪᓐᓇᒃ 
ᐃᓱᒪᒋᐊᖃᖃᑦᑕᕐᓂᐊᕋᑦᑕ.  
 
ᑕᐃᒪ ᐅᖃᐱᓗᒡᕕᐅᒍᓂ, ᓲᕐᓗ ᒪᓕᑦᑐᖃᓐᖏᑉᐸᑦ ᒪᓕᒃᑕᐅᖁᔭᐅᔪᓂᑦ ᐊᓯᖏᓐᓂᓪᓗ, ᑲᒥᓴᓇ 
ᐃᑲᔪᖅᑎᒋᔭᐅᖃᑦᑕᕆᐊᖃᕐᓂᐊᕐᒪᑦ. ᑕᐃᒪᓐᓇᒃ ᐊᑐᖅᑕᐅᔪᓐᓇᕐᒪᑦ ᐊᓯᖏᓐᓂᓪᓗ ᐅᖃᐱᓗᒡᕕᐅᒍᓂ ᑕᐃᒪᓐᓇ 
ᒪᓕᓪᓗᒋᑦ ᐱᓕᕆᐊᕆᖃᑦᑕᕐᓂᐊᕐᒪᒋᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ, ᐊᒻᒪ ᒥᔅ ᕼᐋᑎ ᖁᔭᓐᓇᒦᖅᐸᕋ. ᑕᐃᒪ ᐅᖃᖅᑲᐅᒐᕕᑦ 28 ᑖᓐᓇ 
ᐅᖃᕋᓱᒻᒪᑦ ᐃᒪᓐᓇ, ᐱᔪᓐᓇᕐᓂᖃᕐᓂᐊᕐᒪᑦ ᖃᓄᐃᓕᐅᕈᑎᖃᕈᓐᓇᕐᓂᐊᕐᒪᑦ ᒪᓕᒐᕐᔪᐊᑦ ᒪᓕᓪᓗᒋᑦ ᐃᓄᐃᑦ 
ᐅᖃᐅᓯᖏᑦ ᐃᓕᑕᕆᔭᐅᒋᐊᖅᓯᒪᔭᕆᐊᖃᕐᓂᖏᓐᓄᑦ ᐊᑐᖅᑕᐅᒋᐊᖃᕐᓂᖏᓐᓄᓪᓗ. 
 
ᑕᐃᒪᓐᓇ ᐋᖅᑭᒃᑕᐅᓯᒪᑦᑎᐊᕆᐊᖃᕐᒪᑦ ᐅᖃᐅᓯᖅᑕᖅ ᑖᓐᓇ ᑎᓕᓯᔪᖅ. ᐃᒪᓐᓇᒃ 
ᐱᔪᓐᓇᕐᓂᖃᓗᐊᖅᑐᐊᓘᔫᔮᖅᑎᑕᐅᓐᖏᓪᓗᓂ. ᐃᓱᒫᓗᒍᑎᖃᕋᒪ ᐃᒪᓐᓇᐃ: ᑕᐃᒪᓐᓇ ᐊᓯᖓᑦᑕᐅᖅ ᑕᕝᕙᓂ 
ᐃᓚᖓᓂ 31-ᒦᑦᑐᖅ ᑕᕝᕙᓂ ᐅᖃᖅᓯᒪᒻᒪᑦ, ᓈᒻᒪᓐᓂᖅᓴᐅᒐᔭᖅᐸᖃᐃ ᐱᓕᕆᐊᒃᓴᖏᑦ ᐅᖃᐅᓯᓕᕆᓂᕐᒧᑦ  
ᑲᒥᓴᓇᐅᑉ ᐊᑖᒍᑦ ᐃᓕᓗᒋᑦ ᑖᒃᑯᐊ 31-ᒦᑦᑐᑦ? ᐱᔪᓐᓇᕐᓂᖃᖅᑎᑕᐅᑦᑎᐊᖅᑑᔮᓐᖏᒻᒪᑦ ᐱᓕᕆᐊᒃᓴᖏᓐᓂᑦ ᑖᓐᓇ 
ᐅᖃᐅᓯᓕᕆᓂᕐᒧᑦ ᑲᒥᓴᓇ, ᐱᖃᑖᓂ ᐃᓕᓯᒪᑉᐸᑦ ᒪᑉᐱᒐᕐᒦᓐᖏᑉᐸᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑖᓐᓇ ᑭᐅᒃᑲᓐᓂᕐᓂᐊᖅᑐᖅ ᓲᓴᓐ ᕼᐋᑎ, ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᕼᐋᑎ. 
 
Hᐋᑎ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ, ᒥᔅᑕ ᒥᓂᔅᑕᓗ. ᐃᒪᓐᓇ ᐅᖃᕈᓐᓇᖅᑐᖓ ᑭᐅᓗᖓ, ᐱᔪᓐᓇᕐᓂᕆᔭᖏᑦ 
ᐊᔪᓐᖏᓐᓂᕆᔭᖏᓪᓗ ᐅᖃᖅᓯᒪᒻᒪᑕ ᑕᕝᕙᓂ ᑎᑎᖅᑲᑐᐃᓐᓇᐅᓐᖏᑦᑐᓂ. 
 
ᐃᒪᓐᓇᐃᓕᐅᕆᐊᖃᕐᓂᖓ ᑲᒥᓴᓇ ᒪᓕᓪᓗᒍ. ᐊᒻᒪᓗ ᐃᓚᖏᑦ ᐅᖃᖅᓯᒪᓪᓗᑎᑦ ᐱᔪᓐᓇᕐᓂᖃᕐᒪᑦ ᑕᒪᓐᓇᓗ 
ᒪᓕᒃᑕᐅᖁᔭᐅᓂᐊᕐᒪᑦ ᐱᔪᓐᓇᕐᓂᕆᔭᖓ. 
 
ᐃᒪᓐᓇᒃ ᐲᖅᑕᐅᓯᒪᓐᖏᑦᑑᒐᓗᐊᖅ ᐱᔮᖅᑯᑎᒃᑯᑦ ᑎᑎᕋᖅᓯᒪᔪᒃᑯᑦ, ᑐᑭᓯᓇᕐᒪᑦ ᑖᒃᑯᐊᓗᒃᑖᑦ ᐱᔪᓐᓇᖅᑕᖏᑦ 
ᑎᑎᕋᖅᑕᐅᓯᒪᓪᓗᑎᑦ. ᐃᑲᔪᖅᑕᐅᔪᒪᔪᖃᖅᐸᑦ ᑖᓐᓇ ᒥᑭᑦᑐᑯᓗᒻᒥᒃ ᐅᖃᕐᒪᑦ ᑐᑭᓯᓇᑦᑎᐊᖅᑐᓂᓗ, ᐃᒪᓐᓇᒃ 
ᓯᕕᑐᐊᔪᐊᓘᔫᔮᖅᑑᒐᓗᐊᖅ ᐃᓱᒫᓗᒍᑎᖃᖅᐸᑦ ᖃᓪᓗᓈᑦ, ᑕᐃᒪ ᑎᑎᕋᖅᓯᒪᔪᖅᑕᖃᕐᓂᐊᕐᒪᑦ. 

ᑖᓐᓇ ᐅᖃᐅᓯᖅ ᐱᔪᓐᓇᕐᓂᕆᔭᖏᓐᓂᑦ ᐅᖃᐅᓯᖃᕐᒪᑦ ᑲᒥᓴᓇᒥᒃ, ᐃᑲᔪᖅᑕᐅᔪᒪᑐᐊᕈᓂ ᑭᓇᑐᐃᓐᓇᖅ 
ᐃᑲᔪᖅᑎᖃᕈᓐᓇᖃᑦᑕᕐᓂᐊᕐᒪᑦ. ᒪᓕᒃᑐᖃᓐᖏᑉᐸᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᐃᒪᓐᓇᐃᓕᐅᕈᓐᓇᖅᐴᓛᖅᓯᒪᔪᖅ 
ᑖᒃᑯᐊ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᕼᐋᑎ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᐄ, ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᑖᒃᓱᒧᓐᖓ ᐊᐱᕆᒃᑲᓐᓂᕈᒪᖅᑲᐅᔪᖓ ᐃᓚᖓᓂ 28 ᑖᒃᓱᒪ 
ᒪᓕᒋᐊᖃᖅᑕᖏᑕ ᐅᖃᐅᓯᓕᕆᓂᕐᒧᑦ ᑲᒥᓯᓇ. ᑖᒃᑯᐊ ᒥᔅ ᕼᐋᑎᐅᑉ ᑭᐅᕋᖅᑖᖅᑕᕋᓗᐊᖓ ᐱᔪᓐᓇᐅᑏᑦ, status 
privileges. ᑖᒃᑯᐊ ᐱᔪᓐᓇᐅᑎᓄᑦ ᐋᖅᑭᒃᑕᐅᔪᑦ ᑕᒪᒃᑯᓄᖓ ᐃᓄᖕᓄᑐᐃᓐᓇᐅᓐᖏᑦᑐᖅ ᑐᕌᖓᖅᑰᕐᒪᑕ ᐱᕕᐅᔪᖅ 
ᓲᕐᓗ ᐊᑲᐅᒋᔭᐅᖏᑦᑐᑦ ᐅᖃᕈᓐᓇᕐᕕᖃᖅᑎᑕᐅᓪᓗᑎᒡᓗ ᐃᓅᓐᖏᑦᑐᓄᑦ ᐅᖃᐅᓯᐅᑉ ᒥᒃᓵᓄᑦ 
ᐃᑲᔪᖅᑕᐅᒋᐊᖃᕈᑎᑦ. 
 
ᑖᓐᓇ ᑕᐃᒪᓐᓇᖃᐃ ᑐᑭᓯᔭᕋ ᑐᑭᖃᓪᓚᒃᐳᖓᐃ ᐱᔪᓐᓇᐅᑎᒋᔭᐅᔪᑦ ᐃᓄᖕᓄᑐᐃᓐᓇᐅᓐᖏᑦᑐᖅ ᑕᒪᒃᑯᐊ 
ᑎᒥᐅᔪᓪᓘᓐᓃᑦ ᖃᓄᖅ ᐃᓱᒫᓗᒃᑯᑎᒃ ᐱᔪᓐᓇᖅᑎᑕᐅᒋᐊᖃᕐᓂᖏᓐᓂᑦ ᐅᐱᒋᔭᐅᑦᑎᐊᕆᐊᖃᕐᓂᖏᓐᓂᑦ 
ᑐᑭᓯᔫᔮᕋᒃᑯ, ᐊᒻᒪᓗ ᐃᓕᑕᕆᔭᐅᖁᓪᓗᒋᑦ ᐃᓄᐃᑦ ᐅᖃᐅᓯᖓ. ᑖᒃᑯᓂ ᑎᒥᐅᔪᓂ ᑕᐃᒃᑯᐊ ᑭᒡᒐᖅᑐᕆᐊᖃᖅᑐᓄᑦ 
ᐱᔨᑦᑎᓐᓂᕋᖅᑐᓄᑦ ᓄᓇᕗᑦ ᐃᓗᐊᓂ ᒐᕙᒪᒃᑯᓐᓄᑐᐃᓐᓇᐅᓐᖏᑦᑐᖅ, ᑎᒥᐅᔪᓄᓪᓗ ᐊᓯᖏᓐᓄᓪᓗ ᐊᒻᒪ 
ᐃᓄᑐᐃᓐᓇᕐᓄᑦ.  
 
ᓲᕐᓗ ᓇᓕᐊᖑᒃᐸᑦ ᐅᐃᕖᖑᒃᐸᑕ, ᖃᑉᓗᓈᖑᒃᐸᑕ, ᐃᓅᑉᐸᑕ. ᐱᔪᓐᓇᕐᓂᖏᑦ ᐅᐱᒋᔭᐅᑦᑎᐊᕆᐊᖃᖅᐳᑦ 
ᐃᒃᖠᓐᓇᑰᒋᐊᖃᓐᖏᓚᑦ ᑐᑭᓯᐊᓐᖏᑦᑐᐊᓘᓗᓂ ᖃᓪᓗᓈᖑᔪᖅ ᐃᓄᒃᑎᑐᑦ ᑐᑭᓯᐊᓐᖏᑦᑎᐊᒻᒪᕆᒃᑯᓂ 
ᐃᓱᒫᓗᒋᐊᖃᓐᖏᓚᖅ ᐱᔪᓐᓇᕐᓂᖏᑦ ᐅᐱᒋᔭᐅᑦᑎᐊᕆᐊᖃᖅᑐᑦ. ᐃᒪᓐᓇᖃᐃ ᑖᓐᓇ ᑐᑭᓯᑦᑎᐊᕋᓗᐊᖅᐸᕋᐃ? 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ. ᑖᓐᓇ ᒪᓕᒐᔅᓴᖅ 7, ᑐᕌᒐᖃᕐᒪᑦ ᐃᓄᐃᑦ ᐅᖃᐅᓯᖏᑦᑕ 
ᓴᐳᒻᒥᔭᐅᔾᔪᑎᒃᓴᖓ ᐅᕝᕙᓘᓐᓃᑦ ᐱᓕᒻᒪᐅᑎᖏᑦ. ᑖᓐᓇ ᐃᓗᓕᓕᒫᑦᑎᐊᖓ ᑖᓐᓇ ᐱᖁᔭᒃᓴᖅ 7, ᐃᓄᐃᑦ 
ᐅᖃᐅᓯᖏᑦᑕᐃᓐᓇᑯᓗᒃ ᑐᕌᖓᖕᒪᑦ. ᐃᓄᐃᑦ ᐱᔨᑦᑎᕋᖅᑕᐅᔭᕆᐊᖃᕐᒪᑕ ᐅᖃᐅᓯᕐᒥᒍᑦ ᐃᓄᒃᑐᓘᓐᓃᑦ 
ᐃᓄᐃᓐᓇᖅᑐᓪᓘᓐᓃᑦ ᐱᔨᑦᑎᕋᖅᑕᐅᔭᕆᐊᖃᕐᓂᖏᓐᓂ ᑕᕝᕙᓂ ᓇᓗᓇᐃᖅᓯᒪᖕᒪᑦ. 
 
ᑕᕝᕙᓂ 28-ᒥ ᑖᓐᓇ ᐅᖃᐅᓯᕐᒧᑦ ᑲᒥᓴᓇ ᖃᓄᐃᑦᑐᒥ ᐱᔭᒃᓴᖃᖅᐸ? ᑕᐃᓐᓇ ᐱᔭᑦᓴᖃᖅᑎᑕᐅᖕᒪᑦ ᑖᓐᓇ 
ᐱᖁᔭᒃᓴᖅ 7 ᐃᓗᐊᓂ ᑐᓐᖓᕕᒋᓂᐊᖅᑕᖏᓐᓂ. ᐃᓄᒃ ᑭᓇᑐᐃᓐᓇᖅ ᐱᔨᑦᑎᕋᖅᑕᐅᓇᓱᒋᓐᖏᒃᑯᓂ ᐅᕝᕙᓘᓐᓃᑦ 
ᐃᓄᒃᑑᕆᐊᖃᖅᑐᕐᖑᓇ ᐱᔨᑦᑎᕋᕆᐊᖃᖅᑐᖅ ᖃᐅᔨᒪᒐᓗᐊᕐᓗᑎᑦ ᑭᓯᐊᓂ ᑕᐃᒪᐃᓕᐅᕆᐊᓕᒃ 
ᑎᒥᖁᑎᒋᔭᐅᔪᕐᓘᓐᓃᑦ ᓂᐅᕕᕐᕕᖁᑎᓕᒡᓘᓐᓃᑦ, ᐊᓯᖏᓪᓘᓐᓃᑦ ᐱᔨᑦᑎᕋᕆᐊᓕᒃ. ᑕᐃᒪᓐᓇᐃᓕᐅᓐᖏᑐᐊᖅᐸᑦ 
ᐃᓄᐃᑦ ᕿᐱᓗᒃᑕᐅᓯᒪᒃᐸᑕ ᐃᓄᒃᑐᑦ ᐱᔨᑦᑎᕋᖅᑕᐅᔪᓐᓇᖏᓐᓂᕐᒥᖕᓄᑦ, ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇ 
ᐅᓐᓂᕐᓗᒃᓴᕐᕕᐅᔪᓐᓇᕐᓂᐊᖅᑐᖅ ᑖᔅᓱᒪ ᕿᒥᕐᕈᔪᓐᓇᕐᓂᐊᕐᒪᒍ.  
 
ᑖᓐᓇ ᐊᐱᖅᑯᑎᒋᓵᖅᑕᐃᑦ ᒫᓐᓇ ᐋᖅᑭᒃᑕᐅᕌᓂᒃᓯᒪᓕᖅᖢᓂ ᐱᖁᔭᒃᓴᖅ 6 ᑕᐃᑲᓂ ᔫᓂᒥ ᑖᓐᓇ 
ᐊᖏᕈᑎᒋᓚᐅᖅᑕᕗᑦ, ᐅᖃᐅᓯᕐᓄᑦ ᐱᖓᓱᓂᒡᓗ ᑐᕌᖓᖕᒪᑦ, ᖃᓪᓗᓈᑐᑦ, ᐅᐃᕖᑐᓪᓗ ᐊᒻᒪᓗ ᐃᓄᒃᑐᑦ ᐊᔾᔨᒌᒥᑦ 
ᑖᒃᑯᐊ ᐃᓕᓴᕆᔭᐅᓯᒪᓂᐊᕐᒪᑕ.  

ᑕᐃᒃᑰᓇ ᑖᒃᑯᐊ ᐃᓚᖏᑦ ᓴᐳᒻᒥᔭᐅᓯᒪᔪᑦ ᑕᒪᒃᑯᐊ ᖃᓪᓗᓈᓪᓗ ᐅᐃᕖᓪᓗ ᐊᒻᒪᓗ ᐃᓄᐃᑦ ᑭᓯᐊᓂ, ᐅᓇ 
ᐳᐃᒍᕆᐊᖃᖅᑰᖏᓐᓇᑦᑎᒍ ᐱᖁᔭᒃᓴᖅ 7, ᐃᓄᐃᑦ ᐅᖃᐅᓯᖏᓐᓂᑦᑕᐃᓐᓇᑯᓗᒃ ᓴᐳᒻᒥᔭᐅᔭᕆᐊᖃᕐᓂᖏᓐᓄᑦ 
ᐱᔨᑦᑎᕋᖅᑕᐅᔾᔪᑎᒋᔭᕆᐊᖃᕐᓂᖓᓄ ᐋᖅᑭᒃᓯᒪᖕᒪᑦ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑰᓕ. 
 
ᑰᓕ: ᐄ, ᑖᓐᓇ ᑕᒡᕙᓗ ᑐᑭᓯᐊᒐᓗᐊᖅᖢᒍ ᑭᓯᐊᓂ ᐅᓇ ᐅᖃᐅᓯᓕᕆᓂᕐᒧᑦ ᑲᒥᓯᓇ ᑖᓐᓇ ᐅᖃᐅᑕᐅᖃᑦᑕᕐᒪᑦ 
ᑕᒡᕙᓂ ᐱᔪᓐᓇᕐᓂᖃᕐᓂᐊᖅᑐᖅ ᐊᒻᒪᓗ ᑲᔪᓯᑎᑦᑎᒋᐊᒃᑲᓐᓂᕈᓐᓇᖅᖢᓂ ᓇᓗᓇᐃᔭᐃᓗᓂ ᖃᓄᖅ ᐃᓄᐃᑦ 
ᐃᓕᖅᑯᓯᖏᓪᓗ ᐊᑐᖅᑕᐅᑦᑎᐊᕋᓗᐊᕐᒪᖔᑕ.  
 
ᑭᓯᐊᓂ ᐅᓇ ᐅᖃᐅᓯᓕᕆᓂᕐᒧᑦ ᑲᒥᓯᓇ ᐅᖃᐅᑕᐅᑎᓪᓗᒍ, ᑕᐃᓐᓇ ᐅᖃᓕᒫᓚᐅᓐᖏᓇᒃᑯ, ᐅᖃᐅᓯᓕᕆᓂᕐᒧᑦ 
ᑲᒥᓯᓇᐅᔪᖅ ᑖᓐᓇ ᐃᓄᐃᑦ ᐅᖃᐅᓯᑐᐃᓐᓇᖓᓂ ᐱᓕᕆᐊᖃᖅᑰᖏᒻᒪᑦ ᐅᖃᐅᓯᓕᕆᓂᕐᒧᑦ ᑲᒥᓯᓇ.. Official 
languages-ᓂᑦ ᐱᓕᕆᖅᑰᕐᒪᑦ ᐅᖃᐅᓯᓕᕆᓂᕐᒧᑦ ᑲᒥᓯᓇ. ᑖᓐᓇ ᑐᑭᓯᑦᑎᐊᕈᒪᔭᕋ ᐃᓕᔅᓯᓐᓂ.  
 
ᑕᐃᒫᒃ ᑐᑭᓯᔭᕋ ᒥᒃᓯᖃᖅᐳᖃᐃ. ᑖᓐᓇ ᐅᖃᐅᓯᓕᕆᔨᒥᑦ ᐅᖃᕌᖓᑦᑕ ᐃᓄᐃᑦ ᐅᖃᐅᓯᖓᑐᐃᓐᓇᕐᒥᑦ 
ᐱᓕᕆᐊᖃᓐᖏᑦᑐᖅ. ᓇᓕᐊᖑᕙ ᑖᔅᓱᒪ ᐅᖃᐅᓯᓕᕆᓂᕐᒧᑦ ᑲᒥᓯᓇ ᐱᓕᕆᐊᖏᑦ? ᑖᓐᓇ ᑐᑭᓯᑦᑎᐊᕈᒪᓪᓗᒍ 
ᐃᓕᖕᓂᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᖁᔭᒃᓴᖅ 6, ᔫᓐ-ᒥ ᐊᖏᓚᐅᖅᑕᕗᑦ ᐃᓄᐃᑦ 
ᐅᖃᐅᓯᖏᓐᓂ, ᓄᓇᕗᒻᒥ ᐱᖓᓱᐃᑦ ᐅᖃᐅᓰᑦ ᐃᓕᓴᕆᔭᐅᓯᒪᓂᖏᑦ ᓴᓐᖏᓂᖅᑖᕐᓂᖏᑦ ᐊᒻᒪᓗ ᐊᔾᔨᒌᒥᑦ 
ᐱᓯᒪᓂᖏᑦ.  
 
ᑕᐃᑲᓂᑦᑕᐅᖅ ᓇᓗᓇᐃᖅᓯᒪᖕᒪᑦ ᑖᓐᓇ ᐅᖃᐅᓯᓕᕆᓂᖅ ᑲᒥᓴᓇᐅᔪᖅ, ᑖᓐᓇ ᓱᓕᑦᑎᐊᖅᑐᖅ ᐊᐱᕆᓵᖅᑐᖅ, 
ᑕᒪᐃᓐᓄᓕᒫᖅ ᐅᖃᐅᓯᕐᓄᑦ ᑖᓐᓇ ᐱᓕᕆᔭᕆᐊᖃᕐᓂᐊᖅᑐᖅ.  
 
ᓱᕐᓗᖃᐃ ᐅᐃᕖᑐᑦ ᐱᔨᑦᑎᕋᖅᑕᐅᓱᒋᓐᖏᓗᐊᓕᖅᐸᑕ ᐅᐃᕖᑦᑐᑦ ᐅᖃᓪᓚᓲᑦ, ᑕᐃᒪ ᐅᖃᐅᓯᓕᕆᓂᕐᒧᑦ ᑲᒥᓯᓇᒧᑦ 
ᐃᑲᔪᖅᑕᐅᔪᒪᔪᓐᓇᖅᑐᑦ. ᐅᕝᕙᓘᓐᓃᑦ ᐱᑦᑕᖃᓴᒃᑐᖃᖅᐸᑦ ᐅᕝᕙᓘᓐᓃᑦ ᐱᓕᕆᔪᒪᑦᑎᐊᖅᑐᖃᓐᖏᑉᐸᑦ, ᑖᔅᓱᒪ 
ᑲᒪᒋᔪᓐᓇᕋᔭᖅᖢᓂᐅᒃ ᑖᓐᓇ ᐱᖁᔭᒃᓴᖅ 6 ᐊᑖᒍᑦ.  
 
ᑖᓐᓇᑦᑕᐃᓐᓇᖅ ᓱᓕ ᐱᖁᔭᒃᓴᖅ 7, ᐅᖃᐅᓯᕆᓂᖅ ᑲᒥᓴᓇᐅᔪᖅ ᐱᔪᓐᓇᐅᑎᖏᑦ ᑕᕝᕙᓂ 
ᓇᓗᓇᐃᖅᑕᐅᓯᒪᒃᑲᓐᓂᕐᒪᑕ ᖃᓄᐃᓕᐅᕈᓐᓇᕋᔭᕐᒪᖔᑦ. ᑖᒃᑯᐊᖑᑯᐊ ᒪᕐᕉᖕᒪᑎᒃ ᒪᓕᒑᒃ, ᑖᓐᓇ ᑭᓯᐊᓂ 
ᐱᓕᕆᐊᒃᓴᕋ ᑖᓐᓇᑦᑕᐃᓐᓇᐅᒐᓗᐊᖅᖢᓂ, ᐃᒃᓯᕙᐅᑖᖅ.  
 
ᐃᒃᓯᕙᐅᑕ: ᖁᔭᓐᓇᒦᒃ. ᓈᓴᐅᑎᓕᒃ 28-ᒥᑦ. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᓕᒃ 29. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᓕᒃ 30. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 31. ᐊᖏᖅᐱᓯᐅᒃ? ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᖅᑲᐅᔭᕋ ᐃᓚᖓᓃᑦᑐᖅ 31. ᐅᖃᐅᓯᖅᑕᖏᑦ 
ᐱᒻᒪᕆᐊᓘᒻᒪᑕ ᐅᕙᓂ ᐅᖃᖅᓯᒪᒻᒪᑦ ᑭᓇᑐᐃᓐᓇᖅ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᐅᖃᓪᓚᒋᐊᖅᑐᖅᐸᑦ 
ᐅᖃᐱᓘᑎᖃᖅᓯᒪᔪᖃᕐᓂᖓᓄᑦ ᖃᐅᔨᓴᕆᐊᖃᖁᓗᒍ ᑖᒃᑯᐊ ᑎᒥᐅᔪᑦ ᒪᓕᒐᕐᓂᒃ ᒪᓕᓐᖏᓐᓂᖏᓐᓄᑦ.  
 
ᐄ, ᑕᐃᒪ ᐊᐱᖅᑯᑎᒋᓂᐊᖅᑕᕋ ᑭᓇᑐᐃᓐᓇᖅ ᓲᕐᓗ, ᐅᐸᒍᓐᓇᖅᐹ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ: ᐅᑯᐊ 
ᖃᐅᔨᓴᓚᐅᒃᑭᑦ ᑎᑎᖅᑲᓕᕆᕕᒃᑯᑦ ᒪᓕᓐᖏᒻᒪᑕ ᐅᑯᓂᖓ ᒪᓕᒐᕐᓂᒃ. ᑕᐃᒪᓐᓇᐃᓕᒍᓐᓇᖅᐹᑦ, 
ᑕᐃᒪᓐᓇᓕᐅᕈᓐᓇᑐᐃᓐᓇᖅᑐᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᐃ ᑐᑭᓯᔭᐅᑦᑎᐊᕌᓪᓚᓚᐅᕐᓕᐊᐃ. ᑕᓐᓇ ᐱᖁᔭᒃᓴᖅ 
7, ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖓᓄᑦ ᐅᕙᓘᓐᓃᑦ ᐃᓄᐃᑦ ᐅᖃᐅᓯᖏᓐᓄᑦ ᑐᕌᖓᓪᓚᕆᖕᒪᑦ. ᑖᓐᓇ 
ᐅᖃᕈᓐᓇᖅᑕᕗᑦ "spirit and intent" ᐃᒪᐃᑦᑐᒥᑦ ᑐᕌᒐᖃᖅᐳᒍᑦ, ᐃᒪᐃᓕᐅᕈᒪᕗᒍᑦ. ᐱᖁᔭᒃᓴᖅ 7 ᑐᕌᖓᖕᒪᑦ 
ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᔭᕆᐊᓖᑦ, ᐃᓄᐃᑦ ᐅᖃᐅᓯᖏᑦ ᐃᓕᓴᕆᔭᐅᔭᕆᐊᓖᑦ, ᐃᓄᐃᑦ ᐅᖃᐅᓯᖏᑦ 
ᐊᑐᖅᑕᐅᓗᑎᒃ ᐃᓄᐃᑦ ᐱᔨᑦᑎᕋᖅᑕᐅᔭᕆᐊᖃᖅᑐᑦ ᖃᓪᓗᓇᐅᔭᕈᓐᓇᖏᑦᑐᑦ. ᑕᕝᕙ ᑐᕌᒐᕆᓪᓚᕆᒃᑕᖓ, ᑖᔅᓱᒪ 
ᐱᖁᔭᒃᓴᖅ 7 "spirit and intent" ᖃᓪᓗᓈᑎᑐᑦ, ᑕᐃᒪᐃᑦᑐᒥᑦ ᐱᔪᒪᕗᒍᑦ. ᑕᐃᒪᐃᑦᑑᓂᖓᓄᑦ ᑖᓐᓇ 
ᐱᖁᔭᒃᓴᖅ 7 ᓲᕐᓗ ᓴᓐᖏᔪᒻᒪᕆᐅᓂᐊᕐᒪᑦ ᒪᓕᒐᐅᓂᐊᖅᑐᖅ ᑐᓐᖓᕕᒋᔪᓐᓇᕐᓂᐊᕐᒪᒍᓘᓐᓃᑦ. ᑕᐃᒪᐃᓕᑎᓪᓗᒍ 
ᐃᓄᒃ ᑭᓇᑐᐃᓐᓇᖅ ᓲᕐᓗ ᐅᓐᓂᕐᓗᒃᓴᕈᒪᒍᓂ ᑲᒥᓴᓇᒧᑦ, ᐱᔨᑦᑎᕋᖅᑕᐅᓐᖏᓗᐊᖅᑰᓕᖅᑐᒍᓪᓕ ᐃᓄᒃᑐᑦ 
ᐱᖁᔭᒃᓴᖅ 7 ᑕᕝᕙᐅᒐᓗᐊᖅᑎᓪᓗᒍ, ᖃᓄᕐᓕ ᐃᑲᔪᕈᓐᓇᖅᐱᑦ? 
 
ᐃᒪᓐᓇ ᐃᓱᒪᖅᑰᕐᒪᑦ, ᑖᓐᓇ ᐊᑐᕐᓂᕐᓗᒃᑕᐅᑐᐃᓐᓇᕆᐊᖃᕋᓱᒋᓪᓗᓂᐅᖑᖅᑰᖅᑐᖅ ᑖᓐᓇ ᑐᑭᓯᔭᒃᑯᑦ. ᐃᓄᒃ 
ᐱᐅᒃᓴᓐᖏᒃᑯᓂ ᑭᓇᒥᑭᐊᖅ ᐃᓅᖃᑎᒥᓂᒃ ᓇᖕᒥᓂᖃᖅᑐᒥᑦ ᑖᓐᓇ ᐅᖃᐅᓯᓕᕆᓂᖅ ᒪᓕᒡᓗᒍ ᑖᓐᓇ 
ᑲᑕᒃᑎᑕᐅᓇᓱᑐᐃᓐᓇᕆᐊᖃᖅᐹ? ᐋᒃᑲ. ᑖᓐᓇᓕ ᑲᒥᓴᓇᐅᔪᖅ ᐊᑲᐃᓪᓕᐅᕈᑎᒥᒃ ᑕᑯᑐᐊᕈᓂ ᑖᓐᓇ 
ᐅᕐᓂᕐᓗᒃᓴᖅᑐᕕᓂᖅ ᖃᔨᐅᓴᖁᔨᔪᖅ ᑖᓐᓇ ᖃᐅᔨᑐᐊᕈᓂ ᖃᐅᔨᓴᖁᔨᔾᔪᑖ ᑕᐃᒪᓐᓇ ᑐᑭᖃᓗᐊᓐᖏᑦᑐᖃᐃ. 
ᐃᒻᒪᖃ ᖃᐅᔨᓴᖁᔨᔾᔪᑎᕋᓗᐊᖓ ᓇᐅᒃᑯᒃᑲᓐᓂᑭᐊᖅ ᐋᖅᑭᒡᕕᓕᒃ. ᑖᓐᓇ ᐃᒃᓯᓇᕈᓐᓇᖅᑖ, ᓲᕐᓗ 
ᐅᖃᐅᑎᔪᓐᓇᖅᑕᖓ ᑖᓐᓇ ᖃᐅᔨᓴᖁᔨᔪᖅ. ᑖᓐᓇᓕ ᑲᒥᓴᓇ ᐅᖃᕈᓐᓇᕐᓂᖃᕐᓂᐊᕐᒪᑦ ᐄ, ᐊᖏᕐᓂᐊᖅᐸᕗᑦ 
ᐅᕝᕙᓘᓐᓃᑦ ᐋᒃᑳ, ᖃᐅᔨᓴᓐᖏᒃᑲᓗᐊᖅᑎᓪᓗᑎᒍ ᐃᒪᐃᓕᐅᕐᒪᑦ, ᑖᒃᑯᓄᖓ ᑕᕝᕙ 31 ᓇᓗᓇᐃᖅᓯᒪᓇᓱᐊᖅᑐᖅ 
ᒪᓕᒐᒃᓴᖅ ᑖᒃᑯᓄᖓ ᑐᕌᖓᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐊᖏᖃᑎᒋᔭᕋ ᒥᓂᔅᑕ. ᑭᓯᐊᓂ ᐊᐱᖅᑯᑎᒋᖅᑲᐅᔭᕋ 
ᐃᒪᓐᓇᐃᑦᑑᖅᑲᐅᒻᒪᓇᐃ: ᑖᓐᓇ ᐅᖃᐅᓯᖅᑕᖓ ᑎᑎᕋᖅᓯᒪᓂᖓ ᒪᓕᑦᑐᒍ ᑭᓇᑐᐃᓐᓇᖅ ᐱᐅᒃᓴᕋᓗᐊᕈᓂ 
ᐱᐅᒃᓴᖏᒃᑲᓗᐊᕈᓂᓘᓐᓃᑦ ᑎᒥᐅᔪᒥᒃ, ᐱᓕᕆᕝᕕᐅᔪᒥᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᐊᐱᕆᔭᖅᑐᕈᓐᓇᖅᐹ? 
ᐅᖃᐅᑎᓗᓂᐅᓪᓗ, ᐊᐱᕆᓗᓂᐅᓪᓗ ᖃᐅᔨᓴᕆᐊᖁᓗᓂᐅᒃ ᐃᖢᐃᓪᓕᐅᕈᑎᒋᔭᒥᓂᒃ, ᑎᒥᐅᔪᒥᒃ ᐃᒪᓐᓇ ᐃᓱᒪᒍᓂ 
ᒪᓕᓐᖏᓐᓂᖏᓐᓄᑦ ᐱᖁᔭᕐᔪᐊᓂᒃ?  
 
ᑕᐃᒪᓐᓇᑐᐃᓐᓇᖅ, ᑖᓐᓇ ᑲᒥᓴᓇ ᐃᒻᒥᓂᒃ ᖃᐅᔨᓴᕆᐊᕐᓗᓂᓘᓐᓃᑦ ᐱᓕᕋᔭᕐᓗᓂ. ᐃᒪᓐᓇ ᐅᑯᐊ 
ᐱᖁᔭᐅᓯᒪᓂᖓ ᐱᓪᓗᒍ ᒪᓕᓐᖏᑦᑐᐊᓘᓕᕐᒪᑕ, ᐃᒪᓐᓇᐃᓕᐅᕆᐊᖅᑐᕈᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᓴᓐ ᕼᐋᑎᒧᑦ ᑭᐅᔭᐅᑎᓐᓂᐊᖅᑕᕋ, 
ᑐᑭᓯᓇᖅᓯᑎᑦᑎᐊᒃᑲᓐᓂᕐᓂᐊᕐᒪᒍ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅ ᕼᐋᑎ. 
 
Hᐋᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ. ᒪᓕᒐᔅᓴᐅᕐᔪᖅ ᐅᖃᖅᓯᒪᒻᒪᑦ ᑖᓐᓇ 
ᐅᖃᐅᓯᓕᕆᓂᕐᒧᑦ ᒥᓂᔅᑕ ᐃᑲᔪᖃᑦᑕᕐᓂᐊᕐᒪᒡᒎᖅ ᐃᓱᒫᓗᒍᑎᒋᔭᐅᔪᓂᒃ, ᐃᒪᓐᓇ ᓱᓕᓪᓚᑦᑖᕋᓗᐊᕐᒪᖔᑦ 
ᐅᖃᐱᓘᑕᐅᔪᖅ ᖃᐅᔨᓴᕈᓐᓇᕐᒪᑦ. ᑭᓇᑐᐃᓐᓇᖅ ᐃᑎᕈᓐᓇᖅᑐᖅ ᑎᑎᕋᕐᕕᖓᓄᑦ ᑖᔅᓱᒪ ᐅᖃᐅᓯᓕᕆᓂᕐᒧᑦ  
ᑲᒥᓴᓇᐅᑉ ᐃᒪᓐᓇᐃᓕᓗᓂᓗ ᑕᑯᔭᖅᑐᕐᓗᓂ ᑖᔅᓱᒧᖓ ᐃᖢᐃᓪᓕᐅᕈᑎᒋᔭᒥᓄᑦ ᐅᑯᐊ ᐃᓱᒫᓗᒍᑎᒋᔭᐅᖕᒪᑕ. 
ᑕᐃᒪᓗ ᐃᓱᒪᓕᐅᕈᓐᓇᓕᕋᔭᕐᓗᓂ ᐃᖕᒥᓂᒃ ᐃᓱᒪᒋᔭᒥᓂᒃ ᖃᓄᐃᓕᐅᖅᑕᐅᒋᐊᖃᕐᒪᖔᑦ ᒪᕐᕉᖕᓂ ᐱᔾᔪᑎᖃᕐᒪᑦ. 
 
ᑲᒥᓴᓇ ᑖᓐᓇ ᐅᖃᐅᓯᓕᕆᓂᕐᒧᑦ ᓲᕐᓗ ᐃᑲᔪᖅᑎᒋᔭᐅᖕᒪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ. ᑖᓐᓇ ᐃᑲᔪᖃᑦᑕᔾᔮᖏᒻᒪᑦ 
ᑖᒃᑯᓂᖓᑐᐃᓐᓇᖅ ᐃᑎᖅᑐᑐᐃᓐᓇᕐᓂᒃ, ᐅᖃᐱᓗᒋᐊᖅᑐᖅᑐᓂᒃ ᓈᒻᒪᒃᑐᒥᒃ ᒪᓕᒋᐊᖃᕐᒪᑦ ᐊᑐᑦᓯᐊᕆᐊᖃᕐᒪᑦ 
ᐃᓕᓐᓂᐊᖅᑎᑕᐅᓗᓂᓘᓐᓃᑦ ᑖᓐᓇ ᐅᖃᐱᓗᒋᐊᖅᑐᖅᓯᒪᔪᖅ. 
 
ᖃᓄᑐᐃᓐᓇᖅ ᐃᑲᔪᖅᑎᒋᔭᐅᔪᖅ ᓲᕐᓗ ᐱᓕᕆᐊᖃᓲᖑᖕᒪᑦ ᖃᐅᔨᓴᖅᑕᐅᖁᔭᐅᔪᓂᒃ. ᑖᒃᑯᐊᓗ ᐃᓛᓐᓂᒃᑯᑦ 
ᓈᒻᒪᒃᓯᓕᖅᑎᑦᑎᔨᐅᖕᒪᑦ ᐃᓱᒫᓗᒍᑎᖃᖅᑐᓂᒃ ᐊᑯᓂᐅᔪᒃᑯᓪᓘᓐᓃᑦ ᐃᖅᑲᖅᑐᐃᕕᒃᑯᑦ ᐱᓕᕆᐊᕆᖏᓪᓗᒍ. 
ᑭᓇᑐᐃᓐᓇᖅ ᐃᖅᑲᖅᑐᐃᕕᒃᑰᕈᔾᔭᐅᔪᓐᓇᖅᑑᒍᓗᐊᖅ ᒪᓕᖏᑉᐸᑦ ᐅᑯᓂᖓ ᒪᓕᒐᕐᓂ ᕿᐱᓗᐃᓐᓇᖅᐸᑦ 
ᒪᓕᒃᑕᐃᓕᒪᐃᓐᓇᖅᐸᑦ. ᑭᓯᐊᓂ ᐊᔾᔨᒌᖏᑦᑑᖕᒪᑕ ᓲᕐᓗ ᐃᒪᓐᓇ ᑲᒪᑦᓯᐊᕐᓗᓂ ᐱᓕᕆᑦᓯᐊᕐᓗᓂ ᐱᕋᔭᖏᓪᓗᒍ 
ᐱᓕᕆᐊᕆᒋᐊᖃᕐᒪᐅᒃ ᐅᖃᐱᓘᑕᐅᔪᖅ. 
 
ᐊᒻᒪᑦᑕᐅᖅ, ᑕᐃᒪᓐᓇ ᐅᖃᕆᐊᖅᑐᑦᓯᐊᕐᓗᓂ ᖃᐅᔨᒍᓂ ᐱᑦᓯᐊᖅᑐᖃᖏᓚᐅᕐᓂᖓᓄᑦ 
ᐃᖅᑲᖅᑐᐃᕕᒃᑰᖅᑎᑦᑎᑕᐃᓕᒪᒐᓱᐊᕐᓗᓂ. ᐊᒻᒪᓗᑦᑕᐅᖅ ᐅᖃᕈᒪᓪᓗᖓ ᑕᐃᒪᓐᓇ ᐱᑕᖃᕐᒪᑦ ᐃᖅᑲᖅᑐᐃᕝᕕᖕᒥ 
ᑖᒃᑯᐊ ᖃᓄᐃᓕᐅᕆᐊᖃᕐᓂᕆᔭᒥᓂᒃ ᒪᓕᒡᓗᓂ.  
 
ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᐱᖁᔭᕐᔪᐊᖓᓂᒃ ᑲᓇᑕᐅᑉ ᒐᕙᒪᒃᑯᖏᓐᓂ  



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5043

ᓲᕐᓗ ᑲᓇᑕ ᐃᖅᑲᖅᑐᐃᑎᓪᓗᒍ ᐋᔅᓚᓐᒥᒃ ᐃᖅᑲᖅᑐᖅᑕᐅᑎᓪᓗᒍ. ᑖᓐᓇ ᑲᒥᓴᓇ ᓴᙱᓂᖃᖅᑎᑕᐅᖕᒪᑦ 
ᐅᖃᐅᓯᓕᕆᓂᕐᒧᑦ ᐊᒻᒪᓗ ᖃᓄᐃᓕᐅᕆᐊᖃᕐᓂᖓᓄᑦ ᐅᖃᖅᓯᒪᓪᓗᓂ ᑕᒪᓐᓇ ᐱᒻᒪᕆᐅᓂᖅᐹᖑᖃᑕᐅᖕᒪᑦ 
ᑲᒥᓴᓇᐅᑉ ᐱᓕᕆᐊᕆᔭᖏᑦ ᑕᒡᕙᓂ ᐊᒻᒪᓗ ᑕᒪᓐᓇ ᐃᑲᔪᖅᑐᖅᑕᐅᓯᒪᓪᓗᓂ ᑭᑐᓗᒃᑖᓄᑦ. 
 
ᓲᕐᓗ ᓱᑰᖏᓪᓗᓂ ᐊᒃᓱᕈᖅᑎᑦᑎᓗᐊᖏᓪᓗᓂ ᐃᑲᔪᕐᓂᕐᒧᑦ ᐱᔾᔪᑎᖃᕐᓂᖅᓴᐅᓂᐊᕐᒪᑦ ᐃᒪᓐᓇ 
ᐱᑦᓯᐊᖅᑐᖃᖏᓐᓂᖓᓄᑦ ᕿᓂᔾᔮᖏᑦᑐᖅ ᐃᓛᒃ, ᕿᓂᕋᓗᐊᕐᓗᓂ ᐱᔮᕆᔾᔮᖏᑦᑐᖅ ᐋᖅᑭᒃᓱᐃᔨᐅᖕᒪᑦ 
ᐋᖅᑭᒃᓯᒪᒋᐊᖃᖅᑐᒥᒃ. ᐱᖁᔭᓂᒃ ᐅᖃᖅᓯᒪᖕᒪᑦ ᐃᓱᒫᓗᒍᑎᒋᔭᐅᔪᒥ ᖃᐃᑦᑎᔭᐅᒍᓂ ᖃᐅᔨᒋᐊᖅᑳᕆᐊᖃᕐᒪᑦ ᐅᓇ 
ᐃᖢᐃᓪᓕᐅᕈᑎᒋᔭᐅᔪᖅ ᖃᐅᔨᓴᕐᓗᓂᐅᒃ ᓱᓕᒐᓗᐊᕐᒪᖔᑦ. 
 
ᐱᔮᕆᑐᐃᓐᓇᖏᒃᑲᓗᐊᕐᒪᖔᓪᓗ ᑖᓐᓇ ᐱᐅᒃᓴᖏᓪᓗᓂ ᑖᒃᓱᒥᖓ ᑲᒻᐸᓂᒥᒡᓘᓐᓃᑦ ᓲᕐᓗ. ᓈᒻᒪᒃᓴᖏᑦᑐᖃᖅᐸᖅ 
ᐃᒪᓐᓇ ᖃᐅᔨᒪᓲᖑᖕᒪᑕ ᓲᕐᓗ ᐱᔮᖅᑯᑕᐅᔪᒥ ᐱᔮᖅᑯᑕᐅᖏᑦᑐᒥᒡᓗ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑕᐃᒪ ᖁᔭᓐᓇᒦᖅᐸᕋ ᐅᓂᒃᑳᕈᑎᒋᔭᐅᔪᖅ ᑐᑭᑖᖅᑎᑕᐅᑦᓯᐊᕐᒪᑦ. 
ᑭᓯᐊᓂ ᒪᕐᕉᓕᖓᔪᓂ ᐱᓕᕆᐊᖃᖅᑑᔮᕐᒪᑦ ᑕᐃᒪᓐᓇ ᐅᖃᕋᓱᖅᑲᐅᒐᒪ ᑖᒃᑯᐊ ᐱᓕᕆᐊᓪᓚᑦᑖᕆᓂᐊᖅᑕᖏᑦ 
ᑲᒥᓴᓇᐅᑉ ᐅᖃᐅᓯᓕᕆᓂᕐᒧᑦ.  
 
ᑭᓯᐊᓂ ᐅᖃᖅᓯᒪᖕᒪᑦ ᐅᕙᓂ ᑐᒃᓯᕋᖅᑐᖃᖅᐸᑦ ᖃᐅᔨᓴᖁᔨᓂᕐᒧᑦ ᑕᐃᒪ ᖃᐅᔨᒍᒪᑐᐃᓐᓇᖅᑐᖓ ᐃᓛᒃ 
ᐊᐃᕙᒐᓱᖏᒃᑲᓗᐊᖅᑐᖓ, ᐋᖅᑭᒃᑕᐅᓯᒪᔪᓂ ᐅᖃᐅᓯᕆᔭᐅᔪᓂᒡᓗ ᒥᔅ ᕼᐊᑎᒧᑦ ᑭᓯᐊᓂ ᐊᓯᐊᓄᑦ 
ᐃᓕᔭᐅᒋᐊᖃᕋᓱᒋᖅᑰᕋᒃᑯᓕ.  
 
ᐅᓇ ᑐᒃᓯᕋᐅᕈᑎᒋᔭᐅᔪᒧᑦ ᖃᐅᔨᓴᖁᔨᔪᖃᕐᓗᓂ. ᑖᓐᓇ ᐅᖃᐅᓯᕆᓯᒪᒐᑦᑎᒍ. ᑕᒪᓐᓇ ᐅᔾᔨᑐᑦᑎᐊᕆᐊᖃᖅᑰᕋᑦᑎᒍ.  
ᐅᒃᐱᕈᓱᒃᑲᒪ ᑎᑎᕋᖅᑕᐅᓯᒪᓂᖓ ᑐᑭᓕᐅᖅᑕᐅᓯᒪᓪᓗᒍ ᒪᓕᓪᓗᒍ ᐃᒪᓐᓇ ᑐᑭᓯᓂᕐᓗᓯᒪᕙᓪᓚᐃᒐᓗᐊᖅᑐᖓ 
ᑭᓯᐊᓂ ᑭᓇᑐᐃᓐᓇᖅ ᑎᑎᕋᕐᕕᒻᒧᐊᕈᓐᓇᕐᒪᑦ ᑲᒥᓴᓇᐅᑉ ᑎᑎᕋᕐᕕᖓᓄᑦ ᐅᖃᐅᓯᓕᕆᓂᕐᒧᑦ ᖃᐅᔨᓴᖅᑕᐅᖁᔭᕋ 
ᐅᓇ, ᐃᒪᓐᓇᐃᓕᔪᖃᕐᓗᓂ.  
 
ᑕᐃᒪᓐᓇ ᑕᕝᕙ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᓇᑭᑦ ᐱᒋᐊᕋᔭᕐᒪᖔᕐᒥ ᓇᓗᓕᕋᔭᕐᒪᑦ. ᐃᒪᓐᓇ ᑕᐃᑯᖓ 
ᐅᖃᓗᓪᓗᓂᓘᓐᓃᑦ ᐅᖃᐅᑎᔭᐅᖅᑲᐅᒐᒪ ᐱᑦᑎᐊᕈᓐᓃᕋᔅᓯᒎᖅ ᐃᒪᓐᓇᐃᓕᓗᓂᓘᓐᓃᑦ. ᑕᐃᒪᓐᓇ 
ᑎᑎᕋᖅᓯᒪᓂᕆᔭᖓ ᒫᓐᓇ ᒪᓕᓪᓗᒍ.  
 
ᐅᔾᔨᖅᑐᖁᔨᑐᐃᓐᓇᖅᑐᖓ ᑕᒪᓐᓇ ᐊᑐᖅᑕᐅᑦᑎᐊᕆᐊᖃᕐᒪᑦ. ᑭᓇᑐᐃᓐᓇᖅ ᐃᑎᕈᓐᓇᕐᒪᑦ ᑕᐃᑯᖓ 
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᖓᓄᑦ. ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᖃᐅᔨᒐᓱᐊᕆᐊᖃᕋᔭᕐᒪᑦ 
ᓱᒻᒪᑦ. ᐱᔭᕆᐊᑐᔪᒻᒪᕆᐊᓗᔪᔅᓴᐅᒪᓪᓗ ᑕᐃᒪᓐᓇ ᐱᔾᔪᑎᒋᓪᓗᒍ, ᑕᐃᒪᓐᓇ ᑐᑭᓯᓐᓂᕐᓗᖁᔨᓐᖏᑦᑐᖓ.  

ᐊᒻᒪᓗᑦᑕᐅᖅ ᐊᐱᖅᑯᑎᔅᓴᖃᒃᑲᓐᓂᕋᒪ ᑖᒃᑯᐊ ᑎᒥᐅᔪᑦ, ᑲᑐᔾᔨᖃᑎᒌᖑᔪᑦ ᓱᕐᓗ ᑎᑎᖅᑲᓕᕆᕝᕖᑦ ᐊᓯᖏᓪᓗ, 
ᑎᑎᕋᕐᕕᓕᕆᕝᕕᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᐅᓚᑕᐅᒻᒪᑦ ᐱᖁᑎᒋᔭᐅᒻᒪᑦ ᓄᓇᕗᒻᒥ ᓲᕐᓗ ᐃᓚᖏᑦ 
ᖃᓪᓗᓈᑎᑐᐃᓐᓇᖅ ᐊᐅᓚᓲᖑᒻᒪᑕ ᐃᖃᓗᓐᓂ, ᐊᓯᖏᓐᓂᓕ ᓄᓇᓕᕋᓛᖑᓂᖅᓴᐅᔪᓂᑦ ᐃᓄᓐᓂᒃ 
ᐱᓕᕆᔨᖃᓲᖑᒻᒪᑕ ᐅᖃᕈᓐᓇᖅᑐᓂᓪᓗ ᐃᓄᑦᑎᑐᑦ.  
 
ᑕᐃᒪᐃᓐᓇᐃᓗᑦᑖᕈᓐᓇᖏᒻᒪᓪᓕ ᑕᒫᓂ, ᑕᐃᒪ ᑎᑎᖅᑲᓕᕆᕝᕕᒻᒥ ᑕᕝᕙᓂ ᐃᖃᓗᓐᓂ ᖃᓪᓗᓈᑎᑐᐃᓐᓇᖅ 
ᐅᖃᓪᓚᒍᓐᓇᖅᑐᓂᑦ ᐱᓕᕆᔨᖃᓲᖑᒻᒪᑕ, ᐃᓚᖏᓐᓂᓪᓗ. ᑕᐃᒪ ᐃᓐᓇᕐᒥ ᐃᓯᖅᑐᖃᖅᐸᑦ ᑕᐃᑯᖓ 
ᑎᑎᖅᑲᓕᕆᕝᕕᒻᒧᑦ, ᖃᐃᖁᔨᓗᓂ ᑐᓵᔨᒋᒐᔭᖅᑕᒥᓂᑦ ᑖᓐᓇ ᐃᓐᓇᐅᔪᖅ ᐱᒐᔭᕐᒪᑦ, ᐃᒪᓐᓇ 
ᑕᑕᑎᕆᒋᐊᖃᕈᓂᓘᓐᓃᑦ ᐊᒻᒪᓗ ᐱᒍᒪᔭᒥᓂᓪᓗ ᐴᒃᓴᖓᓂ ᑎᑎᖅᑲᐃᑦ ᐱᒍᒪᑉᐸᑦ ᑐᑭᓯᔭᐅᓐᖏᓪᓗᓂᓗ.  
 
ᑕᐃᒪ, ᑕᒪᓐᓇ ᐱᔾᔪᑎᒋᓗᒍ ᑖᓐᓇ ᒪᓕᒐᖅ ᒪᓕᑦᑕᐅᒋᐊᖃᓕᕋᔭᕐᒪᑦ. ᑖᓐᓇᖃᐃ ᐃᓄᑦᑎᑐᑦ ᐱᔨᑦᑎᕋᖅᑕᐅᖏᒃᑯᓂ 
ᐅᕐᓂᒍᓐᓇᕐᒪᑦ ᐅᐸᒍᓐᓇᕐᒪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᐃᓄᑦᑎᑑᖅᑐᒥᑦ ᐱᔨᑦᑎᕋᖅᑎᖃᖅᑲᐅᖏᓐᓇᒪ 
ᖃᓪᓗᓈᑎᑐᐃᓐᓇᖅ ᐱᔨᑦᑎᕋᖅᑎᖃᖅᑲᐅᒐᒫᓛᕐᓗᓂ, ᒪᓕᒐᕐᒥᑦ ᓯᖁᒥᑦᑎᖅᑰᕐᒪᑖᓚᓗᓂᓗ ᐱᒐᔭᕐᒪᑦ. 
ᑕᐃᒪᓐᓇᐃᑦᑐᖃᕈᓐᓇᖅᐹ? ᖁᔭᓐᓇᒦ, ᐃᒃᓯᕙᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ. ᑖᓐᓇ ᐱᔨᑦᑎᕋᖅᑕᐅᕖᑦ ᓱᕐᓗᖃᐃ 
ᑎᑎᖅᑲᓂᐊᕐᕕᒃ, ᐃᓄᑦᑐᑦ ᐱᔨᑦᑎᕋᕈᓐᓇᖏᑉᐸᑦ, ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᑕᒪᑐᒧᖓ 
ᑐᓴᖅᑎᑕᐅᑐᐊᕈᓂ ᑕᒪᑐᒥᖓ ᖃᐅᔨᓴᕋᔭᕐᒪᑦ.  
 
ᐊᒻᒪᓗ ᑕᕝᕙᓂ ᐊᐱᖅᑯᑎᒋᖅᑲᐅᔭᖓᑕ ᐃᓚᖓᓂ, ᑕᕝᕙᓂ 32-ᒥ ᓴᖅᑭᓂᐊᓵᖅᑐᑦ. ᒫᓐᓇ 31-ᒦᒃᑲᑦᑕ, 
ᑭᖑᓂᑦᑎᐊᑯᓗᐋᓃᑦᑐᖅ. ᑕᕝᕙᓂᓕ ᖃᐅᔨᓴᕋᓱᒃᑲᔭᕈᓂ ᑲᒥᓴᓇᐅᔪᖅ, ᐃᓛᒃ, ᓇᐅᒃᑯᑦ  
ᐋᖅᑭᕝᕕᖃᕈᓐᓇᕋᔭᕐᒪᖔᖅ ᑖᓐᓇ ᕿᒥᕐᕈᓇᕆᐊᖃᕋᔭᕐᒪᑦ ᐃᒪᓐᓇ ᖃᐅᔨᓴᒻᒪᕆᐅᔭᓐᖏᒃᑲᓗᐊᕐᓗᓂ 
ᐊᑲᐃᓪᓕᐅᕈᑎᑕᖃᖅᑐᕕᓂᐅᓐᓂᖅᐸᑦ ᑖᓐᓇ ᐋᖅᑭᐹᓪᓕᕈᑎᔅᓴᓄᑦ ᑲᒥᓴᓇᐅᔪᖅ ᑎᓕᐅᕆᔾᔪᑎᖃᕈᓐᓇᕐᒪᑦ 
ᓇᐅᒃᑯᑐᐃᓐᓇᓕᒫᖅ. ᑖᓐᓇ ᑭᓯᐊᓂ ᐊᑐᕋᓱᓐᓂᐊᖅᑕᖓ ᐃᓄᐃᑦ ᖃᐅᔨᒪᓂᖏᑦ ᐅᕝᕙᓘᓐᓃᑦ ᖃᐅᔨᒪᔭᑐᖃᖓ 
ᐊᑐᕐᓗᒍ ᑕᒪᒃᑯᐊ ᐊᑲᐃᓪᓕᐅᕈᑕᐅᕙᑦᑐᑦ ᓇᐅᒃᑯᑦ ᐊᑲᐅᓂᖅᐹᖑᔪᓐᓇᕋᔭᕐᒪᖔᑦ. ᐅᓇ ᐊᑭᕋᖅᑑᑎᓂᕐᒥᑦ 
ᓴᖅᑮᓇᓱᐊᓐᖏᑦᑐᖅ ᑭᓯᐊᓂᓕ, ᐋᖅᑭᔅᓯᓇᓱᐊᖅᑐᖅ ᑕᒪᒃᑯᐊ ᐱᔨᑦᑎᕋᖅᑕᐅᔭᕆᐊᓖᑦ ᖃᓪᓗᓇᐅᔭᕈᓐᓇᖏᑦᑐᓪᓗ, 
ᐅᐃᕖᑎᑑᕈᓐᓇᖏᑦᑐᓪᓗ, ᖃᓄᒃᑲᓐᓂᖅ ᑕᒫᓂ ᓱᕐᓗ ᑭᖑᓪᓕᐅᑎᑕᐅᖏᓕᖅᐹᓪᓕᕈᓐᓇᕐᒪᖔᑕ 
ᐊᔾᔨᒋᓕᖅᑕᐅᔪᓐᓇᕐᒪᖔᑕ ᐱᔨᑦᑎᕋᖅᑕᐅᓂᖏᑦ. ᑖᓐᓇ ᐱᔾᔪᑎᒋᓪᓗᒍ, ᑕᕝᕙᓂ 32-ᒥ ᓇᓗᓇᐃᖅᓯᒪᑦᑎᐊᑕᖅᐳᖅ.  
 
ᐊᒻᒪᓗ ᑖᓐᓇ ᐊᐱᖅᑯᑎᒋᓵᖅᑕᖅ, ᐄ, ᑖᓐᓇ ᓱᓕᑦᑎᐊᖅᑐᖅ, ᑖᓐᓇ ᖃᐅᔨᓴᕈᓐᓇᖅᑐᖅ ᐅᖃᐅᓯᓕᕆᓂᕐᒧᑦ 
ᑲᒥᓴᓇᐅᔪᖅ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃᒥᓂᔅᑕ. ᒥᔅᑕ ᑐᑐ. 
 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ. ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋᑦᑕᐅᖅ. ᐅᓇ ᑲᑎᒪᔨᕋᓛᓂ 
ᐊᐱᖅᑯᑎᒋᓚᐅᖅᓯᒪᒻᒥᔭᕋᑦᑕᐅᖅ. ᐅᖃᓗᕝᕕᐅᖃᑦᑕᖅᖢᓯ ᒪᓕᒐᒃᓴᖅ 7 ᐱᔾᔪᑎᒋᓪᓗᒍ ᑕᓚᕖᓴᒃᑰᖅᑎᑕᐅᑎᓪᓗᓯ 
ᑖᒃᑯᐊ ᐃᓐᑲᒻ ᑖᒃᓯᓄᑦ ᑕᑕᑎᖅᑕᐅᒋᐊᖃᓲᑦ ᖃᓪᓗᓈᑎᑑᑐᐃᓐᓇᖅᓯᒪᖃᑦᑕᕐᒪᑕ.  
 
ᑭᓇᑐᐃᓐᓇᖅ ᐃᓄᒃᑎᑐᐃᓐᓇᖅ ᐅᖃᕈᓐᓇᖅᑐᖅ ᑕᐃᒪᓐᓇ ᑕᑕᑎᒐᒃᓴᓂᑦ ᓇᒃᓯᐅᑎᔭᐅᓲᖑᒻᒪᑕ ᐃᓐᑲᒻ 
ᑖᒃᓯᓕᕆᔨᒃᑯᓐᓂᒃ, ᖃᓪᓗᓈᑎᑐᓪᓗ ᐅᐃᕖᑎᑐᓪᓗ ᑎᑎᕋᖅᓯᒪᓲᖑᒻᒪᑕ, ᐃᓄᒃᑎᑐᑦ ᑎᑎᕋᖅᓯᒪᖃᑦᑕᓐᖏᒻᒪᑕ. 
ᑕᐃᒪᓐᓇᖃᐃ ᑕᕝᕙ ᒪᓕᒐᕐᒥ ᓯᖁᒥᑦᑎᓂᕐᒧᑦ ᑖᓐᓇᖃᐃ ᐃᓱᒪᒋᔭᐅᔪᓐᓇᖅᑲᑦ ᑕᑕᑎᒐᒃᓴᐃᑦ? ᖁᔭᓐᓇᒦᒃ 
ᐃᒃᓯᕙᐅᑖ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒪᓕᒐᖅ ᑖᓐᓇ 7 ᓇᓗᓇᐃᖅᓯᓯᒪᒻᒪᑦ ᑕᒫᓂ ᓄᓇᕘᒥ 
ᐱᓕᕆᔪᒪᑐᐊᕈᕕᑦ ᑎᑎᕋᕐᕕᖃᕈᒪᒍᕕᑦ, ᓄᓇᕗᒻᒥᐅᒃᑭᐊᖅ ᖃᓄᐃᓕᐅᕈᒪᒍᕕᒋᑦ ᑕᒫᓂ, ᒪᓕᒐᔅᓴᖅ 7 
ᒪᓕᒋᐊᖃᕋᔭᕐᒪᒋᑦ. ᑭᓯᐊᓂ ᑕᒪᒃᑯᐊ ᐃᓐᑲᒻ ᑖᒃᓯᓕᕆᓃᑦ ᐃᑦᑐᖅᓯᐅᑎᑖᖅᑐᓕᕆᓃᑦ ᐊᒻᒪᓗ ᐊᓯᖏᑦ ᑲᓇᑕᐅᑉ 
ᐊᐅᓚᑎᓪᓗᓂᒋᑦ. ᑕᒪᓐᓇ ᒪᓕᒐᓐᖑᖅᐸᑦ ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ ᐱᔪᓐᓇᐅᑎᑖᒃᑲᓐᓂᕈᓐᓇᕐᓂᐊᕐᒪᑦ 
ᑕᒪᒃᑯᓄᖓ ᐱᔨᑦᑎᕋᖅᑕᐅᔪᓐᓇᕋᔭᕐᒪᖔᑖ.  
 

ᑕᐃᒃᑯᐊ APTN-ᑯᑦ ᑕᕐᕆᔭᖅᑎᓪᓗᒋᑦ ᐊᐱᖅᓱᖅᑕᐅᑲᑕᑦᑎᓪᓗᒋᑦ ᑖᓐᓇ ᐊᐱᖅᑯᑕᐅᓚᐅᕐᒪᑦ, ᐃᒪᓐᓇᓕ 
ᑭᐅᔾᔪᑎᒋᓯᒪᔭᕋ, ᐃᒻᒪᖄ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᐊᖏᖃᑎᒌᓐᓂᒃᑯᑦ 
ᐃᑲᔪᖅᑎᒌᓐᓂᒃᑯᑦ ᓄᓇᕗᒻᒥᐅᑦ ᐃᓄᐃᑦ ᑎᑎᖅᑲᖏᑦᑎᒍᓪᓘᓐᓃᑦ ᑕᐃᒪᓐᓇᐃᑦᑐᓕᕆᔪᓐᓇᕋᔭᖅᖢᑎᒃ. ᐅᓇ 
ᐱᔾᔪᑎᒋᓗᐊᕐᒪᒍ: ᑲᓇᑕᒥ ᒪᓕᒐᖅᔪᐊᖅᑕᖃᕐᒪᑦ ᐃᓄᓕᒫᑦ ᑕᒫᓂ ᑲᓇᑕᒥᐅᑕᐅᑐᐊᕈᓂ ᐱᔪᓐᓇᐅᑎᖃᕐᒪᑦ. 
ᐆᒪᓂᖓ ᐅᕝᕙᓘᓐᓃᑦ ᐃᓅᓂᖓ ᐱᔾᔪᑎᒋᓪᓗᒍ ᑕᒪᓐᓇ Human Rights Act ᑲᓇᑕᒥ ᐱᔪᓐᓇᐅᑏᑦ, ᑖᒃᑯᐊ 
ᒪᓕᒐᐅᑉ ᑐᓐᖓᕕᒋᓪᓗᐊᕐᒪᒋᑦ, ᑲᓇᑕ ᒪᓕᒐᕐᒥᓂᑦ ᓱᕋᐃᒐᔭᕐᒪᑦ ᐱᔨᑦᑎᕋᓐᖏᑐᐊᕈᓂ ᐃᓄᖁᑎᒥᓄᑦ 
ᑲᓇᑕᒥᐅᑕᐅᔪᓄᑦᑕᖅᐅ ᑕᒫᓂ ᓄᓇᕗᒻᒥ. ᑖᓐᓇ ᑕᐃᒪᓐᓇᒃ ᓱᕋᐃᓯᒪᔪᒪᓐᖏᑉᐸᑦ ᐅᕙᒍᑦ ᓄᓇᕗᑦ ᒐᕙᒪᒃᑰᔪᑎᒍᑦ 
ᑲᓇᑕᐅᑉᓗ ᒐᕙᒪᒃᑯᖏᑦ ᑕᕝᕘᓇ ᐅᖃᓪᓚᓐᓂᒃᑯᑦ ᐋᔩᖃᑎᒌᓐᓂᒃᑯᑦ ᑕᒪᓐᓇ ᐊᑲᐃᓪᓕᐅᕈᑕᐅᓇᔭᓐᖑᐊᖅᑐᖅ 
ᕿᒥᕐᕈᔪᓐᓇᕋᔭᕋᑦᑎᒍᑦ ᑖᓐᓇ ᐅᖃᐅᓯᕆᓯᒪᓪᓗᒋᑦ. 
 

ᐃᒻᒪᖄ ᓲᓴᓐ ᐃᒃᓯᕙᐅᑖ ᑖᓐᓇ ᐃᓚᓯᒋᐊᒃᑲᓐᓂᖁᒐᓗᐊᖅᖢᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅ ᕼᐋᑎ. 
 
Hᐋᑎ (ᑐᓵᔨᒃᑯᑦ): ᐄ, ᑖᓐᓇ ᑭᐅᒍᑎᒋᓂᐊᖅᑕᕋ ᐊᖏᖃᑎᒋᔭᕋ ᒥᓂᔅᑕ ᑕᐃᒃᑯᐊ ᑎᑎᖅᑲᓕᕆᔨᒃᑯᑦ ᐃᓐᑲᒻ 
ᑖᒃᓯᓕᕆᔨᒃᑯᓪᓗ ᐃᑦᑐᖅᓯᐅᑎᓂᓪᓗ ᑕᑕᑎᕆᒋᐊᖃᖅᑐᑦ ᑖᒃᑯᐊ ᖃᓪᓗᓈᑎᑐᐃᓐᓇᖅ ᑎᑎᕋᖅᓯᒪᒻᒪᑕ. ᑕᐃᒪ 
ᑭᓱᑐᐃᓐᓇᐃᑦ ᐃᓄᒃᑎᑐᑐᐃᓐᓇᖅ ᐅᖃᓪᓚᒍᓐᓇᖅᑐᑦ ᑐᑭᓯᐊᔪᑦ ᑕᐃᒪᓐᓇ ᐃᑲᔪᖅᑕᐅᒍᓐᓇᕋᔭᕐᒪᑕ. 
 
ᐊᔾᔨᒌᐸᓗᒃᑐᓂᑦ ᑕᐃᒪᓐᓇᒃ ᐅᖃᐱᓘᑎᖃᖃᑦᑕᕐᓂᐊᖅᑐᖅ ᓇᓗᓇᓐᖏᑦᑐᖅ, ᑲᒥᓴᓇ ᑖᓐᓇ 
ᐱᓕᕆᖃᑎᒋᔭᐅᔪᓐᓇᕐᒪᑦ. ᐊᒥᓱᐊᓗᓐᓂᑦ ᐱᓕᕆᖃᑎᖃᕐᓗᓂ ᑕᒪᒃᑯᓂᓐᖓ ᑮᓇᐅᔭᖃᕐᕕᓕᕆᔨᒃᑯᓐᓂᑦ 
ᑎᑎᖅᑲᓕᕆᔨᒃᑯᓐᓂᓪᓗ ᑕᐃᒪᓐᓇᒃ ᑭᓯᐊᓂ ᐅᖃᐱᓗᕝᕕᒌᓐᓇᕐᓗᒋᑦ ᖃᐅᔨᓕᑕᐃᓐᓇᓲᖑᒻᒪᑕ. 
 
ᑕᐃᒪᓐᓇ ᐃᖢᐃᓪᓕᐅᕈᑎᒋᔭᐅᖏᓐᓇᕋᔅᓯ ᐃᒪᓐᓇᒃ ᐃᑲᔪᕆᐊᖃᕋᓗᐊᖅᑐᓯ ᑖᒃᑯᐊ ᐃᓐᓇᐃᑦ ᑐᑭᓯᒍᓐᓇᖅᑕᖏᓐᓂᑦ 
ᐃᑲᔪᖅᑎᖃᕐᓗᓯ ᑕᐃᒪᓐᓇᐃᓕᔭᐅᔪᓐᓇᖅᑐᑦ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ.  
 
ᑕᐃᒪ ᓂᕆᐅᒋᐊᖃᖅᐳᑦ ᑭᒃᑯᑐᐃᓐᓇᐃᑦ ᐃᒪᓐᓇᒃ ᐱᔨᑦᑎᕋᖅᑕᐅᔨᐊᖅᑐᕈᑎᑦ ᐱᔨᑦᑎᕋᖅᑕᐅᓪᓚᑦᑖᕆᐊᖃᖅᑐᑦ 
ᐅᖃᐱᓗᒍᓐᓇᖅᖢᑎᓪᓗ ᐅᖃᐅᓯᓕᕆᓂᕐᒧᑦ ᑲᒥᓴᓇ ᒪᓕᒐᖅ ᒪᓕᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ, ᒥᓂᔅᑕ ᐊᒻᒪ ᒥᔅ ᕼᐋᑎ. ᓇᓗᓕᕈᔪᒃᑲᒪᐃᓛᒃ 
ᐋᔩᖃᑎᒌᒍᓐᓇᖅᑎᑕᐅᒐᔭᖓᑕ ᑎᒥᐅᔪᑦ ᐱᔨᑦᑎᓂᐊᕐᓗᑎᒃ. 
 
ᑖᓐᓇ ᒪᓕᒐᔅᓴ 7 ᐋᔩᖃᑎᒌᒋᐊᖃᖅᑐᑦ, ᐅᖃᐅᓯᕆᔭᐅᖃᐅᒻᒥᒻᒪᑦ ᐃᒫ ᑕᐃᒃᑯᐊ ᒐᕙᒪᑐᖃᒃᑯᑦ ᐱᔨᑦᑎᕈᓐᓇᕐᓗᑎ 
ᐃᑲᔪᖅᑐᐃᔾᔪᑕᐅᓂᐊᕐᓗᑎᒃ.  

ᑖᓐᓇ ᐱᖁᔭᔅᓴᖅ ᐊᖏᖅᑕᐅᑉᐸᑦ ᒪᓕᒐᐅᓂᐊᖓᑦ, ᒪᓕᑦᑕᕆᐊᖃᕐᓂᐊᖅᑐᑦ. 
 
ᑕᒪᒃᑯᐊ ᑐᓴᖃᖅᑕᕋᑖᖅᑐᒋᑦ ᑕᐃᒪᓕ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᒐᕙᒪᒃᑯᓐᓂᓗ ᒐᕙᒪᑐᖃᒃᑯᓐᓂ 
ᓇᓗᓇᐃᖅᓯᕕᐅᓯᒪᕈᔪᑉᐸᑦ ᑕᐃᒃᑯᐊ ᒪᓕᒍᒪᑦᑎᐊᒐᓗᐊᕐᒥᒻᒪᖔᑕ ᑖᒃᑯᓂᖓ ᒪᓕᒐᕆᓕᖅᑕᑦᑎᓐᓂ ᑕᒫᓂ 
ᑕᐃᒃᑯᓄᖓ ᑐᕌᒐᔪᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃᓛᒃ ᑭᐅᔭᐅᓯᒪᒐᓗᐊᖅᑐᒍᑦ ᑖᒃᑯᓂᖓ ᒐᕙᒪᑐᖃᒃᑯᓐᓂ 
ᖃᖓᐅᓚᐅᖅᑐᑭᐊᖏᓐᓇ ᓯᕗᓪᓕᖅᐹᑦᑎᐊ ᒪᐃᒥᓗᑭᐊᖅ ᔪᓂᓗᑭᐊᖅ, ᒪᐃᖑᑎᓪᓗᒍ ᑭᖑᓪᓕᖅᐹᒥ 
ᑐᓴᕐᕕᒋᓯᒪᔭᕗᑦ. ᑕᐃᒪᖓᓂᑦ ᑕᒪᓐᓇ ᑲᒪᒋᓕᕋᑦᑎᒍᑦ ᑐᓴᐅᒪᑏᓐᓇᕋᑦᑎᒍᑦ ᒐᕙᒪᑐᖃᒃᑯᑦ ᐊᒻᒪ ᐃᓛ, 
ᑐᙵᓇᓗᐊᖏᑦᑑᒐᓗᐊᑦ ᓲᖃᐃᒻᒪ ᒐᕙᒪᑐᖃᒃᑯᑦ.  
 
ᑭᓯᐊᓂ ᐃᒪᓐᓇ ᐅᖃᕈᓐᓇᖅᑐᒍᑦ ᑕᕝᕙᓂ Nunavut Act ᓄᓇᕗᑦ ᒐᕙᒪᖃᕐᕕᑦᑕ ᑐᙵᕕᖓ Nunavut Act 
ᐅᖃᖅᓯᒪᖕᒪᑦ ᑕᒪᑐᒥᖓᒎᖅ ᒪᓕᒐᓕᐅᕈᓐᓇᕋᑦᑕ ᐃᓄᐃᑦ ᐅᖃᐅᓯᑦ ᐱᔾᔪᑎᒋᓪᓗᒋᑦ ᑕᒫᓂ ᓄᓇᕘᒥ. ᑖᓐᓇ 
ᐊᑐᖅᖢᑎᒍᑦ ᑕᕝᕙ ᓴᙱᓂᖅᑖᖅᑎᑕᐅᓯᒪᒐᑦᑕ ᑲᓇᑕᑉ ᒐᕙᒪᒃᑯᖏᓐᓂ ᑕᐃᒪᐃᑦᑐᒥ 
ᒪᓕᒐᖅᑖᕈᓐᓇᖅᑎᑕᐅᓯᒪᓪᓗᑕ Nunavut Act ᐃᓗᐊᓂ. ᑖᓐᓇ ᐱᔾᔪᑎᒋᓪᓗᒍ ᑖᓐᓇ Bill 7 ᒫᓐᓇ ᕿᒥᕐᕈᔭᕗᑦ  
ᑖᓐᓇ ᓴᙱᓂᖃᒻᒪᕆᖕᒪᑦ ᐊᒻᒪᓗ ᒐᕙᒪᑐᖃᒃᑯᑦ ᒪᓕᒋᐊᖃᕐᓂᐊᕆᓪᓗᑎᒃ ᑖᓐᓇ ᒪᓕᒐᙳᓚᐅᓱᖓᖅᐸᑦ 
ᒪᓕᒋᐊᖃᕐᓂᐊᖅᖢᑎᒃ.  
 
ᑭᓯᐊᓂ ᒪᓕᒍᒪᑦᑎᐊᖏᑦᑐᕈᓘᓐᓂᕈᑎᒃ ᐅᕙᑦᑎᓐᓂ ᐃᖅᑲᖅᑐᐃᕕᖕᒧᑦ ᐴᖅᓯᓇᔭᖅᑐᒃᓴᐅᔪᑦ ᑕᕝᕘᓇ ᑕᐃᒪ 
ᐊᑲᐅᓂᖅᐹᖑᒐᔭᕐᓂᖅᐸᖑᓇᔭᖅᖢᓂ ᑕᒻᒪᕐᒪᖔᖅᑎᓐᓂᒡᓘᓐᓃᑦ ᑕᐃᒃᑯᐊᓘᓐᓃᑦ ᑕᒻᒪᕐᒪᖔᑦᑕ ᓇᓕᖅᐳᑦ 
ᑕᒻᒪᕐᒪᖔᑦ ᐃᖅᑲᖅᑐᐃᕕᐅᑉ ᐃᓗᐊᓂ ᑕᕝᕗᖓ ᐅᖃᐅᔾᔭᐅᔪᓐᓇᖅᖢᑕ.  
 
ᑭᓯᐊᓂ bill 7 ᐊᑐᓕᖅᐸᑦ ᓴᙱᓂᖅᑖᖅᑎᑕᐅᓯᒪᓂᖅᐳᑦ ᑕᕝᕙᓂ Nunavut Act ᐃᓗᐊᓂ ᐊᑐᕐᓗᑎᒍᑦ ᑲᓇᑕᑉ 
ᒐᕙᒪᒃᑯᖏᑦᑕᐅᖅ ᑕᐃᒪᓐᓇ ᓂᕆᐅᒋᒋᕙᕗᑦᑕᐅᖅ ᑖᓐᓇ ᒪᓕᒐᖁᑎᕗᑦᑕᐅᖅ ᓄᓇᕘᑉ ᐃᓗᐊᓂ 
ᐊᑐᖅᑕᐅᓇᔭᕆᐊᒃᓴᖓᓂ ᑲᓇᑕᑉ ᒐᕙᒪᒃᑯᖏᓐᓄᑦ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᓪᓗ ᒥᓂᔅᑕ ᑭᐅᖕᒪᖓ. ᑕᐃᓐᓇ ᑕᑯᓚᐅᕐᒥᒐᒃᑯ ᒪᐃᖑᑎᓪᓗᒍ 
ᑎᑎᖃᖅ ᓱᖅᑯᐃᓱᑦᑎᐊᕈᒪ ᐅᖃᖅᓯᒪᔫᔮᓚᐅᖓᑦ ᒐᕙᒪᑐᖃᒃᑯᓐᓂᖔᖅᑐᖅ ᐃᓄᓕᕆᔨᑐᖃᒃᑯᓐᓂᖃᐃ ᑕᒪᒃᑯᐊ 
ᐊᑎᓕᐅᖅᑕᐅᓯᒪᓪᓗᓂ ᑕᒪᒃᑮᓐᓂ ᐃᓱᒪᖃᕐᓂᕋᓚᐅᖓᑕ ᒪᓕᒐᔅᓴᖅ 7 ᐱᔪᓐᓇᕐᓂᖏᓐᓂᒡᒎᖅ 
ᖄᖔᒎᖅᑎᑦᑎᔫᔮᕐᖓᑦ. ᑕᕝᕗᖓ ᑕᐃᒃᑯᐊ ᒪᓕᓐᓂᕈᑎᒃ ᒪᓕᒍᒪᓂᑐᐃᓐᓇᕐᒥᓄᒡᒎᖅ ᒪᓕᒃᑲᔭᕐᖓᑕ.  
 
ᑕᕝᕘᓇᓕ ᓇᓗᓇᖅᑑᔮᖏᓚᖅ ᑕᐃᒃᑯᐊ ᐃᓱᒪᒋᓪᓗᒋᑦ ᒐᕙᒪᑐᖃᒃᑯᓐᓂᓛᒃ ᐃᓱᒪᒋᔭᖏᑦ, ᐃᓱᒪᒋᔭᓯ 
ᑕᐃᒃᑯᓇᖓᑦᑕᐅᖅ ᑐᕌᖓᔭᕆᐊᖃᕐᖓᑦ ᑎᑎᖃᖏᑎᒍᑦ ᐃᒪᐃᓕᖓᔫᔮᖓᑦ ᑐᕌᖓᖏᒻᒪᑦ ᑭᓯᐊᓂᒎᖅ ᑕᐃᒫ 
ᒪᓕᒍᒪᒍᑎᒃ ᒪᓕᒃᑲᔭᕐᑐᑦ.  ᐃᒪᐃᓕᖓᔫᔮᕐᒪᑕ ᐅᖃᖃᑎᒋᔾᔪᑎᒋᖃᑦᑕᖅᓯᒪᔭᕗᑦ ᑕᒪᒃᑯᐊ ᑕᖅᑲᒃᑯᓄᖓᓗ 
ᐅᖃᖃᑦᑕᕐᖓᑕ ᑐᕌᖓᒥᒻᒪᑦ ᒐᕙᒪᑐᖃᒃᑯᓐᓄᑦ ᑕᐃᒪᐃᑦᑕᕆᐊᖃᖅᑐᖅ.  

ᐊᖏᖃᑎᒋᒋᒃᑭᑦ ᐅᕙᑦᑎᓐᓂᒃ ᑭᓯᐊᓂ ᐅᖃᐅᔾᔨᓯᒪᔪᑦ ᑕᐃᒃᑯᓄᖓ ᐊᑐᖏᒋᐊᖃᖅᑑᑎᒋᓪᓗᒍ. 
ᖃᖓᑐᐃᓐᓇᐅᓕᖅᑎᓪᓗᒍᓂᓛᒃ ᐃᒫᒃ, ᐊᒃᓱᕈᕈᑕᐅᓕᕈᓐᓇᕐᒪᑦ, ᓇᓕᐊᓐᓂᑦ ᐅᖃᕈᓐᓇᕋᓗᐊᖅᐸᑦ ᒐᕙᒪᑐᖃᒃᑯᑦ 
ᐊᓪᓚᕝᕕᖓᓐᓅᖅᑲᑕ ᐱᔨᑦᓯᑕᐅᓐᖏᑉᐸᑕ ᑕᐃᒃᑯᐊ ᐊᑲᖅᓴᖏᔾᔪᑎᖏᓐᓂᑦ ᐱᔪᓐᓇᖅᑐᑦ.  
 
ᐄ, ᐊᒃᓱᕈᓐᓇᕈᓐᓂᐊᖅᑐᑦ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ, ᓄᓇᕗᒻᒥᐅᓄᑦ ᖃᐅᔨᒪᔭᐅᔭᕆᐊᖃᕐᓂᐊᖅᑐᖅ. 
ᐄᖑᔪᔅᓴᐅᔫᒐᓗᐊᖅ ᑭᓯᐊᓂ ᐅᕙᒍᓪᓕ ᓱᓕᔪᕆᔭᕗᑦ ᑭᓯᐊᓂᓕ ᒐᕙᒪᑐᖃᒃᑯᑦ ᖃᕿᐊᖅᓯᑐᐃᓐᓇᕆᐊᖃᖅᑐᑦ  
ᑕᒪᒃᑯᐊ ᐱᔨᑦᑎᕋᓗᐊᕐᒪᖔᑕ ᐃᓄᑦᑎᑐᑦ ᐱᔨᑦᑎᕐᓗᑎᒃ, ᐅᖃᐅᓯᕐᒥᑦ ᐊᑐᕐᓗᑎᒃ. 
 
ᑕᐃᒪᓕ ᐊᐱᕆᓗᖓ ᓱᒻᒪᑦ ᐅᖃᐅᓯᐅᓯᒪᓐᖏᓚᖅ ᒫᓐᓇᐅᔪᖅ, ᒐᕙᒪᑐᖃᒃᑯᑦ ᐱᓗᐊᖅᑐᒥᑦ ᓂᕈᐊᖅᑕᐅᒐᓱᑦᑐᑦ 
ᑕᒪᔾᔭᐅᓕᖅᑎᓪᓗᒋᑦ, ᑕᐃᒃᑯᐊᖃᐃ ᓂᕈᐊᒐᒃᓴᐅᓂᐊᖅᑐᑦ ᑕᒪᔅᓱᒧᖓ ᐊᒃᓱᕈᖅᑎᒋᐊᕆᐊᕈᓐᓇᕐᒥᔭᕗᑦ. 
ᒪᓕᒐᑦᑎᓐᓂᑦ ᐅᑉᐱᕈᓱᓐᖏᑯᔅᓯ ᓱᓂᐊᖅᑭᓯ? 
 
ᐃᒪᐃᓕᐅᖅᑐᑎᒃ ᐱᓕᕆᑦᑎᐊᕐᓂᕋᖅᑐᑎᒃ ᓄᓇᕗᒻᒥ ᐅᕙᑦᑎᓐᓂᑦ ᒪᓕᒐᓕᐅᕈᓐᓇᕐᓂᕋᐃᓪᓗᑎᒃ ᐃᓚᖓᒍᓪᓗ 
ᐃᒪᐃᓕᐅᕆᓪᓗᑎᒃ, ᒪᓕᒐᓕᐅᕋᓗᐊᕈᔅᓯ ᒪᓕᓐᖏᒍᓐᓇᖅᑕᕗᑦ. ᑕᕝᕙ ᒫᓐᓇ ᓈᒻᒪᓪᓚᕆᓕᖅᑯᖅ ᑕᐃᒃᑯᐊ 
ᑐᓴᖅᑎᓪᓗᒋᑦ ᓂᕈᐊᒐᒃᓴᐅᔪᑦ ᓱᒻᒪᑦ ᑖᓐᓇ ᐃᓱᒫᓗᒍᑕᐅᔪᖅ ᓱᒻᒪᑦ ᐅᖃᐅᓯᕆᔭᐅᓚᐅᖅᓯᒪᓐᖏᒻᒪᖔᖅ.  
 
ᐄ, ᐃᓱᒪᒐᓗᐊᖅᑐᒍᑦ ᒐᕙᒪᑐᖃᒃᑯᓐᓄᑦ ᑐᕌᖓᒻᒥᔪᖅ ᐊᒻᒪᓗ ᑕᐃᒃᑯᐊ ᒪᓕᒋᐊᖃᖅᑐᒋᓐᖏᒃᑯᑎᒃ ᑕᕝᕘᓇ 
ᐊᒃᓱᕈᕈᑎᒋᓕᕈᓐᓇᕋᑦᑎᒍ. ᑕᐃᒪᐃᑦᑐᒧᑦ ᐊᖅᑯᓵᖁᓇᑕ ᑕᐃᒃᑯᐊ ᐊᑦᑐᖅᑕᐅᓂᖃᖅᑐᑦ ᑎᒥᐅᔪᑦ 
ᑕᐃᒪᐃᒃᑲᔭᖅᑐᔅᓴᐅᓐᖏᑦᑑᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᕕᔾᔪᐊᖅ. ᒐᕙᒪᑐᖃᒃᑯᑦ ᑕᐃᒃᑯᐊ 
ᓯᕘᕋᒋᐱᓪᓛᕐᔪᑯᓗᓐᖏᑦᑎᐊᒻᒪᕆᒃᑲᑦᑎᒍ ᒪᓕᒐᔅᓴᖅ ᑖᓇ 7 ᒪᓕᒐᓐᖑᖅᑎᑕᐅᔪᕕᓂᐅᑉᐸᑦ.  
 
ᒪᕐᕉᓐᓂᒃ ᐱᔾᔪᑎᖃᖅᑐᓂ ᐃᓚᖓ 38 ᑲᓇᑕᐅᑉ ᒪᓕᒐᖓᑕ ᑐᓐᖓᕕᔾᔪᐊᖓ ᐅᖃᖅᓯᒪᒻᒪᑦ, ᐃᓚᖓ 35-ᒥ 
ᐅᖃᖅᓯᒪᒻᒪᑦ ᑕᕝᕙᓂ ᑲᓇᑕᒥᐅᑕᐅᒍᕕᑦ, ᓄᓇᖃᖅᑳᕐᓂᑰᓐᓂᕈᕕᑦ ᑕᒪᒃᑯᓂᖓ ᐃᓕᑕᕆᔭᐅᓯᒪᓂᐊᖅᐳᑎᑦ ᑕᕝᕙᓂ 
ᑲᓇᑕᐅᑉ ᐃᓗᐊᓂ.  
 
ᓄᓇᕗᒻᒥ ᐱᖁᔭᖅ ᐅᖃᖅᓯᒪᒻᒪᑦ, ᓄᓇᕗᑖᕈᔅᓯ ᒪᓕᒐᓕᐅᕈᓐᓇᕐᓂᐊᖅᐳᓯ ᓇᒻᒥᓂᖅ ᐅᖃᐅᓯᕐᒧᑦ ᐊᑐᕐᓂᐊᖅᑐᓂᒃ. 
ᐊᒻᒪ ᑖᓐᓇ ᓯᕗᓪᓕᖅᐹᑦᓯᐊᒻᒪᕆᒻᒪᕆᑦᒥᑦ ᓄᓇᑖᖃᑦᑕᖅᓯᒪᔪᓄᑦ ᑕᐃᒪᓐᓇᐃᑦᑐᒥᒃ ᐱᔪᓐᓇᐅᑎᒥᒃ 
ᖃᐃᑦᑎᔭᐅᓯᒪᒐᑦᑕ, ᑕᒪᒃᑯᐊ ᓄᓇᑖᖃᑎᒋᓯᒪᖃᑦᑕᖅᑕᕗᑦ ᑲᓇᑕᒥ ᑕᐃᒪᓐᓇᐃᑦᑐᖅᑕᖃᖅᑎᓐᓇᒋᑦ. 
 
ᑖᓐᓇ ᐊᑐᕈᓐᓇᖅᑐᑎᒍ, ᐊᒻᒪᓗ ᑖᓐᓇ [human rights act] ᓲᕐᓗ ᐃᓅᒃ ᑲᓇᑕᐅᒥᑕᐅᑐᐊᕈᓂ 
ᐱᔨᑦᑎᕋᖅᑕᐅᑐᐊᕆᐊᖃᕐᒪᑦ ᐊᔾᔨᒌᒥᒃ ᓇᐅᒃᑯᑦ  

ᐊᑲᐃᓪᓕᐅᕈᑎᖃᑐᐊᕈᓂ. ᑲᓇᑕᒥᐅᑕᐅᑐᐊᕈᓂ, ᑲᓇᑕᐅᒥᐅᑦ ᐊᔾᔨᒌᑦᑎᐊᕐᒥᑦ ᑕᒪᕐᒥᒃ ᐱᔨᑦᑎᕋᖅᑕᐅᔭᕆᐊᖃᕐᒪᑕ, 
ᐋᖅᑭᑦᑎᐊᖅᑕᐅᔭᕆᐊᖃᕐᒪᑕ.  
 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᑦ ᐱᔨᑦᑎᕋᕈᒪᓐᖏᒃᑯᑎᒃ ᑕᒫᓂ ᓄᓇᕗᒻᒥ, ᐃᓄᐃᑦ ᓄᓇᖓᓐᓂᑦ, ᐃᓄᐃᑦ 
ᐅᖃᐅᓯᖏᓐᓄᑦ ᑕᐃᒪ ᐃᖅᑲᖅᑐᐃᕕᓐᓄᑦ ᑕᑎᖃᕋᓱᒃᑲᔭᖅᑐᔅᓴᐅᒻᒪᑕ ᓇᓕᖅᐳᑦ ᓱᓕᓂᖅᓴᐅᒻᒪᖔᑦ. ᓄᓇᕗᒻᒥᐅᑦ 
ᓱᓕᕚᑦ ᐅᕝᕙᓘᓐᓃᑦ ᑲᓇᑕᐅᑉ ᒐᕙᒪᒃᑯᖏᑦ ᓱᓕᕚᑦ? ᐃᖅᑲᖅᑐᐃᕕᒃᑯᑎᒍᑦ ᑕᒪᓐᓇ ᑭᐅᔭᐅᑦᑎᐊᕈᓐᓇᕋᔭᕐᒪᑦ. 
 
ᑭᓯᐊᓂ ᐅᖃᐅᔾᔭᐅᓯᒪᔪᒍᑦ ᑖᕐᒃᑯᐊ ᐃᖅᑲᖅᑐᐃᕕᒻᒧᑦ ᐴᖅᑕᐅᓇᓱᒃᑲᔭᕈᑦᑕ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑖᒃᑯᐊ 
ᑲᓇᑕᐅᑉ ᒐᕙᒪᒃᑯᖏᑦ ᐃᓅᑉ ᐅᖃᐅᓯᖏᓐᓂᑦ ᐊᑐᕈᒪᓐᖏᓗᐊᕐᓂᑯᒥᓐᓄᑦ ᑕᒫᓂ ᓄᓇᕗᒻᒥ ᐅᖃᔾᔭᐅᓯᒪᔪᒍᑦ, 
ᓴᓐᖏᔪᑲᓪᓚᒻᒥᒎᖅ ᑕᒪᓐᓇ ᐊᐃᕙᔾᔪᑎᒋᔪᓐᓇᖅᑕᕗᑦ ᐃᖅᑲᖅᑐᐃᕝᕕᐅᑉ ᐃᓗᐊᓂ.  
 
ᑖᓐᓇ ᐱᔾᔪᑎᒋᓪᓗᑎᒍ ᑖᓐᓇ ᐃᓱᒫᓗᑎᒋᔭᖅ ᓯᕘᕋᒋᓐᖏᑕᕗᑦ. ᑖᓐᓇ ᐅᖃᐅᓯᕆᐊᓪᓚᒻᒪᐅᒃ ᒥᓂᔅᑕᐅᔪᖅ 
ᐱᔭᔅᓴᖃᕐᓂᐊᕐᒪᑦ ᐊᒻᒪᓗ ᑕᒪᒃᑯᓂᖓ ᑐᓴᐅᒪᑎᑦᑎᕙᓪᓕᐊᓂᐊᖅᑐᓂ ᐊᑲᐃᓪᓕᐅᕈᑎᓂᒃ ᐊᒻᒪᓗ ᐱᖃᑎᖃᕐᓗᓂ  
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᑖᒃᑯᐊ ᐱᓕᕆᓇᔭᕐᒪᑎᒃ ᑕᒪᓐᓇ ᐊᑲᐃᓪᓕᐅᑕᐅᔪᖅ ᖃᓄᖅ 
ᐋᖅᑭᕝᕕᖃᕈᓐᓇᕋᔭᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ ᓂᓪᓕᕈᒪᖅᑲᐅᒐᒪ ᑖᒃᑯᐊ ᐃᓱᒫᓗᒋᔭᐅᖁᓐᖏᒻᒪᕆᒃᖢᒋᑦ ᑕᕝᕙᓂ 
ᑲᑎᒪᔨᐅᖃᑎᑦᑎᓐᓂᑦ, ᐃᓄᐃᑦ ᐅᖃᐅᓯᖓ ᐱᔭᕆᐊᑦᑐᖅᑐᐊᓘᓚᖓᓕᕐᖓᑦ ᓯᕘᕋᓇᒐᓚᓚᖓᓕᖅᑐᖅ.  
ᐱᔭᕇᖅᑑᑎᔪᐊᓘᓕᕐᒪᑦ ᐃᖢᐊᔾᔮᕈᓐᓃᖅᑐᐊᓗᕗᖅ ᖃᓄᕐᓕᐅᓇ ᐋᖅᑭᒃᑕᐅᒋᐊᖃᑦᑕᓛᓕᖅᑐᖅ? ᑕᐃᒪ 
ᑐᓵᕈᓘᔭᕋᑦᑕ.  
 
ᑭᓯᐊᓂ ᐅᖃᕈᓐᓇᕐᒥᔪᖓ ᒐᕙᒪᑐᖃᒃᑯᑦ ᒪᓕᒐᖏᑦ ᐃᓚᖏᑦ ᑐᑭᓯᐅᒪᓇᓐᖏᒻᒪᕆᖕᒪᑕ ᐅᕙᑦᑎᓐᓄᑦ ᐃᓄᖕᓄᑦ. 
ᖃᓪᓗᓈᑎᑐᓪᓘᓐᓃᑦ ᐅᖃᕈᓐᓇᕋᓗᐊᖅᖢᓂ, ᐃᓛᓐᓂ ᒥᔅᓯᖃᓐᖏᒻᒪᕆᓲᖑᖕᒪᑕ ᐃᓚᖏᑦ ᒫᓂᕐᒥᐅᑕᐅᓪᓗᓂ.  
 
ᑖᓐᓇ ᐱᓪᓗᒍ ᐃᓐᑲᒻ ᑖᒃᓯ ᒪᓕᒐᖓ ᐃᓄᒃᑎᑑᓕᕈᓐᓇᕐᓂᖅᐸᑦ ᐱᐅᒋᔭᓪᓚᕆᐊᓗᒐᓕ 
ᐊᑭᕋᖅᑐᖅᑕᐅᖁᓐᖏᒻᒪᕆᑦᑕᕋ ᐊᑕᐅᓯᕐᒧᓪᓘᓐᓃᑦ ᐃᓄᖕᒧᑦ ᐅᕝᕙᓘᓐᓃᑦ ᑲᑎᒪᔨᐅᔪᒧᑦ.  
 
ᑖᓐᓇ ᐊᓕᐊᓐᓇᐃᓪᓚᕆᒃᑲᔭᖅᑐᖅ ᐃᓄᒃᑎᑑᒐᓚᓕᖅᑲᑕ ᑕᐃᒃᑯᐊ. ᓇᓗᓇᓐᖏᖦᖢᓂᓗ ᒐᕙᒪᒃᑯᑦ 
ᐊᖏᑐᐃᓐᓇᑲᐅᑎᒋᔾᔮᖏᑦᑐᑦ ᒐᕙᒪᑐᖃᒃᑯᑦ ᑖᔅᓱᒥᖓ. ᖃᐅᔨᒫᓂᒃᑲᒪᓕ ᐊᖏᑐᐃᓐᓇᑲᐅᑎᒋᔾᔮᖏᑦᑐᑦ 
ᐱᒋᐊᑲᐅᑎᒋᔾᔮᖏᑦᑐᑦ.  

ᓄᓇᕗᑦ ᐊᖏᕈᒻᒥ ᒪᓕᒐᖏᓐᓂ ᖃᐅᔨᔾᔪᑎᖃᖅᓯᒪᓕᕋᑦᑕ ᐊᒥᓱᓂᑦ, ᓄᓇᑖᕈᑎᑦᑎᓐᓂ, ᒐᕙᒪᑐᖃᒃᑯᑦ 
ᒪᓕᑲᐅᑎᒋᓐᖏᑦᑐᑦ. ᐃᖅᑲᖅᑐᐃᕝᕕᒃᑯᑦ ᑭᓯᐊᓂ ᐃᑎᖃᑦᑕᖅᖢᑎᑦ ᐃᓚᖓᓂ ᐊᐅᓚᔾᔭᒐᓚᓕᖃᑦᑕᖅᑐᑦ.  
 
ᑖᓐᓇ ᐱᔪᓐᓇᕐᓂᖅ ᐱᖁᔭᒃᓴᖅ 7, ᑐᓂᓯᖕᒪᑦ ᑲᒥᓴᓇ ᐱᒋᐊᕈᓐᓇᕈᒫᖅᐳᖅ, ᐃᒪᓐᓇᐃᓕᐅᓪᓚᑦᑖᓚᖓᔪᐊᓗᒃ, 
ᐃᒪᓐᓇᐃᓕᑐᐃᓐᓇᕆᐊᖃᖅᑐᖅ. ᓇᒻᒪᒍᓱᒃᑯᓂ ᒪᓕᑦᑎᐊᖅᑐᖃᖅᑰᖏᒻᒪᑦ.  
 
ᑖᓐᓇ ᒥᓂᔅᑕ ᐊᐱᕆᔪᒪᓕᖅᑕᕋ ᐅᓇ ᐱᔾᔪᑎᒋᓪᓗᒍ ᐅᓇ ᑕᕝᕙᓂ ᖃᐅᔨᒪᖅᑐᖃᕐᓂᐊᕐᓂᖅᐸᑦ ᐃᓚᖓᓂ 31-ᒥ, 
ᐅᓇ ᑐᑭᓯᔭᕌ ᑲᒥᓴᓇ ᐃᓱᒪᒃᓴᖅᓯᐅᓚᐅᕐᓗᓂ ᐄ, ᑕᐃᒃᑯᐊ ᐊᑲᐅᒃᓴᖏᑦᑐᖅᑕᖃᖅᐸᑦ ᖃᐅᔨᒋᐊᖁᔨᔪᒥᑦ ᐃᓄᐃᑦ 
ᐅᖃᐅᓯᖓ ᒪᓕᒃᑕᐅᖏᓐᓂᖓᓂᒡᓘᓐᓃᑦ ᑎᒥᐅᔪᒧᑦ ᐅᕝᕙᓘᓐᓃᑦ ᐃᓄᖕᒧᑦ. ᑎᑎᖅᑲᖅᑖᑐᐊᕈᓂ ᐊᑕᐅᓯᕐᒥᑦ 
ᐱᒋᐊᕌᓪᓚᔾᔮᖏᑦᑐᐊᓘᓇᓱᒋᒐᒃᑯᓪᓕ, ᐅᕝᕙᓘᓐᓃᑦ ᐊᒥᓱᓂᑦ.  
 
ᐅᓇ ᐃᓚᖓ 31 ᐃᒪᓐᓇ ᑐᑭᓯᔭᕋ, ᓱᓕᕗᖃᐃ? ᐃᒻᒥᓂᒃ ᑖᒃᑯᐊ ᑎᑎᖅᑲᖅᑖᓂ ᖃᐅᔨᓴᑦᑎᐊᓚᐅᕐᓗᓂᒋᑦ ᑭᓯᐊᓂ 
ᐃᒃᑯᐊ ᓈᓚᑦᑎᐊᖅᑰᖏᑦᑐᑦ, ᑖᓐᓇ ᓱᓕᔫᔮᓕᕆᓕᕈᓂᒋᑦ ᑭᓯᐊᓂ ᖃᐅᔨᓴᕋᔭᖅᐸ? 
ᑎᑎᖅᑲᖅᑖᑐᐊᑯᓗᒃᑯᓂᐅᓐᖏᑦᑐᖅ? ᑕᐃᒪᓐᓇᖃᐃ ᑐᑭᓯᕗᖓᐃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ 
ᑎᑎᖅᑲᑎᒍᓪᓘᓐᓃᑦ ᐅᕝᕙᓘᓐᓃᑦ ᐅᖄᓚᕝᕕᐅᑐᐃᓐᓇᕐᓗᓂ ᑕᕝᕙᓂ ᒪᓕᒐᐅᑉ ᐃᓗᐊᓂ ᐊᔪᓐᖏᑉᐸᓵᕐᒪᑦ 
ᐅᖃᐅᔾᔪᐃᑐᐃᓐᓇᕐᓂᒃᑯᑦ, ᑎᑎᕋᓐᖏᒃᑲᓗᐊᕐᓗᓂ.  
 
ᐅᓇ ᐃᓱᒪᒋᓚᐅᖅᓯᒪᓪᓗᑎᒍ, ᑕᒪᒃᑯᐊ ᐃᓐᓇᐅᓂᖅᓴᐃᑦ ᐱᓗᐊᖅᑐᒥ, ᑎᑎᖅᑲᓂᑦ ᖃᐅᔾᔨᓯᖃᓐᖏᑦᑐᑦ, 
ᐅᖃᐅᓯᕐᒥᑦ ᖁᕕᐊᓂᖅᓴᐅᖃᑦᑕᕐᒪᑕ ᑖᓐᓇ ᐅᖃᐅᔾᔭᐅᔪᓐᓇᖅᐸᓵᖅᖢᓂᓘᓐᓃᑦ ᑎᑎᕋᕐᕕᐅᓂᐊᓐᖏᒃᑯᓂ 
ᖃᐅᔨᓴᕆᐊᕈᓐᓇᕐᒪᖔᑦ ᐊᐱᕆᔭᐅᔪᓐᓇᖅᑐᖅ, ᐊᐱᕆᔭᐅᓂᐊᖅᑐᕐᓗ. ᐅᑯᐊ ᑭᒃᑯᒃᑭᐊᖅ ᑕᕝᕙᓂ 
ᐱᔨᑦᑎᕋᕆᐊᖃᕋᓗᐊᖅᖢᑎᑦ ᐃᓄᑦᑐᑦ ᐅᕝᕙᓘᓐᓃᑦ ᐊᓯᖏᓐᓂ ᐅᕝᕙᓗᑭᐊᖅ ᓂᕆᔭᖅᑐᕐᕕᖃᐃ.  
 
ᑕᒪᒃᑯᐊ ᓂᕆᓂᐊᖅᑕᑦᑎᓐᓂ ᐃᒃᑯᐅ ᓲᕐᓗ ᑭᓱᒥᑦ ᓂᕆᔭᒃᓴᐃᑦ ᒪᓂᑕᐅᖃᑦᑕᖅᑐᑦ, ᐃᓄᒃᑐᑦ 
ᐱᔪᒪᕙᓚᐅᕋᓗᐊᖅᖢᓂ ᐱᑕᖃᓐᖏᑉᐸᑦ ᑖᓐᓇ ᑲᒥᓴᓇ ᑕᐃᒪ ᑖᒃᑯᓄᖓ ᖃᐅᔨᓴᕈᓐᓇᕐᒪᑦ ᑭᓱᒧᑦ 
ᐊᑲᐃᓪᓕᐅᕈᑎᖄᕐᔪᒃᐱᓰ? ᑭᐊᑭᐊ ᐅᖄᓚᕝᕕᒋᖕᒪᒍ ᓂᕆᔭᖅᑐᕋᓗᐊᖅᖢᓂ, ᓂᕆᔭᖅᑐᐸᒃᑲᓗᐊᖅᖢᓃᓛᒃ 
ᖃᐃᑦᑎᔭᐅᔪᓐᓇᖏᓐᓇᒥ ᐃᓄᒃᑑᖓᔪᓂᑦ, ᑲᒥᓴᓇᓄᑦ ᐅᕐᓂᓪᓗᒃᓵᓪᓛᓗᒃᐸᑦ.  

ᑲᒥᓴᓇ ᖃᐅᔨᓴᕈᓐᓇᖅᓯᓇᔭᖅᑐᖅ ᑖᒃᑯᐊ ᐅᕐᓂᕐᓗᒃᓴᐅᑎᒋᔭᖓ ᓱᓕᒐᓗᐊᕐᒪᖔᑦ ᐊᑐᕋᓗᐊᕐᒪᖔᓘᓐᓃᑦ. ᑖᓐᓇ 
ᖃᐅᔨᓴᓚᐅᖅᑎᓪᓗᒍ ᑕᐃᒪ ᖃᓄᖅᑑᖃᑎᖃᓕᕈᓐᓇᕋᔭᕐᒪᑦ ᑖᔅᓱᒧᖓ ᐸᓯᔭᐅᔪᒧᑦ. ᓇᐅᒃᑯᓪᓕ ᐱᓕᕆᒍᑦᑕᑭᐊᖅ 
ᐃᓄᒃᑑᖓᔪᓂᑦ ᓴᖅᑮᔪᓐᓇᖅᓯᓇᔭᖅᐱᑦ, ᑖᓐᓇ ᑲᒥᓴᓇ ᑖᒃᑯᓂᖓ.  
 
ᑖᓐᓇ 31 ᓇᓗᓇᐃᖅᓯᒪᓗᐊᖅᑐᖅ ᑖᒃᑯᓄᖓ ᐅᓐᓂᕐᓗᒃᓴᖅᑐᖃᖅᐸᑦ ᐊᑲᐅᒃᓴᖏᑦᑐᖃᖅᑐᕕᓂᐅᓐᓂᐸᓪᓘᓐᓃᑦ 
ᑲᒥᓴᓇ ᕿᒥᕐᕈᔪᓐᓇᖁᓪᓗᒍ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐄ, ᐃᓄᒃᑎᑐᓪᓕ ᐅᖃᐅᓯᕗᑦ ᐱᔮᑐᓂᖅᐹᖓᓂᖓᓂᒃ ᑐᑭᓯᒐᓗᐊᖅᑕᕋ. ᑭᓯᐊᓂᓕ ᐃᒻᒪᖃ, ᑖᓐᓇ 
ᑕᓕᖅᐱᖕᓂ ᐃᒃᓯᕚᖅᑐᖅ, ᐆᒥᖓ ᐊᐱᕆᔪᒪᔭᕋᓗᐊᕋ, ᐃᓕᒃᑰᕐᓗᒍ ᐃᒃᓯᕙᐅᑖᖅ, ᑖᓐᓇᒎᖅ 31-ᒥᑦ ᐅᖃᖅᓯᒪᖕᒪᑦ, 
ᐅᖃᐅᓯᓕᕆᓂᕐᒧᑦ ᑲᒥᓴᓇ, ᖃᓪᓗᓈᑎᑑᕆᐊᖃᖅᑕᕋᓗᕋᑭᐊᕐᖑᓇ ᑐᑭᓯᓇᔾᔮᖏᒻᒪᑦ. (ᑐᓵᔨᒃᑯᑦ) ᑎᑎᕋᖅᓯᒪᓂᖓ 
31 ᐅᖃᖅᓯᒪᒻᒪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᐃᓱᒪᒋᑉᐸᒍ ᖃᐅᔨᓴᖅᑕᐅᒋᐊᖅᑲᖅᑑᑎᒋᓗᒍ, ᑕᐃᒃᑯᐊ 
ᐊᑲᖅᓴᓐᖏᑦᑐᑦ ᐊᑐᓐᖏᑐᐃᓐᓇᕆᐊᖃᖅᑐᑦ ᖃᐅᔨᓴᖁᔨᓂᕐᒧᑦ. 
 
ᑭᓯᐊᓂ ᑖᓐᓇ ᑕᐃᒪᐃᒋᐊᖅᑲᖅᑑᑎᒋᑉᐸᒍ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔫᑉ, ᓇᓗᓇᐃᖅᓯᕕᐅᒍᓐᓇᖅᑯᖔ ᖃᓄᖅ 
ᓈᒻᒪᑦᑎᒋᑉᐸᒍ ᐊᓯᖏᓐᓂᒃ ᒪᓕᒐᐅᔪᓂᒃ ᓈᒻᒪᑦᑑᑎᒋᔭᐅᓐᓂᕋᖅᑕᖅ ᖃᓄᑎᒋᐅᒻᒪᖔᑦ ᐅᕝᕙᓗ ᐊᓯᐊᓂᒃ 
ᑐᑭᖃᖅᑎᑕᐅᕌᔾᔪᒃᑭᕙ? ᖃᐅᔨᓴᖁᔨᔪᖃᖅᑐᒥᓂᐊᑉᐸᑦ.  
 
ᐃᒪᐃᓕᖓᔫᔭᕐᒪᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᐃᓱᒪᖅᓱᖅᑎᑕᐅᔫᔮᕐᖓᑦ, ᑭᒥᕐᕈᓇᓪᓗᒋᑦ ᑕᒪᒃᑯᐊ 
ᖃᐅᔨᓴᖅᑯᔨᓂᐅᔪᑦ. ᑐᑭᓯᒋᐊᒃᑲᓐᓂᕈᒪᔪᖓ ᑖᓐᓇ ᑲᒥᓴᓇᐅᔪᖅ ᐅᖃᐅᓯᓕᕆᓂᕐᒧᑦ ᐊᑕᐅᓯᕐᒥᑦ ᐱᑐᐊᕈᓂ 
ᐊᑲᖅᓴᓐᖏᒍᑕᐅᔪᓂᒃ ᐅᖓᑖᓂᓘᓐᓃᑦ, ᐃᓱᒪᖅᓲᑎᖃᕈᓐᓇᖅᑯᖃᐄ ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ, 
ᕿᒥᕐᕈᓗᓂᒋᑦ ᑕᐃᒃᑯᐊ ᑐᓂᔭᐅᔪᑦ? ᖁᔭᓐᓇᒦᒃ ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑖᓐᓇ ᑭᐅᔪᓐᓇᖅᑕᕋᓗᐊᕋ, ᑭᓯᓂᐊ 
ᑕᓕᖅᐱᑦᑎᐊᓐᓃᑦᑐᕐᖑᓇ ᑭᐅᖁᔭᐅᖅᑰᕐᒪᑦ, ᑖᓐᓇ ᓱᓴᓐ ᕼᐊᕐᑎᐅᑉ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅ ᕼᐋᑎ. 
 
Hᐋᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓱᒪᖅᓲᑎᒋᔭᐅᔪᖅ ᖃᓄᐃᑦᑑᓂᖓᓄᑦ ᐆᑦᑑᑎᒋᓗᒍ 
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᐊᑲᐅᔅᓴᓂᖅᓴᐅᑉᐸᑦ ᐊᐱᖅᓱᕐᓗᒍ ᐅᖃᖃᑎᒋᖁᔭᐅᒻᒪᖔᑦ ᑎᑎᕋᖅᑕᐅᓗᓂ 
ᑕᐃᓐᓇ ᐊᔾᔨᓕᐅᖅᑕᐅᓗᓂᓘᓐᓃᑦ, ᓂᐱᓕᐅᖅᑕᐅᓗᓂᓘᓐᓃᑦ ᐊᑲᖅᓴᓐᖏᒍᑕᐅᔪᖅ. ᐅᕝᕙᓘᓐᓃᑦ ᐊᓯᐊᒍᑦ.  
 
ᑲᒥᓴᓇᐅᑉ ᓈᒻᒪᒋᔭᖓᒍᑦ ᑕᐃᓐᓇ ᐃᓄᒃ ᐊᑲᐅᔅᓴᓂᖅᓴᐅᓐᓂᖅᐸᑦ ᑎᑎᕋᖅᑕᐅᓗᑎᒃ, ᑎᑎᕋᕈᑎᑎᒍᑦ 
ᐊᑐᕈᓐᓇᕐᒥᔪᑦ, ᑭᐅᔭᕆᐊᓕᓐᓂᑦ ᑭᓯᐊᓂᓕ ᐃᒪᐃᓕᖓᑎᑦᑎᔪᖅ ᒪᑐᐃᖓᑎᑦᑎᒋᐊᖅᑐᖅ ᐃᓱᒪᖅᓱᕈᓐᓇᓐᓂᐊᕐᒪᑦ 
ᑖᓐᓇ ᑲᒥᓴᓇᐅᔪᖅ ᐅᖃᐅᓯᓕᕆᓂᕐᒧᑦ. 
 
ᓈᒻᒪᑦᑑᑎᒋᔭᒥᓂᒃ ᓈᒻᒪᒋᑉᐸᒍᓗ ᑲᒥᓴᓇᐅᔫᑉ ᑕᐃᒃᑯᓄᖓ ᐅᖃᐅᓯᕆᖅᑲᐅᔭᑦᑎᓐᓂ ᑐᑭᓯᐅᒪᑦᑎᐊᕆᐊᖃᕐᒪᑕ 
ᖃᓄᐃᓕᐅᖅᑐᖃᓪᓚᕆᓚᐅᕐᒪᖔᑦ  



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5051

ᑕᐅᕙᓂᑦ 33-ᒥᑦ ᐅᖓᑖᓄᓪᓗ ᑲᒥᓴᓇᐅᔪᖅ ᖃᐅᔨᒐᓱᒋᐊᖅᑲᖅᑐᖅ.  
 
ᑕᐃᒪᓕ ᑲᒥᓴᓇᐅᔪᖅ ᖃᐅᔨᓗᓂ ᐃᒫᒃ ᓈᒻᒪᒋᒐᔭᖅᑕᖓᓂᒃ ᑖᔅᓱᒪ ᐃᓅᑉ ᐊᒻᒪᓗ ᐱᒋᐊᕈᑎᔅᓴᐅᑦᑎᐊᕋᔭᖅᑐᓂ 
ᖃᐅᔨᔾᔪᑎᒋᓇᓱᓪᓗᒍ ᓇᒧᑐᐃᓐᓈᕈᓐᓇᖅᑭᒎᑦ ᐅᕝᕙᓘᓐᓃᑦ ᐊᓯᐊᒍᖔᖅ ᑲᒪᒋᔪᓐᓇᖅᑭᒎᑦ? ᐃᖅᑲᓇᐃᔭᕐᓂᕐᒧᑦ 
ᑐᕌᖓᑐᐃᓐᓇᕆᐊᖃᕐᒥᒻᒪᖅ ᒪᓕᒐᖅ.  
 
ᑖᓐᓇᓕ ᐅᖃᖅᓯᒪᔪᖅ ᖃᓄᐃᑦᑑᓂᖓ ᒪᓕᓪᓗᒍ ᐊᑲᖅᓴᓐᖏᒍᑕᐅᔪᖅ ᐅᖃᐅᓯᒃᕈᓐᓇᖅᑐᖅ ᐅᖃᐅᓯᒃᑯᑦ 
ᑎᑎᖅᑲᑎᒍᓪᓘᓐᓃᑦ ᑎᑎᕋᑐᐃᓐᓇᕈᒪ. ᑖᓐᓇ ᒪᓕᒐᕐᒥ ᒪᓕᖏᒻᒪᑕ ᓈᒻᒪᒋᓗᐊᕋᔭᓐᖏᑕᖓ ᑲᒥᓴᓇᐅᔫᑉ 
ᐅᖃᐅᓯᓕᕆᓂᕐᒧᑦ ᑖᓐᓇ ᐅᓐᓂᓗᑦᑎᐅᒐᒥ ᓲᕐᓗ ᓈᒻᒪᒋᔭᕆᐊᖃᕋᔭᕐᖓᒍ ᐅᖃᐅᓯᓕᕆᕐᒧᑦ ᑲᒥᓴᓇᐅᔫᑉ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦ, ᒥᔅ ᕼᐋᑎ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ ᐃᒃᓯᕙᐅᑖᖅ. ᐆᒥᖓ ᐊᐱᕆᔪᒪᒃᑲᓐᓂᖅᑐᖓ. ᑖᓐᓇ ᓲᕐᓗ ᑕᐃᒪᓐᓇ ᑐᒃᓯᕋᖅᑐᖃᕐᓂᖅᐸᑦ 
ᖃᐅᔨᓴᖅᑕᐅᖁᔭᐅᔪᒥᒃ ᐊᒻᒪ ᑖᓐᓇ ᑲᒥᓴᓇ ᑐᑭᓯᒍᓂᐅᒃ, ᐄ, ᑖᒃᑯᐊ ᒪᓕᑦᑎᐊᖅᑐᖃᖅᑑᔮᕐᓂᖏᑉᐸᑦ ᑖᓐᓇ 
ᖃᐅᔨᓴᖅᑕᐅᓕᕐᓂᖅᐸᑦ, ᑕᒡᕙᓂ ᐅᖃᖅᓯᒪᓐᖏᒻᒪᑦ, ᑕᒡᕙᓂ ᑎᑎᕋᖅᓯᒪᔪᒥᑦ ᐅᖃᓕᒫᖅᑕᑦᑎᓐᓂᒃ. ᖃᓄᖅ 
ᐊᑯᓂᐅᑎᒋᔪᒥᒃ ᖃᐅᔨᓴᕋᔭᕐᒪᖔᑦ ᑕᒡᕙᓂᖃᐃᑦ ᐃᓱᖃᖅᑎᑕᐅᕙ ᐅᓪᓗᖁᑎᖏᑦ? ᖃᖓ ᐅᓂᒃᑳᖓ 
ᐱᐊᓂᒐᔭᕐᒪᖔᑦ ᐅᖃᖅᓯᒪᔪᖃᖅᐹ? ᐅᕝᕙᓘᕝᕙ ᐃᓱᒪᒥᓂᑦᑎᐊᒻᒪᕆᒃ ᐊᑯᓂᐅᔪᒪᒍᓂ ᑕᐃᒪᓕᖓᕚ? ᑖᓐᓇ 
ᑐᑭᓯᒃᑲᓐᓂᕈᒪᑐᐃᓐᓇᓕᖅᑕᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓛᒃ ᖃᓄᖅ ᐊᑯᓂᐅᑎᒋᔪᖅ ᑭᐅᕌᓂᒃᓯᒪᔭᕆᐊᒃᓴᓕ 
ᑖᓐᓇ ᐱᑕᖃᖅᑐᒍᑦ. ᐃᒻᒪᖃ ᓲᓴᓐ ᕼᐋᑎᐅᑉ ᓇᓗᓇᐃᒃᑲᓐᓂᕈᓐᓇᖅᐹ, ᓇᓂ ᓇᓂᔭᐅᔪᓐᓇᕐᒪᖔᖅ 
ᓇᓗᓇᐃᖅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒥᔅᑕ ᕼᐋᑎ. 
 
Hᐋᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ. ᐃᓚᖓᓂᑦ 39(1)(c) ᐅᖃᖅᓯᒪᒻᒥᒻᒪᑕ 
ᐃᖅᑲᖅᑐᐃᕕᒻᒨᑲᐅᑎᒋᔪᓐᓇᖅᑐᖅ ᐊᕐᕌᒍᓪᓗᐊᕐᒥᑦ ᐊᓂᒍᖅᓯᒪᔪᖃᓕᕐᓂᖅᑲᑦ ᐊᑲᖅᓴᖏᒍᑎᖓᓂᑦ 
ᑐᓂᓯᓚᐅᕋᓗᐊᖅᑎᓪᓗᒍ ᖃᓄᐃᓕᓯᒪᓐᖏᑉᐸᑦ.  
 
ᑖᓐᓇ ᑲᒥᓴᓇᐅᔪᖅ ᓴᖅᑮᓐᖏᑉᐸᑦ ᖃᓄᐃᓕᒋᐊᕐᓂᕐᒥᒃ ᑖᔅᓱᒧᖓ ᐃᓄᒻᒧᑦ ᐊᕐᕌᒎᑉ ᐃᓗᐊᓂ, ᑖᔅᓱᒥᖓ 
ᐊᑐᕈᓐᓇᕐᒥᔪᖅ ᐃᖅᑲᖅᑐᐃᕕᒻᒨᕐᓗᑎᒃ ᐋᖅᑭᑦᑕᐅᑎᒋᐊᖅᑐᕐᓗᒍ. ᐄ, ᑕᐃᒫᒃ ᖁᕕᐊᓇᕋᔭᓐᖏᑦᑑᒐᓗᐊᖅ 
ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ ᐊᒻᒪᓗ ᐃᑲᔪᖅᑐᓯᓐᓈᕋᓱᒃᑲᓗᐊᖅᑐᒍ ᑲᒥᓴᓇᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐋᑎ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ ᑐᑭᓯᔪᒪᓕᕐᒥᔭᕋ. ᐄ, ᑕᐃᓐᓇ ᖁᔭᓐᓇᒦᖅᑐᒍ ᒥᓂᔅᑕ ᐊᒻᒪ ᓲᓴᓐ ᕼᐋᑎ 
ᑖᒃᓱᒪ ᒥᒃᓵᓄᑦ ᑐᑭᓯᓇᑦᑎᐊᖅᑐᒥᑦ.  
 
ᑕᐃᒪᓕ ᐆᒥᖓ ᑐᑭᓯᔪᒪᒐᓗᐊᖅᑐᖓ ᑕᐃᒃᑯᐊ ᑐᑭᓕᐊᑐᐃᓐᓇᖅᑕᕗᓪᓘᓐᓃᑦ ᑕᐃᒃᑯᐊ ᐅᓐᓂᕐᓗᑦᑐᖃᕐᓂᖅᐸᑦ 
ᐃᓄᐃᑦ ᐅᖃᐅᓯᖓ ᓈᓚᑦᑕᐅᑦᑎᐊᓐᖏᑉᐸᑦ, ᑕᐃᒃᑯᐊᖃᐃ ᐅᕐᓂᕐᓗᒍᑕᐅᔪᑦ ᐱᔪᓐᓇᕐᓂᖏᓐᓂᑦ ᑕᕝᕙᓂ 
ᓇᓗᓇᐃᖅᓯᒪᔪᖃᕋᓗᐊᖅᐹ ᐅᕝᕙᓘᓐᓃᑦ ᑭᐅᔭᕆᐊᖃᕐᓂᖏᓐᓂᑦ ᑕᒪᒃᑯᐊ, ᑕᐃᒃᑯᐊ ᐱᔪᓐᓇᐅᑎᖃᖅᑐᒃᓴᐅᒥᒻᒪᑕ 
ᐸᓯᔭᐅᓂᐊᕈᑎᒃ ᓈᒻᒪᓐᖏᑦᑐᒥᑦ ᐱᔪᕕᓂᐅᑉᐸᑕ. ᑕᐃᒃᑯᐊᖃᐃ ᑲᒪᒋᔭᐅᑦᑎᐊᕐᕕᖃᕐᓂᐊᕋᓗᐊᖅᐸᑦ ᑖᓐᓇ 
ᐃᓱᒫᓗᒋᔭᐅᔪᐅᖅ ᓇᓗᓇᓐᖏᒻᒪᑦ, ᑕᒪᒃᑯᓄᖓ ᐃᓄᑦᑎᑐᑦ ᐅᖃᕈᓐᓇᓂᕐᒥᓪᓘᓐᓃᑦ, ᑎᑎᖅᑲᓂᓪᓘᓐᓃᑦ 
ᐱᔪᒪᒐᓗᐊᓐᖏᑦᑐᑦ ᓴᖅᑭᑦᑎᔪᒪᓪᓗᐊᓐᖏᑦᑐᓪᓘᓐᓃᑦ ᐊᒥᓲᓂᐊᕐᒥᒻᒪᑕ. ᑖᓐᓇ ᑐᑭᓯᔪᒪᒐᓗᐊᖅᑕᕋ ᑕᐃᒃᑯᐊ ᖃᓄᖅ 
ᑭᐅᔭᕆᐊᖃᕋᔭᖅᐸᑦ ᖃᐅᔨᓴᖅᑕᐅᓕᕐᓂᐊᕈᑎᒃ, ᖃᓄᕐᓕ ᑖᓐᓇ ᐱᓕᕆᓕᕋᔭᕐᒪᖔᑦ ᑐᑭᓯᑎᑕᐅᒍᑦᑕ 
ᖁᕕᐊᓇᕋᔭᕋᓗᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᓛᕐ ᑖᒃᑯᐊ ᓲᕐᓗ, ᐱᔪᓐᓇᕐᓂᖃᕐᓂᐊᕐᒪᑕ ᓲᖃᐃᒻᒪ. 
ᐅᓇᖃᐃ ᑕᐅᑐᓐᖑᐊᕋᔭᕈᑦᑎᒍ, ᓂᐅᕕᕐᕕᕋᓛᖁᑎᖃᕈᓂ ᒪᕐᕈᐃᓐᓈᓐᓂᓪᓗ ᐃᖅᑲᓇᐃᔭᖅᑎᖃᕐᓗᓂ, ᓇᐅᖏᓛᒃ 
ᒥᑭᓗᐊᒧᓪᓕᖄ ᐃᖅᑲᓇᐃᔭᖅᑎᑖᕈᓐᓇᕋᔭᓐᖏᒻᒪᑦ ᐃᓄᑦᑐᑦ ᐅᖃᓪᓚᒍᓐᓇᕐᓂᑐᐃᓐᓇᕐᒧᑦ ᐱᔪᒥᒃ.  
 
ᑕᐃᒪᓕ ᐅᖃᐅᓯᓕᕆᓂᕐᒧᑦ ᑲᒥᓴᓇ ᑖᓐᓇ ᐊᐱᕆᔭᐅᔪᓐᓇᖅᑐᖅ ᑖᔅᓱᒧᖓ ᓂᐅᕕᕐᕕᖁᑎᓕᒻᒧᑦ: ᐅᓇ ᐃᓄᑦᑐᑦ 
ᐅᖃᕈᓐᓇᖅᑐᒥᑦ ᐃᓐᓄᒍᓐᓇᓐᖏᑕᕈᓗᒋᒐᒃᑯ ᐅᑯᐊ ᐱᔾᔪᑎᒋᓪᓗᒋᑦ. ᖃᓄᐃᓐᓇᔭᓐᖏᓚᖃᐃ ᑖᓐᓇ ᒪᓕᒐᖅ, 
ᐱᖁᔭᒃᓴᖅ 7 ᐅᕙᓐᓄᑦ ᐊᑐᓐᖏᓚᐅᑲᐱᓪᓚᑉᐸᑦ ᒫᓐᓇ ᐋᖅᑭᒃᓲᑎᓇᓱᐊᕐᓂᓐᓂᑦ? ᐊᒻᒪᓗ ᑖᓐᓇ ᐅᖃᐅᓯᓕᕆᓂᕐᒧᑦ 
ᑲᒥᓴᓇ ᓇᓗᓇᐃᖅᓯᓇᔭᕐᒥᒻᒪᑦ: ᓇᐅᒃᑯᑦ ᐊᑲᐅᓪᓕᐅᕈᑎᖃᓕᖅᐱᑦ, ᓇᐅᒃᑯᑦ ᐃᑲᔪᕈᓐᓇᖅᐱᑕ? ᑖᓐᓇ ᒥᓂᔅᑕ 
ᐅᖃᐅᓯᓕᕆᓂᕐᒧᑦ, ᐊᓪᓛᒃ ᓄᓇᕗᑦ ᒐᕙᒪᒃᑯᓪᓗ ᑖᒃᑯᓄᖓ ᑕᐃᒪ ᖃᓄᖅᑑᖃᑎᖃᕋᔭᕐᒪᑦ ᑖᒃᓱᒧᖓ 
ᐊᑲᐃᓕᐅᕈᑎᖃᖅᑐᒧᑦ ᒪᓕᒐᕐᒥᑦ ᑖᔅᓱᒧᖓ ᐊᑐᖅᓯᔪᓐᓇᔾᔮᓐᖏᒻᒪᑦ ᐱᔮᖅᑯᒻᒨᓐᖏᑦᑑ ᑖᓐᓇ ᐊᔪᒧᑦ.  
 
ᑖᓐᓇ ᑕᕝᕙ ᑕᕝᕘᓇ ᐱᔪᓐᓇᐅᑎᖃᕐᓂᐊᕐᒪᑦ, ᑲᒥᓴᓇᒧᑦ ᐅᕐᓂᕐᓗᒃᓴᒍᓐᓇᕐᓗᓂ. ᑕᒃᑰ ᐊᔪᕐᓂᐊᖅᑐᕈᓘᖅᑰᕋᒪ 
ᖃᓄᖅᑑᕈᓐᓇᖅᐱᑖ? ᓲᕐᓗ ᑖᓐᓇ ᓈᒻᒪᒋᔭᐅᓐᖏᓪᓗᓂ ᐅᖃᐅᓯᐅᓐᓂᖅᐸᑦ ᑕᐃᒪᓕ ᑲᒥᓴᓇᐅᑉ ᖃᐅᔨᓴᓕᕈᓂᐅᒃ, 
ᐄ ᐊᔪᕐᓂᐊᖅᑐᕈᓘᖅᑰᕋᒪ ᑖᓐᓇ ᓈᒻᒪᒋᔭᐅᓐᖏᔾᔪᑎᒐᓗᐊᕋ ᓇᐅᒃᑯᑦ ᐋᖅᑭᑎᐊᖅᓯᔪᓐᓇᕋᔭᕐᒪᖔᖅ? ᑕᕝᕙᓂ 
ᒪᓕᒐᐅᑉ ᐃᓗᐊᓂ ᑖᒃᑯᐊ ᐋᖅᑭᒃᓲᑎᐅᔪᓐᓇᕋᔭᖅᑐᑦ ᓇᓗᓇᐃᖅᓯᒪᒻᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᓇᓴᐅᑎᓕᒃ 31-ᒥᒃ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 32. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 33. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 34. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 35. ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᖓ 36. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 37. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 37.1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 38. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 38.1. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 39. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 40. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 41. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 42. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᖓ 43. ᐊᖏᖅᐱᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᒻᒪ ᑕᕝᕙᓂ ᑕᕝᕗᖓ. ᑕᐃᒪ ᐱᖁᔨᕗᖔᕈᑎᔅᓴᒥ ᑕᕝᕙᓂ ᐱᑕᖃᕐᒪᑦ. ᒪᒃᐱᒐᖁᑎᔅᓯᓐᓂ 
ᑐᖑᔪᖅᑐᓂᑦ. ᑕᕝᕙᓃᑦᑐᖅ ᑕᐃᓐᓇ ᐱᖁᔨᕗᖔᕈᑎᔅᓴᖅ. ᑕᕝᕙᓂ ᓈᓴᐅᑎᖓ 44-ᒥ. ᒥᓂᔅᑕ ᑕᐹᕐᔪᒃ.  

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 020 - 2(4): ᒪᓕᒐᒃᓴᖅ 7, ᐅᖃᓕᒫᕐᕕᐊ 44 ᐋᖅᑭᒋᐊᖅᑕᖅ ᐅᖃᓕᒫᕐᕕᐊ 

44(1)(c.1)-ᒧᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᑖᓐᓇ ᐱᒋᐊᖅᑎᑦᑎᔪᒪᓪᓗᒍ ᐃᓄᐃᑦ ᐅᖃᐅᓯᖏᓐᓂ ᓴᐳᒻᒥᔭᐅᔾᔪᑎᔅᓴᖅ.  
 
ᑖᓐᓇ Clause 44 ᑖᓐᓇ ᐋᖅᑭᒋᐊᖅᑕᐅᖁᓪᓗᒍ 44(1)(c).1 ᐊᒻᒪᓗ ᑖᒃᑯᐊ ᐃᓚᒋᐊᖅᑕᐅᖁᓪᓗᒋᑦ ᑖᓐᓇ 
44(1)(a.1):  
 
   (a.2) ᑕᕝᕙᓂ subsection 3(1) ᑕᒪᒃᑯᓄᖓ ᐃᒻᒥᒎᖅᑎᓂᑦ ᑎᒥᖁᑎᒋᔭᐅᔪᓄᑦ  
    ᓇᓗᓇᐃᖅᑕᐅᓯᒪᖁᓪᓗᒍ ᓇᓂ ᐊᒻᒪ ᖃᓄᐃᑦᑑᒻᒪᖔᑦ ᐊᒻᒪᓗ ᑭᓱᒧᑦ  
    ᐱᔾᔪᑎᖃᕐᒪᖔᑦ,  
    (i) ᑭᓱᒧᑦ ᑕᒪᒃᑯᐊ ᑎᓕᔭᐅᔾᔪᑎᖏᑦ ᖃᓄᐃᑦᑐᓪᓚᕆᐅᓚᐅᕐᒪᖔᑕ  
       ᐱᔪᓐᓇᐅᑎᖏᑦ Section 3-ᒥ,  
    (ii) ᑕᒪᒃᑯᐊᓗ ᐊᖏᕈᑕᐅᓯᒪᔪᑦ ᐱᔭᒃᓴᐃᑦ ᑕᕝᕙᓂ Section 3-ᒥ ᑖᓐᓇ  
       ᓇᓗᓇᐃᕆᐊᒃᑲᓂᕐᓗᒍ ᐊᔾᔨᒌᓐᖏᑦᑐᓄᑦ ᑕᒪᒃᑯᓄᖓ   
       ᑐᓴᕈᑕᐅᔪᓐᓇᖅᑐᓄᑦ ᐅᕝᕙᓘᓐᓃᑦ ᐱᔨᑦᑎᕋᕈᑕᐅᔪᓐᓇᖅᑐᓂᑦ ᐃᓄᐃᑦ  
       ᐅᖃᐅᓯᖏᓐᓂ, ᐅᕝᕙᓘᓐᓃᑦ  
    (iii) ᑕᒪᒃᑯᐊ ᐊᑐᕈᓐᓃᖅᑕᐅᔪᓐᓇᖅᖢᑎᓪᓘᓐᓃᑦ ᐊᓪᓛᑦ ᑕᒪᒃᑯᐊ   
       ᐱᔭᐅᔪᓐᓇᖅᑑᒐᓗᐊᑦ ᓇᓗᓇᐃᖅᑕᐅᓯᒪᔪᑦ Section 3;  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᖁᔨᕗᖔᕈᑎᖓ ᓈᒻᒪᒻᒪᑦ ᑭᓯᐊᓂ, ᑲᔪᓯᒋᐊᓚᐅᓐᖏᓂᑦᑎᓐᓂ 
ᐅᑯᓂᖓ ᐃᖅᑲᐃᑎᑦᑐᒪᕙᔅᓯ, ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᐅᖃᕈᓐᓇᓯᑎᓐᓂᐊᖅᐸᕋ ᑭᓯᐊᓂ 20-ᒥᓂᔅᓯᒥ 
ᐅᖓᑖᓅᓐᖏᑦᑐᖅ ᑖᓐᓇ ᐱᖁᔨᕗᖔᖅᑎᐅᔪᖅ ᐅᖃᖅᑳᓐᖔᑕᐅᔪᓐᓇᓂᐊᖅᑐᓂ ᐊᒻᒪ ᐊᐃᑉᐲᔪᖅ. ᑖᓐᓇ 
ᐅᖃᐅᓯᔅᓴᖃᕐᕕᐅᑉᐸᑦ ᐱᖁᔨᕗᖔᕈᒻᒥᑦ ᐅᖃᓪᓚᑦᑐᖃᕈᓐᓇᖅᐳᖅ. ᖁᔭᓐᓇᒦᒃ. ᓂᕈᐊᕈᒪᓕᕐᒪᑕ. ᑖᔅᓱᒥᖓ 
ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ, ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᓂᕈᐊᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᓈᓴᐅᑎᓕᒃ 44-ᒥᑦ ᐃᓚᒋᐊᖅᓯᒪᓕᖅᑎᓪᓗᒍ. ᓈᒻᒪᓴᖅᑐᑦ ᑖᔅᓱᒥᖓ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᐃᑦᑐᒐᔮᒥᑦ ᐊᐱᕆᔪᒪᔪᖓᐃ. ᑕᑯᖅᑲᐅᔪᒍᑦ, ᐊᖏᖅᑲᐅᔭᕗᑦ 
Clause 28 ᐊᑐᕐᓗᒍ ᑕᕝᕙᓂ, ᐃᓗᓕᖃᖅᑲᐅᒻᒪᑦ ᐃᒪᐃᓕᖓᔪᒥᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ, ᐅᒃᐱᕈᓱᒃᑯᓂ 
ᖃᐅᔨᓴᖅᑕᐅᔪᖃᕆᐊᖃᕐᒪᑦ ᐱᔪᓐᓇᕐᓂᖓᓄᑦ, ᐅᑯᐊᑦᑕᐅᖅ ᒪᓕᒐᕋᓛᔅᓴᐃᑦ Regulations 44-ᒦᑦᑐᑦ, 
ᐋᖅᑭᓱᖅᓯᒪᒻᒪᑕ.  
 
ᑭᓯᐊᓂ ᐱᖏᓐᓇᕐᓂᖃᕐᒪᑦ ᐅᕘᓇ, ᐅᖃᐅᓯᓕᕆᓂᕐᒧᑦ ᑲᒥᓴᓇᐅᔪᖅ ᑖᓐᓇ ᐃᓄᑦᑎᐊᕙᐅᓐᓂᖏᒃᑯᓂ ᓱᕐᓗ, 
ᖃᓄᑐᐃᓐᓇᖅ ᐃᓕᖅᑯᓯᖃᕐᑎᑦᑎᔪᓐᓇᖅᑰᕐᒪᑦ ᑕᕝᕙᓂ Section 28 ᐃᓗᐊᓂ. ᑖᔅᓱᒪ 
ᒪᓕᒐᕋᓛᖅᑕᖃᕋᓗᐊᖅᑎᓪᓗᒍ ᑐᕌᒐᖓᓂᑦᑕᐅᖅ ᐊᑐᕆᐊᖃᖅᑕᖓᓂᑦ Policies-ᓂᑦ ᒐᕙᒪᒃᑯᓃᓐᖔᖅᑐᓂᑦ 
ᓴᖅᑭᔮᖅᑐᖃᕋᔭᕆᕙ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓇᓗᓇᐃᖅᓯᒪᒻᒪᑕ ᒥᓂᔅᑕ ᑲᑎᒪᔨᒋᕙᑦᑕᖏᑦ 
Cabinet-ᖑᓂᕋᖅᑕᐅᔪᑦ, ᑖᒃᑯᐊ ᒪᓕᒐᓕᐅᕈᓐᓇᖅᑐᑦ. ᑭᓯᐊᓂ ᑐᑭᓯᓇᓱᑦᑎᐊᕆᐊᖃᕐᓂᐊᕐᒪᑕ ᑕᒪᒃᑯᓂᖓ, 
ᐅᐊᑦᑎᐊᖅ ᐅᖃᖅᑲᐅᒐᒪ, ᒪᓕᒐᐃᑦ ᐅᕝᕙᓘᓐᓃᑦ ᐊᑐᐊᒐᒃᓴᖏᑦ ᑕᒪᒃᑯᐊ ᐋᖅᑭᓱᖅᑕᐅᓕᖅᐸᑕ, ᑕᒪᒃᑯᐊ 
ᐊᒃᑐᖅᑕᐅᓂᐊᖅᑐᑦ ᐃᓄᐃᑦ ᐱᓗᐊᖅᑐᒥ ᐊᒻᒪᓗ ᐊᓯᖏᑦ, ᑖᒃᑯᐊ ᖃᐅᔨᓇᓱᑉᐸᒌᕐᓂᐊᖅᑐᑦ 
ᐊᑲᐃᓪᓕᐅᕈᑎᑕᖃᕋᔭᕐᒪᖔᕐᓘᓐᓃᑦ ᑕᐃᒪᐃᓐᓇᐃᑦᑑᔪᒥᑦ. ᑖᒃᑯᐊ ᖃᐅᔨᓴᕋᓱᒃᑲᔭᖅᑐᑦ.  
 
ᐊᒻᒪᓗ ᑕᕝᕙᓂ ᓇᓗᓇᐃᖅᓯᒪᒻᒪᑦ ᑕᒪᒃᑯᐊ ᐊᓯᖏᑦ ᐱᔨᑦᑎᕋᖅᑕᐅᔪᑦ ᒐᕙᒪᒃᑯᓘᓐᓃᑦ, ᐅᕝᕙᓘᓐᓃᑦ 
ᕼᐊᒻᒪᓚᒋᔭᐅᔪᑦ, ᑎᒥᖁᑎᒋᔭᐅᔪᑦ ᐊᒻᒪᓗ ᐊᓯᖏᑦ. ᐃᓄᐃᑦ ᐅᖃᐅᓯᖏᓐᓂ ᐊᑐᕐᓗᑎᑦ ᐱᔨᑦᑎᕋᕆᐊᖃᕐᓂᖏᓐᓂ.  

ᑕᒪᒃᑯᐊ ᐋᖅᑭᓱᖅᑕᐅᔭᕆᐊᖃᕐᓂᐊᕐᒪᑕ ᐊᑐᐊᒐᖏᓪᓗ, ᐊᑐᐊᒐᖏᑕ ᒪᓕᒐᖏᓪᓗ ᑖᒃᑯᓄᖓ ᐋᖅᑭᓱᖅᑕᐅᓕᖅᐸᑕ. 
ᑖᒃᑯᐊ ᖃᐅᔨᓇᓱᒋᐊᖃᕐᓂᐊᕐᒥᒐᑦᑎᒍ ᑕᒪᒃᑯᐊ ᐊᒃᑐᖅᑕᐅᓂᖃᕐᓂᐊᖅᑐᑦ ᖃᓄᕐᓕ ᐃᓱᒪᒐᓗᐊᕐᒪᖔᑕ ᑕᒪᒃᑯᓂᖓ 
ᐊᑐᐊᒐᓕᐅᕋᓱᐊᓕᕈᑦᑕ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓈᓴᐅᑎᓕᒃ 44 ᐃᓚᒋᐊᖅᓯᒪᓕᖅᑎᓪᓗᒍ. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᓕᒃ 44.1? ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᓕᒃ 45. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᓕᒃ 46. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᓕᒃ 47. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᓕᒃ 48. ᐊᖏᖅᐱᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᓈᓴᐅᑎᓕᒃ 48.1. ᐊᖏᖅᐱᓯᐅᒃ? ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᐊᐱᖅᓱᒐᓚᒍᒪᓪᓗᖓ ᑖᓐᓇ ᐱᖁᔭᒃᓴᖅ 21 
ᑲᔪᓯᑎᑕᐅᑉᐸᑦ, ᖃᓄᕐᓕ ᐱᒐᔭᖅᐱᑕ ᑲᔪᓯᑎᑕᐅᓐᖏᑉᐸᑦ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓴᓐ ᕼᐊᑎᐅᑉ ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐊᑎ.  
 
Hᐋᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᔅᑕ ᒥᓂᔅᑕᓗ. ᑖᓐᓇ ᑎᑎᕋᑦᑎᐊᕆᐊᖃᓚᐅᖅᑑᒐᓗᐊᖅ ᐱᖁᔭᒃᓴᖅ 
21 ᒪᓕᒐᓐᖑᖏᒻᒪᑦ ᓱᓕ. ᑕᒻᒪᖅᓯᒪᔪᖅᑕᖃᓚᐅᕐᒪᑦ ᑕᕝᕙᓂ.  
 
ᐃᒪᓐᓇ 21 ᐱᖁᔭᓐᖑᖅᐸᑦ, ᐅᓇ ᐱᖁᔭᒃᓴᖅ 7 ᐋᖅᑭᒋᐊᖅᑕᐅᒐᔭᕐᓗᓂ ᒪᓕᔅᓴᕐᓗᓂ ᐱᖁᔭᒃᓴᒥᑦ 21-ᒥ. ᑕᐃᒪ 
ᑐᑭᑖᕈᑎᒋᔭᖓ ᑕᕝᕙ ᓯᕗᓂᐊᓃᑦᑐᖅ ᐆᒪ  

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᒦᑦᑐᖅ, ᑖᓐᓇ ᐋᖅᑭᒋᐊᖅᑕᐅᓕᕋᔭᕐᓗᓂ. ᐱᑕᖃᓐᖏᑦᑐᒥᑦ ᐱᔾᔪᑎᖃᕐᒪᑦ ᐅᓇ. 
ᐋᖅᑭᒋᐊᖅᑕᐅᒐᔭᖅᑐᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᑐᑭᓯᒋᑎᑕᐅᒍᒪᒐᓗᐊᕋᒪ ᐃᓚᖓᓂ 8 ᐊᒻᒪᓗ 9, 
ᐅᖃᐅᓯᖃᕐᒪᑦ ᐃᓕᓐᓂᐊᕈᑕᐅᒋᐊᖃᖅᑐᓂᑦ ᓄᑕᕋᓄᑦ. ᐋᖅᑭᒋᐊᖅᑕᐅᒐᔭᖅᐸᑦᑕᐅᖅ ᑖᒃᑯᐊ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᑦ ᐅᑯᓂᖓ ᒪᓕᔅᓴᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓴᓐ ᕼᐊᑎᐅᑉ ᑭᐅᒃᑲᓂᕐᓂᐊᖅᑕᖓ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕼᐊᑎ.  
 
Hᐋᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᐃᓚᖓᓃᑦᑐᖅ 8, ᑖᓐᓇ ᐱᔾᔪᑎᖃᕐᒪᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᔾᔪᑎᖃᐃᓐᓇᓂᐊᕐᒪᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᖅ ᑕᐃᒪ, ᑐᑭᓯᐅᒪᓂᕋ 
ᒪᓕᓪᓗᒍ, ᒪᓕᒋᐊᖃᖅᓯᒪᒻᒪᑕ ᐱᖁᔭᒃᓴᖅ 7-ᒥᑦ. 
 
ᑖᓐᓇ ᑲᔪᓯᖏᓐᓇᓂᐊᖅᑐᖅ ᐱᖁᔭᒃᓴᖅ 7, ᐱᕙᓪᓕᐊᑎᑦᑎᓂᐊᕐᒪᑦ ᓯᕗᒧᒋᐊᕈᑕᐅᓗᓂ ᑖᔅᓱᒧᖓ ᐱᖁᔭᒃᓴᖅ 7-
ᒧᑦ. ᐅᖃᕐᒪᑦ ᐃᓚᖓᓂ ᑕᕝᕙᓂ 8, ᓄᑕᖅᑲᒡᒎᖅ ᐃᓕᓐᓂᐊᖅᑎᑕᐅᔪᓐᓇᕐᒪᑕ ᐃᓄᑦᑎᑐᑦ ᐊᒻᒪᓗ ᖃᓄᖅ 
ᐃᓕᓐᓂᐊᕆᐊᖃᕋᔭᕐᓂᖏᑦ ᐊᑖᓃᖢᑎᑦ. ᑖᓐᓇ ᐱᖁᔭᒃᓴᖅ 7-ᒥ ᐅᖃᖅᓯᒪᒻᒪᑦ ᓱᕐᓗ ᖁᑦᑎᓂᖅᐹᒃᑯᑦ  
ᐱᓇᓱᐊᕆᐊᖃᕐᓂᖏᓐᓄᑦ, ᐊᔾᔨᒋᓐᖏᑐᔅᓴᕆᔭᖓ ᑖᓐᓇ ᐃᓪᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒧᐊᖅ. ᑕᐃᒪᓐᓇ 
ᐊᔾᔨᒌᓪᓚᒃᑲᓗᐊᖅᖢᑎᑦ ᒪᓕᒍᑎᓚᒃᑲᓗᐊᖅᖢᑎᑦ ᐃᓚᖓᒍᑦ.  
 
ᐋᖅᑭᒋᐊᖅᑕᐅᒐᔭᓐᖏᑦᑐᖅ ᐅᓇ ᐱᖁᔭᒃᓴᖅ ᑭᓯᐊᓂ ᐅᐊᑦᑎᐊᕈᒃᑲᓐᓂᖑᖅᐸᑦ ᐋᖅᑭᒋᐊᖅᑕᐅᒐᔭᕐᓗᓂ 
ᐋᖅᑭᒋᐊᕈᑎᒋᔭᐅᔪᑦ ᐊᔾᔨᒋᓐᖏᑉᐸᖏᑦ ᐅᕙᓃᑦᑐᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒪ ᑕᒪᓐᓇ ᐊᐱᖅᑯᑎᒋᔭᕋ, ᑕᐃᒪ ᐊᐱᕆᔪᒪᖅᑲᐅᒐᒪ 
ᓱᒻᒪᑦ ᑖᒃᑯᐊ ᐱᔪᓐᓇᕐᓂᖃᓗᑦᑖᕐᒪᑕ ᐊᖏᔪᖅᑳᕆᔭᐅᔪᑦ ᑕᒪᕐᒥᒃ ᑖᓐᓇ ᐃᓚᖓᓃᑦᑐᖅ 9 ᐱᔾᔪᑎᒋᓪᓗᒍ 
ᐅᕙᓃᑦᑐᖅ. ᑖᒃᑯᐊᖃᐃ ᑖᒃᑯᓄᖓ ᐅᐃᕖᒃᑯᑦ ᑲᑐᔾᔨᖃᑎᒌᒃᑯᖏᓐᓄᑦ ᑐᕌᕋᔭᖅᐸᑦᑕᐅᖅ? ᐊᖏᔪᖅᑳᕆᔭᐅᔪᑦ 
ᑕᐃᑲᓂ ᐃᓕᓐᓂᐊᖅᑐᓂᑦ ᐅᐃᕖᒃᑯᑦ ᐃᓕᓐᓂᐊᕐᕕᖓᓂ ᓄᑕᕋᒥᓂᒃ ᐃᓕᓐᓂᐊᑎᑦᑎᒍᓐᓇᕐᒪᑕ ᑕᐃᑯᖓ 
ᐃᓕᓐᓂᐊᑎᑦᑎᖁᔨᒍᑎᑦ ᐃᓄᑦᑎᑐᑦ ᐃᓕᓐᓂᐊᖅᑎᑕᐅᖁᔭᐅᓗᑎᑐᑦ? ᖁᔭᓐᓇᒦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  

ᐊᖓᔪᖅᑳᖅ ᓗᐃ ᑕᐹᕐᔪᒃ: ᓱᓴᓐ ᕼᐋᑎᐅᑉ ᑭᐅᒃᑲᓂᕐᓂᐊᖅᑕᖓ ᑖᓐᓇ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐋᑎ.  
 
Hᐋᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᐃᒪᓐᓇ ᐅᖃᖅᓯᒪᒻᒪᑦ ᑭᑐᑐᐃᓐᓇᐃᑦ 
ᐊᖏᔪᖅᑳᕆᔭᐅᔪᑦ ᖃᓄᑐᐃᓐᓇᖅ ᐃᓕᓐᓂᐊᑎᑦᑎᖁᔨᒍᑎᑦ ᓄᑕᖅᑲᓂᑦ ᑕᐃᒪᓐᓇ ᐃᓕᓐᓂᐊᖅᑎᑕᐅᒋᐊᖃᕐᒪᑕ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᔪᖅᑳᕆᔭᐅᔪᑦ ᑭᓇᑐᐃᓐᓇᖅ ᓱᕐᓗ ᐊᖏᔪᖅᑳᕆᔭᐅᔪᓗᑦᑖᑦ ᑖᒃᑯᐊ 
ᐃᓕᓐᓂᐊᑎᑦᑎᒍᒪᒍᑎᑦ ᐅᐃᕖᑎᑐᑦ ᐃᓕᓐᓂᐊᕕᒻᒧᑦ ᐱᒍᓐᓇᕐᒪᑕ ᐊᒻᒪᓗ ᓇᓄᕐᒥ ᐊᒻᒪᓗ ᐅᐃᕖᑎᑐᑦ 
ᐃᓕᓐᓂᐊᕕᒻᒥ. ᑖᒃᑯᐊ ᑕᐅᑐᓚᐅᕋᑦᑎᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐃᑦ ᒪᓕᒐᖅᔪᐊᑎᒍᑦ 
ᐱᔪᓐᓇᕐᓂᖃᓗᑦᑖᕐᒪᑕ.  
 
ᑕᐃᒃᑯᐊ ᑲᒪᒋᔭᖃᕐᒪᑕᓕ ᐅᐃᕖᑎᑐᑦ ᐃᓕᓐᓂᐊᕐᕕᖓ ᐃᓕᓐᓂᐊᕐᕕᒻᒥᓐᓂᒃ ᐃᓱᒪᖅᓲᑎᖃᕐᒪᑕ. ᑖᒃᑯᐊᑦᑕᐅᖅ 
ᑕᕝᕙ ᐱᖁᔭᐃᑦ ᑐᕌᖅᐹᑦ ᑖᒃᑯᓄᖓ ᐃᓕᓐᓂᐊᖅᑐᓄᑦ ᑕᐃᑲᓂ ᐅᐃᕖᑎᑐᑦ ᐃᓕᓐᓂᐊᕐᕕᒻᒥ? ᐊᒻᒪᓗ 
ᐸᐃᕆᕐᕕᖃᕐᒫᕐᑐᑎᑦ ᑕᐃᑲᓂ. ᖃᐅᔨᒍᒪᑐᐃᓐᓇᖅᑐᖓ, ᑕᐃᒃᑯᓄᖓ ᐅᐃᕖᑎᑐᑦ ᐃᓕᓐᓂᐊᕕᒻᒧᑦ ᑖᒃᑯᐊ 
ᑐᕌᖅᐸᑦᑕᐅᖅ ᐃᓄᑦᑎᑐᑦ ᐃᓕᓐᓂᐊᖁᔭᐅᓐᓂᖅᐸᑕ ᓄᑕᕋᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᕐᔪᒃ.  
 
ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ Bill 7, ᐃᓄᐃᑦ ᐅᖃᐅᓯᖏᓐᓄᑦ 
ᒪᓕᒐᒃᓴᓕᕆᒐᑦᑕᐃᓛᒃ, ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ  ᐃᓚᖓᐃᓛᒃ ᐊᒃᑑᑎᖃᕐᓂᐊᖅᑐᖅ 
ᓇᓗᓇᐃᓐᖏᑦᑎᐊᒻᒪᕆᒃᖢᓂ. ᑕᒪᒃᑯᐊ ᐃᓄᐃᑦ ᐅᖃᐅᓯᖏᑦ ᐱᔾᔪᑎᖃᖅᖢᑕ ᒫᓐᓇ ᐅᖃᐅᓯᖃᕐᑐᒍᑦ. ᐃᒻᒪᖃ 
ᓯᑎᕚᓐ ᓇᓗᓇᐃᒃᑲᓐᓂᕈᕕᐅᒃ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓗᑎᐊᐃ.  
 
ᑯᓗᑎᐊᐃ (ᑐᓵᔨᑎᒍᑦ): ᖁᔭᓐᓇᒦ, ᐃᒃᓯᕙᐅᑖᖅ, ᖁᔭᓐᓇᒦᒃ, ᒥᓂᔅᑕ. ᑕᕝᕙᓂ ᐃᓄᐃᑦ ᐅᖃᐅᓯᖏᑦ 
ᓴᐳᔾᔭᐅᓂᐊᕐᓂᖏᓐᓄᑦ ᐱᖁᔭᕐᔪᐊᖅ ᐅᖃᖅᓯᒪᒻᒪᑦ ᑖᒃᑯᓂᖓ ᐱᖁᔭᕐᔪᐊᑎᒍᑦᑕᐅᖅ ᐅᐃᕖᑎᑐᑦ ᐅᖃᐅᓯᖏᑦ 
ᓴᐳᔾᔭᐅᕙᒌᕐᒪᑕ.  
 
ᑕᐃᓐᓇ ᐅᐃᕖᑎᑐᑦ ᐃᓕᓐᓂᐊᕐᕕᒃ ᐊᒻᒪᓗ ᓇᓄᖅ ᐃᓕᓐᓂᐊᕐᕕᒃ, ᓴᐳᔾᔭᐅᒥᒻᒪᑕᑦᑕᐅᖅ ᐱᖁᔭᕐᔪᐊᑎᒍᑦ 
ᐃᓕᓐᓂᐊᕐᓂᕐᒧᑦ ᐱᔾᔪᑎᖃᕐᖢᑎᑦ ᐊᐅᓚᑦᑎᔪᓐᓇᕐᒪᑕ ᖃᓄᑐᐃᓐᓇᖅ ᐃᓕᓐᓂᐊᑎᑦᑎᖁᔨᓂᕐᒧᑦ ᐊᖏᔪᖅᑳᕆᔭᐅᔪᑦ.  
 
ᐃᒪᓐᓇᐃᓕᐅᕋᓱᒃᑲᑦᑕᓕ ᐃᓄᐃᑦ ᓴᐳᔾᔭᐅᒋᐊᖃᕐᓂᖏᑦ ᐃᓄᑦᑎᑐᑦ ᑭᑐᑐᐃᓐᓇᐃᑦ ᐃᓕᓐᓂᐊᑎᑦᑎᔪᑦ 
ᓇᓂᑐᐃᓐᓇᖅ ᐱᔪᓐᓇᕐᓂᖃᕐᒪᑕ ᐃᓄᑦᑎᑐᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᓄᑕᕋᖏᑦ.  
 
ᐃᓚᖓᑦ ᒪᓕᒐᓕᐅᖅᑎ: ᐋᕼᐊᐃᓪᓛᒃ.  

ᑯᓗᑎᐊᐃ (ᑐᓵᔨᑎᒍᑦ): ᑭᓯᐊᓂ ᐅᐃᕖᑎᑐᑦ ᐃᓕᓐᓂᐊᕐᕕᒃ ᐸᐃᕆᕝᕕᓪᓗ ᐃᓱᒪᓕᐅᕈᓐᓇᓂᐊᕐᒪᑕ ᓇᒻᒥᓂᖅ 
ᖃᓄᖅ ᐱᓕᕆᓂᐊᕐᒪᖔᕐᒦ ᑖᒃᑯᓂᖓ ᒪᓕᒐᐃᑦ ᐋᖅᑭᑎᐊᖅᓯᒪᒻᒪᑦ ᐅᖃᑦᑎᐊᖅᓯᒪᒻᒪᑕ, ᐱᔪᓐᓇᕐᓂᖃᒻᒥᒻᒪᑕᑦᑕᐅᖅ 
ᐅᐃᕖᑦ ᑲᑐᔾᔨᖃᑎᒌᑦᑎᒍᑦ, ᐃᓛᒃ ᐅᐃᕖᓂᓛᒃ. ᑖᒃᑯᐊ ᑭᑐᓗᒃᑖᑦ ᓄᓇᕗᒻᒥᐅᑕᐅᔪᑦ ᐊᖏᒧᖅᑳᕆᔭᐅᔪᑦ ᑕᐃᒪᓐᓇ 
ᐃᒪᓐᓇ ᐱᖁᔭᖏᑦ ᒪᓕᓪᓗᒋᑦ ᐱᓂᐊᕐᒪ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᐅᔨᒪᒻᒪᑦ ᑕᐃᓐᓇ ᒥᔅᑕ ᑯᓘᑎᐊᐃ ᓄᑕᕋᓗᑦᑖᖅᐳᑦ ᑕᐃᑯᖓ 
ᐃᓕᓐᓂᐊᕆᐊᖃᑦᑕᕐᒪᑕ ᐊᖏᔪᖅᑳᕆᔭᐅᓪᓗᑕ ᐃᓕᓐᓂᐊᕐᕕᒻᒨᕌᖓᑕ. ᑕᐃᒪᓐᓇ ᓄᑕᕋᕋ ᑕᐃᒪᓐᓇ ᐃᓕᓐᓂᐊᖁᔭᕋ 
ᐃᓄᑦᑎᑐᑦ ᐃᒪᓐᓇᐃᓕᒍᓐᓄ ᑖᓐᓇᓗ. ᑕᐃᒪ ᑕᐃᒪᓐᓇᖃᐃ ᐃᓕᔾᓐᓂᐊᑎᑦᓯᑎᔭᕆᐊᖃᓕᕋᔭᖅᐸ ᐃᓄᑦᑎᑐᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᑯᓘᑎᐊᐃ ᑭᐅᓂᐊᕐᒥᔭᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓘᑎᐊᐃ. 
 
ᑯᓘᑎᐊᐃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒪᓐᓇ ᒫᓐᓇ ᑕᑯᖃᑦᑕᕋᑦᑕ ᐅᐃᕖᓪᓘᓐᓃᑦ ᑕᕝᕙᓂ 
ᓄᓇᕗᒦᑦᑐᖅ ᓴᐳᔾᔭᐅᒻᒪᑕ ᐱᖁᔭᕐᔪᐊᑎᒍᑦ. ᐃᓄᐃᑦ ᐅᖃᐅᓯᖏᑦ ᐱᔾᔪᑎᒋᓪᓗᒋᑦ ᓄᑕᖅᑲᒥᓐᓂ ᐃᓄᑦᑎᑐᑦ 
ᐃᓕᓐᓂᐊᖅᑎᑕᐅᖁᔨᑉᐸᑕ, ᐱᔪᓐᓇᕐᓂᖃᖏᑦᑐᑦ. 
 
ᐃᓄᑦᑎᑐᑦ ᐃᓕᓐᓂᐊᖅᑎᑕᐅᖁᔭᐅᑉᐸᑕ ᐊᖏᔪᖅᑳᒥᓐᓄ ᓄᑕᖅᑲᑦ. ᐃ, ᑖᒃᑯᐊ ᐅᐃᕖᑦ ᑲᔪᓯᖐᓐᓇᓂᐊᕐᒪᑕ 
ᐱᖁᔭᕐᔪᐊᑎᒍᑦ ᐱᔪᓐᓇᕐᓂᖃᖅᑎᑕᐅᒻᒪᑕᑦᑕᐅᖅ. ᑕᐃᒪᓐᓇᑦᑕᐅᖅ ᐅᕙᒍᑦᑕᐅᖅ ᑕᐃᒪᓐᓇ 
ᐱᔪᓐᓇᕐᓂᖃᖅᑎᑕᐅᔪᒪᒐᑦᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᑕᒪᓐᓇ ᐱᔪᓐᓇᕐᓂᖃᕐᒧᐊᕐᓂᖅ ᒪᓕᒐᑎᒍᑦ. ᐃ, 
ᑐᑭᓯᒐᔭᖅᑰᖏᒻᒪᑕ ᐃᓄᐃᑦ ᐃᓛᒃ. 
 
ᐃᒪᓐᓇ ᑭᐅᔭᐅᖅᑰᖏᓐᓇᒪ ᓄᑕᕋᒃᑲ ᐃᓕᓐᓂᐊᕆᐊᖁᒍᒃᑭᑦ ᐅᐃᕖᑎᑐᑦ ᐃᓄᑦᑎᑐᓪᓗ ᐃᓕᓐᓂᐊᖅᑎᑕᐅᖁᒍᒃᑭᑦ 
ᑕᐃᒪᓐᓇ ᐅᕙᖓᑎᑐᑦ ᐅᖃᕈᓐᓇᖁᒐᓗᐊᕋᒃᑭᑦ ᐅᕙᑦᑎᑐᑦ ᐅᕙᖓᓕ ᐅᖃᕈᓐᓇᖏᓐᓇᒪ ᐃᓄᑦᑎᑐᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᓲᓴᓐ ᕼᐊᑎᖕᒧᑦ ᑭᐅᔭᐅᑎᓐᓂᐊᖅᑕᕋ. 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕼᐊᑎ. 
 
Hᐊᑎ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᒥᓂᔅᑕᓗ. ᐃ, ᑕᐃᒪᓐᓇ ᑐᒃᓯᕋᕈᓐᓇᖅᐳᓯ. ᖃᓄᑎᒋ 
ᐊᖏᔪᖅᑳᖑᓪᓗᑎᑦ ᓄᑕᕋᑎᑦ ᖃᓄᖅ ᐃᓕᓐᓂᐊᖅᑎᑕᐅᖁᒍᕕᒋᑦ ᐃᓄᑦᑎᑐᑦ. ᐃᒻᒪᖃ, ᓈᒻᒪᒐᔭᖅᑐᒃᓴᐅᔪᖅ 
ᐃᓕᓐᓂᐊᑎᑦᑎᒍᑎᒋᔭᖏᑦ ᑕᐃᒪᐃᑦᑑᑐᐃᓐᓇᕆᐊᖃᕐᒪᑕ. ᐃᓅᓂᖏᑦ ᒪᓕᓪᓗᒋᑦ ᐅᐃᕖᑎᑐᑦ ᐃᓕᓐᓂᐊᕋᓗᐊᖅᐸᑕ. 
 
ᐅᕝᕙᓘᓐᓃᑦ ᐊᓯᐊᓄᑦ ᐃᓕᓐᓂᐊᕆᐊᖅᑎᑕᐅᒋᐊᖅᑎᒍᓐᓇᖅᑕᐃᑦ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᐃᑦ 
ᐅᖃᐅᓯᕆᔪᓐᓇᖏᓐᓇᑦᑎᒍᑦ. ᑖᒃᑯᐊ ᐅᐃᕖᑦ ᐱᔪᓐᓇᕐᓂᖃᕐᒪᑕ ᑲᓇᑕᒥ ᐱᖁᔭᕐᔪᐊᑎᒍᑦ, ᐅᕙᒍᓪᓕ 
ᐱᓕᕆᐊᕆᖏᓇᑦᑎᒍᑦ ᑕᒪᓐᓇ. ᓄᑕᖅᑲᑦ ᐱᑕᖃᕐᒪᑕ ᐃᓅᓪᓗᑎᑦ, ᐃᓅᓂᕐᒧᑦ. ᑕᕝᕙᓂ ᐃᓕᓐᓂᐊᕐᕕᖃᖅᑐᑎᓪᓗ 
ᐃᓄᑦᑎᑐᑦ. ᐊᒻᒪᓗᑦᑕᐅᖅ ᐅᖃᖅᑲᐅᒐᕕᑦ ᑖᒃᑯᐊ ᐊᔾᔨᒌᑦᑎᑕᐅᒋᐊᖃᕐᒪᑕ ᐱᒍᒪᓂᕆᔭᐅᔪᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᓐᓇ ᐊᐱᖅᓱᕐᕕᒋᔭᐃᑦ ᑳᖏᖅᓯᒪᒻᒪᑦ ᐊᐱᖅᑯᑏᑦ ᓄᖑᔾᔫᒥᓂᐊᓕᖅᐳᖅ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᖅᑕᐅᒍᓐᓇᖏᓐᓇᒪ ᐋᒃᑳᖅᑕᐅᒍᓐᓇᕐᓇᖓᓗ ᐱᖁᔭᒃᓴᖅ 7 
ᒪᓕᓪᓗᒍ ᑕᐃᒪᓐᓇᖃᐃ ᐅᐃᕖᑦ ᐃᓕᓐᓂᐊᕐᕕᖏᑦ ᐃᓄᑦᑎᑐᑦ ᐃᓕᓐᓂᐊᑎᑦᑎᒋᐊᖃᕋᔭᖅᐸᑦ? ᑐᒃᓯᕋᕐᕕᐅᒍᑎᒃ, 
ᐋᒃᑲᓘᕝᕙ, ᐄᓘᕝᕙ? ᑕᕝᕙᑐᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐹᕐᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓂ Education Act-ᒥ, Bill 21-ᒥ 
ᓇᓗᓇᐃᖅᓯᒪᓇᓱᒋᕈᔪᑦᑐᒍ ᖃᓄᑭᐊᖅ. ᐃᒪᖃᐃ ᓲᓴᓐ ᑐᑭᓯᕖᑦ? ᑭᐅᔪᓐᓇᖅᐱᐅᒃ? ᑖᓐᓇ ᑲᒪᒋᕕᒋᑎᒍᑦ? 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕼᐋᑎ. 
 
Hᐋᑎ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᒥᓂᔅᑕ. ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ ᑕᐃᒪᓐᓇ 
ᐋᖅᑭᒃᓯᒪᔪᖅ ᐅᑯᓂᖓ ᐱᖁᔭᑦᑎᓐᓂ ᖃᐅᔨᒪᓪᓗᑎᑦ ᒪᓕᒃᑎᑦᑎᔪᒃᓴᐅᔪᖅ ᐱᔭᕆᐊᑐᔫᒐᓚᒻᒪᑦ ᐅᕙᓃᖏᑦᑐᒍᑦ.  
 
ᐊᐃᕙᒍᑎᒋᖏᓇᑦᑎᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ, ᐋᒡᒐ, ᐄᓘᕝᕙ ᑭᐅᔾᔮᖏᑦᑐᒍᑦ. ᐃᒪᓐᓇᐃᓘᕋᑦᑕᓕ, 
ᐃᒪᓐᓇ ᒪᓕᒐᓕᕆᒐᑦᑕ ᐃᓄᐃᑦ ᓱᐳᔾᔭᐅᒋᐊᖃᕐᓂᖏᓐᓄᑦ ᐃᓄᐃᑦ ᐅᖃᐅᓯᖏᑦ. ᑕᐃᒃᑯᐊ ᐅᐃᕖᑎᑐᑦᑕᐅᖅ 
ᐃᓕᓐᓂᐊᕐᕖᑦ ᐱᔪᓐᓇᕐᓂᖃᕐᒥᒻᒪᑕᑦᑕᐅᖅ ᐅᐃᕖᑎᑐᑦ ᐃᓕᓐᓂᐊᑎᑦᑎᖁᔨᑉᐸᑕ ᐊᖏᔪᖅᑳᖏ. ᑖᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᒪᓕᒃᑐᒍᑦ ᑕᐃᒪᓐᓇ ᒪᓕᒍᑎᒻᒪᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕼᐊᑎ. ᐃᓕᓐᓂᐊᕐᓂᕐᒧᑦ ᑖᓐᓇ ᐱᖁᔭᒃᓴᖅ ᐱᓕᕆᐊᕆᓛᕐᒥᔭᕗᑦ ᓈᓴᐅᑎᓕᒃ 21-
ᒥᑦ, ᑖᓐᓇ ᐃᓕᓐᓂᐊᕐᓂᓕᕆᓪᓚᕆᓛᖅᑐᖅ ᒫᓐᓇ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᔾᔪᑎᔅᓴᖓᓂ ᐱᓕᕆᔪᒍᑦ. ᑖᓐᓇ 
ᐱᖁᔭᒃᓴᖅ 7. ᒥᔅ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ, ᑕᐃᒪᓐᓇ ᐅᖃᐅᓯᖃᕋᒪ ᑖᓐᓇ ᓴᐳᔾᔭᐅᒋᐊᖃᕐᓂᖏᑦ ᐅᖃᐅᓯᑦ 
ᐃᓚᖓᓃᑦᑐᖅ 8 ᐊᒻᒪᓗ 9, ᐱᖁᔭᒃᓴᖅ 7-ᒦᒻᒪᑕ, ᐃᓄᐃᑦ ᐅᖃᐅᓯᖏᑦ ᓴᐳᔾᔭᐅᒋᐊᖃᕐᓂᖏᑦ.  
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐅᖃᐅᓯᖃᖏᓐᓇᒪ.  
 
ᐅᕙᖓᓕ ᓲᕐᓗ, ᐅᐃᕖᑦᑎᑐᑦ ᐃᓕᓐᓂᐊᕐᕕᒻᒧᐊᕈᒪ, ᐱᖁᔭᒃᓴᖅ 7 ᒪᓕᒃᖢᒍ. ᐊᐱᕆᓗᖓᓗᑦ ᓄᑕᕋᒃᑲ ᐃᓄᑦᑎᑐᑦ 
ᐃᓕᓐᓂᐊᖅᑎᑕᐅᖁᔭᒃᑲ. ᑕᐃᒪᓐᓇᐃᓕᔪᕕᓂᐅᓐᓂᕈᒪᓕ, ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᑦ ᐅᖃᐅᓯᖃᖏᓐᓇᒪ. 
ᐆᒥᖓ ᐱᓕᕆᐊᕆᔭᑦᑎᓐᓂ ᐅᖃᐅᓯᖃᕋᒪ. ᑕᐃᒪᖃᐃ ᓄᑕᖅᑲᒃᑲ ᑕᐃᒪᓐᓇ ᐃᓕᓐᓂᐊᖅᑎᑕᐅᖁᒍᒃᑭᑦ ᑕᐃᒪᓐᓇ 
ᐱᔪᓐᓇᖅᐳᖔ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃ, ᑕᐃᒪᓐᓇ ᑐᒃᓯᕋᖅᑕᖃᑐᐊᖅᐸᑦ ᑕᐃᒪᐃᑦᑕᕆᐊᖃᓕᒑᔪᖅ, ᐊᖏᖅᐳᖓ, 
ᐄᑦᓯᐊᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓈᓴᐅᑎᓕᒃ 48.1-ᒥ, ᐊᖏᖅᐱᓯᐅᒃ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᒻᒪ ᓈᓴᐅᑎᓕᒃ 49-ᒥ, ᐊᖏᖅᐱᓯᐅᒃ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ ᑖᓐᓇ ᖃᖓ ᒪᓕᒐᓐᖑᓛᕐᓂᖓ, ᐊᖏᖅᑕᐅᓛᕐᓂᖓ ᑖᓐᓇ 
ᑕᑭᔪᒻᒪᕆᐊᓘᒻᒪᑦ ᑖᒃᑯᐊ ᑕᖅᑳᓂᒥᐅᑦ ᖃᐅᔨᒪᑦᑎᐊᕈᓐᓇᖁᓪᓗᒋᑦ. ᑕᐃᓐᓇ ᒥᓂᔅᑕ ᐱᓕᕆᔨᖏᓪᓗ ᐅᖃᕈᓐᓇᖅᐹᑦ 
ᑖᒃᑯᐊ 1, 2, 14, 15 ᓈᓴᐅᑎᖃᐅᕐᒪᑕ ᓇᓪᓕᐊ ᓯᕗᓪᓕᖅᐹᖑᓂᐊᖅᐸ ᐱᖁᔭᓐᖑᖅᑎᑕᐅᓂᐊᖅᐸᑦ ᓇᒡᓕᐊ 
ᓈᓴᐅᑎᒦᑦᑐᖅ?  
 
ᖃᓪᓗᓈᑎᑐᑦ ᐅᖃᐅᑎᔭᐅᒍᓐᓇᕈᒪᖃᐃ, ᑖᒃᑯᐊ ᒪᓕᒐᑎᒍᑦ ᑎᑎᕋᖅᓯᒪᔪᕐᔪᐊᒻᒪᕆᐊᓘᒻᒪᑕ. ᑕᐃᒪᖃᐃ ᓇᓪᓕᐊᖏᑦ 
ᓯᕗᓪᓕᖅᐹᖑᓂᐊᖅᐸᑦ ᖃᖓᓗ? ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᓯᑕᕚᓐ ᑯᓘᑎᐊᐃ, ᑭᐅᓂᐊᖅᑕᖓ ᑖᓐᓇ. ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓘᑎᐊᐃ. 
 
ᑯᓘᑎᐊᐃ: ᒪᒥᐊᓇᖅ, ᐃᓛᒃ, ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᒃᑯᑦ) ᐃᒪᓐᓇ ᐅᖃᑦᑎᐊᕋᓱᓐᓂᐊᖅᐳᖓ 
ᒪᓕᒐᑎᒎᖏᑦᑐᖅ ᖃᖓ ᒪᓕᒐᓐᖑᕐᓂᐊᕐᒪᖔᑦ. ᓈᓴᐅᑎᖃᕈᓘᔭᕐᒪᑦ ᑕᕝᕙᓂ ᐅᖃᖅᑲᐅᒻᒪᑦ. 

ᓯᕗᓪᓕᖅᐹᒥᑦ ᑖᒃᑯᐊ ᒪᓕᒐᕐᓂᑦ ᑎᑎᕋᖅᓯᒪᔪᑦ, ᑖᓐᓇ ᐃᓄᑦᑎᑑᖅᓯᒪᒋᐊᖃᕐᓂᖏᑦ ᓇᒥᑐᐃᓐᓇᖅ. ᑖᒃᑯᐊ, 
ᒫᓐᓇᑲᐅᑎᒋ ᒪᓕᒐᓐᖑᔾᔮᖏᑦᑐᑦ, ᑖᒃᑯᐊ ᓄᓇᓖᑦ ᐱᔅᓇᔅᖃᖅᑐᓪᓗ ᑲᑐᔾᔨᖃᑎᒌᓪᓗ, ᐊᓯᖏᓪᓗ ᓇᒻᒥᓂᖃᖅᑐᑦ 
ᐃᒪᓐᓇ ᐱᕕᒃᓴᖃᖅᑎᑕᐅᓂᐊᖅᑐᑦ ᒪᓕᒐᕐᓂᑦ ᒪᓕᒍᓐᓇᖁᓪᓗᒋᑦ, ᐱᖁᔭᒃᓴᖅ 7 ᐊᑖᒍᑦ. 
 
ᑕᐃᒪ ᒪᓕᒐᓐᖑᓛᖅᑐᖅ ᑲᒥᓯᓇᒧᑦ ᐊᖏᖅᑕᐅᒃᐸᑦ ᑖᒃᑯᐊ ᓄᓇᓕᖕᓂᑦ ᐱᔨᑦᓯᕋᐅᑏᑦ ᐱᔾᔪᑎᒋᓪᓗᒋᑦ 
ᒪᓕᒐᓐᖑᕈᒫᖅᑐᖅ ᐅᕙᓂ ᐅᑭᐅᑦ ᓯᑕᒪᑦ ᐊᓂᒍᖅᓯᒪᓕᖅᑎᓪᓗᒋᑦ ᑖᓐᓇ ᐱᓕᕆᐊᕆᓚᐅᖅᑎᓪᓗᑎᒍᑦ 
ᒪᓕᒐᓐᖑᓚᐅᖅᑎᓪᓗᒍ ᐃᒻᒪᖄ 2008ᖑᖅᐸᑦ 2012ᖑᓛᖅᑐᖅ.  
 
ᐃᓄᒃᑎᑐᑦ ᐃᓕᓐᓂᐊᕈᑎᒃᓴᐃᑦ ᐱᔾᔪᑎᒋᓪᓗᒋᑦ ᑕᒡᕙᓂ ᑎᑎᕋᖅᓯᒪᔪᖃᕐᒪᑦ ᐃᓚᖓᓃᑦᑐᖅ 8-ᒥ. 
ᒪᓕᒐᓐᖑᕐᓂᐊᖅᑐᖅ ᐃᓕᓐᓂᐊᓕᓵᖅᑐᓄᑦ ᒍᕋᐃᑦ 3ᒧᑦ ᔪᓚᐃ 1 2009 ᐊᕐᕋᒎᓛᖅᑐᒥ. ᔪᓚᐃ 1 ᑕᐃᒪᓐᓇ 
ᐱᕕᒃᓴᖃᑦᓯᐊᑎᑕᐅᕈᓐᓇᖁᑉᓗᒋᑦ ᐃᓕᓐᓂᐊᖅᑎᑦᓯᔨᒃᓴᐃᑦ ᐊᓯᖏᓪᓗ. ᑕᐃᑲᓂ ᐱᓕᕆᕝᕕᖕᒥ 
ᐊᑐᖅᑕᐅᒋᐊᖃᕐᓂᖓ ᐃᓄᒃᑎᑐᑦ  ᒪᓕᒐᓐᖑᕐᓂᐊᖅᑐᖅ ᑖᓐᓇ ᐅᑭᐅᑦ ᐱᖓᓱᑦ ᐊᓂᒍᖅᓯᒪᓕᖅᐸᑕ.  
 
ᐅᓇ ᒪᓕᒐᓐᖑᖅᐸᑦ ᑕᐃᒪ ᐃᒻᒪᖄ 2011-ᖑᖅᓯᒪᓕᖅᐸᑦ, ᑕᐃᒪᓐᓇ ᐸᕐᓇᒍᓐᓇᕐᓂᐊᕐᒪᑕ ᒐᕙᒪᒃᑯᑦ 
ᐃᓕᓐᓂᐊᖅᑎᑦᓯᒐᓚᒃᓗᑎᒃ ᑖᒃᑯᓂᖓ ᐃᓕᓐᓂᐊᖅᑎᑕᐅᒋᐊᖃᖅᑐᓂᒃ. ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᑦ 
ᐋᖅᑭᒃᑕᐅᓯᒪᕙᒌᕐᓂᐊᕐᒪᑕ ᐋᖅᑭᒃᑕᐅᒋᐊᖃᓛᕐᒪᑕ ᐱᓕᕆᐊᒃᓴᖏᓪᓗ ᖃᓄᐃᑦᑑᓂᖏᓐᓂᑦ ᐅᖃᐅᓯᕆᔭᐅᓗᑎᒃ.  
 
ᑕᐃᒪ ᒫᓐᓇᐅᓂᖓᓂ, ᐊᑐᓕᖅᑕᐅᒋᐊᖃᖅᑐᑦ ᒫᓐᓇ ᓲᕐᓗ ᓂᕈᐊᒐᒃᓴᐅᖃᑕᐅᒍᒪᔪᑦ ᑲᑎᒪᔨᐅᓂᐊᖅᑐᓂᒃ ᑖᒃᑯᓂᖓ 
ᓂᕈᐊᖅᑐᒃᓴᓂᒃ ᓴᖅᑭᑦᑐᖃᕐᓂᐊᕐᒥᖕᒪ ᒫᓐᓇᑲᐅᑎᒋ ᓴᖅᑭᑕᐅᓗᑎᒃ ᑖᒃᑯᐊ. ᐊᐱᕆᓚᐅᕋᕕᑦ ᓇᓕᐊᖕᓂᒃ  
ᒪᓕᒐᓐᖑᑲᐅᑎᒋᓂᐊᕐᒪᖔᑕ, ᑖᓐᓇ ᒥᓂᔅᑕᐅᒐᔭᖅᑐᖅ ᐅᖃᐅᓯᓕᕆᓂᕐᒧᑦ ᓴᖅᑮᑲᐅᑎᒋᓂᐊᖅᑐᖅ ᐅᓇ ᒪᓕᒐᖅ 
ᐊᓂᒍᖅᑎᑕᐅᑐᐊᖅᐸᑦ.  
 
ᐅᖃᐅᓯᓕᕆᓂᕐᒧᑦ ᑲᒥᓯᓇ, ᔪᓚᐃ 1, 2009ᖑᓕᖅᐸᑦ, ᒪᓕᒐᓐᖑᕐᓂᐊᖅᑐᖅ ᐃᓄᐃᑦ ᐅᖃᐅᓯᖏᑦ 
ᐱᔪᓐᓇᕐᓂᖃᕐᓂᖏᑦ ᐃᓄᐃᑦ ᐅᖃᐅᓯᒥᒍᑦ ᑖᓐᓇ ᒪᓕᒐᓐᖑᕐᓂᐊᖅᑐᖅ ᑖᒃᑯᐊ ᑲᒥᓯᓇᐅᑉ ᒫᓐᓇ ᐱᓕᕆᐊᕆᔭᖏᑦ 
ᑖᒃᑯᐊ ᑲᔪᓯᖏᓐᓇᕐᓂᐊᖅᖢᑎᒃ.  
 
ᑕᐃᒪᓐᓇ ᐸᕐᓇᒃᑎᑦᓯᒐᓱᒋᐊᖃᕐᓂᐊᕋᑦᑕ ᑕᒪᒃᑯᓂᖓ ᐱᑕᖃᖏᑦᑐᓂᒃ ᒫᓐᓇ. ᑖᒃᑯᐊ, ᐸᕐᓇᒃᓯᒪᓕᑐᐊᕈᑦᑕ, 
ᒪᓕᒐᓐᖑᖅᑎᑕᐅᒍᒫᕐᓗᑎᒃ ᑖᒃᑯᐊ ᐃᓚᖏᑦ ᐅᖃᐅᓯᕆᖅᑲᐅᔭᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑰᓕ. 

ᑰᓕ (ᑐᓵᔨᒃᑯᑦ) : ᐃᒃᓯᕙᐅᑕᖅ, ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᑖᓐᓇᖃᐃᓴᖅᑭᑎᑦᓯᒍᓐᓇᖅᐸ 
ᐅᖃᐅᓯᕆᖅᑲᐅᔭᒥᓂᒃ ᑖᒃᑯᓂᖓ ᑕᒡᕙᓂ ᑎᑎᕋᖅᑕᑲᐅᓯᒪᓂᐊᖅᑰᖅᑑᒐᓗᐊᑦ ᑲᑎᒪᔾᑎᒋᔭᑉᑎᓐᓂᑦ ᐅᑉᓗᒥ. 
ᐅᖃᓕᒫᓗᐊᕌᓗᒍᒪᖃᑦᑕᖏᓐᓇᑉᑕ. ᐃᒻᒪᖄ ᒥᓂᔅᑕ ᐊᖃᒍ ᑐᓂᓯᒍᓐᓇᖅᐸ ᑖᒃᑯᓂᖓ ᐅᖃᐅᓯᕆᔭᐅᖅᑲᐅᔪᓂᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑖᒃᑯᐊ ᐃᓕᔅᓯᓐᓄᑦ ᒪᓂᒻᒪᖕᓂᐊᖅᐸᕗᑦ ᖃᖓ ᐱᒋᐊᕋᔭᕐᒪᖔᑕ ᐊᔾᔨᒌᖏᑦᑐᓂᑦ 
ᑖᒃᑯᓇᓂ ᒪᓕᒐᒃᓴᐅᑉ ᐃᓗᐊᓃᑦᑐᓂᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᓇᓴᐅᑎᓕᒃ 49ᒥᒃ, ᐊᖅᐱᓯᐅᒃ? ᒥᓂᔅᑕ ᑕᐹᖅᔪᒃ. 
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 021 - 2(4): ᒪᓕᒐᒃᓴᖅ 7 - ᐋᕐᑭᒋᐊᕈᑦ ᐃᓚᔭᐅᔪᖅ ᐅᖃᓕᒫᕐᕕᒃ 49 

ᑭᖑᓂᐊᒍᑦ (ᑕᐹᖅᔪᒃ) 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒫᓐᓇ ᐱᒋᐊᖅᑎᑦᑎᔪᒪᓪᓗᖓ ᑖᓐᓇ Bill 7, 
ᐃᓛᒃ ᒪᓕᒐᒃᓴᖅ 7 ᓄᑖᒥᒃ ᓴᖅᑮᖁᓪᓗᒍ. ᐅᓇ ᐱᔾᔪᑎᒋᓪᓗᒍ ᓄᑖᒥᒃ ᐋᖅᑭᒋᐊᕈᑎᖓ ᑖᓐᓇ Bill 7, ᐃᓛᒃ 
ᐃᒻᒥᒍᑦ ᐊᐅᓚᔪᓐᓇᖁᓪᓗᒍᐃᓛᒃ ᑕᒪᒃᑯᐊ ᒪᓕᒐᓐᖑᖅᐸᓪᓕᐊᔪᓪᓗ ᐊᒻᒪᓗ ᐱᔪᓐᓇᐅᑎᒋᕙᓪᓕᐊᔭᖏᑦ ᐃᓄᐃᑦ 
ᐅᖃᐅᓯᖏᓐᓂᑦ ᓴᐳᒻᒥᔭᕆᐊᖃᕐᓃᑦ ᒫᓐᓇ ᐱᒋᐊᕆᐊᖃᕐᒪᑕ ᑭᖑᕙᖅᓯᒪᖏᓪᓗᑎᒃ.  
 
Bill 6 ᐊᒻᒪ 7 ᓲᕐᓗ, ᐊᑕᐅᑦᓯᒃᑯᑦ ᓴᓇᓚᐅᖅᓯᒪᒐᑦᑎᒍᑦ ᐃᒻᒥᖕᓄᑦ ᓲᕐᓗ ᐊᒃᑐᐊᖃᑦᑕᐅᑎᓪᓗᑎᒃ 
ᓄᓇᕗᒻᒥᐅᓕᒫᓄᑦ ᓲᕐᓗ ᐊᑲᐅᕚᓪᓕᕈᓐᓇᖁᓪᓗᒍ. ᑭᓯᐊᓂᓂ, ᑭᓯᐊᓂᖃᕐᒪᑦ section 38 Nunavut Act 
ᓇᓗᓇᐃᖅᑐᒍ, ᑲᓇᑕᐅᑉ ᒐᕙᒪᒃᑯᖏᑦ ᐊᖏᕆᐊᖃᕐᒪᑕ ᑖᓐᓇ ᒪᓕᒐᓐᖑᒪᐅᖅᑳᑎᓐᓇᒍ ᐅᖃᐅᓰᑦ 
ᐃᓕᓴᕆᔭᐅᓯᒪᓂᖏᑦ ᑕᒫᓂ ᓄᓇᕗᒻᒥ. ᑖᓐᓇ ᐱᔾᔪᑎᒋᓪᓗᒍ Bill 6 ᔫᓂᒥᑦ ᐊᖏᖅᑕᐅᓚᐅᖅᑑᒐᓗᐊᖅ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ ᓴᓐᖏᑎᑦᑎᔪᓐᓇᖏᒻᒪᑦ ᒪᓕᒐᓕᐅᕐᕕᒃᔪᐊᖓᓂ ᐊᖏᖅᑕᐅᒪᐅᖅᑳᑎᓐᓇᒍ. 
ᑕᒪᓐᓇᓗ ᑭᖑᕙᖅᐹᓪᓕᕈᑎᒋᓂᐊᖅᑕᕗᓪᓗ ᓇᓗᓇᖅᑰᔨᒍᓐᓃᕐᒪᑦ, ᒫᓐᓇ ᑐᓴᐅᒪᒐᑦᑕ ᑲᓇᑕᒥᐅᑎᒍᑦ 
ᓂᕈᐊᕕᒃᔪᐊᖅᑎᑕᐅᒑᔪᐊᓘᓕᕋᑦᑕ ᒫᓐᓇ ᒐᕙᒪᖃᕈᓐᓃᖅᓯᒪᐹᖅᑐᑕᓘᓐᓃᑦ ᑕᐃᒪᐃᑦᑑᓂᖓᓄᑦ.  
 
ᐃᒃᓯᕙᐅᑖᖅ ᐅᓇ ᖁᕕᐊᒋᔭᕋ, ᑖᓐᓇ Bill 7 ᑖᒃᓱᒪ Bill 6 ᐊᓪᓕᒋᖏᒻᒪᒍ, ᐊᔾᔨᒋᖏᑎᐊᕐᒪᒍ. ᑕᕝᕙᓂ ᓄᓇᕗᒻᒥ 
ᐱᔪᓐᓇᐅᑏᑦ ᖃᐃᑕᐅᓯᒪᔪᑦ ᑕᕝᕙᓂ ᓇᓗᓇᐃᖅᓯᒪᒻᒪᑦ, ᓄᓇᕗᒻᒥᐅᒡᒎᖅ ᓴᓐᖏᓂᖃᑦᑎᐊᒻᒪᕆᑉᐳᑦ 
ᒪᓕᒐᓕᐅᕈᓐᓇᖅᐳᑦ ᑕᒪᒃᑯᐊ ᐅᖃᐅᓯᕐᓄᓪᓗ ᐱᓕᒻᒪᒃᓴᐅᑎᒃᓴᐃᑦ ᐊᓯᐅᔾᔨᑦᑕᐃᓕᒪᔭᐅᔭᕆᐊᖃᕐᓂᖏᓐᓄᑦ 
ᒪᓕᒐᓕᐅᕈᓐᓇᕋᑦᑕ ᐃᓄᐃᑦ ᐅᖃᐅᓯᖏᓐᓄᑦ. ᑕᒪᓐᓇ ᓲᕐᓗ ᓇᒻᒥᓂᕐᓕ ᐊᐅᓚᒃᑲᑦᑎᒍ Bill 7. 
 
ᑕᐃᒪᐃᑦᑑᓂᖓᓄᑦ ᑕᐃᒪ ᐱᒋᐊᕈᑎᒃᓴᒥᑦ ᐋᖅᑭᒃᓯᒪᐅᕋᒪ ᑖᓐᓇ ᐃᓱᒪᒋᔭᐅᒍᓐᓇᕋᔭᕐᒪᖔᑦ Bill 7 
ᒪᓕᒐᓐᖑᖅᐸᒌᒍᓐᓇᕐᒪᖔᑦ ᐅᕝᕙᓘᓐᓃᑦ ᑖᓐᓇ ᐅᑕᖅᑭᔭᕿᐊᖃᕋᔭᕐᒪᖔᑦᑎᒍᑦ Bill 6 ᑲᓇᑕᐅᑉ 
ᒪᓕᒐᓕᐅᕐᕕᒃᔪᐊᖓᓂᑦ ᐊᖏᖅᑕᐅᑉᐸᑦ ᑭᓯᐊᓂ ᐱᓇᔭᕐᒪᖔᒍ.  
 
ᑕᐃᒪᐃᑦᑑᓂᖓᓄᑦ ᐃᓕᒃᓯᓐᓄᑦ ᐃᑲᔪᖅᓱᖅᑕᐅᔪᒪᒐᓗᐊᖅᐳᖓ ᑖᓐᓇ ᐋᖅᑭᒋᐊᕈᑎ. ᑖᒃᑯᐊ ᐅᖃᐅᓯᕐᓄᑦ 
ᐱᓕᕆᐊᕆᓯᒪᔭᕗᑦ ᓴᐳᒻᒥᔭᐅᑦᑎᐊᕈᓐᓇᖁᓪᓗᒍ, ᐱᒋᐊᑦᑎᐊᕈᓐᓇᖁᓪᓗᒍᓗ ᓇᒻᒥᓂᖅ ᐋᖅᑭᒃᓯᒪᔭᑯᓗᑦᑎᓐᓂ 
ᐊᐅᓚᔾᔭᒋᐊᕐᕕᖃᕐᓂᐊᑎᓪᓗᒍ. ᑖᒃᑯᐊ ᑕᐃᒪ ᐊᔭᐅᖅᑎᒃᑯᑦ ᑖᔅᓱᒥᖓ ᖃᓄᖅᑑᖃᑎᒋᓯᒪᔭᒃᑲ. 
 
ᐃᒃᓯᕙᐅᑖᖅ, ᐅᓇ ᐱᖁᔨᕗᖔᕈᑎ ᐃᒪᓐᓇ ᐱᔭᕆᐊᑐᔪᐊᓘᖏᑦᑐᖅ. ᐱᖁᔨᕗᖔᕈᑎ ᐃᒪᓐᓇ ᐱᔾᔪᑎᖃᕐᒪᑦ ᑖᓐᓇ 
ᑲᔪᓯᖏᑦᑐᕕᓂᐅᓐᓂᖅᐸᑦ Bill 6, ᑭᖑᕙᖅᓯᑎᑦᑎᑐᐃᓐᓇᕆᐊᖃᕐᒪᑦ ᑖᔅᓱᒥᖓ ᒫᓐᓇ ᐅᖃᐅᓯᕆᔭᑦᑎᓐᓂ Bill 7-ᒥ, 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᔅᓴᖏᑦ. ᑭᓯᐊᓂ ᖃᐅᔨᒪᒐᑦᑕ ᑕᒪᓐᓇ ᓄᖅᑲᖔᖅᑎᑦᑐᓐᓇᐃᓕᒐᑦᑎᒍᑦ, 
ᑭᓯᐊᓂ ᐊᐅᓚᔾᔭᓪᓗᓂᐅᒋᐊᖃᓕᕐᒪᑦ, ᑐᐊᕕᕐᓇᒃᓯᒻᒪᑦ. 
 
ᐃᒃᓯᕙᐅᑖᖅ, ᑕᐃᒪ ᑕᒪᓐᓇ ᐃᑲᔪᖅᓯᖅᑕᐅᒍᒪ ᑖᒃᓱᒪ ᐋᖅᑭᒋᐊᕈᑎᒋᔪᒪᔭᕐᓄᑦ motion-ᒧᑦ. ᑕᒪᓐᓇ 
ᐋᖅᑭᒍᑎᒋᓂᐊᕐᒪᒍ ᑲᔪᓯᒍᓐᓇᕋᔭᕋᑦᑕ.  

ᐃᒃᓯᕙᐅᑖᖅ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ ᐅᔾᔨᕈᓱᖅᑰᕐᒪᑕ ᑖᓐᓇ ᑕᑭᔪᑲᓪᓚᒻᒪᕿᐅᒻᒪᑦ ᐱᖁᔨᕗᖔᕈᑎ. 
ᑕᐃᒪᓕ ᐊᐱᕆᒐᓗᐊᖅᐳᖓ ᑖᒃᑯᐊ ᒫᓐᓇ ᑲᑎᒪᔨᐊᓛᖑᓚᐅᐱᓪᓚᒃᑐᑎᑦ ᑲᑎᒪᔨᐅᔪᑎᒍᑦ ᒫᓐᓇ. ᑖᓐᓇ 
ᐅᖃᐅᓯᕆᔭᐅᑐᐃᓐᓇᕐᓗᒍ ᓇᓗᓇᐃᖅᑕᐅᔪᓐᓇᕐᒪᖔᑦ ᐅᖃᓕᒫᖅᓯᒪᔪᑐᑦ ᑕᐃᒪᓐᓇ ᑕᐅᑐᑦᑕᐅᔪᓐᓇᕐᒪᖔᑦ ᐊᒻᒪᓗ 
ᑖᒃᑯᓗᖓ ᑲᑎᒪᔾᔪᑎᒋᓚᐅᖅᑕᑎᓐᓄᑦ ᑕᒪᕐᒥᑦᑎᐊᖅ ᑎᑎᕋᖅᑕᐅᓯᒪᖁᓪᓗᒍ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ. ᑖᓐᓇ ᐱᖁᔨᕗᖔᕈᑦ ᐅᖃᐅᓯᕆᔭᖓ ᓵᔅᓯ ᖄᖓᓃᑦᑐᖅ ᐸᐃᑉᐹᒃᑯᕕᒻᒥ 
ᑐᖑᔪᖅᑐᒥᑦ. ᐱᓯᒪᔭᓰ?  
 
ᑲᑎᒪᔩᑦ ᐊᖏᖅᐹᑦ ᑖᓐᓇ ᐱᖁᔨᕗᖔᕈᑎᐅᑉ ᑕᑭᓂᖓ ᒪᓕᑦᑐᒍ, ᑖᓐᓇ ᐅᖃᓕᒫᖅᑕᐅᓯᒪᔪᑎᑐᑦ ᐱᖁᓕᖅᐱᓯᐅᒃ 
ᑕᕝᕙᓂ ᑲᑎᒪᔾᔪᑎᕕᓂᑦᑎᓐᓂ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᕋᔅᓯ.  
 
ᑖᒃᑯᐊ ᐃᓚᔭᐅᓗᑎᒃ ᑭᖑᓂᐊᓂ ᑎᑎᕋᖅᓯᒪᓂᐅᑉ 49-ᒥ:  

 
ᐋᖅᑭᒋᐊᕈᑕᐅᔪᖅ  

 
ᐋᖅᑭᒋᐊᕈᑕᐅᔪᖅ  
50. (1) ᑖᓐᓇ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑕᐃᒪᑐᑦ ᐋᖅᑭᒃᓯᒪᓂᖓᑕ ᑖᑉᓱᒪ ᐃᓚᖓᑎᒍᑦ ᑭᓯᐊᓂ, 
ᑕᐃᑲᓂ ᐅᑉᓗᖓᓂᒃ ᑖᓐᓇ ᐱᖁᔭᖅ ᑲᔪᓯᑎᑕᐅᒍᓂ, ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓂ ᐱᖁᔭᖅ, S.Nu. 
2008, c.10, ᐊᖏᖅᑕᐅᕌᓂᒃᓯᒪᙱᒻᒪᑦ ᒪᓕᒐᓕᕆᕝᕕᒡᔪᐊᕐᒥ ᑕᐃᒪᒃ ᐊᑐᕆᐊᖃᖅᑎᑕᐅᑉᓗᓂ ᐃᓚᖓᓄᑦ 
38-ᒥ ᓄᓇᕗᑦ ᐱᖁᔭᖓᑦᑎᒍᑦ (ᑲᓇᑕ).   
 
 (2) ᑐᑭᖓᑦ “ᐅᖃᐅᓯᓕᕆᓂᕐᒧᑦ ᑭᒡᒐᖅᑐᖅᑎ” ᐃᓚᒃᑲᓐᓂᖓᓂᒃ 1(1)-ᒥ ᐋᖅᑭᒋᐊᖅᑕᐅᕗᖅ 
ᐲᖅᑕᐅᑉᓗᓂ “ᐃᓚᒃᑲᓐᓂᖓᑦ 16(1)” ᐊᒻᒪ ᐃᓚᔭᐅᖔᕐᓗᓂ “ᐃᓚᒃᑲᓐᓂᖓᑦ 18(1)”.  
 

(3) ᑖᒃᑯᐊ ᑐᑭᖏᑦ ᐃᓚᔭᐅᕗᑦ ᐃᓚᒃᑲᓐᓂᖓᓄᑦ 1(1) ᑎᑎᖅᑲᑦ ᐋᖅᑭᐅᒪᓂᖏᑦ ᒪᓕᒡᓗᒋᑦ: 
 
“ᐊᐅᓚᑦᑎᔨᑦ ᐊᒻᒪ ᐱᔨᑦᑎᕋᐅᑎᓄᑦ ᑲᑎᒪᔨᑦ” ᑐᑭᖃᖅᐳᖅ ᐊᐅᓚᖅᑎᔨᑦ ᐊᒻᒪ ᐱᔨᑦᑎᕋᐅᑎᓄᑦ ᑲᑎᒪᔨᑦ 
ᓴᖅᑭᑕᐅᓯᒪᔪᑦ ᒪᓕᒐᓕᐅᖅᑎᒃᑯᑦ ᐊᐅᓚᑦᑎᔩᓪᓗ ᑲᑎᒪᔨᖏᑦᑕ ᐱᖁᔭᖓᑦ; (Management and Services 
Board)  
 
 (4) ᑐᑭᖓᑦ “ᒐᕙᒪᓕᕆᔨᒃᑯᑦ” ᐃᓚᒃᑲᓐᓂᖓᓂᒃ 1(1) ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ:  
 
“ᒐᕙᒪᓕᕆᔨᒃᑯᑦ” ᑐᑭᖃᖅᐳᖅ, ᑭᓯᒥ ᑭᓯᐊᓂ ᐊᓯᐊᒍᑦ ᐊᑐᐃᓐᓇᐅᑎᑕᐅᒍᓂ ᒪᓕᒐᕋᓛᑎᒍᑦ, ᑎᒥᒋᔭᐅᕗᖅ 
ᐃᒪᐃᓕᖓᑉᓗᓂ  

(a) ᓴᖅᑭᑕᐅᓯᒪᓗᓂ ᒪᓕᒐᖏᑦᑎᒍᑦ ᓄᓇᕗᑦᒥ,  
(b) ᒪᓕᒋᐊᖃᕐᓗᓂ ᖃᓄᐃᓕᐅᖁᔨᓂᖓᑕ ᒥᓂᔅᑕᐅᑉ ᐅᕝᕙᓖᓐᓃᑦ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ, 

ᐊᒻᒪ  
(c) ᓇᓗᓇᐃᒃᑯᑕᖃᕐᓗᓂ ᒐᕙᒪᓕᕆᔨᐅᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᑦ 1(1) ᑮᓇᐅᔭᓕᕆᔾᔪᑎᓂᒃ 

ᐊᐅᓚᑦᑎᔩᑦ ᐱᖁᔭᖓᓂᒃ; (public agency)  
 
 (5) ᑐᑭᖓᑦ “ᐊᔾᔨᒌᖏᑦᑐᓄᑦ ᐅᖃᐅᓯᕐᓄᑦ ᑲᓯᒥᓇ” ᐃᓚᒃᑲᓐᓂᖓᓂᒃ 1(1)-ᒥ ᐲᖅᑕᐅᕗᖅ.  
 

(6) ᑐᑭᖓᑦ “ᐊᕕᒃᑐᖅᓯᒪᓂᕐᒥ ᐊᐅᓚᑦᑎᔨᖃᕐᕕᒃ” ᐃᓚᒃᑲᓐᓂᖓᓂᒃ 1(1)-ᒥ ᐲᖅᑕᐅᕗᖅ ᐊᒻᒪ 
ᐅᑯᓂᖓ ᐃᓚᔭᐅᑉᓗᓂ:  

“ᐊᕕᒃᑐᖅᓯᒪᓂᕐᒥ ᐊᐅᓚᑦᑎᔨᖃᕐᕕᒃ” ᑐᑭᖃᖅᐳᖅ  
(a) ᓄᓇᕗᑦ ᒐᕙᒪᒃᑯᑦ,  
(b) ᐃᖅᑲᖅᑐᐃᕝᕕᓕᕆᔾᔪᑕᐅᔪᓂᒃ ᐅᕝᕙᓖᓐᓃᑦ ᐊᔾᔨᕐᓚᖓᓂᒃ ᐃᖅᑲᖅᑐᐃᕝᕕᓕᕆᔾᔪᑕᐅᔪᓂᒃ 

ᑎᒥᖁᑎ,  
(c) ᒪᓕᒐᓕᐅᕐᕕᒃ, ᐊᒻᒪ  
(d) ᒐᕙᒪᓕᕆᔨᒃᑯᑦ; (territorial institution)  

 
(7) ᑎᑎᕋᖅᓯᒪᓂᖅ 24(2)(i) ᐲᖅᑕᐅᕗᖅ.  

 
(8) ᐃᓚᖓᑦ 25 ᐲᖅᑕᐅᕗᖅ ᐊᒻᒪ ᐅᑯᓂᖓ ᐃᓚᔭᐅᑉᓗᓂ:  

 
ᐊᑐᓕᖅᑎᑦᑎᓂᖅ ᐱᔭᒃᓴᓂᒃ  
25. (1) ᒥᓂᔅᑕᐅᔪᖅ ᐃᒪᐃᓐᓂᐊᖅᐳᖅ  

(a) ᓴᖅᑭᔮᖅᑎᑦᑎᓗᓂ ᐊᐅᓚᑦᑎᐊᖅᑐᒥᒃ ᐊᑑᑎᖃᑦᑎᐊᖅᑐᒥᒃ ᐊᑐᓕᖅᑎᑦᑎᓂᕐᒥᒃ ᐊᒻᒪ 
ᒪᓕᑦᑎᐊᖅᑐᒥᒃ ᑖᑉᓱᒥᖓ ᐱᖁᔭᕐᒥᒃ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖓᑦᑎᒍᑦ 
ᐊᒻᒪ ᓄᓇᓕᐅᔪᓂᒃ;  

(b) ᐋᖅᑭᒃᓱᐃᓗᓂ ᐊᑐᓕᖁᔭᐅᔪᓂᒃ, ᖃᐅᔨᓴᕐᓗᓂᒋᑦ, ᐊᐅᓚᓪᓗᓂᒋᑦ ᐊᒻᒪ 
ᖃᐅᔨᓴᖃᑦᑕᕐᓗᓂᒋᑦ ᐅᖃᐅᓯᕐᒧᑦ ᑲᒪᒋᔭᐅᒋᐊᖃᖅᑐᓂᒃ, ᐊᑐᐊᒐᖏᑦ, ᐱᓕᕆᐊᑦ ᐊᒻᒪ 
ᐱᔨᑦᑎᕋᐅᑎᑦ ᐱᓕᕆᕝᕕᖏᑦᑎᒍᑦ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᒐᕙᒪᓕᕆᔨᒃᑯᖏᓐᓂᒃ; 
ᐊᒻᒪ  

(c) ᐊᑐᕆᐊᖃᖅᑎᑦᑎᓗᓂ ᐊᓯᖏᓐᓂᒃ ᐊᑐᓕᖁᔭᐅᓯᒪᔪᓂᒃ ᑲᔪᓯᔾᔪᑎᖏᓐᓂᒃ ᐊᒻᒪ 
ᖃᓄᐃᓕᐅᕈᑎᖏᓐᓂᒃ ᑲᒥᓯᓇᐅᑉ ᒪᓕᒐᓕᐅᖅᑎᓄᑦ ᑲᑎᒪᔨᖏᓐᓂᒃ.  

 
ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑦ  

(2) ᒥᓂᔅᑕᐅᔪᖅ ᐃᒪᐃᓐᓂᐊᖅᐳᖅ, ᐅᖃᖃᑎᖃᕐᓗᓂ ᐊᕕᒃᑐᖅᓯᒪᓂᐅᑉ ᐊᐅᓚᑦᑎᔨᖃᕐᕕᖓᓐᓂᒃ ᐊᒻᒪ 
ᓄᓇᓕᖏᓐᓂᒃ,  

(a) ᓴᖅᑭᑦᑎᓗᓂ ᑲᒪᒋᐅᔭᖃᑦᑕᕐᓗᓂᒋᓪᓗ ᐸᕐᓇᒃᓯᒪᑦᑎᐊᖅᑐᓂᒃ ᐊᑐᓕᖁᔭᐅᔪᓂᒃ 
ᐅᖃᐅᓯᕐᒧᑦ ᑲᒪᒋᔭᐅᒋᐊᖃᖅᑐᓂᒃ, ᐊᑐᐊᒐᖏᑦ, ᐱᓕᕆᐊᑦ ᐊᒻᒪ ᐱᔨᑦᑎᕋᐅᑎᑦ 
ᐱᓕᕆᕝᕕᖏᑦᑎᒍᑦ ᓄᓇᕗᑦ ᒐᕙᒪᒃᑯᓐᓂ ᐊᒻᒪ ᒐᕙᒪᓕᕆᔨᑯᒃᖏᓐᓂᒃ;  

(b) ᐅᔾᔨᕆᓗᓂᒋᑦ, ᐃᓛᒃᑰᖅᓯᒪᔪᒥᒃ ᐸᕐᓇᐅᑎᐅᑉ ᐃᓚᖓᓂᒃ, ᑕᒪᕐᒥᒃ ᖃᓄᐃᓕᐅᕐᓃᑦ 
ᐊᒻᒪ ᒐᕙᒪᓅᖓᔪᓂᒃ ᐱᕕᒃᓴᓂᒃ ᐱᔭᕆᐊᖃᕐᓗᓂᔾᔪᒃ ᑕᐃᒫᒃ 
ᐊᑐᓕᖅᑎᑦᑎᓂᐊᖅᑎᓪᓗᒋᑦ ᑖᑉᓱᒥᖓ ᐱᖁᔭᕐᒥᒃ ᐊᒻᒪ ᐃᓕᑕᕆᔭᐅᓯᒪᓂᓖᑦ 
ᐅᖃᐅᓯᕐᓂ ᐱᖁᔭᖓᓂᒃ;  

(c) ᐃᓚᓕᐅᑎᖃᑕᐅᓗᓂᐅᒃ ᐃᓚᖓᓂᒃ ᐸᕐᓇᐅᑎᐅᑉ ᐱᔾᔪᑎᖃᖅᑐᒥᒃ ᑖᑉᓱᒥᖓ 
ᐱᖁᔭᕐᒥᒃ, ᐸᕐᓇᒍᑎ ᐋᖅᑭᒃᑕᐅᓯᒪᔪᖅ ᐃᒪᐃᓐᓂᐊᕐᓗᓂ  
(i) ᓇᓗᓇᐃᖅᓯᓯᒪᓗᓂ ᐊᒻᒪ ᐋᖅᑭᒃᓱᖅᓯᒪᓗᓂ ᖃᓄᐃᓕᐅᕐᓂᐅᔪᓂᒃ ᐊᒻᒪ 

ᖃᓄᐃᓕᐅᕈᑎᖃᕐᓗᑎᒃ ᐱᔾᔪᑎᖃᖅᑐᒥᒃ ᐃᓄᐃᑦ ᐅᖃᐅᓯᖓᓂᒃ 
ᓴᙱᒃᑎᑦᑎᒋᐊᕐᓂᕐᒥᒃ ᐊᒻᒪ ᓴᖅᑭᔮᖅᑎᑦᑎᓂᕐᒥᒃ, ᐱᓗᐊᖅᖢᒋᑦ ᓄᓇᓖᑦ 
ᐊᒻᒪ ᐊᕐᕌᒍᓕᕇᖕᓃᑦ ᑕᐅᑐᒡᓗᒋᑦ ᑕᐃᒪᒃ ᐊᔾᔨᐅᖏᑦᑐᒥᒃ 
ᐃᓱᒫᓘᑎᖃᖅᑐᓄᑦ ᐅᖃᐅᓯᐅᑉ ᐊᓯᐅᕙᓪᓕᐊᓂᕐᒧᑦ ᒥᒃᓵᓄᑦ ᐅᕝᕙᓘᓐᓃᑦ 
ᐃᓚᓕᐅᑎᑐᐃᓐᓇᕐᓂᕐᒧᑦ, ᐊᒻᒪ  

(ii) ᓇᓗᓇᐃᔭᐃᑦᑎᐊᕐᓗᓂ ᐱᔭᒃᓴᑦ ᐊᒻᒪ ᑲᒪᒋᒋᐊᖃᖅᑕᖏᓐᓂᒃ 
ᐊᑐᓕᖅᑎᑦᑎᓂᐊᕐᓗᓂ ᐸᕐᓇᐅᑎᒥᒃ, ᐃᓚᒋᖃᑕᐅᓗᒍ ᑕᐃᒃᑯᐊ ᒐᕙᒪᒃᑯᑦ 
ᐅᕝᕙᓘᓐᓃᑦ ᓇᖕᒥᓂᖃᖅᑐᒃᑰᖅᑐᑦ ᑎᒦᑦ, ᓄᓇᓖᑦ ᐅᕝᕙᓘᓐᓃᑦ 
ᐃᓄᑐᐃᓐᓇᕐᓄᑦ; 

(d) ᐃᓚᓕᐅᔾᔨᓗᓂ ᖃᓄᐃᓕᐅᕈᑎᓂᒃ ᐸᕐᓇᐅᑎᒧᑦ  
(i) ᖃᐅᔨᓴᕐᓗᓂ ᐊᒻᒪ ᖃᐅᔨᒋᐊᑦᑎᐊᕐᓗᓂ ᑕᐃᒃᑯᐊ ᒐᕙᒪᓕᕆᔨᒃᑯᑦ 

ᑐᓴᖅᑎᑦᑎᓕᕆᕙᒃᑐᑦ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᑎᕙᒃᑐᑦ ᐱᔨᑦᑎᕋᐅᑎᓂᒃ  

 ᐃᓄᑐᐃᓐᓇᕐᓄᑦ ᐊᑐᕐᓗᑎᒃ ᐃᓕᑕᕆᔭᐅᓯᒪᔪᒥᒃ ᐅᖃᐅᓯᕐᒥᒃ 
ᓈᒻᒪᒃᑲᓗᐊᕐᒪᖔᑕ ᐅᖃᕈᓐᓇᕐᓂᕐᒥᒃ ᐊᒻᒪ ᑎᑎᕋᕈᓐᓇᕐᓂᕐᒥᒡᓗ 
ᐊᔪᙱᑦᑎᐊᕋᓗᐊᕐᒪᖔᑕ ᐊᒻᒪ ᐊᑐᑦᑎᐊᕋᓗᐊᕐᒪᖔᑕ,  

(ii) ᑎᓕᓯᓗᓂ ᓈᒻᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᑦ ᐃᓂᖏᓐᓂᒃ 
ᒐᕙᒪᓕᕆᔨᒃᑯᖏᓐᓂᒃ ᑕᐃᒫᒃ ᓴᖅᑭᑦᑎᓂᐊᖅᑎᓪᓗᒋᑦ 
ᑲᒪᒋᔭᐅᒋᐊᖃᕐᓂᐊᖅᑐᓂᒃ ᐊᒻᒪ ᑲᒪᒋᔭᕆᐊᓖᑦ ᓇᓗᓇᐃᖅᑕᐅᓯᒪᔪᑦ 
ᑖᑉᓱᒧᖓ ᐱᖁᔭᕐᒧᑦ,  

(iii) ᖃᐅᔨᓴᕐᓗᓂ ᐊᒻᒪ ᑲᐅᔨᓴᖃᑦᑕᕐᓗᓂᒋᑦ ᖃᓄᐃᓕᐅᕐᓂᕆᔭᖏᑦᑕ 
ᐱᓕᕆᕝᕕᖏᑦ ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᒐᕙᒪᓕᕆᔨᒃᑯᑦ ᒪᓕᒡᓗᒍ ᑖᓐᓇ 
ᐱᖁᔭᖅ ᐊᒻᒪ ᐃᓕᑕᕆᔭᐅᓯᒪᓂᓖᑦ ᐅᖃᐅᓯᑦ ᐱᖁᔭᖓᓂᒃ, ᐃᓚᒋᖃᑕᐅᓗᒍ 
ᓴᖅᑭᑕᐅᖃᑦᑕᖅᐸᒃᑐᑦ ᕿᒥᕐᕈᔭᐅᓃᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᖏᑦ 
ᒪᓕᒃᑲᓗᐊᕐᒪᖔᑕ ᐊᒻᒪ ᐊᑑᑎᖃᑦᑎᐊᕋᓗᐊᕐᒪᖔᑕ,  

(iv) ᕿᒥᕐᕈᓗᓂᒋᑦ ᒪᓕᒐᐃᑦ ᓄᓇᕗᑦ ᐃᓗᐊᓂ ᐊᒻᒪ ᐊᑐᐊᒐᖏᑦᑕ ᓄᓇᕗᑦ 
ᒐᕙᒪᒃᑯᑦ ᖃᐅᔨᒋᐊᑦᑎᐊᕐᓗᓂᒋᑦ ᐊᔾᔨᒌᒃᑲᓗᐊᕐᒪᖔᑕ, 
ᒪᓕᑦᑎᐊᕋᓗᐊᕐᒪᖔᑕ ᐊᒻᒪ ᐊᑑᑎᖃᑦᑎᐊᕋᓗᐊᕐᒪᖔᑕ 
ᐊᑐᓕᖅᑎᑦᑎᓂᐊᖅᑎᓪᓗᒋᑦ ᐊᒻᒪ ᓴᖅᑭᔮᖅᑎᑦᑎᓂᐊᖅᑎᓪᓗᒋᑦ ᑐᕌᒐᖏᑦᑕ 
ᑖᑉᓱᒪ ᐱᖁᔭᐅᑉ ᐊᒻᒪ ᐃᓕᑕᕆᔭᐅᓯᒪᓂᓖᑦ ᐅᖃᐅᓯᑦ ᐱᖁᔭᖓᑦ, ᐊᒻᒪ  

(v) ᓴᖅᑭᑦᑎᕙᓪᓕᐊᓂᐊᕐᓗᓂ, ᐊᑐᕐᓂᖃᑦᑎᐊᕐᓗᓂ ᐊᓯᐊᒎᕈᑎᓂᒃ ᐊᒻᒪ 
ᐋᖅᑭᐅᒪᔪᑦ ᐅᖓᓯᒃᑐᒧᑦ ᑐᕌᒐᓂᒃ, ᐅᖃᐅᓯᓕᕆᓂᖅ ᐊᔪᙱᓐᓂᕆᔭᐅᔪᑦ 
ᐊᒻᒪ ᐃᖅᑲᓇᐃᔭᖅᑎᑦ ᒪᓕᒋᐊᖃᕐᓗᓂᔾᔪᒃ ᐊᑐᖅᑕᐅᓂᖅᓴᐅᓂᐊᕐᒪᑦ ᐃᓄᐃᑦ 
ᐅᖃᐅᓯᖓᑦ ᐊᒻᒪ ᑲᒪᒋᔭᖃᑦᑎᐊᕐᓂᖅᓴᐅᓂᐊᕐᓗᑎᒃ ᑐᕌᖓᔪᓄᑦ ᐃᓄᐃᑦ 
ᐅᖃᐅᓯᖓᓄᑦ ᑎᑎᖅᑲᑎᒍᑦ ᑐᕌᖓᔪᑦ ᒪᓕᒐᕐᓄᑦ ᐊᒻᒪ ᐊᐅᓚᑦᑎᓂᕐᒧᑦ 
ᐃᖅᑲᖅᑐᐃᔪᓕᕆᓂᕐᒥᒃ ᓄᓇᕗᑦ ᐃᓗᐊᓂ;  

(e) ᐃᓚᐅᑎᓪᓗᒋᑦ ᐃᓄᐃᑦ ᐋᖅᑭᒃᓱᐃᓂᐊᖅᑎᓪᓗᒋᑦ ᓯᕗᓪᓕᐅᔾᔭᐅᒋᐊᓕᖕᓂᒃ, 
ᓴᖅᑭᑦᑎᓂᕐᒥᒃ ᐊᒻᒪ ᑲᒪᒋᖃᑦᑕᐅᕐᓗᒋᑦ ᐸᕐᓇᐅᑎ, ᐊᒻᒪ ᖃᐅᔨᓴᖅᐸᓪᓕᐊᓗᓂᒋᑦ ᐊᒻᒪ 
ᖃᐅᔨᓴᖃᑦᑕᕐᓗᓂᒋᑦ ᖃᓄᐃᓕᖓᓂᖏᑦ ᐸᕐᓇᐅᑎᑦ, ᒪᓕᒡᓗᒋᑦ ᑎᑎᕋᖅᓯᒪᓂᖓᑦ 
32 ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥ; ᐊᒻᒪ  

(f) ᐃᓚᐅᑎᓪᓗᒋᑦ ᖃᑉᓗᓈᑎᑑᖅᑐᑦ ᐊᒻᒪ ᐅᐃᕖᑎᑑᖅᑐᑦ ᓄᓇᓕᐅᔪᑦ ᐊᒻᒪ ᐃᓄᐃᑦ 
ᐅᕝᕙᓘᓐᓃᑦ ᑭᒡᒐᖅᑐᐃᔨᑦ ᐊᒃᑐᖅᑕᐅᑐᐃᓐᓇᕆᐊᓖᑦ ᐸᕐᓇᐅᑎᒻᒧᑦ ᐋᖅᑭᒃᓱᐃᑎᓪᓗᒋᑦ 
ᓯᕗᓪᓕᐅᔾᔭᐅᒋᐊᓕᖕᓂᒃ, ᓴᖅᑭᑦᑎᓂᕐᒥᒃ ᐊᒻᒪ ᑲᒪᒋᐅᔭᖃᑦᑕᕐᓂᖅ ᐸᕐᓇᐅᑎᒥᒃ, ᐊᒻᒪ 
ᖃᐅᔨᓴᖅᐸᓪᓕᐊᓗᓂᒋᑦ ᐊᒻᒪ ᖃᐅᔨᓴᖃᑦᑕᕐᓗᓂᒋᑦ ᖃᓄᐃᓕᖓᓂᖏᑦ ᐸᕐᓇᐅᑎᓂ, 
ᑐᕌᖓᑎᓪᓗᒋᑦ ᑕᐃᒃᑯᓄᖓ ᖃᐅᔨᔪᒪᔭᖏᓐᓂᒃ.  

 
ᒥᓂᔅᑕᐅᔪᖅ ᐊᐅᓚᑦᑎᑐᐃᓐᓇᕆᐊᖃᕐᓂᖓᑦ  

(3) ᒥᓂᔅᑕᐅᔪᖅ ᐊᐅᓚᑦᑎᑐᐃᓐᓇᕆᐊᖃᖅᐳᖅ ᐊᐅᓚᑦᑎᔨᐅᔪᒥᒃ ᐱᓕᕆᕝᕕᖓᑕ ᓄᓇᕗᑦ 
ᒐᕙᒪᒃᑯᖏᓐᓂᒃ, ᒐᕙᒪᓕᕆᔨᑦ ᐅᕝᕙᓘᓐᓃᑦ ᓄᓇᓕᐅᔪᖅ ᐃᒪᓕᐅᕐᓂᐊᕐᓗᓂ  

(a) ᑐᓂᓯᓂᐊᕐᓗᓂ ᐊᕐᕌᒍᑕᒫᖅᓯᐅᑎᒥᒃ ᐅᕝᕙᓗᓐᓃᑦ ᐊᑯᓂᐅᓂᖅᓴᒥᒃ ᐊᑐᓕᖁᔭᐅᔪᒥᒃ 
ᐸᕐᓇᐅᒻᒥᒃ ᒥᓂᔅᑕᒧᑦ; ᐊᒻᒪ  

(b) ᐊᑐᐃᓐᓇᐅᑎᑦᑎᓗᓂ ᑐᑭᓯᒋᐊᕈᑎᒥᒃ ᒥᓂᔅᑕᐅᑉ ᐃᓱᒪᒋᔭᖓᑕ ᐊᑐᕆᐊᖃᕐᓗᓂᐅᒃ 
ᐱᔪᓐᓇᐅᑎᖓᑦ ᐅᕝᕙᓗᓐᓃᑦ ᑲᒪᒋᓂᐊᕐᓗᓂᔾᔪᒃ ᑲᒪᒋᔭᕆᐊᓖᑦ ᒪᓕᒡᓗᒍ ᑖᓐᓇ 
ᐃᓚᖓᑦ.  

 
ᐊᔾᔨᑐᐃᓐᓇᖓᑦ  
 (4) ᒥᓂᔅᑕᐅᔪᖅ ᐊᐅᓚᑦᑎᑐᐃᓐᓇᕆᐊᖃᖅᐳᖅ ᐱᓕᕆᕝᕕᖓᓂᒃ ᓄᓇᕗᑦ ᒐᕙᒪᒃᑯᖏᓐᓂ ᐅᕝᕙᓘᓐᓃᑦ 
ᒐᕙᒪᓕᕆᔨᒃᑯᓐᓂ ᐊᑐᕐᓂᐊᖅᐸᔾᔪᒃ ᑕᒪᕐᒥᒃ ᐅᕝᕙᓘᓐᓃᑦ ᓇᓕᒥᐊᖓᓐᓂᒃ ᐅᑯᓂᖓ:  

(a) ᐊᑐᐃᓐᓇᐅᑎᑦᑎᓗᓂ ᑐᑭᓯᒋᐊᕈᑎᓂᒃ, ᑐᓂᔭᐅᔪᑦ ᐅᕝᕙᓘᓐᓃᑦ ᐱᓕᕆᐊᑦ-
ᓇᓗᓇᐃᔭᑦᑎᐊᖅᓯᒪᔪᑦ ᖃᐅᔨᒪᑎᑕᐅᔪᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓕᐅᖅᑎᑦ 
ᑐᒃᓯᕋᖅᑕᖏᓐᓂᒃ ᐅᕝᕙᓘᓐᓃᑦ ᐊᑐᓕᖁᔭᖏᓐᓂᒃ ᐅᕝᕙᓗᓐᓃᑦ ᑕᐃᖕᓇ ᒥᓂᔅᑕᐅᔪᖅ  

 ᓈᒻᒪᒋᒐᓱᒋᒍᓂᐅᒃ ᐊᑐᒋᐊᒃᓴᖅ ᐱᔪᓐᓇᐅᑎᓂᒃ ᐊᒻᒪ ᑲᒪᒋᔭᖃᕐᓗᓂ ᑲᒪᒋᔭᕆᐊᓕᖕᓂᒃ 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂ;  

(b) ᐱᓕᕆᖃᑎᖃᕐᓗᓂ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᑎᓂ ᓴᖅᑭᑦᑎᓂᐊᕐᓗᓂ 
ᐊᔪᙱᓐᓂᕐᒥᒃ ᖃᐅᔨᓴᕐᓂᕐᒥ ᐋᖅᑭᓱᑦᑎᐊᖅᓯᒪᓗᓂ ᑐᕌᖓᓂᐊᖅᑐᓂᒃ  

(i) ᑕᒪᕐᒥᒃ ᐅᕝᕙᓘᓐᓃᑦ ᐃᓚᖓᓐᓂᒃ ᒐᕙᒃᑯᓐᓂ ᐃᖅᖃᓇᐃᔭᖅᑎᓂ, 
ᐅᕝᕙᓘᓐᓃᑦ  

(ii) ᒪᕐᒥᒃ ᐅᕝᕙᓘᓐᓃᑦ ᐃᓚᖓᓐᓂᒃ ᐅᐃᒍᓕᕇᒃᑐᓂᒃ ᐅᕝᕙᓘᓐᓃᑦ 
ᐃᓚᒋᔭᐅᖃᑕᐅᔪᒥᒃ ᐃᓕᓐᓂᐊᖅᑎᑦᑎᔨᓂᒃ ᐅᕝᕙᓘᓐᓃᑦ ᐃᓕᓐᓂᐊᖅᑎᓂᒃ 
ᒪᓕᒡᓗᒍ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, ᓯᓚᑦᑐᖅᓴᕐᕕᓄᑦ ᐱᖁᔭᖅ 
ᐅᕝᕙᓘᓐᓃᑦ ᐊᓯᖏᑦ ᐱᖁᔭᓕᐅᖅᑕᐅᓯᒪᔪᑦ ᐊᑐᖅᑕᐅᔪᓐᓇᖅᑐᑦ 
ᐃᓕᓐᓂᐊᖅᑎᑦᑎᔨᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᓄᑦ ᓄᓇᕗᑦ ᐃᓗᐊᓂ,  

(c) ᐊᑐᕐᓂᕐᒧᑦ ᐅᕝᕙᓘᓐᓃᑦ ᐃᓚᐅᖃᑕᐅᑎᔭᕆᐊᖃᖅᑎᑦᑎᓗᑎᒃ ᐊᔪᙱᑦᑎᐊᕋᓗᐊᕐᒪᖔᕐᒦᒃ 
ᖃᐅᔨᓴᕈᑎᒥᒃ, ᖃᐅᔨᓴᕐᓂᖅ ᐅᕝᕙᓘᓐᓃᑦ ᐊᐱᖅᓱᕈᓘᔭᕐᓂᕐᒧᑦ ᓴᖅᑭᑦᑎᓗᓂ, ᐊᑐᓕᖁᔨᓗᓂ 
ᐅᕝᕙᓘᓐᓃᑦ ᐊᑐᖅᑎᑕᐅᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓄᑦ.  

 
ᐊᐅᓚᑦᑎᔩᑦ ᑲᑎᒪᔨᖏᑦᑕ ᖃᐅᔨᓴᕐᓂᖏᑦ  

(5) ᐊᐅᓚᑦᑎᔩᑦ ᑲᑎᒪᔨᖏᑦ ᐃᒪᐃᓐᓂᐊᖅᐳᑦ  
(a) ᐊᖏᖅᓗᑎᒃ, ᕿᐱᓗᒡᓗᑎᒃ, ᐋᖅᑭᒋᐊᖅᓯᓗᑎᒃ ᐅᕝᕙᓘᓐᓃᑦ ᐅᑎᖅᑎᑦᑎᓗᑎᒃ 

ᖃᓄᐃᓕᐅᖁᔨᓯᒪᓗᑎᒃ, ᐸᕐᓇᒃᑕᐅᔪᒥᒃ ᓴᖅᑭᑕᐅᓯᒪᔪᖅ ᒪᓕᒡᓗᒍ ᐃᓚᒃᑲᓐᓂᖓᑦ (2) 
ᐅᕝᕙᓘᓐᓃᑦ ᓇᓕᒥᐊᖓᓂᒃ ᐋᖅᑭᒋᐊᖅᑕᐅᖁᔭᐅᔪᑦ ᐸᕐᓇᐅᑎᒧᑦ; ᐊᒻᒪ  

(b) ᐅᓂᒃᑳᓕᐊᒥᒃ ᐱᔪᒪᓗᑎᒃ ᐅᕝᕙᓘᓐᓃᑦ ᐅᓂᒃᑳᓕᐅᖁᔨᓗᑎᒃ ᐅᓂᒃᑳᓕᐅᖅᑕᐅᕙᒃᑐᓂᒃ 
ᒥᓂᔅᑕᒥᙶᖅᑐᒥᒃ, ᐅᕝᕙᓘᓐᓃᑦ ᐊᐅᓚᑦᑎᔨᐅᔪᒥᒃ ᐱᓕᕆᕝᕕᖓᓂᒃ ᓄᓇᕗᑦ 
ᒐᕙᒪᒃᑯᖏᓐᓂᒃ ᐅᕝᕙᓘᓐᓃᑦ ᒐᕙᒪᓕᕆᕙᒃᑐᓂᒃ, ᑐᕌᖓᔪᓄᑦ ᖃᓄᐃᓕᐅᕐᓂᖓᓐᓂᒃ ᐊᒻᒪ 
ᐊᑐᓕᖅᑎᑕᐅᓂᖓᓐᓂᒃ ᐸᕐᓇᒃᑕᐅᔫᑉ. 

 
ᐊᑕᐅᓯᐅᕈᔾᔨᓂᖓᑦ ᓇᓗᓇᐃᖅᑕᐅᔪᖅ  

(6) ᐊᑐᕐᓗᒍ ᐱᔪᓐᓇᕐᓂᖏᑦ ᐊᒻᒪ ᐊᑐᕐᓂᖓᑦ ᑲᒪᒋᔭᕆᐊᖃᖅᑕᖏᓐᓂᒃ ᒪᓕᒡᓗᒍ ᑖᓐᓇ ᐃᓚᖓᑦ, ᒥᓂᔅᑕ 
ᐅᑯᓂᖓ ᒪᓕᖕᓂᐊᖅᐳᖅ  

(a) ᐱᔪᓐᓇᕐᓂᖏᑦ, ᓴᐳᔾᔭᐅᓂᖏᑦ, ᐃᓱᒪᖅᓱᕈᓐᓇᐅᑎᖏ ᐊᒻᒪ ᐱᔪᓐᓇᐅᑎᖏᑦ 
ᒪᓕᒐᓕᐅᖅᑎᑦ ᐃᓚᒋᔭᐅᔪᓪᓗ; ᐊᒻᒪ  

(b) ᐊᑕᐅᓯᐅᕈᔾᔨᓂᖅ, ᐃᓱᒪᖅᓱᕈᓐᓇᐅᑎᖏᑦ ᐊᒻᒪ ᐱᔪᓐᓇᐅᑎᖏᑦ ᓄᓇᕗᑦ 
ᐃᖅᑲᖅᑐᐃᔪᓕᕆᔨᒃᑯᑦ ᐊᒻᒪ ᐃᖅᑲᖅᑐᐃᕝᕖᑦ ᖁᑦᑎᖕᓂᖅᐹᖑᔪᑦ ᑐᒡᓕᐊᓂ. 

 
ᐅᖃᐅᓯᓄᑦ ᐃᓕᑕᕆᔭᐅᓯᒪᔪᓂᒃ ᓴᖅᑭᔮᖅᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᓂᖅ  
25.1. (1) ᐅᖃᐅᓯᓄᑦ ᐃᓕᑕᕆᔭᐅᓯᒪᔪᓂᒃ ᓴᖅᑭᔮᖅᑎᑦᑎᓂᕐᒧᑦ ᑮᓇᐅᔭᖃᖅᑎᑦᑎᓂᖅ ᓴᖅᑭᑕᐅᓯᒪᔪᖅ 
ᐊᔾᔨᐅᙱᑦᑐᒥᒃ ᑮᓇᐅᔭᖃᕐᕕᖕᒥ ᒐᕙᒪᒃᑯᑦ. 
 
ᐱᑦᔪᑎᖓ 

(2) ᑕᒪᒃᑯᐊ ᐱᖁᑎᒋᔭᐅᔪᑦ ᑕᕙᓂ ᐊᑐᕐᑕᐅᔭᕆᐊᖃᕐᑐᑦ  ᓯᕗᒧᐊᒃᓴᕐᑕᐅᑎᑦᓗᒋᑦ ᒪᑯᐊ ᑭᓯᐊᓂ: 
(a) ᑕᒪᓐᓇ ᖃᐅᔨᒪᑦᓗᒍ ᐊᒻᒪ ᓯᕗᒧᐊᒃᓴᕐᑕᐅᔭᕆᐊᖃᕐᓂᖓ ᐊᑦᔨᒌᒃᑐᒥᒃ, ᐱᔪᓐᓇᐅᑎᓂᒃ ᐊᒻᒪ 

ᐊᔪᖏᓐᓂᕆᔭᐅᔪᓂᒃ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨᒧᑦ; 
(b) ᓴᓐᖏᓂᖃᕐᑎᑕᐅᑦᓯᐊᕐᓗᑎᒃ ᐊᐅᓚᑦᓯᔪᑕᐅᔪᑦ ᐊᒻᒪ ᐱᖅᑯᓯᓕᕆᓂᕐᒧᑦ ᑕᐃᒎᓰᑦ 

ᐅᖃᐅᓯᕐᑎᒍᑦ ᐃᓕᑕᕆᔭᐅᓯᒪᔪᑎᒍᑦ, ᐊᑐᕐᓗᑎᒃ ᖃᓄᐃᑐᑐᐃᓐᓇᕐᓂᒃ 
ᑐᓴᐅᑎᑰᕈᑎᒋᔭᐅᖃᑕᕐᓗᓂ; 

(c) ᐊᑲᐅᓯᕚᑦᓕᕐᑎᐸᑦᓕᐊᓗᒍ ᐃᓄᐃᑦ ᐅᖃᐅᓯᖓᑦ ᑎᑎᕋᐅᓯᖓ ᐊᒻᒪ 
ᐊᑐᕐᑕᐅᓕᕐᐸᑦᓕᐊᖁᑉᓗᒍ ᐊᒻᒪ ᐅᑎᕐᑎᑕᐅᕙᑦᓕᐊᓗᓂ ᑕᒪᓐᓇ ᐅᖃᐅᓯᖅ 
ᔭᒐᐸᑦᓕᐊᑐᐃᓐᓇᕆᐊᓕᒃ ᐊᑐᕐᑕᐅᖃᑕᕐᓂᖓ; 

(d) ᐱᕙᑦᓕᐊᑎᑕᐅᓗᓂ ᐅᕙᓘᓐᓃᑦ ᐊᑎᕐᑎᑕᐅᕙᑦᓕᐊᓗᓂ, ᑕᒪᓐᓇ ᐃᓄᐃᑦ ᐅᖃᐅᓯᖓ 
ᐊᒻᒪ ᐃᑲᔪᕐᑐᕐᑕᐅᑦᓯᐊᕐᓗᓂ ᐅᖃᐅᓯᐅᑉ ᐊᑐᕐᑕᐅᖃᑕᕐᓂᖓ ᐃᓕᓐᓂᐊᕐᑎᑦᓯᓂᒃᑯᑦ, 
ᐃᖅᑲᓇᐃᔭᕐᕕᒃᒥ ᐊᒻᒪ ᐅᓪᓗᑕᒫᑦ ᐊᑐᕐᑕᐅᓕᕐᐸᑦᓕᐊᖁᑉᓗᒍ ᓄᓇᕗᒥ; 

(e) ᐊᑐᕐᑕᐅᑎᑦᓯᖃᑕᕐᓗᑎᒃ ᑭᒃᑯᓕᒫᓄᑦ, ᑲᓇᑕᓕᒫᒥ ᐊᒻᒪ ᓯᓚᕐᔪᐊᓕᒫᒥ 
ᖃᐅᔨᔭᐅᕙᑦᓕᐊᖁᑉᓗᒍ ᐊᒻᒪ ᑐᑭᓯᒪᔭᐅᓕᕐᐸᑦᓕᐊᖁᓪᓗᒍ ᐅᓇ ᐱᖁᔭᖓ, ᑕᒻᒪᓐᓇ 
ᐃᓄᐃᑦ ᐅᖃᐅᓯᖓᑕ ᓴᐳᔭᐅᒪᓂᖓᓄᑦ ᐱᖁᔭᖓ ᐊᒻᒪ ᐅᖃᐅᓯᖅ ᑕᒪᓐᓇ ᐊᒻᒪ 
ᐱᖅᑯᓯᓕᕆᓂᒃᑯᑦ ᐊᑐᕐᑕᐅᕙᑦᓕᐊᖁᓗᒍ, ᐃᓕᖅᑯᓯᒃᑯᑦ ᐊᒻᒪ ᐊᑐᕐᑕᐅᑦᓯᐊᕐᓗᑎᒃ 
ᐱᔪᒪᔭᖏᑦ ᓄᓇᕗᒥᐅᑦ; 

(f) ᓴᓐᖏᓕᕐᑎᒋᐊᕐᓗᒍ ᐊᑐᕐᑕᐅᓂᖓ ᑕᒪᓐᓇ ᐅᐃᕖᒃᑯᑦ ᐅᖃᐅᓯᖓᑦ ᐊᒻᒪ ᐃᓄᐃᑦ 
ᐅᖃᐅᓯᖓ ᓄᓇᓕᒃᓂ ᐊᒻᒪ ᓱᓕᓂᖃᑦᓯᐊᕐᑐᒥᒃ ᑕᒪᓐᓇ ᐃᓂᖃᕐᑎᑕᐅᑦᓯᐊᖁᑉᓗᒍ 
ᐃᓕᖅᑯᓯᕐᒧᑦ ᑕᐃᒍᐃᔪᓯᒧᑦᓗ ᐊᒻᒪ ᐊᑲᐅᔪᒥᒃ ᑕᒪᓐᓇ ᐊᑐᕐᑕᐅᓗᓂ 
ᐃᓅᓯᖃᑦᓯᐊᕐᓂᕐᒧᑦ ᓄᓇᕗᒥ. 

 

ᐅᑎᕐᕕᐅᖃᑦᑕᕋᔭᕐᓂᖏᑦ  
 (3) ᐅᑯᐊ ᑕᕙ ᐅᑎᕐᕕᐅᖃᑦᑕᕋᔭᕐᑐᑦ ᑕᕙᖓᑦ ᑮᓇᐅᔭᖏᓐᓄᑦ ᑖᑦᓱᒪ: 

(a) ᑮᓇᐅᔭᐃ ᐊᑐᐃᓐᓇᐅᒋᐊᓖᑦ ᐃᖅᑲᑐᐃᕕᒃᒧᑦ ᑕᕗᖓ ᑮᓇᐅᔭᖏᓐᓄᑦ 
ᐃᓕᔭᐅᖃᑕᕋᔭᕐᑐᑦ; 

(b) ᑕᒪᒃᑯᐊ ᐊᑭᓕᐅᑕᐅᖃᑦᑕᕐᑐᑦ ᒪᓕᒃᓗᒍ ᐳᒃᑭᓂᕐᓴᒥᒃ ᐱᕋᔭᒃᑐᓕᕆᓂᕐᒧᑦ ᐱᖁᔭᖓᓂ 
ᐱᑦᔪᑎᖃᕐᑐᓂᒃ ᐱᓂᕐᓘᑕᐅᔪᒥᒃ ᑕᕙᓂ ᐃᒪᖓᓂ 33 ᐅᕙᓂ ᐱᖁᔭᒥ; 

(c) ᑐᓂᕈᑕᐅᖃᑦᑕᕐᑐᑦ, ᐃᓅᒍᓐᓃᕐᑐᓄᑦ ᕿᒪᒃᑕᐅᔪᑦ ᐊᒻᒪ ᐊᓯᖏᑦ ᐊᑭᓕᐅᑏᑦ ᑕᕗᖓ 
ᑮᓇᐅᔭᖃᕐᕕᖓᓄᑦ ᐃᓕᔭᐅᖃᑕᕆᐊᓖᑦ; 

(d) ᑕᒪᒃᑯᐊ ᐊᐅᓚᑦᔪᑕᐅᔪᑦ ᑮᓇᐅᔭᖃᕐᕕᐊᓅᕐᑕᐅᕙᒃᑐᑦ, ᑐᕌᕐᓯᒪᔭᕆᐊ ᓖᑦ ᒥᓂᔅᑕᒧᑦ 
ᑖᒃᑯᐊ ᑮᓇᐅᔭᐃᑦ ᐊᖏᖅᑕᐅᓯᒪᔭᕆᐊᓖᑦ ᒪᓕᒐᓕᐅᕐᑎᓄᑦ ᑕᒪᑐᒧᖓ ᐊᑐᕐᓂᐊᕐᑐᑦ.  

 

ᖃᓄᐃᓕᖓᓂᖏᑦ ᑐᓂᕈᓯᐊᖑᖃᑕᕐᑐᑦ  
 (4) ᑖᓐᓇ ᒥᓂᔅᑕ ᐃᒪᓐᓇᐃᓕᐅᕈᓐᓇᕐᐳᖅ  

(a) ᐊᖏᖃᑕᕈᓐᓇᕐᑐᖅ ᑐᓂᕐᕈᓯᐊᓂᒃ, ᑐᖁᔪᓄᑦ ᕿᒪᒃᑕᐅᔪᓂᒃ ᐅᕙᓘᓐᓃᑦ 
ᑕᕗᖓᕐᑕᐅᔪᓐᓇᕐᓗᓂ ᐊᑭᓕᐅᑕᐅᓗᓂ ᑕᕗᖓ ᑮᓇᐅᔭᖏᓐᓄᑦ, ᐊᑐᕐᓗᒍ ᒥᓂᔅᑕᐅᑉ 
ᐊᑲᐅᔫᓇᓱᕆᔭᖓ ᑕᕗᖓ ᑮᓇᐅᔭᖏᓐᓄᑦ; ᐅᕙᓘᓐᓃᑦ 

(b) ᐊᖏᖏᑦᓱᓐᓇᕐᑐᖅ ᑲᓄᐃᑑᓂᖓ ᑐᓂᕈᓯᐊᖑᔫᑉ ᒪᓕᒃᓗᒍ, ᑐᖁᔪᓄᑦ ᕿᒪᒃᑕᐅᔪᖅ 
ᐅᕙᓘᓐᓃᑦ ᐊᑭᓕᐅᑕᐅᓂᐊᕐᑐᖅ ᑕᕗᖓ. 

 

ᒪᓕᒃᑕᐅᔭᕆᐊᓖᑦ ᒪᓕᒐᒃᓴᓕᐊᖑᓯᒪᔪᑦ  
 (5) ᑕᓐᓇ ᒥᓂᔅᑕ ᐊᖏᖅᐸᑦ ᑐᓂᕈᓯᐊᖑᔪᒥᒃ ᑐᖁᔪᓄᑦ ᕿᒪᒃᑕᐅᔪᖅ ᐅᕙᓘᓐᓃᑦ ᐊᑭᓕᐅᑕᐅᓂᐊᕐᑐᖅ 
ᑕᕗᖓ. ᒪᓕᒃᑕᐅᔭᕆᐊᖃᑎᑕᐅᓯᒪᔪᓂᒃ ᒪᓕᒋᐊᓖᑦ, ᑖᓐᓇ ᒥᓂᔅᑕ ᒪᓕᒋᐊᓕᒃ ᒪᓕᒃᑕᐅᖁᔭᐅᓯᒪᔪᓂᒃ ᑕᒪᑐᒧᖓ.  
 

ᑎᒃᑯᐊᕐᓯᓂᒃ ᑲᒪᔨᐅᓂᐊᕐᑐᒥᒃ  
(6) ᑖᓐᓇ ᒥᓂᔅᑕ ᐋᖅᑭᓯᔪᓐᓇᕐᐳᖅ ᑭᒃᑯᑐᐃᓐᓇᕐᓂᒃ ᑎᓕᓯᓗᓂ ᐃᑲᔪᕐᓂᐊᕐᑐᒥᒃ ᒥᓂᔅᑕᒥ 

ᐊᐅᓚᑕᐅᓂᐊᕐᓂᖓᓄᑦ ᑖᑦᓱᒪ ᑮᓇᐅᔭᐅᑉ.  
 

ᐱᕈᕐᓴᐃᓂᖅ ᑮᓇᐅᔭᓂᒃ  
(7) ᐊᓯᐊᑎᒎᕐᑐᒥᒃ ᒪᓕᒃᓗᒍ ᐃᓚᑲᓐᓂᖓ (9), ᑖᓐᓇ ᒥᓂᔅᑕ ᑲᑎᕐᓱᐃᕙᑦᓕᐊᔪᓐᓇᕐᑐᖅ ᑮᓇᐅᔭᓂᒃ 

ᐱᕈᕐᓴᐃᓗᓂ ᒪᓕᒃᓗᒋᑦ ᖃᓄᐃᓕᖓᓂᖏᑦ ᐊᒻᒪ ᒪᓕᒃᑕᐅᓗᓂ ᐃᓚᖓᓃᑦᑐᖅ 57 ᑕᕙᓂ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖓᓂ.  
 

ᕿᑐᓐᖏᐅᓂᖓ ᐊᒻᒪ ᑮᓇᐅᔭᓕᐅᕐᓂᖓ  
(8) ᑕᒪᒃᑯᐊ ᕿᑐᓐᖏᐅᕈᑕᐅᔪᑦ ᐅᕙᓘᓐᓃᑦ ᑮᓇᐅᔭᓕᐅᕈᑕᐅᔪᑦ ᑕᕗᖓ ᐃᓕᔭᐅᕙᑦᓕᐊᔪᑦ ᐊᒻᒪ 

ᐃᓚᒋᓕᐅᔭᐅᔭᕆᐊᖃᕐᐳᑦ ᑕᕗᖓ ᑮᓇᐅᔭᖓᓄᑦ.  
 

ᑐᓂᐅᖃᐅᑕᐅᓂᕆᓇᔭᕐᑕᖓ  
 (9) ᑖᓐᓇ ᑮᓇᐅᔭᖅ ᑐᓂᐅᖃᐅᑕᐅᔭᕆᐊᖃᓕᕐᐸᑦ ᒪᓕᒃᑕᐅᔭᕆᐊᓖᑦ ᖃᓄᖅ 

ᑐᓂᐅᖃᐅᑕᐅᔭᕆᐊᖃᕐᓂᖏᑦ.  
 

ᐊᑭᓕᒃᓴᖃᕆᐊᖃᖏᑐᖅ  
 (10). ᑖᓐᓇ ᑮᓇᐅᔭᖅ ᐊᑭᓕᒃᓴᖃᖃᑕᕆᐊᖃᖏᑐᖅ.  

ᐊᕐᕌᒍᖓ ᑮᓇᐅᔭᓕᕆᓂᕐᒧᑦ   
 (11) ᑖᒪᓐᓇ ᐊᕐᕌᒍᖓ ᑮᓇᐅᔭᓕᕆᓂᕐᒧᑦ ᐊᑦᔨᒋᑐᐃᓐᓇᕐᓂᐊᕐᑕᖓ ᒐᕙᒪᖓᑕ ᓄᓇᓄᑦ.  
 
ᑭᓇᐅᔭᒃᑯᕕᖏᑦ  
 (12) ᑖᓐᓇ ᒥᓂᔅᑕ ᑲᒪᒋᔭᖃᕆᐊᓕᒃ ᓇᓕᖃᖃᑦᓯᐊᖁᑉᓗᒋᑦ ᓂᑭᑖᕐᓯᒪᑦᓯᐊᕐᓗᑎᒃ ᑮᓇᐅᔭᖃᕐᕕᖏᑦ 
ᐊᕐᕌᒍᑕᒫᑦ ᐋᖅᑭᒃᓱᕐᑕᐅᖃᑕᕐᓗᑎᒃ 

(a) ᔭᕆᕐᓯᒪᑦᓯᐊᕐᓗᑎᒃ ᐊᒻᒪ ᑕᐃᒪᑦᓯᐊᖅ ᑎᑎᕋᕐᑕᐅᕙᑦᓕᐊᖃᑕᕐᓗᑎᒃ ᐊᐅᓚᑕᐅᓂᖓᓄᑦ 
ᐊᒻᒪ ᑐᓴᒐᒃᓴᕐᑕᖃᕆᐊᖃᕐᐸᑦ ᑕᕗᖓ ᐃᓕᓗᒍ; 

(b) ᐊᓯᖏᑦᓗ ᓇᓕᖃᖏᑦ ᐋᖅᑭᒃᑕᐅᓯᒪᔪᑦ ᐅᕙᓘᓐᓃᑦ ᑐᓴᕐᑕᐅᔭᕆᐊᓖᑦ. 
 

(9) ᐃᓚᖓᓂ 27 ᐲᖅᑕᐅᕗᖅ ᐊᒻᒪ ᐅᑯᓄᖓ ᐊᓯᑦᔨᕐᑕᐅᑦᓗᓂ:  
 
ᒥᓂᔅᑕᐅᑉ ᖃᐅᔨᒃᑲᐅᑎᒋᖃᑕᕆᐊᓕᖏᑦ ᐊᕐᕌᒍᑕᒫᑦ  
27. (1) ᑖᓐᓇ ᒥᓂᔅᑕ ᐃᒪᓐᓇᐃᓕᐅᕆᐊᖃᕐᑐᖅ, ᑖᒃᑯᐊ ᑕᖅᑮᑦ 12 ᐃᓗᐊᓐᓂ ᑕᒪᓐᓇ ᐊᕐᕌᒍᕆᔭᖓ 
ᐃᓱᓕᓴᕋᐃᒃᐸᑦ, ᐋᖅᑭᒃᓱᐃᖃᑕᒋᐊᓕᒃ ᐊᒻᒪ ᑐᓂᓯᓗᓂ ᐅᖃᕐᑎᑦᓯᔨᖓᓄᑦ ᒪᓕᒐᓕᐅᕐᑏᑦ ᐊᒻᒪ ᐅᖃᐅᓯᓕᕆᓂᕐᒧᑦ 
ᑭᒐᕐᑐᐃᔨᒧᑦ ᐅᓂᒃᑳᓕᐊᕆᓯᒪᔪᒥᒃ ᐃᒪᐃᓕᐅᑐᒥᒃ  

(a) ᑕᒪᒃᑯᐊ ᐊᐅᓚᑕᐅᔪᓕᒫᑦ, ᑐᖁᕐᑎᕐᑕᐅᓯᒪᔪᑦ ᐊᒻᒪ ᐊᑐᕐᑕᐅᔪᒃᓴᐃᑦ ᒐᕙᒪᒃᑯᓐᓄᑦ 
ᑕᕙᓂ ᐊᕐᕌᖑᖓᑕ ᐃᓗᐊᓂ ᓴᖅᑭᑕᐅᔪᖃᕆᐊᖃᕐᓕᕐᓂᕐᐸᑦ ᑕᕙᓃᑦᑐᓂᒃ ᐱᖁᔭᒥ; 

(b) ᑕᒪᓐᓇ ᐋᖅᑭᒃᑕᐅᓂᖓ, ᐊᐅᓚᑕᐅᓂᖓ ᐅᕙᓘᓐᓃᑦ ᐃᖏᕋᔭᐅᓂᖏᑦ ᑕᒪᒃᑯᐊ 
ᒪᓕᒐᐃᑦ, ᐊᐅᓚᑕᐅᔪᑦ ᐊᒻᒪ ᐱᔨᑦᓯᕋᐅᑕᐅᔪᑦ ᑐᕗᖓ; 

(c) ᑕᒪᒃᑯᐊ ᐊᒥᓲᓂᖏᑦ ᐊᒻᒪ ᖃᓄᐃᑑᓂᖏᑦ ᑐᓴᐅᓯᐊᖑᓯᒪᔪᑦ ᐊᒻᒪ ᐊᑐᓕᖁᔭᐅᓯᒪᔪᑦ 
ᐃᓚᒋᔭᐅᔪᑦ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᕐᑏᑦ ᒪᓕᒃᓗᒍ ᐃᓚᑲᓐᓂᖓᓃᑦᑐᖅ 
17(1), ᒐᕙᒪᒃᑯᑦ ᐃᓘᓐᓇᐃᓐᓂᒃ ᑕᒪᒃᑯᓂᖓ ᑭᐅᖃᑕᕆᐊᓖᑦ ᐊᒻᒪ, ᑐᓴᒐᒃᓴᕐᑕᖃᕐᐸᑦ 
ᐅᕙᓘᓐᓃᑦ ᐊᑐᓕᕐᑎᑕᐅᖁᔨᔪᖃᕐᐸᑦ ᐊᖏᖅᑕᐅᓯᒪᖏᑐᒥᒃ ᐅᕙᓘᓐᓃᑦ 
ᐊᑐᓕᕐᑎᑕᐅᓯᒪᖏᑐᒥᒃ, ᑕᒪᓐᓇ ᐅᓂᑳᓕᐊᕆᔭᐅᔭᕆᐊᓕᒃ ᓱᒨᒃᒪᖔᑦ ᒐᕙᒪᒃᑯᓐᓄᑦ, 
ᐊᒻᒪ 

(d) ᑕᒪᒃᑯᐊ ᐊᓯᖏᑦ ᑐᓴᕋᒃᓴᐃᑦ ᐊᑲᐅᔫᓇᓱᕆᔭᖓ ᒪᓕᒃᑕᐅᓗᓂ ᑲᒪᒋᔭᐅᔭᕆᐊᓖᑦ. 
 

ᑐᓴᐅᓯᐊᖑᔪᖅ ᐱᑦᔪᑎᓕᒃ ᐊᑐᓕᕐᑎᑕᐅᓂᐊᕐᓂᖓᓄᑦ ᐸᕐᓇᐃᔭᕐᓂᕐᒧᑦ  
(2) ᑕᒪᒃᑯᐊ ᐊᑲᐅᓈᕐᓯᒪᔪᒃᑯᑦ ᐸᕐᓇᑕᐅᓯᒪᔪᑦ ᐊᑐᓕᕐᑎᑕᐅᓂᐊᕐᓂᖓᓄᑦ ᑕᒪᑐᒪ ᑎᑎᕋᕐᓯᒪᔪᖓᓃᑦᑐᑦ 

25(2)(a) ᑐᓂᔭᐅᔭᕆᐊᓕᒃ ᒥᓂᔅᑕᒧᑦ ᓯᕗᓕᕐᐹᒥᒃ ᐊᕐᕌᒍᑕᒫᕐᓯᐅᑎᒥᒃ ᐅᓂᑳᓕᐅᓕᕐᐸᑕ ᐊᒻᒪ ᑭᖑᓂᖓᒍᑦ 
ᐊᕐᕌᒍᑕᒫᕐᓯᐅᑎᓂᒃ ᑐᓂᓯᔭᕋᐃᒃᐸᑕ ᑕᒪᒃᑯᐊ ᑐᓴᐅᓯᐊᖑᓯᒪᔪᑦ ᐅᓂᑳᖃᕆᐊᓖᑦ ᐋᖅᑭᒋᐊᕐᑕᐅᓯᒪᔪᓂᒃ ᐅᕙᓘᓐᓃᑦ 
ᐃᓚᒋᐊᕈᑕᐅᓯᒪᔪᓂᒃ ᐊᒻᒪ ᖃᓄᖅ ᐃᖏᕋᒃᓯᐊᕐᓂᖓ ᐅᖃᐅᓯᕆᔭᐅᓗᓂ ᑕᕙᓂ ᐊᑐᓕᕐᑎᑕᐅᕙᑦᓕᐊᓂᖓᓄᑦ 
ᐸᕐᓇᑕᐅᓯᒪᔪᒥ.  
 
ᑐᓴᒐᒃᓴᓕᐊᕆᓯᒪᔪᖅ ᑖᑦᓱᒧᖓ ᐃᓕᑕᕆᔭᐅᓯᒪᒧᓄᑦ ᐅᖃᐅᓯᕐᓄᑦ ᓯᕗᒧᐊᒃᓴᐃᔪᑕᐅᔪᖅ ᑮᓇᐅᔭᖅ  
 (3) ᑕᓐᓇ ᒥᓂᔅᑕᐅᑉ ᐊᕐᕌᒍᑕᒫᕐᓯᐅᑎᒧᑦ ᑐᓴᕐᑎᑦᓯᔪᑎᖓ ᑮᓇᐅᔭᐃᑦ ᖃᓄᐃᓕᖓᓂᖏᓐᓂᒃ 
ᐅᓂᑳᕐᓯᒪᔭᕆᐊᓕᒃ, ᖃᑦᓯᐅᓕᕐᓂᖏᓐᓂᒃ ᐊᒻᒪ ᐊᐅᓚᑕᐅᓂᖓᓂᒃ ᐅᖃᕐᓯᒪᔭᕆᐊᓕᒃ ᑖᑦᓱᒧᖓ 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᓯᕗᒧᐊᒃᓴᐃᔪᑕᐅᔪᖅ ᑮᓇᐅᔭᖅ ᐊᖅᑭᒃᑕᐅᓯᒪᔪᖅ ᒪᓕᒃᓗᒍ ᐃᓚᖓᓃᑦᑐᖅ 25.1.  
 
ᓴᖅᑭᑕᐅᓂᖓ ᑐᓴᕈᓯᐊᑉ  

(4)  ᑖᓐᓇ ᐅᖃᕐᑎᑦᓯᔨ ᓴᖅᑭᓯᓇᔭᕐᑐᖅ ᐊᕐᕌᒍᑕᒫᕐᓯᐅᑎᒥᒃ ᐅᓂᑳᓕᐊᖑᓯᒪᔪᒥᒃ ᒪᓕᒐᓕᐅᕐᑎᓄᑦ 
ᐊᔪᕐᓇᕈᓐᓈᐃᑐᐊᕐᐸᑦ.  

(10) ᐅᑯᐊ ᐃᓚᒋᐊᕈᑕᐅᔪᑦ ᑭᖑᖓᒍᑦ ᐃᓚᑲᓐᓂᖓᑕ 28: 
 
ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
28.1. (1) ᑖᓐᓇ ᑲᒥᓴᓇ, ᐃᓱᒪᒋᔭᖏᑦ ᒪᓕᒃᓗᒋᑦ ᖃᓄᐃᓕᐅᕈᑕᐅᖁᔭᐅᔪᑦ ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᖃᑦᑕᕐᓂᕐᒧᑦ ᑲᑎᒪᔨᖏᑕ, ᑎᒃᑯᐊᕐᓯᒍᓐᓇᕐᐳᑦ ᐊᑦᔨᐅᖏᑦᑐᒃᑯᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᓂᐊᕐᑐᒥᒃ 
ᐃᓇᖏᖅᓯᓯᒪᓂᐊᕐᑐᒥᒃ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒥᒃ ᐅᓇ ᒪᓕᒃᓗᒍ ᐱᖁᔭᖅ ᐃᒪᓐᓇᐃᐸᑦ  

(a) ᑕᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᖃᐅᔨᒪᑲᐃᓇᔭᕐᑐᖅ ᐊᐅᓚᑦᓯᓂᕐᒧᑦ ᐊᒻᒪ 
ᐱᔨᑦᓯᕋᖃᑦᑕᕐᓂᕐᒧᑦ ᑲᑎᒪᔨᖏᓐᓂᒃ ᒪᓕᒋᐊᖃᖏᓂᖓᓂᒃ 
ᐊᑲᐅᖏᓕᐅᕈᑎᖃᕐᑐᖃᓕᕐᓂᕐᐸᑦ ᐅᕙᓘᓐᓃᑦ ᐊᓯᖏᓐᓂᒃ ᐱᑦᔪᑎᖃᕐᐸᑦ; ᐅᕙᓘᓐᓃᑦ  

(b) ᑖᒃᑯᐊ ᒪᓕᒐᓕᐅᕐᑏᑦ ᑎᓕᓯᖃᑕᕐᕈᓐᓇᕐᑐᑦ ᐅᕙᓘᓐᓃᑦ ᖃᓄᐃᓕᐅᖁᔨᓗᑎᒃ, 
ᐅᕙᓘᓐᓃᑦ ᓄᓇᕗᒥ ᐃᖅᑲᑐᐃᕕᒃᑯᑦ ᑎᓕᓯᔪᑕᐅᔪᒥᒃ ᑖᓐᓇ ᐊᑦᔨᐅᖏᑦᑐᒃᑯᑦ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᑎᒃᑯᐊᕐᑕᐅᓂᐊᕐᑎᑦᓗᒍ.  

 
ᖃᓄᑎᒋ ᐊᑯᓂᐅᑎᒋᔪᒥᒃ  

(2) ᑖᓐᓇ ᐊᑦᔨᐅᖏᑦᑐᒃᑯᑦ ᑎᒃᑯᐊᕐᑕᐅᓯᒪᔪᖅ ᐅᖃᐅᓯᓕᕆᓂᕐᒧ ᑭᒐᕐᑐᐃᔨ ᑕᕙᓂ ᐃᓂᖃᕐᓗᓂ 
ᐱᑦᓯᐊᕆᐊᓕᒃ ᐃᓱᓕᑦᓯᐊᕆᓗᒍ ᑕᒪᑐᒧᖓ ᑎᒃᑯᐊᕐᑕᐅᓚᐅᕐᓂᓂ.  
 
ᒪᓕᒃᑕᐅᔭᕆᐊᓖᑦ ᐊᔨᐅᖏᑦᑐᒃᑯᑦ ᑎᒃᑯᐊᕐᑕᐅᔪᖃᕐᑎᑦᓗᒍ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨᒥᒃ  
28.2. ᐃᓚᖏᓐᓂ 28 ᐊᒻᒪ 28 ᑎᑭᑦᓗᒍ 40 ᐅᕙᓂ ᐱᖁᔭᒥ ᑕᐃᒪᓐᓇᓴᐃᓐᓇᖅ ᐊᑐᕐᑕᐅᔪᓐᓇᕐᑐᑦ 
ᐊᑦᔨᐅᖏᑦᑐᒃᑯᑦ ᑎᒃᑯᐊᕐᑕᐅᓯᒪᔪᒧᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨᒧᑦ ᐊᑐᕐᓗᓂᒋᑦ ᐱᔪᓐᓇᐅᓂ ᐊᒻᒪ ᐱᓕᕆᐊᒃᓴᓂ 
ᐱᓕᕆᐊᕆᓗᒋᑦ ᑎᑎᕋᕐᕕᒃᒥᓂ ᐅᓇ ᒪᓕᒃᓗᒍ ᐱᖁᔭᖅ,  ᑕᐃᒪᓇᓴᐃᓐᓇᖅ ᐅᖃᐅᓯᓕᕆᓂᕐᒧᑦ ᑲᒥᓴᓇ.  
 
ᐃᓚᐅᕕᐅᔪᓐᓇᕐᓂᖏᑦ ᖃᓄᐃᓕᐅᕈᑕᐅᔪᖃᕐᑎᑦᓗᒍ  
28.3. (1) ᐃᖅᑲᑐᐃᕕᒃᑰᕐᑎᑦᓯᔪᖃᕆᐊᖃᖏᓚᖅ ᐅᕙᓘᓐᓃᑦ ᖃᐅᔨᓴᕐᑕᐅᔪᖃᕆᐊᖃᖏᓚᖅ ᐃᓕᖓᔪᒥᒃ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᔪᒥᒃ, ᐅᕙᓘᓐᓃᑦ ᐃᓇᖏᕐᓯᓯᒪᑲᐃᓐᓇᕐᑐᒥᒃ ᑭᓇᑐᐃᓐᓇᕐᒥᒃ ᑭᒐᕐᑐᐃᔪᒥᒃ, 
ᐅᕙᓘᓐᓃᑦ ᑎᓕᔭᐅᓯᒪᒍᑎᒃ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᔪᒥᒃ ᑭᓱᑐᐃᓐᓇᕐᒧᑦ, ᓱᓕᓂᖃᑦᓯᐊᕐᑐᒥᒃ, 
ᐱᓕᕆᐊᖑᓗᓂ, ᐊᑐᕐᑕᐅᓗᓂ, ᐲᖅᑕᐅᓗᓂ, ᖃᓄᐃᓕᑎᑕᐅᓗᓂ, ᖃᐅᔨᑲᐅᑕᐅᓗᓂ ᖃᓄᐃᓕᐅᕈᑎᒋᔭᖓ 
ᐱᔪᓐᓇᕐᓂᓂ ᐊᑐᕐᓗᓂᐅᒃ ᐅᕙᓘᓐᓂᑦ ᖃᓄᐃᓕᐅᕆᐊᖃᕐᓂᓂ ᐅᕙᓘᓐᓃᑦ ᐱᓕᕆᐊᖃᕋᓱᐊᕐᑐᖃᕐᑎᑦᓗᒍ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒧᑦ ᐱᓇᓱᐊᕐᑕᐅᔭᕆᐊᓕᒃᒥ. 
 
ᓴᐳᔭᐅᒪᓂᖓ ᐱᑦᔪᑎᓕᒃ ᑎᒃᑯᐊᕐᑕᐅᔪᓐᓇᕐᓂᕐᒥᒃ ᐅᕙᓘᓐᓃᑦ ᐱᕋᔭᑕᐅᓂᕐᒥᒃ 

(2) ᐅᓇ ᐱᑦᔪᑎᒋᑦᓗᒍ ᐅᕙᓂ ᐱᖁᔭᒥ ᐅᕙᓘᓐᓃᑦ ᐱᓕᒐᓂ ᑎᒃᑯᐊᕐᑕᐅᔪᖃᕐᓂᕐᐸᑦ ᐅᕙᓘᓐᓃᑦ 
ᐱᕋᔭᒃᑕᐅᔪᖃᕐᐸᑦ, 

(a) ᑭᓱᑐᐃᓐᓇᖅ ᐅᖃᐅᓯᕆᔭᐅᔪᖅ, ᑕᒪᒃᑯᐊ ᑐᓴᕋᒃᓴᓕᒫᑦ ᓴᖅᑭᕐᑕᐃᑦ ᐊᒻᒪ ᐃᓘᓐᓇᑎᒃ 
ᑎᑎᕋᕐᑕᐅᓯᒪᔪᑦ ᐊᒻᒪ ᐊᓯᖏᑦ ᖃᐅᔨᓴᕐᑕᐅᔪᖃᕐᐸᑦ, ᕿᒥᕈᔭᐅᔪᖃᕐᐸᑦ ᐅᕙᓘᓐᓃᑦ 
ᖃᓄᐃᓕᐅᕐᑕᐅᔪᖃᕐᐸᑦ ᑕᐃᒪᓇᓴᐃᓐᓇᖅ ᐃᖅᑲᑐᐃᕕᒃᑰᕐᑐᑎᑐᑦ; ᐊᒻᒪ  

(b) ᑐᓴᕋᒃᓴᓕᐊᖑᓯᒪᔪᖅ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒧᑦ ᐊᒻᒪ ᐱᑦᓯᐊᕐᓯᒪᓕᓂ ᐊᒻᒪ 
ᓱᓕᓂᖃᑦᓯᐊᕆᐊᓕᒃ ᑖᓐᓇ ᑐᓴᕋᒃᓴᓕᐊᖑᔪᖅ, ᐃᓛᓐᓂᒃᑯᑦ ᑎᑎᖃᑎᒎᕐᑐᑦ 
ᓴᖅᑭᑎᑕᐅᖃᑕᕐᓂᐊᕐᑐᑦ ᐅᕙᓘᓐᓃᑦ ᑐᓴᐅᑎᑰᕐᑕᐅᖃᑕᕐᓂᐊᕐᑐᑦ ᑖᑦᓱᒪ 
ᑐᓴᕋᒃᓴᓕᐊᕆᓯᒪᔭᖏᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐃᖅᑲᑐᐃᕕᒃᑰᕐᑎᑕᐅᓂᕐᐸᑕ.  

 
ᐅᖃᓯᓕᕆᓂᕐᒧᑦ ᑭᒐᕐᑐᐃᔨᐅᑉ ᐅᓂᑳᓕᐊᖏᑦ ᐊᕐᕌᒍᑕᒫᕐᓯᐅᑏᑦ  
28.4. (1) ᑕᓐᓇ ᐅᖃᐅᓯᓕᕆᓂᕐᒧ ᑭᒐᕐᑐᕐᑎ ᐃᒪᓐᓇᐃᓴᕆᐊᓕᒃ, ᐃᓗᐊᓐᓂ 12 ᑕᖅᑭᒃᓯᐅᑏᑦ ᐊᕐᕋᒍ 
ᐃᓱᓕᑦᓴᕌᖓᑦ, ᐋᖅᑭᒃᓱᐃᖃᑕᕆᐊᓕᒃ ᐊᒻᒪ ᑐᓂᓯᔭᕆᐊᓕᒃ ᐅᖃᖅᑎᑎᔨᖓᓐᓄᑦ ᒪᓕᒐᓕᐅᕐᕕᐅᑉ ᑐᓴᐅᑎᒥᒃ  



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᕐᕌᒍᑕᒫᕐᓯᐅᑎᒥᒃ ᖃᓄᐃᓕᐅᕈᑕᐅᓯᒪᔪᓂᒃ ᑎᑎᕋᕐᕕᒃᒥ ᐊᒻᒪ ᓴᖅᑭᑕᐅᔭᕆᐊᓖᑦ ᑕᕙᓂ ᐱᓕᕆᐊᕆᓯᒪᔭᖏᑦ 
ᐅᖃᐅᓯᓕᕆᓂᕐᒧ ᑭᒐᕐᑐᕐᑎᐅᑉ ᐅᓇ ᐱᖁᔭᖅ ᒪᓕᒃᓗᒍ ᐊᕐᕌᒍᑕᒫᕐᓯᐅᑎᒥᒃ, ᐃᓚᐅᓗᑎᒃ ᐃᒪᐃᑦᑐᑦ 

(a) ᑎᒃᑯᐊᕐᑕᐅᓂᖓ ᐊᒻᒪ ᐱᓕᕆᐊᖏᑦ ᐃᓇᖏᑦᓯᓯᒪᑲᐃᓐᓇᕐᑑᑉ ᐊᑦᔨᐅᖏᑦᑐᒃᑯᑦ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᑕᕙᓂ ᐊᕐᕌᒍᒥ ᖃᓄᐃᓕᐅᓂᕆᔭᐅᓯᒪᔪᓄᑦ; 

(b) ᖃᓄᐃᑑᓂᖏᑦ ᓈᓴᐅᑎᑎᒍᑦ ᐊᒻᒪ ᖃᓄᐃᑑᓂᖏᑦ ᑐᒃᓯᕋᐅᑕᐅᓯᒪᔪᑦ ᐊᒻᒪ 
ᑐᓯᕌᖑᓯᒪᔪᑦ ᐅᓇ ᐱᖁᔭᖅ ᒪᓕᒃᓗᒍ, ᖃᓄᐃᑑᓂᖏᑦ ᐅᕙᓘᓐᓃᑦ ᐊᑐᓕᖁᔭᐅᓯᒪᔪᑦ 
ᐅᕙᓘᓐᓂᑦ ᑐᒃᓯᕋᕐᑕᐅᓯᒪᔪᑦ ᐊᐅᓚᓂᖃᑦᓯᐊᓚᐅᕐᐸᑕ ᑕᕙᓂ ᐊᕐᕌᒍᒥ ᐊᒻᒪ 
ᑐᓴᑕᐅᔭᕆᐊᓖᑦ ᖃᓄᐃᓕᐅᕈᑕᐅᓯᒪᔪᑦ ᐊᑐᓕᕐᖁᔭᐅᓯᒪᔪᑦ ᐋᖅᑭᒃᑕᐅᓯᒪᔪᑦ ᑖᑦᓱᒧᖓ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒧᑦ ᖃᐅᔨᓴᕐᑕᐅᔪᖃᓚᐅᕐᑎᑦᓗᒍ ᒪᓕᒃᑕᐅᑦᓯᐊᕐᓂᖏᐸᑕ; 
ᐊᒻᒪ 

(c) ᖃᐅᔨᓴᕐᑕᐅᓯᒪᔪᑦ ᐊᐅᓚᑦᓯᐊᕐᓂᖓᓂᒃ ᐊᒻᒪ ᒪᓕᒃᑕᐅᓂᖏᑦ ᐱᔪᓐᓇᐅᑕᐅᔪᑦ 
ᐊᑐᕐᑕᐅᖃᑕᕐᑐᑦ ᐊᒻᒪ ᑭᓱᑐᐃᓐᓇᐃᑦ ᐊᐅᓚᑕᐅᔪᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒧᑦ, 
ᐊᓯᔨᕐᑕᐅᖁᔭᐅᔪᑦᓗ ᐃᓱᒪᒋᔭᖏᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐅᕙᓘᓐᓂ 
ᐋᖅᑭᒋᐊᕐᑕᐅᖁᔭᐅᔪᑦ ᒪᓕᑦᓯᐊᖁᑉᓗᒋᑦ ᐆᒥᖓ ᐱᖁᔭᒥᒃ. 

 
ᓴᖅᑭᑦᓯᓂᖅ ᐊᕐᕋᒍᑕᒫᕐᓯᐅᑎᒥᒃ ᑐᓴᕋᒃᓴᒥᒃ  

(2) ᑖᓐᓇ ᐅᖃᕐᑎᑦᓯᔨ ᓴᖅᑭᖅᓯᓇᔭᕐᑐᖅ ᐅᓂᑳᓕᐊᕆᓯᒪᔪᒥᒃ ᐊᕐᕌᒍᑕᒫᕐᓯᐅᑎᒥᒃ ᑐᓂᓗᓂᐅᒃ 
ᒪᓕᒐᓕᐅᕐᕕᒃᒧᑦ ᐱᕕᖃᓕᑐᐊᕐᕈᓂ. 
 

(11) ᐃᓚᑲᓐᓂᖓᓃᑦᑑᒃ 31(4) ᐊᒻᒪ (5) ᐲᖅᑕᐅᕘᒃ.  
 

(12) ᐅᑯᐊᓗ ᐃᓚᒋᐊᕈᑕᐅᕗᑦ ᑭᖑᖓᓂ ᐃᓚᖓᓂ 33:  
 

ᖃᐅᔨᓴᐃᓂᖅ - ᐱᓕᕆᕕᐅᔪᓂ ᐅᕙᓘᓐᓃᑦ ᓄᓇᓕᒃᓂ  
 

ᑐᒃᓯᕋᕐᑕᐅᔪᑦ ᐱᑦᔪᑎᖃᕐᑐᑦ ᓄᓇᕗᒥ ᐱᓕᕆᕕᐅᔪᓂ ᐅᕙᓘᓐᓃᑦ ᓄᓇᓕᐅᔪᓂ  
33.1. (1) ᐱᔭᐅᓯᒪᓕᕐᐸᑦ ᓇᓕᖅᑲᖓ ᐱᔪᓇᐅᑎᐅᑉ ᐅᕙᓘᓐᓃᑦ ᑐᒃᓯᕋᕐᑕᐅᔫᑉ ᐱᑦᔪᑎᓕᒃ 
ᐊᐅᓚᑕᐅᓂᐊᕐᓂᖏᓐᓂᒃ ᓄᓇᕗᒥ ᐱᓕᕆᕕᐅᔫᑉ ᐅᕙᓘᓐᓃᑦ ᓄᓇᓕᒃᓂ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᖃᐅᔨᓴᕆᐊᓕᒃ ᐅᓇ ᒪᓕᒃᓗᒍ ᐃᓚᖓᓂ, ᐃᓚᖏᓐᓂ 33.2 ᑎᑭᑦᓗᒍ 33.7 ᐊᒻᒪ 38 ᑎᑭᑦᓗᒍ 42.  
 
ᑲᑎᓯᒪᑎᑦᓗᒋᑦ ᖃᐅᔨᓴᕐᑕᐅᔪᑦ  

(2) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᖃᐅᔨᓴᖃᑕᕐᕈᓐᓇᕐᑐᖅ ᐊᑕᐅᓯᕐᒥᒃ ᒪᕉᒃᐸᑎᒃ ᐅᕙᓘᓐᓃᑦ 
ᐊᒥᓲᓂᕐᓴᐅᒃᐸᑕ ᐅᕙᓘᓐᓃᑦ ᑐᒃᓯᕋᕐᑕᐅᔪᑦ ᑖᒃᑯᐊ ᖃᓄᐃᒋᖏᒃᑯᓂᒋᑦ ᐊᑲᐅᔫᒋᐊᖏᑦᑕ ᐊᒻᒪ 
ᖃᓄᐃᖏᓴᕆᐊᖏᑕ ᖃᓄᑑᓂᖏᑦ ᒪᓕᒃᓗᒋᑦ. 
 
ᖃᐅᔨᒃᑲᐅᑏᑦ  

(3) ᐱᒋᐊᐸᑦ ᑕᒪᓐᓇ ᖃᐅᔨᓴᕐᓂᐅᔪᖅ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐊᑐᐃᓐᓇᐅᑎᓯᔭᕆᐊᓕᒃ 
ᖃᐅᔨᒃᑲᐅᑎᒥᒃ ᖃᐅᔨᓴᕐᑕᐅᓂᐊᕐᑐᓄᑦ ᓄᓇᕗᒥ ᐱᓕᕆᕕᐅᔪᓂ ᐅᕙᓘᓐᓃᑦ ᓄᓇᓕᒃᓂ ᖃᐅᔨᒪᑲᕐᑕᐅᔪᒥ 
ᐅᕙᓘᓐᓃᑦ ᐱᔨᑦᓯᕋᐅᑏᑦ ᑭᒃᑯᑐᐃᓐᓇᕐᓄᑦ ᐅᕙᓘᓐᓃᑦ ᖃᐅᔨᓴᕐᑕᐅᔪᑦ ᐃᓱᒫᓗᒋᔭᐅᔪᑦ. 
 
ᕿᐱᓗᒃᓂᖅ ᐅᕙᓘᓐᓃᑦ ᓄᖅᑲᕐᑎᑦᓯᓂᖅ ᖃᐅᔨᓴᕐᑕᐅᔪᒥᒃ  
33.2. (1) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᕿᐱᓗᒍᓐᓇᕐᑐᖅ ᖃᐅᔨᓴᕐᑕᐅᖁᔭᐅᔪᒥᒃ ᐅᕙᓘᓐᓃᑦ 
ᓄᖅᑲᕐᑎᑦᓯᔪᓐᓇᕐᑐᖅ ᖃᐅᔨᓴᕐᑕᐅᔪᒥᒃ ᐃᒪᐃᐸᑦ, ᐃᓱᒪᒋᔭᖓ ᐊᑐᕐᓗᒍ ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ, 
ᐃᒪᓐᓇᐃᑑᐸᑕ ᓇᑦᓕᑐᐃᓐᓇᖏᑦ: 

(a) ᑕᒪᒃᑯᐊ ᐃᓱᒫᓗᒋᔭᐅᔪᑦ ᖃᐅᔨᔭᐅᒃᐸᑕ ᐊᒃᑐᐃᓂᖃᕈᓐᓇᕐᐸᑕ ᑭᓇᑐᐃᓐᓇᕐᒥᒃ 
ᐅᕙᓘᓐᓃᑦ ᑭᒃᑯᑐᐃᓐᓇᕐᓂᒃ ᐊᓯᖏᓐᓂᒃ ᑖᑦᓱᒪ ᑐᒃᓯᕋᕐᓯᒪᔫᑉ ᐅᕙᓘᓐᓃᑦ ᑕᐃᑯᐊ 
ᖃᐅᔨᓴᖁᔨᔪᑦ, ᐊᒻᒪ ᐊᒃᑐᐃᓂᐊᕐᐸᑕ ᑭᓇᑐᐃᓐᓇᕐᒥᒃ ᐅᕙᓘᓐᓃᑦ ᑭᒃᑯᑐᐃᓐᓇᕐᓂᖅ 
ᑲᔪᓯᖁᔨᖏᑦᑐᓂᒃ; 

(b) ᑕᒪᕐᒥᒃ ᐅᕙᓘᓐᓃᑦ ᐃᓚᐃᓐᓇᖓᓂᒃ ᖃᐅᔨᒃᑲᐅᑕᐅᔫᑉ ᑐᒃᓯᕋᐅᑎᒃᑯᑦ ᐅᕙᓘᓐᓃᑦ 
ᑐᑭᓯᕋᕐᑕᐅᔫᑉ ᑲᒪᒋᔭᐅᔭᕆᐊᖃᕐᑐᖅ ᐊᒻᒪ ᐋᖅᑭᒋᐊᕐᑕᐅᓗᓂ, ᐊᑲᐅᓯᖁᑉᓗᒍ ᐊᒻᒪ 
ᐊᑲᐅᓈᑦᓯᐊᕐᓯᒪᓕᕐᐸᖅ; 

(c) ᑖᓐᓇ ᑐᒃᓯᕋᕐᑕᐅᔪᖅ ᐅᕙᓘᓐᓃᑦ ᑐᒃᓯᕋᕐᑕᐅᔪᖅ ᑖᓐᓇ ᐊᑲᐅᖏᐸᑦ, ᓱᓕᖏᐸᑦ, 
ᑕᐃᒫᖑᑦᓯᐊᖏᑑᕐᐸᑦᓗ ᑖᓐᓇ; 

(d) ᑖᓐᓇ ᑐᒃᓯᕋᕐᑐᖅ ᐅᕙᓘᓐᓂᑦ ᑕᒪᒃᑯᐊ ᑐᒃᓯᕋᕐᑐᐃᑦ ᖃᐅᔨᓴᖁᔨᓪᓗᑎᒃ 
ᓄᖅᑲᑐᐃᓐᓇᕐᑎᓯᐸᑕ ᐅᕙᓘᓐᓃᑦ ᖁᔭᓈᕐᓯᒃᐸᑕ ᑐᒃᓯᕋᐅᑕᐅᔪᒥᒃ ᐅᕙᓘᓐᓃᑦ 
ᑐᒃᓯᕋᕐᑕᐅᔪᒥᒃ; 

(e) ᑕᒪᒃᑯᐊ ᐃᓱᒫᓗᒋᔭᐅᔪᑦ ᖃᐅᔨᒃᑲᐅᑕᐅᔪᑦ ᑐᒃᓯᕋᕐᑕᒥ ᐋᖅᑭᒃᑕᐅᓯᒪᓕᕐᐸᑕ.  
 
ᐃᓱᒪᒋᔭᐅᔭᕆᐊᓖᑦ  
 (2) ᑕᒪᓐᓇ ᐃᓱᒪᓕᐅᕈᑕᐅᓚᐅᕐᑎᓐᓇᒍ ᒪᓕᒃᓗᒍ ᐃᓚᑲᓐᓂᖓ (1), ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᐃᓱᒪᓕᐅᕆᐊᖃᕐᑐᖅ ᑕᒪᒃᑯᐊ ᖃᓄᐃᓕᐅᕈᑕᐅᓂᐊᕐᒪᖔᑕ ᐃᓘᓐᓇᑎᒃ, ᐃᓚᐅᓗᓂ ᑕᒪᓐᓇ ᐊᒃᑐᐃᓂᖃᕐᓂᐊᕐᐸᑦ 
ᑭᓇᑐᐃᓐᓇᕐᒥᒃ, ᑐᒃᓯᕋᑕᐅᔪᑦ ᐅᕙᓘᓐᓃᑦ ᑕᒪᒃᑯᓄᖓ ᑐᒃᓯᕋᕐᑐᓄᑦ ᑕᒪᓐᓇ ᖃᐅᔨᓴᕐᑕᐅᖁᔭᐅᓗᓂ 
ᐊᖏᖏᑐᐃᓐᓇᕆᐊᖃᕐᒪᑕ ᑕᒪᓐᓇ ᑲᔪᓯᖁᓗᒍ ᐅᕙᓘᓐᓃᑦ ᑐᒃᓯᕋᐅᑕᐅᔪᖅ ᐅᕙᓘᓐᓃᑦ ᑐᒃᓯᕋᕐᑕᐅᔪᖅ 
ᐲᖅᑕᐅᓯᒪᑲᐃᓐᓇᕐᐸᑦ, ᖁᔭᓈᕐᑕᐅᒃᐸᑦ ᐅᕙᓘᓐᓃᑦ ᓇᓗᓇᐃᕐᑕᐅᓯᒪᒃᐸᑦ ᐋᖅᑭᒋᐊᖓᓂᒃ 
ᐱᑦᓯᐊᖏᑐᖃᕐᑐᕕᓂᐅᑎᑦᓗᒍ ᐅᕙᓘᓐᓃᑦ ᐱᔪᓐᓇᐅᑎᒥᒃ ᐊᑐᓂᕐᓗᒃᑐᖃᕐᑐᕕᓂᐅᑎᑦᓗᒍ. 
 
ᖃᐅᔨᒃᑲᕐᑕᐅᔭᕆᐊᓖᑦ ᐊᑐᕐᑕᐅᓂᐊᕐᑐᑦ ᑭᒃᑯᑐᐃᓐᓇᐃᑦ  

(3) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐊᖏᖏᑉᐸᑦ ᖃᐅᔨᓴᕐᑕᐅᖁᔭᐅᔪᒥᒃ ᐅᕙᓘᓐᓃᑦ ᓄᖅᑲᕐᑎᑦᓯᐸᑦ 
ᖃᐅᔨᓴᕐᑕᐅᓂᐊᕐᑐᒥᒃ ᒪᓕᒃᓗᒍ ᐃᓚᑲᓐᓂᖓᓂ (1) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᒪᓐᓇᐃᓕᐅᕆᐊᓕᒃ  

(a) ᖃᐅᔨᑲᕐᑕᐅᓗᓂ ᑖᓐᓇ ᑐᒃᓯᕋᕐᓯᒪᔪᖅ ᐅᕙᓘᓐᓃᑦ ᑕᒪᒃᑯᐊ ᑐᒃᓯᕋᕐᓯᒪᔪᑦ 
ᖃᐅᔨᓴᕐᑕᐅᖁᔨᑦᓗᑎᒃ ᐊᒻᒪ ᑕᒪᒃᑯᐊ ᐊᓯᖏᑦ ᑭᒃᑯᑐᐃᓐᓇᐃᑦ ᐊᒃᑐᕐᑕᐅᓇᔭᕐᑐᑦ 
ᑕᒪᑐᒧᖓ ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐊᑲᐅᓂᕐᐹᒥᒃ ᐊᖅᑭᒃᓯᔭᕆᐊᓕᒃ 
ᐃᓱᒪᓕᐅᕈᑎᖃᕐᓗᓂ ᑕᐃᑦᓱᒨᓇ ᐊᒻᒪ ᒪᓕᒃᓗᒍ ᐊᑐᕈᒪᔭᖓ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎ ᐊᑲᐅᓂᕐᐹᖑᓇᓱᕆᔭᖓ ᐊᑐᕐᓗᒍ; ᐊᒻᒪ  

(b) ᐊᑐᐃᓐᓇᕈᐃᓗᓂ ᑎᑎᕋᕐᓯᒪᔪᒥᒃ ᓇᓗᓇᐃᕈᑕᐅᔪᒥᒃ ᑕᕗᖓ ᑐᒃᓯᕋᕐᑐᒧᑦ ᐅᕙᓘᓐᓃᑦ 
ᑐᒃᓯᕋᕐᑐᓄᑦ ᖃᐅᔨᓴᕐᑕᐅᖁᔨᔪᓂᒃ ᐊᒻᒪ ᐊᓯᖏᑦ ᑕᒪᒃᑯᐊ ᐊᒃᑐᕐᑕᐅᔪᓐᓇᕐᑐᑦ 
ᐃᓱᒪᒋᔭᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᒪᓕᒃᓗᒍ 
(i) ᑕᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᕿᐱᓗᒃᐸᑦ ᐅᕙᓘᓐᓃᑦ ᓄᖅᑲᕐᑎᑦᓯᒃᐸᑦ 

ᖃᐅᔨᓴᕐᑕᐅᔪᒥᒃ ᒪᓕᒃᓗᒍ ᐃᓚᑲᓐᓃᑦᑐᖅ (1), ᐊᒻᒪ  
(ii) ᐅᑉᓗᖓ ᑐᓴᑕᐅᓚᐅᕐᑎᑦᓗᒍ ᒪᓕᒃᒋᐊᖃᕐᑕᖓ ᒪᓕᒃᓗᒍ ᑎᑎᕋᕐᓯᒪᔪᖓᓂ 

(a) ᐊᑐᐃᓐᓇᕈᕐᑕᐅᓯᒪᒃᐸᑦ. 
 
ᖃᐅᔨᒃᑲᐃᓂᖅ ᐊᒻᒪ ᐅᖃᓕᒪᖃᑎᖐᖃᑕᕐᓂᖅ  
33.3. (1) ᑕᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᓱᒪᓕᐅᕐᐸᑦ ᖃᐅᔨᓴᕐᓂᐊᕐᓂᕐᒥᒃ, ᑕᓐᓇ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎ ᐃᒪᓐᓇᐅᓕᐅᕆᐊᓕᒃ, 

(a) ᖃᐅᔨᓴᕐᓂᖅ ᐱᒋᐊᓚᐅᕐᑎᓐᓇᒍ, 
(i) ᖃᐅᔨᒃᑲᐃᓗᓂ ᒥᓂᔅᑕᒥᒃ, ᐊᐅᓚᑦᓯᔨᒋᔭᐅᔪᒥᒃ ᐅᕙᓘᓐᓂᑦ ᒐᕙᒪᒃᑯᓐᓂ 

ᐃᖅᑲᓇᐃᔭᕐᑎᐅᔪᒥᒃ ᐅᕙᓘᓐᓃᑦ ᓄᓇᓕᒃᓂ ᐊᒃᑐᕐᑕᐅᓯᒪᔪᓂᒃ ᐊᒻᒪ 
ᐊᓯᖏᓐᓂᒃ ᑭᒃᑯᑐᐃᓐᓇᕐᓂᒃ ᐃᓱᒪᒋᔭᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ 
ᒪᓕᒃᓗᒍ ᖃᐅᔨᒃᑲᐅᑎᒋᓗᒋᑦᓗ ᑭᓲᓂᖏᑦ, ᐊᒻᒪ 

(ii) ᖃᐅᔨᒃᑲᐃᓗᓂ ᐊᐅᓚᑦᓯᔨᒻᒪᕆᐅᔪᒥᒃ ᒐᕙᒪᒃᑯᑦ ᑎᒥᖁᑎᖓᓐ ᐅᕙᓘᓐᓃᑦ 
ᓄᓇᓕᐅᔪᒥᒃ ᐊᒃᑐᕐᑕᐅᓯᒪᔪᒥᒃ ᑕᒪᑐᒧᖓ ᐊᒻᒪ ᐊᓯᖏᓐᓂᒃ ᑭᒃᑯᑐᐃᓐᓇᕐᓂᒃ 
ᐊᒃᑐᕐᑕᐅᔪᓂᒃ ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐃᓱᒪᒋᔭᖓ ᒪᓕᒃᓗᒍ 
ᐊᑲᐅᔫᓇᓱᕆᔭᖓ, ᑕᒪᓐᓇ ᐋᖅᑭᒐᓱᐊᕐᓗᓂᐅᒃ ᐃᓱᒫᓗᒋᔭᐅᔪᑦ 
ᐅᖃᐅᓯᕆᔭᐅᓯᒪᔪᑦ ᐅᕙᓘᓐᓃᑦ ᐊᓯᖏᓐᓂᒃ ᐱᑦᔪᑎᖃᕐᑐᑦ; ᐊᒻᒪ 

(b) ᑖᒃᑯᐊ ᐊᖅᑭᑕᐅᓚᐅᕐᑎᓇᒋᑦ ᑐᓴᐅᓯᐊᖑᔪᑦ ᐅᕙᓘᓐᓃᑦ ᖃᓄᐃᓕᐅᕈᑕᐅᖁᔭᐅᔪᑦ 
ᐊᒃᑐᐃᓂᖃᕐᓂᐊᕐᐸᑕ ᑭᓇᑐᐃᓐᓇᕐᒥᒃ ᐅᕙᓘᓐᓃᑦ ᓄᓇᕗᒥ ᑎᒥᒋᔭᐅᔪᓂᒃ, 
ᖃᐅᔨᑲᐃᖃᑕᕆᐊᓖᑦ ᑖᒃᑯᓂᖓ ᐅᕙᓘᓐᓃᑦ ᑖᑦᓱᒥᖓ ᓄᓇᕗᒥ ᑎᒥᖁᑎᒋᔭᐅᔪᒥᒃ. 

 
ᓈᓚᒃᑕᐅᖏᑦᓗᓂ ᐱᔪᓐᓇᐅᑎ ᐊᑐᕐᓗᒍ  
 (2) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᓈᓚᒃᑎᑦᓯᖏᑦᓱᓐᓇᕐᑐᖅ ᐊᒻᒪ ᑭᓇᑐᐃᓐᓇᖅ 
ᓈᓚᒃᑕᐅᖏᒍᓐᓇᕐᑐᖅ ᑖᑦᓱᒧᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᖓᓄᑦ ᑭᓯᐊᓂ ᒪᓕᒃᑕᐅᔭᕆᐊᓖᑦ ᐅᖃᕐᓯᒪᒃᐸᑕ 
ᑕᕙᓂ ᐱᖁᔭᖓᓂ ᑕᐃᒪᐃᓱᓇᕐᑐᑦ. 
 
ᖃᐅᔨᓴᕐᑕᐅᓂᖏᑦ ᐱᔪᓐᓇᐅᑎᖏᑦ ᐊᒻᒪ ᑲᔪᓯᔪᑎᖏᑦ 
33.4. (1) ᑭᓯᐊᓂ ᐊᑐᐃᓐᓇᐅᒃᐸᑦ ᐅᕙᓂ ᐃᓚᖓᓃᑦᑐᒥ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᖓ 
ᐃᒪᓐᓇᐃᓕᐅᕈᓐᓇᕐᐳᖅ, ᖃᐅᔨᓴᕐᑕᐅᔪᖃᕐᑎᑦᓗᒍ, ᑐᒃᓯᕋᕐᑕᐅᔪᑦ ᐊᒻᒪ ᑐᑭᓯᔭᐅᒋᐊᕆᐊᓖᑦ ᑕᒪᒃᑯᓇᖓᑦ 
ᑭᒃᑯᑐᐃᓐᓇᕐᓂᒃ ᐊᒻᒪ ᐊᑐᕐᓗᒍ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᖓᑕ ᐃᓱᒪᒋᔭᖓ ᐊᑲᐅᔫᓇᓱᕆᔭᖓ, ᐊᒻᒪ 
ᐊᑕᐅᓯᕐᒥᒃ ᐅᕙᓘᓐᓃᑦ ᐊᒥᓲᓂᕐᓴᓂᒃ ᐊᑐᕈᓐᓇᕐᐳᑦ ᐅᑯᐊ ᒪᓕᒃᑕᐅᓂᐊᕐᓗᑎᒃ 
ᒪᓕᒐᒃᓴᓕᐅᕈᑦᔭᐅᓯᒪᖏᒃᑲᓗᐊᕐᓗᑎᒃ ᖃᐅᔨᒪᔭᐅᓂᖓᓄᑦ ᐅᕙᓘᓐᓃᑦ ᑲᔪᓯᑎᑕᐅᓇᔭᕐᓂᖓᓄᑦ ᐃᖅᑲᑐᐃᕕᒃᑯᑦ. 

(a) ᐃᓯᕈᓐᓇᕐᓗᓂ ᐊᒻᒪ ᖃᐅᔨᓴᕐᓗᓂ ᑖᑦᓱᒥᖓ ᐃᓂᒋᔭᐅᔪᒥᒃ ᒐᕙᒪᒃᑯᑦ 
ᑎᒥᖁᑎᖓᓐᓄᑦ ᐅᕙᓘᓐᓃᑦ ᓄᓇᓕᐅᔪᓄᑦ ᐱᕕᒃᓴᖅ ᐊᑲᐅᓈᕐᓯᒪᑐᐊᕐᐸᑦ; 

(b) ᖃᐅᔨᓴᕐᕈᓐᓇᕐᓗᓂ ᑖᒃᑯᓇᓂ ᓇᔪᒐᐅᒧᓂ ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ 
ᐊᑲᐅᔫᓇᓱᕆᔭᖓ ᒪᓕᒃᓗᒍ, ᐅᖃᓕᒪᖃᑎᖃᕈᓐᓇᕐᓗᓂᓗ  ᑭᓇᑐᐃᓐᓇᕐᒥᒃ 
ᐃᓱᒪᕐᓱᕐᓗᓂ; 

(c) ᑐᒃᓯᕋᕐᓗᓂ ᐊᒻᒪ ᖃᐅᔨᓴᕐᓗᓂ ᑐᓴᕈᓯᐊᖑᓯᒪᔪᒥᒃ, ᐊᑦᔨᓕᐅᕐᓗᒋᑦ ᐊᒻᒪ 
ᖃᐅᔨᓴᕐᓗᒋᑦ ᐱᖁᑏᑦ, ᐊᑦᔨᓕᐅᕐᓗᓂᒋᑦ ᐊᑦᔨᖏᓐᓂᒃᓘᓐᓃᑦ ᑐᒃᓯᕋᕐᓗᓂ 
ᐅᕝᕙᓘᓐᓃᑦ ᐊᑦᔨᓕᐅᕈᒻᒧᑦ ᐊᑦᔨᓕᐅᕆᔪᓐᓇᕐᓗᓂ ᑖᑦᓱᒪ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎᐅᑉ ᐊᑲᐅᒋᔭᖓ ᒪᓕᒃᓗᒍ ᐃᓱᒫᓗᒋᔭᐅᔪᖃᕐᑎᑦᓗᒍ ᖃᐅᔨᓴᕐᑐᖃᕐᑎᑦᓗᒍ; 

(d) ᓈᒻᒪᒋᓗᒍ ᐅᕙᓘᓐᓃᑦ ᓴᖅᑭᕐᓯᓗᓂ ᑐᓴᕋᒃᓴᓂᒃ ᐅᕙᓘᓐᓃᑦ ᖃᐅᔨᔭᐅᓂᑯᓂᒃ ᑖᑦᓱᒪ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐊᑲᐅᒋᔭᖓ ᒪᓕᒃᓗᒍ, ᐊᑐᕐᑕᐅᔪᓐᓇᕐᓂᐊᒪᖔᖅ 
ᑕᒪᓐᓇ ᖃᐅᔨᔭᐅᔪᖅ ᐅᕙᓘᓐᓃᑦ ᓴᖅᑭᑕᐅᖔᕆᐊᖃᕐᒪᖔᑦ ᐃᖅᑲᑐᐃᕕᒃᒥ. 

 
ᖃᐃᖁᔨᑦᔪᑏᑦ ᐊᒻᒪ ᐅᒃᑯᐊᕐᑕᐅᓂᖓ 

(2) ᑕᐃᒪ ᖃᐅᔨᒪᑎᑦᓯᓯᐊᓕᕈᓂ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᖃᐅᔨᓴᕐᑎᑦᓗᒋᑦ 
ᐃᒪᓐᓇᐃᓕᐅᕈᓐᓇᕐᑐᖅ 

(a) ᖃᐃᖁᔨᑦᔪᒥᒃ ᐊᑐᕈᓐᓇᕐᑐᖅ  ᑖᓐᓇ ᖃᐃᖁᔭᐅᓯᒪᔪᖅ ᑕᐅᑐᒃᑎᐅᓗᓂ; 
(b) ᐊᑐᑎᑕᐅᓗᓂ ᐊᖏᖅᓂᕐᒥᒃ ᐃᑦᔪᔪᑎᒍᑦ ᐊᒻᒪ ᖃᐅᔨᒃᑲᐅᑎᑦᓯᐊᕐᓂᖅ ᐊᑐᕐᑕᐅᓗᓂ; 
(c) ᖃᐅᔨᒃᑲᐃᓗᓂ ᑕᐅᑐᒃᑐᕕᓂᕐᒥᒃ ᐊᒻᒪ ᐊᖏᖅᑎᑕᐅᓗᓂ ᖃᐅᔨᒃᑲᐅᑎᑦᓯᐊᕐᓗᓂᓗ, 

ᐃᓚᐅᓗᓂ ᖃᐃᖁᔨᑦᔪᑕᐅᓯᒪᔪᖅ ᑎᑎᖅᑲᖅ, ᐊᑐᕐᓗᒍ ᐅᖃᐅᓯᓕᕆᓂᕐᒧᑦ 
ᑭᒐᕐᑐᕐᑎᐅᑉ ᓇᓂᖂᓯᒪᔭᖓ ᑕᒪᓐᓇ.; ᐊᒻᒪ 

(d) ᑎᓕᓯᓗᓂ ᑭᓇᑐᐃᓐᓇᕐᒥᒃ ᓴᖅᑭᕐᑕᐅᖁᔨᓗᓂ ᑎᑎᕋᕐᓯᒪᔪᓂᒃ ᐊᒻᒪ ᐊᓯᖏᓐᓂᒃ 
ᐱᓯᒪᔭᐅᔪᓂᒃ ᑭᓇᑐᐃᓐᓇᕐᒧᑦ ᐅᕙᓘᓐᓃᑦ ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᐃᓱᒪᒋᔭᖓ ᐊᑐᕐᑕᐅᓗᓂ ᖃᐅᔨᓴᕐᑕᐅᔪᒧᑦ, ᐊᑐᕐᓗᒍ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ 
ᓇᓂᖂᓯᒪᔭᖓ ᑕᒪᓐᓇ. 



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  

ᐊᓯᖏᑦ ᐱᔪᓐᓇᐅᑏᑦ 
(3) ᑕᒪᒃᑯᐊ ᐱᔪᓐᓇᐅᑏᑦ ᐊᑐᕐᑕᐅᑎᑦᓗᒋᑦ ᒪᓕᒃᓗᒋᒃ ᐃᓚᑲᓐᓂᖓᓃᑦᑑᑦ (1) ᐊᒻᒪ (2), ᑖᓐᓇ 

ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᑕᐃᒪᓐᓇᓴᐃᓐᓇᖅ ᐱᔪᓐᓇᐅᑎᖃᕐᐳᖅ ᐊᒻᒪ ᐱᓕᕆᐊᖃᕐᕈᓐᓇᕐᑐᖅ 
ᐃᖅᑲᑐᐃᕕᒃᑰᕐᑐᑎᑐᑦ. 
 
ᑭᒃᓕᖃᕐᕕᖏᑦ  

(4) ᑖᑦᓱᒪ ᒪᓕᒃᑕᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐱᔪᓐᓇᐅᑎᖏᑦ ᐅᕙᓂ ᐃᓚᖓᓂ 
ᑭᒃᓕᓕᕕᒋᔭᐅᔪᓐᓇᕐᐳᑦ ᒪᓕᒃᓗᒋᑦ ᐊᒻᒪ ᖃᐅᔨᑲᐅᑎᑦᓯᐊᕐᓗᒋᑦ ᐅᑯᐊ 

(a) ᑕᒪᒃᑯᐊ ᐱᔪᓐᓇᐅᑏᑦ, ᐊᑐᐃᓐᓇᐅᔪᑦ ᐊᒻᒪ ᐊᔪᖏᑦᔪᑏᑦ ᒪᓕᒐᓕᐅᕐᕕᒃᒥ ᐊᒻᒪ 
ᐃᓚᐅᔪᓄᑦ; ᐊᒻᒪ 

(b) ᓇᖕᒥᓂᕐᓱᕈᓐᓇᕐᓂᖅ, ᐱᓕᕆᐊᒃᓴᐃᑦ, ᐊᔪᖏᓐᓂᐅᔪᑦ ᐊᒻᒪ ᐱᔪᓐᓇᕐᓂᖏᑦ ᓄᓇᕗᒥ 
ᐃᖅᑲᑐᐃᕕᐅᑉ ᐊᒻᒪ ᐊᔪᐃᓐᓈᕆᐊᖃᓐᓂᕐᓂᒃᑯᑦ ᐃᖃᖅᑐᐃᕕᒃᑯᑦ. 

ᐋᖅᑭᒃᑕᐅᓯᒪᔪᖅ ᒪᓕᒃᑕᐅᔭᕆᐊᓕᒃ 
(5) ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨ ᐊᖅᑭᒃᓯᔭᕆᐊᓕᒃ ᐊᒻᒪ ᒪᓕᒃᑕᐅᔭᕆᐊᖃᕐᑐᓂᒃ ᐋᖅᑭᒃᓯᓗᓂ 

ᐱᖃᑎᒋᓗᒍ ᐅᖃᕐᑎᑦᓯᔨ ᒪᓕᒐᓕᐅᕐᕕᒃᒥ ᑭᒐᕐᑐᕐᓗᒋᑦ ᒪᓕᒐᓕᐅᕐᑏᑦ ᐊᒻᒪ ᓂᕈᐊᕐᑕᐅᓯᒪᔪᑦ, ᐊᒻᒪ ᐃᓚᐅᓗᓂ 
ᓄᓇᕗᒥ ᐃᖅᑲᑐᐃᕕᒃ ᐊᒻᒪ ᐃᖅᑲᑐᐃᕕᒃᑯᑦ ᐊᔪᐃᓐᓈᕆᐊᑲᓐᓂᕈᓐᓇᕐᓂᖅ, ᐱᑦᔪᑎᖃᕐᑐᓂᒃ ᑖᓐᓇ 
ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐊᑐᖃᑦᑕᕐᓂᖓ ᐱᔪᓐᓇᐅᑎᒋᔭᒥᓂᒃ ᐱᓕᕆᐊᒥᓄᑦ ᒪᓕᒃᓗᒍ ᐅᓇ ᐃᓚᖓᓃᑦᑐᖅ.  
 
ᒪᓕᒃᑕᐅᓲᑦ ᖃᐅᔨᓴᕐᑕᐅᔪᖃᓚᐅᕐᑎᑦᓗᒍ  
33.5. (1) ᐃᒪᓐᓇᐃᐸᑦ, ᖃᐅᔨᓴᕐᑕᐅᔪᖃᓚᐅᕐᑎᑦᓗᒍ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᓱᒪᖃᕐᐸᑦ ᑕᒪᓐᓇ 
ᑐᓂᔭᐅᖁᓗᒋ ᒐᕙᒪᐃᑦ ᑎᒥᖁᑎᖏᓐᓄᑦ ᐅᕙᓘᓐᓃᑦ ᓄᓇᓕᐅᔪᓄᑦ ᖃᓄᖅ ᐃᓱᒪᒋᔭᐅᔭᕆᐊᖓᓂᒃ ᐅᕙᓘᓐᓃᑦ 
ᖃᓄᐃᓕᐅᕈᑕᐅᖁᔭᐅᓂᖓ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐋᖅᑭᒃᓱᐃᔭᕆᐊᓕᒃ ᐊᒻᒪ ᑐᓂᓯᓗᓂ ᑐᓴᐅᓯᐊᒥᒃ 
ᐃᓱᒪᒋᔭᐅᔪᓂᒃ ᐊᒻᒪ ᐱᑦᔪᑕᐅᔪᓂᒃ ᒥᓂᔅᑕᒧᑦ ᐊᒻᒪ ᐊᐅᓚᑦᓯᔨᒋᔭᐅᔪᒧᑦ ᐱᓕᕆᕕᐅᔪᓂ ᒐᕙᒪᒃᑯᓄᑦ ᑎᒥᐅᔪᓂ 
ᐅᕙᓘᓐᓃᑦ ᓄᓇᓕᒃᓄᑦ ᑕᒪᓐᓇ ᐱᓕᕆᐊᖅ ᐱᑦᔪᑎᒋᑦᓗᒍ.  
 
ᐊᑦᔨᖓᓂᒃ ᓯᕗᓕᕐᑎᒧᑦ ᐊᒻᒪ ᒥᓂᔅᑕᒧᑦ  

(2) ᑖᒃᑯᐊ ᓄᓇᕗᒥ ᑎᒥᖁᑎᒋᔭᐅᔪᑦ ᐅᖃᐅᓯᕆᔭᐅᓯᒪᔪᑦ ᐃᓚᑲᓐᓂᖓᓂ (1) ᐱᓕᕆᕕᐅᔪᒥᒃ 
ᒐᕙᒪᖓᓄᑦ ᓄᓇᕗᑦ ᐅᕙᓘᓐᓃᑦ ᐊᓯᖏᓐᓂ ᑎᒥᐅᔪᓂ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐊᑦᔨᖓᓂᒃ 
ᑐᓂᓯᔭᕆᐊᓕᒃ ᑐᓴᐅᓯᐊᒥᒃ ᐊᒻᒪ ᐱᑦᔪᑎᖏᓐᓂᒃ ᓯᕗᓕᕐᑎᒧᑦ ᐊᒻᒪ ᒥᓂᔅᑕᒧᑦ ᐱᓕᕆᐊᖃᕐᑐᒥᒃ ᑕᕙᓂ ᐱᓕᕆᕕᒃᒥ 
ᐅᕙᓘᓐᓃᑦ ᑎᒥᖁᑎᒋᔭᐅᔪᓄᑦ. 
 
ᑐᓴᕐᑎᑦᓯᔪᑏᑦ ᐊᒻᒪ ᑭᐅᔪᑏᑦ  

(3) ᑐᓴᐅᓯᐊᖑᓯᒪᔪᒥ ᑕᕙᓂ ᒪᓕᒃᓗᒍ ᐃᓚᑲᓐᓂᖓ (1), ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ 
ᐊᑐᓕᕐᑎᑕᐅᖁᔭᒥᓂᒃ ᖃᐅᔨᑲᐃᓗᓂ ᐊᒻᒪ ᐊᑲᐅᒋᒃᐸᒍ, ᑐᒃᓯᕋᕈᓐᓇᕐᑐᖅ ᐊᐅᓚᑦᓯᔨᐅᔪᒧᑦ ᓄᓇᕗᒥ ᐱᓕᕆᕕᐅᔪᓂ 
ᐅᕙᓘᓐᓃᑦ ᓄᓇᓕᐅᔪᓂ ᑕᐃᒪᐃᔪᑕᐅᔪᒥᒃ ᑭᐅᓗᓂ ᐃᓱᒪᒋᔭᐅᔪᓂᒃ ᐅᖃᐅᓯᓕᕆᓂᕐᒧᑦ ᑲᒥᓴᓇᒧᑦ 
ᐱᕕᖃᑦᓯᐊᕐᑐᒥᒃ ᑕᒪᓐᓇ ᐊᐅᓚᑕᐅᓗᓂ ᐅᖃᐅᓯᕆᓗᒋᑦ ᐅᑯᐊ 

(a) ᖃᓄᐃᓕᐅᕈᑕᐅᓯᒪᔪᑦ ᐅᕙᓘᓐᓃᑦ ᐊᑐᓕᕐᑎᑕᐅᖁᔭᐅᓯᒪᔪᑦ ᑖᒃᑯᓄᖓ 
ᐊᑲᐅᔫᓇᓱᕆᔭᐅᔪᓄᑦ; ᐊᒻᒪ 

(b) ᖃᓄᐃᓕᔪᑕᐅᖏᐸᑦ ᐅᕙᓘᓐᓃᑦ ᐱᔭᐅᒃᐸᑦ ᕿᒥᕈᔭᐅᓂᐊᕐᓗᓂ, ᐱᑦᔪᑎᖏᑦ 
ᐅᖃᐅᓯᕆᔭᐅᔭᕆᐊᓖᑦ. 

 
ᖃᐅᔨᓴᖅᑕᐅᔫᑉ ᑐᓴᐅᓯᐊᖓ ᒪᓕᒐᓕᐅᕐᕕᒃᒧᑦ  
33.6. (1) ᓱᒋᐊᕐᑕᐅᖏᐸᑦ ᑕᒪᓐᓇ ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐊᑲᐅᒋᓂᕐᐹᒥᓂᒃ ᐊᑐᕋᔭᕐᑐᖅ 
ᐱᕕᖃᑦᓯᐊᓗᓂ ᑖᓐᓇ ᑐᓴᐅᓯᐊᖅ ᑐᓂᔭᐅᓯᒪᓕᕐᑎᑦᓗᒍ ᒪᓕᒃᓗᒍ ᐃᓚᒃᑲᓐᓂᖓᓃᑦᑐᖅ 33.5 (1)  

ᐅᕙᓘᓐᓃᑦ (2), ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐋᖅᑭᓯᔭᕆᐊᓕᒃ ᐊᒻᒪ ᑐᓂᓯᓗᓂ ᖃᐅᔨᓴᑕᐅᓂᖓᓄᑦ 
ᑐᓴᐅᓯᐊᒥᒃ ᑖᑦᓱᒧᖓ ᐅᖃᕐᑎᑦᓯᔨᒧᑦ ᒪᓕᒐᓕᐅᕐᕕᒃᒥ. 
 
ᓴᖅᑭᑕᐅᓂᖓ ᖃᐅᔨᓴᕐᑕᐅᔪᒧᑦ ᐅᓂᑳᑉ  

(2) ᑖᓐᓇ ᐅᖃᕐᑎᑦᓯᔨ ᓴᖅᑭᕐᓯᓇᔭᕐᐳᖅ ᒪᓕᒐᓕᐅᕐᕕᒃᒧᑦ ᐱᕕᒃᓴᖅ ᓇᒻᒪᓯᑦᓯᐊᑐᐊᕐᐸᑦ.  
 
ᖃᐅᔨᑲᕐᑕᐅᔭᕆᐊᓖᑦ ᑖᒃᑯᐊ ᑭᒃᑯᑐᐃᓐᓇᐃᑦ ᐊᒃᑐᕐᑕᐅᓯᒪᔪᑦ 
33.7. ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᒪᓐᓇᐃᓕᐅᕆᐊᓕᒃ ᖃᐅᔨᓴᕐᑕᐅᔭᕆᐊᓕᓕᒫᓄᑦ  

(a) ᑕᐃᑦᓱᒨᓇ ᐊᒻᒪ ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐊᑲᐅᔫᓇᓱᕆᔭᖓ ᐊᑐᕐᓗᒍ 
ᐊᒻᒪ ᒪᓕᑦᓯᐊᕆᐊᓖᑦ ᐃᓚᖓᓂᒃ 38, ᑖᓐᓇ ᑐᒃᓯᕋᕐᓯᒪᔪᖅ ᖃᐅᔨᒃᑲᕐᑕᐅᔭᕆᐊᓕᒃ 
ᐅᕙᓘᓐᓃᑦ ᑐᒃᓯᕋᕐᓯᒪᔪᑦ ᖃᐅᔨᓴᕐᑕᐅᖁᔨᑉᓗᑎᒃ, ᐊᒻᒪ ᐊᓯᖏᑦ ᑕᒪᒃᑯᐊ 
ᑭᒃᑯᑐᐃᓐᓇᐃᑦ ᐊᒃᑐᕐᑕᐅᓂᐊᕐᑐᑦ ᑖᑦᓱᒪ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ 
ᐊᑲᐅᔫᓇᓱᕆᔭᖓ, ᖃᓄᖅ ᐃᓱᓕᑦᓴᕆᐊᖓᓂᒃ ᖃᐅᔨᓴᕐᑕᐅᔪᖅ, ᐊᑐᓕᕐᑕᐅᖁᔭᐅᔪᑦ 
ᑭᓲᔭᕆᐊᖏᑦ ᐊᒻᒪ ᓱᓕ ᑲᒪᒋᔭᐅᔭᕆᐊᓖᑦ ᐅᕙᓘᓐᓃᑦ ᑲᒪᒋᔭᐅᖁᔭᐅᔪᑦ; ᐊᒻᒪ 

(b) ᖃᐅᔨᑲᐃᓗᓂ ᑎᑎᖅᑲᑎᒍᑦ ᑐᒃᓯᕋᕐᓯᒪᔪᒧᑦ ᐅᕙᓘᓐᓃᑦ ᑐᒃᓯᕋᕐᓯᒪᔪᓄᑦ ᐊᓯᖏᓐᓄᑦ 
ᖃᐅᔨᓴᕐᑕᐅᖁᔨᔪᓂᒃ ᐊᒻᒪ ᐊᓯᖏᑦ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐊᒃᑐᕐᑕᐅᔪᓐᓇᕐᑐᑦ 
ᐃᓱᒪᒋᔭᖓ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᒪᓕᒃᓗᒍ 
(i) ᑖᓐᓇ ᐅᖃᓯᓕᕆᓂᕐᒧᑦ ᑭᒐᕐᑐᐃᔨ ᐱᔭᕇᕐᓯᒃᐸᑦ ᖃᐅᔨᓴᕐᓂᕐᒥᒃ, ᐊᒻᒪ 
(ii) ᐅᓪᓗᖓ ᐊᒻᒪ ᑐᓴᕋᒃᓴᐃᑦ ᑕᐃᒪᐃᑦᓴᕆᐊᖃᕐᑕᑎᑕᐅᓯᒪᔪᑦ ᑎᑎᕋᕐᓯᒪᔪᖓᓂ 

(a) ᐃᓚᒋᔭᐅᒃᐸᑦ. 
 

(13)  ᑖᓐᓇ ᐃᓚᑲᓐᓂᖓᓂ 34(1) ᐊᒻᒪ ᑕᐃᔭᐅᔪᓯᖏᑦ  ᐲᖅᑕᐅᕗᑦ ᐊᒻᒪ ᐅᑯᓄᖓ 
ᐊᓯᔨᕐᑕᐅᕗᖅ: 

 
ᖃᐅᔨᓴᕐᑕᐅᓂᖅ - ᐊᓯᖏᑦ ᑲᑐᑦᔨᖃᑎᒌᑦ  

 
ᑐᒃᓯᕋᕐᑕᐅᔪᑦ ᐱᑦᔪᑎᓖᑦ ᐊᓯᖏᓐᓂᒃ ᑲᑐᑦᔨᖃᑎᒌᓂᒃ 
34. (1) ᑖᓐᓇ ᐱᔭᐅᒃᐸᑦ ᑐᒃᓯᕋᐅᑕᐅᔪᖅ ᐅᕙᓘᓐᓃᑦ ᑐᒃᓯᕋᕐᑕᐅᒃᐸᑦ ᐱᑦᔪᑎᓕᒃ ᐊᐅᓚᑕᐅᓂᖓᓂᒃ ᑖᑦᓱᒪ 
ᑲᑐᔨᖃᑎᒌᑉ ᐅᕙᖔᕐᓯᒪᖏᐸᑦ ᓄᓇᕗᒥ ᐱᓕᕆᕕᐅᔪᓂᒃ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᖃᐅᔨᓴᕆᐊᓕᒃ 
ᐃᓱᒫᓗᒋᔭᐅᔪᓂᒃ ᐊᒻᒪ ᐱᒋᐊᕐᑎᑦᓯᑐᐃᓐᓇᕋᔭᕐᐳᖅ ᒪᓕᒃᓗᒍ ᐃᓚᖓᓂ ᐊᒻᒪ ᐃᓚᖏᓐᓂ 35 ᑎᑭᑦᓗᒍ 42. 
 
ᓇᓗᓇᐃᕐᑕᐅᓯᒪᓕᕐᐸᑦ ᖃᐅᔨᓴᕐᑕᐅᔭᕆᐊᓕᒃ 

(1.1) ᑕᐃᒪᐃᑉᐸᑦ, ᑕᒪᓐᓇ ᖃᐅᔨᓴᕐᑕᐅᓂᖓ ᑐᒃᓯᕋᐅᑕᐅᔫᑉ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨ 
ᐊᑲᐅᒃᓴᓕᕐᐸᑦ ᑕᒪᒃᑯᐊ ᐊᑐᕈᓐᓇᕐᓂᖏᓐᓂᒃ ᖃᐅᔨᓴᕐᑕᐅᓂᕐᒧᑦ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᐃᔨ 
ᖃᐅᔨᓴᕆᐊᓕᒃ. 

 
(14) ᑕᓐᓇ ᐃᓚᖓ ᐃᓚᒃᑲᓐᓂᖓᓂ 37(1) ᐊᐅᓚᑕᐅᓂᖏᓐᓄᑦ (a) ᐊᒻᒪ ᑕᐃᒎᓯᖏᓐᓂ 

ᐊᐅᓚᑕᐅᔪᑦ ᐲᖅᑕᐅᕗᑦ ᐊᒻᒪ ᐅᑯᓄᖓ ᐊᓯᔨᕐᑕᐅᑦᓗᓂ: 
 
ᐱᔪᓐᓇᐅᑎᖏᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᐅᑉ ᐃᓱᒫᓗᒃᓇᑐᖃᓕᕐᓂᕐᐸᑦ 
37. (1) ᑕᐃᒪᐃᑉᐸᑦ, ᖃᐅᔨᓴᕐᑕᐅᔪᖃᓚᐅᕐᑎᑦᓗᒍ ᐱᑦᔪᑎᓕᒃᒥᒃ ᐊᐅᓚᑕᐅᓂᖓᓄᑦ ᑲᑐᔨᖃᑎᒌᑉ ᑕᓐᓇ 
ᓄᓇᕗᒥ ᑎᒥᖁᑎᒋᔭᐅᖏᑦᑐᖅ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᓱᒪᖃᕐᐸᑦ ᑕᒪᓐᓇ ᐃᓱᒫᓗᒋᔭᐅᔪᖅ 
ᖃᐅᔨᓴᕐᑕᐅᔪᖅ ᓱᓕᓂᖃᕐᐸᑦ, ᑖᓐᓇ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎ ᐃᒪᓐᓇᐃᓕᐅᕈᓐᓇᕐᑐᖅ. 
 



ᐱᖓᑦᓯᖅ, ᓯᑎᐱᕆ 17, 2008 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  
 

5075

(15) ᐃᓚᖓ 43 ᐲᖅᑕᐅᕗᖅ ᐊᒻᒪ ᐅᑯᓄᖓ ᐊᓯᔨᕐᑕᐅᑦᓗᓂ: 
 
ᖃᐅᔨᓴᕐᑕᐅᖃᑕᕆᐊᖃᕐᓂᖓ ᐊᕐᕌᒍᐃᑦ ᑕᑦᓕᒪᑦ ᓈᒐᐃᒃᐸᑕ 
43. (1)  ᐊᕐᕌᒍᐃᑦ ᑕᑦᓕᒪᑦ ᓈᒐᐃᒃᐸᑕ ᐊᐅᓚᑕᐅᓕᕐᑎᑦᓗᒍ ᑕᒪᓐᓇ, ᖃᐅᔨᓴᕐᑕᐅᖃᑕᕆᐊᓕᒃ 6-
ᓯᒋᓕᕐᑕᖓᓂ ᐊᕐᕌᒍᒥ ᐊᐅᓚᓂᕆᔭᖓᓂᒃ ᐅᓇ ᐱᖁᔭᖅ ᐊᑐᓕᕐᑎᑦᓗᒍ, ᐅᕙᓘᓐᓃᑦ ᓈᓚᐅᖏᑲᓗᐊᕐᑎᑦᓗᒍ 
ᐊᕐᕌᒍ ᐃᓱᒪᒋᔭᖓ ᒪᓕᒐᓕᐅᕐᑏᑦ ᒪᓕᒃᓗᒍ, ᑖᒃᑯᐊ ᒪᓕᒐᓕᐅᕐᑎᒃᑯᑦ ᐅᕙᓘᓐᓃᑦ ᑲᑎᒪᔨᕋᓛᖏᑦ ᒪᓕᒐᓕᐅᕕᐅᑉ 
ᖃᐅᔨᓴᖃᑕᕆᐊᓖᑦ ᐊᐅᓚᑕᐅᔪᑎᖏᓐᓂᒃ ᐊᒻᒪ ᐃᖏᕋᔭᐅᔪᑎᖏᓐᓂᒃ ᐅᓇ ᒪᓕᒃᓗᒍ ᐱᖁᔭᖅ, ᐊᒻᒪ ᑕᒪᒃᑯᐊ 
ᐊᓯᖏᑦ ᒪᓕᒐᕆᖃᑦᑕᕐᓂᐊᕐᑕᖏᑦ, ᒪᓕᒐᕋᓛᖏᑦ, ᑐᕌᒐᖏᑦ, ᐸᕐᓇᑕᐅᓯᒪᔪᑦ ᐅᕙᓘᓐᓃᑦ ᐊᐅᓚᑕᐅᔭᕆᐊᖃᕐᑐᑦ 
ᑎᓕᔭᐅᓯᒪᒍᑎᒃ ᒪᓕᒐᓕᐅᕐᑎᓄᑦ ᖃᓄᐃᓕᐅᖁᔭᐅᓂᓂ ᒪᓕᒃᓗᒍ. 
 
ᖃᓄᐃᑑᓂᖓ ᖃᐅᔨᓴᕐᑕᐅᔪᑎᖓᑕ 

(2) ᑕᒪᓐᓇ ᖃᐅᔨᓴᕐᑕᐅᓂᕆᓂᐊᕐᑕᖓ ᐃᓚᐅᑎᓯᓂᐊᕐᑐᖅ ᕿᒥᕈᔭᐅᓂᖓᓂᒃ ᐊᐅᓚᑕᐅᓂᖓᑕ ᐊᒻᒪ 
ᐊᑐᓕᕐᑎᑕᐅᕙᑦᓕᐊᓂᖓᑕ ᐆᒪ ᐱᖁᔭᐅᑉ, ᐊᐅᓚᑦᓯᐊᕐᓗᓂ ᒪᓕᑦᓯᐊᕐᓗᓂᓗ ᒪᓕᒋᐊᖃᕐᑕᖏᓐᓂᒃ ᐊᒻᒪ 
ᐱᕙᑦᓕᐊᓯᐊᕐᓂᖓ ᐊᒻᒪ ᐊᓯᔨᕐᑕᐅᖁᔭᐅᔪᑦ ᐊᖅᑭᒃᓱᕐᑕᐅᖃᑕᕐᓗᑎᒃ ᐅᕙᓂ ᐱᖁᔭᒥ. 
 
ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
 (3) ᑕᒪᒃᑯᐊ ᖃᐅᔨᓴᕐᑕᐅᓂᕆᓂᐊᕐᑕᖏᑦ ᒪᓕᒃᓗᒍ ᐃᓚᑲᓐᓂᖓᓂ (1) ᐃᓚᐅᑎᑦᓯᓂᐊᕐᐳᖅ 
ᖃᐅᔨᓴᕐᑕᐅᓂᖓᓂᒃ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ, ᐊᒻᒪ ᑕᒪᓐᓇ ᐊᑲᐅᔪᓯᐊᕋᓗᐊᕐᒪᖔᑦ 
ᖃᐅᔨᓴᕐᑕᐅᓗᓂ ᐊᑐᓯᐊᕈᓐᓇᓂᐊᕋᓗᐊᒪᖔᑦ. 
 
 (16) ᑎᑎᕋᕐᓯᒪᔪᕐᑕᖓᓂ 44(1)(a) ᑎᑭᑦᓗᒍ (a.2) ᐲᖅᑕᐅᕗᑦ ᐊᒻᒪ ᐅᑯᓄᖓ ᐊᓯᑦᔨᕐᑕᐅᓗᑎᒃ: 
 

(a) ᐊᐅᓚᑕᐅᓂᐊᕐᓂᖓᓂᒃ ᖃᐅᔨᒃᑲᐃᓗᓂ ᐊᐅᓚᑦᓯᓂᕐᒧᑦ ᐊᖏᔪᖅᑳᕆᔭᐅᔪᒧᑦ 
ᑎᒥᖁᑎᒋᔭᐅᔪᖅ ᐅᖃᐅᓯᕆᔭᐅᓯᒪᔪᖅ ᑕᒪᓐᓇ "ᐊᐅᓚᑦᓯᔨᒻᒪᕆᒃ" ᑕᕙᓂ ᐃᓚᖓᓂ 
1; 

(a.1) ᐃᓚᐅᖏᑦᓗᑎᒃ ᑖᒃᑯᐊ ᓇᖕᒥᓂᕆᔭᐅᔪᖅ ᑎᒥᐅᔪᖅ  ᐃᓚᖓᓂ 1, ᐋᖅᑭᒃᑕᐅᓯᒪᔪᖅ 
ᑕᒪᒃᑯᐊ ᐱᑦᔪᑎᖃᕐᑐᑦ ᐲᖅᑯᓯᕐᒥᒃ, ᐃᓕᖅᑯᓯᒃᑯᑦ ᑕᐃᒎᓯᓂᒃ, ᓴᓐᖏᓕᕐᑎᒋᐊᕐᓗᒍ 
ᐅᕙᓘᓐᓃᑦ ᓯᕗᒧᐊᒃᓴᕐᑕᐅᓗᓂ ᑕᒪᓐᓇ ᐅᖃᐅᓯᖅ ᐅᕙᓘᓐᓃᑦ ᐅᖃᐅᓯᖏᑦ 
ᓄᓇᓕᐅᔪᐃᑦ; 

(a.2) ᐃᓚᐅᖏᑦᓗᓂ ᑖᓐᓇ ᑭᒃᑯᓕᒫᓄᑦ ᑎᒥᖁᑎᒋᔭᐅᔪᖅ ᒪᓕᒃᓗᒍ ᐃᓚᑲᓐᓂᖓᓂ 1(1), 
ᑖᓐᓇ ᑎᒥᖁᑎᒋᔭᐅᔪᖅ ᑭᒃᑯᓕᒫᓄᑦ  ᐱᑦᔪᑎᖃᕐᑐᖅ ᐱᖁᓯᕐᒧᑦ, ᐃᓕᖁᓯᕐᒧᑦ 
ᑕᐃᒎᓯᕐᓂᒃ, ᓴᓐᖏᓕᕐᑎᑕᐅᕙᑦᓕᐊᖁᓗᒍ ᐅᕙᓘᓐᓃᑦ ᖁᕙᒃᓴᕐᑕᐅᔪᑕᐅᔪᖅ 
ᓇᑦᓕᐊᓂᑐᐃᓐᓇᖅ ᐅᖃᐅᓯᕐᒥᒃ ᐅᕙᓘᓐᓃᑦ ᓄᓇᓕᒃᓄᑦ ᐅᖃᐅᓯᕆᔭᐅᔪᖅ; 

(a.3) ᑕᕙᓂ ᑎᑎᕋᕐᓯᒪᔪᖓᓂ 1(2)(c), ᐱᑦᔪᑎᖃᕐᑐᖅ ᖃᓄᐃᑑᓂᖓᓂᒃ ᐅᕙᓘᓐᓃᑦ 
ᖃᓄᐃᑑᓂᖏᓐᓂᒃ ᑖᒃᑯᐊ ᑕᒪᕐᒥᒃ ᐃᓄᐃᓐᓇᕐᑐᑦ ᐊᒻᒪ ᐃᓄᒃᑎᑐᑦ 
ᐊᑐᕐᑕᐅᔭᕆᐊᖃᕐᑑᒃ ᐅᓇ ᒪᓕᒃᓗᒍ ᐅᕙᓘᓐᓃᑦ ᐊᓯᖏᑦ ᒪᓕᒃᓗᒋᑦ ᐱᖁᔭᐃᑦ; 

(a.4) ᑕᕙᓂ ᑎᑎᕋᕐᓯᒪᔪᖓᓂ 3(1) ᐱᑦᔪᑎᖃᕐᐸᑦ ᑎᒥᖁᑎᒋᔭᐅᔪᓂᒃ, ᐱᑦᔪᑎᖃᕐᑐᓂᒃ 
ᓇᓃᓂᖏᓐᓂᒃ, ᖃᓄᐃᑑᓂᖏᓐᓂᒃ ᐅᕙᓘᓐᓃᑦ ᖃᓄᐃᓕᖓᓂᖏᓐᓂᒃ, 
(i) ᐅᖃᕐᓯᒪᔭᐅᑦᓯᐊᕐᓗᓂ ᐱᓇᓱᐊᕐᑕᐅᔪᖅ ᒪᓕᒃᓗᒍ ᐃᓚᖓ 3. 
(ii) ᖃᓄᐃᓕᐅᕈᑕᐅᕙᑦᓕᐊᓂᖏᑦ ᑖᒃᑯᐊ ᐊᑦᔨᒌᖏᑐᑦ ᐃᓚᖓᓂ 3 ᐊᒻᒪ 

ᐊᓯᔨᕐᑕᐅᑦᓗᓂ ᐊᑦᔨᒋᔭᐅᓗᐊᖏᑐᒥᒃ ᑐᓴᕈᑎᓕᕆᓂᕐᒧᑦ ᐅᕙᓘᓐᓃᑦ 
ᐱᔨᑦᓯᕋᐅᑕᐅᔪᓂᒃ  ᐃᓄᐃᑦ ᐅᖃᐅᓯᖏᓐᓄᑦ, ᐅᕙᓘᓐᓃᑦ  

(iii) ᐋᖅᑭᒋᐊᕐᑕᐅᓗᓂ ᑕᓐᓇ ᐱᔪᑎᒋᔭᐅᔪᒃ ᐅᖃᐅᑕᐅᓯᒪᔪᖅ ᑕᕙᓂ ᐃᓚᖓᓂ 
3; 

 
(17) ᐅᑯᐊ ᐃᓚᒋᐊᕈᑎᒋᔭᐅᕗᑦ ᑭᖑᓂᖓᒍᑦ ᑎᑎᕋᕐᓯᒪᔪᖓᑕ 44(1)(g):  

 
(g.1) ᑕᒪᒃᑯᐊ ᐱᑦᔪᑎᒋᔭᐅᒧᑦ ᐅᖃᐅᓯᓕᕆᓂᕐᒧᑦ ᑭᒐᕐᑐᕐᑎᒧᑦ ᑕᕙᓂ ᓯᕗᓕᕐᑏᑦ  

 ᑲᑎᒪᔨᖏᑕ ᐃᓱᒪᒋᔭᖏᑦ ᐊᑐᓕᕐᑎᑕᐅᖃᑕᕐᓗᑎᒃ ᐅᕙᓘᓐᓃᑦ ᐊᐅᓚᑕᐅᓂᖏᑦ 
ᒪᓕᒋᐊᓖᑦ ᐆᒥᖓ ᐱᖁᔭᒥ ᐃᓚᖓᓂ 25, ᐃᓚᐅᓗᑎᒃ ᑕᒪᒃᑯᐊ 
ᐅᖃᐅᑕᐅᖃᑕᕐᓯᒪᔪᑦ ᐋᖅᑭᓯᒪᓂᖓᓄᑦ ᐸᕐᓇᑕᐅᔪᑎᖏᑦ 
ᐊᑐᓕᕐᑎᑕᐅᕙᑦᓕᐊᓂᐊᕐᑎᑦᓗᒍ ᑕᕙᓂ ᐃᓚᑲᓐᓂᖓᓂ 25(2), ᐅᕙᓘᓐᓃᑦ 
ᐊᑐᓕᕐᑎᑕᐅᓂᖓᓄᑦ ᐸᕐᓇᑕᐅᓯᒪᔪᑦ ᐊᒻᒪ ᑐᓴᒐᒃᓴᐃᑦ ᐅᖃᐅᓯᕆᔭᐅᓯᒪᔪᑦ 
ᐃᓚᑲᓐᓂᖓᓂ 25(3); 

(g.2) ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᓕᕐᑎᑦᓗᒋᑦ ᐊᒻᒪ ᓇᓗᓇᐃᔭᐅᑎᖏᑦ ᐊᒻᒪ ᑐᓴᕋᒃᓴᖏᑦ 
ᐊᓯᐊᑎᒍᑦ ᑲᒪᒋᔭᐅᓂᐊᕐᑐᑦ ᑕᒪᑐᒧᖓ ᐃᓕᑕᕆᔭᐅᓯᒪᔪᒧᑦ ᐅᖃᐅᓯᕐᒧᑦ 
ᓯᕗᒧᐊᒃᓴᕐᑕᐅᔪᑎᒋᓂᐊᕐᑕᖏᑦ ᑮᓇᐅᔭᐃᑦ ᐋᖅᑭᒃᑕᐅᔭᕆᐊᓕᒃ ᐃᓚᖓᓂ 25.1; 

 
(18) ᐅᑯᐊ ᐃᓚᒋᐊᕈᑕᐅᔪᑦ ᑭᖑᓂᖓᒍᑦ ᑎᑎᖅᑲᕐᑕᖓᑕ 44.1: 

 
ᖃᐅᔨᒪᖃᑎᒌᒃᓂᕐᒧᑦ ᑎᑎᕋᕐᑕᐅᕙᑦᓕᐊᓯᒪᔪᑦ 
44.2. (1) ᑖᓐᓇ ᒥᓂᔅᑕ ᐋᖅᑭᓯᔭᕆᐊᓕᒃ ᐊᐅᓚᑦᓯᓗᓂᓗ, ᒪᓕᒃᓗᒋᑦ ᑕᒪᒃᑯᐊ ᒪᓕᒐᖏᑦ, 
ᐊᑎᓕᐅᕐᑎᖃᕆᐊᓖᑦ ᐅᕙᓘᓐᓃᑦ ᖃᐅᔨᒪᖃᑕᐅᑎᑦᓯᐊᕆᐊᓖᑦ ᐱᑦᔪᑎᖃᕐᑐᓂᒃ ᐅᑯᓂᖓ  

(a) ᐃᓚᖓ 44; ᐅᕙᓘᓐᓃᑦ 
(b) ᐊᓯᖏᑦ ᑕᒪᒃᑯᐊ ᖃᐅᔨᒪᖃᑎᒌᒍᑕᐅᔪᑦ ᐅᕙᓘᓐᓃᑦ ᑲᑐᑦᔭᐅᓗᑎᒃ 

ᐱᓕᕆᐊᖑᔭᕆᐊᖃᕐᑎᑕᐅᓯᒪᔪᑦ ᐅᕙᓂ ᐱᖁᔭᒥ ᐃᓚᖓᓗ ᑕᒪᓐᓇ ᒥᓂᔅᑕᖓᓄᑦ 
ᐅᕙᓘᓐᓃᑦ ᒐᕙᒪᖓᓄᑦ ᓄᓇᕗᑦ. 

 
ᐊᑐᕐᓂᖅ ᐊᑎᓕᐅᕆᔨᒥᒃ ᑎᑎᕋᕐᑎᒥᒃ 
 (2) ᑖᓐᓇ ᒥᓂᔅᑕ ᖃᐅᔨᒪᑲᐃᖃᑕᕆᐊᓕᒃ ᑭᒃᑯᓕᒫᓂᒃ ᐅᕙᓘᓐᓃᑦ ᑲᑐᔨᖃᑎᒌᖑᔪᓂᒃ ᐊᑎᕆᔭᖏᑦᓗ 
ᑖᑦᓱᒧᖓ ᐊᑎᓕᕆᔨᒧᑦ ᐊᑎᓕᐅᕐᑕᐅᔭᕆᐊᓖᑦ. 
 
ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᔭᕆᐊᓕᒃ 
 (3) ᑭᓇᑐᐃᓐᓇᖅ ᖃᐅᔨᓴᖃᑕᕐᕈᓐᓇᕐᑐᑦ ᐊᑎᓕᐅᖑᓯᒪᔪᓂᒃ ᐃᓚᐅᔪᓂᒃ ᑎᑎᕋᕐᕕᒃᒥ ᑕᐃᒪᓐᓇ 
ᐅᓪᓗᑕᒫᕐᓯᐅᑎᓂᒃ ᒐᕙᒪᒃᑯᑦ ᐃᖅᑲᓴᐃᔭᖃᑕᕐᓂᖏᑦ ᐃᑲᕋᖏᑦᓗ ᒪᓕᒃᑕᐅᓗᑎᒃ ᐊᒻᒪ ᑖᓐᓇ ᐊᑎᓕᐅᕆᔨ 
ᐊᑐᐃᓐᓇᐅᔭᕆᐊᓕᒃ ᖃᐅᔨᓴᕐᑐᖃᕐᓂᐊᓕᕐᑎᑦᓗᒍ. 
 
ᐃᒃᓯᕙᐅᑕᖅ: ᐱᖁᔨᕗᖔᕈᒻᒧᑦ ᐅᖃᐅᓯᒃᓴᖅᑕᖃᕐᐹ? ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃ, ᑕᐃᒪ ᐊᐱᕆᒍᒪᒐᒪ ᑖᓐᓇ ᐱᔾᔪᑎᒋᓪᓗᒍ ᐱᖁᔨᕗᖔᕈᑕᐅᔪᖅ. ᐄ, 
ᑐᑭᓯᔭᕋᓗᐊᕋ ᒥᓂᔅᑕᐅᑉ ᐅᖃᐅᓯᕆᔭᖏᑦ. ᐱᖁᔭᒃᓴᖅ 6, ᓲᕐᓗ ᐊᖏᖅᑕᐅᓯᒪᖏᒪᑦ ᓱᓕ. ᐄ, ᖃᐅᔨᒪᔪᖓ 
ᐅᐱᕐᖔᖏᖑᓚᐅᖅᑐᒥᑦ ᐱᖁᔭᒃᓴᖅ 6, ᐊᓂᒍᖅᑎᓚᐅᕋᑦᑎᒍ. ᐊᑐᐊᕕᕐᓗᓯ ᐱᖁᔭᒃᓴᖅ ᐃᓛᒃ ᐊᖏᖅᑕᐅᑉᐸᑦ.  
 
ᑕᐃᒪ ᑭᖑᓪᓕᐹᖅᓯᐅᐸᓪᓕᐊᓕᕋᑦᑕ ᐱᕕᒃᓴᖃᑦᑎᐊᕈᓐᓃᕋᑦᑕ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐱᖁᔭᐅᔪᖅ ᒪᓕᑦᑐᒍ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓇᒦᒃ ᐃᒃᓯᕙᐅᑕᖅ. ᐊᖏᖃᑎᒌᒃᓯᒪᒪᐅᕋᓗᐊᖅᑐᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ 
ᐅᑭᐊᒃᓵᖑᓕᖅᐸᑦ ᒪᓕᒐᓕᐅᕐᕕᒃᒧᐊᖅ ᐋᑐᕚᒥᑦ ᐃᒃᓯᕙᒧᐊᓘᓕᕐᒥᑉᐸᑕ ᑕᒪᑐᒪᓂ ᓯᑎᐱᕆᒥ ᑖᓐᓇ 
ᑲᒪᒋᔭᐅᔪᑦᓴᐅᑑᓚᐅᕋᓗᐊᖅᑐᓂ. ᑭᓯᐊᓂ Prime Minister ᓂᕈᐊᖁᔨᓯᐊᓪᓛᓗᓚᐅᕐᒪᑦ ᑖᒃᑯᐊ 
ᑲᑎᒪᒪᐅᖅᑎᓐᓇᒋᓪᓘᓐᓃᑦ ᑕᔅᓱᒧᖓ. ᑖᓐᓇᐃᓛᒃ ᑭᖑᕙᕈᑎᒋᖕᒪᒍ ᐃᓛᒃ ᑲᒪᒋᔭᐅᖏᔾᔪᑎᒋᖕᒪᒍ 
ᑲᑎᒪᓂᐅᓐᖑᓚᐅᖅᑑᒐᓗᐊᖅ ᐅᑭᐊᒃᓵᖅ ᑲᑎᒪᓚᐅᕋᑎᒃ ᓂᕈᐊᖁᔭᐅᓯᑳᓪᓚᖕᓂᑦᑎᓐᓄᑦ ᑖᓐᓇ 
ᐊᓂᐊᔾᔪᑎᒋᖅᑯᐃᔨᒐᑦᑎᒍᑦ, ᐃᒃᓯᕙᐅᑖᖅ 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐱᕆᒃᑲᓐᓂᕈᒪᓪᓗᒍ ᒥᓂᔅᑕ, ᑖᒃᑯᐊ ᑕᒪᕐᒥᒃ ᐱᖁᔭᒃᓴᖅ 6-
ᒥᓐᖔᖅᓯᔭᕙ, ᑕᕝᕙ ᐊᖏᖅᑕᐅᒃᐸᑦ ᐱᖁᔭᒃᓴᖅ 6, ᑖᒃᑯᐊᖃᐃ ᓱᖁᑎᒋᔭᐅᒍᓐᓃᕋᔭᖅᐸᑦ ᐋᖅᑭᒃᑕᐅᑲᐅᑎᒋᓗᑎᒃᓗ 
ᑕᒡᕗᖓ, ᐱᖁᔭᒃᓴᖅ 6 ᐊᖏᖅᑕᐅᒃᐸᑦ ᐊᑐᕚᒥᐅᓄᑦ? 
 
ᐃᒃᓯᕙᐅᑕᖅ: ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᓱᓴᓐ ᕼᐊᐃᑎᐅᑉ ᑖᓐᓇ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ: ᒥᔅᑕ ᕼᐋᑎ. 
 
Hᐋᑎ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᒥᔅᑕ ᒥᓂᔅᑕᓗ. ᒪᕐᕉᓕᖓᔪᓂᒃ ᐊᐱᕆᖕᒪᑦ ᑭᐅᓂᐊᖅᐸᕋ 
ᒪᕐᕉᓕᖓᔪᓂᒃ.  
 
ᐱᖁᔭᒃᓴᖅ 6-ᒥᓐᖔᖅᑑᖕᒪᑕ ᐃᓚᖏᑦ ᐱᖁᔭᒃᓴᖅ 7-ᒦᑦᑐᓪᓗ ᑲᑎᑕᐅᓯᒪᑉᓗᑎᒃ, ᑕᐃᒪ ᓯᕗᓂᒃᓴᐅᓂᐊᖅᑐᒥ 
ᐱᖁᔭᒃᓴᖅ 6 ᓲᕐᓗ ᐊᓯᖏᓐᓄᑦ ᒐᕙᒪᒃᑯᓐᓄᑦ ᐱᓕᕆᐊᕆᔭᐅᑐᐃᓐᓇᕆᐊᖃᕐᓂᐊᕐᒪᑦ. ᖃᐅᔨᒪᖏᑦᑐᒍᑦ 
ᖃᓄᐃᑕᐅᓂᐊᕐᒪᖔᑉᑕ. ᐃᒻᒪᖄ ᑲᓇᑕᐅᑉ ᒐᕙᒪᒃᑯᖏᑦ ᖃᖓᑭᐊᖅ ᐊᖏᕐᓂᐊᖅᑐᒃᓴᐅᔪᑦ ᐱᖁᔭᒃᓴᖅ 6-
ᓕᐅᓚᐅᖅᑕᑉᑎᓐᓂᑦ. ᑕᐃᒪᓐᓇ, ᐱᖁᔭᒃᓴᖅ ᐱᔾᔪᑎᒋᓪᓗᒋ ᐃᒪᓐᓇᐃᓕᐅᖃᑦᑕᕐᒪᑦ. 
 
ᐊᑕᐅᓰᕐᓗᑕ ᐅᖃᓯᖃᖃᑦᑕᕆᐊᖃᕋᑦᑕ ᐊᑕᐅᓯᖅ ᑖᓐᓇ ᐱᖁᔭᒃᓴᖅ 7-ᖔᖅ. ᑖᓐᓇ ᐱᖁᔭᒃᓴᖅ 6 ᐊᖏᖅᑕᐅᒃᐸᑦ, 
ᐊᑐᕚᒥ ᑲᑎᒪᖅᔪᐊᓄᑦ, ᑕᐃᒪ ᐅᑎᕋᔭᖅᑐᒍᑦ ᑖᒃᑯᐊ ᑲᑎᓐᖓᑎᑕᐅᓕᕈᓐᓇᖁᑉᓗᒋᑦ ᐱᖁᔭᒃᓴᖅ 6 ᐊᒻᒪ 7. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᐱᖅᓱᖁᔨᓪᓗᖓ ᐅᖃᓚᐅᖏᓐᓇᒪ. ᐱᖁᔨᕗᖔᕈᒻᒥᒃ ᐅᖃᐅᓯᒃᓴᓕᒃᑕᖃᖅᐸ 
ᐅᖃᑲᐃᓐᓇᖅᑲᐅᒐᒪ. ᐱᖁᔨᕗᖔᕈᒻᒧᑦ ᐅᖃᐅᓯᒃᓴᖅᑕᖃᒃᑲᓐᓂᖅᐹ? ᓂᕈᐊᕈᒪᓕᕐᒪᑕ. ᐊᖏᖅᑐᑦ ᐱᖁᔨᕗᖔᕈᒻᒥᒃ? 
ᐊᒃᑳᖅᑐᑦ? ᓂᕈᐊᖏᑦᑐᑦ? ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔩᑦ ᐊᖏᖅᐹᑦ ᑖᓐᓇ ᐱᖁᔭᒃᓴᖅ ᓈᓴᐅᑎᓕᒃ 7ᒥᒃ ᐊᖏᖅᑕᐅᕚ ᐃᓚᒋᐊᖅᓯᒪᓕᖅᑎᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᐹᑦ ᑲᑎᒪᔨᐅᔪᑦ ᑖᓐᓇ ᒪᓕᒃᑐᒍ ᒪᓕᒐᖅ 62(2)ᒥᒃ, ᑖᓐᓇ ᐱᖁᔭᒃᓴᖅ 7ᒥᒃ ᓈᓴᐅᑎᓕᒃ 
ᑲᑎᒪᔾᔪᑎᒃᓴᓄᑦ ᐃᓕᔭᐅᔪᓐᓇᖅᓯᕚ ᒫᓐᓇᑲᐅᑎᒋ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑕᐃᒪ ᐱᖓᔪᐊᓐᓂᑦ ᐅᖃᓕᒫᖅᑕᐅᔪᓐᓇᖅᓯᓛᓕᕐᒪᑦ ᑖᓐᓇ ᐱᖁᔭᒃᓴᖅ.  

ᖁᔭᓐᓇᒦᒃ ᒥᓂᔅᑕ ᑕᐹᖅᔪᒃ, ᒥᔅ ᕼᐋᑎ, ᒥᔅᑕ ᑯᕆᑦᓯᐊᓐ. ᒥᓂᔅᑕ ᐅᖃᐅᓯᒃᓴᖃᕈᕕᑦ ᑭᖑᓪᓕᖅᐹᒥᒃ 
ᐅᖃᑲᐃᓐᓇᕈᓐᓇᖅᐳᑎᑦ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓪᓗᒥ ᐳᐃᒍᔾᔭᐃᕐᓂᐊᖅᑰᖅᑕᑦᑎᓐᓂᒃ ᑲᒪᕗᒍᑦ, ᐃᓛᒃ 
ᐃᖅᑲᐅᒪᓇᓪᓚᕆᖕᓂᐊᖅᑐᒥᒃ ᓄᓇᕗᒻᒥᐅᓄᑦ ᐅᓪᓗᒥ ᓴᑉᑕᒻᐸ ᑭᓲᕙ ᐅᓪᓗᒥ?  
 
>>ᐃᓪᓚᖅᑐᑦ 
 
ᓴᑉᑕᒻᐸ 17 ᑖᓐᓇ ᐃᖅᑲᐅᒪᔭᐅᓂᐊᖅᑰᓕᕐᒪᑦ. ᐃᒃᓯᕙᐅᑖᖅ, ᐅᓇ ᐱᔾᔪᑎᒋᓪᓗᒍ, ᑕᒪᓐᓇ ᐊᑯᓂᐊᓗᒃ ᐱᓕᕆᐊᖑᖕᒪᑦ 
ᓴᐳᒻᒥᔭᐅᔭᕆᐊᖃᕐᓂᖓᒃᓗ ᐊᒻᒪᓗ ᐱᓕᒻᒪᒃᓴᐅᑕᐅᔭᕆᐊᖃᕐᓂᖓᓂᑦ ᐃᓄᐃᑦ ᐅᖃᐅᓯᑦᑎᐊᕚᓗᐊ. 
 
ᐅᕙᒍᑦ ᐃᓅᔪᑎᒍᑦ ᓄᓇᕘᑖᕋᓱᐊᓕᕋᑦᑕ ᐱᓗᐊᖅᑐᒥᒃ ᑖᒃᑯᐊ ᐊᒃᓱᕈᖅᓯᒪᓚᐅᖅᑐᑦ ᓄᓇᕗᑖᕋᓱᐊᖅᖢᑎᒃ ᐊᕐᕌᒍᓂᑦ 
ᐊᒥᓱᓂᒃ ᐊᓂᒍᖅᑑᒐᓗᐊᓂᒃ, ᒫᓐᓇ ᑕᐅᑐᖅᑰᖅᑕᖓᓂᒃ ᐱᔾᔪᒥᔮᕋᓱᒋᓪᓗᖓ ᐃᓱᒪᒋᕗᖓ. ᑖᒃᑯᐊ ᓄᓇᕗᑖᕋᓱᓚᐅᖅᑐᐃᑦ 
ᐃᒪᓐᓇᐃᑦᑐᒥᒃ ᑕᐅᑐᖅᑰᓚᐅᕐᒪᑕ. ᑖᔅᓱᒥᖓ ᑎᑭᐅᑎᓇᓱᒋᓪᓗᖓ ᐃᓱᒪᒋᕗᖓ, ᐃᒃᓯᕙᐅᑖᖅ. ᐅᓇ ᐃᓱᒪᒋᔭᕋ. ᐃᓄᐃᑦ 
ᐅᖃᐅᓯᖏᑦ ᓴᐳᒻᒥᔭᐅᔪᓐᓇᕐᓂᖅᓴᐅᓂᐊᖅᑰᓕᕐᒪᑕ ᐃᓄᐃᑦ ᐅᖃᐅᓯᖏᑦ, ᓲᕐᓗ, ᑲᓐᖑᓲᑕᐅᓇᑎᒃ ᓴᓇᓂᒃᑯᓪᓗ 
ᐃᓕᓐᓂᐊᕐᓂᒃᑯᓪᓗ ᐱᓐᖑᐊᕐᓂᒃᑯᓪᓗ ᖁᕕᐊᓱᖕᓂᒃᑯᓪᓗ. ᑖᓐᓇ ᐊᑐᖅᑕᐅᓂᐊᓕᕐᓂᖓᓂᑦ, ᑖᓐᓇ ᓴᖅᑭᖅᐸᓕᕋᓱᒋᓪᓗᒍ 
ᐃᓱᒪᒋᔭᕋ ᐃᒃᓯᕙᐅᑖᖅ. 
 
ᒫᓐᓇ ᑖᓐᓇ ᐃᒃᐱᖕᓇᖅᑐᒻᒪᕆᐅᖕᒪᑦ ᓄᓇᕗᒻᒥᐅᓕᒫᒧᑦ ᒫᓐᓇ ᐃᓱᒪᓕᐅᕐᓂᕆᔭᓯ ᑖᓐᓇ ᐃᓅᓯᕐᓄᑦ ᐊᒥᓱᓄᑦ 
ᐊᒃᑐᐃᓂᐊᕐᒪᑦ ᓄᓇᕗᒥᐅᓄᑦ ᒫᓐᓇ ᑖᓐᓇ ᐱᓕᕆᑎᓪᓗᑕ, ᐱᓗᐊᖅᑐᒥᑦ ᖃᓪᓗᓇᐅᔭᕈᓐᓇᖏᑦᑐᑦ ᐃᓄᑦᑎᑐᐃᓐᓇᑯᓗᒃ 
ᐅᖃᕈᓐᓇᖅᑐᑦ ᑖᒃᑯᐊ ᐱᔨᑦᑎᕋᖅᑕᐅᔭᕆᐊᖃᕐᓂᖏᑦ ᐊᔾᔨᒌᓕᕐᓂᐊᕐᒪᑕ ᒫᓐᓇ ᐊᒥᑦᑖᖑᓗᐊᖃᑦᑕᖅᓯᒪᒻᒪᑕ 
ᑐᓵᔨᒡᒋᒋᐊᖃᐹᖅᓱᑎᓪᓘᓐᓃᑦ, ᒫᓐᓇ ᑕᐃᒪᐃᖏᒃᑲᓗᐊᕐᓗᑎᑦ ᐱᔨᑦᑎᕋᖅᑕᐅᓂᐊᕐᓂᖏᓐᓂ ᑖᓐᓇ ᓂᕆᐅᒋᓕᖅᐸᕋ. 
ᐊᒻᒪᓗ ᒪᒃᑯᑐᑦ ᑕᒪᒃᑯᐊ ᐃᓄᑦᑐᑦ ᐊᔪᕈᓐᓃᕈᒪᔪᓪᓚᕇᑦ ᐱᔪᓐᓇᖅᓯᕚᓪᓕᕐᓂᐊᕆᐊᒃᓴᖓᓂᑦ ᓂᕆᐅᒋᓕᖅᐸᕋ. ᑖᓐᓇ 
ᒪᓕᒐᖅ, ᐃᓄᐃᑦ ᐅᖃᐅᓯᖏᓐᓂ ᑐᓐᖓᕕᐅᔭᕆᐊᖃᓪᓚᕆᒻᒪᑦ ᐃᓅᓯᑦᑎᓐᓂ ᑕᒫᓂ ᓄᓇᕗᒻᒥ. ᑭᓯᐊᓂᓕᑦᑕᐅᖅ ᑕᒪᒃᑯᐊ 
ᐃᓄᐃᑦ ᐱᓕᕆᖃᑎᖃᕆᐊᖃᕐᓂᐊᒥᒻᒪᑕ ᓄᓇᕗᒻᒥ ᐱᕈᖅᓴᐃᕙᓪᓕᐊᑎᓪᓗᑕ. ᐃᓄᐃᑦ ᐅᖃᐅᓯᖓᓂᓪᓗ 
ᐊᑐᕈᓐᓇᓂᐊᖅᑎᓪᓗᒋᑦ ᑕᒫᓂ ᓄᓇᕗᒻᒥ ᐱᓕᕆᓂᐊᖅᑐᓂ. 
 
ᑖᓐᓇ ᐃᓄᐃᑦ ᐅᖃᐅᓯᖓᑦ ᐱᓕᕆᐊᕆᒐᑦᑎᒍᑦ, ᐃᒪᓐᓇ ᐅᖃᕋᓱᑉᐳᒍᑦ ᓄᓇᕗᒻᒥᐅᑕᐅᑐᐊᕈᕕᑦ 
ᖃᓪᓗᓇᐅᔭᕈᓐᓇᖏᒃᑲᓗᐊᕈᕕᑦ, ᐃᓄᑦᑑᕈᓐᓇᖏᒃᑲᓗᐊᕈᕕᑦ, ᐅᐃᕖᑑᕈᓐᓇᖏᒃᑲᓗᐊᕈᕕᑦ ᐅᖃᐅᓰᑦ 
ᓴᐳᒻᒥᔭᐅᓂᐊᓕᖅᑐᖅ, ᑖᒃᑯᓄᖓ ᐅᖃᐅᓯᕐᓄᑦ ᐱᖓᓲᔪᓄᑦ ᐊᒻᒪᓗ ᐃᓄᐃᑦ ᐅᖃᐅᓯᖓ ᑖᓐᓇ ᓲᕐᓗ 
ᐱᒋᐊᓪᓚᑲᓐᓂᕋᓱᓐᓂᐊᓕᕋᑦᑎᒍᑦ. 
 
ᐃᒃᓯᕙᐅᑖᖅ, Bill 7 ᑖᓐᓇ ᓲᕐᓗ ᑕᐅᑐᑦᑑᖅᑕᐅᖃᑦᑕᒪᐅᖅᑐᓂ ᓇᒻᒥᓂᖅ ᒐᕙᒪᓕᖃᓕᕐᓂᕈᑦᑕ, ᐃᓄᐃᑦ ᓇᒻᒥᓂᖅ 
ᒐᕙᒪᖃᓕᕈᑎᒃ ᖃᓄᖅ ᐱᔪᒃᓴᐅᑕᐅᒻᒪᖔᑕ ᑖᓐᓇ ᓯᕗᓕᕆᒪᐅᖅᑕᑎᓐᓂ ᐊᒻᒪᓗ ᐃᑉᐸᒃᓴᖅ ᑐᓴᑲᑕᓚᐅᕐᒥᒐᑦᑕ 
ᒪᓕᒐᓕᐅᖅᑎᐅᖃᑎᒐ ᐅᖃᓪᓚᑦᑎᓪᓗᒍ ᑕᐃᒃᑯᐊ ᐃᓄᐃᑦ ᐱᔭᓪᓕᐊᓕᓚᐅᕐᓂᖏᓐᓂᒃ ᓇᒻᒥᕐᓗ 
ᐊᐅᓚᔾᔭᑉᐸᓪᓕᐊᓕᓚᐅᕐᓂᖏᓐᓄᑦ.  
 
ᑕᒪᓐᓇ ᐱᔭᕆᐊᑐᖏᑦᑐᐊᓘᒪᐅᕐᒪᑦ ᐊᕐᕌᒍᑲᓪᓚᐃᑦ ᑎᑭᒃᑲᓗᐊᖅᑎᓪᓗᒋᑦ ᐊᒥᓱᐃᑦ ᒪᐅᓐᖓᕋᓗᐊᖅᑎᓪᓗᒋᑦ, ᐊᒥᓱᐃᑦ 
ᓱᓕ ᑖᔅᓱᒥ ᑕᐅᑐᖅᑰᒪᐅᖅᑐᑦ ᐅᓪᓗᒥ ᖁᕕᐊᓱᖃᑎᒌᓐᓇᓂᐊᖅᑰᓕᕋᑦᑎᒍᑦ ᐊᒻᒪ ᑖᒃᑯᐊ ᖁᔭᓕᔭᕆᐊᖃᕋᑦᑎᒍᑦ. 
ᐅᐱᒍᓱᓐᓂᖏᑦ ᐊᒻᒪᓗ ᓴᐱᓕᓚᐅᖏᓐᓂᖏᓐᓂ ᑖᒃᑯᐊ ᑕᐅᑐᖅᑰᖅᑕᐅᓚᐅᖅᑐᑦ ᓄᓇᕗᒻᒥ ᖃᑯᒍ ᓇᒻᒥᓂᖅ ᐃᓄᐃᑦ 
ᐅᖃᐅᓯᕐᒥᓂᒃ, ᐃᓕᖅᑯᓯᕐᒥᓂᓪᓗ ᐊᑐᕐᓗᑎᒃ ᓇᒻᒥᓂᖅ ᐊᐅᓚᔪᓐᓇᖅᓯᔭᕆᐊᒃᓴᖓᓂᑦ. 
 
Bill 7 ᑖᓐᓇ ᒪᓕᒐᒃᓴᐅᓂᐊᖅᑐᖅ, ᑖᓐᓇ ᓇᓗᓇᕈᓐᓃᖅᐳᖅ ᒫᓐᓇᒥᑦ ᐱᒋᐊᕐᓗᒍ, ᐃᓛᒃ ᒪᓕᒐᓐᖑᖅᑎᑕᐅᑐᐊᖅᐸᑦ, 
ᑕᒪᓐᓇ ᓱᒃᑯᐸᓪᓕᐊᓂ, ᓱᕋᑉᐸᓪᓕᐊᓂᖅ, ᓴᓐᖏᔪᓐᓃᐸᓪᓕᐊᓂᖅ ᐃᓄᐃᑦ ᐅᖃᐅᓯᖓ ᓄᖅᑲᕐᓂᐊᕋᓱᒋᓪᓗᒍ 
ᐊᒃᓱᕈᓕᖅᐹᓕᕐᓂᐊᖅᑰᕋᑦᑕ ᑕᒪᑦᑕ ᑕᒪᓐᓇ ᖃᓄᖅ ᐱᕚᓪᓕᕈᓐᓇᕋᔭᕆᐊᒃᓴᖓᓂᑦ. 
 
ᐃᒃᓯᕙᐅᑖᖅ, ᑕᒪᒃᑯᐊ ᐊᒃᓱᕈᖃᑦᑕᖅᑐᑦ ᐊᒥᓱᑲᓪᓚᐃᑦ ᐃᓕᓴᕆᔭᐅᔪᓐᓇᖅᑐᑦ ᐃᓄᐃᑦ ᑕᒫᓐᓂ ᑲᓇᑕᓕᒫᒥ ᐅᕝᕙᓘᓐᓃᑦ 
ᓄᓇᕗᓕᒫᒥᑦ. ᑕᒪᒃᑯᐊ ᐊᒃᓱᕈᖅᓯᒪᔪᑦ, ᑖᒃᑯᐊ ᐃᓄᐃᑦ ᐅᖃᐅᓯᖓᑦ ᐊᔾᔨᖃᖏᒻᒪᑦ ᐃᒻᒥᒍᑯᓗᑦᑕᐅᖅ ᑕᖏᖃᕐᒪᑦ, 
ᐃᒻᒥᓂᑯᓗᑦᑕᐅᖅ ᐱᔭᕇᕐᕕᖃᕐᒪ, ᑐᓐᖓᕕᖃᕐᒪᓪᓗ ᐊᒻᒪᓗ ᐱᓗᐊᖅᑐᒥᑦ ᐃᓄᐃᑦ ᐃᓕᖅᑯᓯᖓ ᑕᒫᓂ ᑲᓇᒥ.  
 
ᐃᒃᓯᕙᐅᑖᖅ, ᑲᑎᒪᔨᐅᖃᑎᒃᑲ, ᐅᓪᓚᖅᓯᒪᔪᑦ, ᐃᓐᓇᖁᑎᕗᑦ ᐊᑏ ᓯᕗᒧᐊᒋᐊᓕᖅᑕ ᒫᓐᓇ ᑖᓐᓇ 
ᑕᐅᑐᖅᑰᖅᑕᐅᓚᐅᖅᑐᖅ ᑕᒪᓐᓇ ᑲᔪᓯᓂᐊᖅᑰᓕᕐᒪᑦ. ᐊᒻᒪᓗ ᖁᔭᓐᓇᒦᒃ ᐅᓪᓗᒥ ᐃᓄᐃᑦ ᐃᓅᓯᖓ 
ᐊᓯᔾᔨᖅᐹᓕᕐᓂᐊᓕᖅᑐᖅ ᑕᐅᑐᖅᑰᖅᑕᐅᓚᐅᖅᑐᖅ ᐃᓚᖏᓐᓂᒃ ᑎᐅᑎᔪᕈᓘᒐᑦᑕ. ᖁᔭᓐᓇᒦᒃ ᓂᕈᐊᖅᑕᐅᓯᒪᖃᑎᒋᔭᒃᑲ. 

>>ᐸᑦᑕᑐᖅᑐᑦ 
 

ᐃᒃᓯᕙᐅᑕᖅ: ᖁᔭᓐᓇᒦᒻᒪᕆᐊᓗᒃ ᒥᓂᔅᑕ ᐊᒻᒪᓗᑦᑕᐅᖅ ᓂᖁᐊᖅᑕᐅᓯᒪᔨᐅᖃᑎᒃᑲ.  
 
ᑕᐃᒪ ᐅᖃᖅᑎᒧᑦ ᐱᔪᓐᓇᕐᓂᖃᖅᑎᑕᐅᖅᑲᐅᒐᑦᑕ ᑎᓕᐅᖅᑕᐅᖅᑲᐅᒐᑦᑕ ᑖᒃᑯᐊ ᐱᓕᕆᐊᕆᔪᓐᓇᖁᔭᐅᓪᓗᑎᑦ, 
ᐱᖁᔭᒃᓴᖅ 7, 20, 21, 40, 41, ᐊᒻᒪᓗ 43. ᑕᐃᒪ ᒫᓐᓇ ᐊᐱᕆᔪᒪᓕᕆᓪᓗᒍ ᑖᓐᓇ ᒥᓂᔅᑕᐅᔪᖅ 
ᐱᖁᔭᓕᕆᓂᕐᒧᑦ, ᒥᔅᑕ ᐅᑲᓕᖅ.  
ᒪᑐᐃᖅᓯᒋᐊᓐᖓᐅᑎᖓᓂ ᐅᖃᓪᓚᒍᓐᓇᖁᓪᓗᒍ. ᐱᖁᔭᒃᓴᒥᑦ 40-ᒥ ᒫᓐᓇ ᐱᓕᕆᓇᓱᒃᑲᑦᑕ. ᐱᖁᔭᒃᓴᖅ 40, 
ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ:  ᑖᓐᓇ ᑮᓇᐅᔭᓕᕆᔨᒃᑯᓐᓂᓐᖔᖅᑐᖅ ᑖᔅᓱᒧᖃᐃ ᒥᓂᔅᑕ ᑕᐹᖅᔪᒃ 
ᓂᓪᓕᐊᑎᒃᑲᓐᓂᐊᖅᔪᒋᐊᖃᕐᓂᐊᕐᒥᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᐸᕐᓇᒋᐊᖃᖃᕐᓂᐊᕐᒥᖕᒪᑕ ᑕᐃᒃᑯᐊ ᖃᐃᖁᔭᐅᓯᒪᒐᑦᑕ ᑖᒃᑯᓄᖓ ᐃᓐᓇᕐᓄᑦ 7ᒧᐊᖅᐸᑦ. 
ᓄᖅᑲᕐᓚᒍᒪᓚᐅᑲᖅᖢᖓ ᐅᓐᓄᒃ. ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔨᓄᖔᖅᑐᖃᕐᒪᑦ ᒫᓐᓇ ᓄᖅᑲᑲᐃᓐᓇᕈᒪᓕᖅᑐᓂ. ᑖᓐᓇᓗ ᐱᖁᔨᔪᖔᕈᑎᖓ 
ᐋᔩᖃᑎᒌᒍᑎᒋᔭᐅᔾᔮᓇᓂ. ᑖᔅᓱᒥᖓ ᓈᒪᒃᓴᖅᑐᑦ ᐃᓵᓚᐅᕐᓕᑦ? ᓈᒻᒪᒃᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. 
ᒫᓐᓇᑕᐃᒻᒪ ᓇᖏᖅᓯᓂᐊᓕᕐᒥᒐᒪ ᑖᒃᑯᐊ ᑲᑎᒪᔾᔪᑎᒋᕋᑖᖅᑕᕗᑦ ᐅᓂᒃᑳᕆᓂᐊᕐᓗᒋᑦ ᐅᖃᖅᑎᒧᑦ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ. ᑲᑎᒪᔾᔪᑎᒃᓴᑦᑕ 20ᒋᔭᖓᑦ. ᑐᓴᖅᑎᑦᑎᔾᔪᑎᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᐃᒃᓯᕙᐅᑕᐅᕋᑖᖅᑐᖅ, ᐅᖅᑯᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᕋᓛᖁᑎᑎᑦ ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᐱᖁᔭᒃᓴᖅ 7 ᐊᒻᒪᓗ 
ᑖᓐᓇ ᐱᖁᔭᒃᓴᖅ 7 ᐱᖓᔪᐊᓂᑦ ᐅᖃᓕᒫᖅᑕᐅᑐᐃᓐᓪᓇᕆᐊᖃᓕᕐᖓᑦ ᑕᐃᒫᒃ ᐋᖅᑭᒋᐊᖅᑕᐅᖅᑲᐅᖕᒪᑦ ᐊᒻᒪᓗ 
ᒪᕐᕉᖕᓂᒃ ᐱᖁᔨᕗᖔᕈᑎᑕᖃᖃᑦᑕᓚᐅᖅᑎᓪᓗᓂ, ᐅᖃᖅᑏ, ᑖᒃᑯᐊᓗ ᐅᓂᒃᑳᕆᔭᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐋᕆᐊᒃ. ᐱᖁᔨᕗᖔᖅᑕᖃᕐᒪᑦ ᐊᐃᐲᔪᖃᕐᒪᖔᑦ? ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᑦ ᓈᒻᒪᒻᒪᑦ ᓈᒻᒪᓴᖅᑐᑦ? ᓈᒪᓴᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᑦᑕ 21-ᖓ, ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᐱᑕᖃᖏᑉᐸᑦ. ᖁᔭᓐᓇᒦᒃ 
ᒪᓕᒐᓕᐅᖅᑏᑦ, ᒫᓐᓇ ᓇᓗᓇᐃᖅᓯᓂᖃᑲᐃᓐᓇᕐᓂᐊᕋᒪ. 
 

ᐅᖃᖅᑎᐅᑉ ᐋᖅᑭᑦᑕᖓ 
 
ᐅᓪᓗᒥ ᑐᑭᓕᐊᖅᓯᔾᔪᑎᒋᔭᐅᒋᐊᖅᑲᐅᔪᒧᑦ ᑖᔅᓱᒧᖓ ᒪᓕᒐᓕᐅᖅᑎᒧᑦ ᑭᒡᒐᑐᖅᑐᖅ ᐃᖃᓗᐃᑦ ᕿᑎᐊᓄᑦ, ᒥᔅᑕ 
ᑐᑐ.  

(ᑐᓵᔨᒃᑯᑦ) ᑖᓐᓇ ᐅᖃᐅᓯᕆᔭᐅᖅᑲᐅᔪᒧᑦ ᑕᐃᓐᓇ  ᐃᖃᓗᐃᑦ ᐱᖓᓐᓇᖓᓄᑦ ᐅᕝᕙᓘᓐᓃᑦ, ᐃᓛᒃ, ᐅᖃᖅᑲᐅᒻᒪᑦ 
ᐱᔾᔪᑎᒋᓇᓱᑦᑕᖓᓂᑦ ᑭᐅᖅᑲᐅᒻᒪᑦ, ᑖᓐᓇᒎᖅ ᒪᓕᒐᓕᐅᖅᑎᐅᔪᖅ ᐅᖃᖅᑲᐅᒻᒪᑦ ᓂᕈᐊᕐᓇᐅᒻᒪᑦ. ᒪᓕᒐᓕᐅᖅᑎ 
ᐃᖃᓗᐃᑦ ᕿᑎᐊᓄᑦ ᐅᖃᐅᓯᕆᖅᑲᐅᔭᖓᓂᑦ, ᑕᒪᒃᑯᐊ ᐅᖃᖅᑲᐅᒻᒪᑦ ᓂᖁᐊᕐᓇᕈᓕᖅᑎᓪᓗᒍ ᑕᐃᒪᐃᓲᖑᒻᒪᑦ.  
 
ᒪᓕᒐᓕᐅᕐᕕᒻᒥ ᐃᓕᖅᑯᓯᐅᖏᒻᒪᑦ ᑕᒪᒃᑯᐊ, ᑕᒪᒃᑯᓄᖓ ᓴᖅᑭᑕᐅᓂᖏᓐᓄᑦ ᓂᕈᐊᖅᑕᐅᒐᓱᓐᓂᕐᒧᑦ ᑖᓐᓇ 
ᒐᕙᒪᓕᕆᕕᐅᒻᒪᑦ.  
 
ᑕᐃᒪᓕ ᐃᓂᖅᑎᕆᔾᔪᑎᑕᖃᖅᑲᐅᖏᑦᑐᖅ ᑖᓐᓇᓗ ᒪᑐᓪᓗᒍ ᑭᓯᐊᓂ ᑎᓕᐅᒃᑲᓐᓂᕈᒪᕙᒃᑲ ᒪᓕᒐᓕᐅᖅᑎᓕᒫᑦ 
ᑕᒪᒃᑯᓄᖓ ᖃᐅᔨᒪᒋᐊᕐᔫᒥᖃᑦᑕᕐᓗᑎᑦ ᐅᖃᐅᓯᕆᔭᖏᓐᓂ ᓂᐱᒃᑭᐅᓂᖏᓐᓂᓪᓗ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᔅᓴᑦᑕ 22, ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᑲᑎᒪᓂᐊᕐᒪᑕ ᑲᑎᒪᔨᓕᕆᓂᕐᒧᑦ ᑲᑎᒪᔨᕋᓛᑦ. 
 
ᑲᑎᒪᔩᑦ ᖃᐅᑉᐸᑦ. 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᐊᑎᓕᐅᕈᑕᐅᓯᒪᔪᑦ 

10. ᑲᑎᒪᔨᕋᓛᓂᑦ ᐅᓂᒃᑳᑦ 

11. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

12. ᑎᑎᖅᑲᓂᑦ ᓴᖅᑭᑎᕆᓂᖅ 

13. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

14. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

15. ᐱᒋᐊᖅᑎᑕᐃᑦ 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 20 

• ᒪᓕᒐᒃᓴᖅ 21 

• ᒪᓕᒐᒃᓴᖅ 40 

• ᒪᓕᒐᒃᓴᖅ 41 

• ᒪᓕᒐᒃᓴᖅ 43 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 7 

• ᒪᓕᒐᒃᓴᖅ 42 

21. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑎ. 
 
ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᖃᐅᓇᓱᓐᓂᖓᓂ ᐱᒋᐊᓛᕐᒥᔪᒍᑦ ᕿᑎᖅᑰᖅ ᓯᑎᐱᕆ 18 
ᓯᕿᓐᖑᔭᖅ 1:30ᕝᐸᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 19:03 



 

 

 


